
ᐂᖀ⅔ᐸ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 

ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 4, 2019 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᒥᑭᓐᖑᐊᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᖁᔭᓐᓇᒦᒃ, ᒥᔅᑐ ᒥᑭᓐᖑᐊᖅ. ᓯᕗᓕᖅᑎ, 
ᑲᑎᒪᔨᐅᖃᑎᒃᑲᓗ, ᐅᓐᓄᓴᒃᑯᑦ. ᓄᓇᕗᒻᒥᐅᑦ, 
ᓈᓚᐅᑎᒃᑯᑦ ᑐᓵᔪᑦ ᑎᕖᒃᑯᑦ ᑕᐅᑐᒃᑐᑦ 
ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ ᐊᒻᒪ ᖁᕕᐊᓇᖅ 
ᑲᑎᒪᓂᐊᖅᑐᐊᓐᓅᓕᕐᒥᒐᑦᑕ 
ᐱᓕᕆᐊᒃᓴᓕᒻᒪᕆᐊᓘᒐᑦᑕ. 
ᓂᕆᐅᒋᔭᖃᑦᑎᐊᖅᐳᖓ ᑕᒫᓂ 
ᑲᑎᒪᓂᖃᑦᑎᐊᖅᑎᑕᐅᓂᐊᕐᒥᒐᑦᑕ 
ᐱᓕᕆᖃᑎᒌᑦᑎᐊᕐᓂᐊᕐᒥᒐᑦᑕ ᓄᓇᕗᒻᒥᐅᓂᒃ 
ᑭᒡᒐᖅᑐᖃᑎᒌᒃᑲᑦᑕ. 
 
ᑲᑎᒪᔾᔪᑎᒃᓴᑦᑎᓐᓄᑦ, ᐅᖄᓚᐅᑎᕋᓛᒡᒋᖅᓯᒪᒍᔅᓯ 
ᓂᐱᖃᕈᓐᓃᖅᑎᓪᓗᒋᑦ ᐅᕝᕙᓘᓐᓃᑦ 
ᖃᒥᑎᑦᑎᐊᒻᒪᕆᒡᓗᒋᑦ. 
ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑎᖓᑦ, ᒥᓂᔅᑐ ᓯᐅᑎᐊᐱᒃ. 

 
ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 177 - 5(2): 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
ᐅᐸᓯᒪᖏᑦᑐᖅ ᐅᓪᓗᒥ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᐊᓕᐊᓇᐃᑦ ᑕᕝᕙᓃᓕᕐᒥᒐᑦᑕ ᐊᒻᒪ 
ᐅᓪᓗᖃᑦᓯᐊᕆᑦ ᓄᓇᕗᒻᒥᐅᑖᐲᑦ. 
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᑉᐳᖓ 
ᖃᐅᔨᒪᖁᔨᑦᓱᖓ ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
ᑕᕝᕙᓃᖏᒻᒪᑦ ᐅᓪᓗᒥ, ᒫᔾᔨ 4, 2019. (ᑐᓵᔨᑎᒍᑦ) 
ᑖᓐᓇ ᑲᑎᒪᖃᑕᐅᒻᒪᑦ ᒪᓕᒐᓕᐅᖅᑎᐅᖃᑎᕗᑦ ᐹᓪ 
ᖁᐊᓴᒃᑯᒃ ᑲᑎᒪᔭᖅᑐᖅᓯᒪᖕᒪᑎᒃ 
ᐅᔭᕋᓐᓂᐊᖅᑐᓕᕆᓂᕐᒥᒃ ᑲᑎᒪᕐᔪᐊᕈᑎᖃᖅᑎᓪᓗᒋᑦ 
ᑐᕌᓐᑐ, ᐊᓐᑎᐅᕆᐅᒥ ᒫᔾᔨ 2-ᒥ 5-ᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 
ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 178 - 5(2): 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᔭᐅᓂᖓ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑕᐃᑦ, 
ᐅᓪᓗᒃᐊᖅᐸᓯ. ᐅᖃᓘᑎᐊᓛᕋ ᐃᓕᖕᓂᒃ 
ᐊᖏᖃᑎᖃᓗᐊᒧᑦ ᓯᕙᓂᖅᑎᕆᖅᑲᐅᖕᒪᑦ 
ᒪᒥᐊᓇᖅ. 
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥᒨᖓᔪᓂᒃ 
ᓇᓗᓇᐃᖅᑐᐃᒍᒪᒐᒪ ᒪᓕᒐᓕᐅᖅᑎᐅᖃᑎᓐᓄᑦ 
ᖃᓄᖅ ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕕᒋᓂᐊᖅᑕᖓ ᐱᕙᓪᓕᐊᒻᒪᖔᑦ. ᑖᓐᓇ 
ᐊᑐᓕᕐᕕᒃᓴᓕᒃ ᐃᐳᕈ 1-ᖑᓕᖅᑲᑦ. ᐱᓕᕆᕕᒻᒥ 
ᐋᖅᑭᑦᑎᕆᓪᓗᓂ ᑕᕝᕙᑦᑕᐅᑎᒋᐅᔪᓐᓇᖏᒻᒪᑦ.  

ᑖᓐᓇ ᐊᐅᓚᑦᑎᐊᖁᓪᓗᒍ ᐱᓕᕆᕕᐅᓂᐊᖅᑐᖅ 
ᐸᕐᓇᐅᑎᓕᐅᖅᓯᒪᔪᑦ ᑕᕝᕗᖓ 
ᐊᐅᓪᓛᑉᐸᓪᓕᐊᑦᑎᐊᖁᓪᓗᒍ ᔮᓐᓄᐊᓕᒥ ᔫᓐ 2019-
ᒧᑦ. ᑕᕝᕙᓂ ᐊᐅᓪᓛᕐᓇᐅᑎᓪᓗᒍ ᑖᒃᑯᐊ ᓯᕗᓕᖅᑏᑦ 
ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ 
ᑮᓇᐅᔭᓕᕆᔨᒃᑯᓪᓗ ᐃᑲᔪᖅᓰᖏᓐᓇᓂᐊᖅᑐᐃᑦ 
ᑕᕝᕙᓂ ᑮᓇᐅᔭᓕᕆᔨᒃᑯᓐᓂ. ᐅᓪᓗᒥ ᖃᐅᑕᒫᑦ 
ᐊᐅᓚᓂᖓ ᐱᓕᕆᐊᖑᔪᐃᑦ ᓄᖅᑲᔮᓐᖏᑦᑐᑦ 
ᑕᖅᑲᐅᖓ ᐱᔨᑦᑎᕋᖅᑎᐅᖃᑦᑕᖅᑐᐃᑦ. 
 
ᐅᖃᖅᑏ, ᔮᓐᓄᐊᓕᒥ ᐱᒋᐊᓕᕋᑖᖅᑎᓪᓗᒍᓂᑦ 
ᑐᖏᓕᕋᓗ ᑲᑎᖃᑎᖃᖅᓯᒪᔪᒍᑦ 
ᐊᐅᓪᓛᖅᑎᕆᕙᓪᓕᐊᓂᐊᖅᑐᓂᑦ 
ᐃᓕᓐᓂᐊᖃᑎᒌᔅᓯᒪᓪᓗᑕᓗ ᐃᖅᑲᓇᐃᔭᖅᑏᓪᓗ 
ᖃᐅᔨᒪᑦᑎᐊᕐᓂᐊᕐᖓᑕ ᓱᒋᐊᔅᓴᖅ 
ᐊᐅᓪᓛᐸᓪᓕᐊᑎᓪᓗᑕ. ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᔅᓴᖏᓐᓄᑦ 
ᐸᕐᓇᐅᑎᖓ ᐊᒻᒪ ᑮᓇᐅᔭᖅᑐᕈᑎᒃᓴᖏᑦ 
ᐱᔭᕇᖅᑕᐅᓯᒪᓕᖅᑐᑦ ᐊᒻᒪᓗ ᓴᖅᑭᖅᑕᐅᓛᖅᑐᑎᒃ 
ᑕᕝᕗᖓ ᒪᓕᒐᓕᐅᕐᕕᒻᒧᑦ ᒫᓐᓇ ᐃᔅᓯᕙᓐᓇᐅᑎᓪᓗᒍ 
ᐊᒻᒪ ᓯᕗᓕᖅᑎᓯᐅᕐᓂᖅ ᕿᓂᓕᕇᓕᖅᑐᒍᑦ 
ᒪᕐᕉᓐᓂᒃ ᒥᓂᔅᑕᐅᑉ ᑐᖏᓖᓐᓂᒃ ᐃᓂᔅᓴᑦᑕᖃᖅᑐᓂ 
ᐊᒻᒪᑦᑕᐅᖅ ᑮᓇᐅᔭᓕᕆᔅᓴᖓ ᒫᓐᓇ 
ᐃᖅᑲᓇᐃᔮᔅᓴᐅᓪᓗᓂ ᓴᖅᑭᔮᖅᑐᓂ ᐊᓯᖏᑦᑕᐅᖅ 
ᐊᐅᓚᑦᑎᔩᑦ ᐃᖅᑲᓇᐃᔮᑦ ᓴᖅᑭᓛᑐᐃᓐᓇᕐᒥᔪᑦ.  
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᓪᓗᒋᑦ 112-
ᓂᑦ ᐃᖅᑲᓇᐃᔮᖁᑎᖃᕐᓂᐊᖅᑐᑦ ᑕᕝᕙᓂ ᐃᓗᐊᓂ 
ᐊᒻᒪ 16-ᓂᑦ ᓯᕗᓕᖅᑎᔅᓴᓂᒃ ᑕᕝᕙᓂ 
ᐊᖏᔪᖅᑳᕈᖅᓴᓂᕐᒥᒃ ᐃᓕᓴᔪᖃᕐᓗᓂ. ᑲᑎᓕᒫᕐᓗᒋᑦ 
128-ᖑᒐᔭᖅᑐᐃᑦ ᐃᖅᑲᓇᐃᔮᑦ. 
 
ᐊᒻᒪ ᑐᑭᓯᒃᑲᓐᓂᕈᑎᔅᓴᐃᑦ 
ᐊᐅᓪᓛᖅᑕᐅᕙᓪᓕᐊᓂᖓᓄᑦ ᐃᖅᑲᓇᐃᔭᖅᑎᓄᑦ 
ᑐᓂᔭᐅᓛᖅᑐᐃᑦ ᐊᒻᒪᑦᑕᐅᖅ 
ᐃᑲᔪᖅᑕᐅᖃᑦᑕᖅᑐᓄᑦ ᑳᓐᑐᕌᒃᑦ-ᑎᐅᔪᓄᓪᓗ 
ᐱᓇᓱᐊᕈᓯᓂᑦ ᐊᒡᒋᖅᑐᓂᒃ. 
 
ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᓂᖃᑦᑎᐊᖅᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᓛᕐᓗᑎᑦ ᐄᐳᕈᓪ  

1-ᒥ, 2019-ᒥ. ᐊᒻᒪ ᑐᕌᒐᖃᕐᓗᓂ ᐅᑯᓂᖓ: 
 
• ᐃᓚᖃᖅᑐᓂ: 

ᓴᓐᖏᓕᖅᑎᑕᐅᕙᓪᓕᐊᖏᓐᓇᕐᓗᓂ 
ᐃᖅᑲᓇᐃᔭᖅᑐᓕᕆᓂᖅ ᒐᕙᒪᒃᑯᓐᓂ; 
 

• ᐊᒻᒪᑦᑕᐅᖅ  ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᑐᐊᒐᐃᑦ ᐱᓕᕆᔾᔪᑏᓪᓗ, ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᑐᕌᖅᑎᑕᐅᒋᐊᕐᓗᑎᒃ; ᐊᒻᒪᓗ 
 

• ᒐᕙᒪᒃᑯᑦ ᖁᑦᑎᓕᕇᓕᒫᖏᓐᓂ 
ᐃᖅᑲᓇᐃᔮᖏᓐᓂ, ᒐᕙᒪᒃᑯᓪᓗ 
ᐋᖅᑭᑎᖅᓯᒪᔭᖏᑦ ᒪᓕᓲᖏᓪᓗ 
ᐊᐅᓚᐃᓐᓇᖁᓪᓗᒋᑦ ᑕᐃᒫᒃ 
ᑮᓇᐅᔭᖅᑐᓗᐊᓐᖏᓪᓗᑎᒃ, 
ᓯᕗᓪᓕᐅᑎᑕᐅᓯᒪᔪᓂᓪᓗ 
ᑲᒪᑦᑎᐊᕈᑕᐅᓂᐊᕐᓗᑎᒃ, ᓄᓇᕗᒻᒥᓪᓗ 
ᐱᒍᒪᔭᐅᔪᓂᒃ ᐱᔾᔪᑕᐅᒐᓱᓐᓂᐊᕐᓗᑎᒃ. 

 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 
ᑐᓴᐅᒪᑏᓐᓇᓃᐊᖅᑲᒃᑲ ᑲᑐᔾᔨᖃᑎᒌᓐᓂᕗᑦ ᑖᓐᓇ 
ᐊᖅᑯᑎᒋᓗᒍ. ᐊᓯᑦᑎᓐᓂ ᐱᓕᕆᕕᐅᔪᑦᑕᐅᖅ 
ᑲᑐᔾᔨᖃᑎᖃᕐᓗᑕ ᑐᕌᒐᕆᔭᐅᔪᐃᑦ ᐱᔭᐅᔪᒪᔪᐃᑦ 
ᓄᓇᕗᒻᒥᐅᑦ ᓴᖅᑭᕋᓱᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

ᐃᑲᔪᖅᑕᐅᕕᒻᒥ ᑎᒍᔭᐅᓯᒪᔪᓂᑦ ᑲᑎᒪᔨᕋᓛᑦ 
ᑐᓐᓂᕐᕈᓯᐊᑦ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ 
ᐅᓪᓗᒥ ᓂᑯᕕᒋᐊᔅᓴᖅ ᑖᒃᑯᓇᓐᖓᑦ ᑖᒃᑯᐊ 
ᐃᑲᔪᕈᑎᒥᓂᒃ ᑐᓂᓯᓚᐅᕐᖓᑕ ᑎᒍᔭᐅᖅᑲᔪᐃᑦ 
ᐃᑲᔪᖅᑕᐅᕝᕕᒻᒥ ᒪᑭᒋᐊᕐᕕᒻᒥᓗ ᑲᖏᖅᓯᓂᕐᒥᓗ 
ᒪᒥᓴᕐᕕᒻᒥᓗ. ᑖᒃᑯᐊ ᑐᓂᓯᓚᐅᕐᖓᑕ 
ᕿᑲᕐᓇᐅᑎᓪᓗᒍ.  
 
ᑎᒍᔭᐅᖅᑲᔪᐃᑦ ᑲᑎᒪᔨᕋᓛᖏᑦ ᐃᑲᔪᖅᑕᐅᕕᒻᒥ  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒪᑭᒋᐊᕐᕕᒻᒥ ᑐᓂᓯᓚᐅᖅᑐᑦ $10,000-ᓂᒃ. 
ᐊᖑᑏᑦ ᓯᓂᒋᐊᖅᑐᕐᕕᖓᓄᑦ ᐊᒻᒪᑦᑕᐅᖅ ᑖᒃᑯᐊ 
ᑎᒍᔭᐅᒪᔪᐃᑦ ᑲᑎᒪᔨᕋᓛᖏᑦ ᑲᖏᖅᓯᓂᕐᒥ 
ᒪᒥᓴᕐᕕᒻᒥ ᑐᓂᓯᓚᐅᕐᒥᔪᐃᑦ $1,000-ᓂᒃ 
ᐃᔅᓯᕋᕐᔪᐊᑦ ᓂᕿᖃᕐᕕᖓᓄᑦ ᐊᒻᒪᓗ $1,000-ᓂᑦ 
ᐊᔪᕆᖅᓱᐃᔩᑦ ᐊᖓᔪᖅᑳᖓᑕ ᓂᕿᖃᕐᕕᖓᓄᑦ. 
ᐊᒻᒪᑦᑕᐅᖅ $1,000-ᓂᑦ ᐸᓖᓯᒃᑯᓐᓄᑦ ᓂᕿᓄᑦ 
ᑐᓂᐅᖅᑲᖃᑦᑕᕋᔅᓴᖏᓐᓂᑦ ᖁᕕᐊᓱᕝᕕᒻᒥ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᑮᓇᐅᔭᐃᑦ ᑐᓂᔭᐅᓯᒪᔪᑦ ᑮᓇᐅᔭᓕᐊᒥᓂᑦ 
ᓇᒻᒥᓂᖅ ᑎᒍᔭᐅᖅᑲᔪᓄᑦ. 
ᐃᒪᐃᓕᐅᕈᓘᔭᖃᑦᑕᖅᑐᑎᒃ: 
 
• ᓴᓇᓐᖑᐊᒐᕐᓂᒃ ᓂᐅᕕᐊᔅᓴᖃᖃᑦᑕᖅᑐᑎᑦ, 

ᓴᓈᒥᓂᕐᓂᓗ ᒪᑭᒋᐊᕐᕕᒻᒥ; ᐊᒻᒪᓗ 
 

• ᓄᓇᓕᓐᓂ ᐃᖅᑲᓇᐃᔭᕆᐊᖃᑦᑕᖅᑐᐃᑦ 
ᐃᖃᓗᐃᑦ ᐃᓗᐊᓂ, ᓄᓇᓕᖕᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑏᑦ ᑎᒥᐅᔪᓂᑦ.  

 
• ᑖᒃᑯᐊ ᑮᓇᐅᔭᓕᐊᖑᖃᑦᑕᖅᑐᑦ ᑕᕝᕙᓐᖓᓪᓗ 

ᑮᓇᐅᔭᓕᐊᖑᖃᑦᑕᖅᑐᑦ ᓂᐅᕕᕐᕕᕋᓛᖓᓂ. 
 
ᑖᒃᑯᐊ ᑮᓇᐅᔭᐃᑦ ᑲᑎᑕᐅᓪᓗᑎᑦ ᑎᒍᔭᐅᖅᑲᔪᐃᑦ 
ᑮᓇᐅᔭᒃᑯᕕᖓᓅᖅᑕᐅᖃᑦᑕᖅᑐᐃᑦ 
ᐃᑲᔪᖅᑕᐅᕝᕕᒻᒥᓗ ᑲᑎᒪᔨᕋᓛᓄᑦ ᐊᐅᓚᑕᐅᓪᓗᑎᒃ, 
ᐃᓛᒃᑯᑦ ᑎᒍᔭᐅᒪᕕᒻᒥ. 
 
ᑕᒪᒃᑮᒃ ᑲᑎᒪᔨᕋᓛᒃ ᐃᓐᓇᑐᖃᐃᑦ ᐊᕐᕌᒍᑕᒫᑦ 
ᓂᕆᓂᖓᓐᓂ ᐋᖅᑭᑦᑎᕆᕙᒻᒥᔪᑦ. ᑖᓐᓇ 
ᓂᕆᔭᓕᒫᑦᑎᐊᖓᑦ ᑎᒍᔭᐅᖅᑲᔪᓄᖅ 
ᐋᖅᑭᑎᖅᑕᒥᓂᖅ. ᐃᓐᓇᑐᖃᕐᓂᒃ 
ᐊᐃᑉᐸᖃᖅᑎᑕᐅᓪᓗᑎᒃ ᐱᓐᖑᐊᕈᓘᔭᖅᑎᑕᒥᓃᑦ 
ᓱᕈᓘᔭᖅᑎᑕᐅᓪᓗᑎᓪᓗ. ᑕᒪᓐᓇ 
ᖁᕕᐊᒋᔭᐅᓪᓚᕆᑦᑐᒥᓂᖅ ᐃᓐᓇᑐᖃᕐᓄᑦ 
ᑎᒍᔭᐅᖅᑲᔪᓄᓪᓗ. ᑲᖏᖅᓯᓂᕐᒥᓕ 100-
ᖑᓗᐊᖅᑐᐃᑦ ᐅᐸᓚᐅᖅᑐᐃᑦ. 
 
ᐅᖃᖅᑏ, ᑎᒍᔭᐅᒪᔪᐃᑦ ᑲᑎᒪᔨᕋᓛᖏᑦ 
ᐃᓚᒋᔭᓪᓚᕆᐊᓘᒻᒥᒻᒪᑕ ᐊᓄᓪᓚᔅᓰᕕᓐᓂ ᓄᓇᕘᒥ. 
ᑖᒃᑯᐊ ᑲᑎᒪᔨᕋᓛᑦ ᐃᓄᖃᖅᑐᐃᑦ ᑎᒍᔭᐅᖅᑲᔪᓂᑦ 
ᓂᕈᐊᖅᑕᐅᓲᓂᑦ ᑎᒍᔭᐅᖅᑲᖃᑎᒥᓄᑦ. 
ᑎᒍᔭᐅᖅᑲᔪᐃᑦ ᐃᓱᒫᓘᑎᖏᓐᓂᒃ 
ᐅᖃᐅᓯᖃᖃᑦᑕᓂᐊᕐᖓᑕ ᐊᖓᔪᖅᑳᖏᓐᓄᑦ 
ᐊᒻᒪᑦᑕᐅᖅ ᐊᖓᑳᖏᑕ ᐃᓱᒫᓘᑎᖏᓐᓂ  

ᑐᓴᖃᑦᑕᓂᐊᕐᖓᑕ. 
 
ᖁᕕᐊᓱᑦᑐᖓ ᓄᓇᕘᒥ ᑎᒍᔭᐅᖅᑲᔪᐃᑦ, 
ᐊᑑᑎᖃᑦᑎᐊᖅᑐᓂᒃ ᐃᑲᔪᕋᓱᒻᒪᑕ ᓄᓇᕘᒥᐅᓂᒃ. 
ᑲᔪᖏᑦᑎᐊᕐᒥᔪᖓᑦᑕᐅᖅ ᑕᑯᓛᕐᓂᐊᖅᑐᒋᓪᓗᖓ 
ᐱᓕᕆᐊᖏᓐᓂᒃ 2019-ᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

ᒥᕐᖑᐃᖅᓯᕐᕕᓕᕆᓂᖅ ᓄᓇᕗᒻᒥ (ᓴᕕᑲᑖᖅ) 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᓪᓗᒃᑰᑦᑎᐊᖅᐸᓯ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᒫᓐᓇ 
ᓇᓗᓇᐃᖅᓰᒍᒪᔪᖓ ᖃᓄᐃᓘᖅᐸᓪᓕᐊᓪᓗᑎᒃ 
ᓄᓇᕗᒻᒥ ᒥᕐᖑᐃᓯᕐᕕᕋᓛᓂᒃ ᓴᖅᑮᔪᖃᓲᖑᒻᒪᖔᖅ. 
ᑖᓐᓇ ᐱᕙᓪᓕᐊᓂᐅᓲᖅ ᑲᑐᔾᔨᓗᑎᒃ ᐸᕐᓇᓂᒃᑰᓲᑦ 
ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐃᓄᐃᑦ ᐊᒻᒪ 
ᓄᓇᓕᓐᓂ ᑎᒥᐅᔪᐃᑦ ᒐᕙᒪᒃᑯᑦ, ᑎᒥᖁᑎᖏᑦ 
ᒐᕙᒪᐅᓐᖏᑐᓪᓗ ᑎᒥᖁᑎᖏᑦ ᑲᒪᓲᑦ ᑕᓪᓕᒪᓂᒃ 
ᐊᓪᓗᒐᖃᖅᑐᑎᒃ. ᓯᕗᓂᕆᓯᒪᔭᖓ 
ᐊᐅᓚᒍᓐᓇᖅᑑᔮᕐᒪᖔᖅ ᐸᕐᓇᐅᑎᓪᓚᕆᖃᒻᒪᖔᖅ 
ᐊᐅᓚᑕᐅᓂᖓᓄᓪᓗ ᐸᕐᓇᐅᑎᖓ 
ᐊᑐᓕᖅᑎᑕᐅᓂᖓᓄᓪᓗ. ᐅᖃᖅᑏ, ᑖᒃᑯᐊ 
ᓇᓗᓇᐃᖅᑐᕈᒪᔭᒃᑲ ᒪᓕᒐᓕᐅᖅᑎᓄᑦ.  
 
ᑖᓐᓇ ᓯᕗᓂᕆᓯᒪᔭᖓᓂᒃ ᖃᐅᔨᓴᕐᓂᖅ 
ᓇᓗᓇᐃᖅᓯᓲᖅ ᐃᑲᔪᖅᓰᔪᖃᕐᒪᖔᖅ ᑕᒫᓂ 
ᓄᓇᖃᖅᑐᓂ ᑖᓐᓇ ᒥᕐᖑᐃᓯᕐᕕᕋᓛᒧᑦ 
ᐱᔭᐅᒐᓗᐊᕐᒪᖔᖅ. 
 
ᒪᑭᒪᒍᓐᓇᕋᔭᕐᒪᖔᖅ ᓴᖅᑭᔮᖅᑎᑦᑎᑦᑎᓂᖅ 
ᓄᓇᒥᐅᑕᖃᑦᑎᐊᕋᓗᐊᕐᒪᖔᖅ ᐱᖅᑯᓯᑐᖃᕐᓄᑦ 
ᑐᕌᖓᔪᖃᑦᑎᐊᕋᓗᐊᕐᒪᖔᖅ ᖃᐅᔨᓴᖅᑕᐅᓲᖑᒻᒥᔪᑦ.  

ᑕᐃᒪᓕ ᐸᕐᓇᐅᓯᐅᓪᓚᕆᑦᑕᐅᓕᖅᑎᓪᓗᒍ 
ᓯᕗᓂᑐᖃᑦᑎᓐᓄᑦ ᑕᑯᓐᓈᖑᐊᖅᑕᕐᓂᑦ 
ᐋᖅᑭᑦᑎᕆᓲᖑᔪᒍᑦ ᐊᐅᓪᓚᔾᔭᐃᒋᐊᕈᑎᒃᓴᓂᓪᓗ 
ᑮᓇᐅᔭᔅᓴᖏᓐᓂᓪᓗ. ᑭᓲᒐᔭᕐᒪᖔᖅ 
ᒥᕐᖑᐃᓯᕐᕕᐅᓗᓂ, ᖃᓄᕐᓗ 
ᑎᑎᕋᐅᔭᖅᑕᐅᒐᔭᕐᒪᖔᖅ ᑭᓱᓂᓪᓗ ᐃᓗᓕᖏᑦ 
ᓴᖅᑭᔮᕋᔭᕐᒪᖔᑕ ᐅᖃᐅᓯᖃᕐᓗᑎᒃ.  
 
ᑖᓐᓇ ᐱᔭᕇᖅᐸᑦ ᑕᐃᒪᓕ ᑖᓐᓇ 
ᐊᑐᐃᓐᓇᐅᓕᖅᑯᖅ ᒥᕐᖑᐃᓯᕐᕕᕈᖅᑎᑕᐅᔪᓐᓇᕐᓗᓂ 
ᓄᓇᕘᒥ. ᐊᐅᓚᑕᐅᓐᓂᖓᓄᑦ ᐸᕐᓇᐅᑎᖓᓄᑦ 
ᓇᓗᓇᐃᖅᓯᔪᖅ ᖃᓄᖅ ᑖᓐᓇ ᒥᕐᖑᐃᓯᕐᕕᒃ 
ᐃᓗᓕᖏᓪᓗ ᓴᐳᔾᔭᐅᓂᐊᕐᒪᖔᖅ 
ᐊᐅᓚᑕᐅᓂᐊᕐᒪᖔᖅ ᐊᕐᕌᒍᓄᑦ ᖁᓕᓄᑦ 
ᐊᒡᒋᖅᑐᓄᑦ. 
 
ᑭᖑᓪᓕᖅᐹᖓᖅ ᐊᑐᓕᖅᑎᑕᐅᕕᖓ ᑕᐃᒪ ᑕᐃᑲᓂ 
ᐃᒡᓗᖏᑦ ᐱᖁᑎᕐᔪᐊᖏᑦ ᓇᑉᐸᑎᖅᑕᐅᒐᔭᖅᑐᑦ 
ᐊᒻᒪ ᑎᑎᖅᑲᕈᓘᔭᖏᑦ ᖃᓄᖅ 
ᐊᑐᖅᑕᐅᒍᓐᓇᕐᒪᖔᖅ ᐅᓂᒃᑳᖅᓯᒪᔪᑦ ᑕᐃᑲᓂ 
ᐋᖅᑭᓱᖅᑕᐅᑦᑕᕋᔭᖅᑯᑦ.  
 
ᑕᐃᒪᓕ ᐊᕙᑎᓕᕆᔨᒃᑯᑦ ᑲᑐᔾᔨᖃᑎᖃᖅᑐᑦ 
ᑲᑐᔾᔨᔪᓂᑦ ᐊᐅᓚᑦᑎᔨᐅᔪᓂᑦ ᑲᑎᒪᔨᕋᓛᓂᑦ 
ᐱᔭᕇᕋᓱᐊᖅᑐᑎᑦ ᓴᖅᑭᖅᑕᐅᓂᒃᓴᖏᓐᓂᒃ 
ᒥᕐᖑᐃᓯᕐᕕᕋᓛᖅ. ᖁᕐᓗᖅᑑᒥ, ᐃᖃᓗᑦᑑᑦᑎᐊᒥ, 
ᑭᒻᒥᕈᒻᒥ, ᐃᖃᓗᓐᓂ, ᑲᖏᖅᖠᓂᕐᒥ, ᐸᓐᓂᖅᑑᒥ, 
ᑭᓐᖓᕐᓂ, ᑲᖏᖅᑐᒑᐱᒻᒥ ᐊᒻᒪ ᓴᓂᑭᓗᐊᕐᒥ. 
 
ᐅᖃᖅᑏ, ᑕᒪᒃᑯᐊ ᒥᕐᖑᐃᓯᕐᕕᕗᑦ 
ᐊᔾᔨᐅᖏᓪᓚᕆᑦᑐᑦ ᓄᓇᐅᓪᓗᑎᒃ 
ᐊᖏᕐᕋᕆᔭᐅᓯᒪᔪᑦ ᐊᖏᕐᕋᕆᓯᒪᔭᕗᑦ 
ᐅᐊᑦᑎᐊᕈᐊᓗᓂᒃ. ᐃᖃᓪᓕᐊᕐᕕᐅᓂᖅᐹᖑᓲᑦ, 
ᑐᐱᖅᓯᒪᒋᐊᖅᑐᕐᕕᐅᓂᖅᐹᖑᓲᑦ, ᓄᓇᕙᒋᐊᖅ 
ᑭᓱᑐᐃᓐᓇᐃᑦ, ᒪᒥᓴᕐᕕᐅᔭᖅᑐᓲᑦ ᑕᒪᒃᑯᐊ 
ᐊᓕᐊᓇᐃᒋᓲᕗᑦ ᐃᓚᕗᑦ ᐱᖃᑎᒋᓗᒋᑦ ᐊᒻᒪ 
ᓄᓇᕗᒻᒥᐅᑦ ᐳᓛᕆᐊᖅᓯᒪᔪᓄᑦ ᑕᑯᔭᐅᖁᓲᕗᑦ. 
ᑕᐃᒫᒃ ᑕᕝᕙ ᓄᓇᕗᒥᐅᓕᒫᑦᑎᐊᑦ 
ᒥᕐᖑᐃᕕᕋᓛᓕᐊᖁᓯᒪᐃᓐᓇᕐᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

ᐃᓄᓕᕆᓂᕐᒧᑦ ᑕᖅᑭᒃ (ᓯᐅᑎᐊᐱᒃ) 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᒫᑦᓯᓐᖑᓕᕋᐃᒻᒪᑦ ᑕᐃᒪ 
ᑭᒃᑯᑐᐃᓐᓇᐃᑦ ᑎᒥᐅᔪᐃᓪᓗ ᑲᓇᑕᒥ 
ᖃᐅᔨᒪᓲᖑᒻᒪᑕ ᑲᓇᑕᓕᒫᒥ ᑕᖅᑭᖃᖅᑎᑕᐅᑎᓪᓗᒍ 
ᐃᓄᓕᕆᓂᖅ. ᑕᐃᒫᖑᑯᐊ ᐃᓄᓕᕆᓃᑦ 
ᐃᓕᓴᕆᔭᐅᖃᑦᑕᖅᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐊᑦᑕᓇᓐᖏᑦᑎᑦᑎᑦᑕᐃᓕᒪᒐᓱᐊᓲᖑᒻᒪᑕᓗ 
ᓄᓇᒥᓂᒃ. ᑕᕝᕙᓂ ᐊᕐᕌᒍᑦᑎᓐᓂ 
ᖁᕝᕙᕆᐊᖅᑎᑦᑎᓂᖅ ᐅᖃᐅᓯᐅᓪᓚᕆᑉᐳᖅ ᑕᒪᒃᑯᐊ 
ᐃᓄᓕᕆᔩᑦ ᖁᕝᕙᕆᐊᖅᑎᑕᐅᓗᑎᑦ ᑭᒃᑯᑐᐃᓐᓇᐃᑦ 
ᐊᑲᐅᓐᖏᓕᐅᕈᑎᖏᓐᓂᒃ ᐋᖅᑮᒍᓐᓇᕐᓗᑎᒃ 
ᐊᒻᒪᑦᑕᐅᖅ ᐊᐳᖅᑕᕈᑕᐅᖃᑦᑕᖅᑐᓂᒃ ᐲᔭᐃᓗᑎᒃ 
ᐃᑲᔫᑎᒃᓴᓂᓪᓗ ᓴᖅᑮᖃᑦᑕᕐᓗᑎᒃ. 
 
ᑕᖅᑭᐅᑎᓪᓗᒍ ᐃᓄᓕᕆᔨᒃᑯᑦ ᑕᖅᑭᖓᑦ ᑕᐃᒫᒃ 
ᑕᕝᕙ ᐃᓄᓕᕆᔨᕗᑦ ᖁᕝᕙᕆᐊᖅᑎᒐᓱᒋᐊᖃᖅᐸᕗᑦ 
ᓄᓇᕘᒥ ᐃᑲᔪᕐᓂᕆᕙᒃᑕᖏᑦ ᐃᓱᒪᒋᓗᒋᑦ 
ᐱᒻᒪᕆᐊᓗᓐᓂᑦ ᐃᑲᔪᖃᑕᐅᕙᒻᒪᑕ ᓄᓇᕘᒥ.  
 
ᐱᓕᕆᕕᒐᓕ ᑕᕝᕙ 48-ᓂᒃ ᒫᓐᓇ 
ᐃᓄᓕᕆᔨᖁᑎᖃᕐᒪᑦ ᓄᓇᕘᒥ. ᑖᒃᑯᐊᓗ 
ᐱᔨᑦᑎᕋᖅᑎᐅᓪᓗᑎᑦ ᓱᕈᓯᕐᓂᑦ ᐃᓐᓇᓄᓪᓗ 
ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ ᐅᕝᕙᓘᓐᓃᑦ 
ᓴᐳᔾᔭᐅᒋᐊᓕᓐᓄᑦ. ᑖᒃᑯᐊ 
ᐱᓕᕆᐊᖃᕆᐊᖃᕐᓂᖃᖃᑦᑕᖅᑐᑦ 
ᐱᔨᑦᑎᕋᕆᐊᖃᖅᑐᑎᒃ ᒪᓕᑦᑐᒋᑦ ᓱᕈᓯᕐᓂᑦ 
ᐃᓚᒌᓄᓪᓗ ᒪᓕᒐᖅ. ᑖᓐᓇ ᒪᓕᒐᖅ 
ᐊᐅᓚᑕᐅᒋᐊᖃᖅᐸᑦᑐᖅ ᒪᓕᒃᑐᑎᒃ ᐃᓄᐃᑦ 
ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᒃ ᐃᓚᖃᖅᑐᑎᒃ 
ᐃᓅᖃᑎᒌᑦᑎᐊᓂᕐᒥᒃ ᐃᑉᐱᒍᓱᑦᐊᓂᕐᒥᒃ ᐊᓯᒥᓂᒃ 
ᐊᒻᒪ ᐱᖃᑎᖃᑦᑎᐊᓂᕐᒥᒃ ᐃᑉᐱᒍᓱᑦᑎᐊᓂᕐᒥᒃ 
ᐃᓅᖃᑎᒌᓐᓂᕐᒥᒃ. ᐋᔩᖃᑎᒌᓐᓂᖅ 
ᐋᖅᑮᖃᑎᒌᑦᑐᑎᒃ ᐅᖃᐅᓯᕆᓚᐅᖅᑕᕗᑦ 
ᐊᖏᖃᑎᒌᒍᑎᒃᑯᓪᓗ ᐊᒻᒪᓗ ᐱᔨᑦᑎᕐᓂᖅ ᐃᓚᒌᓂᒃ 
ᓄᓇᒥᓂᓪᓗ. 
 
ᑕᑯᒍᓐᓇᖅᑐᓯ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᕙᒍᑦ 
ᐃᖅᑲᓇᐃᔮᖏᑎᒍᑦ ᐃᓚᒌᓂᒃ. ᑮᓇᐅᔾᔭᔅᓴᖏᑦᑐᓂᒃ 
ᐱᔨᑦᑎᕋᕐᓂᕐᒧᑦ ᐊᖏᖃᑎᒌᖑᔪᑎᒍᑦ ᐊᒻᒪ  

ᐸᕐᓇᐅᑎᑎᒍᑦ ᖃᓄᖅ ᐃᑲᔪᖅᑕᐅᓂᐊᕐᒪᖔᑕ 
ᐊᓯᖏᑎᒍᓪᓗ ᐊᖏᖃᑎᒌᒍᑎᑎᒍᑦ 
ᐊᖏᖃᑎᒌᒍᑎᑎᒍᑦ. ᑕᒪᒃᑯᐊ ᐊᖏᖃᑎᒌᒍᑎ 
ᐃᑲᔪᕈᑕᐅᖃᑦᑕᖅᑐᑦ ᐃᓚᒌᓂᒃ 
ᐃᑲᔪᖅᑕᐅᒋᐊᓕᓐᓂᒃ. ᑲᑐᔾᔨᖃᑎᒌᓐᓂᒃᑯᑦ 
ᐱᓕᕆᐊᖑᓪᓗᑎᒃ ᑕᐃᒫᓪᓗ 
ᓱᒋᐊᖅᑕᐅᔪᖃᓗᐊᓚᐅᖏᓐᓂᖓᓂ 
ᐃᑲᔪᕈᑕᐅᒐᓱᓲᑦ. ᐃᓚᒌᑦ ᐃᓚᔮᕇᓪᓗ 
ᐱᖃᑕᐅᑎᒐᓱᓲᕗᑦ ᐊᔪᕐᓇᓐᖏᒐᐃᒻᒪᑦ 
ᐃᑲᔪᖅᑎᒐᓱᑦᑐᑎᒍᑦ ᓱᕈᓯᕐᓂᒃ ᒪᒃᑯᑦᑐᓂᒃ 
ᐃᓚᒌᓂᓪᓗ. ᑖᓐᓇᑦᑕᐅᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᓐᖔᕐᒥᔪᖅ.  
 
ᖁᔭᓕᒍᒪᔭᕗᑦ ᐊᔅᓱᕈᖃᑦᑕᖅᑐᐊᓘᓪᓗᑎᒃ 
ᐃᖅᑲᓇᐃᔭᖅᐸᒻᒪᑕ ᐊᖏᖅᓯᒪᓂᖃᑦᑎᐊᖅᑐᑎᓪᓗ. 
ᐊᓯᕗᓪᓗ ᑲᔪᖏᖅᓱᖅᖃᕗᑦ ᐱᓗᐊᖅᑐᒥ 
ᐃᓅᓱᑦᑐᖁᑎᕗᑦ ᐃᖅᑲᓇᐃᔮᖃᕈᓐᓇᖁᓪᓗᒋᑦ 
ᑕᐅᒪᖓ ᐱᒻᒪᕆᐊᓗᒻᒧᑦ.  
 
ᑖᓐᓇ ᑲᓇᑕᒥ ᑕᖅᑭᖃᖅᑎᑦᑎᓂᖅ ᐃᓄᓕᕆᔨᐅᔪᓂ 
ᒫᓐᓇ ᐃᓕᓴᖅᓯᕕᔅᓴᐅᕗᖅ 
ᖁᕕᐊᓱᒍᑎᓴᖃᕐᕕᒃᓴᐅᕗᕐᓗ 
ᖁᕝᕙᕆᐊᕆᑎᔅᓴᕕᔅᓴᐅᕗᕐᓗ ᐃᓄᓕᕆᔨᐅᔪᓂ. 
ᐃᓄᓕᕆᔨᒃᑯᓂᓐᖔᕐᓗᖓ ᖁᔭᓕᒍᒪᔭᒃᑲ ᓄᓇᓕᓐᓂ 
ᐃᓄᓕᕆᕙᑦᑕᕗᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓂ, ᒥᓂᔅᑐ 
ᓇᑦᓯᖅ. 

ᓯᓚᑦᑐᓴᕐᕕᖓᑦ ᑲᑐᔾᔨᓂᖓ 
ᖁᒻᒧᐊᖅᑎᑕᐅᖁᓪᓗᒍ ᓯᕗᓪᓕᖅᐹᖅᓯᐅᑦ 
ᓄᓇᕘᒧᐊᖓᔪᖅ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᒃᓴᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ.  
 
(ᑐᓵᔨᑎᒍᑦ) ᐅᑉᓗᒥ ᒪᑭᑦᑐᒪᕗᖓ ᑖᒃᑯᐊ 
ᓯᓚᑦᑐᖅᓴᕐᕕ ᐅᑭᐅᖅᑕᖅᑐᒥ ᐊᒻᒪ ᑖᒃᑯᐊ 
ᓯᓚᑦᑐᖅᓴᕐᕕᒃ Western ᐋᓐᑎᐅᕆᐅᒥ.  

ᐊᖏᖃᑎᒌᖕᓂᕗᑦ ᐱᓕᕆᖃᑎᒌᖕᓂᕗᑦ 
ᐋᖅᑭᒃᓱᐃᔪᒪᖕᒪᑕ ᑕᒫᓂ cubesat-ᒥ 
ᑐᕌᖅᑕᕐᕕᐅᓂᐊᖅᑐᒥ ᓴᖅᑭᑎᑦᓯᔪᒪᒐᑉᑕ. Cubesat 
ᓯᕗᓪᓕᖅᐹᖑᓇᔭᖅᑐᖅ ᑕᒃᐸᐅᖓ ᕿᓚᖕᒧᑦ 
ᕿᒥᕐᕈᑎᓪᓗᑕ. 
 
ᑕᒪᓐᓇ ᑲᓇᑕᒥ ᑕᒃᐸᖑᖓ ᓯᓚᒧᐊᖃᑦᑕᖅᑐᐃᑦ 
ᐃᓚᒋᖃᑕᐅᔭᖓᑦ 2017 ᐄᑉᐳᒥ 
ᓴᖅᑭᑕᐅᓚᐅᖅᑐᖅ. ᒪᐃᖑᔪᒥ Canada Space 
Agency ᓇᓗᓇᐃᖅᓯᓚᐅᕐᒪᑕ 15-ᖑᔪᓂ. 
ᐃᓕᑕᕆᔭᐅᖃᑕᐅᓚᐅᖅᑐᑦ western College ᐊᒻᒪ 
ᐅᑭᐅᖅᑕᖅᑐᖅ ᓯᓚᑦᑐᖅᓴᕐᕕᖓᑦ, Western 
Ontario-ᓗ ᓯᓚᑦᑐᖅᓴᕐᕕᖓᑦ.  
 
ᑕᒪᓐᓇ ᐋᖅᑭᒃᑕᐅᕙᓪᓕᐊᓕᓵᖅᑐᖅ ᑕᐅᕈᖅᓯᒪᓂᖓ 
ᑭᓯᐊᓂ ᐊᔾᔨᓕᐅᕈᑎᖃᕐᓂᐊᖅᑐᖅ ᑕᒃᐹᓐᖓᑦ 
ᕿᓚᖕᒥ ᐊᔾᔨᓕᐅᖅᑕᐅᕙᓪᓕᐊᔪᑦ ᑕᑯᔭᐅᔪᓐᓇᕐᓗᑎᒃ 
ᑕᒫᓂ.  
 
ᑕᒪᒃᑯᐊ ᓯᕗᓕᐅᖅᑎᐅᓂᐊᖅᑐᑦ ᐃᖃᓗᖕᓄᑦ 
ᐳᓛᕐᓂᐊᖅᑐᑦ ᕿᒥᕐᕈᓂᐊᕐᒪᑕ ᖃᓄᖅ 
ᐋᖅᑭᒃᓯᒪᓂᖓᓂ ᑕᐅᑐᕈᒐᒃᓴᕐᓂᖓᓂ ᐊᒻᒪ 
ᐃᓕᓐᓂᐊᖅᑐᐃᑦ ᓱᓇᓂᒃ ᑕᑯᔪᒪᓇᔭᕐᒪᖔᑕ 
ᐊᔾᔨᓕᐅᕈᑦ ᐋᖅᑭᒃᑕᐅᒃᐸᑦ. ᕿᒥᕐᕈᔪᓐᓇᕐᓗᑎᒃ 
Cubesat ᑕᒫᓂ ᓄᓇᕗᒻᒥ ᓴᓇᔭᐅᖃᑕᐅᓗᓂ. 
ᕿᒥᕐᕈᓂᐊᕐᒥᔪᑦ ᐊᑎᒃᓴᖓᓂᒃ ᑖᔅᓱᒪ Cubesat-
ᖑᓂᕋᖅᑕᐅᔫᑉ. 
 
ᐅᖃᖅᑏ, ᑖᓐᓇ ᐱᔭᕆᐊᑐᔪᖅ ᖁᕕᐊᓇᖅᖢᓂ. 
ᐃᒻᒪᖄ 2021 ᐅᕝᕙᓘᓐᓃᑦ 2022-ᒥ ᓴᖅᑭᓛᖅᑐᖅ. 
ᐱᒋᐊᖅᑎᑕᐅᓯᒪᓕᖅᐸᑦ Cubesat 
ᐱᒻᒪᕆᐅᓂᐊᖅᑐᖅ ᓄᓇᕗᑦ ᐃᓗᐊᓂ ᓯᕗᓪᓕᖅᐹᕐᒥ 
ᓄᓇᕗᑉ ᑕᑉᐸᐅᖓ ᕿᓚᖕᒧᑦ ᕿᒥᕐᕈᓕᖅᑎᓪᓗᒍ 
ᐅᑉᓗᕆᐊᓄᑦ. ᓄᓇᕗᒻᒥᐅᑦ ᐃᓚᐅᔪᓐᓇᖁᓗᒋᑦ 
ᐅᑉᓗᕆᐊᓂᒃ ᕿᒥᕐᕈᑎᓪᓗᒋᑦ ᐃᓕᓐᓂᐊᕈᑎᒃᓴᖓᑦ 
ᐊᒻᒪ ᖃᐅᔨᓴᕐᓂᕐᒧᑦ ᖃᐅᔨᒪᓂᕐᒧᑦ ᓈᓴᐅᓯᕆᓂᕐᒧᑦ 
ᑎᑎᖅᑐᒐᕐᓂᕐᒧᓪᓗ ᐊᑭᓖᑦᑎᐊᖃᑦᑕᕐᒪᑕ ᐊᒻᒪ 
ᐊᖏᒡᓕᕙᓪᓕᐊᓪᓚᕆᒃᑐᐃᑦ ᓴᓇᔭᐅᔪᓂᒃ ᑕᖅᑳᓂ.  

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 183 - 5(2): ᑲᓇᑕᒥ 

ᐃᓚᒌᓄᑦ ᐅᖃᓕᒫᕈᓐᓇᓂᕐᒧᑦ ᐅᓪᓗᖅ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒃᑯᑦ ᑭᓐᖓᕐᒥᐅᑦ ᐊᒻᒪ ᑭᒻᒥᕈᒻᒥᐅᑦ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᕙᒃᑲ 
ᔮᓐᓄᐊᕆ 27-ᖑᓚᐅᖅᑐᒥ ᑲᓇᑕᒥ ᐃᓚᒌᓄᑦ 
ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᓪᓗ ᐅᓪᓗᖓ 
ᓇᓪᓕᐅᓐᓂᖅᓯᐅᕐᓂᖃᓚᐅᕐᒪᑕ 20-ᒋᓕᖅᑕᖓᓂ 
ᐊᕐᕋᐅᒍᐊᓂ.  
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓲᑎᒋᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓚᒌᒃᑐᓂ ᐊᒻᒪ 
ᐃᓕᓐᓂᐊᕐᕖᑦ 20-ᒥ ᐱᖁᔨᔪᐃᑦ  
ᐃᓚᐅᖁᔨᑉᓗᑎᒃ ᐅᖃᓕᒫᕐᓂᒻᒥᒃ 20 ᒥᓂᑦᓯᒥᒃ 
ᑕᑭᓂᖃᖅᑐᒥᒃ. 
 
(ᑐᓵᔨᑎᒎᕈᓐᓃᖅᑐᖅ) ᐊᕐᕌᒍᑕᒫᑦ ᐊᑐᖅᑕᐅᓲᖅ 
ᓴᖅᑭᑕᐅᓚᐅᖅᓯᒪᕗᖅ ᑖᒃᑯᓄᖓ ABC 
ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᓪᓗ ᑲᑐᔾᔨᖃᑎᒌᑦ 
ᑲᓇᑕᒥ 1999-ᖑᓚᐅᖅᑐᒥ. ᖁᕕᐊᓲᑕᐅᓂᐊᕐᓗᑎᒃ 
ᐃᓐᓇᕐᓂᒃ ᓄᑕᖅᑲᓂᒡᓗ ᐅᖃᓕᒫᖅᑐᓂ 
ᐃᓕᑦᑎᕙᓪᓕᐊᖃᑦᑕᐅᑎᔪᓂᒡᓗ ᐊᑕᐅᑦᑎᒃᑯᑦ. 
ᐃᓚᒌᓪᓗ ᑲᑎᓐᖓᐅᖅᑎᑕᐅᓪᓗᑎᒃ ᖃᐅᑕᒫᑦ 
ᐅᖃᓕᒫᖃᑎᒌᖕᓂᒃᑯᑦ. 
 
(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᕝᕖᑦ ᓄᓇᕗᒥ 
ᐃᓚᐅᓚᐅᖅᑐᐃᑦ ᑖᓐᓇ ᐅᑉᓗᖓ 
ᓇᓗᓇᐃᖅᑕᐅᓯᒪᔪᖅ ᐊᑐᓂ ᐅᖃᓕᒫᒐᕐᓂᕐᒥᒃ 
ᐱᓕᕆᐊᖃᖅᖢᑎᒃ. ᐊᖓᔪᖅᑳᑦ, ᓱᕈᓰᑦ 
ᐃᓕᓐᓂᐊᖅᑐᐃᑦ ᐊᒻᒪ ᓄᓇᓕᖕᓂᑦ ᑖᒃᑯᐊ 
ᐅᖃᓕᒫᓐᓂᕐᒧᑦ ᑐᕌᖓᔪᓂᒃ ᐃᓚᒌᓂᕐᒧᑦ 
ᑐᕌᖓᔪᓂᑦ ᐱᓕᕆᓚᐅᖅᑐᐃᑦ ᑖᕗᖓ 
ᐃᓕᑉᐸᓪᓕᐊᓂᕐᒥᒃ ᐊᔭᐅᕈᑎᖃᖅᖢᑎᒃ. 
 
(ᑐᓵᔨᑎᒎᕈᓐᓃᖅᑐᖅ) ᓂᕈᐊᖅᑎᒋᓯᒪᔭᓐᓂ ᖃᖅᑲᓕ  

ᐃᓕᓐᓂᐊᕐᕕᖕᒥ ᑭᒻᒥᕈᒻᒥ, ᐱᒋᐊᓚᐅᕐᒪᑕ ᑖᓐᓇ 
ᐅᓪᓘᑉ ᐃᓚᖓᓂᒃ ᑖᒃᑯᐊ ᐃᓚᒌᑦ ᐅᓪᓛᕈᒥᑕᖅᖢᑎᒃ 
ᑭᖑᓂᐊᒍᓪᓗ ᐊᖓᔪᖅᑳᕆᔭᐅᔪᑦ ᐸᖅᑭᔩᓪᓘᓐᓃᑦ 
ᐃᓕᓐᓂᐊᕝᕕᓐᓃᖢᑎᒃ ᐅᖃᓕᒫᖅᖢᑎᒃ 
ᐊᔾᔨᒌᖏᑦᑐᓂᒃ, ᐃᓄᒃᑎᑐᑦ, ᖃᓪᓗᓈᑎᑑᖓᔪᓂᒡᓗ 
ᐅᖃᓕᒫᒐᕐᓂᒃ. ᐅᐸᒃᑕᐅᑦᑎᐊᖅᑐᒻᒪᕆᐅᖃᑕᐅᓚᕐᒪᑦ 
ᑖᓐᓇ ᐊᖓᔪᖅᑳᕆᔭᓪᓗ ᐱᒻᒪᕆᐅᓂᕋᐃᓪᓗᑎᒃ 
ᓴᓐᖏᑦᑎᒋᐊᖃᑉᓂᖓᓂᒃ ᐃᓄᒃᑎᑐᑦ ᐅᖃᓕᒫᕐᓂᒃᒥᒃ 
ᐊᖏᕐᕋᒥᖕᓂᒃ. 
 
(ᑐᓵᔨᑎᒍᑦ) ᐅᖃᖅᑏ, ᐅᖃᓕᒫᕌᖓᑉᑕ ᓱᕈᓯᑦᑎᓐᓄᑦ 
ᓄᑕᖅᑲᓄᑦ ᑕᒪᒃᑯᐊ ᖁᕕᐊᓇᕐᓃᑦ ᓴᖅᑭᖃᑦᑕᕐᒪᑦ 
ᐊᖓᔪᖅᑳᑦ ᐃᓚᐅᑦᓯᐊᖅᑐᑎᒃ ᐃᒻᒥᓂᒃᑕᐅᖅ 
ᐅᖃᓕᒫᓐᓂᕐᒥᑦ ᐊᔭᐅᖅᖢᑎᒃ ᐱᕙᑉᓕᐊᓪᓗᑎᒃ 
ᐃᓚᒌᓕᖅᐹᓪᓕᕐᓂᕐᒧᑦ ᐊᒻᒪ ᐅᖃᓕᒫᕈᓐᓇᕐᓂᕐᒧᑦ 
ᐊᔪᓐᖏᓕᖅᐹᓪᓕᕐᓂᕐᒧᑦ ᐅᖃᐅᓯᕆᔭᑉᑎᓐᓂᒃ. 
ᑕᒪᓐᓇ ᓱᕈᓯᓂᒃ ᐊᔭᐅᕈᑎᖃᖃᑦᑕᕐᒪ 
ᐃᓕᓐᓂᐊᕐᓂᕐᒧᑦ ᐱᕚᓪᓕᕈᓐᓇᕐᓗᑎᒃ ᐅᑉᓗᒥ 
ᐱᔭᕆᐊᑐᔪᒥᒃ. ᖁᔭᓐᓇᒦᒃ ᑖᒃᑯᐊ ᓱᕈᓯᒃᑲᓐᓃᑦ 
ᐃᓕᓐᓂᐊᕐᕕᖕᒦᓚᐅᖅᑐᐃᑦ ᖁᕕᐊᓇᓪᓚᕆᓚᐅᖅᑐᖅ 
ᐊᖓᔪᖅᑳᑦ ᑖᒃᑯᓂᖓ ᐃᓚᐅᖃᑕᐅᓚᐅᖅᑎᑉᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) ᐊᑏ ᐊᖏᕐᕋᒥᑦᑐᖅ 
ᕿᑐᓐᖓᕆᔭᕗᑦ ᐅᖃᓕᒫᖅᑎᖃᑦᑕᓪᓚᕗᑦ 
ᐃᓄᒃᑎᑐᓪᓘᓐᓃᑦ, ᖃᓪᓗᓈᑎᑐᓪᓘᓐᓃᑦ 
ᐅᐃᕖᑎᑐᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 274 - 5(2): 

ᐃᓱᒪᓕᕆᓂᖅ ᖃᕆᓴᐅᔭᒃᑯᓪᓗ 
ᐃᓅᖃᑎᒌᖃᑦᑕᕐᓂᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐋᖅ 
ᒪᓕᒐᓕᐅᖅᑎᐅᖃᑎᒃᑳ, ᕼᐃᕗᓕᖅᑏᑦ, ᒥᓂᔅᑕᐃᑦ. 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᑦᑐᖓ ᐃᕼᐅᒪᓕᕆᓂᖅ 
ᐅᖃᐅᕼᐃᕆᒐᔮᕼᐅᐊᖅᖢᒍ ᐃᕼᐅᒫᓘᑎᒋᔭᒻᓂᒃ 
ᑐᕼᐊᖅᑕᖅᕼᐃᒪᔭᒻᓂᑉᓗ ᐅᖃᐅᕼᐃᖃᕈᐊᖅᖢᖓ.  
 
ᕙᐃᔅᐳᒃ ᑖᓐᓇ ᓄᓇᕘᒥ ᐊᑐᒐᐅᓛᖑᖃᑕᐅᖅᑰᖅᑐᖅ 
ᖃᕆᑕᐅᔭᕐᓄᑦ ᓂᐱᓐᖓᓪᓚᕆᒥᐊᓕᕐᒪᑕ ᐃᓚᖏᑦ 
ᓄᓇᕗᒻᒥᐅᑦ ᓇᓗᓇᓐᖏᖦᖢᓂ ᐱᓗᐊᖅᑐᒥᖅᑲᐃ 
ᒪᒃᑯᒃᑐᑦ. 
 
ᓄᓇᔾᔪᐊᕐᒥ ᓇᓂᒥᐊᖅ ᑕᒪᓐᓇ ᐅᔾᔨᕆᔭᐅᑦᒪᑦ 
ᖃᕆᑕᐅᔭᑦ ᐊᑐᖅᑕᐅᕙᓪᓕᐊᓂᖏᑦ ᐊᑕᖅᑲᑎᑉᐸᒎᖅ 
ᐃᕼᐅᒪᒃᑯᑦ ᐊᒃᕼᐅᕉᑕᐅᕙᒃᑐᓄᑦ 
ᐱᔾᔪᑕᐅᓂᕋᖅᑕᐅᓐᖏᒃᑲᓗᐊᖅᖢᓂ ᑭᕼᐃᐊᓂ 
ᖃᕆᑕᐅᔭᕐᓂᒃ ᐊᑐᕐᓂᖅ ᑕᒪᒃᑯᓂᖓ ᐅᒃᑑᑎᒋᓗᒍ 
ᕙᐃᔅᐳᒃ. 
 
ᑕᐃᒪᒎᖅ ᐊᑕᖅᑲᑎᑎᕼᐃᒪᖕᒪᑦ, 
ᖃᐅᔨᒪᔭᐅᓕᖅᐸᓪᓕᐊᒻᒪᖏᓐᓇᖅᖢᓂ. ᒪᒃᑯᒃᑐᑦ 
ᓄᓇᕘᑉ ᐃᓗᐊᓂ ᐃᕼᐅᒪᓕᕆᓂᐅᑉ ᒥᒃᕼᐋᓄᑦ 
ᐊᒃᕼᐅᕈᖅᑎᑉᖢᒋᑦ ᐊᒻᒪ ᑕᒪᓐᓇ  ᓄᓇᕘᑉ ᐃᓗᐊᓂ 
ᐊᑐᖅᑕᐅᕙᓪᓕᐊᓕᖅᐸᓪᓕᐊᒪᖏᓐᓇᖅᑎᖢᒍ. 
 
ᐃᕼᐅᒫᓗᒃᑐᖓ ᑐᕼᐅᒫᓂᖅᑰᕐᒪᑕ ᓄᓇᕘᒻᒥᐅᑦ 
ᑕᒪᑐᒪ ᖃᓄᐃᓐᓂᖓᓂᒃ ᖃᓄᐃᑦᑑᓪᓗᐊᕕᒃᒪᖔᑦ. 
ᕼᐅᕐᓗ ᐃᒻᒪᖄ 1960 1970 ᐊᕐᕌᒍᑦ 
ᖃᐅᔨᒪᓚᐅᓐᖏᒻᒪᑕ ᐃᓄᐃᑦ ᖃᑉᓗᓈᑎᑐᒥᐊᖅ 
ᖃᐅᔨᒪᓚᐅᖏᒻᒪᑕ ᐳᓗᐊᑦᓯᔭᑦ 
ᐋᓐᓂᐊᓕᕈᑕᐅᔪᓐᓇᕐᓂᖏᓐᓂᒃ. 
ᖃᐅᔨᒪᓐᖏᓚᐅᖅᕼᐃᒪᒐᑉᑕ ᑕᐃᑉᕼᐅᒪᓂ. 

ᐃᕼᐅᒪᔪᖓᓕ ᒫᓐᓇ ᑎᐊᑦᓇᐃᑦᑐᒍᑦ 
ᖃᕆᑕᐅᔭᓕᕆᓂᖅ ᐱᑉᓗᒍ. ᖃᐅᔨᕼᐊᖅᑏᑦ 
ᓄᓇᔾᔪᐊᕐᒥᒃ ᑕᒪᑦᓱᒥᖓ 
ᖃᐅᔨᕼᐊᖅᐸᓪᓕᐊᒪᒋᓐᓇᖅᑐᑦ ᐊᒡᓛᒎᖅ 
ᐅᐃᕆᒃᕼᐊᐃᒍᑎᒋᔭᐅᕼᐃᓐᓇᕆᐊᓕᒃ ᑕᒪᓐᓇ 
ᖃᕋᓴᐅᔭᒃᑯᑦ ᕙᐃᔅᐳᒃ. ᐅᐃᕆᕼᐃᒪᓕᖅᑐᓐᖑᖅ 
ᐃᓚᖏᑦ ᐱᓗᐊᖅᑐᒥᒃ ᒪᒃᑯᒃᑐᑦ. 
 
ᐊᒻᒪ ᓄᓇᕗᒻᒥᐅᑦ ᑕᒪᑐᒥᖓ 
ᐅᔾᔨᕆᔭᖃᖅᑕᖅᕼᐃᒪᔪᑦ. ᐃᓄᑐᖃᐃᑦ ᐃᓚᖏᑦ 
ᐅᖃᑦᑕᓕᕐᒪᑕ, ᒪᒃᑯᒃᑐᒡᒎᖅ 
ᐅᖃᖃᑎᖃᕈᐊᕐᓗᐊᓐᖏᑦᑐ’ᓈᓕᕋᒥᒃ. 
ᐳᓐᖓᒥᐊᓕᖅᖢᑎᒎᖅ ᑖᒃᑯᓄᖓ ᖃᕆᑕᐅᔭ’ᓈᒥ’ᓄᑦ 
ᐳᓐᖓᔾᔪᑕᐅᒻᒪᑕᒎᖅ.  
 
ᐅᖃᐅᕼᐃᒃᕼᐊᖃᒃᑲᓐᓂᕋᔮᑦᑐᖓ, ᐅᖃᖅᑎᑦᓯᔩ, 
ᐱᐊᓂᕼᐅᐊᕋᓗᐊᖅᖢᖓ. ᐊᖏᖅᑕᐅᔫᓪᓗᐊᕐᓂᕈᒪ. 
ᒪ’ᓇ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᖕᒪᑦ 
ᐊᖏᑕᐅᔪᒪᓇᓱᐊᕐᒪᑦ ᑖᒃᑯᐊ ᐅᓪᓗᒥ ᐅᖃᐅᓯᕆᔭᓂ 
ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᑐᓴᓐᖏᓐᓇᒪ. ᒥᔅᑐ ᒪᐃᓐ, ᑲᔪᓯᓚᐅᕆᑦ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲ 
ᑐᕼᐋᓐᖑᑐᐃᒃᕼᐅᓂ ᐅᕙᒻᓂᒃ. 
 
ᐊᒻᒪ ᐋᒻ ᑕᐃᒪ ᑕᒪᓐᓇ ᐅᔾᔨᕐᓇᖅᑎᒃᖢᒍ 
ᓄᓇᕗᒻᒥᐅᓄᑦ ᐊᒃᑐᐊᓂᖃᖅᑎᖦᖢᒍ 
ᖃᓄᐃᓕᐅᕆᐊᖅᑑᓪᓗᐊᓕᖅᐱᑖ? 
ᓄᓇᕗᒻᒥᐅᑕᐅᓪᓗᑕ ᐃᕼᐅᒪᓕᕆᓂᖅ 
ᐱᓕᕆᐊᖑᒃᑲᓐᓂᕆᐊᖃᖅᑎᓪᓗᑕ ᓄᓇᒋᔭᑉᑕ 
ᓄᓇᖁᑎᒋᔭᑉᑕ ᐃᓗᐊᓂ.  
 
ᑕᐃᒪ ᐆᒃᑑᑎᖃᖅᑑᓪᓗᐊᕋᑉᑕ ᑕᐅᕙᓂ ᑯᐃᑉ 
ᓄᓇᖓᓂᒃ ᒐᕙᒪᒃᑯᖏᑦᑕ 
ᐋᓐᓂᐊᖅᑕᐃᓕᑎᑦᓯᔨᒃᑯᖏᑦ ᐋᖅᑮᒍᒪᓕᕐᒪᑕᒎᖅ  
ᐊᑐᐊᒐᒃᕼᐊᓂᒃ ᐊᖏᔪᖅᑳᕆᔭᐅᔪᓄᑦ 
ᐅᖃᖅᕼᐃᒪᒍᒫᖅᕼᐅᑎᒃ (ᑐᓵᔨᑎᒍᑦ) ᑖᒃᑯᐊ ᑕᕆᐅᑉ  

ᐊᑭᐊᓂ ᑯᐃᑉ ᓄᓇᖁᑎᐊᓂ 
ᐋᓐᓂᐊᖅᑐᓕᕆᔨᖏᓐᓂ ᐊᖓᔪᑦᑳᓂᒃ 
ᒪᓕᑦᑕᐅᔪᓐᓇᖅᑐᓂᒃ ᑕᒪᓐᓇ ᑲᑦᓱᕆᐊᕐᓗᒍ 
ᐃᑲᕐᕋᖏᑦ ᖃᕆᑕᐅᔭᒃᑰᕐᓂᖏᑦ ᐊᒻᒪ 
ᓇᓗᓇᐃᖅᓯᓗᑎᑦ ᐊᖓᔪᖅᑳᑦ ᑖᒃᓱᒥᖓ 
ᐃᓱᒪᖃᑦᓯᐊᕐᓂᕐᒧᑦ ᐃᓱᒪᑦᓯᐊᕐᓂᕐᒧᑦ ᑐᕌᖓᔪᐃᑦ. 
 
ᑖᓐᓇ ᐃᓱᒫᓘᑎᖃᑕᐅᒋᐊᖃᖅᑕᕗᑦ ᓄᓇᕘᒥ 
ᑕᒪᓐᓇ ᐃᓱᒪᓕᕆᓂᖅ ᓄᓇᕗᒻᒥ ᐱᒻᒪᕆᐅᖕᒪᑦ 
ᑕᒪᓐᓇ ᓇᒧᓐᖓᐅᕙᓪᓕᐊᖕᒪᖔᑦ ᑕᒪᓐᓇ 
ᐊᐱᖅᑯᑎᒋᓂᐊᖅᐸᕋ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 275 - 5(2): 

ᑭᕙᓪᓕᕐᒥ ᕼᐋᑭᖅᑏᑦ ᒫᓂᑑᐸᓕᐊᖅᑐᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐃᒡᓗᓕᒑᕐᔪᖕᒥᐅᑕᐃᓪᓗ ᑲᖏᖅᓯᓂᕐᒥᐅᑕᐃᓪᓗ 
ᐅᑉᓗᒃᑰᖅᐸᒃᑲ. 
 
ᑖᒃᑯᐊᓕ ᐳᓐᖓᓐᖏᑦᑐᕕᒥᓃᑦ ᑲᖏᖅᓯᓂᕐᒥ 
ᐅᖃᐅᓯᕆᔪᒪᓪᓗᒋᑦ ᒪᒃᑯᒃᑲᓐᓂᖅᑐᑦ ᑕᐅᓄᖓ 
ᓂᕈᐊᖅᑕᐅᓂᐊᓚᐅᕐᒪᑕ ᕼᐋᑭᕐᓂᕐᒧᑦ ᕕᓂᐱᒡᒥ 
ᐱᓇᓱᐊᕈᓯᕐᒥ ᑲᖏᖅᓯᓂᕐᒥ. 
 
ᖁᔭᓐᓇᒦᖅᐳᖓ ᐊᐅᓚᑦᑎᓚᐅᖅᑐᓄᑦ 
ᐊᖓᔪᖅᑳᖏᓪᓗ ᓄᓇᓕᓕᒫᑦ ᖃᒪᓂ’ᑐᐊᖅ, 
ᑲᖏᖅᓯᓂᖅ, ᐊᕐᕕᐊᑦ, ᑎᑭᕌᕐᔪᐊᕐᒥ ᐃᓚᖃᖅᓱᓂ,  
ᓇᐅᔮᑦ ᐃᒡᓗᓕᒑᕐᔪᖕᒥ ᐃᓚᖃᖅᓱᓂ ᐊᒻᒪᓗ ᓴᓪᓕᖅ. 
ᑖᒃᑯᐊ ᕼᐋᑭᓪᓚᑦᑖᖅᑐᑯᓘᖕᓂᕐᒪᑕ ᕕᓂᐱᒡᒧᑦ  

ᕼᐋᑭᕆᐊᖅᑐᕐᓂᐊᕐᒪᑕ ᒫᑦᓯ 22-24, 
ᐅᓇᖕᒥᓱᓪᓗᑎᑦ ᐊᔾᔨᒌᓐᖏᓪᓗᑎᒃ.  
 
ᑖᓐᓇᒎᖅ ᓴᐳᓐᓂᐊᖅᑎᐅᓂᐊᖅᑐᖅ ᑕᑯ ᓴᐃᓐᑦ-ᔮᓐ 
ᐊᕐᕕᐊᓂ, ᐃᕐᖑᑕᕋ ᔭᔅᑎᓐ ᑕᐅᑐᓐᖏ, ᒪᓚ 
ᐃᑎᓐᓄᐊᖅ, ᑎᐅᕋᓐᔅ ᐱᓚᑲᑉᓯᒃ, ᓵᓐᑎ ᑕᑦᑐᐃᓂᖅ, 
ᒋᐅᕋᓐ ᕗᐊᐃᓯ, ᑦᓵᓚᑦ ᓯᒃᓯᒃ ᑖᓐᓇ ᐊᕐᓇᑯᓘᓪᓗᓂ, 
ᑰᐱ ᑕᓄᔭᖅ, ᑦᓴᐃᓐᑦ ᕼᐃᐅᕆᓐᔅ, ᑰᐱ ᑲᓇᓕ, 
ᕌᓐᑎ ᓯᐅᓵᕐᓈᖅ ᓇᐃᔮᓂ, ᒪᒃᓯᒪᔅ ᐊᒪᕉᖅᑰᖅᑐᖅ 
ᑕᒻᒪᑐᐃᓐᓇᕆᐊᖃᖅᑐᖓ, ᕼᐆᕐᒪᓐ ᑲᑦᔪᑦ, ᒪᐃᑲ 
ᐊᐃᒐᓂᒃ ᑖᓐᓇ ᐊᑎᖃᕐᒪᑦ ᐊᐃᒐᓂᒃ ᐃᒥᖅᑕᐅᑦ, 
ᐄᑕᓐ ᖁᖅᓱᒃ, ᐊᒻᒪ ᑭᖑᓪᓕᖅᐹᖅ ᐆᕙᓐ ᑳᓇᓕ-
ᑲᓛᒃ. ᕕᓂᐱᒡᒥ ᓵᓚᒃᓴᖁᓐᓇᖅ ᑖᒃᑯᐊ 
ᕼᐋᑭᖅᑎᑯᓗᑉᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 276 - 5(2): 

ᐃᑲᔫᑎᑦ ᓇᒻᒥᓂᖅ ᐊᖏᕐᕋᖃᖅᑐᓄᑦ 
(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ. ᐊᐃᑉᐸᕋ ᐱᓗᐊᖅᑐᒥ 
ᕿᑐᕐᖓᒃᑲᓗ.  
 
ᐅᓪᓗᒥ ᐅᖃᐅᓯᖃᕐᓂᐊᕋᒪ ᒪᑯᐊ ᓇᖕᒥᓂᖅ 
ᐃᒡᓗᖃᖅᐸᑦᑐᐃᑦ ᓄᓇᕘᒥ. ᑕᒪᓐᓇ 
ᐃᒡᓗᑭᒃᓴᐱᒃᓯᓐᓇᐅᖃᑦᑕᖅᑐᒍᑦ ᒪᑯᐊᑦᑕᐅᖅ 
ᐊᔭᐅᖅᑐᐃᕈᒪᒐᓗᐊᖅᑎᓪᓗᖓ ᑖᔅᓱᒥᖓ 
ᓇᖕᒥᓂᖃᕋᓱᖃᑦᑕᖅᑐᓂᒃ ᐃᒡᓗᓂᑦ.  
 
ᑕᒪᓐᓇ ᐊᒃᓱᕈᐊᕆᔭᐅᖃᑦᑕᕐᒥᖕᒪᑦ ᐱᓗᐊᖅᑐᒥᒃ  
ᐅᑭᐅᖑᓕᕌᖓᑦ ᐃᓱᒫᓘᑕᐅᖃᑦᑕᕐᒥᖕᒪᑦ 
ᐅᖅᓱᐃᔾᔮᓐᖏᒃᑲᓗᐊᖅᐳᖓᖃᐃ?  

ᖁᐊᔾᔮᖏᒃᑲᓗᐊᖅᐳᖃᐃ ᒪᑯᐊ 
ᐃᓱᒫᓘᑕᐅᖃᑦᑕᕐᒪᑕ ᓇᖕᒥᓂᖃᖅᑎᐅᔪᓄᑦ 
ᐱᓗᐊᖅᑐᒥᒃ ᑕᒪᒃᑯᐊ ᓂᖀᑦ ᐊᑯᓕᖅᑎᓪᓗᒋᑦ 
ᒫᓐᓇ. 
 
ᑕᒪᓐᓇ ᐅᖃᐅᓯᕆᔪᒪᒐᒃᑯ ᑕᒪᒃᑯᐊ 
ᓇᖕᒥᓂᖃᖃᑦᑕᖅᑐᐃᑦ ᑕᐃᒪ ᐃᑲᔪᖅᓱᕋᓗᐊᕐᒥᒐᒃᑭᑦ 
ᑖᓐᓇ ᐊᔭᐅᖅᑑᑎᒋᔪᒪᓪᓗᒍᑦᑕᐅᖅ. 
ᓂᓪᓕᐅᑎᒋᔪᒪᓵᕋᒃᑯᑦ, ᐅᖃᖅᑎᑦᑎᔩ, ᑕᒪᒃᑯᐊ 
ᓯᕗᓂᒃᓴᑦᑎᓐᓄᑦ ᕿᑐᓐᖓᖏᓐᓂᑦ ᓇᖕᒥᓂᖃᖅᑐᐃᑦ 
ᐊᖓᔪᖅᑳᖑᔪᐃᑦ ᓯᕗᓂᒃᓴᒧᑦ ᐸᕐᓇᐃᖃᑦᑕᕐᒥᖕᒪᑕ 
ᕿᑐᓐᖓᖏᓐᓂᒃ ᐱᑕᖃᕈᓐᓃᕐᓂᕈᑎᒃ 
ᐃᒡᓗᒋᓛᒻᒪᔾᔪᒃ.  
 
ᑕᒪᓐᓇ ᖃᓄᖅᑑᖅᑕᐅᒃᑲᓐᓂᕈᓐᓇᕐᒪᖔᑦ 
ᐃᒡᓗᓕᕆᔨᔾᔪᐊᒃᑯᓐᓂ ᑕᐃᒪ ᐊᐱᖅᓲᑎᒋᓂᐊᕋᒃᑯ 
ᓈᒻᒪᒃᓯᒃᐸᑦ ᐊᐱᖅᓱᕐᓂᕗᑦ. ᐊᐱᖅᓲᑎᖃᕐᓂᐊᖅᐳᖓ 
ᑖᔅᓱᒥᖓ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑐᖓᓄᑦ. 
ᑕᐃᒪᓐᓇ ᓇᓗᓇᐃᔭᕈᒪᑐᐃᓐᓇᓵᖅᐳᖓ 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 
ᓚᐃᑦᓯᑑᓐ. 

ᑳᓐᑐᕌᒃᑕᐅᔪᑦ ᐱᔨᑦᕈᑎᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓄᓇᕗᑦ 
ᒐᕙᒪᒃᑯᑦ ᑳᓐᑐᕌᒃᑎᖃᑦᑕᖅᑕᖏᓐᓂᒃ 
ᐱᓕᕆᐋᖃᖃᑦᑕᕐᓂᐊᕐᒪᑕ 
ᐃᓇᖏᖅᓯᑲᐃᓐᓇᖃᑦᑕᕐᒪᑕ ᐃᖅᑲᓇᐃᔭᖅᑎᓂᒃ. 
 
ᒥᔅ ᓇᑲᓱᒡᓗ ᐅᓪᓗᑐᐃᓐᓇᐅᑎᓪᓗᒍ  

ᑳᓐᑐᕌᒃᑕᐅᓯᒪᔪᑦ 2017-ᒥ 
ᐃᖅᑲᓇᐃᔮᖃᖅᑎᑕᐅᖃᑦᑕᕐᒪᑕ 
ᑳᓐᑐᕌᒃᑕᐅᓯᒪᓪᓗᑎᒃ ᐃᖅᑲᓇᐃᔭᖅᑎᑐᐃᓐᓇᕐᓂᖅ 
ᐊᑐᕆᐊᖃᕋᓗᐊᖅᑎᓪᓗᒋᑦ 
ᐃᖅᑲᓇᐃᔭᐃᓐᓇᖃᑦᑕᕋᔭᖅᑐᓂᒃ. 
 
ᐅᖃᖅᑏ, ᑖᒃᑯᐊ ᓄᓇᕗᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑐᕌᖓᔪᓂᒃ ᐅᖃᐱᓘᑎᖃᖃᑦᑕᖅᓯᒪᔪᑦ 
ᑳᓐᑐᕌᒃᑕᐅᓯᒪᔪᑦ ᐅᓄᓗᐊᓕᕐᓂᖏᑦ. 
 
ᐊᒻᒪᓗ ᐃᖅᑲᓇᐃᔮᕆᔭᐅᓪᓗᐊᖅᑐᑦ ᓂᕈᐊᖅᑎᓐᓄᑦ 
ᐊᖅᓵᖅᑕᐅᓯᒪᓕᕐᒪᑕ ᓄᓇᕗᑦ ᒐᕙᒪᒃᑯᑦ 
ᑳᓐᑐᕌᒃᓯᖃᑦᑕᕆᐊᖃᖏᑦᑐᑦ ᓄᓇᕗᒻᒥᐅᑕᐃᑦ 
ᐃᖅᑲᓇᐃᔮᖃᕈᓐᓇᕐᓂᐊᕐᒪᑕ. 
 
ᐅᖃᖅᑏ, ᓈᒻᒪᒃᓯᒃᐸᑦ ᑖᓐᓇ 
ᐊᐱᖅᑯᑎᒋᑲᑕᖕᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒪᒥᐊᓇᖅ, ᒥᔅ 
ᐃᖃᓪᓗᐊᖅ. 

ᕿᑎᕐᒥᐅᓂ ᒥᖅᓱᓂᕐᒧᑦ ᐃᑲᔫᑎᒃ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓵᓂ ᐃᖃᓗᒃᑑᑦᑎᐊᕐᒥ  
ᐊᕐᓇᐃᑦ ᒥᖅᓱᓚᐅᕐᒪᑕ ᐊᒻᒪ ᑕᒪᓐᓇ 
ᐱᓕᕆᐋᕆᔭᐅᑎᓪᓗᒍ ᐃᖃᓗᒃᑑᑦᑎᐊᕐᒥᐅᑕᐃᑦ 
ᒥᖅᓱᕆᐅᖅᓴᖅᑐᑦ ᐊᓐᓄᕌᓂᒃ ᑕᐃᒃᑯᐊ 
ᓄᐄᓚᔾᔪᐊᕌᓗᖃᖃᑦᑕᒻᒪᑕ 
ᑕᐃᒪᐃᑦᑐᓕᐅᖅᑎᑕᐅᓚᐅᖅᑐᑦ 
ᐃᓕᓐᓂᐊᖅᑎᑕᐅᓪᓗᑎᒃ ᐃᖃᓗᒃᑑᑦᑎᐊᕐᒥ ᐊᒻᒪᓗ  

ᑕᐃᒃᑯᐊ ᑲᓕᑯᐃᑦ ᓴᓇᔭᐅᖃᑦᑕᕐᒥᔪᑦ. 
 
ᐊᒡᓇᔅ ᐸᓂᐅᔭᖅ ᖁᕐᓗᖅᑑᕐᒥᐅᑦ 
ᐃᓕᓴᐃᔨᒋᔭᐅᓚᐅᖅᑐᑦ ᐊᒻᒪᓗ ᐊᕐᓇᐃᑦ 
ᐃᖃᓗᒃᑑᑦᑎᐊᕐᒥᐅᑦ ᑭᓕᐅᕋ ᐃᕙᓕᒃ, ᕉᓯ 
ᑕᔪᕋᓇᖅ, ᑭᐅᕋᓐ ᖃᒧᐊᔾᔪᒃ, ᓄᐊ ᓂᑉᑕᓛᑦᑎᐊᖅ 
ᐋᓐᓂ ᔭᐃ ᖃᒥᓐᖑᐊᖅ, ᕼᐅᓚᓐ ᐳᓗᐃᑦ, ᐃᕙ 
ᑯᒪᒃ, ᐃᕙᓚᓐ ᕿᑎᕈᓐ ᐊᒻᒪᓗ ᑖᒃᑯᐊ 
ᐃᓄᕕᐊᓗᖕᒥᐅᑦ ᐊᐸᓐᔭᐃ ᒍᕉᐸᓐ, ᐸᕗᓕ ᐊᐃᒨᔅ 
ᐊᒻᒪ ᓖᓇ ᑰᑐᓵᖅ ᐃᓕᓴᐃᔨᒋᔭᐅᓚᐅᖅᑐᑦ. 
 
ᐅᖃᖅᑏ, ᑕᐃᒪᓐᓇ ᑲᓕᑯᓕᐅᕐᓂᖅ ᒪᑯᐊᓗ 
ᓄᐃᓛᓗᖏᑦ ᓴᓇᔭᐅᖃᑦᑕᖅᑐᑦ ᑐᐊᑦᑐᑯᓘᓪᓗᑎᒃ 
ᑕᑭᔪᑯᑖᖑᓪᓗᑎᒃ ᑖᓐᓇ ᓯᕗᓪᓕᖅᐸᐅᓪᓗᓂ 
ᑐᐱᒃᓴᔭᕐᒧᑦ ᒥᖅᓱᖅᑕᐅᖤᕐᒪᑦ ᐊᒻᒪ 
ᐃᓚᔭᐅᒃᑲᓐᓂᖤᕆᕗᖅ ᖄᒃᑲᓐᓂᐊᒍᑦ ᓄᐅᓚᖓᓂᒃ. 
ᐊᓛᔅᑲᒥᐅᑕᐃᑦ ᑕᐃᒃᑯᐊ 
ᐃᓕᓐᓂᐊᖅᑎᑦᑎᓚᐅᖅᓯᒪᔪᑦ ᕿᑎᒻᒥᐅᓂᒃ 
ᐊᓛᔅᑲᒥᐅᓄᑦ ᓴᓇᔭᐅᖔᖃᑦᑕᓚᐅᖅᓯᒪᖕᒪᑕ. 
 
ᑕᒪᓐᓇ ᕿᐅᓐᓇᖅᑐᐊᓘᑎᓪᓗᒍ 
ᓂᒡᓚᓱᒃᑐᐋᓘᑎᒡᓗᒍ ᑕᒪᓐᓇ ᓄᐃᓚᖓ 
ᐅᖅᑯᐃᔾᔪᑕᐅᖕᒪᑦ. ᑭᓇᑐᐃᓐᓇᕐᒨᖏᑦᑐᖅ ᐊᒃᓱᐊᓘᒃ 
ᐱᐆᔪᖅ ᑖᒃᑯᐊ ᓄᐃᓚᖏᑦ ᓴᓇᐅᔭᕙᒃᑐᖅ ᐊᒻᒪᓗ 
ᐃᓚᒋᔭᐅᖃᑕᐅᒋᕗᖅ ᐃᓄᐃᑦ ᐊᕐᓇᐃᑦ  
ᓇᑭᓐᖔᕐᒪᖔᑦ.  
 
ᖁᔭᓐᓇᒦᒃ ᑕᐃᑯᐊ ᐃᑲᔪᓚᐅᖅᑐᑦ, ᕼᐊᒻᓚᒃᑯᓪᓗ  
ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ.  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᑦ, ᖁᕐᓗᖅᑐᕐᒥᐅᓪᓗ, 
ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᐸᓂᒃᑲ. 
ᓂᕆᔭᖅᑐᖅᓯᒪᖕᒪᑦ ᐅᓪᓗᖃᑦᑕᕆᔅᓯ.  
 
ᐅᖃᖅᑏ, ᓂᕈᐊᖅᑎᕋ ᔪᐊᑕᓐ ᐳᓪᑦ ᐃᓕᓴᕆᔪᒪᒐᒃᑯ 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᑲᑎᒪᔨᐅᖃᑕᐅᔪᖅ 
ᐊᒻᒪᓗ ᖁᔭᓐᓇᒦᖅᐸᒋᑦ ᐱᓕᒻᒪᒃᓯᒪᑦᑎᐊᕐᓃᑦ 
ᑕᒪᓐᓇ ᐃᑲᔪᕐᓂᓪᓚᕆᐊᓘᖕᒪᑦ 
ᐆᒪᔪᓕᕆᔨᕐᔪᐊᒃᑯᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᓂᖅᓵᓐᖏᑲᐃᓐᓇᖅᐳᒍᑦ ᐃᓘᓐᓇᑕ.  
 
>>ᐃᓪᓚᖅᑐᑦ 
 
ᐅᖃᖅᑏ, ᐃᓕᓴᕆᔪᒪᔭᕋ ᑕᕝᕙᓂ 
ᐃᒃᓯᕚᖃᑦᑕᖅᓯᒪᔪᕕᓂᖅ ᒫᓐᓇ 
ᐃᒃᓯᕙᐅᑕᕆᔭᐅᓕᖅᑐᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ ᒥᔅᑕ ᑖᓐ ᓯᐅᑦᓴᒃ. 
ᑐᓄᑦᑎᐊᓐᓂ ᐃᒃᓯᕚᖅᑐᖅ, ᐃᕼᐅᒪᑕᓚᖃᑦᑕᖅᑕᕋ  
ᐊᖓᔪᖅᑳᕆᓚᐅᖅᓯᒪᒐᒃᑯ. ᐃᓕᔅᓯᖕᓂᒃ 
ᓈᓚᕈᓘᔭᖅᖢᑎᒃ ᑭᐅᖃᑦᑕᖅᑕᕗᑦ 
ᐊᐱᖅᑯᑎᒃᓴᕗᓪᓗ ᑐᓴᕈᒥᔭᒃᓴᕆᕙᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐃᓪᓚᖅᑐᑦ 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ, ᒥᔅᑕ ᓯᐅᑦᓴᒃ. 
ᐊᒻᒪᓗ ᒪᐅᖓ ᐃᖃᓗᖕᓄᑦ ᑲᑎᒪᔭᖅᑐᖅᓯᒪᖅᑰᕋᔅᓯ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖃᑦᑎᐊᕐᓂᐊᕆᕗᓯ 
ᑕᒫᓂ ᐱᓇᓱᐊᕈᓯᕐᒥ.  
 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑕᐃᒃᑯᐊᓗ 
ᐅᕙᓃᑦᑐᑦ ᐊᑎᖏᑦ ᑕᐃᔭᐅᓐᖏᑦᑑᒐᓗᐊᑦ 
ᑐᓐᖓᓱᒋᑦᑎ ᑲᑎᒪᕕᖁᑎᔅᓯᖕᓄᑦ 
ᑐᓐᖓᓱᐃᓐᓇᐅᔭᕆᑦᑎᓗ.  
 
ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 376 - 5(2): ᐃᒥᐊᓗᓗᐊᕐᓂᕐᒧᑦ 

ᐋᓐᓂᕈᑎᖃᓐᖏᓂᖅᓴᐅᒋᐊᕐᓂᖅ ᓄᓇᕗᒥ 
(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᖅᑲᑎᒃᑲ 
ᐸᓐᓂᖅᑑᕐᒥᐅᑦ.  
 
ᐅᓇ ᐊᐱᖅᑯᑎᒋᓂᐊᖅᑕᕋ ᐅᓐᓄᓴ ᒥᓂᔅᑕ 
ᑮᓇᐅᔭᓕᕆᔨᒧᑦ.  
 
ᐸᓐᓂᖅᑑᒥ ᐃᒥᐊᓗᖃᕆᐊᖃᓲᖑᓐᖏᒻᒪᑦ ᑖᓐᓇ 
ᓱᓕ ᐅᓪᓗᒥᒧᑦ ᑕᐃᒪᐃᓕᖓᓪᓗᓂ. 
ᓂᐅᕕᐊᔅᓴᖃᕆᐊᖃᓐᖏᓐᓂᖅ ᐃᒥᐊᓗᒻᒥᒃ. 
ᑕᒪᓐᓇᓗ ᐃᓱᒫᓘᑎᐅᖏᓐᓇᖅᑐᓂ ᐸᓐᓂᖅᑑᒥ.  
 
ᑖᓐᓇ ᐊᐱᖅᑯᑎᒋᔪᒪᔭᕋ ᓄᕖᕝᕙ 8, 2016 
ᒐᕙᒪᒃᑯᑦ ᓴᖅᑮᓚᐅᖅᓯᒪᒻᒪᑕ (ᑐᓵᔨᑎᒍᑦ) ᒐᕙᒃᑯᑦ 
ᑐᑭᒧᐊᕈᑎᖏᑦ ᐃᒥᐊᓗᖕᒥᒃ ᓄᓇᕗᒻᒥ ᑖᒃᑯᐊ 
ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ 
ᒥᓂᔅᑕᕆᔭᐅᓚᐅᖅᓯᒪᔪᒧᑦ. ᐃᓚᖓᑦ ᑕᐃᓐᓇ  
ᐊᐅᓚᔾᔭᐃᔾᔪᑎ ᐸᕐᓇᐅᑎᖏᑦᑕ ᐃᓗᓕᖏᓐᓃᑦᑐᖅ 
ᐊᒻᒪᓗ ᐃᒪᐃᓕᖓᓪᓗᓂ, “ᒪᓕᒐᕐᓂᒃ ᓯᖁᒥᑦᑎᓂᖅ 
ᑕᒪᓐᓇ ᓄᖅᑲᕐᔫᒥᓂᐊᕐᒪᑦ 
ᐊᖅᓵᖅᑕᐅᖃᑦᑕᕐᓂᐊᓕᕐᓂᕐᒧᑦ ᒪᓕᒐᕐᒥᒃ 
ᓴᖅᑭᑦᑎᓚᐅᖅᓯᒪᖕᒪᑦ.” 
 

ᐊᒻᒪᓗ ᐊᕐᕌᒍᒥ ᑖᒃᑯᐊ 
ᐊᐱᖅᑯᑎᒋᔭᐅᖃᑦᑕᖅᓯᒪᖕᒪᑕ ᖃᒪᓂ’ᑐᐊᕐᒥᐅᕐᒧᑦ, 
ᐅᖅᓱᖅᑑᕐᒥᐅᒧᑦ ᐊᒻᒪᓗ ᓇᑦᓯᓕᖕᒥᐅᓄᑦ. ᒥᓂᔅᑕ 
ᑖᓐᓇ ᒪᓕᒐᓕᕆᔨᒃᑯᓐᓄᑦ ᑕᐃᒪᓐᖓᓕᒫᖅ 
ᐅᖃᖃᑦᑕᖅᓯᒪᔪᑦ ᐃᖅᑲᓇᐃᔮᒡᒎᖅ ᐅᓂᒃᑳᖏᓐᓂᒃ 
ᓴᓇᕙᓪᓕᐊᒻᒪᑕ ᐊᖅᓵᖅᓯᔩᑦ ᑎᑎᕋᕐᕕᖓᓐᓂ 
ᐊᑐᖅᑕᐅᓂᐊᖅᑐᑦ 
ᑮᓇᐅᔭᓕᕆᒃᑯᓐᓄᐊᖅᑕᐅᓗᑎᓪᓗ. ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓ ᓇᓗᓇᐃᖅᓯᔪᓐᓇᖅᐹ ᖃᖓ ᑖᒃᑯᐊ 
ᐃᖅᑲᓇᐃᔮᒃᓴᐃᑦ ᑕᖅᑲᐅᖓᖅᑕᐅᓂᐊᕐᒪᑕ 
ᐱᓇᔫᒪᔪᓄᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 
ᓂᓪᓕᐅᑎᒋᒻᒪᒍ ᒪᓕᒐᖅ ᐊᑐᓕᖅᑕᐅᓚᐅᖅᓯᒪᔪᖅ 
ᑭᖑᓪᓕᕐᒥ ᑲᑎᒪᑎᓪᓗᑕ ᐊᒻᒪᓗ ᑎᑎᕋᕐᕕᐊ 
ᒪᑐᐃᓛᓐᓂᐊᖅᑐᓂ. 
 
ᑕᐃᒃᑯᐊ ᖃᓄᐃᓕᖓᓕᕐᒪᖔᖏᑦ ᐸᐃᑉᐹᓂᒃ 
ᐱᓯᒪᓐᖏᓐᓇᒪ ᑭᐅᔪᓐᓇᖏᑦᑐᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑭᖑᓪᓕᖅᐹᒥ 
ᐱᓇᓱᐊᕈᓯᕐᒥ ᑖᓐᓇ ᒥᓂᔅᑕ ᐅᖃᓚᐅᖅᓯᒪᔪᖅ 
ᐱᐊᒥᒃ ᐅᐃᓂᒥᓪᓗ ᓂᐅᕕᕐᕕᒃ 
ᓇᐅᑦᓯᖅᑐᖅᑕᖃᕐᓇᕋᐃᓪᓗᓂ ᑖᒃᑯᐊᓗ 
ᐱᔨᑦᑕᖅᑖᖅᑎᑕᐅᓯᒪᓪᓗᑎᒃ ᓂᐅᕕᕐᕕᒃ 
ᒪᑐᐃᖓᓕᖅᑎᓪᓗᒍ ᖃᓄᖅ ᐊᑦᑐᐃᓂᖃᕐᒪᖔᖅ 
ᐃᓄᓐᓂᒃ. 
 
ᐅᖃᖅᑏ, ᓇᓗᓇᕈᓐᓃᖅᑐᖅ ᑖᓐᓇ ᓂᐅᕕᕐᕕᒃ 
ᒪᑐᐃᓚᐅᖅᑎᓪᓗᒍ ᐊᑦᑐᐃᓂᖃᕐᒪᑦ ᐊᓯᖏᓐᓂᑦ 
ᓄᓇᓕᓐᓂᑦ ᐃᓚᓕᐅᓪᓗᒍ ᐸᓐᓂᖅᑑᖅ. 
ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑏ, ᐊᒻᒪᓗ ᑖᓐᓇ  

ᒥᓂᔅᑕᕆᔭᐅᔪᖅ ᐅᖃᐅᓯᖃᓚᐅᕋᓗᐊᖅᑎᓪᓗᒍ 
ᐱᐊᑖᕐᕕᒃ ᐅᐃᓂᑖᕐᕕᓪᓗ ᒪᑐᐃᖓᓕᖅᑎᓪᓗᒍ 
ᖃᓄᖅ ᐊᑦᑐᐃᓂᖃᕐᒪᖔᖅ ᐃᖃᓗᓐᓂ 
ᓇᓗᓇᐃᖅᓯᔭᐅᓚᐅᓐᖏᑦᑐᖅ ᑖᒃᑯᐊ ᑲᑎᒪᔨᕋᓛᑦ 
ᖃᐅᔨᓴᐃᒻᒪᖔᖏᑦ ᖃᓄᖅ ᐊᑦᑐᐃᓂᖃᕐᒪᖔᖅ 
ᑕᐃᓐᓇ ᓂᐅᕕᕐᕕᒃ ᓄᓇᓕᓐᓂ ᖃᓂᒋᔭᑦᑎᓐᓂ. 
 
ᑖᒃᑯᐊ ᑲᑎᒪᔨᕋᓛᑦ ᖃᐅᔨᓴᐃᓂᐊᕆᕙᑦ ᐃᖃᓗᓐᓂ 
ᐱᐊᑖᕐᕕᒃ ᐅᐃᓂᑖᕐᕕᒃ ᒪᑐᐃᖓᓕᖅᑎᓪᓗᒍ 
ᐊᑦᑐᐃᓯᒪᒻᒪᖔᖅ ᐊᓯᖏᓐᓂᑦ ᓄᓇᕗᒥ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᖅᑲᓇᐃᔮᕆᔭᐅᔪᑦ 
ᐃᓗᓕᖏᑦ ᕿᒥᕐᕈᓇᒃᑕᐅᓂᐊᕐᒪᑕ 
ᖃᓄᖅᑑᕈᑎᒃᓴᒃᑲᓐᓂᕐᓂᖏᓐᓄᑦ 
ᒪᑐᐃᖓᑐᐃᓐᓇᑦᑎᐊᖅᑐᖓ ᐊᒻᒪᓗ 
ᖃᓄᖅᑑᕈᑎᔅᓴᖅᑕᖃᕈᕕᑦ ᐅᖃᐅᔾᔭᐅᓂᐊᖅᐳᖓ 
ᐊᑦᑐᐃᓂᖃᕐᒪᖔᖅ ᐃᖃᓗᐃᑦ ᓯᓚᑖᓂ ᓄᓇᓕᓐᓂ 
ᐅᕝᕙᓘᓐᓃᑦ ᐋᒡᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ (ᑐᓵᔨᑎᒍᑦ): ᐅᖃᖅᑏ, 
ᐊᑲᐅᓐᖏᓕᐅᕈᑎᖃᐃᓐᓇᕋᑦᑕ ᒪᑯᐊ ᒪᓕᒐᓂᒃ 
ᓯᖁᒥᑦᑎᓪᓗᑎᒃ ᐃᒥᐊᓗᓐᓂᒃ 
ᓄᓇᓕᓐᓄᐊᖅᑎᑦᑎᖃᑦᑕᕐᒪᑕ ᓲᕐᓗ ᐸᓐᓂᖅᑑᒧᑦ 
ᐊᒻᒪᓗ ᒪᑯᐊ ᑲᒪᒋᔭᐅᖏᑦᑐᑎᒃ ᒪᓕᑦᑎᑦᑎᔨᓄᑦ. 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᒻᓇᖅᐸ 
ᐱᓕᕆᕕᐊ ᑐᓴᐅᒪᔾᔪᑎᓂᒃ  
ᐊᒥᖅᑳᖃᑎᖃᖃᑦᑕᕐᒪᖔᖅ ᐸᓖᓯᒃᑯᓐᓂᒃ ᐃᖃᓗᓐᓂ 
ᐱᐊᑖᕐᕕᒃ ᐅᐃᓂᒥᓗ ᓂᐅᕕᖅᑐᒥᓃᑦ 
ᖃᐅᔨᒪᓂᐊᕐᒪᑕ ᒪᓕᒐᓂᒃ ᓯᖁᒥᑦᑎᓪᓗᑎᒃ  

ᓂᐅᕐᕈᑎᖃᖃᑦᑕᕐᒪᖔᖏᓐᓂᒃ ᓲᕐᓗ ᐸᓐᓂᖅᑑᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓂᒃᑳᑦ ᑕᐃᒃᑯᐊ 2016-ᒥ 
ᓄᐃᓚᐅᖅᑕᒃᑲ ᓯᕗᓐᖓᓂ ᐅᖃᐅᓯᕆᓵᕐᒪᑦ ᑕᒪᒃᑯᐊ 
ᐃᒥᐊᓗᒻᒧᑦ ᑯᒻᒧᑦ ᑐᕌᖓᔪᑦ ᐅᕙᓃᖃᓯᐅᑎᓂᐊᑦ 
ᒪᓕᒐᓂᒃ ᒪᓕᑦᑎᑦᑎᓂᖅ. ᐄ, ᖃᐅᔨᒪᖃᑦᑕᖅᑐᒍᑦ. 
ᐄ, ᐊᒻᒪ ᐸᓖᓯᒃᑯᓐᓄᑦ ᐅᖃᐅᓯᕆᖃᑦᑕᕐᒥᔭᕗᑦ 
ᑕᐃᒃᑯᐊ ᑐᑭᓯᕙᓪᓕᐊᔭᕗᑦ, ᐊᒻᒪᓗ 
ᖃᓄᖅᑑᕈᑎᒋᒃᑲᓐᓂᕐᒥᔭᕗᑦ 
ᐃᑲᔪᒃᑲᓐᓂᕈᓐᓇᕐᓂᐊᕋᑦᑕ ᐸᓖᓯᒃᑯᓐᓂᒃ ᓄᓇᓖᑦ 
ᑕᐃᒃᑯᐊ ᓇᒃᓴᕈᓐᓇᖅᑐᑦ ᐃᒥᐊᓗᓐᓂᒃ 
ᒪᓕᒐᑎᒎᖓᑎᑕᐅᒻᒥᔪᑦ. 
 
ᐸᓖᓯᒃᑯᑦ ᒫᓐᓇᕈᓗᒃ ᐅᖃᓪᓚᖃᑎᒋᓪᓗᑎᒃᑯ 
ᐊᖏᔪᖅᑳᖅᑖᓵᕆᔭᐅᔪᖅ ᑕᐃᓐᓇ ᑕᒪᑐᒥᖓ 
ᓂᓪᓕᐅᑎᖃᓚᐅᖅᓯᒪᒻᒥᔪᑦ ᑕᒪᒃᑯᐊ ᐱᕐᔪᐊᕆᔭᕗᑦ 
ᐊᒻᒪᓗ ᐊᑐᐃᓐᓇᖃᖅᑎᓪᓗᑕ ᐱᐊᓂᒃ ᐊᐃᓂᓂᓪᓗ 
ᓂᐅᕕᕐᕕᐊᓂ ᓄᓇᓖᑦ ᑐᑭᓯᑦᑎᐊᕈᒪᒻᒥᔭᕗᑦ 
ᐃᒥᐊᓗᓐᓂᒃ ᓇᒃᓴᕆᐊᖃᓐᖏᒻᒪᑕ 
ᐊᖏᕐᕋᐅᓕᕌᖓᒥᒃ ᓇᑭᓐᖔᕋᓗᐊᕈᕕᑦ. ᐄ, 
ᐸᓖᓯᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 
 
ᐊᐱᖅᑯᑦ 377 - 5(2): ᖃᓄᐃᓕᖓᓂᖓ ᒫᑕ 

ᑕᓕᕈᖅ ᐱᓕᕆᕕᒃ (ᒥᑭᓐᖑᐊᖅ) 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᑐᕌᖅᑎᑦᑐᒪᔭᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

ᐅᖃᖅᑏ, ᑖᓐᓇ ᒪᑕ ᑕᓕᕈᑦ ᖃᒪᓂᑦᑐᐊᕐᒥ 
ᑲᔾᔮᕐᓇᖅᑐᐊᓗᖕᒥᒃ ᒪᑐᐃᔾᔭᐅᓵᓚᐅᖅᓯᒪᖕᒪᑦ 
ᓴᓇᔭᐅᒃᑲᓐᓂᕆᐊᖃᕐᓂᖓ 
ᓄᑖᖑᕆᐊᖅᑎᑕᐅᓂᖓᓗ ᐱᓪᓗᒍ. ᑖᓐᓇᖃᐃ 
ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐳᖅ 
ᖃᓄᐃᓕᖓᓕᕐᒪᖔᑦ ᑕᐃᔅᓱᒪ ᓴᓇᔭᐅᓂᖓ ᐊᒻᒪᓗ 
ᖃᖓ ᐱᔭᕇᖅᑕᐅᓂᐊᕐᒪᖔᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᒥᐊᓇᖅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 
ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᓱᓕᔪᖅ ᐄᐳᕈᖑᓚᐅᖅᑐᒥ ᑕᐃᓐᓇ 
ᖃᒪᓂᑦᑐᐊᕐᒥ ᒪᑐᔭᐅᓚᐅᖅᓯᒪᖕᒪᑦ ᐊᒻᒪᓗ 
ᐅᖅᓱᐊᓗᒻᒥᒃ ᑯᕕᔪᖃᓚᐅᕐᒪᑦ ᑖᔅᓱᒪ ᐃᒡᓘᑉ ᐊᑖᓂ.  
ᖃᐅᔨᒪᔭᒃᑯᑦ ᑕᐃᓐᓇ ᓴᓗᒻᒪᖅᓴᖅᑕᐅᓯᒪᓕᖅᑐᖅ 
ᐊᒻᒪᓗ ᒪᓐᓇ ᐊᓂᖅᓵᖅᑐᖅᐸᒃᑕᕗᑦ 
ᖃᐅᔨᓴᖅᑕᐅᓚᐅᕆᓪᓗᓂ ᐱᐅᒐᓗᐊᕐᒪᖔᑦ.  
 
ᑕᐃᔅᓱᒪᓗ ᓄᑖᖑᕆᐊᕈᑎᒃᓴᖏᑦ ᐊᑐᕈᒫᓐᓂᐊᖅᑐᑦ 
ᐊᒻᒪᓗ ᐃᓐᓇᒃᑯᕕᒃ ᑕᐃᒪᓐᓇᒃ ᓴᓇᔭᐅᓂᐊᖅᑎᓪᓗᒍ 
ᒪᑯᐊ ᒪᓕᒐᐃᑦᑕᐅᖅ ᐃᒡᓗᕐᔪᐊᓄᑦ ᐊᑐᖅᑕᐅᔪᑦ 
ᒪᓕᒃᑎᑕᐅᓕᖅᑎᖃᑦᑕᖅᑕᕗᑦ ᒪᓕᒐᕐᓄᑦ.  
ᐃᓱᒫᓘᑎᖃᖅᓯᒪᒐᑦᑎᒃᑯᑦ ᑕᐃᓐᓇ ᐃᓐᓇᒃᑯᕕᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑕ 
ᑕᓕᕈᒃ ᐃᓄᑐᖃᐅᓯᕐᕕᒃ ᐊᕙᓗᑕᐅᔪᖅ ᑎᒥᐅᔪᒧᑦ  

ᑳᓐᑐᕌᖃᖅᑐᑎᒃ ᒐᕙᒪᒃᑯᓐᓄᑦ ᓄᓇᕗᒻᒥ. ᒥᓂᔅᑕ 
ᑐᑭᓯᓇᖅᑎᑦᑎᔪᓐᓇᖅᐹ ᓂᕆᐅᓕᖅᐸᑦ 
ᓴᖅᑭᑎᑦᑎᓂᕐᒥᒃ ᓄᑖᒥᒃ ᑐᒃᓯᕋᐅᑎᐅᓂᐊᖅᑐᓂᒃ 
ᐊᐅᓚᑎᔾᔪᑕᐅᓂᐊᖅᑐᓂᑦ ᓄᑖᒥᒃ 
ᐋᖅᑭᒋᐊᖅᑕᐅᖁᓪᓗᒍ ᒫᑕ ᑕᓕᕈᒃ 
ᐃᓄᑐᖃᐅᓯᕐᕕᖕᒥ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓱᓕ ᐱᓯᒪᓐᖏᓇᒃᑯᐃᓛᒃ ᑭᐅᔾᔪᑎᒃᓴᖅ. 
ᓯᕗᓪᓕᖅᐹᒥᒃ ᑖᓐᓇ ᐃᒡᓗᕐᔪᐊᖅ 
ᐊᑐᖅᑕᐅᔪᓐᓇᖅᑐᖅ ᓄᓇᓕᖕᓂ ᖃᒪᓂᑦᑐᐊᕐᒥ 
ᐃᓱᒪᓕᐅᓚᐅᓐᖏᓂᑦᑎᓐᓂ ᑳᓐᑐᕌᕈᑕᐅᓂᐊᖅᑐᒥᒃ 
ᑕᐃᒪᐃᑦᑐᓄᑦ ᐱᔨᑦᑎᕋᕈᑎᒋᓯᒪᔭᖏᓐᓂ 
ᖃᒪᓂᑦᑐᐊᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒥᓱᐃᑦ ᖃᒪᓂᑦᑐᐊᕐᒥ ᐃᓄᖏᑦ ᐱᓕᕆᓯᒪᔪᑦ ᒫᑕ 
ᑕᓕᕕᒃ ᐃᓄᑐᖃᐅᓯᕕᖕᒥ. ᐱᐅᔪᒻᒪᕆᐊᓗᒻᒥᒃ 
ᐱᒻᒪᑎᑦᑎᐊᖅᑐᑎᒃ ᐃᓄᖕᓄᑦ ᑐᕌᖅᑐᓄᑦ. ᒥᓂᔅᑕ 
ᑐᓂᔪᓐᓇᖅᐹ ᓇᓪᓕᐊᖕᓂᒃ ᖃᓄᖅ ᑲᔪᓯᔪᖅ 
ᓵᓚᒃᓴᕐᓂᐊᕐᒪᖔᑦ  ᑳᓐᑐᕌᖅᑖᕐᓗᓂ ᒫᑕ ᑕᓕᕈᒃ 
ᐃᓄᑐᖃᐅᓯᕐᕕᖕᒥ ᐃᖅᑲᓇᐃᔭᖅᑎᑦᑎᓗᓂ 
ᐃᖅᑲᓇᐃᔭᖅᑎᓂᒃ ᐅᑎᖅᑎᑕᐅᓗᑎᒃ ᑕᐃᒃᑯᐊ 
ᐱᒪᑐᑦᑎᐊᖅᑐᐊᓘᓚᐅᖅᑐᑦ ᐃᓄᑐᖃᐅᓯᕐᕕᖕᒥ 
ᑕᐃᑲᓂ ᖃᒪᓂᑦᑐᐊᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐅᑎᖅᑎᑦᑎᔪᒪᑉᐸᑕ ᐃᓄᓐᓂᒃ 
ᐱᓕᕆᔨᓂᑦ ᑕᐃᓐᓇ ᐊᑐᖅᑕᐅᓗᓂ ᐃᓄᖃᕐᓄᑦ 
ᑲᒪᕕᒻᒥ.  ᐃᓛᒃ ᖁᐊᖅᓵᕋᔭᖅᑐᖓ 
ᑳᓐᑐᕌᒃᑎᑦᑎᓂᖅ 
ᐃᖅᑲᓇᐃᔭᖅᑎᖃᑐᐃᓐᓇᔾᔮᖏᒻᒪᖔᑕ  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓂᖓᑦᑕᐃᓐᓇᖅ ᐱᓕᕆᓚᐅᖅᑐᓂᑦ. 
 
ᑕᐃᒪ ᓱᓕ ᑳᓐᑐᕌᒃ ᐃᓚᒋᓂᐊᖅᑕᖓ 
ᐃᓕᓐᓂᐊᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᐊᖅᑐᒍᑦ 
ᐊᓯᖏᓐᓄᓪᓗ ᓄᓇᓖᑦ ᑕᐃᑲᓂ ᐱᓕᕆᔪᒪᑉᐸᑕ. 
ᑖᓐᓇ ᐋᖅᑭᒍᑕᐅᔪᓐᓇᕐᓂᐊᖅᑐᖅ ᐃᓚᒋᓗᒍ 
ᑳᓐᑐᕌᑖᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 
ᓚᐃᑦᓯᑑᓐ. 
 
ᐊᐱᖅᑯᑦ 378 - 5(2): ᐱᓕᕆᖃᑎᒌᒍᑕᐅᓂᖓᑦ 

ᓄᓇᕗᑦ ᓯᓚᑦᑐᓴᕐᕕᒃᑯᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕ ᐅᑯᓄᖓ ᓄᓇᓕᓕᕆᔨᒃᑯᓐᓄᑦ.  
 
ᐃᓄᖕᓄᑦ ᐱᔨᑦᑎᕋᕈᑏᑦ ᑕᒃᑯᐊ 
ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᖅᑐᑦ ᐱᓪᓗᒋᑦ 
ᓄᓇᓕᓕᕆᔨᒃᑯᓐᓂᒃ ᐊᒻᒪ ᓯᓚᑦᑐᖅᓴᕐᕕᖕᒧᑦ 
ᑐᓂᓯᖃᑦᑕᖅᑐᑦ ᑖᒃᑯᐊ ᒪᕐᕉᒃ ᓄᓇᕗᒥ 
ᐃᓕᓐᓂᐊᑎᑦᑎᔾᔪᑦ ᐃᖅᑲᓇᐃᔭᕆᐊᕋᔭᖅᑐᑦ 
ᒪᑯᓂᖓ ᓄᓇᓐᖑᐊᓕᕆᓂᕐᒧᑦ. ᑖᓐᓇ ᒥᓂᔅᑕ 
ᐊᐱᕆᔪᒪᔭᕋ ᖃᖓ ᑖᓐᓇ ᐱᓕᕆᐊᖅ 
ᐱᒋᐊᓛᕐᒪᖔᖅ ᐊᒻᒪ ᖃᔅᓯᓪᓗ ᑖᒃᑯᓄᖓ 
ᐃᓚᐅᓯᒪᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄ ᒐᕙᒪᒃᑯᓐᓄᓪᓗ 
ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᒐᕕᒃ ᑕᒪᑐᒪ 
ᒥᔅᓵᓄᑦ. ᑖᒃᑯᐊ ᐱᓕᕆᖃᑎᖃᑎᒋᖃᑦᑕᕋᑦᑎᒍᓂᓛᒃ 
ᐃᓐᓇᐃᑦ ᐃᓕᓐᓂᐊᖅᑐᓕᕆᓂᖓᓄᑦ ᐊᐅᓚᑦᓯᔪᑦ 
ᓯᓚᑦᑐᖅᓴᕐᕕᒡᓗ ᑕᒪᑐᒥᖓ ᐃᓕᓐᓂᐊᖅᑎᑦᑎᓂᕐᒥᒃ 
ᓄᓇᕗᒥᐅᓂᒃ ᖃᕆᑕᐅᔭᓕᕆᓕᐅᑉ ᒥᒃᓵᓄᑦ. 
ᑕᐃᑉᓱᒪᓂ ᓴᖅᑭᑕᐅᓵᕐᒪᑦ 2000-ᖑᑎᓪᓗᒍ ᐅᑭᐅᖅ  

ᑕᒪᓐᓇ ᑲᔪᓯᑦᓯᐊᓚᐅᖅᑐᖅ ᐊᒻᒪ ᑕᐃᒃᑯᐊ 
ᖃᑉᓯᒻᒪᕆᐅᒪᐅᕐᒪᖔᑕ ᐃᓕᓐᓂᐊᓚᐅᖅᑐᑦ ᐊᒻᒪ 
ᑲᔪᓯᓚᐅᖅᑐᑦ ᐃᓕᓐᓂᐊᕌᓂᓚᐅᖅᑐᑦ ᓈᓴᐅᑎᖏᑦ 
ᖃᐅᔨᒪᖏᒃᑲᓗᐊᖅᑕᑉᑲ. ᑲᔪᓯᓂᖃᑦᑎᐊᓚᐅᖅᑐᖅ 
ᑕᐃᑉᓱᒪᓂ ᐱᒋᐊᖅᑎᓪᓗᒍ.  
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᑉᓕᐊ ᖃᑉᓰᑦ ᐃᓕᓐᓂᐊᕌᓂᒃᑐᑦ 
ᐱᔭᕇᓚᐅᖅᑐᑦ ᖃᕆᑕᐅᔭᓕᕆᓂᕐᒧᑦ ᓱᓕ 
ᐅᑕᖅᑭᖕᒪᑕ ᑖᒃᑯᓂᖓ ᖃᓄᐃᓕᐅᕐᓂᐊᕐᒪᖔᑖ 
ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᔨᔨᑦᑎᕋᖅᑎᖏᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᑖᑉᓱᒥᖓ 
ᐊᐱᕆᒐᕕᑦ. ᑕᒪᒃᑯᓂᖓᓪᓚᑐᑯᓗᒃ ᖃᑉᓯᑦ 
ᐃᓕᓐᓂᐊᕌᓂᓚᐅᕐᒪᖔᑖ ᐊᒻᒪ ᑕᐃᑲᓂ 
ᐃᓕᓐᓂᐊᕌᓂᓚᐅᖅᑐᑦ ᖃᑉᓯᑦ ᒐᕙᒪᒃᑯᒻᓄᑦ 
ᐱᓕᕆᓕᖅᐸᑦ ᖃᕆᑕᐅᔭᓕᕆᓂᕐᒧᑦ ᓄᓇᓕᖕᓄ 
ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ. 
ᑕᐃᒪᓐᓇᓪᓚᑐᑯᓗᒃ ᐋᖅᑭᐅᒪᔪᓂᒃ  
ᐊᑐᐃᓐᓇᖅᑕᖃᕐᓂᖅ ᐊᔪᕐᓇᓲᖑᖕᒪᑦ ᑭᖑᒧᑦ 
ᕿᒥᕐᕈᓚᐅᕐᓗᓂ ᑭᓯᐊᓂᐅᓲᖑᖕᒪᑦ. ᑭᐅᓂ 
ᐊᔪᕐᓇᖅᑐᖅ ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᓚᐃᑦᓯᑑᓐ, 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒥᓂᔅᑕ ᐊᐱᕆᔪᒪᔭᕋ ᖃᓄᐃᑦᑐᓂ 
ᐃᓕᓐᓂᐊᖅᑎᑦᓯᓚᐅᖅᐸᑦ ᓄᓇᓕᓕᕆᔨᒃᑯᑦ  

ᑕᒪᑦᓱᒧᖓ ᐱᓕᕆᐊᒧᑦ ᐊᔪᓐᖏᑦᑎᐊᕐᓂᐊᖅᑐᑦ? 
ᖃᓄᕐᓗ ᐱᒋᐊᖅᓯᒪᕕᓯ ᐃᖅᑲᓇᐃᔭᖅᑎᑖᕋᓱᖕᓂᕐᒥ 
ᐊᒻᒪ ᐱᓯᒪᐃᓐᓇᕋᓱᖕᓂᖅ ᐃᖅᑲᓇᐃᔭᖅᑎᓂᒃ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᒃᐱᕈᓱᒃᑐᖓ ᐱᓕᕆᐊᖅ 
ᐱᔪᓐᓇᖅᑎᑦᑎᓲᖅ ᐱᓕᕆᑦᑎᐊᖅᑐᓂᒃ 
ᐃᖅᑲᓇᐃᔭᕐᓂᐊᕐᓗᑎᒃ ᐃᓂᖃᕐᓗᑎᒃ 
ᖃᕆᑕᐅᔭᓕᕆᓂᕐᒧᑦ ᑭᓯᐊᓂ ᒪᓕᒡᓗᒋᑦ ᖃᓄᖅ 
ᐱᐊᓂᒃᑎᒋᓯᒪᖕᒪᖔᑕ. 
 
ᓇᓗᓇᐃᕐᕕᒋᔪᒪᔭᕋ ᒪᓕᒐᓕᐅᖅᑎ ᐱᓕᕆᕕᕗᑦ 
ᐱᓇᓱᐊᖏᓐᓇᓲᖅ ᖃᕆᑕᐅᔭᓕᕆᓂᕐᒧᑦ 
ᐅᕝᕙᓘᓐᓃᑦ ᓇᓂᑐᐃᓐᓇᖅ ᐃᖅᑲᓇᐃᔮᓄᑦ 
ᓄᓇᕗᒻᒥ ᐱᕕᒃᑕᖃᖅᐸ CGS-ᑯᓐᓂᓗ ᐊᒻᒪᓗ 
ᐃᓄᐃᓪᓗ ᓄᓇᕗᒥ ᐱᓇᓱᖃᑦᑕᖅᑕᕗᑦ ᑕᒪᓐᓇ 
ᐱᒻᒪᕆᐅᑎᒃᑲᑉᑎᒍᑦ. ᑕᑯᑦᑎᐊᕈᒪᔪᖓ ᐃᓄᖕᓂ 
ᐆᒃᑐᖅᑐᓂᒃ ᐃᖅᑲᓇᐃᔮᓂᒃ ᐱᓕᕆᐊᒃᓴᓄᑦ 
ᐱᓕᕆᕕᑦᑎᓐᓂ ᐊᒻᒪᓗ ᐊᓯᖏᓐᓂ ᓄᓇᕗᒻᒥ 
ᐊᕕᒃᑐᖅᓯᒪᔪᓂ ᐱᓕᕆᕕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 379 - 5(2) ᐱᕐᔪᐊᕆᔭᐅᔪᑦ 

ᐋᓐᓂᐊᕕᓕᐊᕈᔾᔨᓂᕐᒥ ᐱᔨᑦᑎᕋᐅᑎᓄᓪᓗ 
ᐋᓐᓂᐊᕐᕕᓕᐊᖅᑐᓄᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕ ᐊᐱᖅᓱᕈᒪᒐᒃᑯ.  
 
ᐅᓐᓂᕐᓗᒡᕕᐅᓯᒪᑦᑎᐊᖃᑦᑕᕋᒪ ᑕᐃᓐᓇ ᐃᒡᓗᐊᓗᒃ  

ᐅᐃᓂᐸᐃᒥ ᓴᓗᒪᖏᑦᑐᒻᒪᕆᐊᓘᖃᑦᑕᕐᒪᑦ. 
ᑕᐅᓄᓐᖓᕌᖓᒥ ᐋᓐᓂᐊᖅᓱᑎᒃ 
ᓴᓗᒻᒪᖅᓴᖅᓯᒪᖏᑦᑐᒧᑦ ᐃᑎᖃᑦᑕᕐᒪᑕ ᖃᕆᐊᕐᒧᑦ.  
ᐊᒡᓛᒃ ᑕᒪᒃᑯᐊ ᕿᐲᑦ ᑎᐱᖃᕐᓂᕋᖅᑕᐅᖃᑦᑕᕐᒪᑕ 
ᐊᒻᒪ ᐃᓚᖏᑦ ᐊᖏᕐᕋᕌᖓᒥ ᑯᒪᐃᑦ ᖁᐱᕐᕈᐃᑦ 
ᐊᖏᕐᕋᐅᑎᖃᑦᑕᕐᒪᔾᔪ ᐋᓐᓂᐊᖅᑐᑦ. ᑖᓐᓇ 
ᐱᔾᔪᑎᒋᓪᓗᒍ ᐊᐱᖅᓱᕐᓂᐊᕋᒪ.  
 
(ᑐᓵᔨᑎᒍᑦ) ᐃᓱᒫᓘᑎᑦ ᓴᖅᑭᑎᑕᐅᖏᓐᓇᖃᑦᑕᕐᒪᑕ 
ᐱᔨᑦᑎᕋᑏᑦ ᐊᔾᔨᒌᖏᑦᑐᓂ ᑳᓐᑐᕌᒃᑎᑦᑎᐅᔪᑦ 
ᐊᒻᒪᓗ ᐅᑯᐊ ᐱᓕᕆᕝᕕᖓ ᐋᓐᓂᐊᖅᑐᓕᕆᔨᒃᑯᑦ 
ᐋᓐᓂᐊᕐᕕᓕᐊᖅᑐᓄᑦ ᐃᓂᒋᔭᐅᑎᓪᓗᒍ ᐊᒻᒪ 
ᑐᐊᕕᖅᑐᓄᑦ ᐃᖏᕐᕋᖃᑦᑕᖅᑐᑦ ᐊᐅᓚᖃᑦᑕᖅᑐᑦ. 
ᖃᓄᖅ ᐱᓕᕆᕕᓯ? ᐋᓐᓂᐊᕐᕕᒃ ᖃᓄᖅ 
ᐱᒋᐊᓲᖑᕙ? ᖃᓄᖅ ᑕᒪᓐᓇ ᖃᓄᐃᓐᓂᕆᔭᖓ 
ᓴᓗᒪᑦᑎᐊᕆᐊᖃᕐᓂᖓ ᐊᑲᐅᔪᒥ 
ᐱᔨᑦᑎᕋᖅᑕᐅᑦᑎᐊᖃᑦᑕᖅᐹ ᑳᓐᑐᕌᒃᑎᐅᖃᑦᑕᖅᑐᓄ 
ᐊᔾᔨᒌᖏᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᑐᔪᕐᒥᕕᐅᖃᑦᑕᖅᑐᑦ 
ᐋᓐᓂᐊᕐᕕᓕᐊᖅᑐᓄᑦ ᐅᖃᓪᓚᖃᑎᒋᖃᑦᑕᖅᑕᕗᑦ 
ᐊᐅᓚᑦᑎᔨᖏᑦ ᐊᒻᒪᓗ ᐳᓚᕋᖅᐸᒃᖢᑎᒍᑦ ᑕᒪᓐᓇ 
ᐃᓕᖓᓂᖏᑦ ᓴᓗᒪᑦᑎᐊᕋᓗᐊᕐᒪᖔᑕ 
ᖃᓄᐃᖏᑦᑎᐊᕋᓗᐊᕐᒪᖔᑕ ᐋᓐᓂᐊᕐᕕᓕᐊᖅᑐᓄᑦ 
ᐃᓂᒋᔭᐅᖃᑦᑕᖅᑐᖅ. ᐊᒻᒪᓗ ᑳᓐᑐᕌᒃᑎᓄᑦ. 
 
ᑖᒃᑯᐊ ᑲᒪᒋᔭᐅᑦᑎᐊᕆᐊᓖᑦ ᐊᒻᒪ ᐊᓯᖏᑦᑕᐅᖅ 
ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᓄᑦ 
ᑐᓴᐅᒪᖃᑦᑕᐅᑎᑦᑎᐊᖃᑦᑕᖅᑐᒍᑦ ᖃᓄᖅ  

ᓂᕆᐅᒋᒐᑦᑎᒍᑦ ᓴᓗᒪᑦᑎᐊᕆᐊᖃᕐᓂᕐᒥᒃ ᐊᒻᒪᓗ 
ᓱᓕ ᑲᑎᖃᑎᒋᔪᒪᓪᓗᑎᒍᑦ ᓱᓕ ᓂᕆᐅᑦᑐᒍᑦ.  
 
ᐊᒻᒪ ᖃᖓᑐᐃᓐᓇᖅ ᐱᔾᔪᑎᓂᑦ ᓴᖅᑭᑦᑐᖃᖅᐸᑦ 
ᐅᕙᑦᑎᓐᓄᑦ ᐅᖃᐅᓯᐅᔪᓐᓇᖅᑐᑦ ᐃᓱᒪᖅᓱᕆᑦᑎ 
ᐅᕙᖓᓘᓐᓃᑦ ᐅᕝᕙᓘᓐᓃᑦ ᑕᐅᓄᖓ 
ᑐᔪᕐᒥᓕᕆᔨᓄᑦ ᐃᖅᑲᓇᐃᔭᖅᑎᓂᑦ 
ᑐᓴᑲᐅᑎᒋᔪᒪᖃᑦᑕᖅᑐᒍᑦ ᐱᔾᔪᑕᐅᔪᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᑎᑕᐅᓚᐅᕐᒥᒐᒪ 
ᑕᐃᒃᑯᐊ ᐋᓐᓂᐊᖅᓱᑎᑦ ᐊᐅᓪᓚᖃᑦᑕᖅᑐᑦ ᐅᑉᓗᖅ 
ᐊᑕᐅᓯᖅ ᑮᓇᐅᔭᖅ ᐊᑐᖃᑦᑕᖅᑕᖓ $16.97-
ᒥᖃᑦᑕᕐᒪᑦ. ᐊᑭᓗᒃᑐᒻᒪᕆᐊᓘᖕᒪᑦ 
ᐅᑉᓛᕈᕐᒥᑕᕆᓂᐊᖅᓱᓂᐅᒃ, 
ᐅᑉᓗᕈᒥᑕᕆᓂᐊᖅᓱᓂᐅᒃ, 
ᐅᓐᓄᒍᒥᑕᕆᓂᐊᖅᓱᓂᐅᒃ. ᐊᒥᓱᑦ ᐋᓐᓂᐊᖅᑐᑦ 
ᑕᐃᒪ ᐃᒻᒥᓂᒃ ᑮᓇᐅᔭᕐᒥᒃ ᐊᑐᓕᖃᑦᑕᕐᒪᑕ. 
ᖃᓄᕐᖑᓇ ᑮᓇᐅᔭᖅ ᐊᑦᑎᓗᐊᖅᐸ? ᖃᓄᖅ 
ᐃᓱᒪᓕᐅᕈᑕᐅᔪᒥᓂᖅ $16.97? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓚᖓ ᑳᓐᑐᕌᒃᑦ-ᒋᔭᑦᑕ ᐃᓚᖓ ᕕᓂᐱᒡᒥ 
ᑕᐃᓐᓇ ᑐᔪᕐᒥᕕᒃ ᓂᕆᔾᔪᑕᐅᖃᑦᑕᖅᑐᓄᑦ ᑕᐃᑯᖓ 
ᑕᐃᑯᓐᖓᐅᔪᓄᑦ ᑕᐃᒃᑯᐊᓗ ᓯᓚᑖᓂ ᑐᔪᕐᒥᔪᑦ 
ᑕᑖᓗᐊᓕᕌᖓᑦ ᐊᒻᒪ ᐃᒻᒥᖕᓂᒃ 
ᑐᓂᔭᐅᖃᑦᑕᖅᑑᒐᓗᐊᑦ ᓂᕆᔾᔪᑎᒃᓴᓂᑦ. ᑭᓯᐊᓂ 
ᖃᓄᖅ ᐊᖏᑎᒋᖕᒪᖔᑕ ᖃᐅᔨᒪᓐᖏᑕᒃᑲ ᑭᓯᐊᓂ 
ᑲᓇᑕᒥ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐱᓕᕆᖃᑦᑕᖅᑕᕗᑦ. ᑕᒪᓐᓇ 
ᕿᒥᕐᕈᔭᕆᐊᖃᕐᓂᐊᖅᑕᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓂᕆᔾᔪᑎᒃᓴᐃᑦ  

ᑕᐃᒃᑯᐊ ᑕᐃᒪᓐᓇ ᐅᖃᐅᓯᕆᑐᐃᓐᓇᕈᓐᓇᖅᑕᒃᑲ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ 
ᖃᐅᔨᑎᑕᐅᓚᐅᕐᒥᒐᒪ ᐱᓱᒍᓐᓇᓐᖏᑦᑐᒧᑦ 
ᐊᔭᐅᖅᑕᐅᖃᑦᑕᕆᐊᖃᖅᑐᒧᑦ ᓄᓇᒃᑯᑦ 
ᐋᓐᓂᐊᖅᓱᓂ ᓄᓇᒃᑰᕈᑎᒧᑦ 
ᐃᑭᑎᑕᐅᒋᐊᖃᕐᓂᖅᓱᓂ ᑭᓯᐊᓂ ᑕᐃᓐᓇ 
ᐃᒡᓗᐊᓗᖕᒧᑦ ᑭᕙᓪᓕᐅᑉ ᐃᒡᓗᐊᓗᖁᑎᒋᔭᖓᓄᑦ 
ᕕᓂᐱᒡᒥ. ᓄᓇᑉᑰᕈᑎᖓ ᐃᒪᓐᓇ 
ᐃᑭᕝᕕᐅᔪᓐᓇᓐᖏᒻᒪᑦ ᐃᒃᓯᕙᐅᑕᓄᑦ 
ᐊᔭᐅᖅᑕᐅᒋᐊᖃᖅᑐᓄᑦ. 
ᑖᓐᓇᓕᑭᐊᖅ ᐋᖅᑭᒋᐊᖅᑕᐅᓯᒪᕚ? ᑕᐃᓐᓇ ᑖᒃᑯᐊ 
ᐋᓐᓂᐊᖅᑕᐃᓕᒪᑎᑦᑎᔨᒃᑯᑦ ᓄᓇᒃᑰᕈᑎᖓ. 
ᓄᓇᒃᑰᕈᑎᒋᔭᐅᔪᖅ ᑕᐃᑲᓂ ᐃᒡᓗᐊᓗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑐᓴᑦᑎᐊᕈᒪᔭᕋ. ᑐᓴᕐᓇᖅᑐᒥ 
ᐅᖃᕈᒪᔪᖓ ᐅᖃᖅᑐᖓ ᑕᐃᒃᑯᐊ 
ᓴᖅᑭᑎᑕᐅᓚᐅᖅᑐᑦ ᐅᕙᓐᓄᑦ ᐊᒻᒪᓗᑕᒪᓐᓇ 
ᐅᖃᖃᑎᒌᒍᑕᐅᓯᒪᓕᖅᑐᖅ ᕕᓂᐱᒡᒥ 
ᑐᔪᕐᒥᕕᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 
 
ᐊᐱᖅᑯᑦ 380 - 5(2): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐊᑭᓕᒃᓴᓖᑦ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ, ᑰᒑᕐᔪᖕᒥᐅᑕᑦ 
ᑕᓗᕐᔪᐊᕐᒥᐅᑕᑦ. (ᑐᓵᔨᑎᒍᑦ) ᖁᔭᓐᓇᒦᒃ,  

ᐅᑉᓗᖃᑦᓯᐊᖅᑕ. 
 
ᐅᖃᖅᑏ, ᐊᐱᕆᔪᒪᔪᖓ ᐃᒡᓗᓕᕆᔨᒃᑯᓐᓄᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ. 
 
ᐅᓇ ᐱᔾᔪᑎᒋᓪᓗᒍ ᓂᑯᕕᑦᑐᖓ ᐱᔾᔪᑎᒋᓪᓗᒍ ᐅᓇ 
ᐊᑭᖓ ᐃᒡᓗᖃᕐᓂᖅ ᐃᒡᓗᕐᔪᐊᓂ ᑕᐃᑲᓃᓐᓂᖅ. 
 
ᐊᒻᒪᓗ ᐃᓛᓐᓂᒃᑯᑦ ᐊᔪᕐᓇᖃᑦᑕᕐᒪᑦ ᐱᔾᔪᑎ 
ᐃᒡᓗᓕᕆᔨᕐᔪᐊᒃᑯᓐᓂ ᐊᑭᖏᑦ. ᐊᖏᓂᖓ ᐅᑭᐅᑉ 
ᐃᓱᐊᓂ ᖃᐅᔨᒪᔪᖃᓐᖏᒻᒪᑦ ᖃᓄᖅ 
ᐊᑭᖃᓲᖑᖕᒪᖔᖅ ᐅᑭᐅᑉ ᐃᓱᐊᓂ.  
 
ᑕᐃᒪ ᒥᓂᔅᑕ ᑎᑎᕋᕈᓐᓇᖅᐹ ᐅᕙᒻᓄᑦ 
ᐅᓂᒃᑳᑦᑎᐊᖅᑐᒥᒃ ᖃᓄᖅ ᑕᒪᓐᓇ  
ᐊᐅᓚᑕᐅᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ, 
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᑐᑭᓯᓐᓂᕈᒃᑯ ᖃᓄᖅ ᐊᑭᓕᒃᓴᖃᓕᕐᒪᖔᑕ 
ᑕᒪᒃᑯᐊ ᓄᓇᓕᖕᓄᑦ ᐊᑐᖅᑐᐊᖅᑎᐅᔪᓄᑦ 
ᑕᐃᒪᐃᓕᖓᔪᒥᖑᓇᖃᐃ ᐊᐱᕆᔪᖅ? ᐅᕝᕙ ᖃᓄᖅ 
ᐊᑐᖅᑐᐊᖅᑏᑦ ᖃᓄᖅ ᐊᑭᓕᒃᓴᒥᓄᑦ 
ᐊᑭᓕᖅᐹᓪᓕᕋᔭᕐᒪᖔᑕ ᒪᕐᕈᐃᓕᖓᖅᑰᔨᔪᒥᒃ 
ᑐᑭᓯᒐᒃᑯ. ᑐᑭᓯᔪᒪᒐᓗᐊᖅᑐᖓ ᓇᓕᐊᓐᓂᒃ 
ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕿᓐᖑᖅ, ᐊᐱᖅᑯᑏᑦ 
ᓇᓗᓇᐃᕆᐊᓪᓚᓚᐅᕈᒃ ᑐᑭᓯᑦᑎᐊᕐᓂᐊᕐᒪᒍ ᑖᔅᓱᒪᑉ  

ᒥᓂᔅᑕᐅᑉ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ ᒪᒥᐊᓇᖅ 
ᑐᑭᓯᕼᐃᑉᑲᓐᖏᓐᓇᒃᑯ. (ᑐᓵᔨᑎᒍᑦ) ᒪᒥᐊᓇᖅ 
ᑐᑭᓯᓐᖏᒻᒪᑕ. ᐊᑐᖅᑐᐊᖅᑕᐅᖃᑦᑕᖅᑐᑦ ᐃᓱᐊᓂ 
ᐊᑭᖓ ᐃᓱᐊᓂ ᐊᑐᖅᑐᐊᖅᑕᐅᔪᑦ ᓄᓇᕗᒻᒥ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ, 
ᑐᑭᓯᓐᓂᕈᕕᐅᒃ ᑭᐅᒋᐊᕈᓐᓇᓕᖅᐱᐅᒃ? ᒥᓂᔅᓱ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᓈᓴᐅᑎᑦ ᐱᓯᒪᓕᕈᒃᑯ ᑐᑭᓯᑎᒋᐊᕋᔭᖅᐸᕋ 
ᑖᔅᓱᒪᑉ ᐊᐱᕆᔭᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᒐᕕᓐᖓ.  
 
ᐅᖃᖅᑏ, ᓄᓇᕗᒻᒥᐅᑕᐅᓪᓗᑕ ᑕᒪᒃᑯᐊ 
ᐃᓪᓗᑖᓚᐅᖅᑐᑎᑦ ᐊᑭᓕᔅᓴᐃᒍᑎᒋᖃᑦᑕᖅᑕᕗᑦ 
ᐃᓪᓗᒧᑦ ᓄᓇᓕᕋᓛᖑᓂᖅᓴᐅᔪᓂᑦ ᐃᓄᐃᑦ 
ᐊᑭᓖᒍᓐᓇᖃᑦᑕᖅᑐᐃᑦ ᐃᓪᓗᑖᕈᑎᒥᓂᕐᒥᓄᑦ 
ᐊᑭᓕᖅᓱᕆᐊᓕᓐᓂᒃ ᑕᖅᑭᑕᒫᑦ  
 
ᑕᐃᒃᑯᐊᓗ ᐃᓚᖏᑦᑕᐅᖅ ᐊᑭᓖᒍᓐᓇᓲᖑᓐᖏᒻᒪᑕ  

ᐃᓪᓗᒧᑦ, ᐃᓪᓗᑖᕈᑎᒥᓂᕐᒥᓂᒃ 
ᐊᑭᓖᕙᓪᓕᐊᒍᑎᒥᓂᒃ. ᐊᑭᓕᒃᓴᖏᓪᓗ 
ᖁᕝᕙᐸᓪᓕᐊᔪᐊᓗᑐᐃᓐᓇᐅᕙᑦᑐᑎᑦ. ᖃᑦᑎᑦ 
ᑕᕝᕙᓂ ᓇᒻᒥᓂᖅ ᐃᓪᓗᑖᖅᓯᒪᔪᐃᑦ ᓄᓇᕗᒻᒥ 
ᑕᐃᒪᐃᑦᑐᒦᑉᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᖃᐅᔨᒪᓪᓚᕆᓐᖏᒃᑲᓗᐊᖅᑐᒍ ᖃᓄᖅ 
ᐊᒥᓲᑎᒋᒻᒪᖔᑕ ᑕᒪᒃᑯᐊ ᐊᑐᖅᑐᐊᖅᑎᐅᖃᑦᑕᖅᑐᑦ 
ᐊᑭᓕᒃᓴᖃᖅᑐᐃᑦ. ᑭᓯᐊᓂ ᐅᖃᖅᑏ ᑕᒃᑯᐊ 
ᐊᑐᖅᑐᐊᖅᑎᐅᔪᑦ ᐱᓕᕆᖃᑎᒋᓇᓱᑉᐸᑦᑕᕗᑦ ᑖᓐᓇ 
ᐊᑮᑦᑐᖓ ᖃᓄᖅ ᒥᒃᖠᕚᓪᓕᕋᔭᓐᖏᒻᒪᖔᑦ. 
ᑕᐃᒃᑯᐊ ᐊᓂᑦᑎᑐᐃᓐᓇᖃᑦᑕᕈᒥᓇᖅᐸᓐᖏᒻᒪᑦ. 
ᖃᐃᖁᖃᑦᑕᖅᑕᕋᓗᐊᕗᑦ ᐃᒡᓗᓕᕆᔨᕋᓛᒃᑯᓐᓄᑦ 
ᑕᐃᒃᑯᓇᓂ ᐃᖅᑲᓇᐃᔭᖅᑎᖏᓐᓂᑦ 
ᐱᓕᕆᖃᑎᖃᖁᓗᒋᑦ ᑖᓐᓇ ᖃᓄᖅ ᐊᑮᑦᑐᖓ 
ᐊᑭᓗᒃᖠᕚᓪᓕᕈᔭᓐᖏᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᓐᖑᖅ. 
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᖑᓪᓕᖅᐹᕆᓕᕋᒃᑯ ᐊᐱᖅᑯᑎ. ᐅᖃᖅᑏ, ᑕᕝᕙᓂ 
ᐱᓕᕆᓂᐅᔪᒥᒃ ᐊᕐᕌᒍᒐᓛᓗᓐᓂ ᑕᐃᒃᑯᐊ 
ᐊᖏᕐᕋᖃᖅᑐᐃᑦ ᓇᔪᖅᓯᒪᓕᕐᖓᑕ ᐃᓚᖏᓪᓗ 
ᐃᓅᒍᓐᓃᖅᓯᒪᓪᓗᑎᑦ. ᐃᓅᒍᓐᓃᖃᑦᑕᖅᑐᑎᒃ 
ᑕᕝᕙᓂ ᐃᓪᓗᑖᖅᓯᒪᒐᓗᐊᖅᑐᑎᑦ. ᑕᐃᒃᑯᐊᓗ 
ᐊᓂᓯᒪᔪᐃᑦ ᐊᑭᓕᔅᓴᖃᖅᑐᑎᑦ 
ᐊᑭᓕᔅᓴᖃᖅᑐᓴᐅᒻᒪᑕ ᓱᓕ ᒐᕙᒪᒃᑯᓐᓂ ᐃᓗᐊᓂ. 
ᐊᒻᒪᓗᑦᑕᐅᖅ, ᐃᓪᓗᑖᕈᑎᒥᓂᖓ ᐊᑭᓕᔅᓱᕆᐊᓕᖓ 
ᒥᑭᓪᓕᒋᐊᖅᑕᐅᔪᓐᓇᕋᔭᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᐊᑭᓕᒃᓴᖃᖅᑐᕕᓃᑦ ᐃᒡᓗᖁᑎᑉᑎᒻᓂ 
ᐊᓂᔪᒥᓂᐅᓐᓂᕌᖓᑕ ᐊᓂᑕᐅᔪᕕᓂᐅᓐᓂᕌᖓᑕ 
ᐃᒡᓗᒥᓪᓗ ᐅᕝᕙᓘᓐᓃᑦ ᓄᓇᓕᐅᑉ ᐊᓯᐊᓄᑦ 
ᐊᐅᓪᓛᖅᑐᕕᓂᐅᓐᓂᕌᖓᑕ ᑎᑎᕋᖅᓯᒪᓲᖑᖕᒪᑦ  
ᑖᓐᓇ ᐊᑭᓕᒃᓴᖃᖅᑐᕕᓂᐅᓐᓂᕌᖓᑦ ᑖᒃᑯᐊ 
ᐊᑭᓕᒃᓴᖏᑦ ᐊᑭᓕᖅᑕᐅᖏᓐᓂᓕᒫᖏᓐᓂᒃ,  
ᐊᑭᓕᓐᖏᓖᖏᓐᓂᓕᒫᖓᓂᒃ ᑖᓐᓇ 
ᐊᑐᖅᑐᐊᖅᑎᐅᔪᖅ, ᐃᒡᓗᑖᖅᑎᑦᑎᓐᓂᖅ 
ᐊᔪᖅᑕᐅᓲᓐᖑᒻᒪᑦ ᒪᓕᒐᕈᓗᒃ ᐊᑐᖅᖢᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 
 
ᐊᐱᖅᑯᑦ 381 - 5(2): ᐃᒡᓗᐃᑦ 

ᐃᖅᑲᓇᐃᔭᖅᑎᓄᑦ ᓄᑖᒥ ᓴᓂᑭᓗᐊᕐᒥ 
ᐋᓐᓂᐊᕕᒻᒥ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᓴᓂᑭᓗᐊᕐᒥᐅᑕᐃᑦ, ᓄᓇᕗᒻᒥᐅᓪᓗ.  
 
ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᓂᐊᕋᒃᑭᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᓄᑖᒥᑦ 
ᐋᓐᓂᐊᕕᓕᐅᖅᑐᖃᕐᖓᑦ ᓴᓂᑭᓗᐊᕐᒥ, 
ᐱᔭᕇᖅᑕᐅᕕᔅᓴᖃᖅᑐᓂᓗ 18 ᑕᖅᑮᑦ ᐊᓂᒍᖅᑲᑕ. 
ᒥᓂᔅᑕᑦᑕᐅᖅ ᐃᖅᑲᐅᒪᒻᒥᔪᖅ 
ᑎᑎᕋᕐᕕᒋᓚᐅᖅᓯᒪᒐᒃᑯ ᐅᑭᐅᔅᓵᖑᑎᓪᓗᒍ 
ᐃᖅᑲᓇᐃᔭᖅᑏᑦ ᐋᓐᓂᐊᕕᒻᒥ 
ᐊᖏᕐᕋᒃᓴᖃᕆᐊᖃᓛᕐᖓᑕ, ᖃᓂᑦᓴᖁᓪᓗᒋᓪᓗ 
ᐋᓐᓂᐊᕕᒻᒥᑦ ᐊᑕᐅᓯᐅᓐᖏᑦᑐᒥᑦ ᐱᔾᔪᑎᖃᖅᑐᖓ.  
 
ᒥᓂᔅᑕ ᐅᓪᓗᒥᒨᖓᔪᓂᒃ ᓇᓗᓇᐃᖅᑐᐃᒍᓐᓇᖅᑲ, 
ᖃᓄᐃᓕᖓᓕᕐᒪᖔᖅ ᑕᓪᓕᒪᓂᒃ, ᑕᓪᓕᒪᑦ 
ᑲᑎᓐᖓᔪᑦ ᐃᖅᑲᓇᐃᔭᖅᑏᑦ ᐊᖏᕐᕋᒃᓴᖓ 
ᐋᓐᓂᐊᕕᐅᑉ ᓴᓂᑦᑎᐊᖃᓃᓐᓂᐊᔪᔪᖅ 
ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᒪᑐᒥᖓ 
ᓴᖅᑮᑲᓐᓂᕐᖓᑦ. ᖃᓄᒥᐊᖅ ᐅᖃᓚᐅᕐᓚᒍ, 
ᐱᔭᕆᐊᑐᓯᒪᒻᒪᑦ ᑖᓐᓇ ᐅᖃᐅᓯᕆᒋᐊᖓᓘᓐᓃᑦ. 
ᐅᓛᖅ ᐅᖃᐅᓯᖃᖅᑲᐅᒻᒥᒐᑦᑕ ᐃᖅᑲᓇᐃᔭᖅᑏᑦ 
ᐊᖏᕐᕋᔅᓴᖏᓐᓂᑦ ᐋᓐᓂᐊᕕᓐᓄᑦ. 
ᒪᓕᒐᓕᐅᖅᑎᐅᖃᑎᒃᑲᐃᓛᒃ ᐅᖃᖃᑎᒋᖅᑲᐅᒐᒃᑭᑦ.  
 
ᐃᓪᓗᓕᐅᖅᑐᓂᒃ ᓄᓇᕘᒥ, ᐱᓗᐊᖅᑐᒦᓛᒃ 
ᐋᓐᓂᐊᕕᓕᐅᖅᑐᓂ, ᐊᖏᕐᕋᔅᓴᓕᐅᕋᐃᒐᑦᑕ 
ᐃᖅᑲᓇᐃᔭᖅᑎᓄᑦ ᐱᔭᕆᐊᑐᔪᖅᓯᐅᓲᖑᒻᒥᒐᑦᑕ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ ᐃᓪᓗᑖᖑᓲᖑᒻᒪᑕ.  
ᑭᓯᐊᓂ ᐅᖃᑦᑕᐅᑎᒋᕕᔅᓴᐅᓲᒍᓇᓂ ᐋᓐᓂᐊᕕᒻᒧᑦ 
ᐃᖅᑲᓇᐃᔭᖅᑎᓄᑦ ᑐᕌᖓᓂᐊᕐᒪᖔᖅ. 
ᐊᖏᖃᑎᒌᒍᑎᑎᒍᑦ ᐃᒡᓗᓕᕆᔨᕐᔪᐊᒃᑯᓐᓂᑦ 
ᐱᖃᑦᑕᖅᓯᒪᒐᓗᐊᖅᑐᒍᑦ. ᑕᐃᒃᑯᐊ 
ᑐᕌᖅᑎᓪᓚᕆᓐᓂᐊᕐᓗᒋᑦ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎᓄᑦ. 
 
ᑭᓯᐊᓂᓕ ᒫᓐᓇ ᑕᐃᒃᑯᐊ ᐅᖃᖃᑎᒋᒐᑦᑎᒍ 
ᐋᓐᓂᐊᓯᐅᖅᑏᑦ ᐊᖏᕐᕋᔅᓴᖏᑦ ᓇᒦᓛᕐᒪᖔᑕ  
ᓇᓕᐊᓂ ᓄᓇᓕᓐᓂ ᐅᖃᖃᑎᒋᒐᑦᑎᒍ ᓱᓕ 
ᐃᒡᓗᓕᕆᔨᕐᔪᐊᒃᑯᑦ. ᐱᓪᓗᒍᐃᓛᒃ ᑖᒃᑯᐊ 
ᐋᓐᓂᐊᕕᓕᐊᖑᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑎᑎᖅᑲᐅᓯᐊᓚᐅᕋᒪ ᐅᑐᐱᕆ 15-ᖑᑎᓪᓗᒍ. 
ᐊᖏᖅᑕᐅᓂᐊᖅᑐᑯᓘᔮᓕᔪᒻᒪᑕ 
ᐃᓪᓗᓕᐅᑐᐃᓐᓇᓂᐊᖅᑑᔮᓕᔪᓪᓗᑎᒃ ᑕᓪᓕᒪᓂᒃ 
ᑲᑎᒻᒪᔪᓂᑦ ᓴᓂᑭᓗᐊᕐᒥ. ᒫᓐᓇᓕ 
ᓇᓗᓇᖅᑑᔮᓕᕆᓪᓗᓂ. 
 
ᒥᓂᔅᑕᐅᑉ ᑎᑎᖅᑲᖓ ᐅᖃᓕᒫᖅᑐᒍ 
ᖁᕕᐊᓱᓚᐅᖅᑐᖓ ᑕᑯᒋᐊᔅᓴᖅ ᐋᓐᓂᐊᕕᐅᒡᒎᖅ 
ᓴᓂᐊᓂ ᐃᖅᑲᓇᐃᔭᖅᑎᕗᑦ ᐃᓪᓗᑖᓛᕐᖓᑕ.  

ᓄᓇᓕᓕᒫᕌᓗᒻᒥᑦ ᐱᓱᒋᐊᖃᓐᖏᓪᓗᑎᒃ, ᐱᓗᐊᖅᑐᒥ 
ᐅᑭᐅᒃᑯᑦ ᑖᖅᑎᓪᓗᒍ, ᐱᖅᓯᖃᑦᑕᑎᓪᓗᒍᓗ.  
 
ᒥᓂᔅᑕ, ᖃᖓ ᐱᔭᕇᓛᕐᓂᐊᕐᒪᖔᑦ 
ᐅᖃᐅᔾᔨᓪᓚᕆᒍᓐᓇᖅᑳ? ᐃᖅᑲᓇᐃᔭᖅᑎᓄᓪᓗ 
ᐊᐅᓪᓛᕕᐅᔪᓐᓇᓕᕐᓗᓂ ᐋᓐᓂᐊᕕᑦᑖᕆᓛᖅᑕᕗᑦ 
ᒪᑐᐃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒫᖏᓛᖅ ᑎᑎᕋᔪᒐᒪ, ᑕᐃᒪᐃᒐᓱᑦᑐᒍᑦ 
ᓱᓕ. ᐃᖅᑲᓇᐃᔭᖅᑎᓄᑦ ᖃᓂᑦᑐᑯᓗᒻᒥᑦ 
ᐋᓐᓂᐊᕕᒻᒧᑦ ᓴᓇᑎᑦᑎᒐᓱᓛᖅᑐᒍᑦ. ᐃᒫᒃ 
ᐊᑦᑕᓇᖅᑐᒦᒍᓐᓇᑐᐃᓂᓛᒃ ᑐᑭᓯᓯᒪᒐᑦᑎᒍ. 
ᓴᓂᑭᓗᐊᕐᒥᑦᑕᐅᖅ ᒫᓐᓇ ᐃᖅᑲᓇᐃᔭᖅᑎᖏᑦ  
ᐊᑦᑐᐊᔪᒦᒻᒪᑕ. ᑕᐃᒫᒃ ᖃᓃᓐᓇᖁᔭᕗᑦ. ᑖᒃᑯᐊ 
ᓄᓇᓕᓐᓂ ᒐᕙᒪᒃᑯᓂᑦ ᐱᔨᑦᑎᕋᖅᑎᒃᑯᑦ, 
ᐃᒡᓗᓕᕆᔨᕐᔪᐊᒃᑯᓪᓗ ᐱᓕᕆᖃᑎᒋᒋᐊᖃᕋᑦᑎᒍ, 
ᖃᖓᒃᑯᓪᓚᑦᑖᖅ ᓴᓇᔭᐅᓛᕐᓂᖓ ᐱᔾᔪᑎᒋᓪᓗᒍ. 
ᑕᐃᒪᓕ ᐋᖅᑭᑦᑕᐅᑐᐊᖅᑲᑦ ᐱᓕᕆᕕᑦᑎᓐᓄᑦ 
ᐋᖅᑭᑦᑕᐅᑉᐸᑦ, ᑖᓐᓇ ᐅᖃᐅᑎᖅᑳᓪᓚᕆᒃᑲᔭᖅᑕᕋ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅ 
ᐊᐱᖅᑯᑎᒐ, ᖃᐅᔨᒪᔭᕋ ᒥᓂᔅᑕᐅᑉ 
ᑭᐅᕈᔪᒌᖅᑲᐅᔭᕋᓗᐊᖓ ᓯᕗᓪᓕᖅᐹᒥ 
ᐊᐱᕆᑎᓪᓗᖓ. ᑐᑭᓯᒃᑲᓐᓂᕋᓱᑐᐃᓐᓇᖅᑐᖓ. 
ᐃᖅᑲᓚᔫᔮᕐᒥᒐᒪᑦᑕᐅᖅ ᓄᓇᐅ ᐊᓯᐊᓂ, 
ᐃᖅᑲᓇᐃᔭᖅᑏᑦ ᐃᓪᓗᖓ ᐋᓐᓂᐊᕕᐅᑉ 
ᓴᓂᑦᑎᐊᖓᓄᑦ ᓴᓇᔭᐅᔪᒻᒪᑦ ᐊᒻᒪ  

ᑐᑭᓯᐅᒪᖃᑎᒌᑲᒻᒪᓕᕐᓂᕆᓪᓗᑎᒃ 
ᐃᒡᓗᓕᕆᔨᕐᔪᐊᑯᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐊᓯᐊᓄᑦ ᒐᕙᒪᒃᑯᑦ 
ᐱᓕᕆᕕᖓᓄᑦ ᑐᕌᖅᑎᑕᐅᖔᓕᕐᓂᔪᒻᒥᒻᒪᑕ ᐃᓪᓗ.  
 
ᒥᓂᔅᑕ ᐊᖏᕈᓐᓇᖅᑳ 
ᖃᐅᔨᒪᒐᓱᓪᓚᕆᓐᓂᐊᕐᓂᕋᕐᓗᓂ ᑕᐃᓐᓇ 
ᐋᓐᓂᐊᕕᐅᑉ ᓴᓂᑦᑎᐊᖓᓂ ᐃᓪᓗᓕᐊᖑᔪᖅ 
ᑐᕌᖓᓂᐊᕋᓗᐊᕐᒪᖔᖅ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎ 
ᓱᓕᑦᑎᐊᖅᑐᖅ. ᑕᒪᓐᓇ 
ᐃᓕᑉᐸᓪᓕᐊᒍᑎᒋᓯᒪᒐᑦᑎᒍᐃᓛᒃ. ᑖᒃᑯᐊ 
ᑮᓇᐅᔭᔅᓴᖏᓐᓄᑦ ᐃᓚᒋᔭᐅᓪᓗᑎᑦ ᐋᓐᓂᐊᕕᔅᓴᐅᑉ. 
ᑕᐃᒪᓕ ᐊᓯᐊᓄᑦ ᑳᓐᑐᕌᒃᑦ-ᕋᓛᖅᑎᒍᑦ 
ᓴᖑᑎᑕᐅᓕᕆᓪᓗᓂ ᐃᓪᓗᓕᕆᔨᕐᔪᐊᒃᑯᓐᓄᑦ. 
 
ᑕᐃᒪᐃᓐᓂᐊᕐᓂᕋᔪᔭᕋ ᓱᓕ ᑕᐃᒪᐃᒐᓱᓐᓂᐊᖅᑐᖅ. 
ᑭᓯᐊᓂᓕ ᓄᑖᒥᒃ ᐃᓪᓗᓕᐅᖅᑐᖃᖅᑲᑦ ᐋᓐᐊᓂᕕᐅᑉ  
ᓴᓂᐊᓂ, ᐋᓐᓂᐊᕕᕕᒻᒧᑦ ᐃᖅᑲᓇᐃᔭᖅᑎᖏᓐᓄᑦ 
ᑐᕌᖓᑎᒐᓱᒃᑲᔭᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᑭᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ ᒥᓯᔅ 
ᐊᕐᓇᒃᑲᖅ. 
 
ᐊᐱᖅᑯᑦ 382 - 5(2): ᐃᒡᓗᖃᕐᕖᑦ 

ᐃᒡᓗᖃᕐᕕᒃᓴᓕᐅᕐᓂᕐᓗ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ.  
 
(ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᑖᓐᓇ ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓ ᑐᖑᔪᖅᑐᖅ 
ᓇᓗᓇᐃᖅᓯᓯᒪᓪᓚᕆᒻᒪᑦ ᐃᓪᓗᑖᕋᓱᓐᓂᖅ  

ᐊᐳᖅᑕᕈᑕᖃᓪᓚᕆᒻᒪᑦ ᓄᓇᕗᒻᒥ. 
 
ᑕᐃᒫᒎᖅ ᐊᑭᑐᓂᐊᓗᐊ ᓄᓇᒥ ᐱᕙᓪᓕᐊᑎᑦᑎᓂᖅ 
ᐱᖁᑎᕐᔪᐊᓕᐅᕐᓂᕐᓗ ᐃᓪᓗᖃᕐᕕᔅᓴᓂᑦ 
ᓄᓇᓕᓕᒫᐸᓗᓐᓂᒃ ᓄᖅᑲᖓᔾᔪᑕᐅᖃᑦᑕᖅᑐᖅ. 
ᐃᒫᒃ ᐊᓯᐊᓄᑦ ᐅᖃᕐᓗᒍ ᐃᓪᓗᖃᕐᕕᔅᓴᓂ ᓄᓇᓂ 
ᐊᒥᓱᕐᔪᐊᕌᓗᓐᓂ ᐱᒃᑲᓐᓂᕆᐊᖃᖅᑐᒍᑦ ᓄᓇᕗᒻᒥ. 
 
ᐅᖃᖅᑏ, ᑖᓐᓇ ᐱᒋᐊᕐᓂᖅᓴᖅ ᓈᓴᐅᑎᓂᒃ 26 
ᑕᕝᕙᓂ ᐸᕐᓇᐅᑎᒥ, ᐃᓪᓗᓕᕆᔨᕐᔪᐊᒃᑯᓐᓂᑦ 
ᐱᓕᕆᖃᕆᐊᖃᖅᑎᑦᑎᒻᒪᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᑯᓐᓂ ᐊᑐᐊᒐᓕᐅᕐᓗᑎᒃ 
ᐃᓪᓗᖃᕐᕕᔅᓴᓂᒃ ᓴᓇᔾᔪᑕᐅᒐᔭᖅᑐᓂᒃ ᓄᓇᓕᓐᓂ. 
ᒥᓂᔅᑕ ᐅᓪᓗᒥᒨᖓᔪᓂᒃ ᓇᓗᓇᐃᖅᓯᒍᓐᓇᖅᑳ 
ᑕᕝᕙᓂ ᖃᓄᐃᓕᐅᖅᑐᖃᕐᒪᖔᖅ ᐅᓪᓗᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ, ᒥᓂᔅᑐ  
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐸᕐᓇᐅᑎ ᒐᕙᒪᓕᒫᖅ 
ᐸᕐᓇᐅᑎᖓᓂᒃ ᓴᖅᑭᔮᖅᑐᖅ ᑲᒪᔾᔪᑕᐅᒐᓱᑦᑐᖅ 
ᐃᓪᓗᓕᕆᓂᕐᒧᑦ ᐱᒡᒐᓇᖅᑐᓂᒃ 60-ᓂᒃ 
ᓱᒋᐊᕈᑎᖃᕐᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ 
ᐊᒻᒪᑦᑕᐅᖅ ᑲᑐᔾᔨᖃᑎᒋᕙᑦᑕᖏᑦ 
ᑲᑐᔾᔨᖃᑎᒋᕙᑦᑕᕈᓘᔭᖏᑦ ᓄᓇᕘᒥ 
ᐃᓪᓗᓕᕆᓪᓗᑎᒃ. ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᕋᖅᑎᒃᑯᑦ ᓄᓇᒥ ᐱᕙᓪᓕᐊᑎᑦᑎᒐᓱᑦᑐᑎᑦ 
ᐃᓪᓗᖃᕐᕕᔅᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑭᐅᔭᐅᓪᓚᕆᕋᑖᓐᖏᓐᓇᒪ ᐊᐱᖅᑯᑎᓐᓄᑦ. 
ᖃᓄᐃᓕᐅᓪᓚᕆᑉᐸᑦ? ᐅᖃᑐᐃᓐᓇᕋᑖᕋᕕᑦ 
ᐱᓕᕆᖃᑎᒋᖃᑦᑕᕋᕕᐅᒃ. ᖃᓄᖅ 
ᐊᐱᕆᕋᑖᖅᑐᖓᓕ ᖃᓄᖅ ᐱᓕᕆᕕᓯ 
ᖃᓄᐃᓕᐅᖅᑐᓯ ᑭᓱᓕᕆᒻᒪᖔᔅᓯ? ᐊᓯᐊᓂᒃ 
ᑭᐅᒍᓐᓇᕐᓂᐊᕌᖓ.  
 
ᑕᕝᕙᓂ ᑕᐃᒪ ᐊᕐᕌᒍᑦᑎᓐᓂ ᓇᓚᐅᑦᑖᑎᑦᑎᔨᐅᒻᒪᑕ 
ᔫᒥ ᐃᓕᓐᓂᐊᕐᕕᐅᑉ ᓴᓂᐊᓂ ᐃᓪᓗᕋᕐᕕᔅᓴᓂᑦ 
ᐱᒍᒪᔪᓄᑦ. ᓄᕖᕝᕙ 27, 2018 ᐃᖃᓗᓐᓂ 
ᓄᓇᓕᐸᐅᔭᒃᑯᑦ ᐊᐃᑉᐹᓂ 
ᐅᖃᓕᒫᖅᑕᐅᓂᖃᖅᑎᑦᑎᔪᔪᑦ ᓄᓇᐅᑉ 
ᐊᐅᓚᑕᐅᓂᔅᓴᖓᓄᑦ ᒪᓕᒐᕋᓛᖑᔪᒥ. ᑖᓐᓇ 
ᒪᓕᒐᕋᓛᖅ ᐃᓗᓕᖃᖅᑐᖅ ᐱᒻᒪᕆᐊᓘᔪᓂᑦ 
ᐊᓯᔾᔩᒍᑕᐅᓂᐊᖅᑐᓂᑦ, ᐃᓚᖃᖅᑐᓂᒃ 
ᐱᒐᓱᐊᕈᓐᓇᖅᑐᑦ ᑭᒃᑰᓂᐊᕐᒪᖔᑕ, ᑭᓱᓂᒃ 
ᒪᓕᒋᐊᖃᕐᓂᐊᕐᒪᖔᑕᓗ ᓇᓚᐅᑦᑖᖅᑐᖃᖅᑎᓪᓗᒍ. 
ᓯᕗᓪᓕᐅᑎᑦᑎᓂᐊᕐᓗᑎᒃ ᐃᓄᖕᓂᒃ ᐊᒻᒪ ᐊᑯᓂ 
ᐃᖃᓗᓐᓂ ᓄᓇᖃᖅᓯᒪᔪᓂᑦ. 
 
ᓈᓴᐅᑎᖓ 53.5 ᑖᒃᑯᐊ ᓄᓇᓕᐸᐅᔭᐃᑦ ᓄᓇᐃᓪᓗ 
ᒐᕙᒪᕋᓛᖏᑕ ᐱᖁᔭᖓ, ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᑦ ᐊᖏᖃᑦᑕᕆᐊᖃᕐᖓᑦ ᓄᑖᓂ 
ᒪᓕᒐᕋᓛᓕᐅᓕᕋᐃᑉᐸᑕ ᓄᓇᓕᕆᔪᓂᑦ.  
 
ᒥᓂᔅᑕᒋᔭᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ  
ᓇᓗᓇᐃᖅᓯᒍᓐᓇᖅᑳ ᐱᓕᕆᖃᑎᖃᕐᓗᓂ 
ᒥᓂᔅᑕᖓᓂ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᒃᑯᓐᓂ ᓄᓇᕗᑦ ᒐᕙᒪᒃᑯᖏᑕ 
ᕿᒥᕐᕈᓂᕆᔭᖓᓂ ᓄᑖᑦ ᒪᓕᒐᔅᓴᑦ 
ᒪᓕᒐᕋᓛᔅᓴᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᓯᕗᓪᓕᖅ ᐊᐱᖅᑯᑎᒋᖅᑲᐅᔭᖓ 
ᑐᑭᓯᖅᑲᐅᓐᓂᖏᓐᓇᒃᑯ. ᐅᑎᕐᕕᒋᒋᐊᕈᒫᖅᐸᕋ. 
 
ᑐᑭᓯᓐᓂᕈᒪ, ᑖᔅᓱᒥᖓ ᒪᓕᒐᓕᐅᖅᑎᐅᖃᑎᒪ  

ᐊᐱᖅᑯᑎᒋᔭᖓᓂ. ᑕᐃᒪᓕ ᑐᒡᓕᖅ ᐊᐱᖅᑯᑎᒋᔭᖓ 
ᑕᓴᓕᑕᐃᓐᓇᕋᒃᑯ ᓱᓇᒃᑯᑦ ᐃᒡᓗᓕᕆᔨᕐᔪᐊᒃᑯᑦ 
ᖃᓄᐃᓕᐅᕐᒪᖔᑕ ᐊᒻᒪ ᐅᖃᖅᑏ ᑐᑭᓯᒻᒥᒍᒃᑯ 
ᐅᑎᕐᕕᒋᔪᒫᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᒥᓂᔅᑕ. 
ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ 
ᑐᑭᓯᒃᑲᓐᓂᕈᑎᔅᓴᖅ. 
 
ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᓈᓴᐅᑎᓕᒃ 36 
ᑐᖑᔪᖅᑐᓂ ᐸᕐᓇᐅᑎᒥ ᐃᓪᓗᓕᕆᔨᕐᔪᐊᒃᑯᑦ, 
ᓄᓇᓕᓐᓂ ᒐᕙᒪᒃᑯᓂᓪᓗ ᐃᒪᐃᒋᐊᖃᖅᓯᒪᒻᒪᑕ, 
ᐱᓕᕆᖃᑎᖃᕐᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᑕᒪᒃᑯᓂᖓ ᒐᕙᒪᒃᑯᓪᓗ ᓇᒻᒥᓂᖃᐅᑎᓖᓪᓗ 
ᑲᑐᔾᔨᖃᑎᒌᓐᓂᕆᒍᓐᓇᖅᑕᖏᑦ ᐃᓪᓗᓕᐅᕐᓂᕐᒧᑦ, 
ᓄᓇᓂ ᑲᑎᓐᖓᔪᓂᓪᓗ ᐱᕙᓪᓕᐊᑎᑦᑎᓂᕐᒧᑦ, ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ ᐃᓄᐃᑦ ᓄᓇᖁᑎᖏᓐᓂᑦ 
ᕼᐊᒻᓚᐃᑦ ᐃᓗᐊᓂ. ᒥᓂᔅᑕ ᐅᓪᓗᒥᒨᖓᔪᓂᒃ 
ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕ ᑕᒪᓐᓇ 
ᐱᓪᓗᒍ ᐱᔾᔪᑎᐅᔪᖅ?  
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑐᕌᖅᑕᕗᑦ-ᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐱᓕᕆᖃᑎᖃᕆᐊᖃᖅᑐᒍᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂ. ᑕᕝᕙ ᑕᐃᒪᐃᒍᒪᕗᒍᑦ. 
ᑕᐃᒃᑯᐊ ᑕᐃᒪ ᐊᐱᖅᓱᕈᒪᕙᕗᑦ ᐃᓄᐃᑦ ᑎᒥᐅᔪᑦ 
ᑲᑐᔾᔨᖃᑎᒌᖏᑦ ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍᑦ 
ᑕᒪᓐᓇ ᐃᓪᓗᓕᕆᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃ. 

ᐊᐱᖅᑯᑦ 383 - 5(2): ᐃᓱᒪᓕᕆᓂᖅ 

ᖃᕆᓴᐅᔭᒃᑯᓪᓗ 
ᑐᓴᐅᒪᖃᑦᑕᐅᑎᔾᔪᑎᓕᕆᓂᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐋᓐᓂᐊᖅᑕᐃᓕᑎᑦᓯᔨᒃᑯᑦ 
ᐊᐱᖅᑯᕈᐊᖅᖢᒍ ᐅᖃᐅᕼᐃᓕᓚᐅᒐᕐᒪ ᐅᐊᑦᓯᐊᑉ 
ᒥᒃᕼᐋᓄᑦ.  
 
(ᑐᓵᔨᑎᒍᑦ) ᑕᒪᓐᓇ ᖃᐅᔨᓴᕐᓂᐅᓯᒪᔪᖅ 
ᐃᓱᒪᓕᕆᓂᖅ ᐊᒻᒪ ᖃᕆᑕᐅᔭᓂᑦ ᐊᑐᕐᓂᖅ 
ᑕᒪᒃᑯᐊ ᖃᕆᑕᐅᔭᒃᑯᑦ ᐊᑐᕐᓂᖅ 
ᐱᐅᓂᖃᐅᖅᑑᒐᓗᐊᖅ ᑭᓯᐊᓂ ᖃᐅᔨᓴᕐᓂᒃᑯᑦ 
ᐱᔾᔪᑎᖃᖅᑐᖅ ᐊᑐᓗᐊᕐᓂᖅ ᑕᒪᒃᑯᐊ 
ᒪᒃᑯᓗᐊᖅᑎᓪᓗᒋᑦ.  
 
ᐃᓱᒪᓕᕆᔩᑦ ᓄᓇᕗᒻᒥ ᑐᑭᓯᐅᒪᕙᑦ ᑖᒃᓱᒪᑉ ᒥᒃᓵᓄᑦ 
ᖃᐅᔨᒪᑎᑕᐅᕙᑦ ᑐᑭᓯᐅᒪᕙᑦ ᒫᓐᓇ ᑕᒪᒃᑯᐊ 
ᐊᑐᖅᑕᐅᕙᓪᓕᐊᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐅᐱᓐᓇᖅᑐᖅ ᐅᖃᐅᓯᕆᖅᑲᐅᔮ, 
ᐅᔾᔨᕐᓇᖅᑐᖅ. ᑕᒪᓐᓇ ᓯᓚᕐᔪᐊᕐᕗᑦ 
ᐊᓯᔾᔨᖅᐸᓪᓕᐊᖏᓐᓇᕐᒪᑦ. ᑕᒪᓐᓇᓗ 
ᐊᓃᓐᖑᐊᖅᐸᓚᐅᕋᓗᐊᕋᑉᑕ ᑖᓐᓇ 
ᐊᓃᓐᖑᐊᖅᐸᓗᐊᕈᓐᓃᕋᑉᑕ ᖃᕆᑕᐅᔭᓄᑦ 
ᑕᒡᕗᖓᑦᓯᐊᖅ ᑐᕌᖓᓕᕋᑦᑕ. ᐊᖓᔪᖅᑳᖑᑉᓗᖓ 
ᒪᕐᕉᓐᓂᒃ ᓄᑕᖅᑲᖃᖅᖢᖓ ᑕᒪᓐᓇ ᐅᔾᔨᕐᓇᖅᑐᖅ.  
 
ᑕᒪᒃᑯᐊ ᐃᖅᑲᓇᐃᔭᖅᑎᕗᑦ ᐃᓱᒪᓗᒋᑦ ᑕᒪᒃᑯᐊ 
ᖃᕆᑕᐅᔭᓕᕆᓂᖅ ᐅᕙᑉᑎᒻᓄᐊᖅᐸᓪᓕᐊᑎᓪᓗᒍ. 
ᖃᓄᖅ ᑖᒃᑯᐊ ᓵᓐᖓᔭᖏᑦ ᐃᑲᕐᕋᑦ 
ᐅᖓᑕᐅᓗᐊᓕᖅᐸᑕ ᐱᔾᔪᑕᐅᓂᐊᖅᐸᑦ ᑕᒪᓐᓇ  

ᐃᓕᓐᓂᐊᖅᑎᑦᓯᓂᖅ ᑕᒪᑐᒪᑉ ᒥᒃᓵᓄᑦ 
ᐃᖅᑲᓇᐃᔭᖅᑎᐅᔪᓄᑦ ᑕᒪᓐᓇ ᐊᐱᖅᑯᑎᖓᓄᑦ 
ᑭᐅᒃᑲᓐᓂᕐᓂᐊᖅᑕᕋ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐃᓱᒫᓘᑎᒋᒐᑉᑯ ᑕᒪᓐᓇ ᐊᑐᓗᐊᕐᓂᖅ 
ᖃᕆᑕᐅᔭᒃᑯᑦ ᑕᒪᒃᑯᐊ ᐃᓱᒪᓕᕆᓂᖅ ᓱᕈᓯᐅᔪᓂᑦ 
ᒪᒃᑯᑦᑐᓂᑦ ᐱᐅᔪᓐᓃᖅᐸᓪᓕᕈᑕᐅᔪᓐᓇᕐᒪᑦ. ᑕᒪᓐᓇ 
ᖃᐅᔨᒋᐊᖅᑕᐅᓯᒪᕙ? ᑕᐃᒪᐃᓕᖅᐸᓪᓕᐊᕙ? ᓇᒧᑦ 
ᑐᕌᖅᐸᓪᓕᐊᕙ ᑕᒪᒃᑯᐊ ᒪᒃᑯᑦᑐᑦ ᐅᔾᔨᕐᓇᖅᓯᕚᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ. ᐅᔾᔨᕐᓇᖅᑐᖅ. ᑕᒪᒃᑯᐊ 
ᐊᑐᖅᐸᓪᓕᐊᔪᐃᑦ ᐅᔾᔨᖅᐸᓪᓕᐊᔪᐃᑦ ᑕᒪᒃᑯᐊ 
ᐃᓱᒪᓕᕆᔩᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᒪᑐᐃᖓᓂᖅᓴᐅᓕᕐᒪᑕ ᐅᑉᓗᒥ 
ᓵᓐᖓᖅᑐᕋᐅᓐᖏᒃᑲᓗᐊᖅᖢᑎᒃ. 
 
ᑭᓯᐊᓂ ᑕᒫᓃᓛᕐᒥᒐᒪ ᐱᓇᓱᐊᕈᓯᕐᒥ ᑕᒪᒃᑯᐊ 
ᑮᓇᐅᔭᖃᖅᑎᑕᐅᒃᑲᓐᓂᖁᓪᓗᒋᑦ ᑕᒪᒃᑯᐊ 
ᐃᓱᒪᓕᕆᓂᕐᒧᑦ ᐊᑐᖅᑕᐅᕙᓪᓕᐊᒻᒪᑕ. ᑕᒪᑐᒪᑉ 
ᒥᒃᓵᓄᑦ ᐃᓱᒪᓕᕆᓂᖅ ᐊᑐᖅᑕᐅᕙᓪᓕᐊᑎᓪᓗᒍ 
ᐱᐅᔪᖅ. ᑖᓐᓇ ᓈᓴᐅᑎᖓ ᐊᑐᖅᑕᐅᕙᓪᓕᐊᒻᒪᑕ 
ᑕᒪᒃᑯᐊ ᓴᖅᑭᔮᖅᑎᑕᕗᑦ. ᐅᔾᔨᕐᓇᖅᑐᕐᓗ ᐃᓄᐃᑦ  

ᖃᓄᑐᐃᓐᓇᖅ ᐃᓚᒌᓐᓂᒃᑯᓪᓘᓐᓃᑦ 
ᐃᓱᒫᓘᑎᖃᕈᑎᒃ ᐅᖃᐅᓯᖃᕈᑎᒃ 
ᓴᖅᑭᑦᓯᕚᓪᓕᕙᖕᒪᑦ ᐅᖃᐅᓯᖃᑎᒌᑦᓯᐊᕐᓂᕐᒥᒃ.  
 
ᑕᒪᒃᑯᐊ ᓵᓐᖓᐅᓕᖅᑐᐃᑦ ᖃᕆᑕᐅᔭᐃᑦ 
ᐊᑐᖅᑕᐅᕙᓪᓕᐊᓂᖅᓴᐅᓕᖅᑎᓪᓗᒋᑦ ᖃᓄᖅ 
ᐱᐅᔪᓐᓇᕐᒪᖔᑦᑕᐅᖅ ᑕᑯᓯᒪᔭᕗᑦ. ᐄ, 
ᐊᔪᕐᓇᕈᑎᖃᐅᖅᖢᓂ ᐃᓚᖓᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐅᖃᖅᑲᐅᒐᒪᓗ ᑕᐅᕙᓂ ᑯᐃᑉ ᓄᓇᖓᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ 
ᓴᖅᑭᑎᑦᓯᕙᓪᓕᐊᓂᐊᓕᕐᒪᑕᒎᑦ 
ᐊᑐᐊᒐᐅᔪᓐᓇᖅᑐᓂᑦ ᑕᒪᒃᑯᐊ ᒪᒃᑯᑦᑐᐃᑦ 
ᖃᕆᑕᐅᔭᓂᑦ ᓵᓐᖓᔪᓐᓇᕐᒪᖔᑕ. 
 
ᐊᖓᔪᖅᑳᖑᓗᖓ ᐅᖃᕈᒪ, ᒐᕙᒪᒃᑯᑦ ᑕᐃᒪᓐᓇ 
ᑭᒡᓕᖃᖅᑐᒥᒃ ᓇᓗᓇᐃᖅᓯᑉᐸᑕ 
ᐃᓱᒪᕚᓪᓕᕈᑕᐅᔪᓐᓇᖅᑐᓂᒃ ᑕᒪᓐᓇ ᐊᖓᔪᖅᑳᖅ 
ᐃᓄᑦᑎᐊᕙᐅᑐᐃᓐᓇᕈᓱᖏᓪᓗᓂ ᐱᖏᒻᒪᑦ. 
ᒐᕙᒪᒃᑯᑦ ᓇᓗᓇᐃᖅᓯᑎᒡᓗᒋᑦ ᐃᒪᓐᓇ ᑕᒪᓐᓇ 
ᑐᑭᑖᕐᔫᒥᖃᑦᑕᕐᒪᑦ. 
 
ᒥᓂᔅᑕ ᑕᒪᑐᒪ ᒥᔅᓵᓄᑦ ᐊᕕᑦᑐᖅᓯᒪᔪᐃᑦ 
ᑲᓇᑕᐅᓪᓗ ᒐᕙᒪᒃᑯᖏᑦ ᐊᒻᒪ ᓄᓇᕗᑦ, ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ ᐃᓱᒪᓪᓗᑎᒃ ᑕᒪᒃᑯᐊ 
ᒪᒃᑯᑦᑐᐃᑦ ᖃᕆᑕᐅᔭᓂᑦ ᐊᑐᖃᑦᑕᖅᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑕᐃᔭᖓ ᐅᐱᓐᓇᖅᑐᖅ. ᒫᓐᓇᓵᕐᓗ 
ᕿᒥᕐᕈᑎᑕᐅᓚᐅᕐᒥᒐᑉᑕ ᑕᑯᑎᑕᐅᓚᐅᕐᒥᒐᑉᑕ 
ᐊᑐᐃᓐᓇᐅᔪᑦ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
mediasmart.ca ᑕᐃᑲᓂ ᐅᑉᓗᒥ 
ᓵᓐᖓᔭᐅᓕᖅᑐᐃᑦ ᑕᐅᑐᒃᖢᒋᑦ, 
ᖃᓄᒐᓴᖅᑕᐅᖃᑦᑕᑐᐃᓪᓗ ᖃᕆᑕᐅᔭᒃᑯᑦ ᑕᒪᒃᑯᐊ 
ᕙᐃᔅᐳᒃ ᐱᓕᕆᖃᑎᒋᒻᒫᕐᒥᔭᕗᑦ. ᑕᒪᒃᑯᐊ 
ᖃᓄᖓᓴᖅᑐᐃᑦ ᓇᓗᓇᐃᖅᑕᐅᑦᓯᐊᕈᓐᓇᖁᓗᒋᑦ 
ᐃᓱᒫᓗᒃᑐᐃᓪᓗ ᑕᒪᒃᑯᐊ ᐃᓱᒪᓕᕆᓂᕐᒧᑦ 
ᑐᕌᕈᓐᓇᕐᓗᑎᒃ. ᑕᒪᓐᓇᓗ ᐊᖓᔪᖅᑳᑦ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᑕ ᑕᒪᒃᑯᐊ ᒥᒃᓵᓄᑦ.  
 
ᑕᒪᒃᑯᐊ ᖃᕆᑕᐅᔭᓂᒃ ᖃᐅᔨᒪᓂᖅ ᐅᕝᕙᓘᓐᓃᑦ 
ᖃᓄᖓᓴᖅᑕᐅᓕᕐᓂᖅᐸᑕ ᑐᑭᓯᓇᓱᖕᓂᖅ 
ᖃᐅᔨᒪᓂᖅ. ᑕᒪᓐᓇ ᐃᖅᑲᓇᐃᔭᖅᑎᒃᑲ 
ᓇᓗᓇᖏᑦᑐᖅ ᑖᒃᑯᓂᖓ ᐅᖃᐅᓯᕆᒃᑲᓂᕐᓂᐊᕋᒃᑭᑦ  
ᐊᒻᒪ ᖃᓄᖅ ᑐᓴᐅᒪᑎᑦᓯᓂᖅ ᑐᓴᐅᒪᑎᑕᐅᓂᖅ 
ᐊᖓᔪᖅᑳᖑᔪᓄᑦ ᐱᕚᓪᓕᕈᓐᓇᕐᒪᖔᑕ 
ᐃᓱᒫᓘᑎᒋᔭᒥᓂᒃ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ ᒥᔅᑕ ᕿᔪᒃᑖᖅ. 
 
ᐊᐱᖅᑯᑦ 384 - 5(2): ᐅᖁᖃᖃᑦᑕᕐᓂᖅ 

ᐃᓄᓕᒫᖅᓯᐅᑎᓂ ᐃᒡᓗᓂ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᕆᒋᐊᓚᐅᓐᖏᓂᕐᓂ ᐅᓐᓄᓴᒃᑰᖃᒃᑲ 
ᕿᑭᕐᑕᔪᐊᕐᒥᐅᑦ, ᑲᖏᖅᑐᒑᐱᒻᒥᐅᓪᓗ, ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᒃᑲᐅᑯᐊ  

ᑐᕌᖅᑎᒍᒪᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᑎᑕᐅᖃᑦᑕᓚᐅᕋᑦᑕ 
ᑕᒪᒃᑯᐊ ᐃᒡᓗᐃᑦ ᐅᖁᖃᑦᑕᖅᑐᑦ ᐱᓪᔪᑎᒋᓪᓗᒋ 
ᓄᓇᕘᒥ, ᐃᓱᒫᓘᑕᐅᖃᑦᑕᓚᐅᕐᖓᑕ ᐊᒥᓱᓄᑦ 
ᓄᓇᓕᖁᑎᒋᔭᑦᑎᓄᑦ.  
 
ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ ᐅᖂᕙᑦᑐᑦ 
ᐱᔾᔪᑎᒋᓪᓗᒋᑦ ᓄᓇᓕᖕᓂ ᓄᓇᓕᓕᒫᖑᓐᖏᑦᑐᓂ 
ᖃᐅᔨᓴᕐᕕᐅᓂᐊᓚᐅᕐᖓᑕ, ᑕᐃᒃᑯᐊ ᓄᓇᓖᑦ 
ᖃᑦᑏᓐᓇᐃᑦ ᓄᓇᕘᒥ ᖃᐅᔨᓴᕐᕕᐅᓂᐊᓚᐅᖅᑐᑦ 
ᑕᒪᒃᑯᐊ ᐃᓪᓗᐃᑦ ᐅᖁᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 
ᐅᓪᓗᒥᑭᐊᖓᐃ ᑕᒪᓐᓇ ᖃᓄᐃᓕᖓᓕᖅᑲ 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᑦ, 
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ ᖁᔭᓐᓇᒦᒃ, ᐅᖃᖅᑏ. 
ᓄᓇᓕᓕᒫᓂᑦ ᖃᐅᔨᓴᖅᓯᒪᓕᖅᑐᒍᑦ ᐊᒻᒪ ᑖᒃᑯᐊ 
ᐊᑐᖅᑐᐊᖅᑎᐅᖃᑦᑕᖅᑐᐃᑦ ᐃᒡᓗᖁᑎᑦᑎᓐᓂᑦ 
ᐅᖂᓕᕌᖓᑕ ᖃᐅᔨᒑᖓᑕ 
ᖃᐅᔨᒃᑲᐃᖃᑦᑕᖁᔭᕋᓗᐊᕗᑦ ᑖᒃᑯᓂᐊ 
ᐃᒡᓗᓕᕆᔨᕋᓛᖁᑎᑦᑎᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.ᖁᔭᓐᓇᒦᓪᓗ 
ᒥᓂᔅᑕ ᑭᐅᒻᒪᑦ. ᓄᓇᓕᓕᒫᓂᒡᒎᖅ 
ᖃᐅᔨᓴᖅᓯᒪᓕᕐᖓᑕ, ᑕᒪᒃᑯᐊ 
ᖃᐅᔨᓴᕐᕕᐅᓂᐊᓚᐅᖅᑐᑦ. ᑕᒪᒃᑯᐊᑦᑕᐅᖃᐃ 
ᓄᓇᓕᕋᓛᖑᓂᓴᐅᒍᓗᐊᑦ ᑕᐃᒪᐃᓕᐅᕐᕕᐅᒋᕙ? 
ᖃᐅᔨᓴᖅᑕᐅᑦᑎᓯᐊᖃᑦᑕᖅᑲᑦ ᐃᓪᓗᐃᑦ? 
ᑭᒡᒐᑐᖅᑕᓐᓂᓕ ᐅᖃᐅᔾᔭᐅᖃᑦᑕᕋᒪ ᐃᓪᓗᒋᔭᖏᑦ 
ᐃᓚᖏᑦ ᓱᕐᕋᑦᑕᐅᓚᐅᖅᓯᒪᓐᖏᒻᒪᑕ ᓱᓕ. ᐅᑯᐊᓗ 
ᐅᖁᔅᓱᓂᑦᑐᐊᓘᕙᑦᑐᒡᒎᖅ ᐊᖏᕐᕋᕆᔭᐅᔪᑦ 
ᐃᓚᖏᑦ, ᖃᓂᒪᓐᓇᓕᖅᐸᑦᑐᑎᓪᓗ. ᑕᒪᒃᑯᐊᖃᐃ 
ᖃᐅᔨᓴᖅᑕᐅᑦᓯᐊᖅᓯᒪᓕᕋᓗᐊᖅᑲ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ ᖁᔭᓐᓇᒦᒃ, ᐅᖃᖅᑏ. 
ᖃᐅᔨᑎᑕᐅᒑᖓᒪ ᐅᕝᕙᓘᓐᓃᑦ ᓇᓕᓐᓂᒃ 
ᖃᐅᔨᒪᓐᓂᖅᐸᑦ ᓇᓕᐊᒃ ᐅᓇ ᓈᓴᐅᑎᖓ  

ᖃᐅᔨᑎᑉᐹᖓ, ᑕᐃᒃᑯᐊᓕ ᖃᐅᔨᑎᑕᐅᖃᑦᑕᖅᑐᑦ 
ᐅᕙᓐᓅᖅᑕᐅᖃᑦᑕᖅᑐᐃᑦ, ᐅᖁᖃᕐᓂᕋᑦᑕᐅᒑᖓᑕ 
ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᖃᐅᔨᑎᒃᑳᖓᒃᑭᑦ, 
ᐱᓕᕆᐊᕆᔭᐅᖃᐅᑭᑎᒋᖃᑦᑕᕐᕙᓗᖕᒪᑕ ᑕᐃᒃᑯᐊ. 
ᑐᓴᖅᑎᑕᐅᖃᑦᑕᕈᒪᒐᓗᐊᖅᐳᖑᑦ ᓇᓕᐊᖑᖕᒪᖔᑕ 
ᐃᒡᓗᐃᑦ ᐱᓕᕆᔨᕗᑦ ᐃᒡᓗᓕᕆᔨᒃᑯᓐᓂ ᑕᒪᔅᓱᒥᖓ 
ᐅᖁᓕᕆᓂᕐᒧᑦ ᐃᓕᓐᓂᐊᖅᑎᑦᑎᐊᖅᑐᐊᓐᓅᓕᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑭᐅᒻᒪ ᑖᔅᓱᒥᖓ. ᐅᖃᖅᑎᑦᑎᔩ, ᑕᐃᒪ 
ᐃᓚᖏᑦ ᐊᖏᕐᕋᕆᔭᒥᓂᒃ ᐃᓱᒫᓘᑎᖃᑦᑕᕐᖓᑕ 
ᓱᓕ. ᑕᒪᒃᑯᐊᑦᑕᐅᖃᐃ ᐊᖏᕐᕋᓗᐅᒍᓗᐊᑦ 
ᐅᖃᖃᑦᑕᕈᓐᓇᓕᖅᑲᑦ ᐃᓪᓗᓕᕆᔨᕋᓛᒃᑯᓐᓄᑦ 
ᓄᓇᓕᖕᓂ ᐃᓪᓗᓕᕆᔩᑦ ᑲᑎᒪᔨᖏᓐᓄᑦ 
ᐊᖏᕐᕋᕆᔭᒥᓂᒃ ᐅᖁᒃᓱᓐᓂᐅᓂᕋᐃᓗᑎᑦ 
ᐅᕝᕙᓘᓐᓃᑦ ᐱᓕᕆᐊᖑᔭᕆᐊᖃᕐᓂᕋᐃᓗᑎᑦ 
ᐊᖏᕐᕋᕆᔭᒥᓂᒃ. ᑕᒪᓐᓇᖃᐃ ᐃᒡᓗᓕᕆᔨᒃᑯᓐᓄᑦ 
ᓄᓇᓕᖕᓃᑦᑐᓄᑦ ᑲᑎᒪᔨᓄᑦ 
ᐅᖃᐅᓯᐅᖃᑦᑕᕈᓐᓇᓕᖅᑲᑦ ᑕᐃᒃᑯᓇᓐᖓᑦ 
ᐊᖏᕐᕋᖃᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. 
ᑲᑎᒪᔨᓐᖑᕈᒪᓲᖑᒐᑦᑕ ᐃᑲᔪᕈᒪᓪᓗᑕ ᓄᓇᓕᑦᑎᓐᓂ. 
ᑕᐃᒃᑯᐊ ᑲᑎᒪᔨᓯ ᖃᐅᔨᑎᖃᑦᑕᖅᓯᐅᒃ ᐊᒻᒪ  
ᐅᕝᕙᓘᓐᓃᑦ ᐊᓪᓚᕝᕕᒻᒨᓐᖓᐅᓗᑎᒃ. 
ᑐᓴᖅᑎᖃᑦᑕᖅᓯᐅᒃ ᐅᓇ ᐃᒡᓗᕗᑦ 
ᐅᖁᒃᓱᖕᓂᐊᓘᖕᒪᑦ ᓴᓇᔭᐅᔭᕆᐊᖃᓕᕋᓗᐊᕐᒪᑦ.  
 
ᑐᓴᖅᑎᖃᑦᑕᖅᓯᐅᒃ. ᐱᓕᕆᒍᓐᓃᕌᖓᑕ 
ᐱᓕᕆᕙᓪᓕᐊᒍᓐᓃᕌᖓᑕ ᑐᓴᖅᑎᑕᐅᖃᑦᑕᕈᒪᔪᒍᑦ 
ᓇᓕᐊᒃ ᐃᒡᓘᖕᒪᖔᑦ ᐅᖃᖅᑲᐅᒐᒪ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅ ᖃᒥᓐᖑᐊᖅ. 

ᐱᕐᔪᐊᕆᔭᐃᑦ (ᖃᒥᓐᖑᐊᖅ) 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᑕᒪᒃᑯᐊ ᐊᐅᓪᓛᖃᑦᑕᖅᑐᐃᑦ ᐊᖏᕈᑎᖓ ᒫᓐᓇ 
ᓴᖅᑭᔮᓕᕐᒪᑦ. ᑖᒃᑯᐊ ᐱᔾᔪᑎᖃᖅᖢᑎᒃ ᔭᓗᓇᐃᑉ-ᒥ, 
ᖁᕐᓗᖅᑑᑉ ᐊᑯᓐᓂᐊᓂ, ᑕᒪᓐᓇ 
ᐃᓱᒪᒋᔭᐅᓯᒪᖕᒪᖔᑦ. ᑕᒪᒃᑯᐊ ᓄᖅᑲᕋᔪᖕᒪᑦ 
ᓴᓇᑦᑕᐃᓕᐊᕈᓯᕐᒥᑦ ᔭᓗᓇᐃᑉ-ᓕᐊᕋᓱᒃᖢᓂ 
ᖁᕐᓗᖅᑐᕐᒥ 8-ᓂᑦ ᐃᑲᕐᕋᓂ ᐊᐅᓪᓛᕐᓇᕐᒪᑦ. 
ᐊᑯᓂᐊᓗᒃ ᐅᑉᓗᓂ. ᑖᓐᓇ ᒥᓂᔅᑕ ᑖᒃᓱᒥᖓᖃᐃ 
ᓇᓗᓇᐃᖅᓯᔪᓐᓇᖅᐸ ᑕᒪᒃᑯᐊ ᐅᖓᓯᒃᑐᐃᑦ 
ᖃᖓᑕᔫᑦ ᐃᓱᒪᒋᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᒫᓐᓇ ᑐᒃᓯᕋᖅᑕᑉᑎᒻᓂ 
ᐊᐅᓪᓛᖃᑦᑕᖅᑐᐃᑦ ᐋᓐᓂᐊᕐᕕᓕᐊᖅᑐᐃᑦ 
ᐱᔾᔪᑎᒋᓗᒍ ᐊᔾᔨᒌᓐᖏᒻᒪᑕ ᐃᓗᐊᓂ. ᐊᒻᒪ 
ᖃᖓᑕᓲᑉ ᐊᐅᓪᓛᕈᑎᒃᓴᖏᓐᓂᑦ 
ᓇᓗᓇᐃᖅᓯᖁᑉᓗᒋᑦ ᐱᓕᕆᖃᑎᖃᕐᓗᑎᑦ ᑕᐃᒃᑯᐊ 
ᑕᐅᕗᓐᖓᐅ ᖃᓄᖅ ᐋᖅᑭᒃᓯᒪᓂᐊᕐᒪᖔᑕ ᓄᓇᓖᑦ 
ᑲᑎᖅᓱᖅᑕᐅᓂᖏᑦ ᓇᒧᓐᖓᐅᖃᑦᑕᕐᓂᖏᑦ ᑕᒪᓐᓇ 
ᐅᖃᕈᑎᒌᓐᓇᖅᑕᕗᑦ, ᐅᖃᖃᑎᒌᓐᓇᖅᑕᕗᑦ.  
 
ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᕐᓂᒃ 
ᐊᐅᓪᓚᖅᑎᑦᓯᖃᑦᑕᖅᑐᐃᑦ, ᐅᑉᓗᖅ ᐊᑕᐅᓯᖅ 
ᐅᕝᕙᓘᓐᓃᑦ ᓯᓂᒃᑕᕐᓂᐊᖅᐸᑦ ᐊᑯᓐᓂᐊᓂ 
ᓯᓂᒃᑕᕐᕕᖃᕐᓗᓂ ᑖᓐᓇ ᐅᖃᐅᓯᕆᔮ 
ᒪᓕᓐᓂᐊᖅᐸᕗᑦ ᓱᓕ. ᑖᒃᑯᐊ ᐃᖅᑲᓇᐃᔭᖅᑎᕗᑦ  

ᑕᒪᑐᒪᑉ ᒥᒃᓵᓄᑦ ᐊᒻᒪ ᖃᓄᖅ ᖃᖓᑕᕘᖅᑏᑦ 
ᑭᖑᓪᓕᖅᐹᖑᓚᐅᕐᒪᖔᑦ ᐅᖃᖃᑎᒌᓐᓂᕆᔭᕗᑦ 
ᑕᒪᑐᒪᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᔭᓗᓇᐃᑉ-ᒥ ᖁᕐᓗᖅᑐᕐᒧᑦ 
ᓯᕕᑐᔪᒻᒪᕆᐊᓘᖕᒪᑦ ᑖᒃᑯᐊ ᐃᓚᖓ 
ᖃᖓᑕᓲᕐᓂᕆᓇᑦᓯᐊᓐᖏᒻᒪᑕ ᑳᖕᓇᖅᖢᓂ. ᑖᒃᑯᐊ 
ᐋᓐᓂᐊᕐᕕᓕᐊᖅᑐᐃᑦ ᖁᕐᓗᖅᑐᒥ ᔭᓗᓇᐃᑉ-ᒧᑦ 
ᑖᒃᑯᐊ ᓂᕿᖃᑦᑎᑕᐅᑦᓯᐊᕈᓐᓇᕐᒪᖔᑕ ᑖᒃᑯᐊ 
ᓂᕆᔭᒃᓴᖃᕈᓐᓇᖁᓗᒋᑦ ᐅᖓᓯᑦᑐᒧᑦ 
ᐊᐅᓪᓛᖅᑎᓪᓗᒋᑦ? ᑖᓐᓇᓗ ᒥᓂᔅᑕ 
ᓇᓗᓇᐃᕐᕕᐅᓯᒪᖕᒪᖔᑦ ᑕᐅᕙᓐᖓᑦ ᓛᒐᒥᒃ 
ᑕᐃᒪᓐᓇᐃᓕᐅᕈᓐᓇᕋᔭᕐᒪᖔᑕ? ᖁᔭᓐᓇᒦᒃ, ᑕᒪᓐᓇ 
ᐋᖅᑭᒋᐊᖁᓐᓇᕐᒪᑦ. ᐊᖏᕈᒻᒧᑦ ᑐᕌᖓᖕᒪᑦ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᕙᒻᓄᓪᓕ ᑐᓴᕆᐅᖅᑕᕋ 
ᑕᐃᒪᓐᓇᐃᓕᖓᑎᓪᓗᒍ ᑐᓴᕆᐅᖅᑕᕋ. ᑖᒃᑯᐊ  
ᓛᒐᒃᑯᑦ ᐃᓱᒪᒋᓗᒋᑦ ᐊᔪᕐᓇᓐᖏᒻᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᖃᒥᓐᖑᐊᖅ. 

ᖃᒥᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᖁᔭᓐᓇᒦᒃ. 
ᐅᖃᐅᓯᕆᔭᕋ ᓯᕕᑐᖕᒪᑦ ᐋᓐᓂᐊᕐᕕᓕᐊᖅᑐᓄᑦ. 
ᐊᑕᐅᓯᖅ ᓂᐅᖓ ᓯᖁᒥᓚᐅᖅᓯᒪᖕᒪᑦ 
ᐊᔭᐅᕈᒻᒦᖦᖢᓂ ᐃᑲᕐᕋᓂ 8-ᓂ ᑕᐅᕗᓐᖓᐅᓚᕐᒪᑦ.  
 
ᒥᓂᔅᑕᖃᐃ ᖃᐅᔨᒋᐊᕈᓐᓇᖅᐳᖅ 
ᐊᑲᐅᓂᖅᓴᐅᓇᔭᖅᑐᒥᒃ ᖁᕐᓗᖅᑑᒥ ᔭᓗᓇᐃᒧᑦ 
ᐋᓐᓂᐊᕐᕕᓕᐊᖃᑦᑕᖅᑐᐃᑦ 
ᖃᖓᑕᑦᓯᐊᒃᑲᓐᓂᕈᓐᓇᖁᓗᒋᑦ. ᑕᐃᒪᓐᓇ 
ᐊᑯᓂᐅᓗᐊᕌᓗᒃᑐᒥ ᐃᒃᓱᕚᖁᓇᒋᑦ ᖃᖓᑕᓲᕐᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ ᑕᐃᖕᒪᒍ. 
ᐃᖅᑲᓇᐃᔭᖅᑎᒃᑲ ᑖᒃᓱᒥᖓ 
ᑐᑭᓯᒋᐊᖅᑎᓐᓂᐊᖅᐹᖓ ᐅᕙᓂ 
ᖃᓄᐃᓕᐅᓚᐅᕐᒪᖔᑕ ᕿᑎᕐᒥᐅᑦ 
ᐊᐅᓪᓛᖅᑐᓕᕆᓂᐅᑉ ᒥᒃᓵᓄᑦ. ᖃᓄᖅ 
ᐅᖃᖃᑎᒌᒃᓯᒪᖕᒪᖔᑖ ᓱᓇᓗ 
ᐊᑐᐃᓐᓇᐅᑎᑕᐅᖕᒪᖔᑦ. ᑖᓐᓇ ᑐᒃᓯᕋᖅᑕᕗᑦ 
ᒫᔾᔨᐅᑉ ᐃᓱᐊᓂ ᐅᑎᕐᕕᐅᓯᒪᓕᕈᑦᑕ ᑭᐅᔭᐅᓯᒪᔪᓂᒃ 
ᖃᖓᑕᔫᓕᕆᔨᐅᔪᓂᒃ. ᑕᒪᓐᓇ ᓂᕆᐅᒋᕙᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 386 - 5(2): ᓄᓇᓕᓐᓂ ᐃᒡᓗᓕᕆᔩᑦ 

(ᐋᖁᐊᖅ) 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐅᖅᓱᖅᑑᕐᒥᐅᓪᓗ 
ᐃᓚᒃᑲᓗ ᑕᑯᓐᓇᖅᑐᑦ.  
 

ᐅᖅᑲᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 
ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᒥᓂᔅᑕ ᖃᐅᔨᒪᕗᖅ ᑖᒃᑯᐊ ᒪᓕᒐᓕᐅᖅᑏᑦ 
ᐊᖏᖅᓯᓚᐅᕐᒪᑕ ᑮᓇᐅᔭᓂ ᓴᓇᔪᓐᓇᕐᓂᐊᕐᒪᑕ 40-
ᓂ ᓄᑖᓂᒃ ᐃᒡᓗᓂ ᐅᖅᓱᖅᑑᕐᒥ. 2016, 2017 
ᐊᒻᒪ 2019, 2020 ᐊᑉᕋᐅᒍᖏᑦᑕ ᐊᑯᓐᓂᐊᓂ 
ᐃᒡᓗᑭᒃᓴᓗᐊᕐᓂ ᑕᒪᓐᓇ ᐸᓚᖅᓯᐅᒥᖁᓪᓗᒍ. 
 
ᐅᖃᖅᑏ, ᓄᓇᓕᖁᑎᕗᑦ 
ᖁᕕᐊᓲᑎᖃᕋᓗᐊᖅᑎᓪᓗᒋᑦ 
ᑮᓇᐅᔭᓕᖅᑕᐅᓚᐅᖅᑐᒥᒃ ᓱᓖᓛᒃ 
ᐃᓱᒫᓘᑎᖃᖅᐳᒍᑦ ᐊᐅᓚᔾᔪᑎᓄᑦ ᑮᓇᐅᔭᑦ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐃᒡᓗᓕᕆᔨᐊᓛᓄᑦ 
ᐊᖑᒻᒪᑎᓐᖏᒻᒪᑕ ᐃᒡᓗᑦ 
ᐅᓄᖅᓯᕙᓪᓕᐊᒐᓗᐊᖅᑎᓪᓗᒋᑦ. 
ᑕᐃᒪᐃᓐᓂᖓᓄᓪᓗ ᑐᐊᕕᕐᓇᖅᑐᓂ ᑭᓯᐊᓂ 
ᑲᒪᒋᔭᖃᕈᓐᓇᖅᓯᔪᑦ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑮᓇᐅᔭᓂᒃ 
ᐋᖅᑭᒋᐊᖅᓯᖃᑦᑕᕐᒪᖔᖏᑦ ᑐᓂᔭᐅᖃᑦᑕᖅᑐᓂ 
ᐃᒡᓗᓕᕆᔨᐊᓛᓄᑦ ᐃᒡᓗᑦ 
ᐅᓄᖅᓯᒋᐊᖅᑕᐅᔭᕌᖓᑦᑕ ᓄᓇᓕᖕᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᓐᓂ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓇᑭᑦ ᑖᓐᓇ ᑐᓴᕐᒪᖔᑦ  
ᑐᑭᓯᔪᒪᔪᖓ. ᓄᓇᓖᑦ ᐊᑐᓂ ᐊᑐᕈᒫᕐᓂᐊᖅᑐᑦ 
$26,500-ᖑᖃᑦᑕᕐᒪᑕ ᐃᒡᓗᒧᑦ ᐊᑕᐅᓯᕐᒧᑦ 
ᐊᑐᖅᑐᒃᓴᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ ᐋᖁᐊᖅ. 
 
ᐋᖁᐊᖅ: (ᑐᓵᔨᑎᒍᑦ). ᑕᐃᓐᓇ ᐃᒡᓗᓕᕆᔨᐊᓛᒃᑯᑦ  

ᐊᖓᔪᖅᑳᖓᐃᓐᓇ ᐅᖃᓪᓚᖃᑎᒋᓚᐅᕋᒃᑯ. 
ᑕᐃᑲᓐᖔᖅᑐᑦ ᑕᐃᒃᑯᐊ ᓈᓴᐅᑏᑦ ᐃᒡᓗᓄᑦ 
ᑐᕌᖓᔪᑦ.  
 
ᐅᓇ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ 
ᓄᓇᓕᕆᔨᕐᔪᐊᒃᑯᑦ ᐃᒡᓗᓕᕆᔨᕐᔪᐊᒃᑯᑦ 2016-
2017 ᐊᕐᕋᐅᒍᑕᒫᖅᓯᐅᑎ ᐅᓂᒃᑳᑦ 
ᐅᖃᖅᓯᒪᓚᐅᖅᑐᑦ ᑕᐃᒃᑯᐊ ᐊᑐᖅᑐᐊᖃᑦᑕᖅᑐᑦ 
ᐊᑮᑦᑐᖃᕐᓂᕋᖅᑕᐅᓪᓗᑎᒃ $30.4 ᒥᓕᐊᓐᓂᒃ 
ᐃᒡᓗᓕᕆᔨᐊᓛᓄᑦ ᒫᔾᔨ 31, 2017-ᒧ ᑎᑭᓪᓗᒍ.  
 
ᐅᖃᖅᑏ, ᑖᓐᓇ ᒥᓂᔅᑕ ᓇᖕᒥᓂᖅ 
ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕐᒥᔪᖅ ᓄᑖᑦ 
ᐃᒡᓗᓂ ᐊᑐᖅᑐᐊᒐᓄᑦ ᑐᕌᖓᔪᑦ ᐃᒡᓗᓕᕆᔨᐊᓛᑦ 
ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓘᔪᓐᓇᖅᑐᑦ 
ᑕᐃᒪᐃᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᖃᕐᕕᐅᑎᓪᓗᒋᑦ. 
 
ᐅᖃᖅᑏ, ᐃᓄᐃᑦ ᑲᒻᐸᓂᐅᔪᓪᓗ ᓄᓇᒥᓄᑦ 
ᑖᒃᓰᔭᓐᖏᑎᓪᓗᒋᑦ ᑖᒃᓰᔭᐃᒋᐊᖃᕋᓗᐊᖅᑎᓪᓗᒋᑦ 
ᒐᕙᒪᒃᑯᑦ ᐊᕐᕋᐅᒍᑕᒫᖅᓯᐅᑎᓂᒃ 
ᓴᖅᑭᑦᑎᖃᑦᑕᕈᓐᓇᖅᑐᑦ ᐊᑭᓕᒃᓴᓖᑦ 
ᐊᑦᑎᖅᑕᐅᓗᑎᒃ.  
 
ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᐊᓛᓂᒃ 
ᐃᖅᑲᓇᐃᔭᖃᑎᖃᕐᒪᖔᖏᑦ ᐃᓱᒪᒃᓴᖅᓯᐅᕈᑎᒋᓗᒋᑦ 
ᐊᕐᕌᒍᑕᒫᑦ ᑕᐃᒃᑯᐊ ᐊᑮᑦᑐᓖᑦ $5,000 ᐅᖓᑖᓂ 
ᐊᑭᓕᒃᓴᖃᖅᐸᑕ ᐊᑎᖏᑦ 
ᑎᑎᕋᖅᑕᐅᓯᒪᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᒫᓐᓇ ᓄᓇᓕᒃ ᐊᖏᕈᑎᓂᒃ 
ᐋᖅᑭᒃᓱᐃᔪᒍᑦ ᐊᒻᒪ ᑖᓐᓇ ᐅᖃᐅᓯᕆᔭᖓ 
ᐃᓚᓕᐅᔾᔭᐅᖃᓯᐅᔾᔭᐅᔪᓐᓇᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᓇᓕᖕᓂ ᐃᒡᓗᓕᕆᔨᐊᓛᑦ ᐊᒻᒪᓗ ᒪᓕᒐᓕᐅᖅᑏᑦ 
ᑐᓴᐅᒪᔾᔪᑎᓂᒃ ᐃᓗᓕᖃᐅᑦᑎᐊᖅᑐᓂᒃ 
ᐱᖃᑦᑕᕆᐊᓖᑦ ᐃᓱᒪᓕᐅᕈᑎᖃᖃᑦᑕᕐᓂᐊᖅᑎᓪᓗᒋᑦ 
ᐃᒡᓗᓕᕆᓂᕐᒧᑦ ᑐᕌᖓᔪᓂᑦ. 
ᐊᒻᒪᓗ ᐱᕐᔪᐊᖑᓂᖅᐹᖅ ᑐᓴᐅᒪᔾᔪᑏᑦ 
ᐊᑐᖅᑕᐅᓂᖅᐹᖑᓇᔭᖅᑐᖅ ᐃᒡᓗᓕᕆᔨᕐᔪᐊᒃᑯᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᖃᑦᑕᖅᑕᖏᑦ. 
ᑕᐃᒪᒃᑲᓗᐊᖅᑎᓪᓗᒍ, ᐅᖃᖅᑏ, ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᖅᓯᒪᓐᖏᑦᑐᑦ ᑕᐃᒪᓐᖓᓂᑦ ᓯᑏᕝᕙ 
2017-ᒥᓂᑦ. ᒪᓕᒐᓕᐅᖅᑏᑦ ᑕᐃᒃᑯᐊ ᑭᖑᓪᓖᑦ 
ᐃᒃᓯᕚᖅᑎᓪᓗᒋᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᖃᖓ 2017-2108 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᕐᓂᐊᕐᒪᖔᖏᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐊᑐᐃᓐᓇᐅᓕᖅᐸᑕ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓛᖅᐳᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᐊᐱᖅᑯᑦ 387 - 5(2): ᐃᑲᔫᑎᑦ ᓇᒻᒥᓂᖅ 

ᐊᖏᕐᕋᖃᖅᑐᓄᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. 
ᐳᐃᒍᖅᑕᐅᓇᓱᒋᓕᓱᖓᖅ.  
 
>>ᐃᓪᓚᖅᑐᑦ 
 
ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ. ᐱᓗᐊᖅᑐᒥᓗ 
ᐊᐃᑉᐸᖃ.  
 
(ᑐᓵᔨᑎᒍᑦ) ᐅᖃᖅᑏ, ᐅᖃᖅᑲᐅᒐᒪ ᒥᓂᔅᑕ ᑖᓐᓇ  

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᖅᓱᕐᓂᐊᕐᓂᕋᖅᑲᐅᒐᒪ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᐊᕗᖓᐅᔨᓯᒪᔪᑦ 
ᐃᒡᓗᓕᕆᓂᕐᒧᑦ ᑐᑭᒧᐊᕈᑎᖏᑦ 
ᐱᕐᔪᐊᖑᓂᖅᐹᕆᒻᒪᔾᔪᒃ ᓇᖕᒥᓂᖅᑖᖅᐸᓪᓕᐊᓂᖅ 
ᓄᓇᕗᒻᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᖃᑦᑕᕐᒪᖔᑦ 
ᐃᑲᔪᖃᑦᑕᕐᒪᖔᖏᓪᓗ ᑕᐃᒃᑯᐊ ᓇᖕᒥᓂᓕᖕᓂᒃ 
ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ 
ᐃᑲᔪᖅᑕᐅᔭᕆᐊᖃᖅᑎᓪᓗᒋᓪᓗ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᒻᒥ 
ᐃᒡᓗᓕᕆᔨᕐᔪᐊᓐᖓᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, (ᑐᓵᔨᑎᒍᑦ) ᖃᓄᐃᑦᑐᒥᒃ 
ᐃᑲᔪᖅᑕᐅᔭᕆᐊᖃᕐᓂᖓᓂᒃ ᒪᓕᒃᓯᒪᕗᖅ. ᓲᕐᓗᒃ 
ᐹᖏᓪᓘᓐᓃᑦ ᐃᒐᓛᖏᓪᓘᓐᓃᑦ 
ᐊᓯᔾᔨᖅᑕᐅᔭᕆᐊᖃᖅᑎᓪᓗᒋᑦ ᐃᒡᓗᒧᓪᓗ 
ᐊᑲᐅᓐᖏᓕᐅᕈᑏᑦ ᑕᐃᓐᓇ ᐃᑲᔪᖅᑕᐅᔪᒪᔪᖅ 
ᐅᕙᑦᑎᓐᓄᐊᕆᐊᖃᖅᑐᖅ ᐅᓂᒃᑳᕈᓐᓇᕐᓂᐊᕋᒥᒃ 
ᓇᐅᒃᑯᑦ ᐃᑲᔪᖅᑕᐅᔭᕆᖃᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᖃᐅᔨᒪᓇᖅᑑᒐᓗᐊᖅ ᒪᑯᐊ  
ᓇᖕᒥᓂᖃᖃᑦᑕᓕᓵᖅᑐᐃᑦ ᐅᕝᕙᓘᓐᓃᑦ 
ᓇᖕᒥᓂᖃᖅᑐᐃᑦ. 
 
ᐅᓇ ᐆᑦᑑᑎᒋᓚᐅᕐᓚᒍᐊᐃ, ᒪᑯᐊ ᑐᐊᕕᕐᓇᖅᑐᒃᑯᑦ 
ᐋᖅᑭᒃᑕᐅᔭᕆᐊᖃᖃᑦᑕᖅᑐᐃᑦ ᐆᒃᑑᑎᒋᓗᒍᖃᐃ 
ᐅᖅᓱᐊᓗᒃᑯᕕᖏᑦ. ᑕᒪᒃᑯᐊ ᑕᕝᕙ ᑕᐃᒪᓐᖓ 
ᓇᓗᓇᐃᔭᕋᓵᕋᓗᐊᖅᐳᖓ ᒪᑯᐊᓗ 
ᐋᖅᑭᒋᐊᖅᓯᔪᒪᖃᑦᑕᖅᑐᐃᑦ ᐃᒡᓗᖏᓐᓂᒃ. 
ᓄᑖᓐᖑᕆᐊᖅᑎᑦᑎᔪᒪᔪᐃᑦ ᑕᒪᒃᑯᐊ ᐃᓱᒪᒋᓪᓗᒋᑦ 
ᑕᐃᒪᓐᓇ ᓂᓪᓕᕋᑖᖅᐳᖓ. ᑕᐃᒪ ᖃᐅᔨᒪᓐᖏᔪᒍᑦ 
ᐊᑕᖏᓐᖏᑦᑐᐃᓐᓇᐅᓪᓗᑕ ᖃᕆᑕᐅᔭᓂᒃ 
ᖃᐅᔨᒪᔪᐃᓐᓇᐅᓐᖏᒻᒥᒐᑦᑕ. ᐅᖄᓚᐅᑎᕋᓛᓪᓗ 
ᑕᒪᒃᑯᐊ ᐊᑐᐃᓐᓇᐅᓕᕋᓗᐊᖅᑎᓪᓗᒋᑦ ᓱᓕ 
ᐃᓚᖏᓐᓄᑦ ᐆᒃᑑᑎᒋᓗᒋᑦ ᐃᓐᓇᐃᑦ 
ᐊᑐᐊᓂᒍᓐᓇᖃᑦᑕᓐᖏᒻᒪᑕ ᑕᒪᒃᑯᓂᖓ.  
 

ᑕᐃᒪᓕ ᑖᓐᓇ ᐅᖃᖅᑎᓪᓗᖓ, ᒥᓂᔅᑕ 
ᓇᓗᓇᐃᔭᕈᓐᓇᖅᐹ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᖃᓄᖅ ᑕᐃᒪ ᑐᓴᐅᒪᑎᑦᑎᒃᑲᓐᓂᕈᓐᓇᖅᐸᑦ 
ᓄᓇᓕᕋᓛᖑᔪᓂᒃ ᐃᒻᒪᖄ ᐆᑦᑐᑎᒋᓗᒍ 
ᓂᕕᓐᖓᖅᓯᓗᑎᑦ ᐸᐃᑉᐹᓂᒃ “ᐆᒧᖓ ᑕᕝᕙ 
ᐅᖄᓚᒍᔅᓯ ᐃᑲᔪᖅᑕᐅᔪᓐᓇᖅᐳᓯ ᐱᔾᔪᑎᖃᕐᓗᓯ 
ᓄᑖᓐᖑᕆᐊᖅᑎᑦᑎᓂᕐᒥᒃ, ᐋᖅᑭᒋᐊᖅᓯᓂᕐᒥᒃ, 
ᐅᖅᓱᐊᓗᒃᑯᕕᖏᓐᓂᒃ.” ᖃᓄᖅ ᑕᒪᓐᓇ 
ᐃᒡᓗᓕᕆᔨᕐᔪᐊᒃᑯᓐᓂᒃ ᑲᒪᒋᔭᐅᑦᑎᐊᖅᐸ? ᖃᓄᖅ 
ᐋᖅᑭᒋᐊᖅᓯᓚᓱᒃᐱᓯ ᑕᒪᒃᑯᓂᖓ 
ᑐᓴᐅᒪᔾᔪᑕᐅᖃᑦᑕᖅᑐᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᐊ ᓇᖕᒥᓂᖃᖅᑎᐅᔪᓄᑦ ᐃᒡᓗᓖᑦ 
ᑐᓴᐅᒪᔪᐃᓐᓇᐅᖅᑰᓕᕋᓗᐊᖅᑐᒍᑦ, 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᕈᓐᓇᖅᑐᑦ ᑕᒪᒃᑯᓂᖓ, 
ᑭᓯᐊᓂ ᑮᓇᐅᔭᕗᑦ ᓴᓂᕐᕙᒃᑕᐅᓯᒪᔪᖅ 
ᒥᑭᔪᑯᓘᖃᑦᑕᕐᒪᑦ. ᖃᐃᔪᓕᒫᑦ, ᐆᒃᑐᖅᑐᓕᒫᑦ 
ᐃᑲᔪᕋᓱᒃᐸᒃᑕᕗᑦ, ᑮᓇᐅᔭᕐᒥᑦ 
ᓄᖒᑦᑎᖏᓐᓂᓕᒫᖏᓐᓂ ᐅᕝᕙᓘᓐᓃᑦ ᑖᓐᓇ 
ᐆᒃᑐᖅᑐᖅ ᐱᔫᓪᓗᐊᕋᔭᕐᒪᖔᑦ ᑕᕝᕙᓐᖓᑦ 
ᑮᓇᐅᔭᓕᐊᖓᑕ ᐊᑐᖅᖢᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕘᓇ 
ᐅᑉᐱᕆᓐᖏᑉᐸᕋ ᒥᓂᔅᑕ ᑕᐃᒪᐃᓐᓂᑦ  
ᑐᓴᐅᒪᔪᒃᓴᐅᓕᖅᑑᒐᓄᐊᑦ. ᐊᕐᕌᓂ 
ᐅᖃᓚᐅᖅᓯᒪᕗᖓ ᑕᐃᒪ ᐅᓇᐃᓐᓇᖅ 
ᐃᑲᔪᖅᑕᐅᔭᕆᐊᖃᖤᕋᓗᐊᖅᐳᖅ. 
ᑐᓴᐅᒪᓚᐅᓐᖏᑦᑐᕆᓐᓇ, ᑕᒪᐃᒪ ᑕᒪᓐᓇ 
ᐱᑕᖃᕋᓗᐊᕐᓂᕋᒥ ᐋᖅᑭᒋᐊᕈᑎᒃᓴᖏᓐᓂᒡᓘᓐᓃᑦ, 
ᓂᐅᕐᕈᑎᖃᕈᒪᓕᕋᒥᓘᓐᓃᑦ. ᑐᓴᐅᒪᓚᐅᓐᖏᑦᑐᖅ. 
ᑕᐃᒪᓕ ᑖᓐᓇ ᐱᔾᔪᑎᒋᒡᓗᒍ ᑕᕝᕙ 
ᐃᑲᔪᖅᑕᐅᖃᑦᑕᕆᐊᖃᕋᓗᐊᖅᑐᐃᑦ ᐃᓄᐃᑦ, 
ᐃᓄᑐᐃᓐᓇᐅᓐᖏᑦᑐᐃᑦ, ᓇᖕᒥᓂᖃᖅᑐᓕᒫᑦ 
ᖃᐅᔨᒪᑎᑕᐅᓗᑎᒃ. ᐅᖅᓱᐊᓗᓯ ᓄᓐᖑᓕᖅᐸᑦ 
ᐃᑲᔪᖅᑕᐅᔪᓐᓇᖅᑐᓯ ᑖᒃᑯᓇᓐᖓᑦ. 
ᐋᖅᑭᒋᐊᖁᒍᔅᓯᐅᒃ ᐃᑲᔪᖅᑕᐅᔪᓐᓇᖅᑐᓯ.  
 
ᐅᓇ ᐃᓱᒫᓘᑕᐅᓂᖅᐹᖑᖃᑦᑕᖅᒪᑦ 
ᓂᒡᓚᓱᓗᐊᖅᑎᓪᓗᓂ ᐅᑭᐅᒃᑯᑦ,  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐃᕈᑎᔭᕆᐊᒃᓴᖅ ᐃᓱᒫᓘᖃᑦᑕᖅᑐᐃᑦ ᐊᒥᓱᑦ.  
ᐸᐸᑉᐸᖏᑦ ᖁᐊᕐᓂᐊᓕᖅᐳᐃᖅᑲᐃ, ᑭᒃᑯᓐᓄᑦ 
ᓵᓐᓂᐊᖅᐳᖓ? ᐃᒡᓗᓕᕆᔨᕐᔪᐊᒃᑯᓐᓄᓘᓐᓃᑦ 
ᐅᕝᕙᓘᓐᓃᑦ ᐊᓯᖏᓐᓄᑦ? ᑖᓐᓇ ᑕᐃᒪ 
ᐅᖃᖅᑎᒡᓗᒍ, ᐅᖃᖅᑎᑦᑎᔩ, ᖃᓄᕐᓕ ᑕᐃᒪ ᑖᒃᑯᐊ 
ᐃᒡᓗᓕᕆᔨᒃᑯᑦ ᑕᒪᒃᑯᓂᖓ ᐃᑲᔪᕋᓱᒍᓐᓇᖅᐸᑦ 
ᓇᖕᒥᓂᖃᖅᑎᐅᔪᓂᒃ ᐅᖅᓱᐃᕈᑎᓐᓂᕈᑎᒃ 
ᐃᒡᓗᓕᕆᔨᒃᑯᓐᓅᖓᔪᓐᓇᖅᐹᑦ? ᐅᕝᕙᓘᓐᓃᑦ 
ᐃᓄᓕᕆᔨᒃᑯᓐᓅᖓᔪᓐᓇᖅᐹᑦ? ᑭᒃᑯᓐᓄᑦ 
ᓵᒍᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᓂᕈᐊᖅᑕᐅᓇᓱᖃᑦᑕᕋᑦᑕ ᑕᕝᕗᖓ 
ᐃᒡᓗᒧᑦ, ᑭᒡᒐᖅᑐᖅᑕᑦᑎᓐᓂᒃ ᐃᑲᔪᕈᒪᓪᓗᑕ. ᑖᓐᓇ 
ᓂᐱᐅᖕᒪᑦ ᑕᐃᒃᑯᓄᖓ 
ᓂᕈᐊᖅᑕᐅᕝᕕᒋᓯᒪᔭᕐᒥᓐᓄᑦ, 
ᑕᓚᕘᖅᑕᐅᔪᓐᓇᖅᑐᖅ. ᑐᑭᓯᑎᑕᐃᓐᓇᕐᒫᖓ 
ᑭᓇᒃᑯᑦ ᐅᖅᓱᐊᓗᓕᕆᓂᕐᒧᑦ ᐅᖅᓱᐊᓗᖕᒧᑦ 
ᐃᒡᓗᖏᑦ ᐅᖅᓱᑭᓕᖅᐸᑦ ᐅᖅᓱᐃᓕᖅᐸᑦ, ᑭᓇᒃᑯᓐᓂ 
ᐃᑲᔪᖅᑕᐅᔪᓐᓇᕐᒪᖔᑦ? ᑖᒃᑯᐊ ᐃᓄᓕᕆᔨᒃᑯᑦ 
ᐃᓚᔮᕇᓄᑦ ᖃᑕᓐᖑᑎᒌᓄᑦ ᐃᑲᔪᓲᑦ, 
ᐃᓄᓕᕆᔨᒃᑯᑦ ᑕᒪᔅᓱᒥᖓ ᑲᒪᒋᔭᖃᖅᑐᑦ. 
ᑐᑭᓯᓂᐊᕐᒪᑦ ᒪᓕᒐᓕᐅᖅᑎᐅᖃᑎᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᑕᐃᒪᐃᒪᒡᓗ 
ᑲᔪᓯᓂᐊᖅᑐᒍᑦ. ᑎᑎᖅᑲᑎᒍᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ, ᒥᔅᑕ  
ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 027 - 5(2): 

ᐊᑐᖅᑕᐅᓂᖏᑦ ᑳᓐᑐᕌᒃᑯᑦ ᐱᔨᑦᑎᕋᐅᑎᑦ 
ᐱᓕᕆᐊᖑᖁᓪᓗᒋᑦ 
ᐱᓕᕆᐊᖑᔪᒫᕐᓂᐊᖅᑐᓂᑦ ᑖᕗᓐᖓᓕᒫᖅ 
ᐃᖅᑲᓇᐃᔭᖅᑎᓄᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 
ᑎᑎᖅᑲᑎᒍᑦ ᐊᐱᖅᑯᑎᒋᓂᐊᖅᑕᕋ, ᓄᓇᓕᖕᓂ 
ᒐᕙᒪᒃᑯᓂᒡᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ 
ᑳᓐᑐᕌᖅᑕᐅᖃᑦᑕᖅᑐᑦ ᐃᖅᑲᓇᐃᔭᐃᓐᓇᖅᑐᑦ 
ᒥᒃᓵᓄᑦ.  
 

ᐅᖃᖅᑏ, ᐃᓱᒫᓘᑎᒋᒐᒃᑯᒃ ᑳᓐᑐᕌᖅᓯᖔᖃᑦᑕᕐᒪᑕ 
ᐃᖅᑲᓇᐃᔭᖅᑎᓪᓚᑦᑖᒥᒃ ᐃᓕᓯᖏᖦᖢᑎᒃ.  
 
ᐅᖃᖅᑏ, ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒐᕙᒪᒃᑯᑦ 
ᓂᕈᐊᕈᑎᖃᖁᔨᓂᐊᕐᒪᑕ ᑮᓇᐅᔾᔭᒃᓵᓄᑦ 
ᐃᑲᔫᓯᐊᓄᓪᓗ ᐊᑐᖅᑐᓂᒃ. ᓄᓇᕗᒻᒥᐅᓄᑦ 
ᐃᖅᑲᓇᐃᔮᑦ ᑐᓂᔭᐅᓂᐊᕐᒪᑕ. ᐅᖃᖅᑏ, 
ᓂᕈᐊᖁᔭᐅᔪᒍᑦ ᑮᓇᐅᔭᓂᑦ ᐊᖏᖅᓯᖁᔨᔭᐅᓪᓗᑕ 
ᓄᓇᕗᒻᒥᐅᓄᑦ ᐊᑐᖅᑐᒃᓴᓂᒃ. ᓱᓇᐅᕝᕙᓕᐅᑯᐊ 
ᒐᕙᒪᒃᑯᑦ ᓄᓇᕗᒻᒥᐅᑕᓂᑦ ᐃᑲᔪᔮᖏᑦᑐᑦ.  
 
ᐃᓗᓕᐊᖃᐅᑯᓘᔭᖅᑐᒥ ᑐᓴᐅᒪᔾᔪᑎᓂᒃ ᐱᔪᒪᔪᖓ 
2016-17 ᓂᐅᕕᖃᖅᑕᖅᑐᓄᑦ ᐊᒻᒪᓗ 
ᓇᓗᓇᐃᖅᑕᐅᓗᑎᒃ ᑕᒪᓐᓇ ᓱᓕ ᐊᑐᕐᒪᖔᑦ. 
 
ᑐᓴᖅᑎᑕᐅᔪᒪᓂᐊᕐᒥᔪᖓ ᐃᓕᓐᓂᐊᕈᑎᒃᓴᐃᑦ 
ᒥᒃᓵᓄᑦ ᓄᓇᓕᖕᓂ ᒐᕙᒪᒃᑯᓐᓂᒡᓗ ᐱᔨᑦᑎᖅᑏᑦ  
ᐃᖅᑲᓇᐃᔭᖃᑎᖃᖅᖢᑎᒃ ᓯᓚᑦᑐᖅᓴᕐᕕᖕᒥᒃ 
ᓄᓇᕗᒥᐅᑦ ᐃᓕᓐᓂᐊᖅᑎᐅᓗᑎᒃ ᑕᒪᒃᑯᐊ ᒥᒃᓵᓄᑦ.  
 
ᐅᖃᖅᑏ, ᐅᓇ ᐃᓗᓕᖃᐅᕐᒪᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᖁᔭᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᓪᓗᓂᒋᑦ 
ᑲᑎᒪᔾᔪᑎᕕᓂᕐᓂ. ᐊᖏᖅᐱᓰ? ᐋᒡᒑᖅᑐᒥᒃ ᑐᓴᕋᒪ. 
ᒥᔅᑐ ᓚᐃᑦᓯᑑᓐ, ᑖᒃᑯᐊ ᐊᐱᖅᑯᑎᒃᓴᑎᑦ 
ᐅᖃᓕᒫᓚᐅᒃᑭᑦ. ᒥᔅᑐ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᒥᓂᔅᑕᒥᒃ ᐋᒡᒑᖅᑐᒥᒃ ᑐᓴᓛᕐᓂᐊᕐᓂᓐᓂᒃ 
ᓂᕆᐅᒃᓯᒪᒐᒪ ᑕᕝᕙᐅᕗᖅ. ᐄ, ᐅᖃᓕᒫᕐᓂᐊᖅᐸᒃᑲ 
ᑖᒃᑯᐊ ᐊᐱᖅᑯᑎᒋᔭᒃᑲ. 
 
ᐅᖃᖅᑏ, ᑖᒃᑯᐊ ᓈᓴᐅᑎᖏᑦ ᐅᕙᓃᑦᑐᑦ 65-ᓂᒃ 
ᑳᓐᑐᕌᒃᑎᑦᑎᓂᖅ 2016−17 ᐊᕐᕌᒍᖓᓂᒃ ᑖᒃᑯᐊ 
ᐱᓕᕆᐊᖑᓯᒪᔪᑦ. ᑳᓐᑐᕌᒃᓗ ᐱᓕᕆᕕᖓᓂ 
ᓄᓇᓕᓕᕆᔨᒃᑯᓐᓂᒃ ᑖᒃᑯᐊ 
ᓇᓗᓇᐃᔭᖅᓯᒪᑦᑎᐊᖅᑐᑦ ᓱᓇᐅᓂᖏᑦ ᐃᒪᓐᓇ 
ᑕᐃᔭᐅᔪᖅ. 
 
ᐅᖃᖅᑏ, ᐊᐱᖅᑯᑎ 1:  
 
ᐊᑐᐃᓐᓇᕈᖅᑎᑦᑎᒍᑎᒃ ᑎᒥᒧᑦ ᓄᓇᓕᓕᕆᔨᒃᑯᓐᓂ 
2016-ᒥ ᓇᓗᓇᐃᖅᓯᒪᔪᑦ ᐱᓕᕆᐊᓄᑦ 
ᐊᑭᓕᖅᑑᑏᑦ ᐃᖅᑲᓇᐃᔮᒧᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐊᒻᒪ 
ᐃᖅᑲᓇᐃᔭᑲᐃᓐᓇᖃᖅᑕᖅᑐᑦ 
ᐃᖅᑲᓇᐃᔭᐃᓐᓇᖅᑐᓄᓪᓗ ᑳᓐᑐᕌᒃᑎᐅᔪᒧᓪᓗ 
ᐅᕝᕙᓘᓐᓃᑦ ᐃᓄᖃᓐᖏᑦᑐᖅ.  
 
ᐅᓇ ᐃᓚᒋᓗᒍ ᐅᓂᒃᑳᖃᑦᑕᕐᓂᐅᔪᖅ 
ᐃᖅᑲᓇᐃᔭᑐᐃᓐᓇᖅᑐᓄᑦ ᐃᓂᒋᔭᖏᓐᓂ 
ᑮᓇᐅᔭᖃᓐᖏᑎᑕᐅᓪᓗᑎᒃ ᐃᖅᑲᓇᐃᔭᖅᑐᑦ. 
ᑖᓐᓇ ᐊᐱᖅᓲᑦ ᐅᕙᓂ ᐊᑕᐅᓯᕐᒥ ᓈᓴᐅᑏᑦ 
ᐃᒪᐃᓕᖓᔪᖅ:  
 
a. ᒫᓐᓇᐅᔪᖅ ᑳᓐᑐᕌᑉ ᐱᒋᐊᕐᕕᒃᓴᖓ 
b. ᒫᓐᓇᐅᔪᖅ ᑳᓐᑐᕌᑉ ᐃᓱᓕᕝᕕᒃᓴᖓ 
c. ᑳᓐᑐᕌᒃ ᐃᓚᔭᐅᓐᓂᕈᓂ, ᖃᖓ 

ᐱᒋᐊᕐᕕᒃᓴᕆᐊᓐᖓᓚᐅᖅᐸ 
d. ᑳᓐᑐᕌᒃ ᐊᑭᖓ ᖃᓄᖅ ᐋᖅᑭᒃᑕᐅᓚᐅᖅᐸ 
e. ᐱᓕᕆᐊᖓᕚ ᑳᓐᑐᕌᒃᑎᒧᑦ ᓄᓇᕗᒦᑦᑐᒧᑦ 

ᐅᕝᕙᓘᓐᓃᑦ ᓯᓚᑖᓃᑦᒧᑦ 
f. ᐱᓕᕆᐊᐅᓐᓂᕈᓂ ᓄᓇᕗᒻᒥ, ᓇᓪᓕᐊᓐᓂ 

ᓄᓇᓕᓐᓂ ᐊᒻᒪ ᖃᓄᖅ ᐊᑲᓂᐅᑎᒋᓚᐅᖅᐸ 
g. ᖃᓄᐃᒻᒪᑦ ᐃᖅᑲᓇᐃᔮᑦ ᑳᓐᑐᕌᕈᑕᐅᓚᐅᖅᐸᑦ  

ᐃᓐᓄᑦᑕᐅᓐᖏᖔᖅᑐᑎᑦ ᑖᕗᓐᖓᓕᒫᖅ 
ᐃᖅᑲᓇᐃᔭᖅᑎᓄᑦ, ᐊᒻᒪᓗ 

h. ᓇᓪᓕᐊᑦ ᐃᖅᑲᓇᐃᔮᖅ ᐊᔾᔨᖓᓂᒃ 
ᐊᔾᔨᐸᓗᐊᓂᓪᓘᓐᓃᑦ ᐱᓕᕆᒐᔭᓚᐅᖅᐸ 

 
ᐊᐱᖅᑯᑎᒃ 3−ᒥᑦ ᐊᑐᐃᓐᓇᐅᑎᑕᐅᔪᑦ 
ᓇᓗᓇᐃᔭᖅᓯᒪᔪᑦ ᐊᑐᓂ ᐃᖅᑲᓇᐃᔮᒧᑦ ᑕᐃᒎᓯᑦ 
ᐅᑯᐊᖑᕗᑦ:  
 
a. ᖃᖓ ᑭᖑᓪᓕᕐᒥ ᐃᖅᑲᓇᐃᔮᖅ 

ᑐᓴᐅᒪᔾᔪᑕᐅᓚᐅᖅᐸ 
b. ᖃᔅᓯᐊᖅᑎ ᐃᖅᑲᓇᐃᔮᑦ ᑐᓴᐅᒪᔾᔪᑕᐅᓚᐅᖅᐸᑦ 

ᐊᒻᒪ ᖃᖓ, ᐊᒻᒪᓗ 
c. ᒫᓐᓇᐅᔪᖅ ᒫᓐᓂᕐᓂᓵᖑᔪᕐᓘᓐᓃᑦ 

ᐃᖅᑲᓇᐃᔮᖅ ᖃᐅᔨᓴᕈᑕᐅᓯᒪᕙ 
 
ᐊᐱᖅᑯᑎᒃ 4:  
 
ᐊᑐᐃᓐᓇᕈᖅᑎᑕᐅᔪᖅ ᑎᒥᒧᑦ ᓇᓗᓇᐃᔭᖅᓯᒪᔪᖅ 
ᓄᓇᓕᓕᕆᔨᒃᑯᓐᓂᒃ 2017 ᐄᐳᕈ 1-ᒥ 
ᓇᓗᓇᐃᖅᓯᒪᔪᖅ ᐃᖅᑲᓇᐃᔮᖅ ᑕᐃᒎᓯᖓ 
ᑮᓇᐅᔭᐃᑦ ᓱᓇᐅᕙᑦ ᐃᖅᑲᓇᐃᔭᐃᓐᓇᕐᓂᐊᖅᐹ 
ᐅᕝᕙᓘᓐᓃᑦ 
ᐃᖅᑲᓇᐃᔭᑐᐃᓐᓇᑲᐃᓐᓇᖃᑦᑕᕐᓂᐊᖅᐸ 
ᑳᓐᑐᕌᑎᐅᔪᓄᓪᓘᓐᓃᑦ ᐃᓄᖃᓐᖏᑐᕐᓘᓐᓃᑦ.? ᐄ, 
ᐊᑐᐃᓐᓇᐅᑎᓪᓗᒋᑦ ᑖᒃᑯᐊ ᐃᖅᑲᓇᐃᔭᑐᐃᓐᓇᖅᑐᑦ 
ᑳᓐᑐᕌᖃᖅᑐᑦ ᒫᓐᓇᓗ ᑮᓇᐅᔭᖃᖅᑎᑕᐅᓪᓗᓂ 
ᐃᖅᑲᓇᐃᔮᖅ. 
 
ᐊᐱᖅᑯᑎᒃ 5:  
 
ᑖᓐᓇ ᑕᐃᓐᓇᓴᐃᓐᓇᖅ  
ᐅᖃᑕᐃᓐᓇᖅᑐᖅ ᓯᕗᓪᓕᖅ 2018-ᒥᓂᑦ 
 
ᐊᐱᖅᑯᑎᒃ 6: 
 
ᖃᓄᐃᑦᑐᓂᑦ ᐱᓕᕆᐊᖃᖅᐸᑦ ᑳᓐᑐᕌᒃ 
ᐃᓗᓕᖃᖅᐸ ᐊᑐᓂ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑐᓄᑦ 
ᐱᓕᕆᐊᖑᔪᑦ ᓇᓗᓇᐃᖅᓯᒪᔪᑦ ᐊᒻᒪᓗ 
ᐱᓕᕆᐊᖑᓂᐊᖅᑐᖅ ᑐᒃᓯᕋᐅᑎᒧᑦ ᐊᒻᒪ ᖃᓄᑎᒋ 
ᑕᑭᓂᖃᕐᓂᐊᖅᐸ ᓱᓇᓪᓗ ᑳᓐᑐᕌᒃ 
ᐃᓗᓕᕆᓂᐊᖅᐸᖏᑦ? 
 
ᐊᐱᖅᑯᑎᖓ 7:  
 
ᑳᓐᑐᕌᒃ ᐅᓂᒃᑳᖃᑦᑕᕐᓗᓂ ᐊᑐᓃᖅᑕᕐᓗᒋᑦ ᒪᑯᐊᓗ 
ᓂᐅᕕᕈᑕᐅᖃᑦᑕᖅᑐᑦ ᑖᓐᓇ ᑳᓐᑐᕌᒃᑎ  

ᐱᓕᕆᑎᓪᓗᒍ ᐊᒻᒪ ᐱᔭᒃᓴᖏᑦ ᑖᒃᑯᐊ ᖁᓖᑦ 
ᐃᖅᑲᓇᐃᔭᖅᑐᑦ. ᓇᓪᓕᐊᓐᓃᖔᖅᐸᑦ ᐱᓕᕆᕕᓐᓂ 
ᒐᕙᒪᒃᑯᓐᓂ? 
 
ᐊᐱᖅᑯᑦ 8: 
 
ᐊᒻᒪ ᓇᓪᓕᐊᑦ ᑖᒃᑯᐊ ᓄᓇᓕᓕᕆᔨᒃᑯᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖅᑐᑦ 
ᐱᓕᕆᖃᑎᒌᑦᑎᐊᕐᓗᑎᒃ ᐃᓕᓐᓂᐊᖅᑎᑦᑎᓗᑎᒃ 
ᓄᓇᕗᒻᒥᐅᓂᒃ ᖃᕆᓴᐅᔭᓕᕆᓂᕐᒧᑦ? 
 
ᐊᐱᖅᑯᑦ 9: 
 
ᖃᔅᓰᖅᑕᖅᑐᑎᒃ ᑖᒃᑯᐊ ᖃᕆᓴᐅᔭᓕᕆᓂᕐᒧᑦ 
ᐱᓕᕆᔪᑦ ᐊᑐᐃᓐᓇᕈᕐᕕᐅᖃᑦᑕᖅᐸᑦ ᖃᔅᓰᓪᓗ 
ᐃᓕᓐᓂᐊᖄᓂᖃᑦᑕᖅᐸᑦ ᐃᓕᓴᐃᑎᓪᓗᒋᑦ? 
 
ᐊᐱᖅᑯᑦ 10: 
 
ᖃᑦᓯᑦ ᐃᓕᓐᓂᐊᖅᑐᑦ ᐱᓕᕆᕙᑦ ᑖᒃᑯᓄᖓ 
ᓄᓇᓕᓕᕆᔨᒃᑯᓐᓄᑦ? 
 
ᐊᐱᖅᑯᑦ 11:  
 
ᖃᑦᓰᑦ ᐃᓕᓐᓂᐊᕌᓂᒃᑐᑦ  
ᖃᕆᓴᐅᔭᓕᕆᓂᕐᒥᒃ ᑭᓇᒃᑯᓐᓄᑦ ᐱᓕᕆᕙᑦ ᐊᒻᒪᓗ 
ᒐᕙᒪᒃᑯᓐᓂ ᐱᔨᑦᑎᕋᖅᑎᓄ? 
 
ᑖᒃᑯᐊ ᐱᐊᓂᒃᑐᑦ ᑎᑎᕋᖅᓯᒪᔪᓄᑦ ᐊᒻᒪ 
ᓂᕆᐅᒃᑐᖓ ᑐᓂᓯᒃᑲᓐᓂᕈᓐᓇᕐᓂᕐᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ. (ᑐᓵᔨᑎᒍᑦ) 
ᓇᓗᓇᐃᕐᓗᒍ ᑖᒃᑯᐊ ᒥᓂᔅᑕᐃᑦ ᐋᒡᒑᖅᑐᖃᓐᖏᒻᒪᑦ 
ᑐᓴᖅᑐᖃᖅᑲᐅᖕᒪᑦ ᓇᐃᓚᔪᒥᒃ. ᐅᖃᕈᓐᓇᓐᖏᑦᑐᖓ  

ᓇᑭᓐᖔᕐᒪᖔᑦ ᑐᓴᑐᐃᓐᓇᖅᑲᐅᔪᖓ ᐋᒡᒑᖅᑐᒥᒃ.  
 
(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑎᒍᑦ ᐊᐱᖅᑯᑎᑦ. 
ᑎᑎᖅᑲᑎᒍᑦ ᐊᐱᖅᑯᑎᕕᓂᕐᒧᑦ ᑭᐅᔾᔪᑎᑦ. ᑭᐅᔾᔪᑎᑦ 
ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᑭᐅᔾᔪᑎᑦ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 009 - 5(2): ᒪᓕᒐᒃᓴᖅ 

21, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᖏᕐᕋᐃᓇᖅᑐᓄᑦ ᑮᓇᐅᔭᖃᕐᕕᓐᓄᑦ 
ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ 
ᒪᓕᒐᒃᓴᖅ 21 ᑖᓐᓇ ᐋᖅᑭᒋᐊᕈᑎ 
ᑲᐃᕙᖃᑦᑕᖅᑐᓄᑦ ᑮᓇᐅᔭᑦ ᒪᓕᒐᖅ ᐊᒻᒪᓗ 
ᕿᒥᕐᕈᔭᐅᓗᑎᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 
ᐊᒻᒪ ᒪᓕᒐᒃᓴᖅ ᐊᑐᐃᓐᓇᐅᓕᖅᑐᖅ 
ᐃᓱᒪᒃᓴᖅᓯᐅᕈᑕᐅᓗᓂ ᑲᑎᒪᑐᐃᓐᓇᖅᑐᓂᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑖᓐᓇ ᐱᖁᔭᒃᓴᖅ 21 
ᑲᑎᒪᔾᔪᑎᒃᓴᓂᒃ ᓴᖅᑭᓐᓂᐊᖅᑐᖅ ᐱᖓᔪᐊᓐᓂ ᒫᑦᓯ 
6.  
 
ᓴᖅᑭᑕᐅᓂᖏᑦ ᑎᑎᖅᑲᑦ. ᓴᖅᑭᑕᐅᓂᖏᑦ 
ᑎᑎᖅᑲᑦ. ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 129 - 5(2): 

ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ 
ᐅᓂᒃᑳᖓᑦ 2016-2017 (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ. 
ᑖᒃᑯᐊ ᓴᖅᑭᑦᑎᒍᒪᕙᒃᑲ 2016-2017 
ᐃᓕᓐᓂᐊᖅᑐᓕᕆᓂᕐᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 130 - 5(2): 

ᓂᕈᐊᖅᑎᖏᑕ ᐃᓱᒫᓘᑎᖏᑦ ᐃᓄᓕᒫᓂᑦ 
ᑲᑎᒪᓂᐅᓚᐅᖅᑐᓂ ᑲᖏᖅᑐᒑᐱᒻᒥ 
ᕿᑭᖅᑕᕐᔪᐊᒥᓗ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᑦᑎᑦᑎᔪᒪᕗᖓ ᑲᑎᖅᓱᖅᓯᒪᔪᓂᒃ 
ᐅᖃᐅᓯᐅᖃᑦᑕᓚᐅᖅᑐᓂᒃ, ᐅᖃᐅᓯᐅᔪᓂᒃ ᐊᒻᒪ 
ᐃᓱᒫᓘᑎᐅᔪᓂᓪᓗ ᒫᓐᓇᓵᖅ 
ᑲᑎᒪᑎᑦᑎᖃᑦᑕᓚᐅᕋᒪ ᑭᒡᒐᑐᖅᑕᓐᓂ 
ᑲᖏᖅᑐᒑᐱᒻᒥ ᐊᒻᒪ ᕿᑭᖅᑕᕐᔪᐊᕐᒥ. 
 
ᐅᖃᖅᑎᑦᑎᔩ, ᖁᔭᓐᓇᒦᖅᐸᒃᑲ ᑭᒡᒐᑐᖅᑕᓐᓂ 
ᐅᐸᒍᓐᓇᓚᐅᕐᒪᑕ ᐊᒻᒪ ᐊᒥᓱᓂᑦ ᐅᕙᓐᓄᑦ 
ᐅᖃᐅᓯᖃᓚᐅᕐᒪᑕ ᐃᓱᒫᓘᑎᒥᓂᒃ ᐱᓗᐊᖅᑐᒥᓪᓗ 
ᐅᖃᐅᓯᐅᓚᐅᖅᑐᖅ ᐃᖅᑲᓇᐃᔮᔅᓴᐃᑦ ᐊᒻᒪ 
ᐱᕙᓪᓕᐊᔭᕆᐊᖃᕐᓃᑦ. ᐃᓕᓐᓂᐊᖅᑐᓕᕆᓂᕐᓗ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᓗ, ᓄᓇᓖᓪᓗ 
ᐊᖏᔫᑏᑦ ᐱᖁᑏᑦ ᐊᒻᒪ ᐊᖑᓇᓱᒃᑐᓕᕆᓂᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ  
ᓚᐃᑦᓯᑑᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 131 - 5(2): 

ᓂᐅᕕᖃᑦᑕᓂᕐᒧᑦ ᐅᓂᒃᑳᖅ 2016-2017 
ᑳᓐᑐᕌᒃ ᑎᑎᕋᖅᓯᒪᔪᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓂ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᓪᓕᒥᕐᒥ ᑲᑎᒪᑐᐃᓐᓇᖅᑎᓪᓗᑕ 
ᐃᓱᒪᒃᓴᖅᓯᐅᓚᐅᖅᑐᒍᑦ ᑳᓐᑐᕌᒃᑦ-ᕈᑕᐅᖃᑦᑕᖅᑐᑦ 
ᐱᔨᑦᑎᕋᕈᑎᑦ ᐱᓕᕆᓪᓗᑎᑦ ᐃᖅᑲᓇᐃᔭᖅᑏᑦ 
ᓴᖅᑭᑎᑕᐅᓚᐅᕐᒪᑕ ᒥᓂᔅᑕ ᐅᖃᖅᖢᓂ 
ᑐᒃᓯᕋᓚᐅᕐᒪᑦ ᐅᕙᓐᓄᑦ ᑐᓂᓯᖁᓪᓗᓂ ᐊᑎᓂᑦ, 
ᐅᓪᓗᖏᓪᓗ ᖃᖓ ᐱᒋᐊᖅᐸᑦ, ᒥᓂᔅᑕ ᕿᒥᕐᕈᖅ  

ᑖᒃᑯᐊ ᐸᓯᔭᐅᔾᔪᑕᐅᓚᐅᖅᑐᑦ. 
 
ᒥᓂᔅᑕ ᑖᒃᑯᐊ ᓇᓗᓇᐃᖅᑕᒃᑲ ᐊᑏᑦ ᐅᕙᓂ 
ᑎᑎᕋᖅᓯᒪᔭᒃᑲ ᐊᐱᖅᑯᑎᓂᒃ ᑖᒃᑯᐊ 
ᓇᓗᓇᐃᔭᖅᓯᒪᔪᑦ ᐊᕕᒃᑐᖅᓯᒪᓪᓗᑎᒃ 
ᖃᓄᐃᑦᑑᒻᒪᖔᑦ ᐃᖅᑲᓇᐃᔮᑦ ᐊᒻᒪᓗ 
ᐊᑭᓕᖅᑕᐅᓃᑦ ᐅᓄᕐᓂᖏᑦ ᐊᑐᓂ ᑳᓐᑐᕌᒃᑦ-
ᑎᐅᔪᒧᑦ. ᑖᒃᑯᐊ ᐊᒥᖅᑳᕈᑎᒋᔭᒃᑲ ᒥᓂᔅᑕᒧᑦ ᐊᒻᒪ 
ᑭᒃᑯᓕᒫᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 
ᑲᔪᓯᓗᑕ. ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᖅ ᐊᓯᖏᓐᓂᒡᓗ 
ᐱᖁᔭᒃᓴᐃᑦ ᓇᐃᓴᐅᑎᓖᑦ 13, 15, 16, 17 
ᐊᒻᒪᓗ 18. ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᐋᖁᐊᖅ.  
 
ᐊᒻᒪᓗ ᐊᑖ, ᐱᖁᔨᕗᖔᕈᑎᒧᑦ ᓇᐃᓴᐅᑎᓕᖕᒧᑦ 
17.5(2) ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ, 
ᑲᑎᒪᓂᐊᖅᑐᓯ ᓄᖅᑲᕈᒪᓕᓚᐅᓐᖏᓐᓂᓕᒫᔅᓯᓐᓂᒃ.  
 
ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ ᒫᓐᓇ 
20 ᒥᓂᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᖅᑎ.  
 
>>ᓄᖅᑲᖓᑲᐃᓐᓇᖅᑐᑦ 15:26ᒥ 
ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 15:50ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᒪᓕᒐᓕᐅᖅᑏᑦ, ᓄᓇᕗᒻᒥᐅᑕᐃᑦ ᑏᕖᒃᑯᑦ 
ᑕᑯᓐᓈᖅᑐᑦ ᓈᓚᑦᑐᐃᓪᓗ ᓈᓚᐅᑎᒃᑯᑦ.  
 
ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 
ᑲᑎᒪᑐᐃᓐᓇᓂᕐᒥᒃ ᐅᑯᓂᖓ ᐱᔭᔅᓴᖃᖅᑐᒍᑦ.  

ᒪᓕᒐᒃᓴᐃᑦ 13, 15, 16, 17 ᐊᒻᒪ 18, ᐊᒻᒪᓗ 
21. ᑲᑎᒪᔩᑦ ᖃᓄᐃᒍᒪᕚᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑲᔪᕼᐃᕼᐅᐊᖅᖢᒍ 
ᑖᓐᓇ ᒪᓕᒐᒃᓴᖅ 15, ᕿᒥᕐᕈᐊᕐᓗᑎᒍᑦ. ᐊᒻᒪ 
ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᕼᐊᐃᑦ 2019-2020 
ᐅᑯᐊ ᓄᓇᓕᖕᓂᑦ ᐱᔨᑦᓯᕋᖅᑐᓕᕆᔨᒃᑯᑦ, 
ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑐᓕᕆᔨᒃᑯᓪᓗ 
ᕼᐃᕗᓪᓕᐅᑎᓗᒋᑦ ᐊᒻᒪ ᑭᖑᓂᐊᒍᑦ 
ᐃᒡᓗᓕᕆᕐᔪᐊᒃᑯᑦ. ᐱᕕᖃᕐᓂᕈᑦᑕᓪᓗ ᐅᑯᐊ 
ᐃᓄᓕᕆᔨᒃᑯᑦ ᐱᓕᕆᕝᕕᖏᑦ 
ᖃᐅᔨᕼᐊᕆᐊᓕᕐᓗᑎᒍᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒌᑉᐱᑖ ᐱᓕᕆᐊᕆᖅᑳᕐᓂᐊᕐᓗᒍ 
ᒪᓕᒐᒃᓴᖅ 15? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᖅᑑᑎᒃᓴᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019−2020 - ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᓂᔅᑕ 
ᑯᓱᒐᖅ ᐊᐱᕆᒍᒪᔭᕋ ᐃᖅᑲᓇᐃᔭᖅᑎᓂᑦ 
ᓴᓂᓕᖃᕈᒪᓂᐊᖅᑮᑦ ᐅᖃᕆᐊᖅᑐᕕᒻᒥ? 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒫᓂ ᓵᑉᓯᖕᓃᖃᑎᖃᕈᒪᕗᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᑲᑎᒪᔩᑦ ᐊᖏᖅᑭᓯ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, 
ᑖᒃᑯᐊ ᓴᓂᐊᓅᖅᑎᓚᐅᕐᒥᒃᑭᑦ. 
 

ᖁᔭᓐᓇᒦᒃ. ᑎᑎᕋᖅᑕᐅᒍᓐᓇᓂᐊᕐᖓᑦ ᑲᑎᒪᔾᔪᑎᓄᑦ 
ᒥᓂᔅᑕ ᑯᓱᒐᖅ ᑭᒃᑰᒻᒪᖔᑎᒃ ᓴᓂᓕᕆᓂᐊᖅᑖᒃᑭᒃ 
ᐅᖃᐅᓯᕆᒃᑭᒃ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᑉᓯᖕᓃᑦᑐᖅ ᑐᖓᓕᕋ ᑳᓐᔅᑕᓐᔅ 
ᔅᑐᐊᕆ. ᐊᒻᒪ ᑐᖓᓕᒃᑲᓐᓂᕋ ᓄᓇᓖᑦ 
ᒐᕙᒪᖏᓐᓄᑦ ᐊᐅᓚᑦᓯᖃᑕᐅᖃᑦᑕᖅᑐᓂ ᒥᔅᑕ 
ᑲᐃᔪᓪ ᓰᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᒋᐊᓪᓚᕆᓚᐅᓐᖏᓐᓂᑦᑎᓐᓂ ᐅᓪᓗᑐᐃᓐᓇᕐᒥ 
ᑕᐃᒫᑦᑕᐃᓐᓇᖅ ᐅᖃᐅᑎᒋᐊᖅᑲᔅᓯ ᑲᑎᒪᔩᑦ 
ᐃᔅᓯᕙᐅᑕᐅᓪᓗᖓ ᐱᔪᓐᓇᐅᑎᒃᑲ ᐃᔅᓯᕙᐅᑕᐅᓗᖓ 
ᒪᓕᓐᓂᐊᕋᒃᑭᑦ ᐊᑕᐅᓯᐊᑐᐃᓐᓇᕐᓗᓯ 
ᐃᓕᓴᕆᖃᑦᑕᕐᓂᐊᕋᔅᓯ. ᑕᕝᕙᓃᑦᑐᒍᑦ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᖁᑎᕐᔪᐊᓕᕆᔪᒍᑦ, 
ᐊᖏᔫᑎᓕᕆᔪᒍᑦ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 
ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᔭᕆᐊᓖᑦ $116 
ᒥᓕᐊᓐ 600... ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᑯᓐᓈᖅᑐᒋᑦ ᐱᓕᕆᐊᔅᓴᓄᑦ ᐸᕐᓇᐅᑎᓯ, 
ᓈᓴᖑᑎᖓ 224, ᐊᐱᖅᑯᑎᔅᓴᖃᕋᒪ. 
ᖁᓪᓕᖅᐹᖓᓂ ᓇᓗᓇᐃᖅᓯᓯᒪᒻᒪᑦ 
ᖃᐅᔨᓴᖅᑎᐅᖃᑦᑕᖅᑐᐃᒡᒎᖅ ᐱᔨᑦᑎᕋᖅᑏᑦ. 
ᑕᕝᕙᓐᖓᑦ 2018-ᒥ 2019-ᒧᑦ ᐊᒻᒪ 2019-2020-
ᒧᑦ ᑖᒃᑯᐊ ᖃᐅᔨᓴᖅᑏᑦ ᐱᔨᑦᑎᕋᖅᑏᑦ. 
ᒥᑭᓪᓕᒋᐊᖅᑐᓂᒃ ᑕᑯᔅᓴᐅᒻᒪᑕ ᑮᓇᐅᔭᖓ. ᑖᒃᑯᐊ 
ᓇᓗᓇᐃᕈᓐᓇᖅᑭᒌᑦ ᓱᒻᒪᑦ ᑕᐃᒪᐃᒻᒪᖔᑕ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑮᓇᐅᔾᔭᔅᓵᖏᑦ 
ᒥᑭᓪᓕᒋᐊᖅᑕᐅᓂᖏᑦ ᐱᔾᔪᑎᒋᓪᓗᒋᑦ ᑕᐃᓐᓇ 
ᒪᔪᕈᑎᓕᕆᔨᒻᒪᕆᒃ ᐃᖅᑲᓇᐃᔮᖓ ᒫᑦᓯᒥ 
ᐃᓱᓕᔪᒻᒪᑦ. ᐱᓕᕆᕕᓪᓗ ᑮᓇᐅᔭᖏᓐᓂᒃ 
ᑮᓇᐅᔭᓕᕆᔨᕋᓛᒃᑯᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᕋᓛᖏᑦ ᑕᕝᕗᖓ ᐃᖅᑲᓇᐃᔮᒧᖔᖅ 
ᐃᓕᔭᐅᓯᒪᔪᑦ 2019-2020-ᒧᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᕆᒃᑲᓐᓂᓕᕐᓗᖓ ᑕᕝᕙᓂᔅᓴᐃᓐᓇᖅ ᑕᒪᒃᑯᐊ 
ᖃᐅᔨᓴᖅᑏᑦ ᐱᔨᑦᑎᕋᖅᑏᓂᓛᒃ ᓄᓇᓕᓐᓂ 
ᒐᕙᒪᒃᑯᖏᓐᓄᑦ ᐱᔨᑦᑎᕋᖅᑎᑯᓐᓄᑦ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᓪᓚᕝᕕᖃᐅᕐᖓᑕ.  
ᖃᑦᑎᐊᖅᑎᖅᑐᑎᑦ ᐊᕐᕌᒍᒥ ᖃᐅᔨᓴᖃᑦᑕᓲᖑᕙᑦ 
ᓄᓇᓕᓐᓂ ᐱᖁᑎᖏᓐᓂ ᖃᐅᔨᓴᖃᑦᑕᓲᖑᕙᑦ 
ᓄᓇᓕᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᖃᐅᔨᓴᖅᑕᐅᓂᖏᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᓂᓛᒃ ᐱᖁᑎᑦ 
ᖃᐅᔨᓴᖅᑎᓄᑦ ᓇᓪᓕᕌᖓᑕ ᓇᓗᓇᐃᖅᓯᒪᖃᑦᑕᕐᒪᑦ, 
ᐅᑯᐊ ᖃᐅᔨᓴᖅᑕᐅᔭᕆᐊᖃᓕᖅᑐᑦ ᓲᕐᓗ ᐃᒡᓗᕐᔪᐊᑦ 
ᓴᓇᔭᐅᕙᓪᓕᐊᔪᑦ ᑎᑎᕋᕐᕖᓪᓘᓐᓃᑦ 
ᖃᐅᔨᓴᖅᑕᐅᔭᕆᐊᖃᓲᖑᖕᒪᑕ ᐋᖅᑭᐅᒪᓂᕆᔭᖏᓐᓂᑦ 
ᐃᓗᓕᖃᓲᖑᑉᓗᑎᒃ. ᑕᒪᒃᑯᐊ ᓇᓪᓕᖄᖓᑕ 
ᖃᐅᔨᓴᖅᑕᐅᖃᑦᑕᖅᑐᑦ.  
ᐆᒃᑑᑎᒋᓗᒋᑦᑕᐅᖅ ᑕᒪᒃᑯᐊ ᐃᑭᑦᑕᖅᑐᓕᕆᓂᕐᒧᑦ 
ᖃᐅᔨᓴᖅᑕᐅᔪᖅᑕᖃᕆᐊᖃᓲᖑᒻᒥᖕᒪᑦ 
ᓴᕕᒐᔭᐅᓕᕆᓂᕐᒧᑦ. ᑕᒪᒃᑯᐊ ᓇᑉᐸᖅᑕᐅᕙᓪᓕᐊᔪᑦ 
ᐃᒡᓗᕐᔪᐊᑦ ᓄᑖᖑᖅᑎᖅᑕᐅᔪᓪᓘᓐᓃᑦ ᓴᕕᒐᐅᔭᖏᑦ 
ᐋᖅᑭᐅᒪᖕᒪᖔᑕ, ᒪᓕᒐᕐᓂᒃ ᓯᖁᒥᑦᓯᓯᒪᓐᖏᒻᒪᖔᑕ 
ᖃᐅᔨᓴᖅᑕᐅᔭᕆᐊᖃᓲᖑᖕᒪᑕ ᐊᒥᓱᐊᖅᑎᖅᖢᑎᒃ 
ᑖᒃᑯᐊ ᖃᐅᔨᓴᖅᑕᐅᓲᑦ. ᑕᒪᒃᑯᐊᓗ 
ᐅᖁᖅᓴᐅᑎᓕᕆᓃᖅ, ᑭᐊᒃᓴᐅᑎᓕᕆᓃᖅ. 
ᖃᐅᔨᓴᕐᓂᖅᑕᖃᖃᑦᑕᖅᑐᖅ ᑕᕝᕘᓇ. ᐊᒻᒪ ᖁᒻᒧᐊᒍᑏᑦ 
ᑕᒪᒃᑯᐊ ᖁᓕᕇᓕᖕᓄᑦ ᐃᓚᖏᑦ 
ᖃᐅᔨᓴᖅᑕᐅᔭᕆᐊᖃᓲᖑᖕᒪᑕ, ᖁᒻᒧᐊᒍᑏᑦ ᑕᒡᕙᓂ 
ᐃᓚᐅᓂᖃᖅᖢᓂ. ᐃᓚᖏᑦ ᒪᑯᐊ ᐃᒃᓯᕙᐅᑕᐃᑦ 
ᐃᖏᕝᕕᒋᑉᓗᒋᑦ ᒪᔪᕋᐅᑎᒃᑯᑦ ᒪᔪᕈᑕᐅᓲᖑᒻᒥᖕᒪᑕ.  
ᑕᒪᒃᑯᐊᓗᒃᑖᖅ ᓇᓪᓕᕌᖓᑦᑕ 
ᖃᐅᔨᓴᖅᑕᐅᔭᕆᐊᖃᖃᑦᑕᖅᑐᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ. ᑕᐃᒪᓕ 
ᐊᐱᕆᒃᑲᓐᓂᓚᕿᑐᐃᓐᓇᖅᑯᖓ ᑕᕝᕙᓂᔅᓴᐃᓐᓇᖅ 
ᒪᑉᐱᒐᖓᓂ 224-ᒥ, ᓯᕗᓪᓕᐅᑎᑕᐅᓂᐊᖅᑐᐃᑦ 
2018-2019-ᒥ ᓯᕗᓪᓕᐅᑎᑕᒥᓃᑦ. ᑐᑭᓯᓯᒪᒐᒪ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᑲᑐᔾᔨᖃᑎᖃᖅᑐᑎᑦ ᑮᓇᐅᔭᓕᕆᔨᒃᑯᓐᓂᑦ 
ᖃᐅᔨᒐᓱᐊᕐᖓᑕ ᐋᖅᑭᒋᐊᕈᑎᔅᓴᓯᐅᕐᖓᑕᒎᖅ 
ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᓂᑦ  

ᐸᕐᓇᓐᓂᕆᖃᑦᑕᖅᑕᖓᓂᒃ. 
 
ᑕᒪᒃᑯᐊ ᖃᐅᔨᓴᕆᐊᓕᕈᓘᔮᓗᐃᑦ ᐃᓱᒪᒋᓪᓗᒋᑦ 
ᖃᐅᔨᓴᖅᑎᓄᑦ ᐊᔾᔨᒌᓐᖏᑦᑐᓄᑦ ᑕᐃᒪ 
ᐱᓕᕆᕕᓯᒎᖅ ᑮᓇᐅᔭᓕᕆᔨᒃᑯᓐᓂ 
ᐱᓕᕆᖃᑎᖃᖅᑐᑎᒃ ᖃᓄᑎᒋ ᐊᑭᑐᔪᓄᑦ 
ᐸᕐᓇᐅᑎᓄᑦ ᐸᕐᓇᖃᑦᑕᖅᑭᓯ? ᖃᓄᑎᒋ 
ᓯᕗᓂᑐᖃᑦᑎᓐᓄᑦ? ᓄᓇᕗᒻᒥ ᓄᓇᓕᓐᓄᑦ 
ᑐᕌᖓᓂᐊᖅᑐᓄᑦ ᑕᓪᓕᒪᓄᑦ? ᓯᕗᓂᑦᑎᓐᓄᑦ? 
ᐅᕝᕙᓘᓐᓃᑦ ᐊᕐᕌᒎᓐᓄᒃ ᒪᕐᕉᖕᓄᒃ ᐊᒡᒋᑑᓐᓄᒃ? 
ᖃᓄᐃᓕᖓᕙᑉᐸ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐸᕐᓇᑕᐅᓂᕆᖃᑦᑕᖅᑕᖓ ᐊᕐᕌᒍᓄᑦ ᑕᓪᓕᒪᓄᑦ 
ᐸᕐᓇᖕᓂᖅ ᐊᒻᒪᓗᑦᑕᐅᖅ ᐱᓕᕆᐊᔅᓴᓄᑦ 
ᐸᕐᓇᐅᑎᓕᐅᕐᓂᐊᕐᓗᓂ ᐅᑉᐱᓇᖅᑎᑦᑎᒐᓱᓪᓗᓂ 
ᐃᓚᒋᔭᐅᓂᐊᖅᑐᓂᑦ ᑕᓪᓕᒪᓄᑦ ᐊᕐᕋᒍᓄᑦ 
ᐊᑭᑐᔪᖅᑐᕈᑎᔅᓴᓄᑦ ᑮᓇᐅᔭᓕᕆᔨᒃᑯᑦ 
ᐱᖃᑎᒋᓪᓗᒋᑦ ᓴᓇᖃᑦᑕᖅᑕᕗᑦ. 
ᐊᑭᑐᔪᖅᑐᕈᑎᔅᓴᐃᑦ $2 ᒥᓕᐊᓐ ᐅᖓᑖᓃᑦᑐᐃᑦ 
ᓱᒻᒪᑦ ᓴᖅᑭᕆᐊᖃᕐᒪᖔᑕ, ᖃᓄᖅ 
ᐊᐅᓚᑕᐅᒐᔭᕐᒪᖔᑕᓗ ᕿᒥᕐᕈᔭᐅᓲᑦ. ᐊᒻᒪ ᑕᒪᒃᑯᐊ 
ᓄᓇᓖᓪᓗ ᐸᕐᓇᐅᑎᖏᑦ ᐃᓱᒪᒋᔭᐅᒋᐊᓲᖑᒻᒥᔪᑦ  
ᐸᕐᓇᑎᓪᓗᑕ. ᐊᒻᒪ ᖁᑦᑎᓂᖅᐹᑦ ᓇᓖᕌᕋᔅᓴᐃᑦ 
ᓄᓇᖓᓗ ᓈᒻᒪᒃᑲᔭᕋᓗᐊᕐᒪᖔᑦ ᖃᐅᔨᓴᖅᑕᐅᓲᑦ, 
ᒪᑭᒪᒍᓐᓇᕋᔭᕋᓗᐊᕐᒪᖔᕐᓗ. ᑕᐃᒪ 
ᓴᓇᔭᐅᒋᐊᓕᖅᑲᑦ ᑐᑭᓯᓯᒪᑦᑎᐊᕋᔭᕐᖓᑕ 
ᖄᖏᐅᑎᓐᖏᓪᓗᑎᑦ ᓴᖅᑭᖅᑕᐅᔪᓐᓇᕋᔭᕐᖓᑕ 
ᑮᓇᐅᔭᖏᓪᓗ ᐅᖓᑖᓅᓗᐊᓐᖏᓪᓗᑎᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᑕᑭᔪᑦ ᐊᒥᓱᑲᓪᓛᓗᐃᑦ. 
ᐃᓱᒪᒋᔭᐅᒋᐊᕆᐊᖃᖅᐸᑦᑐᐃᑦ. ᑕᐃᒪᓕ 
ᐃᓄᒋᐊᔅᓯᖃᑦᑕᑎᓪᓗᒋᑦ ᓄᓇᓖᑦ 
ᐃᓱᒪᒋᔭᐅᓲᖑᒋᕚᑦ? ᓄᓇᓖᑦ ᖃᑦᑎᒻᒪᕇᒃᑭᐊᖅ 
ᓄᓇᕗᒻᒥ ᐃᓄᒋᐊᔅᓯᑲᓪᓚᓯᔪᐊᓘᒻᒪᑕ  

ᐱᔾᔪᑎᖃᖅᑐᑎᒃ ᐅᔭᕋᓐᓂᐊᕕᓐᓂ 
ᖃᓂᒋᔭᑦᑎᐊᖏᓐᓃᑦᑐᓂ. ᑖᓐᓇ 
ᐃᓱᒪᒋᔭᐅᒋᐊᓲᖑᒋᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᒋᓪᓚᕆᑦᑕᕋ ᑕᐃᒫᒃ 
ᐊᐱᕆᒻᒪᑦ. ᓄᓇᓖᑦ ᑕᐃᒪᐃᓕᕙᓪᓕᐊᑐᐃᓐᓇᕐᖓᑕ 
ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔮᔅᓴᐃᑦ, 
ᐅᔭᕋᓐᓂᐊᕋᔅᓴᐃᓪᓗ. ᕿᓂᕋᔅᓴᐃᑦ 
ᓴᖅᑭᕙᓪᓕᐊᔪᐊᓘᓕᖅᑎᓪᓗᒋᑦ. ᑲᖏᖅᓯᓂᕐᒥᓗ 
ᐃᖃᓗᓐᓂᓗ ᑕᐃᒪᐃᓯᒪᒻᒪᑕ ᐃᓄᒋᐊᔅᓯᑲᓪᓚᒻᒪᑕ. 
ᑕᒪᓐᓇ ᑕᑯᕙᓪᓕᐊᑐᐃᓐᓇᖃᑦᑕᓂᐊᖅᑕᕗᑦ. 
 
ᓄᓇᓖᑦ ᒐᕙᒪᕋᓛᖏᓐᓂ 
ᐱᓕᕆᖃᑎᖃᕋᓱᓪᓚᕆᑉᐸᑦᑐᒎᑦ ᐃᓪᓗᓕᕆᔨᒃᑯᓂᓪᓗ 
ᓄᓇᓕᓐᓂ ᕿᒥᕐᕈᐊᖅᑎᓲᕗᑦ ᓇᒦᓕᕐᒪᖔᑦᑕ. 
ᑕᐃᒫᒃ ᓄᓇᓕᓐᓂ ᐃᑲᔪᖅᑎᐅᒐᑦᑕ 
ᕼᐋᒻᓚᐃᓗᑦᑕᐅᖅ ᐊᓯᖏᓐᓂᓪᓗ ᒐᕙᒪᒃᑯᑦ 
ᐱᓕᕆᔨᖏᑦ ᑲᑐᔾᔨᓪᓗᑕ ᕿᒥᕐᕈᐊᓲᖑᔪᒍᑦ ᓄᓇᓕ 
ᐊᑕᐅᓯᖅ ᓇᓃᓕᑉᒪᖔᑦ ᖃᓄᐃᓕᕐᒪᖔᓪᓗ. 
ᖃᓄᒃᑲᓂᕐᓗ ᐃᑲᔪᖅᑕᐅᒃᑲᓐᓂᓂᐊᕐᒪᖔᑕ ᐊᒻᒪᓗ 
ᓇᐅᒃᑯᑦ ᐃᑲᔪᒃᑲᓐᓂᕈᓐᓇᕐᒪᖔᑦᑕ. 
ᐃᓄᒋᐊᔅᓯᑲᓪᓚᑐᐊᓘᒃᓂᕆᓂᐊᖅᑕᖓ  
ᐊᖑᒻᒪᑎᔭᔅᓴᐅᒐᓗᐊᕐᒪᖔᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᓐᓇ ᑐᓴᕈᒥᓇᖅᑯᖅ. ᐊᓪᓕᖔᖓᓄᑦ 
ᐊᐱᕆᒋᐊᓚᐅᕐᒥᓚᖓ. ᓄᓇᓕᓐᓂ ᒐᕙᒪᒃᑯᓂ 
ᐱᔨᑦᑎᕋᖅᑎᑯᒃᑯᒡᒎᖅ ᑲᑐᔾᔨᖃᑎᖃᕐᓂᐊᕐᖓᑕ 
ᐃᓪᓗᓕᕆᔨᕐᔪᐊᒃᑯᓐᓂ. ᑖᒃᑯᐊ ᑐᕌᒐᓕᐊᖑᓯᒪᔪᐃᑦ 
ᐊᐅᓚᔾᔭᐃᒋᐊᕈᑎᔅᓴᐃᑦ ᐃᓪᓗᓕᕆᓂᕐᒥ ᑐᖑᔪᖅᑐᑦ 
ᓴᖅᑭᑎᒐᓱᓪᓗᒋᑦ. ᑖᒃᑯᐊ ᐃᓱᒪᒋᓪᓗᒋᑦ 
ᐸᕐᓇᐅᑎᕐᔪᐊᕐᖏᓛᒃ ᐃᓪᓗᓕᕆᓂᕐᒧᑦ ᕿᒥᕐᕈᐊᖅᑭᓰ  

ᑕᓪᓕᒪᓂ ᒪᕐᕉᓐᓃ ᐊᐅᓚᔾᔭᐃᒋᐊᕈᑎᓂ 
ᐃᓪᓗᓕᕆᓂᕐᒧᑦ ᐊᐅᓚᔾᔭᐃᒋᐊᕋᔭᖅᑐᓂᒃ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᐅᖏᑦᑐᑦ 12 
ᐃᓚᖃᖅᑐᑦ ᒪᑯᐊᓕᒫᖅ ᖃᐅᔨᓴᕐᓂᖅ ᓄᓇᐅᑉ 
ᐊᕕᑦᑐᖅᓯᒪᓂᖓᓂ ᓄᓇᓕᓐᓂ 
ᑭᓱᓕᕆᕕᔅᓴᐅᒻᒪᖔᑕ ᓇᓗᓇᐃᖅᑐᖅᓯᒪᔪᓂᒃ. 
ᖃᕆᓴᐅᔭᒃᑯᑦ ᐸᐃᑉᐹᓂᒃ ᑐᖅᑯᐃᕕᔅᓴᓂ 
ᖃᓄᕈᓘᔭᖅ ᑕᕝᕙᓂ ᐊᐅᓚᔾᔭᐃᒋᐊᕈᑎᔅᓴᓂᒃ 
ᐅᖃᐅᓯᐅᓯᒪᔪᓂᒃ.  
 
ᐃᓪᓗᓕᕆᔨᕐᔪᐊᒃᑯ ᑖᒃᑯᐊ ᓯᕗᓕᖅᑎᐅᖕᒪᑕ 
ᑖᒃᑯᓄᖓ ᖃᓄᓕᒫᕐᓗ ᐃᑲᔪᖅᓰᓇᓱᑉᐸᑦᑐᒍᑦ 
ᐃᑲᔪᖅᓰᒍᓐᓇᕋᐃᒐᑦᑕ. ᐆᑦᑑᑎᒋᓗᒍ 
ᐃᓪᓗᖃᕐᕕᔅᓴᓕᐅᕐᓂᖅ ᓄᓇᓕᕆᓂᖅ ᓄᓇᓕᓐᓂ 
ᐱᓕᕆᖃᑎᒋᓲᕗᑦ. ᐃᓪᓗᓕᕆᔨᒃᑯᑦ ᓄᓇᓕᓐᓂ 
ᕼᐋᒪᓚᖏᓪᓗ ᐱᓕᕆᖃᑎᒋᓲᕗᑦ 
ᕿᒥᕐᕈᐊᖃᑎᒋᓲᕗᑦ ᐃᓪᓗᖃᕐᕕᒃᓴᓂ.  
ᑭᒃᑯᓕᒫᓄᑦ ᓈᒻᒪᑦᑐᓂᒃ ᓴᖅᑮᒐᓱᐊᓲᖑᔪᒍᑦ. 
 
ᑲᑐᔾᔨᓪᓗᑕ 12-ᐸᓗᓐᓂᒃ ᐃᓗᓕᖃᖅᑐᓂ 
ᐱᓕᕆᐊᖃᓲᖑᔪᖑᑦ. ᐃᓪᓗᓕᕆᔨᕐᔪᐊᒃᑯᓐᓄ ᑖᒃᑯᐊ  
ᐊᐅᓚᑕᐅᓪᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕈᒥᓇᖅᑐᖅ. ᒪᕐᕉᒃ ᐱᓕᕆᖃᑎᒌᖕᒪᑕ 
ᒐᕙᒪᒃᑯᓐᓂ ᑕᐃᒪᓐᓇ. ᓄᓇᓕᖕᓄᓅᓐᖓᐅᓂᕗᑦ 
ᑕᐅᑐᒃᖢᒍ ᕼᐋᒻᓚᑦᒥ ᑲᑎᒪᔨᖃᕐᒪᑕ ᐃᒡᓗᓕᕆᔨᓂᒃ 
ᑲᑎᒪᔨᖃᐅᖅᖢᑎᒡᓗ. ᑐᓴᐅᒪᑎᑕᐅᕙᑦ ᑲᑎᒪᔨᖏᑦ? 
ᖃᐅᔨᒪᑎᑕᐅᖃᑦᑕᖅᐸᑦ ᑕᒪᒃᑯᓂᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᐃᓚᒋᔭᐅᖃᑦᑕᖅᑐᐃᑦ. ᑐᓂᐅᖅᑕᐃᑐᐃᓐᓇᖏᑦᑐᑦ 
ᑐᓴᒐᒃᓴᓂᒃ ᐊᒻᒪᑦᑕᐅᖅ ᑐᓴᖃᑦᑕᕐᒥᔪᐃᑦ 
ᓈᓚᖃᑦᑕᖅᑐᐃᑦ ᐃᓚᒋᔭᐅᖃᑕᐅᔪᐃᑦ ᑕᒪᒃᑯᐊ 
ᓴᖅᑭᒃᑳᖓᑕ ᖃᓄᖅ ᐋᖅᑭᒋᐊᕆᐊᓖᑦ 
ᑕᐃᖅᑲᐅᔭᑎᑦ ᑕᒪᕐᒥ ᐱᓕᕆᖃᑎᒋᔭᕗᑦ . 
ᐃᒡᓗᓕᕆᔨᒃᑯᑦ ᓯᕗᓕᐅᖅᑎᐅᔫᒐᓗᐊᑦ ᑭᓯᐊᓂ 
ᐊᕕᒃᑐᖅᓯᒪᓂᖅ ᐃᓚᐅᔪᑦ. ᐱᓕᕆᖃᑎᒋᑦᑎᐊᖅᑕᕗᑦ 
ᑖᒃᑯᐊ ᑐᕌᒐᕆᔭᖏᑦ ᐱᓇᓱᒃᖢᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᔪᓂ ᐅᖃᐅᓯᖃᖅᑎᓪᓗᑕ ᐃᒃᓯᕙᐅᑕᖅ 
ᐊᐱᖅᑯᑦ ᐱᖁᒃᐸᒍ.  
 
ᖃᒪᓂ’ᑐᐊᖅ ᑕᐅᑐᓐᖑᐊᕌᖓᒃᑯ ᒫᓐᓇ 
ᐱᕈᖅᐸᓪᓕᐊᔪᒍᑦ. ᑖᓐᓇ ᐊᒃᑕᕐᕕᕗᑦ ᐊᒃᑕᑯᐃᑦ ᐊᒻᒪ 
ᐃᖅᑲᓇᐃᔭᖅᑐᓕᕆᔪᑦ ᐅᔭᕋᒃᑕᕆᐊᖅ 
ᐱᓕᕆᓪᓚᕆᓕᕐᒪᑕ ᓄᓇᑉᑎᓐᓂ. ᑕᒪᓐᓇ 
ᓱᕈᖅᑕᐅᖏᒃᑲᓗᐊᕐᒪᖔᑦ ᓄᓇ ᐊᒻᒪ ᐊᒃᑕᕐᕕᕗᑦ  
ᐱᕈᖅᐹᓪᓕᓗᐊᕐᓂᕗᑦ  ᑕᑯᒃᓴᐅᓯᒪᖕᒪᑦ 
ᐊᒃᑕᕐᕕᒋᔭᕗᑦ ᒫᓐᓇ ᐃᓱᓕᑉᐸᓪᓕᐊᓕᕐᒪᑦ. ᑕᓪᓕᒪ 
ᐊᕐᕋᐅᒍᓂ ᕿᓚᒥᐅᓂᖅᓴᖅ ᐃᓱᓕᓐᓂᐅᔭᕐᒪᑦ 
ᐊᑐᕈᑎᒃᓵ ᐱᖁᑏᑦ ᑕᐃᑯᓐᖓᓗᐊᖅᐸᓪᓕᐊᑎᓪᓗᒋᑦ.  
 
ᕼᐋᒻᓚᖓ ᖃᒪᓂ’ᑐᐊᕐᒥ ᓇᓗᐃᓇᖅᓯᓯᒪᔪᐃᑦ 
ᓄᓇᓕᐅᑉ ᐃᓗᐊᓂ ᓇᓗᓇᐃᖅᓯᓯᒪᔪᒪᑉᓗᑎᒃ 
ᓱᕈᖅᓯᒪᔪᓄᑦ ᑐᖅᑯᐃᕝᕕᐅᔪᓐᓇᕐᓗᓂ. ᖃᓄᖅ 
ᕼᐋᒻᓚᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᓂᐊᖅᐱᓯᐅᒃ 
ᓄᓇᓕᒃ ᐊᒃᑐᖅᑕᐅᖁᓇᒍ? 
 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᓐᓇ 
ᐊᖏᖃᑎᒋᑦᑎᐊᖅᐸᕋ ᐃᒃᓯᕙᐅᑖᖅ. ᑕᒪᒃᑯᐊ 
ᓄᓇᓖᑦ ᐅᔭᕋᒃᑕᕆᐊᖃᐅᖅᑐᖅ ᖃᓂᒋᔭᖏᓐᓂ 
ᑖᓐᓇᓕ ᖃᒪᓂ’ᑐᐊᖅ ᐱᓕᕆᓪᓗᐊᖅᓯᒪᖕᒪᑦ 
ᐊᒃᑕᕐᕕᒃ ᐋᖅᑭᒋᐊᓚᐅᖅᑕᕋᓗᐊᖓᑦ. 
ᓱᓇᖃᐅᕈᓘᔭᖅᖢᓂ ᐱᖕᒪᑦ ᐱᕚᓪᓕᖅᓯᒪᔪᖅ. 
ᓴᓇᔪᐃᑦ ᐃᑲᔪᖅᓯᒪᖕᒪᑕ ᑖᕗᖓᒃᑲᓐᓂᖅ ᐊᒃᑕᕐᕕᖓ 
ᑕᐅᕗᖓᒃᑲᓐᓂᖅ ᐃᓅᓯᖃᖁᓗᒍ 
ᓯᕗᒻᒧᐊᒃᐸᓪᓕᐊᑎᓪᓗᑕ.  
 
ᓄᓇᕗᑦ ᐸᕐᓇᒃᓯᒪᔪᒥ ᐊᒃᑕᑯᐃᑦ ᒥᒃᓵᓄᑦ 
ᐱᔾᔪᑎᖃᕆᐊᖃᕋᑉᑕ ᐋᖅᑭᒃᓯᒪᑦᑎᐊᖅᑐᒥ 
ᓄᓇᓕᖕᓂ ᑕᐃᒪᓐᓇ ᓱᕈᕐᓇᖅᑐᓂᒃ 
ᑲᒪᖃᑦᑕᖅᑎᓪᓗᒋᑦ. ᐊᕙᑎᓕᕆᔨᒃᑯᑦ 
ᐱᓕᕆᖃᑎᒋᔭᕗᑦ ᓄᓇᓖᑦ ᐱᓕᕆᖃᑎᒋᔭᕗᑦ 
ᖃᒪᓂ’ᑐᐊᕐᒥᐅᑦ ᐃᖕᒥᓂᒃᑕᐅᖅ 
ᐱᓕᕆᔭᕆᐊᖃᕐᒥᖕᒪᑕ ᓯᕗᓂᒃᓴᖅ ᑕᐅᑐᒡᓗᒍ 
ᐊᕙᑎᓗ ᓴᐳᒻᒥᓇᓱᒡᓗᒍ. ᐃᒻᒪᖄ ᐊᓯᐊᓂ 
ᐅᐸᒐᒃᓴᐅᔪᑦ ᓯᕗᓂᑉᓂᓐᓂ ᓄᓇᓕᒃ ᑕᐅᑐᒃᖢᒍ. 
ᑕᐃᑯᓐᖓᖅᓯᒪᓕᕈᑉᑕ ᐱᓕᕆᖃᓯᒋᓛᖅᐸᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᒐᕙᒪᒃᑯᑦ 
ᓄᓇᓕᖕᓂ ᐱᔨᑦᓯᕋᖅᑎᓃᑦᑐᒍᑦ. ᐊᖏᔪᓂᒃ 
ᐱᔾᔪᑎᖃᖅᑐᐃᑦ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐸᕐᓇᒃᓯᒪᔭᖏᑦ ᑮᓇᐅᔭᓕᕆᔨᒃᑯᑦ 
ᐱᓕᕆᖃᑎᒋᖃᑦᑕᕐᒪᔾᔪᒃ ᐊᑭᑐᔪᐃᑦ ᒥᒃᓵᓄᑦ 
ᓄᓇᓖᑦ ᐱᓕᕆᖃᑎᒋᑉᓗᒋᑦ. ᓱᓇ ᐊᑐᖃᑦᑕᖅᐱᓯᐅᒃ 
ᐃᓱᒪᓕᐅᕐᓂᐊᕌᖓᑉᓯ ᓯᕗᓪᓕᐅᑎᓂᐊᕐᓗᓯᐅᒃ 
ᓇᓕᐊᒃ? ᓱᓇ ᐊᑐᕐᓗᒋᑦ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑖᖅ, ᐅᓂᒃᑳᖅᓯᒪᔪᒥ ᐱᖃᕋᓗᐊᖅᑐᒍᑦ 
ᐅᕙᓃᖏᑉᑐᑦ ᒫᓐᓇ ᐱᓯᒪᒐᑉᑎᒍᑦ ᐱᑐᐊᕈᑉᑎᒍᑦ 
ᑐᓂᓂᐊᖅᐸᕗᑦ ᑐᒃᓯᕋᖅᑐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᓴᓚᐅᖅᓯᒪᒐᒃᑯ ᑮᓇᐅᔭᖃᖅᑎᑦᓯᓂᖅ 
ᐱᓕᕆᖃᑎᒌᖕᓂᕐᒧᑦ ᖃᓄᖅ ᐊᑭᓗᖕᓂᖅᓴᒥ 
ᐱᓕᕆᔪᓐᓇᕐᒪᖔᑖ 15 ᐳᓴᓐᑎᒥ 
ᐊᑭᓗᖕᓂᖅᓴᐅᔪᓐᓇᖅᑎᓪᓗᒍ. ᖃᓄᖅ ᑮᓇᐅᔭᒥ 
ᐊᑐᓗᐊᖅᑕᐃᓕᒪᓂᖅ ᐃᓗᐊᓃᒻᒪᖔᑦ 
ᐸᕐᓇᒃᑕᐅᖃᑦᑕᖅᑐᐃᑦ ᐱᓕᕆᖃᑎᒌᒍᓐᓇᖁᓪᓗᒋᑦ 
ᐊᕕᒃᑐᖅᓯᒪᔪᐃᑦ ᒐᕙᒪᒃᑯᓐᓂ?  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕼᐆᕆ 
ᑭᐅᑎᑦᑐᓐᓇᕈᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐆᕆ. 
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 
ᐊᐱᕆᒐᕕᑦ. ᐊᐱᖅᑯᑎᒋᖅᑲᐅᔭᑦᑕ ᐃᓚᖓᓂ 
ᐊᒃᑐᐊᓂᖃᕐᒪᑦ ᑐᒃᓯᕋᖅᑐᖃᓕᕌᖓᑕ ᒪᕐᕉᒃ 
ᑭᐅᓂᐊᓕᖅᐸᕗᑦ ᑎᑎᕋᖅᓯᒪᔪᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑯᒍ ᑭᐅᔭᐅᓇᔭᖅᑰᖅᐳᖓ ᓂᕈᐊᖏᓐᓇᑦᑕ ᑖᒃᑯᐊ  

ᐱᔪᓐᓇᖅᐸᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᕗᑦ ᒫᓐᓇ 
ᓇᓂᓯᓇᓱᓪᓚᑦᑖᖅᑐᒃᓴᐅᔪᖅ. ᐊᔪᓐᖏᓕᑐᐊᕈᑦᑕ 
ᑐᓂᓇᓱᖕᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᖏᔪᐃᑦ ᐱᔾᔪᑎᒋᓗᒋᑦ ᐸᕐᓇᖃᑦᑕᖅᑐᐃᑦ 
ᐊᖏᔪᓂ ᐊᑐᖅᑕᐅᓂᐊᖅᑐᓂ ᐃᖅᑲᓇᐃᔭᖅᑎᑉᓯᓂ 
ᑲᒪᒋᔭᖃᖅᑲᑦᑕᖅᑐᐃᑦ ᓴᓇᔭᐅᓂᐊᖅᑐᓂ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖏᑦᑐᓂ 
ᐊᐅᓪᓛᖅᐸᓪᓕᐊᔪᓂ 
ᐊᖓᔪᖅᑳᖃᖅᑐᒍᑦ.ᐊᔾᔨᒌᖏᑦᑐᓂᑉᑕᐅᖅ 
ᑕᐃᒪᐃᑦᑐᖃᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᔪᓂ ᐸᕐᓇᒍᑎᖃᖅᑐᐃᑦ 13-ᓂ 
ᐃᓄᖃᖅᑎᑕᐅᖕᒪᑕ ᐃᖅᑲᓇᐃᔮᒃᓴᓂᒃ. ᖃᑉᓯᐅᕙ 
ᒫᓐᓇ ᐃᖅᑲᓇᐃᔭᖅᑐᐃᑦ? ᖃᑉᓯ ᐃᖅᑲᓇᐃᔭᖅᐸᑦ? 
ᖃᑉᓯ ᐃᓅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕼᐆᕆ ᑭᐅᔪᓐᓇᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅ ᕼᐆᕆ. 
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 
ᐊᐱᕆᒐᕕᑦ. ᐅᒡᒍᐊᕋᓗᐊᖅᐳᖓ. ᓇᓕᐊ 
ᐊᐱᕆᔭᐃᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐊᖏᔪᐃᑦ ᐸᕐᓇᒃᑕᐅᖃᑦᑕᖅᑐᐃᑦ ᐱᒡᔪᑎᒋᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᒃᑯᐊ 
13-ᖑᖕᒪᑕ ᐊᖓᔪᖅᑳᑦ ᐸᕐᓇᐃᔩᑦ ᐊᒻᒪ 
ᐊᕕᒃᑐᖅᓯᒪᔪᐃᑦ ᑲᒪᖃᑦᑕᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐃᖅᑲᓇᐃᔮᑦ ᖃᑉᓯ ᐃᓐᓄᒃᓯᒪᕙᑦ? ᑕᒃᑯᐊ  
ᓴᓇᔪᑦ ᐃᓄᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᒥᕙᐅᑖᖅ. ᖃᐅᔨᑲᐅᑎᒋᓂᐊᖅᐳᖓ. 
ᓯᕗᒻᒧᐊᖕᓂᐊᕆᕙ. ᐃᓕᖕᓄᑦ. ᑖᓐᓇ ᑎᑎᕋᖅᓯᒪᔪᓂ 
ᐊᐱᖅᑯᑎᒋᔮ ᐱᔮᖅᑯᑕᐅᖏᑦᑑᒐᓗᐊᖅ  

ᑭᐅᔪᓐᓇᖅᓯᑐᐊᕈᑉᑎᒍᑦ ᑭᐅᓂᐊᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᒫᓐᓇ 182-ᒦᑦᑐᐃᑦ. ᖃᑉᓯᐅᕙᑦ 
ᐊᖏᕈᑎᒃᑯᑦ ᐃᖅᑲᓇᐃᔭᖅᑐᐃ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᐅᑕᖅᑭᐊᓚᒋᑦ ᐃᒃᓯᕙᐅᑖᖅ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᓂᒃᑳᖅᓯᒪᔪᒥᑦ 
ᐱᓯᒪᖏᑦᑐᒍᑦ. ᑕᒪᒃᑯᐊ ᐊᖏᕈᑎᒃᑯᑦ 
ᓴᓇᔭᒃᓴᖃᖅᑐᐃᑦ ᐊᔾᔨᒌᖏᑦᑐᓂᒃ ᐱᓯᒪᔪᑦ ᑖᓐᓇ 
ᑐᒃᓯᕋᖅᑕᖓ ᑭᐅᓇᓱᖕᓂᐊᖅᐸᕗᑦ ᐃᒃᓯᕙᐅᑖᖅ. 
ᐅᓂᒃᑳᖅᓯᒪᔪᒥᒃ ᐱᓯᔭᖏᒻᓇᑦᑕ ᐅᒡᒍᕐᓇᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ 182 ᐊᑖᓃᑉᑐᐃᑦ, ᖃᑉᓯᑦ  
ᒪᑐᐃᕐᓂᐊᖅᐱᓯᐅᒃ ᐊᒻᒪ ᖃᑉᓯᑦ ᑳᓐᑐᕌᑉᑯᑦ 
ᓴᓇᔭᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑕᐃᒪᓐᓇ ᐱᓇᓱᖅᑲᑦᑕᖏᓐᓇᑉᑕ 
ᑳᓐᑐᕌᒃᑯᑦ ᐱᔪᒪᖃᑦᑕᖏᑦᑐᒍᑦ ᑕᐃᑯᖓ  

ᑎᑭᖃᑦᑕᖅᑐᒍ ᑭᓯᐊᓂ ᐃᖅᑲᓇᐃᔮᒃᓴᐃᑦ 
ᒪᑐᐃᕐᓗᒋᑦ ᐱᓇᓱᖃᑦᑕᖅᑕᕗᑦ ᑕᒪᕐᒥᑦ ᑕᐃᔭᐅᔪᑦ 
ᑐᕌᒐᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᔾᔪᑎᒋᔮ ᐱᒻᒪᕆᐅᔪᖅ ᐃᖅᑲᓇᐃᔭᖅᑎᓂ 
ᑕᑯᔪᒪᔪᒍᑦ ᐊᖏᕈᑎᒃᑯᑦ ᑕᑕᑎᕆᖁᓐᖏᑕᒃᑲ 
ᓂᕈᐊᕈᑎᒋᑉᑲᓐᓂᓛᕐᒥᒐᑉᑎᒍᑦ. ᑎᑎᕋᖅᓯᒪᔭᒐᓄᑦ 
ᐊᐱᖅᑯᑎᒃᑲ ᑭᐅᔭᐅᒃᐸᑦ ᐊᖏᕈᑎᒃᑯᑦ 
ᐃᖅᑲᓇᐃᔮᖃᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓱᓕᓂᕋᔭᖅᐸᒍ 
ᑕᒡᕙᓃᓐᓇᔭᖏᓐᓂᒪ ᓴᒡᓗᓇᓱᒡᓗᖓ ᐃᓕᑉᓯᓐᓄ. 
ᑕᒪᔾᔭ ᓱᓕᓇᖅ ᑲᒪᒋᓇᓱᒃᑕᕗᑦ ᑭᐅᔭᕗᑦ 
ᑕᒪᐅᖓᑐᐃᓐᓇᖅ ᐅᖃᕋᔭᖏᓐᓇᒪ ᓱᓕᖏᑉᐸᑕ. 
ᑕᐃᒪᓐᓇ ᐅᖃᕈᒪ ᑕᐃᒪᓐᓇ ᐱᓇᓱᖕᓂᐊᖅᑐᒍᑦ. 
ᑕᒪᓐᓇ ᓴᒡᓗᓂᐅᖏᑦᑐᖅ ᓱᓕᖕᒪᖔᑕ 
ᓱᓕᖏᒻᒪᖔᑕ ᐊᐱᖅᑯᑕᐅᔭᕆᐊᖃᖏᑦᑐᖅ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓚᐃᑦᓯᑑᓐ ᐊᐱᖅᑯᑎᑎᑦ ᐅᔾᔨᕆᑉᑭᑦ 
ᐸᓯᖃᑦᑕᖏᓪᓗᑎᑦ. ᑕᐃᒪᓐᓇ ᐱᔭᕆᐊᖃᖏᓐᓇᕕᑦ. 
ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒐ 
ᐊᓯᐊᒎᕐᓗᒍ. ᑕᒪᒃᑯᐊ ᐊᖏᕈᑎᒃᑰᖅᑐᐃᑦ  

ᐅᓂᒃᑳᑕᖓᓂ ᐊᒥᓱᑦ $200,000 ᐅᖓᑖᓂ 
ᑮᓇᐅᔭᖃᕐᒪᑕ $250,000-ᓄᑦ ᐊᖏᕈᑦ 
ᐊᑕᓚᐅᖅᖢᓂ. ᑖᒃᑯᐊ ᑭᓇᒃᑯᓐᓄᑦ ᐊᖏᕈᑏᑦ 
ᐊᑎᓕᐅᕈᓐᓇᖅᐸᑦ ᐃᖅᑲᐃᔮᑉᓯᓐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᑉ ᑐᖏᓕᖓ 
ᐊᑎᓕᐅᖅᓯᓲᖅ ᑳᓐᑐᕌᒃᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. 
ᐊᑎᓕᐅᕆᔪᓐᓇᖅᑐᑦ ᑳᓐᑐᕌᒃᓂ 2018-19 
ᐊᕐᕋᐅᒍᐊᓂ ᐊᑎᓕᐅᖅᓯᒪᕙ ᐅᕝᕙᓘᓐᓃᑦ 
ᓄᑖᓐᖑᕆᐊᖅᑎᑦᑎᓯᓯᒪᕙ 2019−2020-ᒥ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᓇᓕᐊᒃ ᑳᓐᑐᕌᒃ, ᐃᒃᓯᕙᐅᑖᖅ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ). ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑳᓐᑐᕌᒃᓯᒪᓪᓗᑎᒃ ᐃᖅᑲᓇᐃᔭᖅᑎᑕᐅᔪᑦ. 
$1,500 ᐅᓪᓗᑕᒫᑦ ᐃᑭᓕᖅᓱᖅᑕᐅᖃᑦᑕᖅᑐᑦ. 
ᑖᒃᑯᐊ ᑳᓐᑐᕌᒃ ᒥᓂᔅᑕᐅᑉ ᑐᖏᓕᐊᑕ 
ᐊᑎᓕᐅᓚᐅᖅᐸᖏᑦ 2018-19-ᒥᓪᓕ ᐊᒻᒪᓗ 19-
20 ᐊᕐᕋᐅᒍᐊᓂ. ᓇᓕᐊᒃ ᓄᑖᓐᖑᕆᐊᖅᑎᑕᐅᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2543 

ᐃᒃᓯᕙᐅᑕᖅ (ᑐᓵᔨᑎᒍᑦ). ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 2018-19 ᐊᕐᕌᐅᒍᐊᓃ? 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᖅᑭᑦᑎᐊᒃᑲᓐᓂᐊᓪᓚᒡᓚᒎ. ᖃᔅᓯ ᑳᓐᑐᕋᒃ 
ᒥᓂᔅᑕᐅᑉ ᑐᖏᓕᐊᑕ ᐊᑎᓕᐅᓚᐅᖅᐸᖏᑦ 2018-
19 ᐊᕐᕋᐅᒍᐊᓂ ᐊᒻᒪ ᖃᔅᓯ ᑳᓐᑐᕌᒃ 
ᐊᑎᓕᐅᖅᑕᐅᓚᐅᖅᐸᑦ  
ᓄᑖᓐᖑᕆᐊᖅᑎᑕᐅᓚᐅᖅᐸᑦ 2019−2020? ᐄ, 
ᐊᕐᕌᒎᔪᖅ 2018−19 ᐊᒻᒪ 
ᓄᑖᓐᖑᕆᐊᖅᑎᑕᐅᓗᑎᒃ 2019−2020-ᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 
ᑐᑭᓯᓇᖅᓯᑎᑦᑎᒃᑲᓐᓂᕋᖕᓂ. ᑖᒃᑯᐊ 
ᑭᒡᒍᑎᒃᓴᖅᑖᕆᒍᑎᒍᑦ ᑭᐅᓛᖅᐳᒍᑦ 
ᐃᓗᓕᑯᓘᔭᓕᖕᓂ ᐱᓯᒪᓐᖏᓇᑦᑕ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᐊᐱᕆᓚᐅᕐᓚᖓᐃᑦ 
ᑐᑭᓯᓇᑦᓴᐅᑎᒋᔪᒥ. ᑐᒃᓯᕋᕋᔅᓯ 182-ᓂ ᐃᖅᑲᓇᐃᔮᑦ 
ᐃᓂᖏᓐᓂ ᐱᖁᑎᕐᔪᐊᓕᕆᒥᐅᑉ ᐃᓗᐊᓂ ᐊᒻᒪ  
$22 ᒥᓕᐊᓐ ᑮᓇᐅᔭᓂ ᐊᑐᖅᑐᒃᓴᓄᑦ. 2019-2020 
ᐊᕐᕋᐅᒍᐊᓂ ᖃᔅᓯᑦ 182-ᓂᓐᖔᖅᑐᑦ ᐊᒻᒪᓗ 
ᒥᓂᔅᑕᒥ ᑐᑭᓯᔪᒪᓪᓗᖓ 2019-2020 182-
ᖑᑎᓪᓗᒋᑦ $22 ᒥᓕᐊᓪᓗ ᐊᑐᖅᑕᐅᓂᐊᖅᐸᑦ  

ᐃᖅᑲᓇᐃᔭᖅᑎᓄᑦ ᓄᓇᕗᒻᒥᐅᑕᐅᔪᓄᑦ 
ᑳᓐᑐᕌᒃᑎᐅᖏᑦᑐᓄᑦ ᓄᓇᕗᒻᒥᐅᑕᐅᖏᑦᑐᓄᑦ ᓲᕐᓗ 
ᒥᓂᔅᑕ ᑖᔅᓱᒧᖓ ᐊᖏᖁᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ). ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦ 
ᐃᒃᓯᕙᐅᑖᖅ. ᑕᐃᒪᓐᓇ ᐊᖏᕈᓐᓇᖏᑦᑐᖓ ᐅᑯᐊ 
ᐊᑐᕈᒫᕐᓂᐊᖅᑐᑦ. ᑳᓐᑐᕌᒃ ᐃᓚᒋᔭᐅᖃᑦᑕᖅᖢᑎᒃ 
ᐱᓕᕆᕝᕕᑦᑎᓐᓂ ᑕᐃᒪᐃᓕᐅᖅᐸᖕᒥᒐᑦᑕ 
ᐃᖅᑲᓇᐃᔮᓪᓗ ᒪᒥᐊᓇᖅᑑᒐᓗᐊᖅ ᓄᓇᕗᒻᒥ 
ᑕᐃᒪᐃᑦᑐᓕᕆᔨᖃᖏᓐᓂᖓᓄᑦ 
ᑳᓐᑐᕌᒃᓯᖃᑦᑕᖅᑐᒍᑦ. ᑳᓐᑐᕌᒃᑕᐅᓯᒪᔪᑦ 
ᐃᓚᒋᔭᐅᖃᑕᐅᔪᖅ ᓄᓇᕗᒻᒥ 
ᐃᖅᑲᓇᐃᔭᕐᓂᐊᕐᓗᓂ. 
ᐃᒪᐃᓕᖓᓂᐊᖅᐳᖔᓚᒍᓐᓇᖅᑐᖓ ᐃᓚᖏᑦ 
ᐱᓕᕆᐊᕆᔭᕗᑦ ᐊᔪᕐᓇᕋᔭᖅᑐ ᐃᓚᒋᔭᐅᖃᑦᑕᕐᒪᑦ 
ᑳᓐᑐᕌᒃᓯᓗᓂ ᑭᓯᐊᓂ. ᑕᒪᑐᒧᖓ 
ᐊᖏᕈᓐᓇᖏᑦᑐᖓ ᐱᓕᕆᐊᑦ ᐅᓄᖅᑐᑦ 
ᓄᖅᑲᕆᐊᖃᓕᕋᔭᕐᒪᑕ ᑳᓐᑐᕌᒃᓯᒪᔪᓂᒃ ᐊᑐᖏᒃᑯᑦᑕ. 
ᑕᑯᔪᒪᓇᔭᕐᒥᔪᖓ ᑳᓐᑐᕌᒃᓂ ᐊᑐᖃᑦᑕᕈᓐᓃᕈᑦᑕ 
ᒐᕙᒪᑦᑕ ᐃᓗᐊᓂ. 
 
ᐊᕐᕌᒍᓚᐅᖅᑐᒥ ᑳᓐᑐᕌᒃᑕᐅᓯᒪᔪᖅ 
ᐅᓄᕈᓐᓃᒃᑲᓐᓂᖅᑐᑦ ᐱᓕᕆᕝᕕᑦᑕ ᐃᓗᐊᒍᑦ.  
ᐃᓐᓄᐃᖃᑦᑕᕈᒪᔪᒍᑦ ᒫᓂᒥᐅᓂ ᓄᓇᕗᒻᒥᐅᓂ 
ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᑎᑦᑏᑦ ᐱᓕᕆᕕᐊᓂ. 
ᑕᐃᒪᐃᓐᓂᐊᕐᓂᕋᓚᐅᖅᓯᒪᒐᑦᑕ. ᒥᔅ ᕼᐆᕆ 
ᐃᓚᒋᔭᐅᓕᕐᒪᑦ ᑕᒪᓐᓇ  
ᐊᖏᕈᑎᒋᒃᑲᓂᓚᐅᖅᓯᒪᔭᕗᖅ 
ᐅᓄᕈᓐᓃᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 
ᐃᖅᑲᓇᐃᔭᖅᑎᓂᒃ ᐊᑐᖔᕐᓗᑕ ᓄᓇᕗᒻᒥᐅᑕᓂᒃ 
ᐊᔪᕐᓇᖏᓐᓂᓕᒫᖓᓄᑦ ᐃᓅᓗᑎᒡᓗ. 
ᑕᐃᒪᐃᓕᖓᐃᓐᓇᕐᓂᐊᖅᑐᒍᑦ.  

ᐃᑲᔪᖅᑕᐅᔭᕆᐊᖃᖅᐱᑕ? ᐄᕌᓗᒃ. ᐄᓗᐊᕌᓗᒃ. 
ᑕᐃᒃᑯᐊ ᓈᓴᐅᑏᑦ ᐃᓱᒫᓘᑎᒋᔭᓯ 
ᐃᓱᒫᓘᑎᒋᖕᒥᔭᕗᑦ. ᑳᓐᑐᕌᒃᑐᓂ 
ᐱᔪᒪᓐᖏᑦᑐᒎᒐᓗᐊᖅ ᒫᓐᖔᖅᑐᓂᒃ 
ᐱᐅᓂᖅᓴᐅᒐᔭᖅᐳᖅ. ᖃᐅᔨᒪᒐᑦᑕ ᑳᓐᑐᕌᒃᓯᓪᓗᓂ 
ᐊᑭᑐᔪᐊᓘᖕᒪᑦ. ᖃᐅᔨᒪᓪᓗᑎᒃᑯᓪᓗ ᑕᒪᓐᓇ 
ᑕᐃᒪᐃᑦᑐᓂᒡᓗ ᐊᑐᓐᖏᑉᐸᓪᓕᐊᔪᒪᓪᓗᑕ.  
ᐃᓄᖕᓂᖔᖅ ᓄᓇᕗᒻᒥᐅᑕᓂᒃ ᐊᑐᖔᕈᒪᔪᒍ ᐊᒻᒪᓗ 
ᑕᐃᒪᐃᖏᓐᓇᕐᓂᐊᖅᖢᑕ. 
 
ᑭᓯᐊᓂ ᐄᑉᐳ 1-ᒥ 
ᑳᓐᑐᕌᒃᓯᖃᑦᑕᔾᔮᔪᓐᓃᖅᑐᒎᓚᔪᓐᓇᖏᑦᑐᖓ.  
ᑕᐃᒪᓕᐅᕋᓱᒃᑐᒍᑦ. ᐱᔪᒪᔭᔅᓯᑦᑕᐅᖅ ᑕᐃᒪᐃᑦᑐᒥ 
ᐱᔪᒪᓂᖃᕐᒥᒐᑦᑕ. ᑕᕝᕗᖓ ᑐᕌᖅᑐᒍᑦ. ᑕᑯᓛᖅᑐᑎᑦ 
ᐅᓄᕈᓐᓃᒃᑲᓐᓂᕐᓂᐊᖅᑐᑦ ᑳᓐᑐᕌᑕᐅᓯᒪᔪᑦ 
ᐊᒃᓱᕉᑎᒌᓐᓇᕐᓂᐊᕋᑦᑎᒃᑯᑦ. ᐊᖏᖃᑎᒌᒃᐳᒍᑦ 
ᑕᕝᕗᖓᑦᓴᐃᓐᓇᖅ ᑐᕌᒐᖃᖅᑐᒍᑦ ᑭᓯᐊᓂ 
ᓱᒃᑲᐃᓐᓂᖅᓴᐅᔪᒍᑦ ᐃᓕᖕᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᖅᖢᒍ ᑖᒃᑯᓂᖓ ᐅᖃᕈᓐᓇᒪᑦ.  
ᑳᓐᑐᕌᒃᑎᑦᑎᖃᑦᑕᖅᓯᒪᖕᒪᑕ 
ᐃᖅᑲᓇᐃᔭᐃᓐᓇᓪᓗᐊᖅᑐᓂᐅᒐᓗᐊᖅ. ᐅᖃᖅᑲᐅᔮᑕ 
ᐊᔾᔨᒋᖏᒃᑲᓗᐊᖅᖢᓂᐅᒃ ᐊᒻᒪᓗ ᖁᕕᐊᓱᒃᑐᖓ 
ᐊᖏᕐᒪᑦ ᑳᓐᑐᕌᒃᑎᑦᑎᓂ ᐊᑐᓐᖏᓐᓂᖅᓴᐅᔪᒪᓪᓗᓂ 
ᐃᖅᑲᓇᐃᔭᖅᑎᓪᓚᕆᖕᓂᑦ ᐊᑐᖔᓕᕐᓗᑎᒃ. ᖃᓄᖅ 
ᑕᐃᒪᐃᓕᑎᑉᐸᓪᓕᐊᓂᐊᕐᒪᖔᑦ ᑐᑭᓯᓇᕈᒥᓇᖅᑐᖅ.  
 

ᑕᑯᔪᒪᔭᖏᑦᑕᑦᑕᐅᖅ ᐊᔾᔨᖏᓐᓂ ᑕᑯᔪᒪᒐᒪ. ᖃᔅᓯ 
ᒥᓕᐊᕌᓗᐃᑦ ᑳᓐᑐᕌᒃᑕᐅᖃᑦᑕᕐᒪᑕ ᐊᒻᒪ 
ᖁᕕᐊᓱᒃᑐᖓ ᒫᓐᖔᖅᑐᓂᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕋᑦᑕ. ᑕᕝᕗᖓ 
ᐃᓱᓕᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓂᓪᓕᕈᒪᖕᒪᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᒃᑲᓐᓂᕈᒪᑐᐃᓐᓇᖅᖢᖓ ᑕᐃᒪᓐᖓᓕᒫᖅ 
ᑳᓐᑐᕌᒃᓂᒃ ᐊᑐᓐᖏᓐᓂᖅᓴᐅᔪᒪᐃᓐᓇᔭᖅᑐᖓ 
ᑭᓯᐊᓂ ᐊᐱᖅᑯᑎᒋᖅᑲᐅᔭᖓ ᒥᔅᑕ ᓚᐃᑦᓯᑑᓐ 
ᑕᐃᒃᑯᐊ ᐃᒃᓯᕙᐅᑖᖅ, ᐱᕕᖃᖅᑎᒃᑯᖕᓂ ᒥᔅ 
ᑳᓐᓯᑕᓐᔅ ᑭᐅᑎᓐᓂᐊᕋᒃᑯ ᐊᐱᖅᑯᑎᒋᖅᑲᐅᔮᑕ 
ᐃᓚᖏᓐᓄᑦ. ᓯᕗᒧᐊᒃᐸᓪᓕᐊᓚᐅᖏᓐᓂᑦᑎᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐆᕆ. 
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᖕᓂ. 
ᑕᐃᒃᑯᐊ ᑳᓐᑐᕌ ᐱᖁᑎᕐᔪᐊᓕᕆᓂᖅ ᐊᑕᐅᓯᕐᒥᒃ 
ᐱᓕᕆᐊᓂ ᑲᒪᔨᖃᖅᑐᒍᑦ ᖃᐅᔨᒪᔨᑎᖃᖅᖢᑕ 
ᐊᒻᒪᓗ ᐃᒡᓗᕐᔪᐊᓄ ᒪᓕᒐᓂᒃ ᖃᐅᔨᓴᖅᑎᒥᒃ 
ᐱᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ). ᖁᔭᓐᓇᒦᒃ. ᐊᐱᖁᑎᓐᓂᒃ 
ᒥᔅᑕ ᒪᐃᓐ. 
 
ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᓱᒫᓗᓐᖏᓪᓚᑎᑦ ᑕᐃᒪᓐᖓᓕᒫᖅ 
ᑕᒻᒪᐃᓐᓇᐅᔭᖅᑐᒍᑦ ᑕᕝᕙᓂ ᐊᒻᒪᓗ ᐅᖃᓪᓚᓕᖅᐸᑦ 
ᓇᖏᖅᓯᓂᐊᖅᑲᐅᒐᓗᐊᕋᒪ. 
 
(ᑐᓵᔨᑎᒎᕈᓐᓃᖅᑐᖅ) ᐱᖁᑎᕐᔪᐊᓕᕆᓂᑉᒧᑦ 
ᑲᑎᒪᔨᐊᓛᖑᑦᑕᔪᔪᑦ. (ᑐᓵᔨᑎᒍᑦ)  

ᐊᑭᑐᔪᖅᑐᕈᑎᒃᓴᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ 
ᐊᔾᔨᒌᖏᑦᑐᓂᒃ ᑕᒪᑦᑕᑦᑎᐊᖅ ᖃᓚᓯᖃᕋᑦᑕ.  
 
>>ᐃᓪᓚᖅᑐᑦ 
 
ᒫᓃᖦᖢᖓ ᐃᓱᒪᓕᐅᖅᑕᐅᕙᓪᓕᐊᔪᑦ ᐱᓗᐊᖅᑐᒥᑦ 
ᐊᒥᓱᓂ ᑐᑦᑕᕐᕕᒋᔭᐅᔪᓂ 
ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ ᐊᒪᓪᓗ 
ᐊᑭᑐᔪᖅᑐᕈᑎᒃᓴᖅ ᐱᓕᕆᐊᕆᔭᐅᔪᔾᓯᖏᑦ 
ᒪᓕᒃᖢᒋᑦ. ᓄᓇᓖᓂᒃᑯᐊ ᐊᖏᓂᖅᓴᐃᑦ 
ᐃᓱᒪᓕᐅᖅᑎᓄᑦ ᑐᓐᖓᕕᐅᒐᒥᒃ ᑕᐃᒃᑯᐊ 
ᐱᓗᐊᓐᖑᐊᖃᑦᑕᕐᒪᑕ ᐱᖁᑎᕐᔪᐊᓂ. 
 
ᓄᓇᕗᒻᒥ ᑲᑎᒪᔨᕋᓛᑦ, ᑭᒃᑯᓄᑯᐊ ᑕᕝᕙᓂ 
ᐃᒃᓱᕚᖅᐸᑦ ᐊᒻᒪ ᑖᓐᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ 
ᑕᐃᒪᓐᓇᑐᐃᓐᓇᖅ ᐊᐱᖅᑯᑎᒋᓂᐊᕐᒥᔭᕋ. ICCB 
ᑭᓲᖕᒪᖔᑦ ᑐᑭᓯᓇᓱᐊᓪᓚᒡᓚᒍᐊᐃ. ᒐᕙᒪᑦ 
ᐱᓕᕆᕝᕕᖏᓐᓂ ᐊᑭᑐᔪᖅᑐᕈᑎᓕᕆᔩᑦ. ᑭᒃᑯᑦ 
ᑕᕝᕗᖓ ᐃᒃᓯᕚᖅᐸᑦ? ᐊᑎᒋᑎᒎᖏᑦᑑᒐᓗᐊᖅ 
ᑭᓯᐊᓂ ᒐᕙᒪᒃᑯᓐᓂᑦ ᓱᑯᑦᑎᐊᓂᒃ 
ᐃᖅᑲᓇᐃᔭᕐᒪᖔᑦ, ᑕᕝᕙᓂ ᐃᒃᓯᕚᖃᑕᐅᔪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᕐᕈᐃᓐᓇᑯᓘᖅᑰᓚᐅᖅᑐᖏᒃᑯᐊᒃ 
ᖃᓚᓯᖃᓐᖏᑦᑑᒃ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᓄᓇᕗᒻᒥ ᐱᖁᑎᕐᔪᐊᓕᕆᓂᕐᒧᑦ  

ᖃᐅᔨᒪᔨᑎᑕᐅᔪᑦ ᐱᖓᓱᑦ ᒪᐃᔭᐃᑦ, ᐊᒻᒪᓗ 
ᐱᖓᓱᑦ ᐃᖅᑲᓇᐃᔭᖅᑎᕗᑦ, ᓄᓇᕗᑦ ᒐᕙᒪᒃᑯᓂᒡᓗ 
ᐱᔨᑦᑎᖅᑏᑦ. ᐅᖅᓱᖅᑑᕐᒥᐅᑦ ᐃᖃᓗᖕᒥᐅᑦ 
ᐃᒡᓗᓕᒑᕐᔪᖕᒥᐅᓪᓗ ᒪᐃᔭᖏᑦ ᑕᕝᕙᓂ ᐃᒃᓯᕚᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᖒᖏᑦᑐᖅ). ICCP-ᓛᒐᐅᔪᖅ ᑭᑐᓂᑦ 
ᑲᑎᒪᔨᖃᕐᒪᖔᑦ ᑐᑭᕼᐅᐊᓕᖅᐳᖓ. ᒪ’ᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᓰᓕᒃ ᑭᐅᑎᓐᓂᐊᕋᒃᑯ. 
ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᑯᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 
ᑲᑎᒪᔨᕋᓛᒃᑯᓗᖃᐅᕋᑦᑕ ᑎᒃᑯᐊᖅᑕᐅᖃᑦᑕᖅᑐᑦ 
ᐱᓕᕆᕝᕕᑦᑕ ᐃᓗᐊᓂ ᐱᖁᑎᕐᔪᐊᓕᕆᓂᐅᒡᓗ 
ᐃᓗᐊᓂ. 
 
NCIAC ᓂᕈᐊᖅᑕᐅᓯᒪᔪᑦ ᓲᕐᓗ ᒪᐃᔭᐃᑦ, 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᑦ, ᐃᖃᓗᖕᒥᐅᑕᐃᑦ,  
ᐊᒻᒪᓗ ᐊᑕᐅᓯᖅ ᖃᒪᓂᑦᑐᐊᕐᒦᓐᖔᖅᖢᓂ. 
 
ᐊᓯᖏᓐᓄᑦ ᐱᓕᕆᐊᔪᑦ ᐱᖁᑎᕐᔪᐊᓕᕆᓂᐅᑉ 
ᐃᓗᐊᓂ ᐊᐅᓚᑕᐅᔪᑦ ᒪᓕᒐᖅᑎᒍᑦ, ᐱᓕᕆᕝᕕᖏᑦ 
ᒪᓕᒐᖃᖅᑎᑕᐅᓪᓗᑎᒃ ᑕᐃᒃᑯᓂᖓ, ᓲᕐᓗ 
ᑮᓇᐅᔭᓕᕆᔨᒃᑯᓐᓂᑦ, ᓄᓇᓕᖕᓂ ᒐᕙᒪᒃᑯᓐᓂᒡᓗ 
ᐱᓕᑦᑎᖅᑎᒃᑯᓃᖔᖅᑐᑦ.  

ᓇᓃᓐᓂᖏᑦ ᑖᒃᑯᐊ ᑭᒡᒐᖅᑐᐃᔩᑦ ᑖᒃᑯᓇᓂ 
ᐃᒃᓯᕚᖅᑐᑦ, ᒫᓂ ᐃᑲᓗᒥᐅᑕᐅᒡᒍᔪᑦ, ᑐᑦᑕᕐᕕᖕᒥ 
ᐊᒻᒪᓗ ᐊᕕᒃᑐᖅᓯᒪᔪᓃᓐᖔᖅᑐᓂᒃ 
ᐃᒃᓯᕚᖅᑎᖃᐅᕆᓪᓗᑎᒃ. ᐊᒻᒪᓗ 
ᑲᑎᒪᔨᕋᓛᖑᖦᖤᖅᐳᑦ ᑲᑎᒪᔨᕋᓛᑯᓗᖃᕆᓪᓗᑎᒃ 
ᐊᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᑐᓵᔩᑦ 
ᐃᓱᒪᒋᓗᒋᑦ ᑕᖅᑲᒃᑯᐊᓗ ᓈᓚᒃᑐᑦ, ᐊᑏ 
ᓇᐃᒡᓕᑎᖅᓯᒪᔪᕈᓗᖕᓂᒃ ᐊᑐᖃᑦᑕᖏᓪᓗᓯ 
ᑐᑭᓯᓇᑲᐅᑎᒋᖃᑦᑕᖏᒻᒪᑕ.  
 
ᒪᐃᓐ: ᐆᒪ, ᑕᐃᒃᑯᓂᖓ ICCP-ᒥᑦ ᑲᑎᒪᔨᐅᔪᓗᒃᑖᑦ 
ᑕᒫᓂ ᐃᖃᓗᓐᓂ ᓄᓇᓖᑦ. ᐊᒻᒪ ᐊᑕᐅᕼᐃᕐᒥᑦ 
ᖃᒪᓂᑦᑐᐊᒥᐅᑕᒥᑦ ᐃᓚᕼᐃᒪᔾᔪᑎᒃ, 
ᑐᑭᕼᐃᑦᓯᐊᓂᕈᒪ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐ : ᐃᒃᓯᕙᐅᑖᖅ 
ᖁᔭᓐᓇᒦᒃ, ᐅᑕᖅᑭᒐᕕᑦ.  
 
ᑐᑭᓯᑦᓯᐊᖃᓴᑦᑐᑎᑦ ᐃᖃᓗᖕᒥᐅᑕᐃᓐᓇᕐᓂᒃ 
ᐃᓗᓕᓕᒃ ᑖᓐᓇ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᑭᕼᐃᑦᓯᐊᖏᓚᐅᕐᓂᕋᒪ. 
ᑕᒪᓐᓇ ᐋᖅᑭᒋᐊᖃᖅᑰᕐᒪᑦ ᖃᓄᑭᐊᖅ, ᖃᓄᖅ 
ᐋᖅᑭᓐᓇᔭᕐᒪᖔᑦ ᓇᓗᑉᓗᖓ, ᑭᕼᐃᐊᓂ 
ᐃᓕᖅᑯᕼᐃᐅᒥᐊᕆᒐᑉᑎᒍ ᑕᒪᒃᑯᐊ ᐅᑉᓗᑕᒫᑦ 
ᑕᑯᕼᐅᒐᑉᐳᑦ, ᐃᕼᐅᒪᒋᕼᐅᒐᑉᐳᑦ 
ᐋᖅᑭᒋᐊᒋᐊᕐᓂᓗᒃᑕᕼᐅᕋᑉᑎᒍ. ᐅᑉᓗᑕᒫᑦ ᑖᒃᑯᐊ 
ᓄᓇᓖᑦ ᐊᕼᐃᖏᑦ ᑕᐅᑐᑦᑕᐅᖏᓐᓂᖅᐸᑕ 
ᑕᒪᒃᑯᓄᖓ ᑲᑎᒪᔨᐅᔪᔪᓄᑦ. 
ᕼᐃᕗᓪᓕᐅᑎᑕᐅᓂᐊᕐᒪᖔᑕ ᓇᓗᒐᒪᓕ.  

ᖃᐅᔨᒪᔪᒍᑦ, ᐄ, ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᖅᑕᐃᓐᓇᕋᓗᐊᑐᒍᑦ ᐱᖃᑕᐅᒋᐊᖃᕋᓗᐊᖅᑐᒍᑦ 
ᑕᒃᑰᒃ, ᓄᓇᓖᑦ ᐊᖏᔪᑦ ᑭᕼᐃᒥ 
ᐱᓂᖅᑕᐅᔭᕆᐊᖃᓐᖏᒃᑲᓗᐊᕐᒪᑕ. 
ᐅᖃᐅᕼᐃᒃᑲᒥᐊᕆᕙᕋ. 
 
ᖃᓄᖅ ᐋᖅᑭᓐᓇᔭᕐᒪᖔᑦ ᓇᓗᕗᖓ, 
ᐅᖃᐅᕼᐃᒃᑲᒥᐊᖅ ᒫᓐᓇᐅᔪᖅ, ᕼᐃᕗᓂᕐᒧᑦ ᐃᒻᒪᖄ 
ᐃᕼᐅᒪᒋᔭᐅᒃᑲᓐᓂᕆᐊᕋᔭᖅᐸᑦ ᑕᒪᓐᓇ ᐃᓕᑕᕆᓗᒍ 
ᑕᑯᕼᐅᒐᑉᐳᑦ, ᐃᕼᐅᒪᒋᕼᐅᒐᑉᐳᑦ, ᑕᑯᔭᕗᑦ 
ᖃᓂᒋᔭᕗᑦ ᖃᐅᔨᒪᓂᒃᕼᐊᕼᐃᖁᕋᑉᑎᒍ.  
 
(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᕈᒪᒡᓗᒍ ᑖᓐᓇ 
ᒥᓂᔅᑕᕆᔭᐅᔪᖅ ᑎᑎᕋᓚᐅᕐᒪᑦ ᐊᒻᒪᓗ 
ᒪᓕᒐᓕᐅᖅᑎᓂᑦ ᑐᓐᖓᓱᑦᑎᑦᑎᓚᐅᖅᖢᓂ ᓄᓇᕘᒥ 
ᓄᓇᓖᑦ ᑲᑐᔾᔨᖃᑎᒌᖏᑦ ᐃᓄᐃᓪᓗ ᑎᒥᖁᑎᖏᑦ. 
ᑭᓯᐊᓂ ᐅᐸᒍᓐᓇᓚᐅᓐᖏᓐᓇᒪ ᐅᓇ 
ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᑦ 
ᐅᖃᐅᓯᕆᔭᐅᓂᐊᓚᐅᕐᒪᑦ. ᖃᓄᖅ ᑕᐃᒃᑯᓇᖓᑦ 
ᑲᑎᒪᖃᑕᐅᓚᐅᖅᑐᓂᑦ ᑐᓴᖅᑎᑕᐅᓚᐅᖅᐱᓯ 
ᕼᐊᒻᒪᓚᒃᑯᑦ ᐃᓚᐅᑎᑕᐅᖃᑦᑕᑎᒡᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓐᖏᓐᓂᑦᑎᓐᓂ. 
ᐊᖏᖃᑎᒋᔭᒋᑦ ᒥᔅᑕ ᒪᐃᓐ. (ᑐᓵᔨᑎᒎᖏᑦᑐᖅ) 
ᐃᓚᐅᔪᖅᑕᖃᕆᐊᖃᕐᓂᖓᓂᑦ ᐃᖃᓗᐃᑦ ᓯᓚᑖᓂᑦ 
ᑕᕝᕗᖓ ᑲᑎᒪᔨᐅᓛᓄᑦ ᐅᖃᐅᓯᕆᔭᕐᓄᑦ. 
ᐅᖃᐅᓯᕆᑐᐃᓐᓇᖏᓐᓇᕐᓂ ᖃᐅᔨᒪᓂᐊᖅᐳᑎᑦ. 
ᐱᓕᕆᐊᕆᓂᐊᖅᐸᕗᑦ ᖃᓄᖅ ᐃᖃᓗᐃᑦ ᓯᓚᑖᓂᒃ 
ᐃᓚᐅᕝᕕᑦᑕᖃᒃᑲᓐᓂᕈᓐᓇᕐᒪᖔᑦ. ᐃᓚᐅᓲᖑᒐᓗᐊᑦ, 
ᑎᑎᕋᕐᕕᖃᖅᑐᖅ ᐃᖃᓗᐃᑦ ᓯᓚᑖᓂ, ᒐᕙᒪᒥ 
ᐱᓕᕆᔪᑦ. 
 
ᑭᓯᐊᓂ ᓯᓚᑎᒃᑲᓐᓂᐊᒍᑦ ᐃᓚᐅᕝᕕᖃᕈᓐᓇᖅᑰᕐᒪᑕ 
ᒪᐃᔭᑎᒍᑦ, ᑎᑎᕋᖅᑎᖏᑉᑎᒍᓪᓘᓐᓃᑦ, 
ᓇᐅᒃᑯᒃᑭᐊᖅ. ᐃᓱᒪᒃᓴᖅᓯᐅᕈᑎᒋᓕᐊᖅᐸᕗᑦ  

ᐅᖃᐅᓯᕆᑐᐃᓐᓇᖏᓐᓇᖕᓂ ᖃᐅᔨᒪᓂᐊᖅᐳᑎᑦ, 
ᐱᓕᕆᐊᕆᒋᐊᕐᓂᐊᖅᐸᕗᑦ ᑖᒻᓇ ᐊᒻᒪ 
ᐃᖅᑲᐃᑎᑦᑐᒫᖅᐸᕐᒪ ᖃᐅᔨᒋᐊᕐᕕᒋᓗᖓ 
ᓇᓃᓕᕐᒪᖔᑦ. ᐅᖃᑐᐃᓐᓇᖁᓐᓇᖏᓐᓇᕕᑦ.  
 
ᑖᑉᓱᒧᖓᓕ ᐊᐱᖅᑯᑎᒋᔭᖓᓄᑦ ᖃᓄᖅ 
ᑭᐅᔭᐅᓚᐅᕐᒪᖔᑦ ᒪᐃᔭᐃᑦ ᑕᐃᑲᓃᑎᒡᓗᒋᑦ. 
ᐃᒃᓯᕙᐅᑖ, ᒥᔅᑕ ᓰᓕ ᑭᐅᑎᑦᑐᓐᓇᕈᖕᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᔭᐅᔪᖅ ᐊᐱᖅᑯᑎᒧᑦ ᐊᐱᕆᖕᒪᑦ. 
ᖁᕕᐊᓱᑦᑐᒍᑦ ᐅᓂᒃᑳᕆᐊᒃᓴᖅ 
ᐱᓇᓱᐊᕈᓯᐅᓚᐅᖅᑐᒥ ᐅᖃᐅᓯᕆᖅᑲᐅᔭᐃᑦ ᐱᓪᓗᒍ.  
ᑲᔪᓯᑦᑎᐊᖅᑐᐊᓘᓚᐅᖅᑐᑦ ᒪᐃᔭᐃᑦ 
ᐅᖃᖃᑎᒌᒃᑎᒡᓗᒋᑦ ᐱᓕᕆᕖᑦ ᐱᓪᓗᒋᑦ 
ᐃᓚᒋᔭᕗᓪᓗ ᐊᑕᐅᑦᑎᒃᑯᑦ ᐊᒻᒪ ᕿᒥᕐᕈᓪᓗᒋᑦ 
ᒪᑭᒪᐅᑎᒃᓴᐃᑦ ᓄᓇᓕᒡᓂ ᐊᐅᓚᑦᑎᔾᔪᑎᑦ ᐱᓪᓗᒋᑦ.  
 
ᐊᒻᒪ ᓇᓗᓇᐃᖅᓯᒪᓕᕇᖅᑐᑦ ᑲᔪᓯᑦᑎᐊᕐᓂᖏᓐᓂᒃ 
ᒪᐃᔭᐃᑦ ᐊᒻᒪᓗ ᑕᐃᒃᑯᐊ ᑎᑎᕋᖅᑎᐅᔪᑦ 
ᐊᒡᓚᕝᕕᓂ ᕼᐋᒻᓚᒃᑯᓐᓂ ᓄᓇᓕᖕᓃᖔᖅᑐᑦ 
ᐃᓚᐅᓚᐅᖅᑐᑦᑕᐅᖅ, ᓄᓇᕗᒻᒥ ᑕᐃᒃᑯᐊ 
ᕼᐋᒻᓚᒃᑯᓐᓂ ᑲᑐᔾᔨᖃᑎᒌᑦ ᒪᐃᔭᓄᑦ ᑲᑐᔾᔨᖃᑎᒌᑦ  
ᐃᓕᓐᓂᐊᖅᑎᑦᑎᖃᑦᑕᖅᑐᒡᓗ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᔪᑦ.  
 
ᐊᔾᔨᐅᖏᑦᑐᒻᒪᕆᐅᓚᐅᖅᑐᖅ ᐱᕕᐅᓪᓗᓂ 
ᐱᓕᕆᕕᑦᑎᓐᓄᑦ ᐃᓚᐅᑎᑕᐅᑎᒡᓗᒋᑦ ᕼᐋᒻᓚᐅᔪᑦ 
ᓄᓇᓕᓐᓂ ᐊᒻᒪ ᑕᐃᑲᓂ ᑕᒪᓐᓇ ᒪᑭᒪᐅᑎᒃᓴᐃᑦ  

ᐱᓪᓗᒋᑦ ᒪᑭᑎᑕᐅᒐᔭᕐᓂᖏᑦ. ᑕᒪᓐᓇ 
ᓇᓗᓇᐃᔭᐃᓪᓗᑎᒃ ᒪᐃᔪᑦ ᑎᑎᕋᖅᑎᖏᓪᓗ 
ᐱᕕᖃᑦᑎᐊᓚᐅᖅᑐᑦ. ᓇᓗᓇᐃᔭᐃᓚᐅᕐᒪᑕ ᓄᓇᕗᒥ 
ᓯᕗᓪᓕᐅᑎᑕᐅᔪᒪᔪᑦ, ᐊᒻᒪ ᓄᓇᓕᖏᓐᓂ 
ᐃᓕᖓᔪᓪᓗ. ᐊᒻᒪ ᑐᓂᓯᓚᐅᕐᒥᔪᒍᑦ ᐃᒪᓐᓇ 
ᖃᐅᔨᒪᔭᑦᑎᓐᓂᒃ ᐃᓂᐅᔪᓂᒃ ᒪᐃᔪ 
ᖃᓄᐃᑦᑑᓂᖏᓐᓂ ᐃᓕᖓᓂᖏᑦ. ᒪᑯᐊ 
ᐱᓕᒻᒪᒃᓴᐅᑏᑦ ᖃᐅᔨᒪᓂᖏᓪᓗ ᐱᓪᓗᒋᑦ. ᐊᒻᒪ 
ᓄᓇᕗᒥ ᐃᓕᖓᓇᔭᖅᑐᑦ ᓄᓇᓕᖕᓂ 
ᐊᐅᓚᑦᑎᓂᐅᔪᓂᑦ ᕼᐋᒻᓚᒃᑯᓐᓄᑦ. 
 
ᑲᔪᓯᑦᑎᐊᕐᓂᖏᑦ ᑖᓐᓇ ᑕᐃᒪᓐᓇᐃᓂᐊᖅᑐᖅ 
ᑐᓴᖅᑎᑕᐅᒐᔭᖅᑐᓪᓗ ᒐᕙᒪᒃᑯᑦ ᐊᒻᒪ ᐱᓕᕆᕕᕗᑦ 
ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᕝᕙᓂ 
ᐅᓂᒃᑳᓕᐊᕆᓯᒪᔭᖓᓂ (ᑐᓵᔨᑎᒍᑦ) ᒪᒃᐱᒐᖓᓂ 
ᐸᕐᓇᐅᑎᓂᑦ ᐊᑭᑐᔫᑎᓄᑦ ᐊᖏᔫᑎᓄᑦ ᑮᓇᐅᔭᐃᑦ 
ᐋᖅᑭᐅᒪᓂᖏᓐᓄᑦ ᐱᔫᒥᓵᕈᑏᓪᓗ 
ᐱᑕᖃᕆᐊᖃᕐᓃᑦ.  
 
(ᑐᓵᔨᑎᒎᖏᑦᑐᖅ) ᐅᑯᐊᓕ 
ᕼᐃᕗᓪᓕᐅᑎᕼᐅᐊᕋᔭᕋᒃᑭᑦ ᐋᓐᓂᐊᑦᑕᐃᓕᑎᑦᓯᓂᖅ, 
ᐃᓕᓐᓂᐊᖅᑐᓕᕆᓂᖅ, ᐱᓕᕆᐊᖅᕼᐊᑖᑎᑦᓯᓂᖅ, 
ᐊᒻᒪ ᐃᒡᓗᑖᖅᑎᑦᓯᓂᖅ, ᑕᒪᒃᑯᐊ  
ᕼᐃᕗᓪᓕᐅᔭᕆᐊᖃᕐᒪᑕ ᓄᓇᕘ ᐃᓗᐊᓂ. 
ᑭᕼᐃᐊᓂ ᐊᕼᐃᖏᑦ (ᑐᓵᔨᑎᒍᑦ) ᓲᕐᓗ ᖃᓚᓯᖅ.  
 
ᓄᓇᕗᒥ ᐱᑐᖃᓂᒃ ᓇᐅᑦᑎᖅᑐᖅᑏᑦ. ᐃᒡᖢᕐᔪᐊᖅ 
ᑖᓐᓇ (ᑐᓵᔨᑎᒎᖏᑦᑐᖅ) ᑭᕼᐃᐊᓂ ᖃᐅᔨᒪᒐᑉᑕ 
ᑮᓇᐅᔭᖅ ᐊᒥᒐᖅᑐᕐᔫᖕᒪᑦ ᓇᓂᒥᐊᖅ, ᐊᒻᒪ 
ᖃᐅᔨᒪᑉᓗᖓ ᐊᕐᕕᐊᓂᑦ  

ᕼᐊᓇᐅᔭᓪᓚᖏᓐᓇᕐᓂᐊᕐᒥᖕᒪᑦ.  
ᐃᑲᔪᖅᑐᓗᐊᓐᖏᓐᓇᒃᑯ ᕼᐃᕗᓪᓕᐅᑎᓗᐊᓐᖏᓇᒃᑯ 
ᑕᒪᓐᓇ, ᒫᓐᓇᐅᔪᖅ.  
 
ᐆᒃᑑᑎᒋᓂᐊᖅᐸᕋ ᑖᒃᑯᐊ ᐆᒪᔾᔪᑕᐅᔪᑦ 
ᑕᐃᕗᓪᓕᐅᔭᕆᐊᖃᕋᓗᐊᕐᒪᑕ, ᑮᓇᐅᔭᖃᑦᓯᐊᓕᕈᑉᑕ 
ᐃᒻᒪᖄ ᕼᐃᕗᓂᒃᕼᐅᒥ ᑕᒪᒃᑯᓂᖓ ᐱᐅᕼᐊᐅᑎᓂᒃ 
ᐱᓕᕆᒋᐊᖅᑑᓪᓗᐊᕈᒫᖅᖢᑕ. 
ᐅᖃᐅᕼᐃᒃᑕᒥᐊᖑᒐᓗᐊᖅ. 
 
ᐃᒻᒪᖄ (ᑐᓵᔨᑎᒍᑦ) ᐊᐱᖅᑯᑎᒐ ᑭᖑᓪᓕᖅᐹᖅ, 
ᐅᕙᓂ ᐸᕐᓇᐅᑎᒥ. ᐊᔾᔨᒌᖏᑦᑐᑦ ᐱᓕᕆᐊᑦ 
ᓯᕗᓂᐊᒍᑦ ᑖᒃᑯᐊ ᓇᓗᓇᐃᖅᓯᒪᔪᑦ $2.3 
ᐱᓕᐊᒦᑦᑐᑦ ᐅᓄᕐᓂᖏᑦ. ᐊᓯᖏᓪᓗ 
ᐱᓕᕆᐊᖑᔪᒪᔪᑦ ᐊᖏᓂᖃᖏᒻᒪᑕ 
ᓇᓗᓇᐃᖅᓯᒪᔪᓂᑦ ᑮᓇᐅᔭᐃᑦ ᐅᓪᓗᒥᒧᑦ ᒫᓐᓇ 
ᓇᓚᐅᑦᑕᖅᑕᐅᓯᒪᔪᑦ. 
 
ᑐᑭᓯᓇᖅᓯᑎᓪᓗᒍ ᐱᓕᕆᐊᖅ ᐸᕐᓇᐅᑎᒦᒻᒪᑦ. 
ᐆᒃᑑᑎᒋᓗᒍᐊᐃ ᐅᓇ, ᐊᕐᕕᐊᑦ, ᓯᓚᑦᑐᖅᓴᕐᕕᒃ 
ᐊᖏᕐᕋᕆᔭᐅᖃᑦᑕᖅᑐᖅ ᐃᓕᓴᖅᑐᓄᑦ ᐅᕙᓃᒻᒪᑦ 
ᐸᕐᓇᐅᑎᒥ. ᑐᑭᖃᓐᖏᑦᑐᖅ ᐃᒪᓐᓇ ᐱᓕᕆᐊᖅ 
ᑐᓂᔭᐅᒐᔭᕐᓂᖏᑦ ᓴᖅᑭᓪᓚᑦᑖᕐᓂᐊᖅᐸ? ᐋᒪᐃᑦ? 
ᑐᑭᓯᐅᒪᓂᒃᑯᑦ, ᐊᒥᓲᓂᖅᓴᐃᑦ ᐱᓕᕆᐊᖑᔪᒪᔪᑦ  
ᑮᓇᐅᔭᓄᑦ ᐊᑐᕐᓂᖅᓴᐅᓂᕐᒪᑕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓕᐅᑎᓐᓇᔭᖅᑕᖏᑦ 
ᐊᔾᔨᒌᖅᑰᕋᑉᑕ ᑕᒪᑉᑕ ᓇᓕᐊᒃ 
ᓯᕗᓪᓕᐅᑎᓐᓇᔭᕐᒪᒑᑉᑎᒍ.  
 

ᑮᓇᐅᔭᐃᓪᓗ ᐊᑐᐃᓐᓇᕈᖃᑦᑕᖅᑐᖅ ᒐᕙᒪᒃᑯᓐᓂᑦ 
ᐊᔾᔨᒌᖏᑦᑐᓄᑦ ᑐᕌᖓᓂᖃᓲᖑᒻᒪᑕ. ᑕᒪᕐᒥᓗᑦᑖᖅ 
ᐃᒡᓗᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ, 
ᐃᓕᓐᓂᐊᖅᑐᓕᕆᓂᕐᒪ, ᒪᑯᓄᖓ 
ᑐᕌᖅᑎᑦᑐᒪᓐᓇᖅᑑᒐᓗᐊᖅ. ᑭᓯᐊᓂ ᐃᓚᖏᑦ 
ᑮᓇᐅᔭᑦ ᐅᕗᖓ ᐊᑐᕐᓂᐊᖅᐸᐃᑦ- ᓯᒪᓲᓐᖑᒻᒪᑕ, 
ᑕᐃᑯᖓᓗ ᐊᑐᕋᓱᒋᐊᖃᖅᖢᑎᒍᓲᖑᒻᒪᑦ. ᑕᒪᓐᓇ 
ᑕᐃᒪᓐᓇᐃᑦᑐᖅ.  
 
ᐊᒻᒪ ᐄ, ᑖᒃᑯᐊ ᐊᒥᓱᑲᓪᓛᓘᒻᒪᑕ ᑎᑎᕋᖅᓯᒪᔪᑦ. 
ᐅᖃᖅᑲᐅᒐᕕᑦ ᐃᓚᖏᑦ ᐊᒡᓛᑦ ᐊᑭᓕᖅᓯᒪᓐᖏᒻᒪᑕ, 
ᖃᓄᖅ ᐊᑭᑐᑎᒋᓇᔭᕐᒪᖔᑕ. ᑭᓯᐊᓂ 
ᐃᓗᐊᓄᐊᖅᑎᓇᓱᓚᐅᕋᑉᑕ ᑖᒃᑯᓂᖓ ᑕᒪᕐᒥᒃ 
ᑕᑯᔭᐅᔪᒪᔪᓂᒃ, ᑐᐊᕕᕆᔭᐅᔪᒪᔪᓂᒡᓗ 
ᑕᐅᑐᖅᑰᒐᕆᔭᐅᔪᓂᒡᓗ ᒐᕙᒪᒃᑯᑦ ᐃᓗᐊᓂ, 
ᕼᐋᒻᓚᒃᑯᓐᓂᒡᓗ, ᑕᒪᒃᑯᓂᖓ ᑎᒥᓂᓗ. ᑕᐃᒪᓐᓇᒧᑦ 
ᑕᐃᒪᓐᓇᐃᑉᐳᖅ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᐊᐱᖅᓱᕐᒪᑦ ᑖᑉᓱᒪᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᒥᓂᔅᑕ. ᑖᒃᑯᐊ ᐅᖃᓕᒫᖅᖢᒋᑦ, ᐅᓇ 
ᑕᑯᕋᖕᓂᕆᓚᐅᕋᒃᑯ ᐋᓐᓂᐊᑦᑕᐃᓕᑎᑦᓯᓂᕐᒧᑦ 
ᑐᕌᖓᔪᖅ ᐱᖁᑎᕐᔪᐃᑦ ᐃᓚᒋᔭᐅᓚᐅᕐᒪᑕ. ᕼᐅᖅ 
ᑐᑭᓯᐅᒪᔭᒃᑯᑦ ᒐᕙᒪᒃᑯᑦ ᑮᓇᐅᔭᖃᕋᔭᖅᐸᑕ 
ᐊᑭᑐᔫᑎᓄᑦ ᑐᕌᖓᓂᐊᖅᑐᓂᑦ. ᐅᖃᖅᕼᐃᒪᒐᔪᒻᒪᑕ 
ᐋᓐᓂᐊᑦᑕᐃᓕᑎᑦᓯᓂᕐᒧᑦ ᑭᕼᐃᐊᓂ ᑐᕌᖓᓂ 
ᐊᔪᖅᑐᑦ. ᑐᑭᕼᐃᒪᔭᒃᑯᑦ. ᑕᒪᓐᓇ ᖃᐅᔨᒪᔭᐅᕐᒪᖔᑦ 
ᐊᒻᒪ ᕼᐅᖅ ᑕᐃᑦᑐᒥᒃ ᑭᒡᓕᖃᖅᑎᑦᓯᕼᐅᕐᒪᖓᑕ 
ᒐᕙᒪᑐᖃᒃᑯᑦ, ᑐᑭᕼᐃᐅᐊᖅᖢᖓ. ᒪ’ᓇ 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇᐃᓲᖑᒻᒪᑕ. ᓲᕐᓗ ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᓂᑦ ᐊᑐᐃᓐᓇᕈᖅᑎᑦᓯᑉᐸᑕ 
ᐃᒡᓗᓕᕆᓂᕐᒧᑦ, ᐅᑯᐊ ᑮᓇᐅᔭᑦ ᓴᖅᑭᕐᓂᐊᖅᑐᑦ 
ᓄᓇᖃᖅᑳᖅᑐᕕᓃᑦ ᐃᒡᓗᒃᓴᖏᓐᓄᑦ ᐅᑯᐊ ᑮᓇᐅᔭᑦ 
ᓇᓗᓇᐃᖅᓯᒪᔪᑦ. ᑕᐃᒪᓐᓇᐃᓲᓐᖑᒻᒪᑕ. ᐃᓛᓐᓂᑦ 
ᑮᓇᐅᔭᓂᒃ ᓴᖅᑭᑦᓯᓲᖑᒻᒥᒻᒪᑕ 
ᐱᕚᓪᓕᕈᑕᐅᓂᐊᖅᑐᓄᑦ. ᒪᒃᑯᑦᑐᓄᑦ ᕿᑎᖕᓂᕐᒧᑦ, 
ᐋᓐᓂᐊᖅᑕᐃᓕᒪᓂᕐᒧᓪᓗ.  
 
ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᕐᓂᖅ 
ᐊᔪᓕᓲᖑᖕᒥᖕᒪᑕ. ᑕᐃᒃᑯᐊ ᑮᓇᐅᔭᖏᑦ ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᖅ, ᑕᒪᕐᒥᐊᓘᖏᑦᑑᒐᓗᐊᑦ 
ᑭᓯᐊᓂ ᓴᖅᑭᑦᑎᒋᐊᖔᕋᑕ ᑕᒪᒃᑯᓄᖓ, ᐅᑯᓄᖓ 
ᑕᕝᕙ ᐊᑐᕈᓐᓇᖅᑑᖅᓯᒪᔪᓂᑦ ᑕᐃᒃᑯᐊ 
ᑭᒡᓕᖃᕈᑎᒋᔭᖏᖕᓂᒃ ᓇᓗᓇᐃᖅᓯᒪᕙᒌᓲᖑᒻᒪᑕ 
ᐅᑯᓄᖓ ᑕᕝᕙ ᐊᑐᕐᓇᖅᑑᖅᓯᒪᔪᓂᒃ, ᑕᐃᒃᑯᐊ 
ᑭᒡᓕᖃᕈᑎᒋᔭᖏᓐᓂᑦ ᓇᓗᓇᐃᖅᓯᒪᕙᒌᓲᖑᖕᒪᑕ 
ᐅᑯᓄᐊ ᐊᑐᕈᓐᓇᖅᑐᑦ, ᐊᒻᒪ ᐅᑯᓄᖓ 
ᐊᑐᕈᓐᓇᖏᑦᑐᑦ. ᑕᐃᒃᑯᓂᖓ 
ᒪᓕᑐᐃᓐᓇᓕᓲᖑᔪᒍᑦ, ᐊᖏᖃᑎᒌᒍᑎᒥᒃ 
ᐊᑎᓕᐅᖃᑎᒌᑉᑳᖃᑦᑕ., ᓲᕐᓗ ᐋᓐᓂᐊᖅᑐᓕᕆᓂᕐᒧᑦ 
ᑭᓯᐊᓂ ᐅᑯᐊ ᐊᑐᕈᓐᓇᖅᑐᑦ,  
ᐃᒪᓐᓇᐃᓕᖓᓲᖑᖕᒥᒻᒪᑕ, ᑕᒪᕐᒥᐊᓘᓐᖏᑦᑑᒐᓗᐊᑦ 
ᑭᓯᐊᓂ ᐃᓚᖏᑦ ᑕᐃᒪᓐᓇᐅᓲᖑᖕᒪᑕ, ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑐᓂᔭᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑐᑭᕼᐃᕗᖓ ᐊᒻᒪ 
ᑕᑯᕋᓐᓂᕆᕙᕋ ᑕᒪᓐᓇ ᐋᓐᓂᐊᑦᑕᐃᓕᑎᑦᓯᓂᖅ 
ᕼᐃᕗᓪᓕᐅᑎᑕᐅᖃᑕᐅᕐᒪᑦ. ᒥᓂᔅᑕ 
ᑲᑎᒪᖃᑎᖃᓕᖅᐸᑦ ᒐᕙᒪᑐᖃᒃᑯᓐᓂᑦ, ᐊᑏ 
ᐊᔭᐅᕆᒃᑲᓂᕐᓂᐊᖅᐳᖅ. ᐄ, ᖃᐅᔨᒪᔪᖓᐅᒐᓗᐊᖅ 
ᐋᓐᓂᐊᑦᑕᐃᓕᑎᑦᓯᓂᕐᒧᑦ ᒥᓂᔅᑕᐅᖏᒻᒪᑦ. ᑭᕼᐃᐊᓂ 
ᑕᒪᓐᓇ ᓄᓇᕘᑉ ᐃᓗᐊᓂ 
ᕼᐃᕗᓪᓕᐅᑎᑕᐅᖃᓪᓚᕆᒃᑲᓗᐊᕐᒪᑦ. 
ᒥᓂᔅᑑᖃᑎᖕᒥᓂᒃ ᐃᑲᔪᖅᑐᐃᓗᓂ ᑎᐊ’ᓇ  

ᐱᖁᓐᓇᕋᓗᐊᑯᓂ.  
 
ᑭᖑᓪᓕᖅᐹᕐᖑᓇ ᐊᐱᖅᑯᑎᒐ ᑕᐃᓐᓇ 
ᖃᒪᓂᑦᑐᐊᕐᒥ ᐃᑯᐊᓪᓚᓚᐅᖅᑐᖅ. ᑕᑯᑉᓗᒍ 
ᓄᓇᒃᑰᕈᑕᐅᕼᐃᕕᒃ. ᖃᐅᔨᒪᔪᖓᐅᒐᓗᐊᖅ 
ᒐᕙᒪᒃᑯᑦ ᐱᖁᑎᒋᖏᑖᑦ, ᑭᕼᐃᐊᓂ ᐅᑯᐊ 
ᐃᑯᐊᓪᓚᑦᑕᐃᓕᑎᑦᓯᑯᑦ ᐱᓕᕆᕼᐅᕐᒪᑕ ᑕᒪᑦᑐᒪ 
ᐃᓗᐊᓂ. ᑖᒃᑯᐊ ᓄᓇᒃᑰᕈᑕᐅᕼᐃᕕᒃ 
ᐆᒃᑑᑎᒋᒥᐊᖅᖢᒋᑦ, ᐃᓛᒃ ᓄᓇᒃᑰᕈᑕᐅᕼᐃᕕᒃ 
ᐅᖃᕼᐃᕆᓗᒋᑦ.  
 
(ᑐᓵᔨᑎᒍᑦ) ᑕᐃᒃᑯᐊ ᓄᓇᒃᑰᕈᑕᐅᓯᕝᕕᑦ 
ᐋᖅᑭᐅᒪᔪᑦ ᖃᐅᔨᓴᕈᑏᑦ ᓄᓇᓕᒡᓂ 
ᐃᓄᐃᓪᓚᒦᕈᔪᑦᑐᑦ ᓲᕐᓗ ᐅᖓᓯᑦᑐᒥ. ᖃᓄᐃᑦᑐᓂᑦ 
ᐱᔪᒪᖕᒪᖔᑕ ᐋᖅᑭᒃᓱᖅᓯᒪᖃᑦᑕᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᒃᑯᑦ 
ᐃᒃᓯᕙᐅᑖᖅ, ᐱᓪᓗᒋᑦ ᒪᑯᐊ ᓄᓇᒃᑰᕈᑕᐅᓯᕝᕖᑦ 
ᐃᓱᒪᒋᓗᒋᑦ ᐅᑯᐊ? ᖃᓄᐃᑦᑐᓂᒃ ᐃᓂᖃᖅᐸᑦ 
ᐅᖅᑯᖅᑐᒥ ᐊᔾᔨᒌᖏᑦᑐᑦ ᐅᕝᕙᓘᓐᓃᑦ 
ᐊᕙᓗᑐᐃᓐᓇᐅᕚ ᓱᓇᖃᓐᖏᑦᑐᖅ, ᖃᓄᐃᑦᑐᖅ? 
ᑐᑭᓯᓗᒍ ᓱᓇᒧᑦ ᓴᓇᓯᒪᒻᒪᖔᑦ, ᓴᓂᕐᕙᖅᑕᐅᓯᒪᔪᖅ 
ᐊᑑᑎᖃᖅᖢᓂ ᐃᒡᓗᕐᔪᐊᖑᓂᐊᖅᑐ, ᐃᒃᓯᕙᐅᑖᖅ 
ᒪᑭᒐᕙᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒐᕙᒪᒃᑯᓐᓂᑦ 
ᐱᔨᑦᑎᕋᖅᑏᑦ ᓄᓇᓕᒡᓄᓪᓗ ᓂᕈᐊᕈᑕᐅᓂᐊᖅᑐᖅ 
$116.635.000 ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): J-8 
ᑐᑭᓯᒍᑎᑦᓴᑐᐃᓐᓇᖅ ᑖᓐᓇ, ᑭᓯᐊᓂ 
ᐅᒃᑯᐃᕐᓂᐊᖅᑕᕋ ᐊᐱᕆᔪᒪᔪᖃᖅᐸᑦ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᓂ 
ᐊᐱᖅᑯᑎᒃᓴᖃᖅᑐᖓ. ᓯᕗᓪᓕᖅ ᑐᓐᖓᓱᒋᑦ ᒥᓂᔅᑖ.  
 
(ᑐᓵᔨᑎᒍᑦ) ᐅᕙᓂ ᐃᓗᐊᓂ ᐸᕐᓇᐅᑎᓂᒃ 2018 
ᐅᑭᐅᖓᓂ 2019-ᒧᑦ, ᕿᑭᖅᑖᓗᖕᒥ, ᑭᕙᓪᓕᕐᒥᓗ, 
ᐱᖓᓱᐃᑦ ᓄᓇᕗᒻᒥ ᐊᕕᒃᑐᖅᓯᒪᔭᖏᑦ ᐊᑭᖏᑦ 
ᐅᖅᓱᐊᓗᓐᓄᑦ ᐊᔾᔨᒌᖏᒻᒪᑕ ᐊᖏᓂᖏᑦ. 
ᐊᐱᖅᑯᑎᒐ ᓲᖅ ᐊᔾᔨᒌᓐᖏᓗᐊᖅᐸᑦ ᐊᑐᓂ  
ᐊᕕᑦᑐᖅᓯᒪᔪᖏᓐᓂᒃ ᓄᓇᕗᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑖᒃᑯᐊ 
ᐅᖅᓱᐊᓗᐃᑦ ᐊᑭᖏᑦ ᐊᐅᓚᓲᖑᖕᒪᑕ ᓯᓚᕐᔪᐊᕐᒥ.  
ᐃᓛᓐᓂᑦ ᖁᒻᒧᓚᐅᖅᐸᒃᖢᑎᒃ ᐊᒧᓚᐅᖅᐸᒃᖢᑎᒡᓗ 
ᑕᒪᓐᓇ ᖃᐅᔨᓴᐃᓐᓇᕋᓱᖃᑦᑕᕋᑉᑎᒍ 
ᐅᖅᓱᐊᓗᓕᕆᔨᑉᑎᓐᓄᑦ. ᑕᒪᒃᑯᐊ ᐅᖅᓱᐃᑦ 
ᐊᓯᔾᔨᖅᐸᓪᓕᐊᓂᕆᔭᖏᑦ ᓯᓚᕐᔪᐊᕐᒥ 
ᐃᒃᐱᒋᖃᑦᑕᕋᑉᑎᒍᑦᑕᐅᖅ ᐊᒻᒪ 
ᐅᖅᓱᐊᓗᓕᕆᔭᕌᖓᑉᑕ ᑕᒪᒃᑯᐊ ᐅᔾᔨᕆᓇᓱᒃᖢᑎᒍᑦ 
ᐅᖅᓱᐃᑦ ᐊᑭᓗᖕᓂᖅᓴᐅᓂᖏᓐᓂᒃ ᐅᖅᓱᐊᓗᐃᓪᓗ 
ᐱᓕᕆᐊᕆᓇᓱᖃᑦᑕᖅᑕᕗᑦ. ᑕᒪᓐᓇ 
ᐊᑭᓗᖕᓂᖅᐹᒥᒃ ᓄᓇᕗᒻᒥᐅᑕᐃᑦ 
ᐅᖅᓱᖅᑖᕈᓐᓇᖁᑉᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 
 

ᕿᓐᖑᖅ: ᓂᐊᕋᒪ ᐅᖕᓂᖅᑐᕐᓂᐊᕋᑉᑭᑦ, ᐊᑮ 
ᐃᒡᓗᖃᒐᐅᔪᕕᓃᑦ (ᑐᓵᔨᑎᒍᑦ) ᖁᔭᓐᓇᒦᒃ 2018-
ᖑᑎᓪᓗᒍ. $107 ᒥᓕᐊᓐ ᐅᖅᓱᐊᓗᐃᑦ ᐊᑭᖏᑦ 
ᑭᕙᓪᓕᕐᒥ $1.04 ᒥᓕᐊᓐ. ᕿᑎᕐᒥᐅᑦ 1.12 
ᐊᑭᖏᑦ. ᑖᓐᓇ ᐊᐱᖅᑯᑎᒐ ᐅᖓᓯᓐᓂᖏᑦ 
ᐊᔾᔨᒌᖏᑦᑐᑦ ᕿᑎᕐᒥᐅᓅᕋᓱᒃᖢᓂ. ᐱᔾᔪᑎᒋᓪᓗᒍ 
ᐊᑭᖏᑦ ᐊᑭᑐᓗᐊᖅᐸᑦ, ᖁᑦᑎᓗᐊᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᔭᓐᓇᒦᒃ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ. ᑕᒪᓐᓇ, 
ᑖᒃᑯᐊ ᓂᐅᕕᐊᕆᔭᖔᕋᑉᑎᒍ ᐊᑕᐅᒃᓯᒃᑯᑦ 
ᓂᐅᕕᐊᓲᕆᕋᑉᑎᒍ ᓄᓇᓄᒻᒥᐅᑕᓄᑦ 
ᐱᔭᐅᓂᐊᖅᖢᓂ. ᑖᒃᑯᐊᓗ ᐅᖅᓱᐃᑉ 
ᐊᔾᔭᖅᑕᐅᓂᖏᑦ ᐅᖅᓱᖅᑖᕐᕕᒋᔭᑉᑎᓄᑦ ᑖᒃᑯᓄᖓ 
ᓄᓇᓕᖕᓄᑦ ᐊᔾᔨᒌᖃᑦᑕᖏᒻᒪᑦ. ᑭᕙᓪᓕᕐᒧᑦ 
ᐅᖅᓱᐊᓗᖕᓂᐊᕐᓂᖅ, ᕿᑎᕐᒥᐅᓄᓪᓗ, 
ᕿᑭᖅᑖᓗᖕᒥᐅᓄᓪᓗ. ᑖᒃᑯᐊ 
ᖃᓂᒌᒃᑎᓐᓇᓱᖃᑦᑕᕋᑉᑎᒍᑦ ᑖᒃᑯᐊ ᐊᑭᖓ 
ᕿᑎᕐᒥᐅᓄᑦ ᐊᔾᔭᖅᑕᐅᓂᖏᑦ ᐅᖅᓱᐊᓗᐃᑦ, 
ᓂᐅᕕᓚᐅᖅᑕᕗᓪᓗ ᐊᒻᒪ ᐊᑭᒋᓂᐊᖅᑕᖓ 
ᐋᖅᑭᑉᐸᑦ ᑖᓐᓇ ᑮᓇᐅᔭᖅᑐᕐᓂᕆᓚᐅᖅᑕᖓ ᐅᖅᓲᑉ 
ᐅᑎᕐᓂᐊᕐᒪᑦ ᒐᕙᒪᓄᑦ 
ᓂᐅᕕᒃᑲᓐᓂᕈᓐᓇᓂᐊᕋᑉᑖᖅᓯᒪᑉᓗᑕ. ᑖᒻᓇ 
ᐊᑭᓗᖕᓂᖅᐹᒧᑦ ᐃᓕᓇᓱᓲᕆᒐᑉᑎᒍᑦ 
ᐊᔾᔨᒌᖏᐊᕐᔪᖃᑦᑕᖅᑐᑦ ᑕᒪᒃᑯᐊ ᐅᖅᓱᐃᑦ 
ᓂᐅᕕᐊᒃᓴᐅᓂᕆᔭᖏᑦ ᓄᓇᓕᖕᓂ. 
ᐊᔾᔨᒌᖃᑦᑕᖏᒻᒪᑕ ᐅᖅᓲᑉ ᐊᑭᖓ ᐃᖏᕐᕋᓂᐊ 
ᑕᒃᑯᓄᖓ ᑭᕙᓪᓕᕐᒧᑦ, ᕿᑎᕐᒥᐅᓄᑦ, ᐅᕝᕙᓘᓐᓃᑦ 
ᕿᑭᖅᑖᓗᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ.  
 
ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑖᒃᑯᐊ ᐅᖅᓱᐊᓘᑉ ᐊᑭᒋᖃᑦᑕᖅᑕᖏᑦ ᑖᕙᓂ 
ᕿᑎᕐᒥᐅᒥ. ᕿᑎᕐᒥᐅᓕᐊᖅᑎᑕᐅᖃᑦᑕᖅᑐᖅ  
ᐅᖅᓱᐊᓗᒃ ᓇᑭᓐᖔᖃᑦᑕᕐᖓ? ᓇᑭᑦ 
ᐊᐅᓪᓚᖅᑎᑕᐅᕙᒻᒪ? ᖃᐅᔨᒍᒪᑐᐃᓐᓇᖅᑐᖓ 
ᕿᑎᕐᒥᐅᑦ ᐅᖅᓱᐊᓗᑦᑖᕆᕙᑦᑕᖓᓂᒃ. ᓇᑭᑦ 
ᐅᐊᓕᓂᕐᒦᑦ ᐅᖅᓱᐊᓗᑦᑖᐸᑉᐱᓰ? ᓇᑭᑦ 
ᐅᖅᓴᐊᓗᑦᑖᐸᒃᑲᔅᓯ? ᑲᓇᑕᐅᑉ ᐱᖓᓐᓇᖅᐸᓯᖓᓂᑦ 
ᐅᕝᕙᓘᓐᓂᑦ ᑲᓇᓐᓇᖅᐸᓯᖓᓂᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᑭᓯᓐᓂᕈᒃᑯ ᐊᐱᖅᑯᑖ. 
ᐊᑕᐅᓯᕐᒥᓐᖔᖃᑦᑕᖅᑐᑦ. ᐅᓱᖅᑖᕆᔭᕌᖓᑉᑎᒍ 
ᐊᑕᐅᓯᕐᒥᒃ ᐅᖅᓱᖅᑖᕐᕕᖕᒥᓐᖔᖃᑦᑕᖅᑐᑦ, ᑕᐃᑯᖓ 
ᓄᓇᓕᖏᓐᓄᑦ ᐊᐅᓚᖅᑎᑕᐅᑉᓗᑎᒃ, 
ᑐᑭᓯᓇᕐᓂᖅᐸᑦ, ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ 
ᐊᑎᖁᑎᒋᓕᕐᒥᔭᕋ, ᒥᔅᑕ ᒪᐃᓐ.  
 
ᒪᐃᓐ: ᐃᒃᓯᕙᐅᑖᖅ, ᖃᑉᓯᒐᔮᕐᓂᒃ 
ᐊᐱᖅᑯᑎᒃᓴᖃᖅᑐᖓ. ᓇᖕᒥᓂᖅ ᐃᒡᓗᕐᔪᐊᓖᑦ 
ᐅᒃᕼᐊᐅᓗᖕᒥᑦ ᐊᑭᓗᓂᒃᕼᐊᒥᒃ 
ᐊᑐᐃᓐᓇᖃᕐᕕᐅᑕᖅᐸᑦ, ᑕᕝᕘᓇ? ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ ᑕᒪᕐᒥᒃ ᐅᖅᓱᐊᓗᒃ ᐃᒡᓗᕐᔪᐊᒧᑦ 
ᐅᖁᖅᓴᐅᑎ ᐊᔾᔨᒌᒃᑐᑦ. ᑖᒃᑯᐊᓕ ᑭᓯᐊᓂ  

ᓇᖕᒥᓂᖃᖅᑐᑦᑕᐅᖅ ᖃᑯᑎᒃᑯᑦ 
ᑐᒃᓯᕋᐅᑎᖃᖃᑦᑕᕐᒥᔫᒐᓗᐊᑦ ᐊᓯᖏᓐᓂᑦ 
ᐅᕙᑉᑎᓐᓂᐅᖏᑦᑐᖅ ᐊᑭᓗᒃᓯᒋᐊᕈᑎᒥᑦ. 
ᐅᑎᕐᕕᐅᔾᔪᑎᓄᑦ ᑭᓯᐊᓂ ᐅᖅᓱᐊᓘᑉ ᐊᑭᐊ 
ᓇᖕᒥᓂᖃᖅᑐᒧᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᒧᑦ 
ᐊᔾᔨᒌᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ ᒪ’ᓇ ᐃᒃᓯᕙᐅᑖᖅ. ᐊᒻᒪ ᒪ’ᓇ ᒥᓂᔅᑕ 
ᐅᖃᐅᕼᐃᒃᖃᒋᓂᐊᓚᐅᒐᑉᓂᒃ ᑭᐅᑦᓯᐊᓗᖃᐅᕐᒪᑦ.  
ᑖᒻᓇ ᑐᒃᕼᐃᕋᐅᑦ ᑕᑯᓇᔭᕈᑉᑎᒍ 
ᐊᑐᒐᐅᑦᑕᖅᕼᐃᒪᔪᖅ ᑖᒻᓇ ᓇᖕᒥᓂᖅ 
ᐃᒡᓗᔾᔪᐊᖃᖅᑐᓄᑦ. ᑮᓇᐅᔭᐃᔭᓚᐅᖅᑳᕐᓗᓂ 
ᑭᕼᐃᐊᑦ ᐊᒻᒪ ᑭᖑᓂᐊᒍᑦ ᑮᓇᐅᔭᕐᒥᑦ 
ᐅᑎᕐᕕᐅᓕᕐᓗᑎᒃ. ᑭᕼᐃᐊᓂ ᒫᓐᓇ ᒫᓐᓇ 
ᐅᖅᕼᐅᐃᓕᕌᖓᒥᑦ ᐅᑭᐅᖅᑕᕐᔪᕐᒥᐅᑕᐅᔾᔪᐊᕋᑉᑕ 
ᐅᖅᕼᐅᐊᓗᖕᒥᑦ ᐃᕼᐃᐅᒪᓐᓇᑦᓯᐊᒥᐊᑦᑕᕼᐅᕐᒪᑦ 
ᐅᑭᐅᒃᑯᑦ. ᑕᕝᕙᖓᑐᖃᒥᐊᑦ ᒐᕙᒪᒃᑯᓐᓂᑐᖃᒥᐊᖅ 
PPD-ᑯᓐᓂᑦ ᐊᑭᑭᓕᒡᒋᐊᖅᕼᐃᒪᔪᒥᑦ ᓇᖕᒥᓂᖅ 
ᐃᒡᓗᕐᔪᐊᖃᖅᑐᓄᑦ ᑐᕌᖓᔪᒥᑦ ᕼᐊᒃᑮᓇᔭᕆᐊᒃᕼᐊᒃ 
ᐃᕼᐅᒪᒃᕼᐊᒃᕼᐃᐅᖅᕼᐃᒪᕙᑦ? 
ᐃᖢᐊᖅᑐᕐᔫᓇᔭᕋᓗᐊᕐᒪᑦ ᓇᖕᒥᓂᖅ 
ᐃᒡᓗᕐᔪᐊᖃᖅᑐᓄᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇᐃᓛᒃ, ᐄ, 
ᐃᖢᐊᖅᑐᒻᒪᕆᐊᓘᓇᔭᖅᑐᖅ ᑕᐃᒪᓐᓇᐃᑦᑐᓐᓇᕈᑉᑕ. 
ᑭᓯᐊᓂ ᑮᓇᐅᔭᓕᕆᔨᐅᖏᓇᑉᑕ 
ᐅᖅᓱᐊᓗᓕᕆᔨᐅᒐᑉᑕ. ᑖᒃᑯᐊ ᐅᖅᓱᐃᑦ ᐊᑭᖏᑦ 
ᓴᖅᑭᑕᐅᔭᕌᖓᑕ, ᐅᑯᐊᖑᕗᑦ ᑕᒃᑲ 
ᐊᑭᓕᖅᑕᐅᔭᕆᐊᖃᖅᑐᑦ. ᑕᐃᓐᓇ ᐅᖅᓲ ᐊᑭᓕᐅᑖ 
ᓴᑐᕌᖓᑉᑎᒍᑦ ᐅᖅᓱᖅᑖᕈᑎᒋᒃᑲᓐᓂᖃᑦᑕᕋᑉᑎᒍ 
ᐊᓯᐊᓄᐊᖅᑕᓐᖏᒻᒪᑦ.  
 
ᑕᐃᒪ, ᓲᕐᓗ ᐆᒃᑑᑎᒋᓗᒍ ᐅᖅᓱᓗᒃᑖᖅ 
ᓂᐅᕕᐊᕆᒍᑉᑎᒍᑦ ᑮᓇᐅᔭᐃᕈᑎᓂᐊᕋᑉᑕ ᑕᐃᒃᑯᐊ 
ᐅᖅᓱᑦ ᓂᐅᕕᖅᑕᐅᕌᓂᒃᐸᑕ ᑮᓇᐅᔭᖅ 
ᐊᑐᓚᐅᖅᑕᕗᑦ ᐅᑎᓕᓵᕐᓂᐊᕐᒪᑦ ᐅᑎᖅᐸᓪᓗ  

ᐅᖅᓱᖅᑖᑲᓐᓂᕈᓐᓇᖅᓯᓗᑕᐅᓂᐊᕐᒪᑦ. 
ᑐᓂᓯᕙᒌᖃᑦᑕᕐᓂᖅ ᑕᒪᓐᓇᓕ ᐃᒻᒪᖄ ᐊᓯᐊᒍᑦ 
ᓇᐅᒃᑯᒃᑭᐊᖅ ᐱᓕᕆᐊᖑᔪᓐᓇᖅᑑᒐᓗᐊᖅ. ᑭᓯᐊᓂ 
ᐊᑭᓗᖕᓂᖅᐹᖑᑎᓐᓇᓱᖃᑦᑕᖅᑕᕗᑦ ᐅᖅᓱᖅ 
ᑕᒪᐃᓐᓄᑦ ᐊᒻᒪ ᑮᓇᐅᔭᓕᐊᖑᔪᑦ 
ᒥᒃᖠᕚᓪᓕᕐᓂᐊᕈᑉᑎᒍ ᓇᖕᒥᓂᓕᓐᓄᑦ, ᓇᑭᒃᑭᐊᖅ 
ᑮᓇᐅᔭᖅ,ᑭᓇᑭᐊ ᐊᑭᓖᒃᑲᓂᕐᓗᓂᐅᓇᔭᕐᒪᑦ. ᑭᓯᐊᓂ 
ᕿᒥᕐᕈᑲᓐᓂᕆᐊᖃᖅᑕᕗᑦ.ᑭᓯᐊᓂ ᐅᖃᐅᓯᕆᔭᐃᑦ 
ᑐᑭᓯᓇᕐᒪᑦ. ᐃᓛᓐᓂ, ᓇᖕᒥᓂᖃᕋᓱᒃᑲᓗᐊᖅᖢᓂ 
ᐅᖅᓱᖅ ᐊᖑᒪᔪᓐᓃᕐᓇᖃᑦᑕᕐᒪᑦ, 
ᓂᕆᔭᕆᐊᖃᖅᐱᑕᓘᕝᕙ, ᐃᒃᑮᕐᓂᐊᕐᕕᑕᓘᕝᕙ 
ᒪᑯᐊᖑᓕᖅᑕᕐᒪᑕ. ᑐᓵᔭᒋᑦ, ᖁᔭᓐᓇᒦᒡᓗ 
ᐊᐱᕆᒐᕕᑦ ᑖᑉᓱᒥᖓ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. ᑕᕝᕙᓂ 
ᐸᕐᓇᒐᓕᐊᕆᕼᐃᒪᔭᑉᓯᑉᓂᒃ ᐃᒡᓗᓕᕆᔨᕐᔪᐊᒃᑯᓐᓂᑦ 
ᖃᓄᖅᑑᖃᑎᖃᕐᓂᐊᕐᓂᕋᑉᕼᐃᒪᒐᑉᕼᐃ, ᐃᒻᒪᖄ 
ᑕᒪᓐᓇ ᐃᓚᒋᔭᐅᓇᔭᖅᐸᑦ ᐃᒻᒪᖄ. ᐄ, 
ᑮᓇᐅᔭᖅᑑᒐᓗᐊᖅ ᑭᕼᐃᐊᓂ ᓇᖕᒥᓂᖅ 
ᐃᒡᓗᕐᔪᐊᖃᕐᓂᕐᒧᑦ ᐱᔫᒥᕼᐊᐅᑎᓪᓚᕆᐅᓇᔭᖅ, 
ᐃᑲᔪᕐᓂᖃᓪᓚᕆᒐᔭᖅᑰᖅᑑᒐᓗᐊᖅ ᑭᒡᒐᖅᑐᖅᑕᒃᑲ 
ᐃᓱᒪᒋᑉᓗᒋᑦ, ᐅᕙᑉᓃᕐᓇᖅ 
ᐃᕼᐅᒪᓐᖏᒃᑲᓗᐊᖅᑐᖓ.  
 
(ᑐᓵᔨᑎᒍᑦ) ᕿᖑᓪᓕᖅᐹᖅ ᐊᐱᖅᑯᑎᒋᓐᖑᓱᑦᑕᕋ, 
ᑕᐃᒃᑯᐊ ᐊᑕᐅᑦᑎᒃᑯᑦ ᐅᖅᓱᐊᓗᒃᑖᖑᖃᑦᑕᖅᑐᐃᑦ. 
ᖃᐅᔨᒪᒐᒪ ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑎᖓᑕ 
ᐊᑐᐊᒐᖓᓂ ᓄᑖᖑᓂᖅᐹᖅ. ᑖᒃᑯᐊ ᐅᖅᓱᐊᓗᒻᒥᑦ 
ᓂᐅᕕᕐᓂᐅᑦ ᐱᒐᓱᐊᕈᑎᖏᑦ 
ᐋᖅᑭᒋᐊᖅᑕᐅᒋᐊᖃᕐᓂᒥᒻᒪᑕᒎᖅ. ᒥᓂᔅᑕ 
ᓇᓗᓇᐃᖅᑎᒋᐊᕈᓐᓇᖅᑳ, ᐊᑭᒋᖁᔭᐅᔪᖅ 
ᐋᖅᑭᒋᐊᖅᑕᐅᓂᕐᖓᒡᒎᖅ, ᖃᓄᖅ 
ᐋᖅᑭᒋᐊᖅᑕᐅᓂᖃᕐᓂᖅᑲ ᑖᓐᓇ ᑖᒃᑯᓄᖓ 
ᓄᓇᕗᒻᒥ ᓇᒻᒥᓂᖃᑏᑦ ᐃᑲᔫᑏᒃᑯᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᔅᓯ.  
 
ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᓂᕋᓗᐊᕋᒃᑯ ᐅᕙᓂ, 
ᐅᖃᓕᒫᖅᑐᒋᑦ ᑖᒃᑯᐊ ᑎᑎᕋᖅᓯᒪᔪᑦ. ᑭᓯᐊᓂᓕ 
ᐋᖅᑭᒋᐊᖅᑕᐅᕙᓪᓚᐃᓐᓂᖏᑦᑐᖅ ᑖᓐᓇ 
ᐊᑭᒋᖁᔭᐅᒋᐊᓐᖓᖅᑐᒥᓂᖅ.  

ᐋᖅᑭᒋᐊᖅᑕᐅᒐᔭᓐᖏᑦᑐᖅ ᐊᑕᐅᓯᑐᐊᒧᑦ 
ᐱᒐᓱᐊᖅᑕᐅᓂᖅᑲᑦ. ᐅᑎᕐᕕᒋᒋᐊᖃᕐᓂᐊᒋᔅᓯ 
ᐃᒃᓯᕙᐅᑖ ᖃᓄᐃᔅᓴᖏᒃᑯᕕᑦ, ᒥᔅᑕ ᒪᐃᓐ ᑖᓐᓇ 
ᒫᓐᓇ ᑭᐅᑦᑕᐅᑎᒋᔪᓐᓇᖏᓐᓇᒃᑯ, ᐅᕙᖓ 
ᓵᖓᓃᓐᖏᒻᒪᑦ ᑭᐅᔾᔪᑎᔅᓴᖓ, 
ᐅᑎᕐᕕᒋᒋᐊᖃᕐᓂᐊᖅᑕᕋ ᒥᔅᑕ ᒪᐃ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᑐᔅᓯᕋᑐᐃᓐᓇᕈᒪᖃᐃ ᒥᓂᔅᑕ 
ᖃᐃᑦᑎᖁᓗᒍ ᐅᕙᑦᑎᓐᓂᑦ. ᑐᑭᓯᒃᑲᓐᓂᕈᑎᔅᓴᓂᑦ  
ᐱᔾᔪᑎᖃᖅᑐᓂ ᑖᔅᓱᒥᖓ ᑳᓐᑐᕌᒃᑖᖑᕋᑖᓚᐅᖅᑐᒥᑦ. 
ᑕᐃᒫᒃ ᑳᓐᑐᕌᒃ ᑐᓴᕈᒪᕙᒃᑲᑦᑎᒍ, ᖃᑦᑎᓄᑦ 
ᐱᒐᓱᐊᖅᑕᐅᓂᕐᒪᖔᖅ, ᖃᓄᕐᓗ 
ᐋᖅᑭᒋᐊᖅᑕᐅᓂᕐᒪᖔᑕ ᑮᓇᐅᔭᖅᑐᕐᓂᖏᑦ, 
ᑕᐃᒫᔅᓴᐃᓐᓇᖅ ᐊᑐᐃᓐᓇᐅᖃᑦᑕᕐᖓᑕ ᓄᓇᕗᒥ 
ᑳᓐᑐᕌᒃᑖᕋᓱᐊᕋᔅᓴᐃᑦ ᓴᖅᑭᕋᐃᒻᒪᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᔅᓱᓪᓗᑭᐊᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ 
ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᓇᓱᐊᕈᓯᐅᓚᐅᖅᑐᒥ ᑕᐃᒪ ᒥᓂᔅᑕ 
ᐊᖏᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒧᑦ 
ᓴᖅᑭᓂᐊᕐᓂᕋᖅᑐᓂ ᐊᕐᕌᒍᑕᒫᖅᓯᐅᑎᓂᑦ 
ᐅᓂᒃᑳᓕᐊᒥᓂᕐᓂᑦ 
ᐅᖅᓱᐊᓗᓕᕆᔨᒃᑯᓐᓃᓐᖔᖅᑐᓂᑦ. ᐊᐱᕆᖅᑳᕈᒪᔪᖓ 
ᓱᒻᒪᓄᑯᐊ ᓱᓕ ᓴᖅᑭᖅᑕᐅᓚᐅᓐᖏᓚᑦ ᑕᖅᑲᐅᖓ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᖅᑎᒍᑦ 
ᐅᖅᓱᐊᓗᓕᕆᔨᒃᑯᑦ ᓴᖅᑮᒋᐊᖃᕐᓂᖃᓐᖏᒻᒪᑕ. 
ᑭᓯᐊᓂᓕ ᐊᖏᔪᒐᒪ ᓴᖅᑮᓂᐊᕐᓂᕋᖅᑐᖓ 
ᓴᖅᑭᓛᖅᑕᕗᑦ ᐱᒍᓐᓇᖅᓯᑐᐊᑦᑎᐊᕈᑦᑕ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᒪᓕᒐᓕᖅᑎᒍᓂᓛᒃ ᒪᓕᒐᓕᐅᕐᕕᒻᒧᑦ 
ᓴᖅᑮᒋᐊᖃᕐᓂᖃᓐᖏᑦᑑᒐᓗᐊᖅ. ᐄ, ᑖᓐᓇᓕ 
ᐱᓐᖏᔾᔪᑕᐅᔭᕆᐊᖃᓐᖏᒻᒪᑦ 
ᓴᖅᑮᖏᔾᔪᑎᐅᔭᕆᐊᖃᓐᖏᒻᒪᑦ. ᒥᓂᔅᑕ ᐅᖃᔪᒻᒪᑦ  
ᐱᒍᓐᓇᖅᓯᑐᐊᓪᓚᕆᒃᑯᓂᒎᖅ 
ᓴᖅᑭᕋᓱᓐᓂᐊᕐᓂᕋᕐᓂᕋᒥᐅᒃ. ᒥᓂᔅᑕ ᐊᐱᕆᒍᒪᔭᕋ 
ᑭᓱᒥᒃ ᓄᖅᑲᖓᔾᔪᑎᖃᕋᕕᑦ ᐅᓪᓗᒥ ᓴᖅᑭᕈᓐᓇᓐᖏᓚᑦ 
ᖃᐅᑉᐸᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᖁᔭᒋᔭᕋ ᖁᔭᒋᔭᖃᕐᓂᕋᐃᒻᒪᑦ 
ᓴᖅᑮᓛᕋᒪᒎᖅ ᒪᓕᒐᓕᐅᕐᕕᒻᒧᑦ ᐅᖅᓱᐊᓗᓕᕆᔨᒃᑯᑦ 
ᐅᓂᒃᑳᓕᐊᒥᓂᖏᓐᓂᑦ. ᐃᔅᓯᕙᐅᑖᖅ, 
ᐱᔭᔅᓴᓕᕕᔾᔪᐊᕌᓘᒐᑦᑕ ᑕᕝᕙᓂ ᓄᓇᓕᓐᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑎᖏᓐᓂᑦ 100-
ᒐᓚᒐᓚᒻᒪᕆᖕᓂᑦ ᐱᓕᕆᐊᔅᓴᖃᖅᑐᒍᑦ 
ᐃᖏᕐᕋᐃᓇᖅᑐᓂᑦ. ᐊᒻᒪᓗ ᐃᒪᐃᓕᖅᑎᓪᓗᒍ ᐊᕐᕌᒎᑉ 
ᐃᓗᐊᓂ ᐱᔭᔅᓴᖃᓪᓚᕆᓲᖑᒐᑦᑕ. ᐄ, 
ᓴᖅᑭᕋᓱᓛᖅᑕᕗᑦ ᓴᖅᑭᕈᓐᓇᖅᓯᑐᐊᑦᑎᐊᕈᑦᑎᒍᑦ. 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᑕᐅᓯᐅᓐᖏᑦᑐᒥᒃ 
ᐊᐱᖅᑯᑎᕈᓘᔮᓗᓐᓂᒃ ᖃᐃᑦᑎᓯᒪᖕᒪᑦ 
ᐃᖅᑲᓇᐃᔭᖅᑎᓐᓄᑦ ᖃᐅᔨᒋᐊᖅᑕᐅᑎᒋᐊᓕᓐᓂᒃ. 
ᐊᖏᔪᐊᓘᒐᑦᑕ ᑖᒃᑯᐊᓗ ᐅᖅᓱᐊᓗᓕᕆᔨᒃᑯᑦ 
ᐱᔭᔅᓴᓕᕆᕕᔾᔪᐊᕌᓘᓲᖑᓪᓗᑎᑦ ᐃᒪᐃᓕᖅᑎᓪᓗᒍ. 
ᓱᒻᒪᒃᑭᐊᕐᖏᒃᑯᐊ ᒪᓕᒐᓕᐅᕐᕕᒻᒧᑦ 
ᓴᖅᑭᖅᑕᐅᖃᑦᑕᓂᓐᖏᓚᑦ ᒪᓕᒐᖅᑎᒍᓂᓛᒃ 
ᓴᖅᑮᔭᕆᐊᖃᓐᖏᒻᒪᑕ. 
 
ᐱᔭᔅᓴᓕᐊᓘᒻᒪᑕᐃᒃᑯᐊ ᐸᐃᑉᐹᓕᒫᑦᑎᐊᑦ 
ᓴᖅᑭᕆᐊᖃᓐᖏᑦᑐᐃᑦ ᓴᖅᑭᖃᑦᑕᕐᓂᕈᑦᑎᒍ ᐅᓇ 
ᒪᓕᒐᓕᐅᕐᕕᒃ ᐱᕖᒍᑎᒐᔭᖅᑐᖅ ᐸᐃᑉᐹᕌᓗᓐᓄᑦ 
ᑕᑕᓕᕋᔭᕐᒪᑦ 100-ᒐᓛᓗᐃᑦ ᐅᓂᒃᑳᓕᐊᒥᓃᑦ 
ᑕᖅᑲᑲᐅᒻᒪᑕ, 100-ᒐᓛᓗᐃᑦ ᐸᐃᑉᐹᓪᓗ 
ᑎᑎᕋᖅᓯᒪᔪᐃᑦ ᒪᓕᒐᓕᐅᕐᕕᒨᖅᑕᐅᕙᓐᖏᑦᑐᑦ. 
ᒪᓕᒐᓕᐅᕐᕕᒻᒧᑦ ᓴᖅᑭᖁᔭᐅᓕᕋᐃᒻᒪᑕ ᑭᓯᐊᓂ 
ᓴᖅᑭᓲᕆᒐᑦᑎᒍᑦ. 100-ᒐᓛᓗᓐᓂᒃ ᑕᕝᕗᖓ 
ᓴᖅᑮᖃᑦᑕᕈᓐᓇᕋᓗᐊᕆᓪᓗᑕᑦᑕᐅᖅ 
ᑕᐃᒪᐃᖁᔭᐅᓐᓂᕈᑦᑕ.  
 
ᐄ, ᖁᔭᒋᔭᕋ ᑖᓐᓇ ᕿᓄᐃᓵᕈᓐᓇᑎᐊᕐᖓᑦ 
ᒪᓕᒐᓕᐅᖅᑎᐅᖃᑎᒐ ᒪᓕᒐᓕᐅᕐᕕᓪᓗ 
ᐅᑕᖅᑭᑦᑎᐊᕈᓐᓇᕐᖓᑦ. ᒪᓕᒐᓕᐅᕐᕕᒻᒧᑦ 
ᓴᖅᑭᕈᓐᓇᖅᓯᑐᐊᕈᑦᑎᒍᑦ ᓴᖅᑭᓛᖅᑕᕗᑦ. ᐃᒫᒃ ᐅᕗᖓ  

ᐸᐃᑉᐹᒥᒃ ᑎᒍᓯᑐᐃᓐᓇᕐᓗᓂ ᓇᔅᓴᕐᓗᓂ 
ᒪᓕᒐᓕᐅᕐᕕᒻᒧᑦ ᑕᐃᒫᑐᐃᓐᓇᐅᓐᖏᒻᒪᑦ. ᐅᖃᐅᓰᓪᓗ 
ᐃᓕᓴᕆᔭᐅᓯᒪᔪᐃᑦ ᓄᓇᕗᒻᒥ 
ᒪᓕᔅᓴᖅᑕᐅᒋᐊᖃᕆᓪᓗᑎᒃ, 
ᐊᒥᓱᓕᐅᖅᑕᐅᒋᐊᖃᕋᔭᕆᓪᓗᓂᓗ, 
ᐱᓕᕆᐊᖑᓪᓗᐊᑲᓪᓚᓚᐅᖅᑐᓂ ᑭᓯᐊᓂ 
ᓴᖅᑭᕋᔅᓴᐅᒻᒪᑦ.  
 
ᐃᖅᑲᓇᐃᔭᖅᑎᒃᑲᓗ ᐱᔭᔅᓴᓕᕕᔾᔪᐊᕌᓘᕙᒻᒪᑕ. 
ᖁᔭᓕᔭᕋᓗᐊᒃᑲᐃᓛᒃ ᑖᔅᓱᒥᖓ ᑐᐊᕕᐊᖃᕐᓗᑎᒃ 
ᓴᖅᑮᒐᓱᓐᓂᐊᓕᕐᖓᑕ. ᖁᕕᐊᒋᒻᒪᕆᑦᑕᕋᐃᓛᒃ 
ᑖᓐᓇ ᖁᕕᐊᒋᒐᔭᒻᒪᕆᑦᑕᕋ ᓴᖅᑭᑕᐅᑉᐸᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑭᖑᓪᓕᕐᒧᑦ ᓅᓕᕐᓚᖓ ᐊᐱᖅᑯᑎᒻᒧᑦ. 
ᖃᐅᔨᒍᒪᖅᑲᐅᒻᒥᒐᒪ ᖃᖓ ᐅᖅᓱᐊᓗᓕᕆᔨᒃᑯᑦ 
ᓄᓇᕘᒥ ᐊᔾᔨᒌᓕᖅᑎᑦᑎᓂᖅᑲᑦ ᐊᑭᖏᓐᓂᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᓪᓚᕆᓐᖏᑕᕋ 
ᖃᖓ ᐅᓪᓗᖅ ᑕᐃᒪᐃᓕᕐᓂᕐᒪᖔᖅ. ᓄᓇᕗᒻᒥ 
ᐊᕕᑦᑐᖅᓯᒪᔪᖏᓐᓂ ᖃᖓ ᐊᓯᔾᔨᑕᐅᓐᓂᕐᒪᖔᖅ. 
ᖃᐅᔨᒋᐊᕈᓐᓇᖅᑕᕋ. ᖃᖓᐅᓐᓂᕐᒪᖔᖅ ᖃᓄᕐᓗ 
ᐱᔭᐅᓐᓂᕐᒪᖔᖅ ᓄᓇᕗᑉ ᐊᕕᑦᑐᖅᓯᒪᓂᖏᑕ 
ᓄᓇᕗᑉ ᐊᕕᑦᑐᖅᓯᒪᓂᖏᑎᒍᑦ ᐊᑭᓕᖅᓱᐃᓂᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᒻᒪᖄ ᒥᓂᔅᑕᒧᖃᐃ ᓇᓗᓇᐃᖅᓯᒍᒪ ᑲᑎᒪᔨᕋᓛᓄᑦ 
ᓇᓗᓇᐃᖅᑕᐅᓚᐅᖅᑐᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 
2016-2017 ᐊᕕᑦᑐᖅᓯᒪᔪᓂᑦ ᑮᓇᐅᔭᖓᑦ 
ᑕᐃᒪᓐᓇ ᐊᕕᑦᑐᖅᓯᒪᔪᓂᑦ 
ᐋᖅᑭᒃᑕᐅᖃᑦᑕᓕᓚᐅᕐᒪᑦ. ᑖᒻᓇ ᒫᓐᓇ 
ᐊᕕᑦᑐᖅᓯᒪᔪᓂᑦ ᖃᓄᖅ ᐊᑭᖏᑦ ᑖᒃᑯᐊ 
ᐊᔾᔨᒌᓐᖏᓚᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒪᐃ, ᖃᐅᔨᒪᓐᖏᑦᑐᖓ. 
ᐅᑎᕐᕕᒋᒋᐊᕐᓂᐊᖅᑕᕋ. 
ᓄᓇᓖᑦ ᑕᐅᑐᒃᖢᒋᑦ ᑕᐃᒪᓐᓇ ᐊᖅᑭᒃᑕᐅᓚᐅᖅᑐᖅ 
ᑖᒃᑯᐊ ᓄᓇᓖᑦ ᐊᔾᔨᒌᓐᖏᑦᑐᑦ ᑕᐅᑐᑕᐅᓚᐅᕐᒪᑕ  
ᐃᓚᖏᑦ ᐊᑭᑐᓂᖅᓴᐅᑉᓗᑎᑦ ᓴᓂᑭᓗᐊᖅ 
ᐊᑭᑐᓂᖅᓴᐅᖕᒪᑦ ᑲᖏᖅᖠᓂᕐᒥ, ᓴᓪᓕᕐᒥ 
ᐊᔾᔨᒋᓐᖏᒻᒪᒍ. ᐃᒻᒪᖄ ᓄᓇᓖᑦ ᑕᐅᑐᒃᖢᒋᑦ 
ᑕᒪᒃᑯᐊ ᓄᓇᓖᑦ ᐃᓚᖏᑦ 
ᐊᑭᑐᓂᖅᓴᐅᓇᔭᓚᐅᕐᓂᖏᓐᓂᑦ ᑕᐃᒪᓐᓇ 
ᐊᖅᑭᒃᑕᐅᓕᓚᐅᕐᒪᑦ. ᓄᓇᓖᑦ ᑲᑎᑕᐅᑉᓗᑎᑦ 
ᑕᐃᒪᓐᓇ ᐱᕚᓪᓕᕈᑕᐅᔪᓐᓇᕐᒪᖔᑦ ᐅᕝᕙᓘᓐᓃ% 
ᓄᓇᕘᒧᓗᒃᑖᖅ ᐊᑭᓕᐅᕈᓐᓇᕈᑦᑕ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᒫᓐᓇ ᑐᕌᖅᐸᓪᓕᐊᔭᑦᑎᓐᓂ ᑭᐅᓂᖅ 
ᐊᔪᕐᓂᐊᖅᑰᕐᒪᑦ. ᑭᖑᓂᐊᓂ ᑭᐅᔪᓐᓇᕐᓗᓂ. ᑖᒃᑯᐊ 
ᑮᓇᐅᔭᐃᑦ ᐊᑭᖏᑦ ᐊᕕᑦᑐᖅᓯᒪᔪᓂᑦ 
ᐋᖅᑭᑦᑕᐅᓚᐅᖅᑎᓪᓗᒍ ᑖᓐᓇᓕᖃᐃ ᐃᖃᓗᐃᑦ 
ᐃᒻᒥᒍᑦ ᐃᒻᒥᒍᑦ ᐊᑮᓕᐅᖃᑦᑕᓚᐅᖅᐸ ᐃᖃᓗᖕᓂ? 
ᖃᓄᖅ ᐃᖃᓗᐃᑦ ᐃᒻᒥᓂᒃ ᐊᑭᑖᖃᑦᑕᓚᐅᖅᐸ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖃᓗᖕᓂ ᑖᓐᓇ 
ᐊᔾᔨᒋᔭᐅᓐᖏᒻᒪᑦ ᓄᓇᕗᓗᒃᑖᖅ ᑕᐅᑐᒃᖢᒍ. 
ᐱᔾᔪᑎᖃᓗᐊᖅᖢᓂ ᑖᒃᑯᐊ ᐊᑯᓂ ᐋᖅᑭᒃᓯᒪᔪᒥ 
ᑕᒡᕙᓂ ᐊᖏᕈᑎᖃᓚᐅᕐᒪᑕ ᐃᒻᒥᒎᖅᑐᒧᓪᓗ 
ᐃᖃᓗᖕᓂ ᓂᐅᕕᐊᒃᓴᖃᖃᑦᑕᕐᒪᑕ ᐃᒻᒥᓂᒃ 
ᓂᐅᕕᐊᓂᒃᑳᖓᒥᒃ ᐅᖅᓱᐊᓗᖕᒥ 
ᐊᑭᑦᑐᕆᐊᖃᑦᑕᕐᒪᑕ ᐊᑭᒥᓐᓂᒃ. ᑕᒡᕙᓂ ᐃᖃᓗᖕᓂ 
ᐊᔾᔨᒌᖃᑦᑕᓯᒪᓐᖏᒻᒪᒍ ᐅᖅᓱᖓᑕᓗ ᐊᑭᖓᓂᒃ 
ᑕᐅᑐᒃᖢᑕ ᑖᒃᑯᐊ ᐱᓕᕆᖃᑎᒋᖕᒥᔭᕗᑦ  

ᐊᔾᔨᒌᓐᓂᖅᓴᒥᒃ ᓄᓇᕗᑦ ᒐᕙᒪᖏᑦ ᓂᐅᕕᕐᓗᑎᑦ 
ᐃᖃᓗᖕᓄᑦ ᐅᖅᓱᕐᒥᒃ ᑳᑐᓐᕌᒃᑦ-ᑐᒨᓐᖏᑦᑐᖅ 
ᑕᐃᒪᓐᓇ ᒫᓐᓇ ᐋᖅᑭᒃᓯᒪᔪᖅ ᐃᖃᓗᐃᑦ 
ᐊᔾᔨᒋᓐᖏᔾᔪᑎᒋᔮ. ᑖᒃᑯᐊᑦᑕᐅᖅ ᓄᓇᕗᓗᒃᑖᒧᑦ 
ᐊᑭᐅᓇᔭᖅᑐᒥᒃ ᐊᑕᐅᓯᕐᒥᒃ ᐋᖅᑭᒃᓯᓇᔭᕈᑦᑕ 
ᓂᕆᐅᒋᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐅᖅᓱᖓᓐᓂ ᐊᑭᖓᓂᒃ 
ᐊᒻᒪ ᓄᓇᓕᖕᓄᐊᕈᔾᔨᖓᓂ ᐊᑭᖃᖃᑦᑕᖅᐸᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖃᓗᖕᓅᑦ? 
ᐃᒃᓯᕙᐅᑖᖅ? ᑖᓐᓇ ᐊᐱᖅᑯᑎᒋᔭᐃᑦ 
ᐅᓂᒃᑳᑦᓯᐊᕈᓐᓇᕈᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐅᖅᓲᑉ ᐊᑭᖓᓂᒃ 
ᓇᓗᓇᐃᖃᑦᑕᖅᑕᖓᑦ ᐊᑭᖓ ᓂᐅᕕᕐᓂᐅᑉ ᐊᒻᒪ 
ᓄᓇᓕᖕᓄᑦ ᐊᒡᔭᖅᑕᐅᓂᖓ ᐅᖅᓲᑉ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙᓕ ᐃᒪᓐᓇ ᐊᑭᖏᑦ 
ᐋᖅᑭᖃᑦᑕᖅᑕᕗᑦ. ᓄᓇᕗᑦ ᑖᒃᑯᐊ 
ᑮᓇᐅᔭᓕᕆᔨᕐᔪᐊᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ 
ᑖᒃᑯᐊ ᐊᑭᖓᓂᑦ ᐋᖅᑭᒃᓯᖃᑦᑕᖅᑐᐃᑦ. ᐅᑯᐊ 
ᐱᔾᔪᑎᖃᖅᖢᑎᒃ ᐊᑭᖓ, ᐊᐅᓪᓛᕈᑎᖓ, ᐊᒻᒪ  

ᓄᓇᓕᖕᓃᑦᑐᑦ ᐅᖅᓱᐊᓗᓕᕆᔾᔪᑎᒃᓴᖏᑦ ᐊᑭᖏᓪᓗ 
ᓴᓗᐊᖅᐸᓪᓕᐊᓂᖓ ᑲᑎᓗᒃᑖᖅᖢᒋᑦ ᑕᒪᒃᑯᐊ 
ᐊᑭᖏᑦ ᑲᑎᒃᖢᒋᑦ ᐅᖅᓱᑉ ᐊᑭᖓᓂᒃ ᑖᒃᑯᐊ 
ᐊᑭᖓᓂᒃ ᓇᓗᓇᐃᖅᓯᔾᔪᑕᐅᓕᖃᑦᑕᖅᑐᐃᑦ 
ᐃᓱᒪᒋᔭᐅᓪᓗᑎᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑖᒃᑯᐊ ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᓯᕋᖅᑐᐃᑦ ᓄᓇᕗᒻᒥ ᑮᓇᐅᔭᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᑐᑦᓯᕋᓚᐅᕐᒪᑕ 
ᐅᖅᓱᐊᓗᓕᕆᔨᒃᑯᓐᓄᑦ ᑮᓇᐅᔭᒥᒃ 
ᓂᐅᕕᕆᐊᕈᒪᑉᓗᑎᑦ ᐊᑭᖓᓂᒃ, 
ᐊᑭᑦᑐᖅᓯᒋᐊᕈᒪᑎᓪᓗᒋᑦ. ᑖᒃᑯᐊ ᓱᓇᓂᑦ 
ᐱᔾᔪᑎᖃᖅᖢᑎᒃ ᑖᒃᑯᐊ ᐊᑭᑦᑐᕆᐊᕈᑎᖓᓂᒃ ᐊᒻᒪ 
ᐃᖃᓗᐃᑦ ᐊᑭᑦᑐᕆᐊᕐᓂᖓ ᐃᖃᓗᖕᓂ 
ᖁᕝᕙᕆᐊᕐᓂᖓ ᖁᑦᓯᖕᓂᖅᓴᐅᖕᒪᑦ ᓄᓇᓖᑦ 
ᐊᓯᖏᑦ ᑕᐅᑐᒃᖢᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ. ᑖᒃᑯᐊ ᐃᖃᓗᖕᓂ ᐅᖅᓱᖅ 
ᑯᐊᐳᕇᓴᓐᑯᑦ ᓄᕖᕝᕙ 30-ᒥ ᐃᓱᓕᓚᐅᖅᑐᑦ 
ᐊᖏᕈᑦ. ᓄᑖᒥᒃ ᐃᖃᓗᖕᓂ ᐊᖏᕈᓯᐅᕐᓂᕐᒥᒃ 
ᐱᓯᒪᓕᖅᑐᒍᑦ ᑎᒍᕙᓪᓕᐊᑉᓗᑎᒋᑦ. ᐅᖅᓲᑉ ᐊᑭᖓ 
ᐅᕙᒍᑦ ᐊᑭᖓᓂᑦ ᐋᖅᑭᖕᓂᐊᖅᑕᕗᑦ. 
ᓂᐅᕕᖃᑦᑕᕋᑉᑕ ᐅᖅᓱᐊᓗᖕᒥ. ᐃᖃᓗᖕᓄᑦ 
ᓂᐅᕕᖃᑦᑕᕋᑉᑕ ᐊᔾᔨᓗᒃᑖᖓᓂᒃ. ᑖᒃᑯᐊ 
ᑳᑐᕌᒃᑎᐅᔪᑦ ᐅᕙᑉᑎᒻᓂ ᓂᐅᕕᓕᖃᑦᑕᕐᒪᑕ 
ᖄᖓᒍᓪᓗ ᐊᒻᒪ ᐊᑭᑦᑐᖅᖢᒍ ᑖᓐᓇ ᖃᓄᖅ 
ᐅᓂᒃᑳᕋᔭᕐᒪᖔᒃᑯ. ᑖᓐᓇ ᐊᔾᔨᒋᓐᖏᔾᔪᑎᒋᔮ 
ᐃᖃᓗᖕᓂ ᐊᑭᒋᔭᖓ. ᐃᖃᓗᖕᓂ ᑖᓐᓇ 
ᓄᓇᓕᓗᒃᑖᑦ ᑕᐃᒪᓐᓇ ᐱᓕᕆᓂᕆᕙᒃᑕᖏᓐᓂ 
ᐊᔾᔨᒋᑲᓴᒃᑖ ᑭᓯᐊᓂ ᐃᖃᓗᖕᓂ ᓇᒻᒥᓂᖃᖅᑐᐃᑦ 
ᓇᖕᒥᓂᖃᐅᕐᒪᑕ ᐊᒻᒪ ᑕᒫᓂ ᐅᖅᓱᖅ 
ᐱᓕᕆᓪᓗᐊᑲᓐᓂᓕᖃᑦᑕᖅᑐᐃᑦ ᓂᐅᕕᕐᓂᕐᒥᑦ 
ᐅᖅᓱᐊᓗᓕᕆᔨᒃᑯᓐᓂ ᐅᖅᓱᖅᑖᕐᓗᑎᑦ ᐊᒻᒪ 
ᓇᖕᒥᓂᕆᓗᒍ ᓂᐅᕐᕈᑕᐅᓐᖏᓐᓂᖓᓂᒃ ᐅᕙᑉᑎᒻᓂ 
ᓂᐅᕕᖃᑦᑕᖅᑐᐃᑦ ᓂᐅᕐᕈᑎᒋᓕᖅᖢᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᔭᕐᓄᑦ ᑭᐅᓪᓚᑦᑖᕋᓗᐊᕐᒪᖔᑦ. 
ᐊᒃᑑᕝᕙ 31 ᓇᓗᓇᐃᖅᓯᒪᔪᖅ ᐅᖅᓲᑉ ᐊᑭᖓ 
ᐋᖅᑭᒋᐊᕈᑎᖃᓚᐅᖅᑎᓪᓗᒍ ᑖᒃᑯᐊ ᓄᓇᓖ 
ᒐᕙᒪᒃᑯᓐᓂ ᐱᔨᑦᓯᕋᖅᑏᑦ 10 ᓴᓐᔅ ᖃᓪᓗᑎᒧᑦ 
ᐊᑕᐅᓯᕐᒧᑦ ᐊᑮᑦᑐᖅ ᐊᒻᒪ 5 ᓴᓐᔅ ᖃᓪᓗᑎᒧᑦ ᐊᒻᒪ  
ᐅᖅᓱᐊᓘᑉ ᐊᑭᖓ ᐊᑭᑦᑐᕆᐊᕐᓂᐊᖅᑐᖅ ᐃᖃᓗᐃᑦ 
ᐃᓚᒋᔭᐅᓐᖏᓪᓗᓂ 15 ᓴᓐᔅ ᖃᓪᓗᑎᒧᑦ ᐊᑕᐅᓯᕐᒧᑦ 
ᐃᖃᓗᖕᓂ ᐊᑭᑦᑐᕋᔭᖅᖢᓂ. ᑕᐃᒪᓐᓇᐃᓐᓂᖓᓄᑦ 
ᓱᓇᒥᒃ ᐱᔾᔪᑎᖃᖅᖢᑎᒃ ᑖᒃᑯᐊ ᐃᖃᓗᐃᑦ 
ᐊᖏᓂᖅᓴᒥᑦ ᐊᑭᑦᑐᕐᒪᑕ ᑖᒃᑯᐊ ᓄᓇᓖᑦ ᐊᓯᖏᑦ 
ᑕᐅᑐᒃᖢᒋ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᐅᑕᖅᑭᐊᓪᓚᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓈᒻᒪᒃᓴᕈᕕᑦ ᒥᔅ ᕼᐅᐊᕋᐃ ᐅᓂᒃᑳᕈᓐᓇᖅᐸᑦ 
ᑖᒃᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐆᕆ. 
 
ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ 
ᐊᐱᕆᖕᒪᑦ. ᑖᓐᓇ ᒥᓂᔅᑕᕗᑦ ᓇᓗᓇᐃᖅᓯᖅᑲᐅᖕᒪᑦ 
ᐊᔾᔨᒌᓐᖏᔾᔪᑎᖃᕐᒪᑦ ᐃᖃᓗᐃᑦ ᑖᒃᑯᐊ 
ᐊᖏᕈᑎᖃᐅᕐᒪᑕ ᐃᖃᓗᖕᓂ ᐊᔾᔨᐅᓐᖏᑦᑐᒥᒃ. 
ᓄᓇᓖᑦ ᑕᒪᒃᑯᐊ ᑕᐅᑐᒃᖢᒋᑦ ᑕᒫᓂ ᐃᖃᓗᖕᓂ 
ᓇᖕᒥᓂᖃᖅᑐᓂᒃ ᐱᓕᕆᓕᖃᑦᑕᕐᒪᑕ. ᑖᒃᑯᐊ 
ᐅᖅᓱᐊᓗᖃᖅᑐᓂᑦ ᓂᐅᕕᖅᖢᑎᒃ ᐊᒻᒪ 
ᓇᖕᒥᓂᕆᔭᐅᓕᖅᖢᓂ ᐊᓯᑉᑎᒻᓄ ᑕᒪᓐᓇ 
ᓂᐅᕕᖅᑕᐅᓕᕌᖓᑦ ᑖᒃᑯᐊᓗ ᐅᖅᓱᐊᓘᑎᖃᕐᕖᑦ 
ᐊᖅᑯᑎᖏᓪᓗ ᓱᓪᓗᓖᓪᓗ ᑕᒪᒃᑯᐊ ᐊᑭᓕᕆᐊᓖᑦ 
ᖄᖓᒍᑦ ᐃᓚᓕᐅᑎᓕᖃᑦᑕᕐᒪᑕ. ᑖᒃᑯᐊᓗ 
ᐱᔾᔪᑎᖃᖅᖢᑎᒃ ᐊᑭᖓ ᖄᖓᒍᑦ  

ᑮᓇᐅᔭᓕᐅᕆᐊᖃᖅᖢᑎᒃ ᐱᒻᒪᑕ ᑕᐃᒪ 
ᐊᑭᑦᑐᕆᐊᕈᑎᒋᓕᖃᑦᑕᖅᑖ ᐊᓯᖏᑦ ᓄᓇᓕᖕᓂ 
ᐱᓕᕆᓂᕆᔭᖏᓪᓕ ᑖᒃᑯᐊᓕ ᐋᖅᑭᐅᒪᓂᖅᓴᐅᖕᒪᑕ 
ᐅᖅᓱᐊᓗᓕᕆᔨᒃᑯᑦ ᑲᒪᒋᔭᐅᖃᑦᑕᕐᒪ ᑕᐃᒪᓐᓇ 
ᐅᖅᓱᐊᓗᖕᓂᑦ ᑯᕕᓯᔨᐅᖃᑦᑕᖅᑐᐃᑦ ᓄᓇᓕᖕᓂ  
ᑖᓐᓇ ᐃᖃᓗᐃᑦ ᐊᔾᔨᒋᓐᖏᔾᔪᑎᒋᔮ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒃᑑᕝᕙ 31-ᖑᓐᖏᓐᓂᖓᓂᒃ 2018, ᑖᒃᑯᐊ 
ᐊᑭᖏᑦ ᐃᖃᓗᖕᓄᑦ ᐋᖅᑭᒃᓯᒪᔪᐃᑦ ᑖᒃᑯᐊ 
ᑮᓇᐅᔭᓕᐅᕐᓂᕐᒧᑦ ᑎᑭᓚᐅᓐᖏᑦᑐᐃᑦ? ᑮᓇᐅᔭᕐᒥᒃ 
ᔭᒐᐃᕙᓪᓕᐊᓚᐅᖅᐱᓯ ᐃᖃᓗᖕᓂ? ᓲᖅ ᒫᓐᓇ 
ᐃᖃᓗᐃᑦ ᐊᑭᑦᑐᕐᓂᖅᓴᐅᓕᖅᐸ ᐊᖏᓂᖅᓴᐅᔪᒥᒃ 
ᐊᑭᑐᓂᖅᓴᐅᓚᐅᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐅᓂᒃᑳᖅᓯᒪᓂᖏᑦ 
ᑎᑎᕋᖅᓯᒪᓗᒍ ᑖᒃᑯᐊ ᑐᒃᓯᕋᖅᑕᖏᑦ ᑕᐃᒪᓐᓇ 
ᐊᕕᒃᓯᒪᓪᓗᑎᒃ ᓴᖅᑭᑎᑦᑐᓐᓇᑦᑎᐊᖅᑕᕋ ᐱᒍᑦᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᓂᕆᐅᒋᓂᐊᖅᐸᕋ. ᑕᕝᕙᓂᑦᑕᐅᖅ ᑕᑯᔪᒪᓂᐊᕐᒥᔪᐃᑦ 
ᓲᖃᐃᒻᒪ. ᐅᒡᒍᕐᓇᖅᑐᑦ ᑖᒃᑯᓇᓂ ᐅᑉᓗᒥ ᐊᒻᒪ 
ᓴᖅᑭᑕᐅᓯᒪᔪᐃᑦ ᐊᑭᖓ  

ᓇᓗᓇᐃᖅᑕᐅᑎᓪᓗᒍ ᓴᖅᑭᓚᐅᓐᖏᒻᒪᑕ.  
 
ᑖᒃᑯᐊ ᑮᓇᐅᔭᐃᑦ ᑲᐃᕙᑦᑐᐃᑦ ᐅᖅᓱᐊᓗᓕᕆᔨᒃᑯᑦ 
ᑮᓇᐅᔭᓕᐅᓐᖏᓪᓗᑎᑦ ᑮᓇᐅᔭᓂᒃ ᔭᒐᐃᓐᖏᓪᓗᑎᑦ 
ᑖᔅᓱᒧᖓ ᐱᔪᒪᖃᑦᑕᕐᒪᑕ. ᑖᒃᑯᐊ ᐊᕐᕌᒍᓵᖅᑐᒥ 
ᐅᖅᓱᐊᓗᓕᕆᔨᒃᑯᑦ ᑕᐃᒪᓐᓇ ᑮᓇᐅᔭᓕᐅᓐᖏᓂᕐᒧᑦ 
ᑮᓇᐅᔭᒥᒃ ᔭᒐᐃᓐᖏᓂᕐᒧᑦ ᑎᑭᖃᑦᑕᖅᐹᑦ ᐊᑭᖏᑦ 
ᐊᑮᑦᑐᐃᓪᓗ ᑐᑭᓕᐊᖅᐸ ᐅᕝᕙᓘᓐᓃᑦ 
ᑕᐃᒪᓐᓇᐃᓐᓂᖓᓄᑦ ᐊᑮᑦᑐᓕᐅᖅᐱᓯ? 
ᐊᑮᑦᑐᓕᐅᖅᐱᓯ ᑖᔅᓱᒪ ᐊᕐᕌᒍᑕᒫᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᖃᓄᐃᔾᔮᓐᖏᑦᑐᒍᑦ ᑮᓇᐅᔭᑦ ᐊᒥᐊᒃᑯᓗᐊᕐᓂᖅ ᐊᒻᒪ 
ᒥᑭᓗᐊᖅᑐᒥ ᐊᑮᑦᑐᖃᕐᓂᕋᑦᑕ ᓈᒻᒪᑦᑐᒦᒋᐊᖃᕋᑦᑕ 
ᑖᒃᑯᐊ ᐃᓗᐊᓃᑦᑎᐊᓂᖅᑐᒍᑦ ᓈᒻᒪᓂᐊᖅᑐᒍᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᒃᑭᕗᖓ ᑖᒃᑯᐊ ᐅᖅᓲᑉ ᐊᑭᖓ ᐅᕙᒍᑦ 
ᓂᐅᕕᖃᑦᑕᖅᑐᒍᑦ ᖁᑦᑎᓗᐊᓐᖏᑦᑑᒐᓗᐊᖅ ᑖᒃᑯᐊ 
ᐅᖅᓱᐊᓗᓕᕆᔨᒃᑯᑦ ᐅᖓᑖᓄᖅᑲᐃ 
ᑮᓇᐅᔭᓕᐅᖅᐸᓪᓕᐊᓕᖅᐸᑦ ᐅᖓᑖᓄᑦ 
ᐊᑭᒋᔭᖏᓐᓂ ᑕᒪᒃᑯᐊ ᕿᒥᕐᕈᓗᒋᑦ 
ᑲᑎᖅᓱᒐᐅᔪᓗᒃᑖᑦ ᐊᒻᒪ ᐅᖓᑕᐅᓐᓂᕈᑉᓯ ᖃᓄᖅ 
ᑮᓇᐅᔭᓕᐅᖅᑎᒋᓚᐅᖅᐱᓯ ᑖᒃᑯᐊ 
ᑮᓇᐅᔭᓕᐅᕐᓂᕆᔭᓯ ᐅᑎᖅᑎᑕᐅᓚᐅᖅᐸᑦ 
ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᑕᐃᒪᓐᓇ 
ᓈᒻᒪᔅᓯᒪᔪᐃᑦ 2017 ᖃᐅᔨᓵᒥᓃᑦ ᑮᓇᐅᔭᓂᒃ $1.7 
ᒥᓕᐊᓐ ᑮᓇᐅᔭᓕᐅᖅᑐᑎᑦ $197.2-ᒥᓕᐊᓐ $8.8 
ᒥᓕᐊᓐᒦᑦᑐᖅ ᑕᒪᒃᑯᐊ  

ᐊᑭᑦᑐᖅᐸᓪᓕᐊᒐᓗᐊᖅᑎᓪᓗᒋᑦ ᓄᕖᕝᕙ 1, 2018 
ᑖᒃᑯᐊ $6.71 ᒥᓕᐊᓂᒃ ᔭᒐᐃᓂᐊᖅᑐᒍᑦ $8.8 
ᒥᓕᐊᓐ ᓴᕝᕙᖅᓯᒪᔭᑦᑕ ᐊᒻᒪ ᐊᑭᖓ 
ᕿᒥᕐᕈᒋᐊᓛᕐᒥᔭᕗᑦ ᐅᑭᐅᖅ ᐊᓂᒍᕐᒥᑉᐸᑦ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐋᖅᑭᒋᐊᕈᑎᔅᓴᖓᓂᒃ ᓴᖅᑭᑦᑎᓛᕐᒥᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑖᓐᓇ ᑐᓴᕈᒪᒃᑲᓂᓪᓚᕆᓛᖅᑕᕋ. 
 
ᐊᐱᖅᑯᑎᒐ ᐱᖃᑖ, ᑖᓐᓇ ᐃᖃᓗᓐᓂ 
ᐊᑭᓖᓂᕆᔭᕗᑦ ᑖᒃᑯᐊ ᓂᐅᕕᖃᑦᑕᖅᑐᐃᑦ ᓲᖅ 
ᐊᑭᖓ ᓄᐃᑕᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒪᐃ ᓲᖅ 
ᓴᖅᑭᔮᓐᖏᒻᒪᖔᖅ ᓇᓗᒋᕙᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑕᐃᒪᓐᓇᐃᓕᒻᒪᑦ. ᓯᕗᒧᐊᓪᓗᑕ ᑖᒃᑯᐊ 
ᓇᓗᓇᐃᖅᓯᔭᕌᖓᔅᓯ ᐊᑭᖓ ᐋᖅᑭᒋᐊᖅᑕᐅᑉᐸᑦ 
ᑖᒃᑯᐊ ᐊᑭᖏᑦ ᓂᐅᕕᕐᓂᕐᒧᑦ ᑐᕌᖓᔪᐃᑦ 
ᐱᔪᒪᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᖁᔭᓂ ᒪᓕᒐᓄᑦ 
ᐱᓐᖏᑉᐸᑦ ᐊᔪᕐᓇᓐᖏᑦᑐᖅ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᓕᓐᓄᑦ ᐅᖅᓱᐊᓗᒻᒥ ᐊᔾᔭᖅᓯᓂᐅᔪᖅ, 
ᑖᓐᓇ ᐊᑕᐅᓯᖅ  
 ᐅᒥᐊᕐᔪᐊᓕᕆᔨ ᐊᑐᖃᑦᑕᕋᑉᓯᐅᒃ 
ᐊᔾᔭᖅᑐᐃᔨᐅᓪᓗᓂ ᑭᓇᒃᑯᑦ ᑖᒃᑯᐊ ᐅᖅᓱᐊᓗᒻᒥ 
ᐊᔾᔭᖅᑐᐃᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. AV Nunavut Fuel and  
Woodworks Fuel. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᐊᐱᖅᑯᑎᒐ, ᑖᒃᑯᐊ 
ᓇᒻᒥᓂᖃᖅᑑᒃ ᑖᒃᑯᐊ ᐃᓄᐃᑦ ᐃᓚᐅᓂᖏᓐᓂ 
ᐃᓄᐃᑦ ᐃᖅᑲᓇᐃᔭᖅᑎᐅᓂᖏᓐᓂ ᑖᕝᕗᖓ 
ᐊᖏᕈᒻᒧᑦ ᑐᕌᒐᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕆᐊᖃᕋᔭᖅᑕᕋ 
ᑖᒃᑯᐊ ᐊᖏᕈᑏᑦ ᑐᒃᓯᕋᖅᑎᓪᓗᑕ 
ᖃᓄᐃᓕᖓᓚᐅᕐᒪᖔᑦ ᓱᓇᓂ ᐱᔪᒪᓚᐅᕐᒪᑉᑕ 
ᐃᓄᐃᑦ ᒥᔅᓵᓄᑦ ᓴᓇᑎᑕᐅᓂᖅ ᒫᓐᓇ 
ᐱᓯᒪᓐᖏᑕᕗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᐊᐱᖅᑯᑎᒋᔭᕋ ᓄᓇᕗᑦ Sealink 
ᐃᖅᑲᓇᐃᔭᖅᑎᑦᑎᔪᓐᓇᑎᐊᕐᒪᑕ ᓄᓇᕗᒻᒥᐅᓂᒃ 
ᐊᒻᒪ ᐃᓱᒪᒋᔭᕆᐊᖃᖅᑰᖅᑕᕗᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᑕᕝᕗᖓ  

ᐃᓕᖃᓯᐅᑎᓗᒋᑦ. ᐃᑲᔫᑎᖃᓪᓚᕆᒍᓐᓇᕐᒪᑦ 
ᓄᓇᓕᓕᒫᒥ. ᑕᕝᕗᖓ ᐃᓱᓕᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᒻᒥᓂᕆᔭᐅᔪᑦ 
ᑕᐃᒃᑯᐊᓗ ᐅᒥᐊᖅᔪᐊᑦ ᑳᓐᓂᑐᕌᑕᐅᓯᒪᔪᑦ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓ 
ᐊᑐᓚᐅᖅᑐᖅ AV Nunavut Fuel ᑐᓐᖓᕕᒃᑯᓐᓂ  
ᐊᑎᓕᐅᖅᑕᐅᖃᑕᐅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᓕᖅᑕᕋ. 
ᖁᓪᓕᒃᑯᑦ ᐊᑐᕐᓂᖅᐹᖑᔪᔅᓴᐅᒻᒪᑕ ᐅᖅᓱᐊᓗᒻᒥᒃ 
ᖃᓄᕐᓕᑭᐊᖅ ᐃᓱᒪᒋᕕᓯᐅᒃ ᖁᓪᓕᒃᑯᑦ 
ᐊᐅᓚᑦᑎᖔᓕᖅᐸᑕ ᐅᖅᓱᐊᓗᒻᒥᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᐅᕝᕙᓘᓐᓃᑦ ᐅᖅᓱᐊᓗᓕᕆᔨᒃᑯᑦ ᖁᓪᓕᒃᑯᓐᓂ 
ᐊᐅᓚᑦᑎᖓᕐᓗᑎᑦ. ᐃᓱᒪᒋᓐᖏᑕᕋᓕ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ ᒥᔅᑕ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᓂᐊᕋᒐᓕ ᒐᕙᒪᑐᖃᒃᑯᓐᓂ ᑕᐃᒪ 
ᑎᓕᐅᖅᑕᐅᓚᐅᕐᒪᑦ ᑲᓇᑕᓗᑦᑖᕐᒥᓗ 
ᓄᓇᕘᓗᑦᑖᒧᓪᓗ ᐊᒃᑐᐃᓂᖃᕐᓂᐊᖅᖢᓂ 
ᒐᕙᒪᓕᒫᓄᓪᓗ ᐊᒻᒪᓗ ᑕᒪᐅᖓ ᓄᓇᕗᒻᒧᑦ 
ᑎᑭᑉᐸᓪᓕᐊᔪᓄᑦ. ᑕᐃᒪ ᐅᓪᓗᒥ ᐅᖃᓗᓚᐅᕋᒪ  

ᓄᓇᓖᑦ ᐊᕼᐃᖏᑦ ᐃᓚᖏᓐᓂ ᓄᓇᕗᑦ ᐃᓗᐊᓂ 
ᐅᔭᕋᑦᑕᕆᐊᖃᖅᐸᓪᓕᐊᒫᓕᖅᑎᓪᓗᒍ ᑭᕼᐃᐊᓂ 
ᑖᒻᓇ ᐊᐱᖅᑯᑎᒋᓂᐊᕋᒐ ᒐᕙᒪᑐᖃᒃᑯᓐᓂ 
ᑎᓕᐅᖅᑕᐅᓪᓚᕆᒻᒫᕐᒪᑦ.  
 
ᑖᓐᓇ ᐅᖅᓱᐊᓗᓕᕆᓂᖅ ᑕᐃᓐᓇ ᒐᕙᒪᑐᖃᒃᑯᓐᓂ 
ᑎᓕᐅᖅᑕᐅᕼᐃᒪᔪᖅ ᐅᖃᓗᒃᑐᐃᓇᕐᓂᕈᑉᓯ 
ᒐᕙᒪᒋᔭᖅᐳᓪᓗ ᒐᕙᒪᑐᖃᒃᑯᓪᓗ ᐋᔨᖃᑎᒌᓐᓂᕈᑉᓯ 
ᕼᐅᓕ, ᐊᐱᖅᑯᑎᒋᕼᐃᓐᓇᓕᕋᒐᓕ ᐅᓇ, 
ᖃᓄᐃᓪᓚᕆᓕᕐᒪᖔᖅ Carbon Tax ᓯᕗᓂᒃᓴᒧᑦ 
ᑖᒻᓇ ᐅᖅᓱᐊᓗᓕᕆᓂᖅ ᑮᓇᐅᔭᖅᑑᑎᖓ  
ᐊᒡᓕᕆᐊᕋᔭᕐᒪᖔᖅ ᐅᕝᕙᓘᕝᕙ ᑕᒪᓐᓇ 
ᐊᐃᕙᔾᔪᑕᐅᕙ ᕼᐅᓕ ᒫᓐᓇᒧᑦ ᑎᑭᒃᖢᒍ? ᒪ’ᓇ, 
ᐃᒃᓯᕙᐅᑕᖃᖅᑑᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒻᓇ ᐅᖃᐅᓯᕆᔭᐃᑦ 
ᐅᖃᐅᓯᐅᕙᓪᓕᐊᔪᖅ ᐅᖃᐅᓯᐅᔪᕐᖏᓛᒃ 
ᒐᕙᒪᒃᑯᓐᓄᑦ ᐅᕙᒍᑐᐊᖅ ᐱᓕᕆᐊᕆᓐᖏᒃᖢᑎᒍ 
ᐃᓛᒃ ᑭᐅᔾᔪᑎᒋᓂᖅ ᐊᔪᖅᐸᕋ ᓇᓗᓇᓐᖏᑦᑐᖅ 
ᐃᒃᐱᓇᕐᓂᖃᕐᓂᐊᖅᑐ ᓄᓇᕗᒻᒥᐅᑕᓗᒃᑖᓄᑦ. 
ᑭᓯᐊᓂ ᒐᕙᒪᒃᑯᑦ ᑕᒪᑐᒪ ᒥᔅᓵᓄᑦ 
ᐱᓕᕆᐊᖃᖅᐸᓪᓕᐊᔪᑦ ᖃᓄᖅ 
ᐱᓕᕆᐊᖑᓂᐊᕐᒪᖔᖅ ᑕᒪᓐᓇ ᓴᖅᑭᑉᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ 
ᒪ’ᓈᒪᒃᖢᒍ ᒥᓂᔅᑕ ᑭᐅᔾᔪᑎᒋᔮᓄᑦ. ᑕᐃᒪ 
ᓇᓗᓇᐃᔭᑦᑎᐊᕐᒪᑦ ᕼᐅᓕ ᐊᐃᕙᔾᔪᑕᐅᓐᓂᕐᒪᑦ. 
ᓇᒻᒥᓂᕐᓕ ᒪᓕᒐᓕᐅᖅᑎᐅᑉᓗᖓ ᖃᒪᓂᑦᑐᐊᕐᒥ 
ᐊᕼᐃᖏᑦ ᓄᓇᓖᑦ ᐅᖃᓗᕈᑦᑎᓂ ᐊᔪᕋᑉᑭᑦ 
ᐃᒥᒍᑦᑕᐅᖅ ᒪᓕᒐᓕᐅᖅᑎᖃᕐᒪᑕ. ᑭᕼᐃᐊᓂᓕ 
ᑖᒻᓇ ᐃᑲᔪᖅᑐᓇᖅᐴᒐᓗᐊᖅ ᒐᕙᒪᑐᖃᒃᑯᑦ 
ᑐᕼᐊᓇᔭᕐᓂᖅᐸᑕ ᐃᒃᐱᒍᕼᐅᑦᑎᐊᕆᐊᕐᓗᑎᒃ 
ᐅᑭᐅᖅᑕᕐᑐᒥᐅᑕᐅᒐᑉᑕ ᓂᒡᓕᓇᕐᔪᐊᓂᖅᐳᓪᓗ 
ᕼᐃᕕᑐᓂᖅᕼᐊᐅᑉᓗᓂ ᐊᒪᓗ ᑕᒪᒃᑯᐊ  

ᐅᔭᕋᑦᑕᕆᐊᑦ ᑎᑭᑉᐸᓪᓕᐊᑎᓪᓗᒋᑦ ᐃᓄᓐᓂᒃ 
ᐊᒥᕼᐅᓂᒃ ᐃᖅᑲᓇᐃᔭᖅᑎᑦᑎᒻᒪᑕ 
 
ᐊᒻᒪᓗ, ᒫᓐᓇ ᐊᖑᓐᓂᐊᓗᕿᑦᑕᖅᑐᒎᒐᓗᐊᑦ 
ᐊᕕᑦᑐᖅᕼᐃᒪᔪᑎᒍᑦ ᐊᑉᑯᕼᐃᐅᓂᕐᒥᒃ ᑕᑲᓄᖓ 
ᖃᑉᓗᓈᑦ ᓄᓈᓄᑦ ᐊᑕᔪᒪᕙᓪᓕᐊᒃᖢᑕ. ᑭᕼᐃᐊᓂ 
ᑕᒪᒃᑯᐊ ᑮᓇᐅᔭᖅᑑᑎᑦ ᐃᒃᐱᓇᓪᓚᕆᒻᒪᑕ ᑕᒪᓐᓇ 
ᐅᔾᔨᕆᔭᐅᑦᑎᐊᕆᐊᒃᑲᓐᓂᖁᑉᓗᒍ. 
ᐅᖃᐅᕼᐃᕼᐊᑐᐃᓐᓇᖅ ᐊᐱᖅᑯᑕᐅᓐᖏᑦᑐᖅ. 
ᒪ’ᓇᓗᐊᕕᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᐅᑎᒃᓴᑐᐃᓐᓇᐅᒻᒪᑦ. 
ᐊᑎᖁᑎᓐᓂ, ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐃᑦᑕᕐᓂᑕᐅᓕᖅᑐᒥ ᒪᐃ 16, 2002 ᓄᓇᕗᑦ 
ᒐᕙᒪᒃᑯᑦ ᑎᑎᕋᖅᓯᒪᒻᒪᑕ ᐃᑯᒻᒪᖅ ᒪᕐᕉᒃ, 
ᑎᑎᕋᐅᑎᒋᓯᒪᓪᓗᓂᔾᔪᒃ ᓴᖅᑭᑕᐅᓯᒪᔪᖅ 
ᒪᓕᒐᓕᐅᖅᑎᓄᑦ. ᑖᓐᓇ ᑎᑎᕋᖅᓯᒪᔪᖅ 
ᑲᔪᓯᖁᔨᓯᒪᒻᒪᑦ ᓴᖅᑭᑎᑦᑎᖁᔨᓪᓗᓂ ᓄᑖᕐᒥ 
ᑎᒥᐅᔪᒥᒃ ᖁᓪᓕᖅ ᐅᖅᓱᐊᓗᓕᕆᓂᕐᒧᑦ ᑯᐊᐳᕇᓴᓐ.  
ᑖᓐᓇᒎᖅ ᑎᒥ ᓄᑖᖅ ᑎᒍᓯᓇᔭᖅᑐᖅ 
ᐱᓕᕆᐊᖏᓐᓂ ᐅᖅᓱᐊᓗᓕᕆᓂᕐᒧᑦ ᑎᑎᕋᕐᕕᖓᑕ 
ᒐᕙᒪᓕᕆᔨᒃᑯᑦ. ᑖᒃᑯᐊ ᐊᑐᓂᒎᖅ ᐃᒻᒥᓐᓂᒃ 
ᐱᓕᕆᖃᑎᒌᒐᔭᖅᑑᒃ. ᖃᑉᓗᓇᐅᔭᕐᓗᖓ.  
 
(ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑏᑦ 
2019-2022 ᐱᓕᕆᐊᖓᑕ ᐸᕐᓇᐅᑎᖏᑦ 
ᐅᖃᖅᓯᒪᒻᒪᑕ ᒪᒃᐱᖅᑐᒐᖅ 226-ᒥ 
ᑐᕌᒐᖃᕐᓂᕋᖅᖢᑎᒃ 2019−2020 ᐊᕐᕌᒍᐊᓂ, 
ᑕᒪᑐᒪᓂ ᐊᕐᕌᒍ ᐊᒻᒪᓗ ᐊᕐᕌᒍᓂᐊᖅᑐᒥ, 
ᖃᐅᔨᓴᐃᓗᑎᑦ ᐊᔾᔨᒌᓐᖏᑦᑐᓂᒃ ᐋᖅᑭᐅᒪᔾᔪᑎᓂᒃ 
ᐊᒻᒪᓗ ᓇᓖᕌᕈᑎᓂᒃ ᑖᒃᑯᓄᖓ ᐊᑐᕋᔭᖅᑐᓂᒃ. 
ᐱᓕᕆᕝᕕᓯ ᐃᓱᒪᖅᓯᐅᕈᑎᖃᖅᐹ 
ᓴᖅᑭᑦᑎᓂᐊᕐᓂᕐᒥᒃ ᖁᓪᓕᒃᑯᑦ ᐅᖅᓱᐊᓗᓕᕆᔨᒃᑯᑦ 
ᑯᐊᐳᕇᓴᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ,  

ᑲᑎᒪᔨᕋᓛᑯᓗᖃᖅᑐᒍᑦ ᓇᐅᑦᑎᓱᖅᑎᒋᔭᑦᑎᓐᓂ 
ᐊᒻᒪᓗ ᐅᑯᐊᖑᓪᓗᑎ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑏᑦ, ᑮᓇᐅᔭᓕᕆᔨᒃᑯᑦ, ᒐᕙᒪᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ, 
ᐊᒻᒪᓗ ᐊᐅᓚᑦᑎᔨᐅᖃᑕᐅᔪᖅ ᐅᖅᓱᐊᓗᓐᓂ. 
ᑕᒪᒃᑯᓂᖓ ᕿᒥᕐᕈᓇᑦᑐᑦ ᒫᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᑖᓐᓇ ᑭᖑᓪᓕᖅᐹᖑᓂᐊᖅᑐ 
ᑕᕝᕙᓂᔅᓴᐃᓐᓇᖅ ᒪᒃᐱᖅᑐᒐᕐᒥᒃ. 
(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᐅᖃᖅᓯᒪᒻᒥᒻᒪᑦ ᒪᑯᐊ 
ᐅᖅᓱᐊᓗᒻᒧᑦ ᐃᓂᒋᔭᐅᖃᑦᑕᖅᑐᑦ ᓄᓇᕗᒻᒥ ᐃᒃᑯᐊ 
ᓴᕕᐊᓗᐃᑦ ᐊᖏᔪᐊᓗᐃᑦ, Tank Storage,  
ᐃᓅᓯᖃᕐᓂᕋᖅᑕᐅᓯᒪᒻᒪᑕ ᐅᑭᐅᓄᑦ 20-ᓄᑦ 
ᓴᕕᖏᑦ ᓱᕈᓕᖅᑳᑎᓐᓇᒋᑦ. ᑖᓐᓇ ᑕᑯᓪᓗᒍ 
ᐱᓕᕆᕝᕕᖓᒎᖅ ᐋᖅᑭᓱᐃᓂᐊᕐᒪᑦ ᑕᒪᒃᑯᐊ ᖃᓄᖅ 
ᐅᖅᓱᐊᓗᒻᒧᑦ ᐊᑐᖅᑕᐅᖃᑦᑕᖅᑐᑦ Bulk Fuel 
Storage Facilities, ᐃᓄᑦᑎᑐᑦ ᖃᐅᔨᒪᓐᖏᓇᒃᑯᑦ, 
ᐅᖅᓱᐊᓗᓕᕆᕝᕕᒋᔭᐅᖃᑦᑕᖅᑐᑦ. ᐅᑉᓗᒥ 20-ᓄᑦ 
ᐅᑭᐅᓄᑦ ᓄᓇᕗᖃᓕᕋᑦᑕ ᑕᐃᒃᑯᐊᖃᐃ ᖃᔅᓯᑦ 
ᑕᐃᒪᓐᓇᐃᑉᐸᑦ ᓄᓇᕗᒻᒥ ᐃᓅᓯᕐᒥᓂᒃ 
ᐊᑐᐊᓂᒃᓯᒪᕙᑦ? ᑖᓐᓇ ᑐᑭᓯᔪᒪᓪᓗᒍ ᐊᒻᒪᓗ 
ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᑦ 
ᒫᓐᓇ ᐸᕐᓇᐃᔪᒍᑦ 20-ᓄᑦ ᐅᑭᐅᓄᑦ 
ᐋᖅᑭᓯᒪᓂᐊᖅᑐᓂᒃ ᓱᓇᑦ ᓇᓕᐊᑦ ᓄᓇᓖᑦ 
ᐅᖅᓱᐊᓗᖃᕐᕕᖏᑦ ᐋᖅᑭᐅᒪᕙᑦ, ᐋᖅᑭᒋᐊᖃᖅᐸᑦ, 
ᓄᑖᓐᖑᕆᐊᖃᖅᐸᑦ, ᐃᓚᒋᐊᖃᖅᐸᓪᓗ ᐅᑭᐅᓄᑦ 20-
ᓄᑦ ᖃᐃᔪᓄᑦ. ᑖᓐᓇ ᐊᐱᖅᑯᑎᒋᔭᐃᑦ ᑖᓐᓇ 
ᐊᑐᐃᓐᓇᕈᕐᓂᐊᖅᑐᖅ ᒫᑦᓯ, ᑕᖅᑭ ᑖᓐᓇ ᐊᑐᖅᑕᕗᑦ 
ᐃᓱᓕᑉᐸᑦ. ᐅᖃᐅᓯᖃᓗᐊᕐᓂᐊᖅᑐᑦ ᓱᓇᑦ 
ᐋᖅᑭᒋᐊᕆᐊᖃᖅᐸᑦ, ᒪᓕᒐᖅᑕᖃᓲᖑᒥᒻᒪᑕ ᑕᒪᒃᑯᐊ 
ᐅᖅᓱᐊᓗᖃᕐᕖᑦ ᒪᓕᒐᕐᓂᒃ ᒪᓕᑉᐸᑦ ᓇᐅᒃᑯᑦ 
ᐋᖅᑭᒋᐊᕆᐊᖃᖅᐸ? ᑕᒪᒃᑯᐊ ᓇᓕᖏᑦ 
ᐱᑐᖃᓐᖑᓗᐊᓕᖅᐸᑦ, ᒪᑯᐊ ᓇᓗᓇᐃᕐᓂᐊᕐᒪᑕ ᑖᓐᓇ 
ᐊᑐᖅᑕᕗᑦ ᑕᖅᑭᖅ ᐃᓱᓕᑉᐸᑦ. ᓇᓗᓇᐃᑦᑎᐊᖅᐸᑕᓗ 
ᐃᓕᔅᓯᓐᓄᑦ ᑲᑎᒪᔨᐅᖃᑎᒃᑲ, ᐃᒃᓯᕙᐅᑕᑉᓯᒍᑦ, 
ᑐᓂᔪᒫᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖅ J-3-ᒧᑦ 
ᐅᑎᕐᓗᑎᑦ ᓇᐃᓪᓕᑎᖅᓯᒪᔪᑦ ᓄᓇᓕᓐᓂ ᒐᕙᒪᐃᑦ 
ᐱᔨᑦᑎᕈᑏᑦ ᐊᐅᓚᔾᔪᑏᑦ ᒪᑯᒪᐅᑏᑦ 
ᓂᕈᐊᕈᑕᐅᓂᐊᖅᑐᑦ $255,647,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑖᒃᑯᐊ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᐊ 
ᐱᔭᕇᖅᐱᑎᒎ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  
ᑯᓱᒐᖅ ᒪᑐᔾᔪᑎᑎᑦ. ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔪᖓ 
ᑕᒫᓂ ᐃᒃᓯᕚᖃᑦᑕᖅᒻᓯᒪᒐᒪ ᑕᒪᒃᑯᓂᖓ 
ᐃᓗᓕᑯᓘᔭᖏᓐᓂ ᐊᑐᕈᒫᕐᓂᐊᖅᑐᑦ 
ᐱᔭᕐᓂᖏᑦᑐᐊᓘᖃᑦᑕᕐᒪᑦ ᐊᒻᒪᓗ ᒪᒥᐊᑦᑐᖓ 
ᐃᓘᓐᓇᖏᑦ ᑕᐃᒃᑯᐊ ᑐᓴᐅᒪᔾᔪᑏᑦ 
ᐊᐱᖅᑯᑎᒋᔭᐅᖃᑦᑕᖅᑐᑦ 
ᐱᓯᒪᐃᓐᓇᖃᑦᑕᖏᓐᓇᑎᒃᑯᑦ. ᐃᓚᖏᑦ 
ᐊᑐᐃᓐᓇᐅᓐᖏᓐᓂᖅᓴᐅᒻᒪᑦ ᖃᕋᓴᐅᔭᒃᑰᖅᑐᓂᒃ. 
ᐃᓚᖏᑦ ᑕᐃᒃᑯᐊ ᐊᐱᖅᑯᑎᒋᔭᐅᖅᑲᐅᔪᑦ ᒥᔅᑕ 
ᓚᐃᑦᓯᑑᒧᑦ ᑭᐅᔪᓐᓇᖅᑲᐅᔭᕗᑦ.  
 
ᐊᑏ, ᑲᑎᒪᕐᔪᐊᓂᕐᒧᑦ ᐅᑕᖅᑭᐅᑎᖃᑦᑕᓐᖏᓪᓗᒋᑦ 
ᑐᓂᓯᔪᒪᑐᐃᓐᓇᕋᑦᑕ. ᐅᖃᐃᓐᓇᖃᑦᑕᕋᒪ ᐊᒻᒪᓗ 
ᖁᔭᓐᓇᒦᒃ, ᐅᑕᖅᑭᑎᐊᖅᑲᐅᒐᕕᑦ 
ᐊᐱᖅᓱᑲᑕᖅᑲᐅᒐᕕᓪᓗ ᐊᒻᒪᓗ ᓂᕆᐅᑉᐳᖓ 
ᐃᖅᑲᓇᐃᔭᖃᑎᒌᓐᓂᐊᓂᖅᑎᓐᓂᒃ ᐊᒻᒪ ᑖᒃᑯᐊ 
ᓴᓂᑦᑎᐊᓃᑦᑑᒃ ᖁᔭᓕᕚᒃᑲ ᐊᒃᓱᕈᑦᑎᐊᖅᖢᑎᒃ 
ᐃᖅᑲᓇᐃᔭᖃᑦᑕᕐᒪᑕ. ᐃᖅᑲᓇᐃᔭᖅᑎᕗᓪᓗ 
ᐅᖅᓱᐊᓗᓕᕆᔨᒃᑯᓐᓂ ᓄᓇᓕᓐᓂᓗ ᒐᕙᒪᒃᑯᓐᓂ 
ᐱᔨᑦᑎᖅᑏᑦ. 
 
ᐱᔭᒃᓴᕗᑦ ᐊᒥᓱᐊᓘᒻᒪᑕ ᑕᖅᑳᓂ ᑕᐃᒪᓐᖓᓕᒫᖅ 
ᑕᐃᒃᑯᐊ ᐃᖅᑲᓇᐃᔭᖅᑏᕐᒃ ᓵᓐᓂᐅᓴᒍᓗᓐᖏᓇᒃᑭᑦ  

ᖁᔭᓕᓪᓗᖓᓗ ᐊᒃᓱᕈᖅᖢᑎ ᐃᖅᑲᓇᐃᔭᖃᑦᑕᕐᒪᑕ. 
ᖁᔭᓐᓇᒦᒃ ᐊᓂᒍᖅᑎᑕᐅᒻᒪᑦ 
ᐊᑐᕈᒫᕐᓂᐊᖅᑐᖁᑎᒃᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 
ᑖᒃᑯᐊ ᐊᓂᑎᑲᐃᓐᓇᒃᑭᒃ. 15 ᒥᓂᔅᓯᒥᒃ 
ᓄᖅᑲᖓᓚᐅᑲᓐᓂᐊᖅᐳᒍᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑰᓂᐊᓕᕐᒪᑕ.  
 
>>ᓄᖅᑲᖓᑲᐃᓐᓇᖅᑐᑦ 17:34ᒥ ᑲᔪᓯᒃᑲᓂᖅᑐᑎᓪᓗ 
17:49ᒥ 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  
 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᑐᓐᖓᓱᒋᑦᑎ. ᑲᑎᒪᔨᕋᓛᑦ ᑲᑎᒪᒋᐊᓐᓂᐊᓕᒻᒥᒐᑦᑕ. 
ᒥᓂᔅᑕ ᓇᑦᓯᖅ, ᐊᖓᔪᖅᑲᐅᑎᑦᑎᑦ ᐃᑲᔪᖅᑎᑎᑦ 
ᓵᖕᓄᖁᕕᒌ? ᒥᔅᑕ ᓇᑦᓯᖅ. 
 
ᐊᖓᔪᖅᑳᑦ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐹᑦ ᑖᒃᑯᐊ ᒥᓂᔅᑕᐅᑉ ᐃᑲᔪᖅᑎᖏᑦ ᑕᐃᑯᖓ 
ᐃᖏᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓱᒃᑏ, ᑖᒃᑯᐊ 
ᐃᓯᖅᑎᓚᐅᑲᑭᑦ ᐱᓕᕆᔨᖏᑦ. 
 
ᖁᔭᓐᓇᒦᒃ. ᓇᓗᓇᐃᓪᓗᒋᑦ ᑭᓇᒃᑰᓂᖏᑦ, ᒥᔅᑕ 
ᓇᑦᓯᖅ. ᑭᓇᒃᑰᖕᒪᖔᑕ ᑖᒃᑯᐊ ᐃᖅᑲᓇᐃᔭᖅᑎᑦᑎᑦ 
ᐅᖃᐅᓯᕐᓂ ᐃᓚᓕᐅᑎᓗᒋᑦ ᑕᐃᒃᑭᒃ ᑭᒃᑰᖏᒪᖔᑕ. 
ᖁᔭᓐᓇᒦᒃ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ, ᑖᓐᓇ ᑕᓕᖅᐱᓐᓃᑦᑐᖅ ᑎᐅᕆ 
ᐊᐅᑦᓚ, ᑖᓐᓇ ᐃᒡᓗᓕᕆᔨᔾᔪᐊᒃᑯᓐᓄᑦ President-
ᒋᓪᓗᑎᒍᑦ ᐊᒻᒪ ᓴᐅᒥᒻᓃᑦᑐᖅ ᔩ ᓘ, ᑖᓐᓇ 
ᑮᓇᐅᔭᓕᕆᔨᐅᒋᒻᒫᖅᖢᑎᒍ ᐊᒻᒪᓗ ᓄᓇᑦ 
ᐃᒡᓗᓕᕆᔨᒃᑯᑦ ᐊᖓᔪᖅᑳᖓᑕ ᑐᓪᓕᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐅᕙᓂ 
ᐅᓂᒃᑳᕐᓂᐊᖅᑐᖓ 2019-20 ᑮᓇᐅᔭᖅᑐᕈᑎᒃᓴᑦ 
ᑖᒃᑯᐊ ᓇᓚᐅᑦᑕᖅᑕᐅᓯᒪᔪᑦ ᐱᓕᕆᐋᓄᑦ ᐸᕐᓇᐅᑏᑦ 
ᓄᓇᕗᑦ ᐃᒡᓗᓕᕆᔨᔾᔪᐊᒃᑯᑦ ᑯᐊᐳᕇᓴᓐ. 
 
ᑖᒃᑯᐊ ᓇᓚᐅᑦᑕᖅᑕᖅᑕᐅᓚᐅᖅᑐᑦ 
ᐃᒡᓗᓕᕆᔨᔾᔪᐊᒃᑯᓐᓄᑦ ᐊᒃᑐᐊᔪᑦ ᐅᑯᐊ  
ᐊᑐᓐᓂᐊᖅᑐᑦ ᐅᓄᖅᓯᒋᐊᖅᓯᒪᔪᑦ: 
 
• ᑭᒃᑯᓕᒫᓄᑦ ᐃᒡᓗᔾᔪᐊᕆᔭᐃᑦ 

ᐊᖏᒡᓕᒋᐊᕐᓂᐊᖅᑐᑦ $7,544,000 ᐊᒻᒪᓗ 
ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 
ᐃᒡᓗᔾᔪᐊᖁᑎᖏᓐᓄᑦ ᑖᒃᑯᐊ ᐱᓕᕆᐋᖏᑦ 
ᐊᒻᒪ ᐄ.  

• ᐅᓄᖅᓯᒋᐊᓪᓗᒋᓪᓗ ᑖᒃᑯᐊᓗ ᐊᑭᖏᑦ 
ᐱᒪᑐᑦᑎᐊᓪᓗᒋᑦ ᐃᒡᓗᔾᔪᐊᖁᑏᑦ ᐊᑯᓐᓂᖏᓂ 
2018-19 ᐊᒻᒪᓗ 2019-2020 
ᐃᒡᓗᓕᕆᔨᔾᔪᐊᒃᑯᑦ ᐃᓚᓯᓂᐊᖅᑐᑦ 200-ᓂᒃ 
ᐃᒡᓗᔾᔪᐊᓂᖕ ᐃᒡᓗᔾᔪᐊᕆᔭᐅᓛᖅᑐᓂᒃ. ᑖᒃᑯᐊ 
ᑮᓇᐅᔭᑦ ᐅᓄᖅᓯᒋᐊᖅᑐᑦ $7,544,000 
ᐅᖓᑖᓄᑦ ᐅᓄᖅᓯᒋᐊᓪᓗᑎᒃ ᐱᒪᑑᔾᔭᐅᓗᑎᒃ 
ᐊᐅᓚᑦᑎᓂᕐᒧᑦ ᐊᒻᒪᓗ ᐅᒃᑳᓄᑦ ᐱᖁᑎᓄᑦ 
ᑕᒃᓰᔭᐃᓃᑦ ᓄᓇᓂ ᐊᑐᕐᓂᕐᒧᑦ 
ᐊᒡᓗᕐᔪᐊᕆᔭᐅᓂᐊᖅᑐᓄᑦ. 
 

• ᑖᒃᑯᐊᑦᑕᐅᖅ $611,0000-ᒥᒃ ᐊᑭᑦᑐᕆᐊᖅᑐᑦ 
ᑮᓇᐅᔭᑦ ᐊᑐᓪᓗᑎᒃ ᐅᑯᓄᖓ 
ᒥᒃᖠᒋᐊᕈᑕᐅᔪᓂᒃ ᑲᓇᑕᒥ ᐃᒡᓗᔾᔪᐊᓄᑦ 
ᐊᑭᓕᖅᑑᑎᑦ ᐊᒻᒪᓗ ᐃᒡᓗᓕᕆᔨᔾᔪᐊᒃᑯᑦ 
ᑮᓇᐅᔭᖏᑦ.  
 

• ᐃᖅᑲᓇᐃᔭᖅᑎᓄᑦ ᐃᒡᓗᑦ $4,457,000 
ᐃᒡᓗᓕᕆᔨᔾᔪᐊᒃᑯᑦ ᐃᖅᑲᓇᐃᔭᖅᑎᖏᑦᑕ 
ᐅᓄᖅᓯᒋᐊᖅᓯᒪᔪᑦ, ᐊᒻᒪᓗ ᐊᑭᖏᑦ 
ᐱᒻᒪᑐᒃᑕᐅᓂᖏᓄᑦ ᐃᒡᓗᔾᔪᐊᑦ ᓄᓇᕗᒻᒥ  

ᐃᒡᓗᓕᕆᔨᔾᔪᐊᒃᑯᑦ ᐃᓚᓯᓂᐊᖅᑐᑦ 23-ᓂᒃ 
ᓄᑖᓄᑦ ᐃᖅᑲᓇᐃᔭᖅᑎᒃᓴᓄᑦ 2019-20. 
ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ ᑐᒃᓯᕋᓚᐅᖅᑐᑦ 
ᓱᓕ 44 ᐃᒡᓗᔾᔪᐊᒃᓴᓂᒃ ᐊᒻᒪ ᐅᑭᐅᓄᑦ 
2019-2020-ᒧᑦ.  

 
ᐊᒻᒪ ᑖᒃᑯᐊ ᓈᒻᒪᒃᓯᓕᕐᓂᖏᑦ ᑖᒃᑯᐊ 2019-2020 
ᐅᓄᖅᓯᒋᐊᕐᓂᐊᖅᑐᑦ ᑮᓇᐅᔭᐃᑦ ᑖᒃᑯᓄᖓ 
ᑭᒃᑯᓕᒫᓄᒃ ᐃᒡᓗᔾᔪᐊᕆᔭᐅᖃᑦᑕᖅᑐᑦ ᐊᑐᖅᖢᒋ, 
ᐊᕐᕌᒍᑕᒫᖅ ᐊᑐᖅᑕᐅᓂᕐᒧᑦ ᐊᑐᖅᑐᐊᕐᓂᕐᒧᑦ 
ᖃᐅᔨᓴᕈᑎᑦ 2561$15.56 ᒥᓕᐋᓐ ᑎᑭᖢᒍ 
$16.940 ᒥᓕᐋᓐ. ᑖᒃᑯᐊ ᐊᖏᓕᒋᐊᕈᑖ $1.38 
ᒥᓕᐊᓐ ᐅᓄᖅᓯᒋᐊᓪᓗᑎᒃ ᑖᒃᑯᓇᓐᖓᑦ 
ᐅᓄᖅᓯᒋᐊᖅᑕᐅᓂᐊᖅᑐᓂᒃ ᓄᑖᓄᑦ 
ᐃᒡᓗᕐᔪᐊᕆᔭᐅᓂᐊᖅᑐᓂᒃ  ᓴᓇᔭᐅᓗᑎᒃ 
ᐅᑭᐅᖑᓂᐊᖅᑐᓂ ᐊᒻᒪᓗ ᓴᖅᑭᒃᑐᑦ 
ᐊᖏᒡᓕᒋᐊᓐᓂᖏᑦ ᐊᐅᓚᑦᑎᓂᕐᒧᑦ ᐊᑭᖏᑦ. ᑖᒃᑯᐊ 
ᓴᖅᑭᓯᒪᔪᑦ ᑭᖑᕝᕖᔪᑦ ᐃᓕᖓᓂᖏᑦ 
ᓇᓕᒧᓐᓂᖏᓪᓗ ᓄᓇᕗᑦ ᒐᕙᒪᖏᑕ ᑮᓇᐅᔭᖏᑦ  
ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 2019-20 $10.69 
ᒥᓕᐋᓐ ᐊᖏᒡᓕᒋᐊᖅᑐᑦ ᐊᔾᔨᒌᖏᑦᓂ 2018-19 
ᓇᓚᐅᑦᑕᖅᑕᐅᓯᒪᔪᑦ ᐊᖓᔪᖅᑲᐅᑎᒃᑲᓗ 
 
ᖁᕕᐊᓱᒃᑐᒍᑦ ᐱᒋᐊᓛᒻᒪᑕ ᐱᓕᕆᐋᑦ 
ᐃᓂᓪᓚᐃᓂᕐᒧᑦ ᒐᕙᒪᒃᑯᑦ ᑎᓕᔭᐅᒪᔪᑦᑎᖏᓐᓄᑦ 
ᑲᔪᓯᓗᑎᒃ. ᑭᐅᔾᔪᑎᐅᖃᑦᑕᖅᑐᑦ ᐱᔪᒪᔭᐅᔪᓂᒃ 
ᓄᓇᕗᒻᒥᐅᓄᑦ, ᐊᑦᑕᓇᖅᑕᐃᓕᒪᓂᑉᒧᑦ 
ᐊᑭᑐᓗᐊᓐᖏᓪᓗᑎᒡᓗ ᑖᒃᑯᐊ ᐃᑲᔪᖅᑐᕈᑏᑦ 
ᐃᓄᖕᓄᑦ ᑕᒪᒃᑯᐊ ᐱᓕᕆᐋᖑᔪᑦ ᑲᔪᓯᔪᑦ 
ᓴᓇᔭᐅᓂᐊᖅᑐᑦ ᓇᓗᓇᐃᖅᓯᒪᔪᑦ 
ᐊᐅᓚᔾᔭᐃᒋᐊᕐᓂᕗᑦ ᐃᒡᓗᓕᕆᓂᒻᒧᑦ 
ᓇᓗᓇᐃᓪᓗᒋᑦ ᒐᕙᒪᒃᑯᓐᓂ ᐊᒻᒪ ᐅᑭᖕᓄᑦ 
ᒪᕐᕉᖕᓄᑦ ᐃᓂᓪᓚᐃᓂᑉᒧᑦ 2018-19. ᑖᓐᓇᓗ 
ᐱᒋᐊᓪᓗᓂ ᐊᒃᑐᐊᔪᖅ ᓱᓕᔪᓄᑦ ᐊᒃᑐᖅᓯᓂᕐᒥᒃ 
ᓴᓇᔭᐅᓂᐊᖅᑐᓄᑦ ᐊᒻᒪᓗ ᑖᒃᑯᐊ ᑲᑎᓪᓗᒋᑦ 
ᖁᕕᐊᓱᒃᑐᒍᑦ ᒐᕙᒪᒃᑯᓐᓂ. 
 
ᓄᓇᕗᑦ ᐃᒡᓗᓕᕆᔨᔾᔪᐊᒃᑯᑦ ᒫᓂ ᐱᓕᕆᔪᑦ 
ᐅᓪᓗᒥᒨᖓᓕᖅᑐᓂᒃ ᐃᖅᑲᓇᐃᔭᖅᑎᓂᒃ 
ᐃᒡᓗᒃᓴᓂᒃ ᓇᖕᒥᓂᖃᕐᓂᒻᒧᓪᓗ ᐱᓕᕆᐋᕇᑦ. 
ᑕᒪᓐᓇ ᐋᖅᑭᒃᐹᓪᓕᕐᓗᒍ ᑭᐅᔾᔪᑎ ᐃᒡᓗᔾᔪᐊᓄᑦ 
ᑕᒫᓂ ᓄᓇᕗᒻᒥ ᐃᑲᔪᖅᑑᑕᐅᓪᓗᑎᒃ 
ᐱᐊᓂᖕᓂᐊᖅᑐᑦ ᐃᒡᓗᒃᓴᐃᑦ 
ᖃᓄᖅᑑᕈᑕᐅᓂᐊᕐᓂᖏᓐᓂ ᐊᒻᒪᓗ ᐊᑕᐅᑦᑎᒃᑯᑦ 
ᐱᓕᕆᐋᖑᓂᐊᖅᑐᑦ ᓄᑖᓐᖑᖅᑎᑕᐅᓗᑎᒃ 
ᓴᖅᑭᑎᑦᑎᓂᕐᒥᕐ ᑕᒪᒃᑯᐊ ᐃᒡᓗᔾᔪᐊᑦ ᓇᓕᐊᖕᓂ  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕐᓂᐊᒻᒪᑕ ᐊᒻᒪᓗ ᑖᒃᑯᐊ ᖃᑕᓐᖑᑎᒌᓄᑦ 
ᐱᔨᑦᑎᕋᕈᑏᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ ᑖᒃᑯᐊᓗ ᐃᒡᓗᔾᔪᐊᒃᓴᐅᔪᑦ 
ᐃᓕᖓᓂᐊᖅᑐᑦ ᑖᒃᑯᐊ ᐊᐅᓚᑕᖏᓄᑦ 
ᐃᒡᓗᓕᕆᔨᔾᔪᐊᒃᑯᑦ. 
 
ᐋᖅᑭᒃᓯᓂᒻᒥᑦ ᐸᕐᓇᒃᑐᓐᓂᕐᒧᓪᓗ 
ᐅᐸᓗᖓᐃᔭᐅᑎᓂᒃ ᑲᑐᔾᔨᓗᑎᒃ ᑖᒃᑯᐊ 
ᑎᑭᐅᑎᓗᒋᑦ ᐃᓄᖕᓂ ᐱᔪᒪᔭᐅᔪᑦ ᓄᓇᓕᖕᓂ. 
ᓲᓪᓗ ᐅᒃᑑᑎᒋᓗᒍ ᓄᑖᓐᖑᖅᑎᑕᐅᔪᑦ ᐊᑕᐅᑦᑎᒃᑯᑦ 
ᐱᓕᕆᓂᐊᖅᑐᑦ ᑐᓐᖓᕕᒃᑯᓪᓗ ᐃᓄᐃᓪᓗ 
ᑲᑐᔾᔨᖃᑎᒌᖏᑦ ᓯᕗᓪᓕᐅᑎᑕᐅᓗᑎᒃ ᑖᒃᑯᐊ 
ᑎᑎᖅᑐᖅᑕᐅᓯᒪᔪᑦ ᐊᐅᓚᔾᔭᒋᐊᕈᑕᐅᓂᐊᖅᑐᑦ 
ᐃᓄᖕᓂ ᐱᔪᒪᔭᐅᔪᑦ ᐃᒡᓗᔾᔪᐊᑦ ᓄᓇᕘᒥ 
ᐃᓚᒋᓪᓗᒋᑦ ᑲᑐᔾᔨᓗᑎᒃ ᐊᑕᐅᑦᑎᒃᑯᑦ. 
ᐊᔭᐅᖅᑐᐃᓂᐊᖅᑐᑦ ᐱᓇᓱᐊᕐᓂᒃᑯᑦ ᑐᕌᖅᑕᖏᓐᓂ  
ᑲᓇᑕᐅᑉ ᒐᕙᒪᒃᑯᖏᓄᑦ. 
 
ᑖᒃᑯᐊ ᐱᓕᕆᐊᕗᑦ ᓇᓗᓇᐃᕐᓂᐊᖅᑐᑦ ᓄᓇᕘᒥ 
ᐃᒡᓗᓕᕆᓂᕐᒧᑦ ᐅᐸᓗᖓᐃᔭᐅᑎᑦ 
ᑎᑭᐅᑎᑦᑎᐊᖁᓪᓗᑎᒍᑦ ᓄᓇᕘᒥᐅᓄᑦ ᑲᔪᓯᓗᒍ. 
2018 ᓄᓇᕗᑦ  
ᐃᓚᒋᔭᐅᓚᐅᖅᑐᖅ ᐊᑕᐅᑦᑎᒃᑯᑦ 
ᐋᖅᑭᒃᓯᒪᓂᕆᔭᑦᑎᓐᓂ. ᑖᒃᑯᐊ ᑲᓇᑕᒥ 
ᒐᕙᒪᒃᑯᑦ/ᑲᓇᑕᑉ ᐊᕕᑦᑐᖅᓯᒪᔪᖏᑦ 
ᒐᕙᒪᒃᑯᑦ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᒃᑯᑦ 
ᐃᒡᓗᓕᕆᔨᒃᑯᑦ ᐋᖅᑭᐅᒪᓂᕆᓂᐊᖅᑕᖏᓐᓄᑦ 
ᐊᒻᒪᓗ ᐅᓄᖅᑐᐃᑦ ᐊᖏᕈᑎᒌᑦ ᐃᓗᐊᓂ ᑖᒃᑯᐊ 
ᑲᓇᑕᓕᒫᒥ ᐃᒡᓗᓕᕆᓂᕐᒧᑦ ᐅᐸᓗᖓᐃᔭᐃᓂᕐᒧᑦ. 
 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 
ᐊᐃᕙᔾᔪᑎᖃᖅᑐᑦ ᐅᑭᐅᓄᑦ ᖁᓕᖏᓗᐊᖅᑐᓄᑦ 
ᐊᑕᐅᑦᑎᒃᑯᑦ ᐊᖏᕈᑏᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ 
ᐅᓇ ᐊᖏᕈᑎ ᑲᓇᑕᐅᑉ ᒐᕙᒪᒃᑯᖏᑦ 
ᑐᓂᓯᓂᐊᖅᑐᑦ ᓈᒻᒪᑦᑐᓂᒃ ᐊᒻᒪᓗ 
ᓱᑲᖓᓗᐊᓐᖏᓪᓗᑎᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ. 
ᑮᓇᐅᔭᑦ ᐊᒃᓱᕈᕐᓇᖅᑐᓂᑦ ᐅᑭᐅᖅᑕᖅᑐᒥ 
ᐃᒡᓗᓕᕆᓂᕐᒧᑦ ᐃᓗᓕᖏᑦ ᐃᒪᓐᓇ 
ᑎᑭᐅᑎᑦᑎᐊᖁᓪᓗᒋᑦ ᓄᓇᕗᑦ ᐊᔾᔨᐅᖏᓐᓂᖓᓂᒃ.  
 
ᐃᒡᓗᓕᕆᔨᕐᔪᐊᑦ ᑲᔪᓯᔪᑦ ᐃᓂᓪᓚᐃᓂᐊᖅᑎᓪᓗᒋᑦ 
ᐃᓄᐃᑦ ᐃᖅᑲᓇᐃᔭᕐᓂᖅ ᐸᕐᓇᐅᑎᖏᓐᓂᑦ ᐊᒻᒪᓗ 
ᑖᒃᑯᐊ ᑐᓂᓯᓗᑎᑦ ᐱᕕᒃᓴᓂᑦ ᓄᐊᑦᑎᓇᓱᕐᓂᕐᒧᑦ 
ᐃᓕᓴᐃᓂᕐᒥᒃ ᓯᕗᒻᒧᖁᓪᓗᒋᑦ ᐃᓄᐃᑦ ᐃᓗᐊᓂ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑎᒍᑦ. ᑖᒃᑯᐊ 
ᐃᓚᒋᔭᐅᔪᐃᑦ ᐃᓗᐊᓂ ᐃᓕᓐᓂᐊᖅᑎᑕᐅᓗᑎᒃ 
ᑕᑭᓪᓕᒋᐊᕐᓗᒋᑦ ᓯᕗᓕᖅᑎᐅᓂᕐᒧᑦ ᐃᓕᓴᐃᓂᖅ 
ᐱᕕᒃᓴᑦ.  

ᐊᒻᒪᓗ ᐊᑕᐅᑦᑎᒃᑯᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᖅᑐᑦ ᓄᓇᓕᖕᓂ ᐃᒡᓗᓕᕆᔨᓂ 
ᐊᒻᒪᓗ ᐋᖅᑭᒃᓱᐃᓪᓗᑎᑦ ᑲᔪᓯᓗᑎᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓗᑎᑦ ᓄᓇᓕᖕᓂ ᐅᑯᓄᖓ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ ᐊᓪᓚᕝᕕᖏᓐᓂ 
ᐊᑐᓂ ᓄᓇᕗᒻᒥ ᐊᕕᑦᑐᖅᓯᒪᔪᐃᑦ ᐊᖓᔪᖅᑳᖃᕐᕕᒃ 
ᐊᒻᒪᓗ ᑖᒃᑯᐊ ᐊᖓᔪᖅᑳᓄᑦ ᐊᓪᓚᕝᕕᒋᔭᐅᔪᑦ 
ᐃᑲᔪᖅᑐᐃᓗᑎᒃ ᓄᓇᓕᖕᓂ ᐃᒡᓗᓕᕆᓂᕐᒧᑦ 
ᑲᑎᒪᔩᑦ ᐋᖅᑭᒃᐹᓪᓕᕈᑕᐅᓗᑎᑦ ᐊᐅᓚᓂᖏᑦ 
ᐊᑲᐅᔪᒥ. 
 
ᖁᕕᐊᓱᒃᑐᖓ ᐅᓂᒃᑳᕆᐊᑦ ᑖᒃᑯᐊ ᑲᔪᓯᓂᐊᕐᒪᑕ 
ᑲᔪᓯᓂᖅ ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᓄᑦ 
ᑕᒪᓐᓇᓗ ᐅᖁᓕᕆᓂᕐᒧᑦ ᐋᖅᑭᒋᐊᕈᑎᒃᓴᑦ  
ᐅᓪᓗᒥᒧᑦ ᑕᒪᕐᒥᒃ ᓄᓇᓕᓐᓂ. ᐃᒡᓗᓕᕆᔩᑦ 
ᑲᑎᒪᔨᖏᑦ ᐋᖅᑭᒃᓯᕚᓪᓕᕐᓂᐊᖅᑐᑦ ᓴᓇᓂᕐᒥᒃ 
ᐃᓕᓐᓂᐊᖅᑎᑕᐅᓗᑎᑦ ᐊᒻᒪᓗ ᖃᐅᔨᓴᓂᖅᓴᐅᓗᑎᒃ 
ᑖᒃᑯᐊ 1 ᐊᒻᒪ 2, ᐅᑯᐊ ᐅᖁᕈᖃᑦᑕᖅᑐᑦ 
ᓄᓇᓕᖕᓂ. ᑕᒪᓐᓇ ᐱᓕᕆᐊᖅ ᑭᒡᒐᖅᑐᐃᔪᖅ 
ᐊᖏᔪᒥᒃ ᐱᒋᐊᖅᑕᐅᓂᐊᖅᑐᓂᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᑦ ᐱᓕᕆᖃᑎᒋᓗᒋᑦ ᑖᒃᑯᐊᓗ 
ᐊᒻᒪᓗ ᐅᓪᓗᒥᒨᓕᖅᑐᑦ ᒪᓕᒐᓕᐅᕐᕕᐅᑉ 
ᐃᓗᐊᓃᑦᑐᑦ.. 
 
ᐊᒻᒪᓗ ᐊᖓᔪᖅᑳᑦ ᑖᒃᑯᐊ ᐊᐱᕆᒍᑦᓯ 
ᑭᐅᔪᓐᓇᕐᓂᐊᖅᑐᒍᑦ ᐱᓪᓗᒋᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᑦ 2018-2019 ᓇᓚᐅᒃᑕᖅᑕᐅᓯᒪᔪᑦ 
ᓇᖕᒥᓂᕆᔭᐅᔪᒧᑦ ᐱᓕᕆᐊᓄᑦ ᐸᕐᓇᐅᑏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑲᑎᒪᔨᕋᓛᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᓴᐃᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᐃᓚᒋᔭᐅᔪᑦ. ᖁᕕᐊᓱᑦᑐᖓ ᐅᑦᑯᐃᖅᓯᓗᖓ 
ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ. ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑕᒪᓐᓇ 
ᕿᒥᕐᕈᓪᓗᒍ ᑐᒃᓯᕋᐅᑏᑦ 2019-2020 
ᓇᓚᐅᑦᑕᖅᑕᐅᓯᒪᔪᑦ 2019-2022 
ᐊᐅᓚᑕᐅᓂᐊᖅᑐᓄᑦ ᐸᕐᓇᐅᑏᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ. 
 



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑐᑦ 2019-
2020 ᓇᓚᐅᑦᑕᖅᑕᐅᔪᑦ $211,265,000 ᑖᒃᑯᓂᖓ 
ᑭᒡᒐᖅᑐᐃᔪᑦ 5.1 ᐳᓴᓂᑦ ᐅᓄᖅᓯᒋᐊᕐᓗᑎᑦ 2018-
2019 ᐅᑭᐅᖓᓂ. ᐅᓄᕐᓂᖏᑦ ᑖᒃᑯᐊ ᐃᖅᑲᓇᐃᔮᑦ 
ᑯᐊᐳᕇᓴᓐᑯᓐᓂ ᐅᓄᖅᓯᒋᐊᖅᑐᑦ ᓯᑕᒪᑦ 
ᐃᖅᑲᓇᐃᔮᒃᓴᐃᑦ ᐊᒻᒪᓗ 123 
ᐃᖅᑲᓇᐃᔭᖅᑎᐅᓂᐊᖅᑐᑦ ᑖᒃᑯᐊ ᑭᒡᒐᖅᑐᐃᓗᑎᑦ 
$3.4 ᐳᓴᓐ ᐅᓄᖅᓯᒋᐊᕐᓗᓂ 2018-2019 
ᓇᓚᐅᑦᑕᖅᑕᐅᓯᒪᔪᓂᑦ.  
 
ᒥᓂᔅᑕᐅᔪᑦ ᒫᓐᓇᓵᑦ ᓴᖅᑭᓚᐅᖅᑎᓪᓗᒋᑦ ᓵᑦᑎᓐᓂ 
ᑲᑎᒪᔨᕋᓛᑦ ᐃᓚᒋᔭᐅᔪᑦ ᐱᒋᐊᓚᐅᖅᑐᑦ ᐱᕕᒃᓴᓂᑦ 
ᓴᖅᑭᑦᑎᓪᓗᑎᑦ. 
 
ᐅᓄᖅᑐᑦ ᐱᔾᔪᑎᓂᑦ ᐃᓱᒫᓘᑎᓂᓪᓗ. ᐊᒃᑑᕝᕙ 20,  
2016-ᒥ ᑖᒃᑯᐊ ᓴᓇᔭᐅᓂᐊᖅᑐᓄᑦ ᐸᐃᑉᐹᑦ 
ᐊᐅᓚᔾᔭᒋᐊᖅᑕᐅᓂᐊᖅᑐᑦ ᐃᒡᓗᓕᕆᓂᕐᒥ 
ᐊᑐᓕᖅᑎᑦᑎᓂᖅ, ᐸᕐᓇᐃᑦ, ᒐᕙᒪᒃᑯᓐᓂᓗ 
ᐅᖓᓯᑦᑐᒧᑦ. ᑖᒃᑯᐊ ᐃᓗᐃᑦᑑᓗᑎᒃ ᐃᒡᓗᓕᕆᓂᕐᒧᑦ 
ᐊᖏᕐᕋᖃᓐᖏᑦᑐᓂᑦ ᐅᐸᓗᖓᐃᔭᐅᑏᑦ 
ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ. ᑖᓐᓇ 
ᐸᐃᑉᐹᖅ ᐃᓗᓕᖃᖅᑐᖅ 60-ᓂᑦ ᐊᔾᔨᐅᓐᖏᑦᑐᓂᑦ 
ᐊᐅᓚᔾᔭᒋᐊᕈᑎᒃᓴᓂᑦ ᐊᒻᒪᓗ ᐊᑐᖅᑕᐅᓂᐊᖅᑐᑦ 
ᑲᒪᔾᔪᑕᐅᓗᑎᒃ. ᑕᒪᓐᓇ ᐊᖏᔪᑦ ᐃᒡᓗᓕᕆᓂᕐᒧᑦ 
ᐱᔾᔪᑎᐅᖃᑦᑕᖅᑐᓄᑦ. ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ 
ᐃᓕᑕᖅᓯᓯᒪᖕᒪᑕ ᑖᒃᑯᐊ ᓈᒻᒪᒐᔭᕐᓂᖏᑦ 
ᐃᒡᓗᓕᕆᔨᕐᔪᐊᓄᑦ ᐊᒻᒪᓗ ᐊᑕᐅᑦᑎᒃᑯᑦ 
ᐊᑐᓕᖅᑎᑦᑎᓗᑎᒃ ᑕᒪᐃᓐᓂ ᓴᓇᔭᐅᓂᐊᖅᑐᓄᑦ 
ᐊᐅᓚᔾᔭᐃᒋᐊᕈᑏᑦ ᐊᑐᓂ.  
ᐊᒻᒪᓗ ᐊᔭᐅᖅᑐᐃᓗᑎᑦ ᑖᒃᑯᐊ ᐃᒡᓗᓕᕆᔨᕐᔪᐊᑦ 
ᓯᕗᓪᓕᐅᑎᑕᐅᓗᑎᒃ ᐱᓕᕆᓗᑎᒃ ᑖᒃᑯᐊᓗ ᑐᑭᓯᒃ.  
 

ᓄᓇᕗᑦ ᐃᒡᓗᓕᕆᔨᕐᔪᐊᑦ ᐃᓂᖅᓯᒪᓐᖏᑦᑐᑦ 2019-
2020 ᐊᐅᓚᑕᐅᓂᐊᖅᑐᓂ ᐸᕐᓇᐅᑎ ᐃᒪᓐᓇ 
ᐅᖃᖅᓯᒪᔪᑦ ᑖᒃᑯᐊ ᖁᓕᓐᖏᓗᐊᖅᑐᓄᑦ 
ᐊᑕᐅᑦᑎᑯᑦ ᐊᖏᕈᑏᑦ ᐊᑯᓐᓂᖏᓐᓂ 
ᐃᒡᓗᓕᕆᔨᕐᔪᐊᑦ ᑲᓇᑕᒥᓗ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᓐᑯᓐᓄᑦ ᓂᕆᐅᑦᑐᑦ ᑖᒃᑯᐊ ᐊᑎᓕᐅᕐᓗᑎᑦ 
ᐄᐳᕈᓪ 2019 ᐃᓚᒋᓗᒋᑦ ᐊᐅᓚᔾᔭᒍᑕᐅᓂᐊᖅᑐᑦ 
ᐸᕐᓇᐅᑏᑦ ᐅᑭᐅᓄᑦ ᐱᖓᓱᓄᑦ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᒻᒪ ᓴᓇᔭᐅᓂᐊᕐᓗᑎᑦ 
ᓄᑖᑦ ᐊᖏᔫᑏᑦ ᐊᖅᑭᒃᓯᒋᐊᕈᑎᒃᓴᐃᓪᓗ ᐃᒡᓘᔪᓄᑦ 
ᒫᓐᓇ. ᓄᓇᕗᒻᒥ ᐃᓗᐃᑦᑐᑦ ᑖᒃᑯᐊ ᐃᓚᖃᖅᑐᑦ 
$40 ᒥᓕᐊᓐ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᐃᑦ 
ᖁᓕᖏᓗᐊᖅᑐᓄᑦ ᐅᑭᐅᓄᑦ. ᑖᒃᑯᐊ 
ᓱᕈᖅᐸᓪᓕᐊᔪᓄᑦ ᑭᒃᑯᓕᒫᓄᑦ ᐃᒡᓗᒋᔭᐅᔪᑦ 
ᐊᐅᓚᑕᐅᓂᕐᒧᑦ ᐱᒪᑐᓐᓂᕐᒧᑦ  

ᑮᓇᐅᔭᖃᖅᑎᑦᑎᓂᕐᒥᒃ ᑲᓇᑕᐅᑉ 
ᐃᒡᓗᓕᕆᔨᕐᔪᐊᖏᓐᓂ.  
 
ᑕᒪᓐᓇ ᐊᖏᕈᑎ ᓂᕆᐅᒋᔭᐅᔪᖅ 
ᐊᑎᓕᐅᖅᑕᐅᓛᕐᒪᑦ ᐊᒃᑐᐊᔪᓂᑦ ᐱᒋᐊᕈᑎᒋᓗᒋᑦ 
ᐄᐳᕈᓪ 2019-ᒥ. ᑖᓐᓇ ᐊᖏᕈᑎ 
ᐋᖅᑭᒋᐊᖅᑕᐅᓚᐅᖅᑐᖅ ᐱᓗᐊᖅᑐᒥᒃ ᑕᒡᕗᖓ 
ᓄᓇᕗᒻᒥ ᐊᒃᑐᐊᓗᐊᖅᑐᑦ ᑐᒃᓯᕋᐅᑕᐅᓯᒪᔪᑦ 
ᐃᓗᓕᖏᑦ ᐊᖏᕈᑎ ᐃᑲᔪᖅᑐᖅᑕᐅᓯᒪᔪᑦ ᑲᓇᑕᒥ 
ᐊᒻᒪᓗ ᐱᖁᔭᐅᔪᑦ ᐊᒻᒪᓗ ᓄᓇᕗᒻᒥ 
ᐊᐅᓚᔾᔭᒋᐊᕈᑎᓄᑦ ᐸᕐᓇᐅᑎ ᑲᒪᔾᔪᑕᐅᓗᑎᑦ 
ᐅᑭᐅᓄᑦ ᐱᖓᓱᓄᑦ ᑮᓇᐅᔭᖃᖅᑎᑕᐅᔪᑦ 
ᐊᑐᓕᖅᑎᑦᑎᓂᕐᒧᑦ ᓄᓇᕗᒻᒥ. ᑖᒃᑯᐊ 
ᐃᒡᓗᓕᕆᔨᕐᔪᐊᑦ ᑲᓇᑕᒥᓗ ᐃᒡᓗᓕᕆᔨᕐᔪᐊᑦ 
ᐊᒻᒪᓗ ᐃᒡᓗᓕᕆᔨᕐᔪᐊᑦ ᑲᔪᓯᔪᑦ ᐊᑏ ᓴᓇᓗᑎᒃ 
ᐱᓕᕆᐊᖑᓂᐊᖅᑐᓂᑦ ᑲᔪᓯᑎᑦᑎᓂᕐᒧᑦ  
ᐊᔾᔨᐅᓐᖏᑦᑐᓂᑦ ᑮᓇᐅᔭᓂᑦ ᑲᓇᑕᐅᑉ 
ᐃᒡᓗᓕᕆᓂᕐᒧᑦ ᐃᑲᔫᑎᒃᓴᐃᑦ. ᐃᓗᐊᓂ 
ᐊᐅᓚᔾᔭᒋᐊᕐᓂᐊᖅᑐᑦ 2020-2021 ᐅᑭᐅᖓᓂ.  
ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᑦᑎᐊᓚᐅᖅᑐᑦ ᑖᒃᑯᐊ 
ᑭᖑᕙᖁᓇᒋᑦ ᓴᖅᑭᑎᑦᑎᓗᑎᑦ ᒪᓕᒐᓕᐅᕐᕕᖕᒥ 
ᑖᒃᑯᐊ ᓄᑖᑦ ᐊᖏᕈᑎ ᐊᐅᓚᔾᔭᒋᐊᕈᑎᓄᑦ 
ᐸᕐᓇᐅᑎᓂᓪᓗ.  
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-2021 
ᓇᖕᒥᓂᕆᔭᐅᔪᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ 
ᑖᒃᑯᐊ ᓯᕗᓪᓕᐅᑎᑕᐅᓂᐊᖅᑐᑦ 2018-2019 
ᐅᑭᐅᖓᓂ ᐊᒻᒪᓗᐃ ᓚᐅᑎᓪᓗᒋᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ 
ᐃᒪᓐᓇᐃᒍᓐᓇᖅᑐᑦ ᐊᑕᐅᑦᑎᒃᑯᑦ ᐊᑭᑐᓗᐊᓐᖏᑦᑐᑦ 
ᐃᒡᓗᖃᖅᑎᑦᑎᓂᖅ ᐃᓄᖕᓄᓪᓗ ᓇᖕᒥᓂᕆᔭᐅᔪᓂᑦ 
ᓄᓇ ᐃᓚᒋᓪᓗᒋᑦ ᑖᒃᑯᐊ ᐱᕕᒃᓴᐃᑦ P-3 ᑭᒃᑯᓕᒫᓄᑦ 
ᐃᒡᓗᐃᑦ ᐃᓚᒌᓪᓗᑎᒃ ᐱᕕᒃᓴᐃᑦ. ᑖᒃᑯᐊᓕ 
ᐃᒡᓗᓕᕆᔨᕐᔪᐊᑦ ᐃᓂᖅᓯᒪᓐᖏᑦᑐᑦ 2019-2022 
ᓇᒻᒥᓂᖅ ᐊᐅᓚᑕᐅᔪᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᔪᑦ 
ᑖᒃᑯᐊ ᑯᐊᐳᕇᓴᓐᑯᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑭᒃᓯᑦᑎᐊᕐᓗᑎᑦ ᐱᐅᓂᖅᓴᓂᒃ ᑐᑭᓯᒍᑎᒃᓴᓂᑦ 
ᐊᒥᖅᑳᕈᑕᐅᓗᑎᒃ ᐅᑭᐅᖓᓂᒃ 2018-2019 ᑭᓯᐊᓂ 
ᓱᓕ ᐱᓕᕆᖃᑎᒌᑦᑎᐊᕐᓗᑎᑦ ᐱᒋᐊᖃᖅᐸᑦ 2019-
2021 ᐊᑭᑐᓗᐊᓐᖏᑦᑐᓂᑦ ᐃᒡᓗᖃᖅᑎᑦᑎᓂᕐᒥ 
ᐱᕙᓪᓕᐊᑎᑦᑎᓂᕐᒥᒃ ᐱᔾᔪᑎᐅᔪᓂᑦ ᑐᑭᓯᒍᓗᒍ 
ᓇᓗᓇᐃᖅᑕᐅᓂᖏᑦ ᐊᑕᐅᑦᑎᒃᑯᑦ. ᑖᒃᑯᐊ ᑲᑎᒪᔨᕋᓛᑦ 
ᓂᕆᐅᑦᑎᐊᖅᑐᑦ ᑕᑯᔪᒪᓂᕐᒥᒃ 
ᓇᐅᑦᑎᖅᑐᖅᑕᐅᓂᐊᕐᓂᖏᓐᓂᑦ ᐊᐅᓚᓂᕆᓂᐊᖅᑕᖏᑦ 
ᑕᒪᑦᓱᒧᖓ.  
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓂᖅᓯᓯᒪᓐᖏᑦᑐᑦ 
2019-2022 ᓇᖕᒥᓂᕆᔭᐅᔪᓄᑦ ᐸᕐᓇᐅᑏᑦ  

ᐊᐅᓚᑕᐅᔪᓄᑦ ᓇᓗᓇᐃᖅᓯᓯᒪᔪᑦ 
ᓯᕗᓪᓕᐅᑎᑦᑎᓂᕐᒥᒃ ᐅᑭᐅᖑᓂᐊᖅᑐᓄᑦ ᐱᖓᓱᓄᑦ. 
ᐊᒻᒪᓗ ᐃᓂᓪᓚᐃᓗᑎᒃ ᐋᖅᑭᒃᐹᓪᓕᖅᓯᒪᔪᓂᑦ 
ᑎᒥᐅᔪᓄᑦ ᐋᖅᑭᐅᒪᓂᐊᖅᑐᓂᑦ ᕿᑭᖅᑖᓗᖕᒥ. 
ᐊᒻᒪᓗ ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᒥᓂᔅᑕ 
ᑐᑭᓯᓇᑦᑎᐊᖁᓪᓗᒍ ᓇᓗᓇᓐᖏᑦᑐᓂᑦ 
ᐊᑲᐃᓪᓕᐅᕈᑎᓂᑦ ᐋᖅᑭᒃᑕᐅᔭᕆᐊᓖᑦ 
ᐊᐅᓚᔾᔭᒃᑕᐅᓗᑎᑦ ᐊᔾᔨᐅᓐᖏᑦᑐᓂᑦ ᐊᓯᔾᔨᕈᑏᑦ 
ᐸᕐᓇᐅᑕᐅᓗᑎᒃ.  
 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓂᖅᓯᒪᓐᖏᑦᑐᑦ 
2019-2022 ᐊᐅᓚᑕᐅᓂᐊᖅᑐᓄᑦ ᐸᕐᓇᐅᑏᑦ 
ᐅᖃᖅᑐᑦ ᐃᒪᓐᓇ ᑖᒃᑯᐊ ᐋᖅᑭᒃᓱᐃᓗᑎᑦ 
ᐊᔾᔨᐅᓐᖏᑦᑐᓂᑦ ᐱᓇᓱᐊᖅᑕᐅᓗᓂ 
ᓴᓐᖏᑦᑎᕈᑕᐅᓗᑎᒃ ᐊᒃᑐᐊᖃᑎᒌᖕᓂᕐᒥᒃ 
ᓄᓇᓕᖕᓂ ᐃᒡᓗᓕᕆᔩᑦ ᐊᒻᒪᓗ ᐃᓂᓪᓚᐃᓗᑎᒃ 
ᐅᑉᓗᒥᒨᖓᓕᖅᑐᓂᒃ ᐊᒻᒪᓗ  
ᐊᑐᖅᑕᐅᓗᑎᒃ ᐃᓚᓐᓇᕇᒃᑎᐊᕐᓗᑎᒃ 
ᐊᐅᓚᑦᑎᓂᕐᒧᑦ ᐊᖏᕈᑎᒥᒃ ᐊᒻᒪᓗ 
ᐊᑐᓕᖅᑎᑦᑎᓂᖅ ᐊᖏᕈᑎᑦ ᐃᑲᔫᑕᐅᓂᐊᖅᑐᖅ 
ᐅᓪᓗᒥᒧᑦ ᐊᑯᓐᓂᖏᓐᓂ ᐃᒡᓗᓕᕆᔩᑦ ᓄᓇᓕᖕᓂ 
ᐃᒡᓗᓕᕆᔩᑦ. ᑕᒪᓐᓇ ᒪᓕᒐᐃᑦ ᐊᑐᐊᒐᐃᑦ ᐊᒻᒪᓗ 
ᑲᑎᒪᔨᕋᓛᑦ ᓂᕆᐅᑦᑐᑦ ᑖᒃᑯᐊ ᐅᓪᓗᒥᒨᖓᓕᖅᑐᑦ 
ᐸᕐᓇᐅᑕᐅᓪᓚᕆᒃᑐᑦ ᑖᒃᑯᐊ ᐊᖏᕈᑏᑦ 
ᓴᖅᑭᑎᑕᐅᓛᕐᒪᑕ ᒪᓕᒐᓕᐅᕐᕕᖕᒥ. 
 
2004-ᒥ ᐃᓚᒋᔭᐅᔪᖅ ᒪᓕᒐᓕᐅᕐᕕᖕᒥ ᐊᐱᕆᔪᑦ 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑎᑎᖅᑲᑎᒍᑦ 
ᐊᐱᖅᑯᑎᓂᒃ ᐱᓪᓗᒋᑦ ᐃᒡᓗᓕᕆᓂᕐᒧᑦ 
ᐊᑐᖅᑐᐊᖃᑦᑕᖅᑐᓂᑦ ᐊᑭᓕᒃᓴᐃᑦ ᐊᒻᒪᓗ 
ᐃᒡᓗᓕᒋᔭᐅᔪᓄᑦ ᓱᕈᖅᓯᒪᔪᑦ ᓱᕋᒃᑎᒃᓯᒪᔪᑦ, 
ᒐᕙᒪᒃᑯᑦ ᑭᐅᓚᐅᖅᑐᑦ ᓄᕖᕝᕙ 2004 ᐃᒻᒪᖄ 
$6.6 ᒥᓕᐊᓐ ᐊᑭᓕᒃᓴᐅᓚᐅᖅᑐᑦ ᑭᒃᑯᓐᓄᑦ 
ᐃᒡᓗᒋᔭᐅᔪᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᑦ 
ᓄᓇᕗᓕᒫᒥ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2014-
15 ᐊᕐᕌᒍᑕᒫᑦ ᐅᓂᒃᑳᖏᑦ ᓴᖅᑭᑎᑕᐅᓚᐅᖅᑐᑦ 
ᒪᓕᒐᓕᐅᕐᕕᐅᑉ ᐃᓗᐊᓂ ᓄᕖᕝᕙ  5, 2015. 
ᐅᖃᖅᓯᒪᔪᑦ ᐃᒪᓐᓇ ᐅᖓᑖᓄᑦ $27 ᒥᓕᐊᓐ 
ᐊᑐᖅᑐᐊᕐᓂᕐᒧᑦ ᐊᑭᓕᒃᓴᐃᑦ ᐊᑭᓕᑦᓴᕆᔭᐅᔪᑦ 
ᓄᓇᕗᑦ ᐃᒡᓗᓕᕆᔨᕐᔪᐊᖏᓐᓄᑦ 
ᐊᑭᓕᖅᑕᐅᔪᓐᓇᖅᑐᑦ ᓴᓇᔭᐅᓂᕐᒥᒃ ᐃᒻᒪᖄ 60-ᓂᑦ 
ᓄᑖᓂᑦ ᐃᒡᓗᕐᔪᐊᖃᖅᑎᑦᑎᔪᓐᓇᖅᑐᑦ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ 2016-17 ᐊᕐᕌᒍᑕᒫᑦ 
ᓴᖅᑭᑎᑦᑎᓚᐅᖅᑐᑦ ᒪᓕᒐᓕᐅᕐᕕᖕᒥ 
ᓴᖅᑭᑎᑕᐅᓗᑎᑦ ᓯᑏᕝᕙ 19, 2017.  

ᓇᓗᓇᐃᖅᓯᒪᔪᑦ ᑖᒃᑯᐊ ᐅᓄᕐᓂᖏᑦ $30.479 
ᒥᓕᐊᓐ ᐊᑐᖅᑐᐊᕐᓂᕐᒧᑦ ᐊᑐᕐᓂᕐᒧᑦ 
ᐱᔭᐅᖃᑦᑕᖅᑐᑦ ᐊᑭᓕᒃᓴᐃᑦ ᒫᑦᓯ 2017-ᒥ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓂᖅᓯᒪᓐᖏᑦᑐᑦ 
2019-2020 ᐊᐅᓚᑕᐅᓂᕐᒧᑦ ᐸᕐᓇᐅᑎ 
ᐅᖃᖅᓯᒪᔪᑦ ᑖᒃᑯᐊ ᑲᔪᓯᓂᐊᖅᑐᑦ 
ᐱᓕᕆᖃᑎᒋᓗᒋᑦ ᐊᑐᓂ ᓄᓇᓕᖕᓂ ᐃᒡᓗᓕᕆᔩᑦ 
ᓇᓗᓇᐃᔭᑦᑎᐊᕐᓗᒋᑦ ᐃᓗᐃᑦᑐᒥᒃ ᑲᑎᑦᑎᓂᕐᒥᒃ 
ᑕᒪᒃᑯᓂᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᐊᒐᖅ 
ᒪᓕᒃᑕᐅᓗᓂ. ᓯᑏᕝᕙ 2018 ᓄᓇᕗᓕᒫᒥ 
ᑲᑎᑦᑎᓗᑎᒃ ᐅᓄᕐᓂᖏᑦ ᐊᖏᓂᖃᕐᓗᑎᒃ 83 
ᐳᓴᓐ. ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᑕᒪᑦᓱᒧᖓ 
ᐊᐅᓚᓂᕆᓂᐊᖅᑕᖓᓄᑦ. 
 
ᔭᓐᓄᐊᕆ 24, 2013-ᖑᑎᓪᓗᒍ ᒐᕙᒪᒃᑯᑦ 
ᑕᖅᑲᐅᖓ ᐅᖃᔪᒻᒪᑕ ᐊᓯᔾᔩᒻᒪᑕᒎᖅ 
ᐃᓪᓗᒨᖅᑕᐅᖃᑦᑕᓂᐊᖅᑐᓂᑦ ᖁᓕᕇᓂᒃ. ᑖᒃᑯᐊ 
ᐊᑐᓕᔪᓪᓗᑎᒃ ᕖᕝᕗᐊᕆ 1, 2014. ᑐᕌᒐᕆᔪᔭᖓ  
ᑖᒃᑯᐊ ᐋᖅᑭᒋᐊᖅᑕᐅᑎᓪᓗᒋᑦ 
ᐃᓪᓗᒨᖅᑕᐅᖃᑦᑕᖅᑐᑦ ᖃᑦᑎᐅᓂᖏᑦ 
ᐲᔭᐃᒐᓱᓐᓂᐅᔪᔪᖅ 
ᐃᖅᑲᓇᐃᔭᕈᒪᓐᖏᔾᔪᑎᐅᖃᑦᑕᑐᓂᒃ. ᑭᓯᐊᓂᓕ 
ᑖᓐᓇ ᖃᓄᑎᒋ ᑕᒪᑐᒥᖓ ᐊᓯᔾᔩᓯᒪᒻᒪᖔᖅ 
ᓇᓗᓇᖅᑯᖅ ᓱᓕ. ᑲᑎᒪᔨᕋᓛᑦ ᑕᑯᒪᑕ, ᑖᓐᓇ 
ᐱᓕᕆᐊᖑᒋᐊᓕᒃ ᓈᓴᐅᑎᓕᒃ 12 ᑕᕝᕙᓂ 
ᐃᓪᓗᓕᕆᓂᕐᒧᑦ ᐸᕐᓇᐅᑎᓂ. ᐊᑐᓕᖅᑎᑕᐅᓂᖓᑕ 
ᐸᕐᓇᐅᑎᖓᓄᑦ ᒐᕙᒪᒃᑯᑦ ᓯᕗᓂᑐᖃᑦᑎᓐᓄᑦ 
ᐃᓪᓗᓕᕆᓂᕐᒧᑦ ᐊᖏᕐᕋᖃᓐᖏᑦᑐᒧᓪᓗ 
ᐸᕐᓇᐅᑎᖓᓂᒃ ᓇᓗᓇᐃᖅᓯᓯᒪᖕᒪᑦ 
ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᖃᑦᑕᓂᐊᖅᑐᑦ 
ᐊᐅᓚᑦᑎᐊᖅᑐᒥᓂᕐᓂᒃ ᐱᔾᔪᑎᖃᖅᑐᓂᑦ 
ᐃᑲᔪᖅᑕᐅᔪᓂᒃ ᐃᓪᓗᖃᖅᑎᑕᐅᔪᓂᑦ 
ᐃᓪᓗᒨᕆᐊᓕᖏᑦ ᐋᖅᑭᑦᑕᐅᓯᒪᑎᓪᓗᒋᑦ 
ᑮᓇᐅᔾᔭᔅᓵᖏᓐᓄᑦ. 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 2016-17 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ 
ᒪᓕᒐᓕᐅᕐᕕᒨᖅᑕᐅᔪᔪᑦ ᓯᑏᕝᕙ 19, 2017-
ᖑᑎᓪᓗᒍ. ᐅᖃᖅᓯᒪᒻᒪᑕ 2%-ᑐᐃᓐᓇᖏᑦ 
ᑕᖅᑲᒃᑯᓇᓐᖓᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᖃᖅᑐᐃᑦ 
$100,000-ᓂᑦ ᑮᓇᐅᔾᔭᔅᓴᕙᑦᑐᑦ ᐊᕐᕌᒍᑕᒫᑦ. 
ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐸᕐᓇᐅᑎᓕᐊᖑᓯᒪᔪᖅ 
ᐃᓪᓗᓕᕆᓂᕐᒧᑦ ᓇᓗᓇᐃᖅᓯᓯᒪᒻᒪᑦ ᐃᓚᖓ 
ᐱᒋᐊᖅᑕᐅᒋᐊᓕᒃ ᕿᒥᕐᕈᖃᑦᑕᕐᓂᖅ ᐃᓪᓗᒨᕋᔅᓴᓂᒃ 
ᐊᓯᔾᔨᖅᑕᓐᖏᑦᑐᓂᑦ ᐊᑭᓖᑎᑦᑎᖃᑦᑕᕐᓗᑎᒃ 
ᑮᓇᐅᔾᔭᔅᓴᓛᖑᔪᓄᑦ ᑕᐃᒃᑯᓄᖓ ᐃᓱᖓᓂᒃ  

ᐊᑭᓖᒋᐊᖃᖃᑦᑕᖅᑐᓄᑦ ᑕᖅᑭᑕᒫᑦ. ᑲᑎᒪᔨᕋᓛᑦ 
ᑕᒪᑐᒥᖓ ᐱᕙᓪᓕᐊᔭᐅᓂᖓᓂᑦ 
ᕿᒥᕐᕈᐊᑦᑕᓂᐊᕐᒥᔪᑦ. 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓯᕗᓂᑐᖃᑦᑎᓐᓄᑦ 
ᐊᖏᕐᕋᖃᖅᑎᑦᑎᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᕐᒧᑦ 
ᐸᕐᓇᐅᑎᖓ ᐅᖃᖅᓯᒪᒻᒪᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᓄᑖᓂᑦ ᐃᖅᑲᓇᐃᔭᖅᑎᓂᑦ 
ᐊᖏᕐᕋᑖᖅᑎᑦᑎᑲᐃᓐᓇᖃᑦᑕᕐᓗᑎᑦ ᑕᐃᑯᖓ 
ᓄᓇᑖᓪᓚᕆᓚᐅᓐᖏᓐᓂᖏᓐᓂ. ᑕᐃᒃᑯᐊᓗ 
ᐃᖅᑲᓇᐃᔭᓕᖅᑎᓪᓗᒋᑦ ᓇᒻᒥᓂᖅ ᐱᒋᔭᐅᔪᓄᑦ 
ᐊᐅᓪᓛᖃᑦᑕᖁᔭᐅᓪᓗᑎᑦ ᐅᕝᕙᓘᓐᓃᑦ 
ᐊᑐᖅᑐᐊᖏᓐᓇᖁᔭᐅᓐᖏᓪᓗᑎᒃ ᒐᕙᒪᒃᑯᑦ 
ᐃᓪᓗᖁᑎᖏᓐᓂᑦ. ᐃᓪᓗᓕᕆᔨᕐᔪᐊᒃᑯᑦ 
ᑎᑎᕋᕆᐊᓐᖓᐅᑎᖏᑦ 2019-2020 ᐱᓕᕆᐊᔅᓴᓄᑦ 
ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ ᒐᕙᒪᒃᑯᑦ  
ᐊᖏᕐᕋᖃᖅᑎᑦᑎᓂᖓ ᐊᑐᐊᒐᖓ 
ᐊᖏᕐᕋᖃᖅᑎᑎᔾᔪᑎᖓ ᐊᑐᐊᒐᖓ 
ᕿᒥᕐᕈᔭᐅᓐᓂᕐᖓᑦ 2018-2019-ᖑᑎᓪᓗᒍ. ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ 
ᐃᓪᓗᓕᕆᔨᕐᔪᐊᒃᑯᓪᓗ ᑲᑐᔾᔨᓗᑎᒃ ᐱᓕᕆᐊᔅᓴᓂᒃ 
ᓴᖅᑮᒐᔭᖅᑐᐃᒡᒎᖅ ᓴᖅᑭᖅᑐᓂᑦ ᑕᕝᕙᓐᖓᑦ 
ᕿᒥᕐᕈᔭᐅᓂᕆᓚᐅᖅᑕᖓᓂᑦ.  
 
ᕿᒥᕐᕈᓗᑎᒃ ᓯᕗᓪᓕᐅᑎᑦᑎᓂᐅᖃᑦᑕᖅᑐᓂᑦ 
ᐃᓪᓗᑖᖅᑎᑕᐅᖃᑦᑕᖅᑐᓂᑦ ᑖᒃᑯᐊᓗ ᓄᑖᕐᒥᒃ 
ᓄᑖᕈᕆᐊᖅᓯᒪᔪᒥᒃ ᐊᑐᐊᒐᒥᒃ ᓴᖅᑮᓛᕐᓗᑎᒃ 
2019-ᖑᓕᖅᑲᑦ. ᐃᓪᓗᓕᕆᔨᕐᔪᐊᒃᑯᑦ 2018-2021 
ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ 
ᐃᓚᖓᒍᑦ ᓯᕗᓪᓕᐅᑎᑕᐅᓂᐊᖅᑐᑦ 2018-19-ᒥ 
ᓯᕗᓪᓕᐅᑎᑕᐅᓂᐊᖅᑐᒥᓂᖅ ᑕᒪᓐᓇᐅᓂᕐᖓᑦ 
ᑲᔪᓯᓗᑎᒃ ᓇᓗᓇᐃᖅᑐᐃᓗᑎᒃ 
ᐊᑐᖅᑕᐅᕙᓐᖏᑦᑐᓂᑦ ᐊᖏᕐᕋᔅᓴᓂᒃ ᓄᓇᓕᓐᓂ 
ᐃᓪᓗᓕᕆᔨᒃᑯᑎᒍᑦ ᐃᖅᑲᓇᐃᔭᖅᑐᓄᓪᓘᓐᓃᑦ 
ᐊᖏᕐᕋᖅᓵᖑᕈᓐᓇᕆᐊᖏᑕ. ᐊᔪᕐᓇᓐᖏᒐᐃᑉᐸᓪᓗ 
ᓴᓇᔭᐅᒋᐊᒃᑲᓐᓂᖃᑦᑕᕐᓗᑎᒃ. ᐃᓪᓗᓕᕆᔨᕐᔪᐊᒃᑯᑦ 
ᑎᑎᕋᕆᐊᓐᖓᐅᑎᖏᑦ 2019-2022-ᒧᑦ 
ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᖅ 
ᑕᒪᑐᒥᖓᒎᖅ ᑕᐃᒫᒃ ᐱᓕᕆᓗᑎᑦ ᑲᔪᓯᓯᒪᔪᖅ. 
ᐊᒻᒪᓗ ᑎᓴᒪᒻᒪᕆᖕᓂᒃ ᒐᕙᒪᒃᑯᑦ 
ᐃᓪᓗᖁᑎᔅᓴᖏᓐᓂᑦ ᓴᓇᒋᐊᖅᑕᐅᔪᖃᖅᑐᒥᓂᖅ 
ᐃᓪᓗᓕᕆᔨᒃᑯᓐᓄᑦ ᑐᓂᔭᐅᓪᓗᑎᑦ. 
 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑮᓇᐅᔭᔅᓴᕆᓂᐊᖅᑕᖏᑦ ᓇᒻᒥᓂᖅ 
ᐊᖏᕐᕋᖃᖅᑎᑦᓂᕐᒧᑦ ᑕᐃᑰᓇ ᐊᑭᑐᔪᖅᑐᕈᑎᔅᓴᑎᒍᑦ 
ᐱᖃᑦᑕᖅᑕᖏᑦ, ᐃᓪᓗᓕᕆᔨᕐᔪᐊᒃᑯᑦ 2019-2020 
ᐊᑭᑐᔪᖅᑐᕈᑎᔅᓴᖏᑦ ᒥᔅᓴᐅᓯᔭᐅᓯᒪᔪᑦ 
ᐊᖏᖅᑕᐅᔪᔪᑦ ᒪᓕᒐᓕᐅᕐᕕᒻᒥ ᒫᓐᓇ 
ᐅᑭᐊᔅᓵᖑᓚᐅᖅᑐᖅ 2018 ᐃᔅᓯᕙᓂᖃᖅᑎᓪᓗᒋᑦ 
ᐃᓚᖃᓚᐅᖅᑐᑦ $4.616 ᒥᓕᐊᓐ ᑮᓇᐅᔭᓂᑦ 
ᓇᒻᒥᓂᖅ ᐊᖏᕐᕋᖅᑖᕋᓱᐊᖅᑐᓕᕆᔾᔪᑎᔅᓴᓂᒃ.  
ᐃᓪᓗᓕᕆᔨᕐᔪᐊᒃᑯᑦ 2018-2021 ᐱᓕᕆᐊᔅᓴᓄᑦ 
ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ ᓇᒻᒥᓂᖅ 
ᐊᖏᕐᕋᖃᖅᑎᑦᑎᓂᕐᒥᒃ ᐱᓕᕆᔾᔪᑎᖏᓐᓂᑦ 
ᕿᒥᕐᕈᓂᐊᕐᓂᕐᖓᑕ ᕿᒥᕐᕈᓂᕐᖓᑕ. ᑭᓯᐊᓂᓕ 
ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕌᖏᑦ 2019-2022-ᒧᑦ 
ᐱᓕᕆᐊᔅᓴᓄᑦ ᐸᕐᓇᐅᑎᖓ 
ᓇᓗᓇᐃᖅᓯᓯᒪᑦᑎᐊᓐᖏᒻᒥᔪᖅ ᑖᓐᓇ ᕿᒥᕐᕈᓂᖅ 
ᐱᔭᕇᖅᑕᐅᓂᕐᒪᖔᖅ. 
 
ᐃᓪᓗᓕᕆᔨᕐᔪᐊᒃᑯᑦ 2016-17 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᓕᐊᒥᓂᖏᑦ ᑕᕝᕙᓂ ᐊᑖᓂ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐱᖁᔭᖓᒍᑦ ᒪᓕᒐᓕᐅᕐᕕᒻᒧᑦ 
ᓴᖅᑭᖅᑕᐅᔪᔪᑦ ᓯᑏᕝᕙ 29, 2017-ᖑᑎᓪᓗᒍ. 
ᑕᐃᒃᑯᐊᓗ 2017-18 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒨᓚᐅᓐᖏᑦᑐᑦ ᓱᓕ.  
2018-19 ᒥᓂᔅᑕᐅᑉ ᑎᑎᖅᑲᖏᑦ ᑭᓱᓂᑦ 
ᓂᕆᐅᒋᔭᖃᕐᒪᖔᑕ ᑲᑎᒪᔨᖏᓐᓄᑦ 
ᐃᔅᓯᕙᐅᑕᖓᓄᑦ ᑲᑎᒪᔨᖏᑕ 
ᐃᓪᓗᓕᕆᔨᕐᔪᐊᒃᑯᓐᓄᑦ ᒪᓕᒐᓕᐅᕐᕕᒻᒧᑦ 
ᓴᖅᑭᖅᑕᐅᔪᔪᖅ ᔫᓂ 14, 2018-ᖑᑎᓪᓗᒍ. 
ᑭᐅᔾᔪᑎᐅᔪᖅ ᑖᔅᓱᒧᖓ ᑎᑎᖅᑲᕐᒧᑦ ᓂᕆᐅᓐᓂᕐᒧᑦ 
ᑎᑎᖅᑲᕐᒧᑦ ᓴᖅᑭᖅᑕᐅᔪᒻᒥᔪᖅ ᓄᕖᕝᕙ 8, 2018-
ᖑᑎᓪᓗᒍ. ᑖᓐᓇ ᖃᓄᖅ ᒥᓂᔅᑕ 
ᓂᕆᐅᕝᕕᖃᕐᒪᖔᖅ ᑎᑎᖅᑲᖅ ᓇᓗᓇᐃᖅᓯᓯᒪᔪᖅ 
ᐃᓪᓗᓕᕆᔨᕐᔪᐊᒃᑯᒡᒎᖅ ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᓐᖑᓱᑦᑐᑦ ᓂᐅᕕᐊᖑᔪᓕᒫᓂᑦ 
ᑳᓐᑐᕋᒃᑦ-ᑕᐅᔪᓕᒫᓂᓪᓗ ᐊᑐᖅᑐᐊᕐᓂᓕᒫᓂᓪᓗ. 
ᐃᓪᓗᓕᕆᔨᕐᔪᐊᒃᑯᑦ 2016-17 ᐅᓂᒃᑳᓕᐊᒥᓂᖏᑦ, 
ᐱᔾᔪᑎᖃᖅᑐᑦ ᑳᓐᑐᕌᒃᑦ-ᓯᖃᑦᑕᖅᑕᒥᓂᖏᓐᓂᒃ 
ᓂᐅᕕᐊᕆᖃᑦᑕᖅᑕᒥᓂᖏᓐᓂᓪᓗ 
ᐊᑐᖅᑐᐊᖃᑦᑕᖅᑕᒥᓂᖏᓐᓂᓪᓗ 
ᒪᓕᒐᓕᐅᕐᕕᒻᒨᖅᑕᐅᔪᔪᑦ ᓄᕖᕝᕙ 8, 2018-
ᖑᑎᓪᓗᒍ. ᑕᐃᒃᑯᐊᓕ 2017-2018 
ᐊᕐᕌᒍᒫᖅᓯᐅᑏᑦ ᐅᓂᒃᑳᓕᐊᒥᓃᑦ 
ᒪᓕᒐᓕᐅᕐᕕᒻᒨᖅᑕᐅᓚᐅᓐᖏᑦᑐᑦ ᓱᓕ. 
 
ᐃᔅᓯᕙᐅᑖᖅ, ᑕᕝᕙ ᒪᑐᐃᖅᓯᒍᑎᒃᑲ ᐃᓱᓕᑉᐳᑦ 
ᐱᓪᓗᒋᑦ ᑐᔅᓯᕌᖑᔪᑦ 2019-2020  

ᑮᓇᐅᔭᖅᑐᕈᑎᔅᓴᑦ ᐊᒻᒪᓗ 2019-2022 
ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᖅᑭᓰ 
ᒪᑉᐱᖅᑐᒐᖏᑎᒍᑦ ᕿᒥᕐᕈᒋᐊᓚᐅᓐᖏᓐᓂᑦᑎᓐᓂ? 
ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ 
ᒥᓂᔅᑕ ᐅᓐᓄᒃᑯᓪᓗ ᐃᖅᑲᓇᐃᔭᖅᑎᑎᑦ.  
 
ᑕᕝᕙᓂ ᑐᓴᕐᓂᕆᔭᓐᓂ ᑐᓴᓵᕋᒪ ᑖᒃᑯᐊ 
ᐃᑲᔪᖅᑐᒃᑲᓐᓂᕐᓂᐊᕋᑦᑎᒍᒎᖅ ᐃᓐᓇᖅᐳᑦ. ᑖᒃᑯᐊᓗ 
ᓂᓪᓕᐊᔾᔪᑎᒋᓇᓱᐃᓐᓇᐅᔭᕋᒃᑭᑦ ᐃᓐᓇᖅᐳᑦ 
ᐱᔾᔪᑎᒋᓪᓗᒋᑦ. ᑕᐃᒪ ᓄᓇᕘᖃᓐᖏᑦᑎᓪᓗᑕ  
ᐃᒡᓗᖃᓐᖏᑦᑎᓪᓗᑕ ᐱᕈᖅᓯᒪᖕᒪᑕ ᑕᒫᓂ ᓄᓇᒥ, 
ᐃᒡᓗᕕᒐᕐᓂ, ᑐᐱᕐᓂᒃ ᑕᐃᒪᓐᓇ. ᑕᕝᕘᓇ ᑖᓐᓇ  
ᐊᑏ ᑖᒃᑯᐊ ᐃᓐᓇᖁᑎᕗᑦ 
ᐊᒃᓱᕈᐊᕇᓐᓇᕐᓂᐊᖅᐸᕗᑦ.  
 
ᑖᒃᑯᐊ ᑕᑯᓇᔭᕈᑦᑎᒍᑦ ᑮᓇᐅᔭᖅᑑᑎᕆᔪᒪᔭᓯ ᑕᒫᑕ 
ᐊᕐᕌᒍᕆᔭᑦᑎᓐᓂ ᐅᓇ ᐅᓇ 
ᐃᖅᑲᐅᒪᖁᑦᑎᐊᒻᒪᕆᑉᐸᕋ ᐃᓐᓇᖅ ᐊᑕᐅᓯᖅ 
ᖁᔭᓕᔭᕌᖓᒥᒃ, ᐃᓱᖃᓐᖏᑦᑐᒥᒃ ᖁᔭᓕᓲᖑᖕᒪᑕ. 
ᑖᒃᑯᓇᓐᖓᓪᓘᓐᓃᑦ ᑮᓇᐅᔭᖅᑑᑎᕆᔪᒪᔭᔅᓯᖕᓂ 
ᐊᑭᑐᔫᑎᓂᒃ, ᐊᖏᓂᖅᓴᐅᓲᖑᖕᒪᑦ ᖁᔭᓕᔭᖓ 
ᐃᑲᔪᖅᑕᐅᔭᕌᖓᒥᒃ. ᑖᓐᓇ ᑕᐃᒪ ᑐᓴᕐᓂᕆᕋᑖᕋᒃᑯ, 
ᐄ, ᑖᒃᑯᐊᒎᖅ ᐃᓐᓇᖅᐳᑦᑕᐅᖅ 
ᐃᓱᒪᒋᔭᐅᓂᐊᖅᑐᐃᑦ.  
 
ᐊᒻᒪ ᑕᕝᕙ ᐅᓇ ᐃᓱᒪᒋᖁᓂᐊᕐᒥᔭᕋ ᑕᒪᒃᑯᐊ 
ᓄᓇᓖᑦ ᐃᓐᓇᕐᓄᑦ ᐃᒡᓗᒃᑕᖃᓐᖏᑦᑐᐃᑦ 
ᑕᒪᓐᓇᑦᑕᐅᖅ ᑕᐃᒪ ᐃᓱᒪᒃᓴᖅᓯᐅᖁᑕᐅᓂᐊᕐᒥᔭᕋ. 
ᑕᐃᓐᓇ ᓄᓇᒋᔭᕋ ᑖᒃᑯᐊᑦᑕᐅᖅ 
ᐱᔪᒪᖃᑦᑕᕋᓗᐊᕐᒥᖕᒪᑕ ᐃᒡᓗᑖᕐᒥᓗᑎᒃ. ᑖᒃᑯᐊ 
ᐱᑕᖃᓐᖏᑦᑐᐃᑦ ᑕᐃᒪᓐᓇ 
ᐃᑲᔪᖅᓱᖅᑕᐅᒃᑲᓐᓂᕐᓂᐊᕈᑎᒃ, ᐄ, ᑕᕝᕘᓇ ᑕᐃᒪ 
ᖁᔭᓐᓇᒦᒃᑲᓐᓂᕐᓂᐊᕆᕗᖅ ᐊᒃᓱᕈᖅᐸᓚᐅᕐᒪᑕ 
ᐃᓅᓇᓱᒃᖢᑎᒃ.  
 
ᒫᓐᓇᐅᓕᖅᑐᕐᓗ ᑕᒪᒃᑯᐊ 
ᐊᑭᑭᑦᑑᔪᓐᓃᕋᓗᐊᖅᑎᓪᓗᒋᑦ ᑕᒪᒃᑯᐊ 
ᐃᓐᓇᖁᑎᕗᓂᓛᒃ. 
ᓂᓪᓕᐊᔾᔪᑎᒌᓐᓇᕐᓂᐊᕐᓂᕋᓚᐅᖅᓯᒪᒐᒃᑭᑦ. ᓱᓕ  

ᑖᓐᓇ ᑲᔪᓯᑎᒋᓂᐊᖅᐸᕋ ᑕᐃᑯᖓ 
ᐃᓱᓕᓐᓇᓐᓂᓕᒫᓐᓄᑦ ᐅᓇ ᐱᔾᔪᑎᒋᓪᓗᒍᑦᑕᐅᖅ 
ᐃᓐᓇᕐᓂᒃ ᐱᕈᓚᐅᕐᒥᒐᒪ, ᑕᒪᒃᑮᒃ ᐊᒃᓱᕈᖅᖢᑎᒃ 
ᐅᕙᑦᑎᓐᓂᒃ ᑳᒃᑎᑦᑎᑦᑕᐃᓕᒪᓚᐅᖅᑐᐃᑦ 
ᐊᔾᔨᖐᑦᑎᑦᑎᓇᓱᓚᐅᖅᑐᐃᑦ 
ᑲᑐᔾᔨᖃᑎᒌᖃᑦᑕᖁᓚᐅᖅᓯᒪᔮᑎᒍᑦ ᐊᒻᒪᓗ 
ᐃᑲᔪᕋᓱᒍᓐᓇᕌᖓᑦᑕᒎᖅ ᐃᓅᖃᑎᑦᑎᓐᓂ 
ᐃᑲᔪᖅᐸᓪᓗᑕ. ᑖᓐᓇ ᑕᕝᕙ ᐃᓄᐃᑦ ᐃᓕᖅᑯᓯᐊ.  
 
ᑕᑯᓕᖅᖢᒍ ᑕᒪᒃᑯᐊ ᐃᓐᓇᖅᐳᑦ 
ᐅᓄᕈᓐᓃᖅᐸᓪᓕᐊᖕᒪᑕ. ᐊᒻᒪ ᑕᒪᒃᑯᐊ 
ᐃᓐᓇᕈᖅᐸᓪᓕᐊᓂᐊᖅᑐᐃᑦ ᑕᒪᔾᔭᐅᓂᐊᕐᒥᖕᒪᑕ 
ᑖᒃᑯᐊ ᐊᒃᓱᕈᖅᖢᑎᑦᑕᐅᖅ ᑕᐃᒪᓐᓇ 
ᐃᓅᓇᓱᖃᑦᑕᕐᒥᒻᒪᑕ ᐃᓐᓇᖅᓯᐅᑎᑯᓗᖏᓐᓄᑦ 
ᑕᖅᑭᑕᒫᖅᓯᐅᑎᑯᓗᖏᓐᓄᑦ ᐱᓇᔪᖃᑦᑕᖅᑐᐃᑦ. 
ᑕᐃᒪᓐᓇ ᓴᖅᑭᑦᑎᓐᓇᔭᕈᔅᓯ ᑕᒪᓐᓇ ᐃᒡᓗᓕᕆᓂᖅ 
ᓄᓇᕗᒻᒥᑦᑕᐅᖅ ᖃᓄᖅ 
ᐊᔪᕐᓇᖅᑐᖅᓯᐅᖃᑦᑕᕐᒥᒐᑦᑕ, ᐃᓐᓇᐅᓐᖏᑦᑑᒐᓗᐊᑦ 
ᑕᐃᒪᓐᓇᑦᑕᐅᖅ ᐃᒡᓗᑖᕋᓱᒃᖢᑎᒃ ᐊᑯᓂ 
ᐅᑕᖅᑮᖃᑦᑕᕐᒪᑕ.  
 
ᑕᐃᒪᓐᓇ ᑕᕝᕙ ᓴᖅᑭᑦᑎᒃᑲᓐᓂᕈᓐᓇᕈᑎᒃ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᒃᑲᓐᓂᓕᕐᓗᑎᒃ 
ᐃᓐᓇᕐᓂᒃ, ᐄ, ᐊᓕᐊᓇᐃᖑᓂᐊᖅᐳᖅ 
ᐱᔾᔪᑎᒋᓪᓗᒍ ᐃᒡᓗᑭᒃᓴᕐᓂᖅ 
ᐊᖏᕐᕋᖃᑦᑕᓐᖏᑦᑐᐃᓪᓗ ᑕᑯᓪᓗᒋᑦᑕᐅᖅ 
ᓇᒡᓕᖕᓇᖃᑦᑕᕋᓗᐊᕐᒥᖕᒪᑕ ᖃᓄᒃᑲᓐᓂᕐᓗ 
ᐱᔭᕆᐊᒃᓴᖅ ᐃᓛᓐᓂ ᓇᓗᓇᖅᐸᒃᖢᓂ.  
ᐃᑲᔪᕈᒪᒐᓗᐊᖅᖢᒋᓪᓗ ᓇᐅᒃᑯᑐᐃᒃᑯᐊ 
ᐃᑲᔪᓚᐅᕐᓚᒃᑲ? 
 
ᐅᑯᐊᓗ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᕗᖓ 
ᑭᒡᓕᖃᖅᐸᒃᖢᑎᒃ ᑕᒪᓐᓇ ᐃᒡᓗᑎᒃᓴᓂᕐᒧᑦ 
ᐃᒻᒪᖄᑦᑕᐅᖅ ᐃᑲᔫᑎᖃᕈᓐᓇᑦᑎᐊᕋᔭᖅᑐᖅ ᑖᓐᓇ 
ᐃᓐᓇᖅ ᐃᓐᓇᑯᓗᒃ ᑕᖃᓕᖅᐸᑦ ᑖᒃᑯᐊ 
ᕿᑐᕐᖓᖏᑦ ᐊᖏᕐᕋᖃᓐᖏᑦᑐᑦ ᑕᕝᕗᖓᕐᓗᑎᒃ ᐄ, 
ᑕᒪᓐᓇ ᐃᑲᔫᑎᖃᑦᑎᐊᕈᓐᓇᕐᒪᑦ. ᑕᒪᓐᓇᓗ 
ᐊᖏᕐᕋᖃᓐᖏᓐᓂᐅᔪᖅ ᐃᒻᒪᖄ 
ᒥᒃᖠᑎᒋᐊᕌᕐᔪᒍᓐᓇᖅᐸᕗᑦ 
ᐅᖃᐅᓯᕇᓐᓇᖅᐸᒃᖢᑎᒍᑦ ᑕᒪᒃᑯᐊ 
ᓴᖅᑭᔮᓐᖏᒃᖢᑎᑦ ᐊᖏᕐᕋᖃᓐᖏᑦᑐᐃᑦ. 
 
ᐄ, ᐃᓱᒫᓗᑎᒃᑐᐃᑦ ᑲᓐᖑᓱᑦᑐᐃᑦ ᑭᓇᒧᓪᓕ 
ᐃᑲᔪᖅᑕᐅᓂᐊᕋᒪ. ᑕᒪᒃᑯᐊ ᐃᓱᒫᓘᑎᒃᓴᐃᑦ  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓂ ᑕᒪᓐᓇ ᒥᒃᖠᕚᓪᓕᕈᓐᓇᕋᓱᒋᑦᑎᐊᕋᒃᑯ 
ᑕᒪᒃᑯᐊ ᐃᓐᓇᖅᐳᑦ ᓯᕗᓪᓕᐅᑎᑐᐊᕈᑦᑎᒍᑦ 
ᐅᖃᖅᓯᒪᖕᒪᑕ ᑕᒪᒃᑯᐊᒎᖅ ᐃᑲᔪᖅᑕᕗᑦ 
ᐅᖃᓵᖅᐳᖓ ᐊᑕᐅᓯᑯᓗᒃ ᐃᓐᓇᖅ ᖁᔭᓕᒃᐸᑦ ᐄ, 
ᖁᔭᓕᔭᖓ ᐊᑭᖃᔮᓐᖏᑦᑐᖅ ᑖᒃᑯᐊ ᐊᑭᑐᔫᑏᑦ 
ᐊᑐᕈᒪᒐᓗᐊᖅᑎᓪᓗᓯᐅᒃ. ᖁᔭᓕᑎᓪᓗᒍ ᐃᓐᓇᖅ 
ᐆᒻᒪᑎᒧᑦ ᐃᓱᒪᒧᑦ ᖁᔭᓕᔭᐅᓪᓗᓂ ᐊᔾᔨᖃᔮᓐᖏᒻᒪᑦ.  
 
ᑖᓐᓇ ᑕᕝᕙ ᑐᓴᕐᓂᕆᕋᑖᕋᒃᑯ ᑖᒃᑯᐊ ᐃᓐᓇᖅᐳᒡᒎᖅ 
ᐄ, ᐃᓚᐅᑎᑕᐅᑦᑎᐊᕐᓂᐊᖅᑐᐃᑦ ᑕᕝᕙᓂ 
ᐊᑭᑐᔫᑎᓂᑦ ᑮᓇᐅᔭᕐᓂᒃ ᐊᑐᕈᒪᔭᔅᓯᖕᓂ ᑕᒪᑐᒧᖓ 
ᐊᕐᕌᒎᔪᒥᒃ. ᑕᒪᒃᑯᐊᑦᑕᐅᖅ ᐃᒪᓐᓇᖃᐃ 
ᐅᖃᕐᒥᓗᖓᐃ, ᒪᑯᐊᑦᑕᐅᖅ 
ᐊᑯᓐᓂᖅᓱᖅᑑᓂᕋᖅᑕᐅᖅᑰᕐᒥᖕᒪᑕ 
ᒪᒃᑯᒍᓐᓃᖅᖢᑎᓪᓗ ᐃᓐᓇᐅᓐᖏᒃᖢᑎᓪᓗ ᑕᒫᓂ 
ᐊᑯᓐᓂᐊᓃᑦᑐᐃᑦᑕᐅᖅ. ᑖᒃᑯᐊᑦᑕᐅᖅ ᑕᐃᒪ 
ᐃᓱᒪᒋᔭᐅᒃᑲᓐᓂᕆᐊᖃᕐᓂᐊᕐᒥᔪᐃᑦ ᑮᓇᐅᔭᖅ 
ᑕᒪᓐᓇ ᐱᔾᔪᑎᒋᓪᓗᒍ.  
 
ᐃᓚᖏᑦ ᓴᓇᓇᓱᒃᖢᑎᑦᑕᐅᖅ ᐃᒡᓗᒧᑦ ᑕᒪᒃᑯᐊ 
ᐊᑭᓕᖅᓱᐃᔭᕆᐊᖃᖅᖢᑎᓪᓗ ᕿᑐᕐᖓᖏᓐᓂᓪᓗ 
ᓂᕆᑎᑦᑎᔭᕆᐊᖃᖅᖢᑎᒃ ᐃᖅᑲᓇᐃᔭᕋᓗᐊᖅᑎᓪᓗᒋᑦ 
ᑖᓐᓇ ᑮᓇᐅᔭᖓ ᐊᑐᕐᓂᐊᓚᐅᕋᓗᐊᖅᖢᓂᐅᒃ 
ᑕᒪᐃᓐᓂ ᐃᒻᒪᖄ ᐃᒡᓗᒧᑦ ᐊᑐᓕᖃᑦᑕᕐᒪᔾᔪᒃ 
ᑕᒪᒃᑯᐊᑦᑕᐅᖅ ᐃᓱᒪᒋᔭᐅᔾᔫᒥᒋᐊᖃᕋᓱᒋᓪᓗᒋᑦ ᑕᒪᓐᓇ 
ᑮᓇᐅᔭᖅ ᑮᓇᐅᔭᖓᑦ ᑕᐅᑐᑦᑕᐅᔪᓐᓃᕐᓗᓂ ᑖᒃᑯᐊ 
ᐃᖅᑲᓇᐃᔭᕋᓱᖃᑦᑕᕐᒥᔪᐃᑦᑕᐅᖅ ᑕᐃᑯᖓ 
ᐊᑐᓚᐅᖅᓯᒪᔪᒧᑦ ᐃᒻᒪᖄᑦᑕᐅᖅ ᐅᑎᕈᑦᑕ 
ᐊᑑᑎᖃᕈᓐᓇᑦᑎᐊᖅᑐᖅ. ᓴᓇᔪᒪᓂᖅᓴᐅᓕᕐᓂᐊᖅᐳᐃᑦ 
ᐃᖅᑲᓇᐃᔭᕈᒪᓕᕐᓂᖅᓴᐅᓂᐊᖅᐳᐃᑦ ᑕᒪᓐᓇᑦᑕᐅᖅ 
ᑕᐃᒪ ᑕᑯᒋᐊᖅᑕᐅᖁᓇᔭᕋᓗᐊᕆᓪᓗᒍ ᑖᒃᑯᐊ 
ᐃᖅᑲᓇᐃᔭᕋᓱᖃᑦᑕᕐᒥᔪᐃᑦ ᐊᑐᖅᑐᐊᖅᑎᓪᓗᒋᑦ 
ᐃᒡᓗᓕᕆᔨᒃᑯᓐᓂ. 
 

ᑕᐃᒪᓐᓇ ᐅᖃᖅᑎᓪᓗᒋᑦ ᓲᖃᐃᒻᒪᑦ, ᐄ, ᑕᑉᐸᐅᖓ 
ᖁᑦᑎᒃᑐᒧᓐᖓᐅᕙᓪᓕᐊᓪᓗᓂ ᓂᕿ  
ᐊᑭᑦᑐᖅᐸᓪᓕᐊᓲᖑᖕᒪᑕ ᑕᒪᓐᓇᑦᑕᐅᖅ 
ᐊᖑᓇᓲᑎᓂᒃ ᐃᓱᒪᒐᓗᐊᖅᑎᓪᓗᒋᑦ 
ᕿᑐᕐᖓᖏᑦᑕᐅᕉᖅ ᐊᖑᓇᓱᖃᑦᑕᕆᐊᖃᖅ 
ᖁᕕᐊᒋᔭᖃᕌᖓᒥᒃ ᑕᐃᒪᓐᓇ 
ᖁᕕᐊᓱᒃᑎᑦᑎᓇᓱᒃᖢᑎᑦᑕᐅᖅ ᐃᓐᓇᐃᑦ 
ᐱᓲᖑᒻᒥᖕᒪᑕ. ᐊᒻᒪ ᒪᑯᐊ ᐃᓐᓇᐃᑦ 
ᐊᑐᖅᑐᐊᖅᑐᐃᑦ ᐃᓪᓗᓕᕆᔨᒃᑯᓐᓂ 
ᕿᑐᕐᖓᖃᖅᑎᓪᓗᒋᑦ ᑕᐃᒪᓐᓇᑦᑕᐅᖅ ᑕᐃᒪ 
ᐃᓱᒫᓗᖃᑦᑕᖅᑐᒃᓴᐅᒻᒥᖕᒪᑕ 
ᓄᓇᕘᒥᓕᒫᖑᔪᒃᓴᐅᔪᖅ. 
 

ᑕᒪᓐᓇ ᑐᓴᕐᓂᕆᕋᑖᕋᒃᑯ ᑕᐃᒪᓐᓇ ᐅᖃᖅᑎᓪᓗᒍ 
ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊᒎᖅ  

ᐃᓐᓇᖅᐳᑦ ᐃᓚᐅᑎᑕᐅᓂᐊᕐᒪᑕ. ᑖᓐᓇ 
ᑕᕝᕙᑐᐊᑦᑎᐊᖅ ᑖᓐᓇ ᐅᖃᓪᓚᒍᑎᒋᔪᒪᓕᓵᕋᒃᑯ 
ᐅᐸᒃᑕᐅᓚᐅᖅᓯᒪᖕᒥᒐᒪ ᐃᓐᓇᕐᒧᑦ 
ᖃᓄᖅᑑᕋᓱᖃᑦᑕᕐᓂᐊᖅᐳᖓᒎᖅ ᑕᐃᒪᑐᖅ ᑕᕝᕙᓂ 
ᐃᒃᓯᕚᓕᕈᒪ. ᐊᑏᑐᕉᖅ ᑕᐃᒃᑯᐊ ᐃᓐᓇᐃᑦ 
ᓂᓪᓕᕈᓐᓇᓐᖏᓐᓂᖅᓴᐅᔪᐃᑦ 
ᓂᓪᓕᐊᔾᔪᑎᒋᓕᕈᒃᑭᖅᑲᐃ ᐃᒻᒪᖄ 
ᑐᓴᖅᑕᐅᔪᓐᓇᕐᓂᐊᖅᐳᐃᑦ ᐃᓱᒫᓘᑎᒋᔭᖏᑦ.  
ᑕᐃᒪᓐᓇᐃᓕᑎᓪᓗᖓ. 
 
ᑖᓐᓇ ᓱᓕ ᐊᒃᓱᕈᐊᕇᓐᓇᕐᓂᐊᕋ 
ᓂᓪᓕᐊᔾᔪᑎᒋᓂᐊᕋᒃᑭᑦ ᐃᓐᓇᖅᐳᑦ. 
ᐊᑯᓐᓂᖅᓱᖅᑐᖅ ᐊᒻᒪ ᐱᓗᐊᖅᑐᒥᒃ ᒪᒃᑯᒃᑐᑦ. 
ᒪᒃᑯᐊᑦᑕᐅᖅ ᒪᒃᑯᒃᑐᐃᑦᑕᐅᖅ ᐊᒃᓱᕈᖃᑦᑕᕐᒥᕐᒪᑕ, 
ᓲᖃᐃᒻᒪ. ᐃᒡᓗᖃᓐᖏᑎᒡᓗᒋᑦᑕᐅᖅ ᑕᐃᒪᓐᓇ 
ᐊᒃᓱᕈᓐᓇᖅᑐᒧᑦ ᑎᑭᑎᓪᓗᒋᑦ ᐊᐱᕆᔪᒪᒐᓗᐊᖅᖢᓂ 
ᓯᕘᕋᓂᖅᑕᖃᓲᖅ, ᑲᓐᖑᓱᓐᓂᖅᑕᖃᓲᖅ.  
ᐅᕗᓐᖓᕋᓗᐊᕐᒥᒍᒪ ᑕᐃᒪ ᐃᒪᓐᓇ 
ᐅᖃᐅᔾᔭᐅᑐᐃᓐᓇᕐᓂᐊᕆᕗᖃᐃ ᑕᒪᒃᑯᐊᑦᑕᐅ 
ᐃᓱᒪᒃᓴᖅᓯᐅᖁᔭᐅᑦᑎᐊᕐᓂᐊᕐᒥᔭᒃᑲ ᑕᒪᓐᓇ 
ᐊᖏᕐᕋᖃᓐᖏᓐᓂᖅ 
ᐊᒃᓱᕈᐊᑎᔭᕈᑎᒋᔭᕆᐊᖃᕐᒥᒐᑦᑎᒍᑦ. 
 
ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᒪᓕᒐᓕᐅᖅᑎᓐᖑᓚᐅᖅᓯᒪᔪᖓ ᐃᑲᔪᕈᒪᓪᓗᖓ 
ᓂᕈᐊᖅᑕᐅᓯᒪᕝᕕᒋᔭᓐᓂᑦ ᑕᐃᒃᑯᐊᓗ 
ᐊᒃᓱᕈᐊᕆᓂᐊᖅᖢᒋᑦ. ᑕᐃᒪᓐᓇ 
ᐅᖃᑦᑎᑦᑐᓐᓇᓵᕋᕕᖓ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᐅᖃᐅᓯᒃᓴᑦ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐅᑭᐅᖃᖅᑐᒥᒃ 2013 ᑕᐃᒃᑯᐊ ᐊᑐᖅᑐᐊᖅᑐᑦ 
ᐃᒡᓗᓄᑦ ᓴᖅᑭᑕᐅᓚᐅᖅᓯᒪᖕᒪᑕ ᐊᑐᖅᑐᐊᖅᑐᑦ 
ᐱᓕᕆᔪᒪᓂᖅᓴᐅᓂᐊᕐᒪᑕ. ᐃᒡᓗᒥᒃ ᐊᑐᖅᑐᐊᓕᕋᒥᒃ 
2013 ᐃᒡᓗᒧᑦ ᐊᑐᖅᑐᐊᕈᑎᖏᑦ 
ᐳᖅᑐᓯᑳᓪᓚᒃᑐᐊᓘᓚᐅᕐᒪᑕ ᐃᓚᖏᑦ 
ᐊᑭᓕᖅᑐᐃᓕᖅᓱᑎᒃ $1,143 ᑕᖅᑭᖅ ᐊᑕᐅᓯᖅ.  
ᐅᖃᓕᒫᖅᓯᒪᔪᖓ ᑕᓪᓕᒪᒡᒎᖅ ᐅᑭᐅᑦ ᐃᓂᖅᐸᑕ 
ᐃᒡᓗᓕᕆᔨᕐᔪᐊᒃᑯᑦ ᑖᓐᓇ ᐊᑐᖅᑐᐊᕐᓂᖅ 
ᖃᐅᔨᓴᖅᑕᐅᓂᐊᖅᑐᖅ, ᐅᑭᐅᑦ ᑕᓪᓕᒪᑦ ᐃᓂᖅᑐᑦ 
ᖃᐅᔨᓴᖅᑕᐅᓯᒪᓐᖏᑦᑐᖅ ᓱᓕ ᖃᓄᖅ ᑖᓐᓇ 
ᐊᑐᖅᑐᐊᕐᓂᖅ ᐃᒡᓗᓄᑦ ᐃᓕᖅᑯᓯᖃᓕᕐᒪᖔᑦ.  
 
ᐅᕐᓂᒃᑕᐅᖃᑦᑕᖅᓯᒪᔪᖓ ᐃᓄᖕᓄᑦ ᐃᒡᓗᓕᒑᕐᔪᖕᒥ  

ᐊᒻᒪ ᑲᖏᖅᓯᓂᕐᒥᒃ ᐊᑭᑐᓗᐊᓕᕐᒪᒡᒎᖅ ᐃᒡᓗᖓ 
ᐱᓕᕆᔪᒪᒍᓐᓃᖅᑐᑦ. ᑖᓐᓇ 
ᕿᒥᕐᕈᐊᖅᑕᐅᑦᑎᕆᐊᖃᒃᑲᓐᓂᖅᑐᖅ ᖃᓄᖅ 
ᐊᑐᖅᑐᐊᕐᓂᖅ ᐊᑭᓕᖅᑐᐃᓂᖅ ᐃᒡᓗᕐᔪᐊᒥ 
ᓄᓇᕗᓕᒫᒧᑦ ᕿᒥᕐᕈᐊᕐᓂᐊᕐᓂᕋᖅᓯᒪᒻᒪᑕ, ᑖᓐᓇ 
ᓯᕗᓪᓕᖅᐹᖅ ᐅᖃᐅᓯᕋ.  
 
ᐱᖃᑎᐊ ᑲᖏᖅᓯᓂᖅ ᖃᒪᓂᑦᑐᐊᖅᑎᑐᑦ 
ᐅᔭᕋᒃᑕᕆᐊᕐᒧᑦ ᐱᕈᑳᓪᓚᒃᓯᒪᖕᒪᑦ, ᖃᑉᓗᓈᑎᑐᑦ 
ᖃᒪᓂᑦᑐᐊᕐᒥᐅᑕᐅ ᒪᓕᒐᓕᐅᖅᑎᐅᑉ 
ᐅᖃᐅᓯᕇᓐᓇᖃᑦᑕᖓ forced growth ᓱᑲᔪᒥᒃ 
ᐱᕈᑳᓪᓚᒃᑐᖅ. ᐃᒡᓗᑭᒃᓴᓪᓚᒃᑖᓕᕋᑦᑕ ᑲᖏᖅᓯᓂᕐᒥᒃ 
121 ᐃᒡᓗᖃᓐᖏᑦᑐᑦ ᐅᖓᑖᓄᑦ ᐃᓚᖓ 
ᑕᑯᒃᓴᐅᖏᒻᒪ ᐃᒡᓗᖃᓐᖏᑦᑐᑦ.  
 
ᑲᑎᒪᖃᑎᖃᓚᐅᕋᒪ ᖁᐊᖅᓵᓚᐅᖅᑐᖓ 
ᐃᒡᓗᖃᓐᖏᑦᑐᑦ ᑕᑕᑦᑐᖅ ᑲᑎᒪᕝᕕᕗᑦ ᐹᖓ 
ᑕᑖᖅᑐᖅ, ᐊᖑᓂᒃ, ᒪᒃᑯᒃᑐᓂᒃ, ᐊᓈᓇᓂᑦ. ᑖᓐᓇ 
ᐱᔾᔪᑎᒋᓪᓗᒍ ᑐᐊᕕᕆᔭᕋ ᒥᓂᔅᑕᓗ ᐅᖃᓚᐅᕐᒪᑦ 
ᐅᔭᕋᑦᑕᕆᐊᓂᒎᖅ ᐅᓪᓚᖃᑎᖃᕐᓂᐊᕐᒪᑦ ᖃᓄᖅ 
ᐃᒡᓗᒧᑦ ᐃᑲᔪᕈᓐᓇᕐᒪᖔᖏᑦᑕ. ᐄ, 
ᐃᑲᔪᕆᐊᖃᖅᑐᑦ ᐅᔭᕋᒃᑕᕆᐊᑦ ᐱᓕᕆᔩᑦ ᖃᓄᖅ  
ᐃᒡᓗᓕᐅᖅᑕᐅᔪᓐᓇᕐᒪᖔᖏᑦᑕ. 
 
ᐊᒻᒪ ᖃᐅᔨᖃᑦᑕᓕᖅᑐᖓ ᓇᖕᒥᓂᖅ 
ᐃᒡᓗᖁᑎᖃᖅᑐᑦ, ᖃᐅᔨᓚᐅᖅᑐᖓ ᐊᕐᓇᖅ 
ᐅᐃᒡᒐᓱᒃ ᐅᐃᖓ ᐃᓅᔪᓐᓃᖅᑐᕕᓂᖅ 
ᑐᐊᕕᕐᓇᖅᑐᒥᒃ ᐅᒃᑯᐊᖃᓐᖏᑦᑐᖅ.  
 
ᐃᒡᓗᓕᕆᔨᕐᔪᐊᒃᑯᓐᓄᑦ ᑎᑎᕋᖅᓱᖓ ᑕᓚᕗᖅᓱᖓ 
ᐱᓕᕆᐊᕆᔭᐅᖁᓪᓗᒍ.  
ᖃᐅᔨᒋᐊᓕᕐᒥᒐᒪ ᐱᓕᕆᐊᕆᔭᐅᓯᓐᖏᑦᑐᕉᖅ, 
ᐅᐃᒡᒐᓱᒻᒥᒃ ᓇᖕᒥᓂᖅ ᐃᒡᓗᖃᖅᑐᒥᒃ 
ᖃᐅᔨᓕᕆᕗᖓ, ᓇᑎᓕᐅᕋᓱᒃᑐᖅ ᐃᖕᒥᓂᒃ. 
ᐃᒡᓗᓕᕆᔨᕐᔪᐊᒃᑯᓐᓄᑦ ᑐᒃᓯᕋᖅᑐᕕᓂᐊᒐᓗᐊᖅ. 
ᑎᑎᕋᐅᑎᒋᖕᒥᒐᒃᑯᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᓇᖕᒥᓂᖁᑎᖃᕋᕕᑦ ᐃᑲᔪᖅᑕᐅᓚᐅᖅᐲᑦ? 
ᑎᑎᕌᓂᒃᓯᒪᓕᖅᑎᓪᓗᖓ. ᓇᐅᒎᖅ, 
ᓴᖅᑭᓚᐅᓐᖏᑕᐃᓐᓇᑐᒡᒎᖅ ᑖᓐᓇ 
ᑲᖏᖅᓯᓂᕐᒦᑦᑐᖅ.  
 
ᐃᒡᓗᓕᒑᕐᔪᖕᒥ ᐊᒻᒪ ᒥᓂᔅᑕ ᖃᐅᔨᒪᔪᖅ ᐅᐃᒡᒐᓱᒃ  

ᐅᐃᖃᓐᖏᑦᑐᖅ, ᓇᖕᒥᓂᖅ ᐃᒡᓗᖁᑎᖃᖅᑐᖅ 20-
30 ᐅᖓᑖᓄ, ᓯᕗᓪᓕᖅᐹᑦᑎᐊᒥᒃ ᑐᐊᕕᕐᓇᖅᑐᒥᒃ 
ᐃᑲᔫᓯᐊᕐᒥᒃ ᑮᓇᐅᔭᕐᒥᒃ ᑐᒃᓯᕋᖅᑐᖅ 
ᐃᒡᓗᓕᕆᔨᕐᔪᐊᒃᑯᓐᓂ ᐊᖏᖅᑕᐅᖅᑳᖅᓱᓂ 
ᑭᖑᓂᐊᒍᑦ ᐋᒡᒑᖅᑕᐅᔪᕉᖅ.  
 

ᑕᒪᒃᑯᐊ ᑕᒪᔾᔭ ᓯᕗᒡᒍᑎᔭᐅᔭᕆᐊᖃᖅᑐᑦ 
ᓇᓗᓇᐃᔭᖅᑕᐅᑦᑎᐊᕆᐊᖃᖅᑐᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ, 
ᐅᖃᐅᓯᒃᓴᖃᒃᑲᓐᓂᕋᓗᐊᖅᑐᖓ ᓇᐃᓈᕋᒃᑯ. 
ᖁᔭᓐᓇᒦᒃ, ᐃᓯᒃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᕼᐅᒋᑦ 
ᐱᓕᕆᔨᑎᓪᓗ.  
 
ᕼᐃᕗᓪᓕᖅᐹᒥᒃ ᖁᕕᐊᕼᐅᒃᐳᖓ 
ᐊᕐᕕᐊᓅᓂᐊᕐᐸᓗᒃᑐᔾᔫᒐᕕᒃ ᑕᐃᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᖏᑦ 
ᑕᑯᔪᒫ’ᓇᓐᓂᐊᕋᓐᓂ ᐱᓕᕆᒡᒍᔪᓂᒃ ᑕᑯᔪᒫᕋᕕᑦ 
ᖃᐅᔨᒪᓂᐊᖅᐳᑎᒃ. ᑕᐃᒃᑯᐊ ᐃᒡᓗᓕᕆᔨᐊᓛᑦ 
ᑕᐃᒃᑯᐊ ᐅᐱᒋᓪᓚᕆᒃᑕᕋᒃᑭᑦ ᐊᕐᕕᐊᒥᐅᑦ 
ᑕᐃᓐᓇᑦᑐᐊᓂᒃ ᐱᓕᕆᔨᖃᕐᒪᑕ, ᐅᐱᓐᓇᓪᓚᕆᒃᑐᑦ 
ᐊᔪᓐᖏᑐᔾᔪᐃᑦ. ᑭᕼᐃᐊᓂ ᑎᑎᕋᕐᕕᐊ ᑕᐃᓐᓇ 
ᑕᑯᔪᒫᑲᑦ ᑎᑎᕋᕐᕕᑕᐅᓗᐊᖏᒻᒪᑦ, 
ᐅᑉᓗᑦᑕᐃᓕᓂᐊᖅᐳᑎᑦ, ᐃᓛᖅᑕᐅᖏᓐᓇᖅᖢᓂ 
ᐃᓛᖅᑕᐅᓚᐅᖢᓂ, ᐃᓛᖅᑐᖅᕼᐃᒪᓗᐊᒧᑦ ᖃᓄᖅ 
ᐊᖏᑎᒋᓚᐅᖅᕼᐃᒪᒐᓗᐊᕐᒪᖔᑦ 
ᕼᐃᕗᓪᓕᖅᐹᖓᓂᒃ ᓇᓗᓇᓕ’ᒪᑦ 
ᖃᐅᔨᒪᓂᐊᖅᐳᑎᑦ.  
 

ᐊᒻᒪ ᑕᐃᒃᑯᐊ ᐊᖓᔪᖅᑳᖃᕐᕕᒃ ᑎᑎᕋᕐᕕᒃ 
ᐃᑲᔪᖅᑐᕐᓇᓪᓚᕆᒻᒪᑕ ᐊᐅᓚᑦᑎᖃᑕᐅᓂᖏ’ᓂᒃ  
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᓂᒃ. ᑕᐃᒃᑯᐊᑦᑕᐅᖅ 
ᑕᑯᔪᒫᓇ’ᓂᐊᕋᓐᓂᒃ ᑕᐃᑲᓂ ᑐᖑᔪᖅᑐᒥ 
ᐃᒡᓗᕐᔪᐊᕐᒥᒐᑦᑎᓐᓂ ᑭᕼᐃᐊᓂ ᑎᑭᕼᐃᒪᓕᖅᐸᑦ 
ᒥᓂᔅᑕ ᑖᕙᓂᐅᕼᐃᐅᓚᖏ’ᓇᒪ. ᐄᑯᓗᐊ 
ᐃᑲᔪᖅᑐᓇᑐᕐᔫᒐᓗᐃᑦ ᐱᓕᕆᐊᕆᑕᕼᐅᒐᖅᕼᐃ 
ᐊᒻᒪ ᐊᐱᖅᑯᕼᐃᒃᕼᐊᖃᕐᓇᕈᒫᓪᓚᕐᓂᐊᕋᑉᑕ 
ᐊᒥᕼᐅᓂᒃ ᐅᖃᐅᕼᐃᒃᕼᐊᖃᕈᓐᓃᖅᖢᖓ 
ᒫᓐᓇᐅᔪᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑐᓐᖓᓱᒋᑦ ᐊᒻᒪ ᐃᖅᑲᓇᐃᔭᖅᑎᑎᓪᓗ. 
ᐅᖃᐅᓯᒃᓴᑐᐃᓐᓇᐅᔪᓂᒃ ᓇᐃᓐᓂᓗᖕᓂᐊᖅᐳᖓ 
ᐅᖃᐅᓯᒻᓂ.  
 
ᑖᒃᑯᐊ ᑲᑎᒃᖢᒍ ᑮᓇᐅᔭᑦ ᑐᒃᓯᕋᖅᑕᓯ 
ᑐᕌᕐᓂᐊᖅᑕᕋᓕ ᑖᒃᑯᐊ ᐃᓱᒪᒋᔭᒃᑯᑦ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓇᔭᕐᒪᑕ ᑕᒪᒃᑯᐊ ᓄᓇᓕᒃ 
ᖃᓄᐃᓕᕐᒪᖔᑦ ᓄᓇᓕᒃ. ᐆᒃᑑᑎᒋᓗᒍ ᖃᒪᓂ’ᑐᐊᖅ, 
ᑕᒪᒃᑯᐊ ᐅᖁᔭᒐᐅᔪᑦ ᐃᓚᖏᑦ ᐊᒻᒪ ᐊᑕᐅᑦᓯᒃᑯᑦ, 
ᑭᖑᓪᓕᖅᐹᖅ ᑕᓪᓕᒪᖑᓚᐅᖅᑐᐃᑦ 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᓄᖕᓄᑐᐃᓐᓇᖅ 
ᐃᒡᓗᖃᓚᐅᕐᒪᑕ ᖃᒪᓂᑦᑐᐊᕐᒧᑦ.  
 
ᖃᒪᓂᑦᑐᐊᖅ ᑐᑉᓯᓗᐊᖏᒻᒪᑦ ᑕᒪᒃᑯᐊ 
ᖃᒪᓂᑦᑐᐊᕐᒥ ᐅᑕᖅᑭᒥᓂᕐᒧᑦ ᐃᓚᓕᐅᑎᓯᒪᖏᒻᒪᑕ 
ᐃᒡᓗᓕᕆᔨᒃᑯᓐᓂᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑕᒃᑯᓂᐊ ᐃᒡᓗᓕᕆᔨᒃᑯᓐᓂᑦ ᐱᓕᕆᖃᑎᖃᕐᓗᑎᒃ 
ᑕᒪᒃᑯᐊ ᐱᕈᖅᐹᓪᓕᕐᓂᐅᑉ ᓄᓇᓕᐅᑉ, ᑕᒪᓐᓇ 
ᑐᐊᕕᕐᓇᖅᑐᒥᒃ ᐱᕈᖅᐹᓪᓕᖅᑐᒥᒃ ᓄᓇᓂᒃ ᑕᒪᒃᑯᐊ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑕᐅᔪᓐᓇᖅᑐᐃᑦ 
ᐊᑐᖅᑐᐊᕈᓐᓇᖅᑐᐃᑦ. ᑖᒃᑯᐊ ᑮᓇᐅᔭᑦ 
ᐱᔪᓐᓇᕋᔭᖅᑕᓯ ᑕᕝᕙᖓ ᐱᔭᐅᓐᖏᒻᒪᑦ. 
ᐃᓱᒪᒋᔭᒃᑯᑦ ᑖᒃᑯᐊ ᐃᒡᓗᑦ ᐊᒥᒐᓚᐅᓐᖏᑉᐸᑕ 
ᖃᒪᓂᑦᑐᐊᕐᒧᑦ ᓴᓇᔭᐅᓗᑎᒃ ᑕᒪᒃᑯᐊ ᑮᓇᐅᔭᑦ 
ᐃᓗᒻᒧᖅᐸᓪᓕᐊᓪᓚᕆᒐᕐᒪᑦ ᒐᕙᒪᒃᑯᓐᓄᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᒪᒃᑯᐊᓗ ᐊᑮᑦᑐᐃᔭᕐᓂᒥᒃ  
ᐱᓕᕆᐊᖃᖅᐸᓪᓕᐊᓗᑎᒃ ᑖᒃᑯᐊ ᓄᑖᓂᒃ ᐃᒡᓗᓂᒃ 
ᑕᑯᓇᔭᖅᐸᑕ ᐊᑐᒐᒃᓴᓂᒃ.  
 
ᑭᓯᐊᓂ ᓂᕆᐅᓐᓂᕋᑦᓯᐊᖅᐳᖓ ᐊᐱᖅᑯᑎᓂᒃ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᑭᐅᖃᑦᑕᕐᓂᐊᖅᑕᓯ 
ᓂᕆᐅᒋᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖃᕈᓐᓃᕋᒪ. ᐊᐱᖅᑯᑎᓐᓄᐊᖏᓐᓂᑉᑎᓐᓂ, 
ᑲᑎᒪᔨᑦ ᓇᓗᓇᐃᖅᓯᒪᓂᐊᖅᐸᕋ ᐃᒃᓯᕙᐅᑕᐅᑉᓗᖓ 
ᐃᓱᒪᓕᐅᖃᑦᑕᕐᓂᐊᕋᒪ ᑕᒪᒃᑯᐊ ᐊᑐᓂ  

ᒪᑉᐱᖅᓯᒪᔪᓂ ᐊᑕᐅᓯᐊᖃᑦᑕᕐᓂᐊᕋᑉᓯ. ᖁᔭᓐᓇᒦᒃ. 
M-3-ᒦᑦᑐᒍᑦ, ᑭᓯᐊᓂ ᑖᒃᑯᐊ ᐃᓗᓕᑯᓘᔭᖏᑦ 
ᒪᑉᐱᒐᖅ 0-IV-1-ᒦᑦᑐᖅ. ᑐᑦᑕᕐᕕᖓᓄᑦ. ᑕᒫᓐᖓᑦ 
ᐱᒋᐊᖅᑐᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᑎᖃᕐᓗᖓ, ᑖᒃᑯᐊ ᐃᓄᖕᓂᒃ 
ᐃᖅᑲᓇᐃᔭᕈᒪᑎᑦᓯᓂᕆᔭᓯ 36%-ᒦᒻᒪᑕ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᓄᖕᓂ 
ᐃᖅᑲᓇᐃᔭᖅᑎᑦᓯᓯᐊᖏᒻᒪᑕ ᑕᒪᓐᓇ ᑐᕌᖅᑕᓯ 
ᑕᒪᒃᑯᐊ ᓇᓗᓇᐃᖅᓯᒪᔪᑦ ᐊᕐᕕᓂᓖᑦ ᐱᖓᓱᓂᒃ 
ᐊᕐᕕᓂᓕᐅᔪᐃᑦ ᐃᓄᖕᓄᑦ, ᐃᓄᖕᓂᐊᖅᖢᑎᒃ 
2019-20 ᐃᓱᖓᓂ. ᓯᕗᓪᓕᕐᒥ ᓱᓇᐅᑯᐊ 
ᓇᓗᓇᐃᖅᓯᒪᔭᓯ ᐃᖅᑲᓇᐃᔮᒃᓴᐃᑦ ᑕᒡᕙᓂ 
ᐊᕐᕌᒎᔪᒥ ᐃᓄᖕᓄᑦ ᐃᓐᓄᒃᑕᐅᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑯᔪᒪᔪᐃᓐᓇᐅᒐᑦᑕᐃᓛᒃ ᐃᓄᓐᓂᒃ 
ᐱᓕᕆᔪᓂᑦ ᓇᒥᑐᐃᓐᓇ ᒐᕙᒪᒃᑯᓕᒫᓂ ᑕᒪᓐᓇ 
ᐱᓕᕆᐊᕇᓐᓇᕋᑦᑎᒍ ᑕᐃᓐᓇᓗ ᑐᕌᖅᑕᕗᑦ 
ᑎᑭᓐᖏᓐᓂᓕᒫᑦᑎᓐᓂᑦ ᓄᖅᑲᐅᑎᔾᔮᖏᑦᑕᕗᑦ. 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᑳᕐᓗᒍ ᐊᐱᖅᑯᑎᒐ. ᑖᒃᑯᐊ ᐃᓄᖕᓂᒃ 
ᐃᖅᑲᓇᐃᔭᖅᑎᑦᓯᓂᕐᒥᒃ ᐸᕐᓇᐅᑎᑦᑎᓐᓂ   
ᓇᓗᓇᐃᖅᓯᒐᑉᓯ ᐊᑕᐅᓯᖅ ᕿᑎᐊᓂ ᐊᐅᓚᑦᑎᔨᒥᒃ, 
ᒪᕐᕉᒃ ᐃᓕᓯᒪᓪᓚᑦᑖᖅᑐᖅᓯᐅᑏᒃ ᐃᖅᑲᓇᐃᔮᒃ 
ᐊᒻᒪᓗ ᒪᕐᕉᒃ ᖃᐅᔨᒪᓂᖃᐸᓗᒃᑐᖅᓯᐅᑏᒃ. 
ᐊᓪᓚᑦᑕᐅᓯᒪᓂᐊᕐᒪᑦ ᑕᖅᑳᓂ ᓈᓚᒃᑐᓄᑦ, 
ᓇᓗᓇᐃᕈᖅᐱᐅᒃ ᑖᒃᑯᐊ ᐃᖅᑲᓇᐃᔮᑦ 
ᖃᓄᐃᑦᑑᒻᒪᖔᑕ ᐊᒻᒪᓗ ᖃᓄᖅ 
ᐃᓐᓄᒃᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑏᓰᕝᕙ 2018 
ᐃᒡᓗᓕᕆᔨᕐᔪᐊᒃᑯᑦ 35-ᓂᒃ ᐃᓐᓄᒃᓯᒪᖏᑦᑐᖃᕐᒪᑦ 
ᐱᓕᕆᐊᖑᔪᓂᑦ ᓄᓇᕗᑦ, ᑖᒃᑯᐊ 17−ᖑᔪᐃᑦ 
35−ᖑᔪᓂᑦ ᐃᓐᓄᒃᑕᐅᔭᕆᐊᓖᑦ ᓇᓗᓇᐃᖅᑐᑦ 
ᓇᐃᑦᑐᓂᒃ ᐃᖅᑲᓇᐃᔭᖅᑐᓄᑦ ᐃᓐᓄᒃᓯᒪᔪᑦ 
ᑕᐃᒪᐃᒃᑐᑦ.  
 
ᑖᒃᑯᐊ 15 ᒫᓐᓇ ᒪᑐᐃᖅᓯᒪᔪᑦ 
ᐃᖅᑲᓇᐃᔭᖅᑐᖅᓯᐅᖅᑐᑦ 8 ᐃᖃᓗᖕᓂ, ᐱᖓᓱᓂ 
ᐊᕐᕕᐊᓂ, ᐊᑕᐅᓯ ᑭᓐᖓᕐᓂ ᐊᒻᒪ ᐱᖓᓱᑦ 
ᐃᖃᓗᒃᑑᑦᓯᐊᒥᒃ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑕᒪᒃᑯᐊ ᐃᖅᑲᓇᐃᔭᓐᖏᑦᑐᑦ ᑕᑕᑎᕋᓱᒃᑲᑦᑎᒍᑦ 
ᐃᓄᖕᓂ ᐃᖅᑲᓇᐃᔭᖅᑎᑦᓯᓇᓱᒃᖢᑕ.  
 
ᐊᖓᔪᖅᑳᖑᓂᖅ ᐃᓂᒋᔭᐃᑦ 
ᐃᒡᓗᓕᕆᔨᕐᔪᐊᒃᑯᑦᑕᐅᖅ ᐃᓄᖕᓂᒃ ᓴᓇᑎᒃᓯᒍᒪᒻᒪᑕ 
13 ᐳᓴᒧᑦ;  ᑖᒃᑯᐊ ᐊᖓᔪᖅᑳᑦ 19 ᐳᓴᖑᓗᑎᒃ 
ᐊᐅᓚᑦᑎᔨᐅᓂᕐᒥ, ᑦ 0-ᒦᑦᑐᐃᑦ ᐊᔪᖏᓐᓂᖅᐹᑦ 
ᖃᐅᔨᒪᔭᑕᐃᑦ, ᑖᒃᑯᐊᓗ 42 ᐳᓴᓐ 
ᖃᐅᔨᒪᔨᑐᐃᓐᓇᕐᓂᑦ ᐊᒻᒪ 92 ᐳᓴᓐ 
ᐊᒥᓲᓛᖑᓪᓗᑎᒃ ᐊᖓᔪᖅᑳᒃᑯᕕᐅᑉ ᑎᑎᕋᕐᕕᖓᓂᒃ 
ᐃᑲᔪᖅᑏᑦ. 
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐊᔭᐅᕈᑎᖃᖅᑎᓪᓗᒋᑦ 
ᒐᕙᒪᓕᕆᔨᒃᑯᑦ ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑎᑦᓯᓂᕐᒥᒃ. (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖃᑖᓄᑦ, ᑖᒃᑯᐊ ᐃᖅᑲᓇᐃᔭᖅᑎᑉᑕ ᐃᒡᓗᖁᑎᖏᑦ 
ᑖᒃᑯᐊ ᑎᑎᕋᓚᐅᖅᑕᒃᑲ ᐊᐱᖅᑯᑏ 
ᐃᒡᓗᓕᕆᔨᕐᔪᐊᒃᑯᓐᓄᑦ 9-ᖑᓚᐅᕐᒪᑕ 51-
ᖑᑎᓪᓗᒋᑦ 9 ᐃᓅᓚᐅᕐᒪᑕ. ᐃᓄᐃᑦ 
ᐃᒡᓗᓕᕆᔨᕐᔪᐊᒃᑯᓐᓃᑦᑐᐃᑦ 17 ᐳᓴᖑᒻᒪᑕ ᐃᓄᐃᑦ  

ᒐᕙᒪᒃᑯᑦ ᐃᒡᓗᖁᑎᖏᓐᓃᑦᑐᑦ.  
 
ᑕᒪᓐᓇ ᐃᓱᒫᓘᑎᒋᖕᒪᖔᒍ ᒥᓂᔅᑕ ᐊᒻᒪ ᖃᓄᖅ 
ᑖᓐᓇ ᐊᓯᔾᔨᖅᐸᓪᓕᐊᒍᒪᓗᒍ 2019-2020 
ᐊᕐᕌᒍᒋᔭᖓᓂ. ᐃᓄᐃᑦ ᐃᖅᑲᓇᐃᔭᖅᑐᐃᑦ 
ᒐᕙᒪᒃᑯᑦ ᐃᒡᓗᖁᑎᖏᓐᓃᒃᑲᓐᓂᕈᓐᓇᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᔭᖏᑦ 
ᒪᓕᒐᓕᐅᖅᑎᐅᑉ ᑕᒪᓐᓇ ᑐᕌᖅᑕᕋᓗᐊᕗᑦ  
ᑭᓯᐊᓂ ᖃᓄᖓᐃ...ᐃᓕᓐᓂᐊᖅᐸᓪᓕᐊᒐᑦᑕ ᐃᓛᒃ 
ᐃᓕᓐᓂᐊᖅᑎᑦᑎᕙᓪᓕᐊᒐᑦᑕ ᐃᓄᓐᓂᒃ ᑖᒃᑯᓂᖓ 
ᑕᑯᔪᒪᔪᐃᓐᓇᐅᓪᓗᑕᓗ ᑖᒃᑯᓄᖓ ᐃᓕᕙᓪᓕᐊᔪᓂᒃ 
ᐃᓄᓐᓂᒃ. ᑖᓐᓇ ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑕ 
ᑭᐅᒍᓐᓇᖅᐸᒍᑦ ᑖᔅᓱᒧᖓ ᑐᒡᓕᕐᒪᑦ, ᐃᒃᓯᕙᐅᑖᖅ. 
ᖃᓄᐃᒃᓴᖏᒃᑯᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐊᐱᖅᑯᑎᒋᔮ ᒫᓐᓇ ᐃᒡᓗᖃᖅᑎᑦᓯᓂᐅᔪᒧᑦ 
ᑐᓂᐅᖅᑲᒐᐅᖃᑦᑕᖅᑐᐃᑦ ᐃᖅᑲᓇᐃᔭᖅᑏᓪᓗ 
ᒐᕙᒪᒃᑯᓐᓂ ᑕᐅᑐᒡᓗᒍ. ᑖᒃᑯᐊ ᕿᑎᐊᓂ 
ᐅᕝᕙᓘᓐᓃᑦ ᖁᕝᕙᓯᒃᑑᑉ ᕿᑎᐊᓃᓐᓂᖅᓴᐅᖕᒪᑕ 
ᐃᓄᐃᑦ ᐃᓚᖏᓐᓂᒃ ᐊᖏᔪᖅᑳᖑᒐᓚᒃᑲᓗᐊᖅᖢᑎᒃ.  
ᑖᒃᑯᐊ ᒪᓕᒃᖢᒋᑦ ᑎᑎᕋᕐᕕᖕᒥ ᓇᔪᖅᑕᐅᔪᐃᑦ 
ᐃᓄᖕᓄᑦ ᐃᖅᑲᓇᐃᔭᕋᔭᖅᑎᓪᓗᒋᑦ. 
 
ᑖᒃᑯᐊ ᓇᓴᐅᑎᕗᑦ ᐃᒡᓗᓕᕆᔨᐊᓛᑦ ᑕᐅᑐᒐᔭᕈᖕᓂ, 
ᐃᓄᖕᓂᒃ ᓴᓇᑎᑦᓯᓂ ᖁᑦᑎᓐᓂᖅᓴᓪᓚᕆᐊᓗᒃ. 
ᑖᓐᓇ ᐊᕐᕕᐊᓃᖔᖅᑐᒃ ᐅᓂᒃᑳᖅᑕᐅᒻᒪ 
ᐃᓄᓗᒃᑖᖑᖕᒪᑕ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᓕᕆᔭᖏᑦ ᑕᐃᑲᓂ ᐊᕐᕕᐊᓂ 31 ᐃᓅᖕᒪᑦ, 
ᑕᐃᒃᑯᐊ ᓈᓴᐅᑏᑦ ᐃᓄᐃᑦ ᐃᖅᑲᓇᐃᔭᕐᓂᑉᑎᓐᓂ 
ᐃᓚᐅᖃᑦᑕᖏᒻᒪᑕ. 

ᑕᒪᒃᑯᐊᓕ ᐃᒡᓗᖃᖅᑎᑦᓯᓂᐅᔪᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᑖᒃᑯᐊ ᑮᓇᐃᔭᓕᕆᔨᒃᑯᓐᓄᑦ 
ᐱᓕᕆᖃᑎᒋᒐᑉᑎᒍᑦ ᑖᒃᑯᐊ ᐃᓄᐃᑦ 
ᐃᒡᓗᖁᑎᑉᑎᓐᓃᑦᑐᐃᑦ ᑖᒃᑯᐊ ᐋᖅᑭᒃᓯᒪᔭᕗᑦ ᒫᓐᓇ. 
ᒥᓂᔅᑕᐅᖃᑎᒌᑦ ᑕᑯᒋᐊᕐᓂᐊᖅᑕᖓ ᖃᓄᖅ ᑖᓐᓇ 
ᐃᓄᖕᓂᑦ ᐃᒡᓗᓂᑦ ᐊᑐᕐᓂᖅᓴᐅᓕᕈᓐᓇᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᕕᐊᓱᒃᑐᖓ ᑮᓇᐅᔭᓕᕆᔨᒃᑯᓐᓂᑦ 
ᐃᖅᑲᓇᐃᔭᖃᑎᖃᕋᔅᓯ ᐃᓄᐃᑦ ᐃᖅᑲᓇᐃᔭᑏᑦ 
ᐃᒡᓗᖁᑎᖏᓐᓃᑦᑐᑦ ᐅᓄᖅᓯᒃᑲᓐᓂᖁᓪᓗᒋᑦ ᐊᒻᒪᓗ 
ᐃᕝᕕᑦ ᐱᒋᐊᖅᑎᓪᓗᒋᑦ ᐅᓄᒃᑲᓐᓂᕈᓐᓇᖅᓯᓂᐊᕐᒪᑕ 
ᐃᓄᐃᑦ ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖅᑎᒋᔭᐅᓐᖏᑦᑐᑦ ᒫᓐᓇ. 
ᐃᒡᓗᑖᕈᓐᓇᖅᓯᒍᑎᒃ ᐅᓄᖅᓯᒃᑲᓐᓂᕋᔭᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᑎᒍᑦ ᑕᒪᓐᓇ 
ᐃᓱᒫᓗᑎᒋᔭᐃᑦ ᐱᓕᕆᐊᕆᓇᓱᖕᓂᐊᖅᐸᕗᑦ. 
ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᖃᐃ ᐊᒻᒪᓗ ᑎᑎᖅᑲᑎᒍᑦ 
ᐊᐱᖅᑯᑎᒋᓚᐅᕐᒥᔭᕋ ᐃᓕᓐᓂᐊᕐᓂᖅ ᐊᒻᒪ 
ᖁᕕᐊᓱᒃᑐᖓᓗ ᐱᖓᓱᑦ ᐃᖅᑲᓇᐃᔭᖅᑏᖅ 
ᐃᓕᓐᓂᐊᕆᐊᖅᓯᒪᖕᒪᑕ ᑭᓯᐊᓂᑦᑕᐅᖅ ᐃᓄᖕᓂ 
ᐃᓕᓐᓂᐊᖅᑐᖃᖏᒻᒪᑦ ᒪᒥᖓᓇᖅᑑᒐᓗᐊᖅ.  
 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ ᐃᓱᒫᓘᑎᖃᖅᐹ 
ᐊᒻᒪ ᐃᓱᒫᓘᑎᖃᕈᓂ ᖃᓄᐃᓕᐅᕐᓂᐊᖅᐸᑦ 2019-
2020-ᒥ ᐅᓄᒃᑲᓐᓂᕐᓂᐊᕐᒪᑕ ᐃᓄᐃᑦ 
ᐃᓕᓐᓂᐊᕆᐊᖅᐸᒃᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑕᑯᔪᒪᓪᓚᕆᒃᑲᑦᑕ ᐃᓄᓐᓂᒃ 
ᑕᒪᒃᑯᓂᖓ ᖁᑦᑎᑦᑐᓄᑦ ᐃᓚᕙᓪᓕᐊᔪᓂᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕋᑦᑕ ᐊᕐᕌᒍᐃᑦ 
ᐊᒡᒋᖅᑐᐃᑦ ᑕᑯᓪᓗᒋᑦ, ᑕᐃᒃᑯᐊ 
ᐃᓕᓐᓂᐊᕆᐊᕈᒪᔪᐃᑦ ᐃᓄᐃᑦ ᐃᖅᑲᓇᐃᔭᖅᑎᕗᑦ 
ᐅᒃᑯᐃᖔᓪᓚᕆᓚᖓᔭᕗᑦ ᑕᒪᔅᓱᒧᖓ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑏᑦ 
ᓄᖅᑲᖓᓚᐅᑲᑦᑎᑕᐅᖃᑦᑕᖅᐸᑦ 
ᐃᓕᓐᓂᐊᕐᓂᐊᖅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᖅ ᐊᐅᓪᓚᑦᑎᑦᓯᓚᐅᖅᓯᒪᒻᒪᖔᑕ 
ᑎᑎᕋᖅᓯᒪᖏᑦᑐᒍᑦ ᑖᓐᓇ ᑐᒡᓕᕋ ᐅᖃᕋᑖᕐᒪᑦ 
ᑕᕝᕙᓂᓗ ᐃᒃᓯᕚᓕᖅᑎᓪᓗᒍ ᖃᐅᓚᐅᖅᓯᒪᖏᒻᒪ 
ᐃᓄᒻᒥᒃ ᐃᓕᓐᓂᐊᕆᐊᖅᓯᒪᔪᒥᒃ, ᖃᓄᖅ  
ᖁᑦᑎᓐᓂᖅᓴᒧᑦ ᐃᓕᔪᒪᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ. ᑖᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 
ᐅᖃᖅᓯᒪᒻᒪᑕ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ 
ᐊᖏᕈᑎᒥᒃ ᐊᑎᓕᐅᕆᓯᒪᓕᖅᑐᑦ ᐃᖅᑲᓇᐃᔭᖅᑏᑦ 
ᒥᔅᓵᓄᑦ ᓲᕐᓗ ᐃᖅᑲᓇᐃᔭᖅᑎᓂᒃ ᕿᓂᕐᓂᐊᕐᓗᑎᑦ 
2019-2020-ᒥ. ᖃᓄᖅ ᑕᒪᓐᓇ  

ᐃᓱᒪᓕᐅᕈᑎᒋᔭᐅᓚᐅᖅᐸ ᐊᒻᒪᓗ ᑭᓱᒥᒃ 
ᐱᔾᔪᑎᖃᖅᖢᒋᑦ ᑕᒪᓐᓇ 
ᐱᓕᕆᐊᖅᑖᕆᔪᒪᓚᐅᖅᐸᐅᒃ ᐊᒻᒪᓗ ᖃᓄᖅ 
ᐃᑲᔫᑕᐅᓂᐊᖅᐸ ᐃᒡᓗᓕᕆᔨᖅᔪᐊᒃᑯᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᔪᓐᓇᕋᔭᖅᐸᒍ ᑖᓐᓇ 
ᐊᐱᖅᑯᑎᒋᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᔪᖅ. ᐄ, ᓱᓕᔪᖅ 
ᒫᓐᓇ ᐊᖏᕈᑎᓂᒃ ᐊᑎᓕᐅᖃᑎᖃᕈᒪᔪᒍᑦ 
ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᓂᓪᓗ 
ᐊᐃᐳᕈᓪᒥ ᑕᐃᒃᑯᐊ ᐱᓐᖑᖅᑎᑕᐅᓛᕐᖓᑕ. 
ᕿᒥᕐᕈᓇᒃᓯᒪᓕᖅᑐᒍᑦ ᒫᓐᓇ ᐃᓐᓄᑦᑕᐅᓯᒪᓐᖏᑦᑐᑦ 
ᖃᔅᓯᐅᒻᒪᖔᑕ ᐊᒻᒪᓗ ᑖᓐᓇᐅᑎᓪᓗᒍ 
ᓯᓚᑦᑐᓴᕐᕕᒃᑯᓄᑦ ᐱᖁᔭᕐᔪᐊᖅ ᐊᒻᒪᓗ 
ᐱᔪᓐᓇᕐᓂᖅᑖᕆᔭᐅᓯᒪᔪᖅ ᐱᖁᔭᕐᔪᐊᖅᑎᒍᑦ ᒫᓐᓇ 
ᑕᒪᒃᑯᐊ ᖃᓄᖅᑑᕈᑎᒋᔭᕗᑦ. ᑕᐃᒃᑯᐊ ᐊᖏᕈᑏᑦ  
ᐋᖅᑭᒋᐊᖅᓯᔾᔪᑕᐅᔪᓐᓇᕐᒪᖔᑕ ᐊᒻᒪᓗ ᑲᒪᒋᔭᐅᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2019−2020-ᒥ ᐃᒡᓗᓕᕆᔨᖅᔪᐊᒃᑯᑦ ᓄᑖᓂᒃ 
ᐃᖅᑲᓇᐃᔭᖅᑎᔅᓴᖅᓯᐅᑎᒧᑦ ᐃᓂᒋᔭᐅᓂᐊᖅᑐᒥ 
ᐃᓱᒪᔅᓴᖅᓯᐅᕈᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᐅᓂᐊᖅᑐᔅᓴᐅᒻᒪᑦ ᑕᐃᓐᓇ ᐃᖅᑲᓇᐃᔮᖅ 
ᐃᒡᓗᓕᕆᔨᖅᔪᐊᒃᑯᑦ ᑕᒫᓂ 123-ᓂᒃ 
ᐃᖅᑲᓇᐃᔭᖅᑏᑦ ᐃᓂᖏᓐᓂᒃ ᐱᓯᒪᒻᒪᑕ. ᓇᓪᓕᐊ 
ᑲᔪᖏᖅᓴᐅᑎᑎᒎᖅᑎᑕᐅᖃᑦᑕᖅᐸᑦ ᐊᕐᕌᒍᑕᒫᖅ 
ᐊᒻᒪᓘᓐᓃᑦ ᐊᑕᐅᓯᐅᖅ ᐱᓕᕆᐊᔅᓴᖃᕋᔭᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᕋ ᑕᒪᒃᑯᓂᖓ 
ᑲᒪᔨᐅᒻᒪᑦ ᐃᖅᑲᓇᐃᔭᖅᑎᓂᒃ ᑯᐊᐳᕇᓴᑯᓐᓂ 
ᑭᐅᔪᓐᓇᕈᓂ ᐱᐅᒐᔭᕋᓗᐊᖅᑐ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᕙᓪᓕᐊᔾᔪᓯᖏᑦᑎᒍᑦ 
ᐱᖓᓱᓂᒃ ᑕᐃᑲᓃᑦᑐᖅᑕᓕᒃ. 
ᐃᖅᑲᓇᐃᔭᖅᑎᖃᖅᑐᒍᑦ ᑕᐃᒃᑯᐊ 400-ᖏᓃᑦᑐᑦ 
ᐃᒡᓗᓕᕆᔨᕋᓛᓄᑦ ᐃᖅᑲᓇᐃᔭᖅᑐᑦ ᑕᐃᒃᑯᓄᖓ  
ᐃᑲᔪᖅᑎᒋᔭᐅᖃᑦᑕᖅᑐᑦ. ᕿᓂᖅᑎᓪᓗᒋᑦ ᒪᑯᐊᓗ 
ᐃᓂᖅᑎᖅᑕᐅᔭᕆᐊᓖᑦ ᐃᖅᑲᓇᐃᔭᖅᑏᑦ 
ᐊᖏᕈᑎᑎᒍᓪᓗ ᐊᑐᕆᐊᓖᑦ. ᐄ, 
ᐃᑲᔪᓪᓚᕆᖃᑦᑕᖅᑕᕗᑦ ᐃᒡᓗᓕᕆᔨᕋᓛᑦ ᐊᒻᒪᓗ 
ᑕᒪᓐᓇ ᐊᑐᖅᖢᑎᒃᑯᑦ ᐱᓕᕆᐊᑦ 
ᑕᐃᒪᐃᑦᑐᓕᕆᖃᑦᑕᕐᓂᖓ ᒪᓕᒃᖢᒍ  

ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ ᑲᒪᒋᔪᓐᓇᖁᓪᓗᒋᑦ 
ᒪᕐᕉᓐᓂᒃ ᐱᖓᓱᓂᓪᓘᓐᓃᑦ 
ᐃᖅᑲᓇᐃᔭᖅᑎᑖᖃᑦᑕᖅᑐᒍᑦ ᐊᕐᕌᒍᑕᒫᖅ.  
 
ᐃᒡᓗᓕᕆᔨᕋᓛᑦ ᐱᔾᔪᑎᒋᓪᓗᒋᑦ ᐃᑲᔪᖅᑕᐅᓂᖏᑦ 
ᐊᖏᓪᓕᕙᓪᓕᐊᑐᐃᓐᓇᕐᒪᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ ᑕᐃᒪᓐᖓᓕᒫᖅ 
ᐱᓕᕆᐊᕆᔭᐅᔪᖅ ᓇᐅᑦᑎᓱᕐᓂᒃᑯᑦ ᖃᐅᔨᓴᐃᓂᒃᑯᑦ 
ᓱᓕᔪᓂᒃ ᕿᓈᔾᔪᔾᔨᓂᒃᑯᑦ ᐱᔭᒃᓴᖃᓪᓚᕆᖃᑦᑕᖅᑐᖅ 
ᐃᖅᑲᓇᐅᔭᖅᑐᓕᕆᓂᖅ ᐱᓕᕆᐊᕆᓪᓚᕆᑦᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ. ᐊᓯᐊᓄᑦ, ᑖᓐᓇ 
ᐅᖃᐅᓯᕆᔭᐅᒐᓚᖅᑲᐅᒻᒪᑦ 2017-ᒥ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᑭᐊᔅᓵᒃᑯᑦ 
ᑲᑎᒪᕐᔪᐊᑎᓪᓗᒋᑦ ᓴᖅᑭᑕᐅᓚᐅᕐᒪᑕ. ᖃᓄᐃᒻᒪᑦ 
ᓱᓕᐅᑯᐊ ᑭᖑᓪᓖᑦ ᓴᖅᑭᑕᐅᓚᐅᓐᖏᓚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ 
ᒪᓕᒐᓕᐅᖅᑎᐅᑉ. ᑭᖑᕙᕈᑎᒋᓯᒪᔭᖓ ᐅᑭᐊᔅᓵᖅ 
ᑕᐃᒪ Cabinet shuffle ᓚᐅᖅᓯᒪᒻᒪᑦ ᐊᒻᒪ 
ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 
ᐅᓂᒃᑳᕆᖃᑦᑕᖅᑕᖏᑦ. ᑖᒃᑯᐊ ᐱᔾᔪᑕᐅᓪᓗᑎᒃ 
ᓴᖅᑭᑎᓯᒪᓐᖏᓇᑦᑎᒍ ᓱᓕ ᐅᓄᖓ ᐃᓪᓗᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᓴᖅᑭᑕᐅᓂᐊᕐᒪᑦ ᐅᑭᐊᔅᓵᖅ ᐊᕐᕌᒍᓕᐅᓇ ᐃᓛᒃ 
ᐅᑭᐅᒃᑯᑦ ᑲᑎᒪᖅᔪᐊᕐᓂᖅ ᓇᑉᐸᕈᕐᒪᑦ. ᖃᓄᐃᒻᒪᑦ 
ᑭᖑᕙᓪᓛᓗᒃᓗᓂ ᓴᖅᑭᑕᐅᓂᐊᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 
ᒪᓕᒐᓕᐅᖅᑎᐅᑉ, ᑕᕝᕗᖓ ᓴᖅᑭᑎᑦᑐᒫᖅᑕᕗᑦ 
ᑖᓐᓇ ᐃᔅᓯᕚᕐᓂᑎᓐᓂ ᑕᕝᕙᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ, ᒫᓐᓇᕈᓘᓚᐅᖅᑐᖅ ᑎᑎᖅᑲᑎᒍᑦ 
ᐊᐱᖅᑯᑎᖃᓚᐅᕋᒪ ᓇᒻᒥᓂ ᐃᒡᓗᓕ 
ᓇᒻᒥᓂᕆᔭᐅᔪᑦ ᐱᔭᐅᔪᑦ ᐊᒻᒪᓗ ᐃᓄᐃᑦ 
ᑕᐃᒃᑯᓂᖓ ᐊᑐᖃᑦᑕᕐᓂᖏᑦ. ᒥᓂᔅᑕ ᐊᐱᕆᔪᒪᔭᕋ 
ᐊᑲᐅᓐᖏᓕᐅᕈᑎᒋᔭᐅᒻᒪᖔᖅ ᐃᓄᐃᑦ ᐃᓚᐅᓂᖏᑦ 
ᓇᒻᒥᓂᖅᑖᕋᓱᑦᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᕋᖅᓯᒪᔪᑎᒍᑦ 
ᐊᐱᖅᑯᑎᒋᓚᐅᖅᑕᖓ ᒪᓕᒐᓕᐅᖅᑎᐅᑉ 21 
ᐅᓪᓗᓂᒃ ᑭᐅᒋᐊᖃᓲᖑᒐᑦᑕ ᐊᒻᒪ 
ᐅᐃᒍᒋᐊᕈᓐᓇᖅᓱᑎᒍ ᑖᒃᑯᐊ ᐊᐱᖅᑯᑕᐅᔪᑦ 
ᑭᐅᖏᓗᐊᕈᑎᒍᓪᓗ ᑕᒪᐅᑦᑎᓛᕐᖓᑕ. ᒫᓐᓇᒧᑦ 
ᑭᐅᔪᓐᓇᓐᖏᑕᕋ ᑖᓐᓇ 21 ᐅᓪᓗᓂᒃ ᐱᑕᖃᕋᑦᑕ 
ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒃᑯᐊ 21 ᐅᓪᓗᑦ ᖃᐅᔨᒪᔭᒃᑲ ᑭᓯᐊᓂ 
ᒪᓕᒋᐊᑐᓐᖏᑦᑑᖅ ᐊᐱᖅᑯᑎᒋᔪᓐᓇᖅᑕᕋ 
ᐊᐱᖅᑯᑎᒋᒃᑲᓐᓂᕈᒪᓪᓗᒍ ᒥᓂᔅᑕ ᐃᓄᐃᑦ 
ᐃᓚᐅᓂᖏᑦ ᓇᒻᒥᓂᖅᑐᑦ ᒥᔅᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᓇᒻᒥᓂᖃᖅᑑᔪᓂᒃ ᐃᑲᔫᑎᒋᖃᑦᑕᖅᑕᕗᑦ 
ᐃᓪᓗᖃᖅᑎᐅᔪᓄᑦ ᐃᓅᒻᒪᖔᖅ ᐃᓅᓐᖏᒻᒪᖔᖅ 
ᑕᐅᑐᖃᑦᑕᓐᖏᓐᓇᑦᑕ. ᐅᕙᓂ ᐱᔪᓐᓇᖅᐹ 
ᐅᕝᕙᓘᓐᓃᑦ ᐱᔪᓐᓇᓐᖏᓚᖅ ᑮᓇᐅᔭᓕᐊᖓᑕ 
ᒥᔅᓵᓄᑦ ᐊᑐᖅᓱᒍ ᑕᐅᑐᒃᓱᒋᑦ ᑕᐃᒪᓐᓇᒪ ᑕᒪᒃᑯᐊ 
ᐃᒡᓗᓕᕆᔨᖅᔪᐊᒃᑯᑦ ᓴᖅᑭᑎᖃᑦᑕᖅᑕᖏᑦ 
ᐱᓕᕆᐊᖏᑦ ᐃᓄᐃᓐᓇᕐᓄᑦ ᑐᕌᖓᖏᒻᒪᑕ 
ᓄᓇᕗᓕᒫᒧᑦ ᑐᕌᖓᒻᒪᑕ ᐃᒡᓗᖃᖅᑎᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᖃᐅᔨᒪᓪᓗᖓ ᓄᓇᕗᒻᒥᐅᓕᒫᓄᑦ ᑐᕌᖓᒻᒪᑕ 
ᐃᓄᑐᐃᓐᓇᓐᖏᑦᑐᓄᑦ  
ᐊᒻᒪᓗ ᓇᒻᒥᓂᖃᖅᑐᓄᑦ ᑐᕌᖓᔪᑦ ᑎᑭᖅᓯᕕᑯᓘᒻᒪᑦ 
ᓇᓗᓇᐃᖅᓯᓪᓗᑎᒃ ᐃᓅᒻᒪᖔᕐᒥ ᐅᕝᕙᓘᓐᓃᑦ ᐋᒡᒐ. 
ᑕᐃᒪᐃᑦᑑᒻᒪᑦ ᓱᒻᒪᑦᑕᐅᑭᐊᖅ ᑕᑕᑎᕆᐊᓖᑦ 
ᑎᑭᖅᓯᕕᑯᓗᖃᖅᐸᑦ ᐃᓅᒻᒪᖔᖅ 
ᐃᓅᓐᖏᒻᒪᖔᓪᓘᓐᓃᑦ ᐊᑑᑎᖃᔾᔮᒐᓂ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓄᐃᑦ ᖃᔅᓯᑦ 
ᐃᓚᐅᒻᒪᖔᖏᑦ ᓇᒻᒥᓂᖃᖅᑐᓄᑦ 
ᖃᐅᔨᒪᔾᔪᑎᒋᓂᐊᖅᑕᕗᑦ ᑕᐃᓐᓇ ᑎᑭᖅᓯᕕᑯᓗᒃ  

ᑕᕝᕙᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓯᑕᒪᒃᑲᓐᓂᕐᓂᑦ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᑖᕐᓂᐊᖅᐸᓗᒻᒪᑕ 
ᑐᑭᓯᐅᒪᑦᓯᐊᕐᓂᕈᒪ. ᑕᐃᒃᑯᐊ ᐱᓕᕆᐊᒃᓴᖅ 
ᓇᓂᒥᐊᕐᓂᐊᕐᒪᖔᑖ  ᑐᑭᓯᔪᐊᖅᐳᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓯᑕᒪᐃᑦ ᐃᖅᑲᓇᐃᔮᒃᓴᐃᑦ 
ᓴᖅᑭᑎᓚᖓᔪᕗᑦ ᐱᖓᓲᓚᖓᓪᓗᑎᒃ ᐊᕐᕕᐊᓂ 
ᑕᐃᓐᓇ ᓯᑕᒪᖓᑦ ᓇᒦᓪᓚᕆᓐᓂᐊᕐᒪᖔᑦ ᓱᓕ 
ᑐᑭᓯᓯᒪᖏᓐᓇᑦᑕ. ᑐᑭᓯᒍᑦᑕ ᖃᐅᔨᑎᑦᑎᒍᒫᕆᕗᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᖁᕕᐊᓇᖁᓂ ᐊᕐᕕᐊᓂ, 
ᐃᓚᒃᑲᓐᓂᕐᓂᐊᕐᓂᖅᐸᑕ ᑕᐃᓐᓇ ᑎᑎᕋᕐᕕᒋᔭᓯ 
ᖁᕕᐊᓇᓗᐊᑯᓂ, ᒪ’ᓈᖅᐸᒃᓯ, ᐊᑏᓗᒃᑲᓐᓂᒥᐊᖅ. 
ᑎᑎᕋᕐᕕᒃ ᐃᓯᕐᔫᒥᔭᖅᑕᕋᒪ ᑕᐃᑯᖓ 
ᑎᑎᕋᕐᕕᒋᔭᑉᑎᓐᓄᑦ ᐊᖓᔪᖅᑳᖃᕐᕕᒻᒧᑦ.  
ᐃᓂᖃᖅᑰᖅᑑᒐᓗᐊᖏᓐᓇ ᐱᓕᕆᔨᒃᑲᓐᓂᕐᒥᒃ ᓱᓕ 
ᐃᓛᖅᑑᓪᓗᐊᖅᑯᕙᒃᓯ. ᐅᖃᐅᓯᒃᓴᒥᐊᖅ.  
 
(ᑐᓵᔨᑎᒍᑦ) ᐅᓇ ᐅᖃᐅᓯᕆᒃ ᑲᓐᓂᓚᐅᖅᑕᕋ ᑖᒃᑯᐊ 
ᐱᓕᕆᐊᕆᓂᐊᖅᑕᓯ ᐸᕐᓇᐅᑎᖏᑦ ᓱᓕ 
ᐋᖅᑭᒋᐊᒃᑲᓐᓂᕆᐊᓕᒃ ᐊᔾᔨᐅᖏᑦᑑᓗᓂ ᒪᕐᕉᒃ 
ᓯᕗᓪᓕᐅᑎᒋᐊᖃᖅᑕᓯ ᐊᑐᓂ ᐊᕕᒃᓯᒪᔪᒥᓂᑦ 
ᐱᓕᕆᕕᓯ. ᐱᐅᓇᔭᖅᑐᖅ ᓇᐃᓪᓕᒋᐊᕈᑎᒃ 
ᒐᕙᒪᒃᑯᓕᒫᓄᑦ ᐊᖏᓂᖅᐹᖑᒻᒪᑦ  

ᑖᓐᓇ ᐸᕐᓇᐅᑎᒃ. ᐅᖃᐅᓯᑐᐃᓐᓇᖅ ᑖᓐᓇ 
ᐱᓕᕆᐊᕆᔭᐅᓗᐊᖅᓯᒪᓪᓗᓂ. 
 
(ᑐᓵᔨᑎᒎᕈᓐᓃᖅᑐᖅ) ᐅᔭᕋᑦᑕᕆᐊᓂᒃ 
ᐱᓕᕆᖃᑎᖃᓐᓂᕐᓂᖅ ᑕᕝᕙᓂ ᐅᖃᖅᓯᒪᒻᒪᑦ 
ᖁᓕᒋᔭᖓᓂ NHT  ᑕᐃᒃᑯᐊ ᐊᒡᓃᑯ ᐄᒍᒃᑯᑦ 
ᐊᖏᖃᑎᖃᕋᓗᐊᕐᒪᑕ ᒐᕙᒪᒃᑯᓪᓗ ᐃᒡᓗᓕᕆᓂᖅ 
ᐅᖃᐅᓯᐅᑉᓗᓂᓗ. ᑕᒪᓐᓇ ᖃᓄᐃᓕᖓᓕᖅᐸ, 
ᖃᑯᒍ ᑐᓴᕐᓇᖅᑐᓂᒃ ᐱᕙᓪᓕᐊᔪᓂᒃ 
ᓂᕆᐅᑦᑑᓗᐊᖅᐱᑕ ᑕᒪᑐᒪ ᐃᓗᐊᓂ? ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᓱᓕ ᐱᓕᕆᖃᑎᒋᔭᕗᑦ 
ᑕᐃᒃᑯᐊ ᐊᒡᓃᑯ ᐄᒍᒃᑯᑦ ᐅᔭᕋᕐᓂᐊᖅᑏᑦ, 
ᐱᓕᕆᖃᑎᒋᔭᕗᑦ ᑲᑐᔾᔨᖃᑎᒋᓪᓗᒋᑦ 
ᓇᒻᒥᓂᖃᕐᓂᕐᒧᑦ ᐃᖅᑲᓇᐃᔭᖅᑎᖏᓪᓗ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓇᓗᓇᐃᖅᓯᒪᔪᖃᖅᐹ ᐋᖅᑭᒃᓯᒪᔪᒥᒃ ᐊᒡᓃᑯ 
ᐄᒍᒃᑯᑦ ᐅᖃᖃᑎᒋᓂᐊᖅᐱᓯᐅᒃ ᐅᖃᐅᓯᕆᔭᕗᑦ  
ᓇᒻᒥᓂᖃᕐᓂᕐᒧᑦ ᐃᒡᓗᕐᔪᐊᓂᑦ ᑮᓇᐅᔭᓂᑦ. 
ᓴᓂᕐᕙᐃᓂᕐᒥᒃ ᑮᓇᐅᔭᖃᓐᖏᓗᐊᕐᒪᑕ ᑭᒃᑯᓕᒫᓂᒃ 
ᐃᒡᓗᖃᖅᑎᑦᑎᓂᖅ ᐊᒻᒪ ᑖᓐᓇ 
ᐃᒡᔪᐊᒐᒃᓴᐅᒐᔭᖅᑐᖅ ᑕᑯᓐᓇᒐᒃᓴᖅ. 
ᐊᓐᓂᖅᑎᕈᓐᓇᖅᐹ ᓄᓇᕗᒥ ᓇᒻᒥᓂᖃᖅᑐᓂᑦ  
ᐱᑕᖃᕐᓂᖅᓴᐅᒋᐊᓕᒃ ᐊᒻᒪ ᓇᒻᒥᓂᖅ ᓄᓇᖏᓐᓂᒃ 
ᐊᖏᕐᕋᖅᓯᒪᓗᑎᒃ ᐊᑐᖅᑐᐊᖃᑦᑕᕐᓃᑦ 
ᓇᒻᒥᓂᖃᖅᑐᓄᑦ ᐊᑐᓃᖅᑐᓂᒃ. 
 
ᐱᓗᐊᖅᑐᒥᒃ ᓇᓪᓕᐊᑦ ᐃᓕᖓᔪᖃᖅᐹ  

ᑕᐃᒪᐃᑦᑐᒧᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᕐᓇᒃᑕᕗᑦ ᒫᓐᓇ. 
ᓯᕗᓂᒃᓴᒥᒃ ᓴᖅᑭᓐᓂᐊᖅᑐᑦ ᐱᓕᕆᐊᑦ ᐱᓪᓗᒋᑦ 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᓱᒪᓕᐅᖁᔨᑐᐃᓐᓇᖅᑐᖓ ᑕᐃᒪ ᓯᕗᒧᒃᑯᑎᒃ 
ᐃᓱᒪᓇᕋᔭᖅᑐᖅ ᐅᖃᐅᓯᕆᓗᒋᑦ ᖃᔅᓯᐅᒐᔭᕐᒪᖔᑕ 
ᓴᓇᔭᒃᓴᐃᑦ ᕿᔪᐃᑦ ᓴᓇᔭᐅᓕᖅᐸᑕ ᐃᒡᓗᕐᔪᐊᑦ. 
ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔪᑦ ᐱᔪᓐᓇᐅᑎᖃᕐᒪᑕ 
ᓄᓇᕗᒥ ᐃᒡᓗᓕᕆᔨᐅᓂᕐᒥᒃ. ᐋᒡᓃᑯ ᐄᒍᒃᑯᑦ 
ᖃᐅᔨᒪᔨᑕᓕᐊᓘᒻᒪᑕ ᐊᔪᓐᖏᑦᑐᓂᒃ ᖃᔅᓯᓂᑦ 
ᓱᓇᓂ ᓴᓇᓂᐊᓕᕈᑎᒃ ᓇᓗᓐᖏᑦᑎᐊᓲᖑᒻᒪᑕ 
ᐊᑭᖏᑦ ᐊᑭᑐᓗᐊᖅᑕᐃᓕᒪᑎᑦᑎᓪᓗᑎᒃ. 
 
11-ᒥ ᒪᑉᐱᒐᖓᓂ ᐅᖃᐅᓯᖃᕐᒪᑦ ᕿᑎᐊᓂ 
ᐊᓯᖏᓐᓂ ᐱᓕᕆᕕᒻᒥ ᓄᓇᕘᒥ ᑖᒃᑯᐊ ᓄᓇᕗᒻᒥ  
ᐃᑲᔫᑎᒃᓴᓄᑦ ᑲᒪᔩᑦ. ᐱᓪᓗᒋᑦ ᐊᔾᔨᐅᖏᑦᑐᓂᓪᓕ 
ᐱᔾᔪᑎᑕᖃᖅᐸ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ 
ᐱᓕᕆᖃᑎᒋᕕᓯᐅᒃ ᑖᒃᑯᐊ ᓄᓇᕗᒥ ᐃᒡᓗᖃᖅᑐᓄᑦ 
ᐃᑲᔫᑎᑦ ᓇᒻᒥᓂᖃᖅᑐᓄᑦ ᐃᑲᔫᑎᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖓᔪᖅᑳᖅ 
ᑭᐅᔭᐅᑎᒍᓐᓇᕈᕕᐅᒃ. (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕋᔭᓐᖏᑦᑐᖓ ᓇᓗᓇᐃᖅᓯᒪᓪᓚᕆᑦᑐᒥᒃ 
ᐱᑕᖃᓐᖏᑦᑐᖅ, ᑭᓯᐊᓂ ᐅᓄᖅᑐᐃᑦ 
ᑲᒪᔾᔪᑎᒋᔪᓐᓇᖅᑕᕗᑦ ᓴᖅᑭᑎᑦᑎᓂᐊᕈᑦᑕ 
ᐃᖅᑲᓇᐃᔭᕐᓂᐊᖅᑐᓂᒃ ᐊᒻᒪ ᓇᒻᒥᓂᖃᖅᑐᑦ 
ᑐᓐᖓᓱᒃᑎᓪᓗᒋᑦ ᑐᔪᕐᒥᕕᒐᓚᓐᓂᒃ ᓯᓂᑦᑕᕐᕕᓐᓂᑦ. 
ᑖᒃᑯᐊ ᓄᓇᕗᑦ ᒐᕙᒪᒃᑯᓐᓄᑦ ᐅᖃᖃᑎᒌᒍᑎᒋᔭᕗᑦ 
ᐊᐅᓚᔾᔭᒋᐊᖅᑕᐅᔪᓪᓗ ᑖᒃᑯᐊ ᕿᒥᕐᕈᓗᑎᒍ 
ᓇᓪᓕᐊᓐᓂᒃ ᐱᓕᕆᐊᖃᕈᓐᓇᕐᓂᕐᒧᑦ 
ᐋᖅᑭᒃᓱᐃᕙᓪᓕᐊᔪᒍᑦ. ᖃᓄᖅ 
ᓇᓗᓇᐃᑦᑎᐊᖅᑕᕆᐊᖃᕐᒪᖔᑦᑎᒍ ᓄᓇᓕᓐᓂ 
ᑳᓐᑐᕌᒃᑎᑦᑎᓂᕐᒧᑦ ᐃᓄᓐᓂᓪᓗ 
ᐃᖅᑲᓇᐃᔭᖅᑎᑦᑎᓂᕐᒥᒃ ᕿᒥᕐᕈᔭᕗᑦ ᑕᒪᒃᑯᐊ. 
ᒫᓐᓇ ᓯᕗᓂᐊᓂ ᐊᐅᓚᔾᔭᒋᐊᓕᑕᐃᓐᓇᕋᑦᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
ᐅᖃᖃᑖᕋᕕᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ, 
ᐃᖅᑲᐅᒪᓕᓵᖅᑕᒃᑯᑦ ᖃᐅᔨᒪᒐᓗᐊᖅᑐᖓ 
ᐊᔾᔨᒌᓐᖏᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐋᖅᑮᓯᒪᒐᑦᑎ ᐊᑐᓂ ᓄᓇᓕᓐᓂᑦ ᐃᖅᑲᓇᐃᔭᖅᑎᑦ 
ᐊᑐᐃᓐᓇᐅᔪᑦ ᒪᓕᓪᓗᒋᑦ, ᑳᓐᑐᕌᑎᑕᖃᕐᓂᖓ, ᓱᓇ 
ᖁᕝᕙᓯᓛᖑᕙ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ  
ᐃᓄᓕᒫᖅᓯᐅᑎᓂᑦ ᐃᒡᓗᓕᐅᕐᓂᕐᒥᒃ 
ᐃᖅᑲᓇᐃᔭᖅᑎᓄᓪᓘᓐᓃᑦ ᐃᒡᓗᓕᐅᕐᓂᕐᒥᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᑖᓐᓇ 
ᐊᐱᖅᑯᑎᑦᑎᐊᕙᒃ. ᑖᔅᓱᒧᖓ ᑭᐅᒍᓐᓇᖅᑰᖏᑦᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ 
ᐅᑎᖅᑎᑉᐸᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᕈᓐᓇᖅᑐᖓ ᑭᓯᐊᓂ 
ᖃᐅᔨᒪᒐᒪ ᐃᓚᖏᓐᓂ ᓄᓇᓕᓐᓂ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᑳᓐᑐᕌᖃᖅᑐᑦ ᖁᑦᑎᑦᑐᑦ 
ᓴᕆᒪᒋᔭᕗᑦ ᓇᐅᔮᓂᓗ ᓴᓪᓕᒥᓗ ᐃᒡᓗᓂᑦ 
ᓴᓇᑎᓪᓗᒋᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᔪᑦ 90 
ᐳᓴᒦᑦᑐᑦ. 99 ᐳᓴᓐ ᐃᓄᐃᑦ ᐃᖅᑲᓇᐃᔭᖅᑐᑦ. 
ᖁᕕᐊᒋᒡᒍᔭᕗᑦ ᑖᒃᑯᐊ ᓴᕆᒪᒋᔭᕗᑦ. ᑕᐃᒫᒃ 
ᐱᓯᒪᓗᐊᓐᖏᓇᑦᑕ ᖁᔭᓐᓇᒦᒃ ᐊᓯᖏᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᖃᐅᓯᑐᐃᓐᓇᐅᖅᑰᕐᒪᑦ, ᑖᓐᓇ ᐃᓱᒪᓇᕋᔭᖅᑐᖅ 
ᑐᑭᓯᒃᑲᓐᓂᕈᑎᒋᔪᒪᔭᕋ ᐃᒻᒪᖄ ᐃᓄᓐᓂᒃ 
ᐃᖅᑲᓇᐃᔭᖅᑎᖃᑐᐃᓐᓇᕆᐊᖃᖅᑐᒍᑦ, ᑭᓯᐊᓂ 
ᐊᑭᑭᓐᓂᖅᓴᐅᓂᐊᕐᒪᑦ ᑳᓐᑐᕌᒃᑐᓄᑦ  
ᐊᑭᓖᑎᑦᑎᒃᑲᓐᓂᕈᓐᓇᕐᒪᑕ ᐅᕙᑦᑎᓐᓂᒃ 
ᑳᓐᑐᕌᒃᑎᒍᑦ. ᑭᓯᐊᓂ ᓱᓕᑉᐸᑦ ᐃᓗᐃᑦᑐᒥᒃ 
ᑕᑯᓐᓇᕐᓗᒍ ᐃᒫᒃ ᐱᑕᖃᕈᓐᓇᖅᑐᒍᑦ 
ᐊᑭᑭᓐᓂᖅᓴᓖᑦ ᐊᑭᑐᔫᑎᓄᑦ ᐊᑐᓗᐊᓐᖏᓪᓗᑕ 
ᐊᒻᒪ ᐱᓕᕆᕖᑦ ᖃᑕᓐᖑᑎᓕᕆᓂᕐᒧᑦ ᐃᓄᓕᕆᔨᒃᑯᑦ 
ᐊᔾᔨᒌᓐᖏᒻᒪᑎᒃ ᑖᒃᑯᐊ ᐊᑦᑐᐊᖃᑎᒌᓐᓂᓯ. 
ᑕᐅᑐᒃᑐᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ  

ᐱᓪᓗᒋᑦ ᐊᑭᒋᓇᔭᖅᑕᖏᑦ ᓴᓇᔭᐅᔪᓄᑦ. 
ᑐᑭᓯᒃᑲᓐᓂᕈᒪᓇᔭᖅᑐᖓᓕ ᑕᒃᑯᐊ ᐱᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᓯᕐᓵᕋᓄᐊᑦᑐᖓ, 
ᑕᐃᒫᖅᖢᖓ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ 2013 
ᐅᖃᖅᓯᒪᒐᓗᐊᖅᑎᓪᓗᒋᑦ ᑕᐃᒃᑯᐊ ᐃᒡᓗᒧᑦ 
ᐊᑐᖅᑐᐊᖅᑐᑦ ᐊᑐᖅᑐᐊᕐᓂᖓᒍᖅ 
ᕿᒥᕐᕈᐊᖅᑕᐅᒃᑲᓐᓂᕐᓂᐊᕐᒪᑦ ᑕᓪᓕᒪᑦ ᐅᑭᐅᑦ 
ᐃᓂᖅᐸᑕ. ᑖᓐᓇ ᕿᒥᕐᕈᐊᖅᓱᒍ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᖅᑲᖅᓴᐅᑎᒋᓯᒪᔮ 
ᐅᑭᐅᕆᔭᑦᑎᓐᓂ ᓇᓗᓇᐃᖅᓯᖏᑦᑎᐊᖅᑐᖅ 
ᐊᑐᖅᑐᐊᖅᑐᓄᑦ ᑐᕌᕋᔭᖅᑐᒥᒃ.  
 
ᐄᑯᓗᒃ ᖃᓪᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) 
ᑕᐅᑐᓪᓗᒋᑦ 2019-ᒥ ᐸᕐᓇᓯᒪᔪᐃᑦ 
ᐃᓂᖅᓯᒪᓐᖏᑦᑐᑦ ᒐᕙᒪᒃᑯᑦ ᐅᖃᓚᐅᕋᓗᐊᕐᒪᑕ 
2013-ᒥ ᕿᒥᕐᕈᒐᔭᕐᓂᖏᓐᓂ ᐊᑐᖅᑐᐊᕐᓂᕐᒧᑦ 
ᑮᓇᐅᔭᐃᑦ ᐊᑮᑦ ᐅᓄᕐᓂᖏᑦ ᑖᒃᑯᐊ 
ᐃᓂᖅᓯᒪᓐᖏᑦᑐᑦ. ᓇᓗᓇᐃᖅᓯᓯᒪᓐᖏᒻᒪᑕ 
ᐃᒡᓗᓂᑦ ᐊᑐᕐᓂᕐᒥᒃ ᓄᓇᓕᓐᓂ ᑭᒃᑯᓕᒫᓄᑦ 
ᐊᑐᖅᑕᐅᓲᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ ᐊᔾᔨᖓᓂᒃ 
ᐱᓯᒪᓐᖏᑦᑐᒍᑦ ᐅᓂᒃᑳᓂᒃ 2013-ᒥᒃ 
ᑎᑎᕋᖅᑕᒥᓂᖅ. ᐊᓯᐊᓂᒃ ᐱᔪᒪᔪᒍᑦ ᐊᓯᐊᓂᒃ 
ᐱᑕᖃᖅᐸᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔾᔨᖓᓂᒃ 
ᐱᓯᒪᔪᖓ ᑕᐃᔅᓱᒪᓂ ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ  

ᑲᑎᒪᓂᖃᖅᑎᓪᓗᒍ ᑕᒪᒃᑯᐊ ᐊᑐᖅᑐᐊᕐᓂᕐᒧᑦ 
ᐊᑭᒋᔭᐃᑦ ᓴᖅᑭᑕᐅᓚᐅᖅᓯᒪᒻᒪᑕ ᐊᕐᕌᒍᐃᑦ ᑕᓪᓕᒪᐃᑦ 
ᖄᖏᖅᓯᒪᓕᖅᑐᓂ ᑕᒪᓐᓇᓗ ᑐᕌᖓᓚᐅᖅᑐᓂ 
ᐊᔪᖅᓴᓗᐊᓐᖏᓐᓂᖅᓴᐅᑎᑦᑎᒋᐊᕐᓂᕐᒥᒃ ᐊᒻᒪ 
ᐃᖅᑲᓇᐃᔭᕈᒪᓐᖏᑦᑐᖃᕈᓐᓃᖁᓪᓗᒍ. ᑕᐃᒪᓐᓇᐃᒻᒪᑦ 
ᐃᓄᓕᒫᓄᑦ ᐃᒡᓗᓄᑦ ᐊᑐᖅᑐᐊᕈᑎᑦ ᑕᒪᓐᓇ 
ᒐᕙᒪᒃᑯᓐᓄᑦ ᓴᖅᑭᑕᐅᒻᒪᑦ 
ᕿᒥᕐᕈᔭᐅᔪᒫᓐᓂᐊᖅᑕᐅᓚᐅᖅᓯᒪᒻᒪᑦ ᐊᕐᕌᒍᐃᑦ 
ᑕᓪᓕᒪᐃᑦ ᓈᑐᐊᖅᐸᑕ, ᑕᕝᕙᓂ 
ᐊᕐᕌᒍᕆᓚᐅᖅᑕᑎᓐᓂ. 
 
ᑭᓯᐊᓂ, ᐅᓇ ᐅᖃᐅᓯᕆᓇᓱᒃᑕᕋ ᐃᓛᒃ ᐊᐱᖅᑯᑎᒐ, 
ᐅᓇ ᒪᑉᐱᒐᖅ 4 ᖃᓄᖅ ᑐᑭᖃᖅᐸ ᖃᓄᖅᑑᕐᓂᕐᒧᑦ 
ᐸᕐᓇᐅᑎᒦᑦᑐᖅ, ᑎᓴᒪᖓᓐᓂ ᐅᖃᓕᒫᕐᕕᐊᓂ, 
ᓄᓇᕗᒻᒥ ᑮᓇᐅᔭᖃᖅᑎᑦᑎᓂᕐᒧᑦ ᐋᖅᑭᒃᑕᐅᓯᒪᔪᖅ 
ᐱᖃᓯᐅᑎᒻᒪᑦᑕᐅᖅ $40 ᒥᓕᐊᓂᒃ 
ᒐᕙᒪᑐᖃᒃᑯᓐᓃᖔᖅᑐᓂᒃ ᐊᕐᕌᒍᓄᑦ 9-ᓄᑦ 
ᓄᖅᑲᖅᑎᑕᐅᖁᓪᓗᒋ ᐃᓄᓕᒫᖅᓯᐅᑎᓄᑦ ᐃᒡᓗᓄᑦ 
ᐊᐅᓚᓂᐅᔪᑦ ᑲᑕᑉᐸᓪᓕᐊᓂᖏᓐᓂᑦ ᐊᒻᒪ 
ᐋᖅᑭᐅᒪᐃᓐᓇᕈᑎᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᑲᓇᑕᒥ 
ᐃᒡᓗᓕᕆᔨᕐᔪᐊᑯᓐᓂᒃ. ᑕᒪᓐᓇ ᐃᒫᒃ ᑐᑭᖃᖅᐹ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ 
ᓄᖅᑲᑎᑦᑎᓂᐊᓕᕐᒪᑕ ᑮᓇᐅᔭᓂᒃ ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑎᒎᖅᐸᑦᑐᓂᑦ? ᖃᓄᕈᓇ ᑐᑭᓕᒃ, 
ᐃᒃᓯᕙᐅᑖᖅ. ᑖᓐᓇᓗ ᑭᖑᓪᓕᖅᐹᖅ ᐊᐱᖅᑯᑎᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ,  
ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑭᐅᒍᐅᓐᓇᖅᐸᒍ 
ᖁᕕᐊᓇᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓘ. 
 

ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᓇᓱᒍᓐᓇᖅᑎᑕᐅᒐᒪ ᐊᐱᖅᑯᑎᐅᑉ 
ᐃᓚᖓᓂᒃ. ᑕᐃᒪᓕ ᖃᔅᓰᓐᓇᕈᕆᐊᖅᑕᐅᓂᖏᑦ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᑮᓇᐅᔭᖃᖅᑎᑦᑎᓂᕐᖏᑦ ᐃᓄᓕᒫᖅᓯᐅᑎᓄᑦ 
ᐃᒡᓗᐃᑦ ᐊᑖᒍᑦ ᐊᖏᖃᑎᒌᒍᒻᒥ ᐅᓪᓗᖅᓯᐅᑎᒥ 
ᓇᓗᓇᐃᖅᑕᐅᓯᒪᕗᑦ ᐊᒻᒪ ᐊᕐᕌᒍᑕᒫᑦ 
ᐊᐅᓚᔾᔪᑎᓄᐊᖓᓪᓗᓂ ᐋᖅᑭᐅᒪᐃᓐᓇᕈᑎᓄᓪᓗ.  
ᒫᓐᓇ ᐅᓪᓗᖅᓯᐅᑎᓂ ᔨᕈᒨᒍᒫᓐᓂᐊᖅᓯᒪᕗᖅ ᒫᑦᓯ 
31-ᖑᓕᖅᐸᑦ, 2037 ᐊᒻᒪᓗ ᓄᓇᕗᑦ ᒐᕙᒪᒃᑯᖓᑦ 
ᐊᕙᓗᐃᓯᒪᒻᒪᑦ ᑮᓇᐅᔭᐃᑦ 
ᓄᖑᑎᖅᑕᐅᕙᓪᓕᐊᓂᖏᓐᓂᒃ ᐃᒡᓗᖁᑎᓕᒫᕗᑦ 
ᑕᐃᒫᑦᑎᐊᖅ ᐋᖅᑭᐅᒪᐃᓐᓇᖅᑎᑕᐅᒍᓐᓇᖁᓪᓗᒋᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᓚᐅᓐᖏᓂᕐᓂ ᐅᖃᐅᓯᖃᑲᐃᓐᓇᕈᒪᔪᖓ 
ᒪᕐᕉᓐᓂᒃ ᒪᓕᒐᓕᐅᖅᑎᐅᖃᑖᖅᑑᑉ 
ᐊᐱᖅᑯᑎᒋᖃᑖᖅᑕᖏᓐᓂᒃ. ᒥᔅᑕ ᓚᐃᑦᓯᑑᓐ 
ᐅᖃᖅᑲᐅᒻᒪᑦ ᐃᒡᓗᓕᕆᔨᕐᔪᐊᒃᑯᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᔪᑦ ᑕᐃᒪᓐᓇᐃᓕᐅᕈᓐᓇᕐᓂᖓᑕ 
ᓄᓇᓕᓐᓂ ᐃᒡᓗᓕᕆᔩᑦ ᑕᐃᒪᐃᓕᐅᕈᓐᓇᖏᒻᒪᑕ. 
 
ᑐᑭᓯᓇᖅᑎᑦᑎᐊᕐᓗᒍ, ᒥᔅᑕ ᒪᐃᓐ ᐅᖃᖅᑎᓪᓗᒍ 
ᑳᓐᑐᕌᖑᔪᓂᒃ ᐃᓄᐃᑦ ᖃᔅᓯᐅᒐᔭᕐᒪᖔᑕ 14-15 
ᐊᕐᕌᒍᐃᑦ ᓈᓯᒪᓕᖅᑐᑦ ᓄᓇᓕᖓᓂ ᐃᓄᐃᑦ 50 
ᐳᓴᖑᓚᐅᖅᓯᒪᔪᑦ ᖁᑉᐸᓪᓗᐊᖓᓂ ᑖᒃᑯᐊ 
ᐃᒡᓗᓕᕆᔨᒃᑯᑦ ᐊᓯᔾᔨᕐᒪᑕ ᐅᒥᐊᕐᔪᐊᓪᓗ 
ᑎᑭᖃᑦᑕᕐᓂᖏᑦ ᐊᑕᐅᓯᕐᒧᑦ ᑳᓐᑐᕌᒃᒧᑦ 
ᑐᓂᔭᐅᓗᑎᑦ, ᑭᓯᐊᓂ ᐃᓚᖏᑦ 
ᐆᑦᑐᕈᓐᓇᐃᓕᓚᐅᕐᒪᑕ ᐊᔪᕐᒪᑕ ᑳᓐᑐᕌᒃᑖᕋᓱᓐᓂᕐᒧᑦ  
ᓄᓇᓕᓐᓂ ᑳᓐᑐᕌᑦ ᐊᑭᓕᖅᑕᐅᓪᓗᑎᒃ ᓯᓚᑖᓂ 
ᐃᖅᑲᓇᐃᔭᖅᑎᑖᖃᑦᑕᖅᓯᒪᒻᒪᑕ.  
 
ᐅᖃᖅᑲᐅᒐᒪ ᐅᒃᑯᐃᓯᒍᑎᓐᓂᒃ ᑖᒃᑯᐊ 
ᐱᓕᕆᐊᕆᓂᐊᖅᑕᑎᓐᓂᒃ ᐸᕐᕐᓇᐅᑏᑦ 
ᐃᒡᓗᓕᕆᔨᒃᑯᑦ ᐋᖅᑭᒃᓯᓂᐊᖅᑐᑦ ᐋᖅᑭᒃᓯᒋᐊᕐᓗᑎᒃ 
ᑎᒥᐅᔪᑦ ᕿᑭᖅᑖᓗᒻᒥ ᐅᑭᐅᑦ ᐱᖓᓱᑦ 
ᐊᑐᖅᑎᓪᓗᒋᑦ ᖃᓄᐃᑦᑐᓂᒃ ᐊᑲᐃᓪᓕᐅᕈᑎᖃᖅᐸᑦ 
ᑖᒃᑯᐊ ᑎᒥᐅᔪᑦ ᐱᓇᓱᓐᓂᐊᖅᐳᑦ ᑲᒪᒋᓗᒋᓪᓗ 
ᐋᖅᑭᒃᒋᐊᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᕋᒻᐴᑦ 
ᐊᐱᖅᑯᑎᖓᓄᑦ. ᕿᑭᖅᑖᓗᒻᒥ ᐱᓪᓗᐊᑕᖏᑦ 
ᓄᓇᒧᐊᖓᒻᒪᑕ ᓱᑯᑦᑎᐊᓃᓐᓂᖓ ᐱᔾᔪᑎᒋᓪᓗᒍ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 13-ᓂᑦ ᕿᑭᖅᑖᓗᒻᒥ, 
ᑭᕙᓪᓕᕐᒥ 7-ᓂ, ᕿᑎᕐᒥᐅᓂ ᑕᓪᓕᒪᓂᑦ ᓄᓇᓕᓐᓂ 
ᑲᒪᒋᐊᖃᖅᐸᑲᑦᑕ ᑲᒪᒋᔪᓐᓇᖅᑕᕗᑦ 
ᐃᓱᓕᓯᒪᓪᓚᕆᖃᑦᑕᖅᑐᑦ. ᕿᑭᖅᑖᓗᒻᒥ 
ᐃᖅᑲᓇᐃᔭᖅᑎᕗᑦ ᐱᓕᕆᐊᒃᓴᓂᒃ ᑕᑕᑦᑐᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 
ᕿᑭᖅᑖᓗᒻᒥ ᑖᓐᓇ ᐊᖏᔪᐊᓘᒻᒪᑦ 
ᐊᓯᔾᔨᕈᒪᓐᓂᕈᔅᓯᐅᒃ, ᑕᐃᒪᓕ ᐊᒡᒍᕈᒪᕕᓯᐅᒃ 
ᕿᑭᖅᑖᓗᒻᒥ ᒪᕐᕉᓕᖅᑲᖓᓕᖅᑎᓪᓗᒍ ᐅᕝᕙᓘᓐᓃᑦ 
ᐃᓚᖏᑦ ᓄᓇᓖᑦ ᐃᓚᓕᐅᑎᖔᕐᓗᒋᑦ ᑭᕙᓪᓕᕐᒧᑦ 
ᕿᑎᕐᒥᐅᓄᓪᓗ ᐃᓱᒪᒋᕕᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᑭᕙᓪᓕᕐᒥ 
ᕿᒥᕐᕈᐊᖅᑐᒍᑦ ᕿᑎᕐᒥᐅᓂᓗ ᐊᕕᖅᓯᒪᓂᖏᓐᓂ.  
ᕿᑭᖅᑖᓗᒻᒥ ᑕᐃᒫᒃ ᑕᑯᓐᓇᖏᑕᕗᑦ ᒫᓐᓇ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᑦᑎᐊᒻᒪᕆᒃᑲᓐᓂᓕᕐᓚᒋᑦ. ᑕᐃᒪᐃᒐᓱᑉᐱᓰ 
ᖃᔅᓰ2578ᓐᓇᕈᕐᔫᒥᑎᒐᓱᑉᐱᐅᒃ... ᐅᐊᑦᑎᐊᕈᐃ.... 
ᒫᓐᓇ 13-ᖑᒻᒪᑕ ᕿᑭᖅᑖᓗᒻᒥ, ᑖᒃᑯᐊ 
ᐊᒡᒍᕋᓱᒍᒪᕕᓯᐅᒃ ᒪᕐᕉᓕᖅᑲᖓᓕᖅᑎᓪᓗᒍ, 
ᓂᒋᖃᕐᒪᑦ ᐅᐊᖕᓇ ᐅᕝᕙᓘᓐᓃᑦ ᑭᕙᓪᓕᕐᒧᑦ 
ᐃᓚᓕᐅᑎᓂᐊᖅᑭᓯ ᐃᓚᖏᓐᓂᒃ ᕿᑭᖅᑖᓘᑉ 
ᓄᓇᓕᖁᑎᖏᓐᓂ ᐊᔾᔨᒌᓕᖅᑎᒐᓱᓪᓗᒋᑦ ᑖᒃᑯᐊ 
ᓄᓇᓕᖁᑎᓯ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᑖᓐᓇ 
ᓇᓖᕌᕋᔅᓴᐅᔪᖅ ᕿᒥᕐᕈᔭᑦᑕ ᐃᓚᖓᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ 
ᑖᒃᑯᐊ ᓇᓖᕌᕋᔅᓴᐅᓇᕋᖅᑕᑎᑦ 
ᐊᔾᔨᒌᓐᖏᑦᑑᓇᕋᖃᑖᖅᑕᑎᑦ ᐱᔭᕇᖅᑕᐅᓚᖅᐸᑦ? 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ 
ᕿᒥᕐᕈᒍᓐᓇᖅᓯᓛᖅᐱᑕ ᖃᖓ ᖃᓄᖅ 
ᐊᒡᒍᐃᒐᓱᓐᓂᐊᕐᒪᖔᑕ ᑖᒃᑯᓂᖓ ᓄᓇᓕᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᑐᖏᓕᒻᒪ ᑖᓐᓇ ᑭᐅᔪᓐᓇᖅᑲᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᐃᒃᓯᕙᐅᑕᖅ ᐊᖅᑯᑎᒋᓗᒍ 
ᑖᓐᓇ ᒫᓐᓇ ᐊᒡᒍᖅᓯᒪᓂᕆᔭᕗᑦ ᐱᖓᓱᓂᑦ 
ᐊᕐᕌᒍᓂᑦ ᑕᕝᕙᓂ 
ᐃᒡᓗᓕᕆᔨᕐᔪᐊᑯᓐᓃᓕᖅᑎᓪᓗᖓ ᑕᑯᓯᒪᒐᒪ 
ᐊᐅᓚᑦᑎᐊᖅᑐᓂᑦ. ᐃᓚᖏᑦ ᐊᕕᑦᑐᖅᓯᒪᓃᑦ 
ᐊᐅᓚᑦᑎᐊᓂᖅᓴᐅᒻᒪᑕ ᐊᓯᖏᓐᓂᒃ. ᖃᓄᖅ  
ᑕᐃᒃᑯᐊ ᐊᐅᓚᑦᑎᐊᖅᑐᐃᑦ ᐊᓯᖏᓐᓄᑦᑕᐅᖅ 
ᐊᕕᑦᑐᖅᓯᒪᓂᐅᔪᓄᑦ 
ᐊᐅᓚᔾᔪᑎᒋᓕᖅᑕᐅᖁᒐᓗᐊᕋᑦᑎᒍ 
ᒪᓕᒃᓴᖅᑕᐅᖁᒐᓗᐊᕋᑦᑎᒍ ᕿᑭᖅᑖᓗᒻᒥ 
ᐊᑐᖅᑕᐅᓕᕐᓗᑎᒃ 13-ᖑᒻᒪᑕ ᑕᑉᐹᓐᖓᑦ ᑕᐅᓄᖓ 
ᓴᓂᑭᓗᐊᕐᒥ ᑕᑉᐸᐅᓐᖓ ᐊᐅᓱᐃᑦᑐᕐᒧᑦ 13-ᖑᒻᒪᑕ 
ᖁᓕᑦ ᐱᖓᓱᓪᓗ ᓄᓇᓕᐅᒻᒪᑕ. ᖃᓂᒌᓐᓂᒃ 
ᐃᖅᑲᓇᐃᔭᖅᑎᖏᓪᓗ ᑕᑯᓐᓈᖅᑕᐅᒐᔭᖅᑐᑦ ᖃᓄᖅ 
ᐋᖅᑭᒋᐊᒐᒃᓴᐅᒻᒪᖔᑕ.  
 
ᓄᓇᓕᓐᓂ ᐃᒡᓗᓕᕆᔨᒃᑯᑦ 
ᐃᑲᔪᖅᓯᖅᑕᐅᒍᑎᖏᓐᓂᒃ ᐱᑕᖃᑦᑎᐊᕋᓗᐊᕐᒪᖔᖅ  

ᖃᐅᔨᒪᒐᓱᒋᐊᖃᕋᑦᑕ ᐊᒻᒪᓗᑦᑕᐅᖅ 
ᐃᓱᒫᓗᓐᓇᖅᑐᖃᓕᕋᐃᑉᐸᑦ 
ᓱᒋᐊᑦᑕᐅᑎᒋᔪᓐᓇᖃᑦᑕᕐᓗᑕ. ᓈᒻᒪᒃᑐᓂᒃ ᐊᔾᔨᒌᓂᒃ 
ᓇᓕᕇᓯᒪᔪᓂᒃ ᐅᐸᒋᐊᕈᓐᓇᕐᓂᖃᕐᓗᑕ 
ᓄᓇᓕᓕᒫᓄᑦ ᐊᕕᑦᑐᖅᓯᒪᓂᖏᓐᓂᑦ ᑕᕝᕙᓂ 
ᕿᑭᖅᑖᓗᒻᒥᓗ.  
 
ᑖᓐᓇ ᓇᓖᕋᕋᔅᓴᖅ ᐅᖃᐅᓯᐅᓯᒪᔪᖅ ᑖᒃᑯᐊ 
ᐊᕕᑦᑎᐊᒻᒪᕆᒃᑯᑎᒍᖃᐃ ᑭᓐᖓᕐᓂ 
ᐊᐅᓚᑦᑎᕕᐅᔪᖅ ᒪᕐᕉᓕᖓᖅᑲᓕᖅᑎᓪᓗᒍ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ 
ᐊᒥᓱᕈᕆᐊᑐᐃᓐᓇᕐᓗᒋᑦ ᑕᕝᕙᓂ ᑭᓐᖓᕐᓂ 
ᐃᓱᒪᒋᔭᐅᑐᐃᓐᓇᖅᑐᖅ ᒫᓐᓇ 
ᐱᒋᐊᓐᖓᕐᓃᓕᑕᐃᓐᓇᕋᑦᑕ 
ᐃᓱᒪᖅᓴᖅᓯᐅᕈᑎᒋᖃᕐᓂᕆᓯᒪᔭᕗᑦ. 
ᐱᐅᓯᑎᑦᑎᒋᐊᕋᓱᒋᐊᒃᓴᖏᓛᖅ 
ᐱᔭᒃᓴᖃᕐᓂᕆᕙᑦᑕᑎᓐᓂ ᑖᒃᑯᓄᖓᓕᒫᖅ. 
ᖃᖓᒃᑰᓂᕆᒐᔭᖅᑕᖓᓕ ᒫᓐᓇ 
ᐅᖃᐅᓯᕆᔪᓐᓇᖏᑕᕋ ᖃᖓᐅᒐᔭᕐᒪᖔᖅ ᖃᖓ 
ᐱᒋᐊᕋᔭᕐᒪᖔᑦ. ᑕᒪᔾᔭ ᕿᒥᕐᕈᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᕿᒪᑲᐃᓐᓇᓕᕐᓚᒍ. ᒪᑐᐃᖅᓯᒍᑎᓐᓂᑦᑕᐅᖅ 
ᐅᖃᐅᓯᖃᖅᑲᐅᒐᒪ ᐱᓕᕆᐊᑦᑎᓐᓂ ᐸᕐᓇᐅᑎᔅᓯᓐᓂ 
ᓇᓗᓇᐃᖅᓯᓯᒪᒻᒪᑦ ᓴᓐᖏᓕᖅᑎᑦᑎᒋᐊᕋᓱᐊᕋᔅᓯᒎᖅ 
ᑲᑐᔾᔨᖃᑎᒋᓐᓂᕆᕙᑦᑕᓯᓐᓂᑦ ᓄᓇᓕᓐᓂ 
ᐃᒡᓗᓕᕆᔨᒃᑰᔪᓂᑦ ᐊᑐᓕᖅᑎᑦᑎᓗᓯ  
ᓄᑖᖑᕆᐊᖅᑕᐅᓯᒪᔪᓂᑦ ᐊᐅᓚᑦᑎᔾᔪᑎᓂᕐᒧᑦ 
ᐊᖏᖃᑎᒌᒍᑎᓂᑦ. ᖃᓄᖅᑕᐃᒪ 
ᐊᔾᔨᒌᓐᖏᓐᓂᖃᕐᓂᐊᖅᐸᑦ ᓄᑖᖑᔪᑦ ᐊᒻᒪ ᒫᓐᓇ 
ᒪᓕᑦᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᑖᓐᓇ 
ᑐᑭᓯᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐊᕆᒐᓱᑦᑕᕗᑦ 
ᐱᓕᕆᐊᒃᓴᐅᔪᖅ ᑐᓂᓯᒪᔭᕗᑦ ᐃᒡᓗᓕᕆᔨᒃᑯᓐᓄᑦ 
ᓄᓇᓕᓐᓂ ᐃᒡᓗᓕᕆᔨᐅᔪᓄᑦ ᐱᓕᕆᐊᖑᔭᕆᐊᓕᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ 
ᑕᐃᒪ ᒪᓕᒐᓕᐅᕐᕕᒻᒧᑦ ᓴᖅᑭᕋᔭᖅᑭᐅᒃ ᐊᔾᔨᖓ 
ᐃᒡᓗᓕᕆᔨᕐᔪᐊᒃᑯᑦ ᐊᖏᖃᑎᒌᒍᑎᑖᕆᓂᐊᖅᑕᖓ 
ᓄᓇᓕᓐᓂᓗ ᐃᒡᓗᓕᕆᔩᑦ ᑕᕝᕗᖓ 
ᒪᓕᒐᓕᐅᕐᕕᒻᒧᐊᓛᖅᐱᓯᐅᒃ ᖃᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᒫᓐᓇ, ᐃᒃᓯᕙᐅᑖᖅ, 
ᖁᔭᓐᓇᒦᒃ. ᑖᒃᑯᐊ ᐃᒡᓗᓕᕆᕋᓛᒃᑯᑦ ᓱᓕ 
ᐋᔩᖃᑎᖃᕋᑦᑕ ᒫᓐᓇᐅᔪᖅ ᑕᐃᓐᓇ ᖃᖓᓪᓚᕆᒃ 
ᓴᖅᑭᑎᒐᔭᕐᒪᖔᑦᑎᒍ ᓱᓕ ᐅᓪᓗᖓ 
ᐋᖅᑭᒃᓯᒪᓐᖏᓐᓇᑦᑎᒍ, ᑭᓯᐊᓂ ᐅᓪᓗᖅ ᑕᐃᓐᓇ 
ᖃᐃᑉᐸᑦ ᑖᒃᑯᐊ ᖃᐅᔨᒃᑲᐃᒍᒫᖅᐸᕗᑦ 
ᒪᓕᒐᓕᐅᖅᑎᐅᖃᑎᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᖔᖅ ᓅᓚᐅᕐᓚᖓ. ᓄᓇᓕᓐᓂ 
ᐃᒡᓗᓕᕆᔨᒃᑯᑦ ᑕᕝᕙᓂ ᑎᒥᐅᔪᐃᑦ ᑎᒥᖏᑦ 
ᐱᖁᔭᖏᑦ ᒪᓕᑦᑐᒋᑦ ᐊᕐᕌᖑᑕᒫᖅᓯᐅᑎᖏᑦ 
ᐅᓂᒃᑳᓕᐊᒥᓂᕐᓂ ᐊᓯᖏᓐᓂᓪᓗ ᑕᕝᕗᖓ 
ᑎᒥᖁᑎᓕᕆᔨᐅᔪᓄᑦ ᑐᓂᓯᖃᑦᑕᕆᐊᖃᕐᒪᑕ. 
ᐅᓪᓗᒥᒧᓪᓕ ᑕᐃᒪ ᖃᔅᓯᑦ ᓇᓕᐊᑦ ᓄᓇᓕᓐᓂ 
ᐃᒡᓗᓕᕆᔨᒃᑯᑦ ᑐᓂᓯᓯᒪᓐᖏᓚᑦ ᑐᓂᒋᐊᓕᒥᓂᑦ 
ᑕᐃᒃᑯᓄᖓ ᑎᒥᖁᑎᓕᕆᔨᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᐅᑕᖅᑭᑲᐃᓐᓇᕆᑦ, ᐃᒃᓯᕙᐅᑖᖅ, ᑖᒃᑯᐊ 
ᓴᖅᑭᑎᒐᓱᐊᑲᐃᓐᓇᕋᑦᑎᒍ. 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓴᐅᒥᓐᓃᑦᑐᒎᖅ ᐱᓯᒪᒻᒪᒍ ᑖᓐᓇ ᑭᓇᒃᑯᑦ ᑕᐃᒃᑯᐊ 
ᐃᒡᓗᓕᕆᔨᒃᑯᑦ ᓈᒻᒪᓐᖏᓐᓂᖏᓐᓂᑦ ᑮᓇᐅᔭᐅᑉ 
ᐊᓯᐊᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ  

ᖃᐅᔨᒪᒐᓱᐊᖃᑦᑕᕋᑦᑎᒍᐃᓛᒃ ᐊᕐᕌᒍᓂᒃ 
ᖃᔅᓯᓂᒃᑭᐊᖅ ᐱᕕᖃᖅᑎᓲᕗᑦ ᐊᕐᕌᒎᓐᓂᒃ ᒪᕐᕉᓐᓂᒃ 
ᐱᖓᓱᓂᓪᓗ. ᐅᓪᓗᒥᒧᓪᓕ ᐊᒥᓲᓂᖅᓴᐃᑦ 
ᐊᓐᖑᑎᓯᒪᑦᑎᐊᖅᑐᑦ ᐅᓂᒃᑳᓕᐊᕆᔭᐅᔪᓂᑦ. ᐊᕐᕌᒎᒃ 
ᒪᕐᕉᒃ ᐱᖓᓱᑦ ᐊᓂᒍᕋᐃᒻᒪᑕ ᑖᒃᑯᐊ 
ᓄᑖᕈᕆᐊᖅᓯᐅᕆᒐᑦᑎᒍ ᐱᕕᖃᖅᑎᓲᕆᓪᓗᑎᒍᓪᓗ 
ᑕᒪᒃᑯᐊ ᑎᑎᖅᑲᐃᑦ ᑐᓂᓯᒪᒋᐊᓕᖏᑦ 
ᑐᓂᓯᓂᐊᕐᖓᒋᑦ ᐱᕕᖃᖅᑎᓲᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕐᕌᒍᑦ 
ᐊᓂᒍᖅᐸᓪᓕᐊᑎᓪᓗᒋᑦ ᖃᑎᒻᒪᕇᒃᑭᐊᖅ 
ᐃᓪᓗᓕᕆᔨᒃᑯᑦ ᐃᒻᒥᓂᒃ ᐊᐅᓚᓚᐅᖅᑐᑎᒃ 
ᐊᐅᓚᑕᖔᓕᖅᓯᒪᒻᒪᑕ ᐊᓯᐊᓄᑦ. ᖃᑦᑎᑦ ᑕᐃᒪ 
ᐅᓪᓗᒥ ᐃᓪᓗᓕᕆᔨᒃᑯᑐᐃᓐᓇᒦᑉᐸᑦ 
ᑎᒃᑯᐊᖅᑕᐅᓯᒪᓐᖏᑦᑐᓂᒃ ᑲᑎᒪᔨᖃᖅᑐᑎᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᒫᓐᓇ ᐅᑉᓗᒥᒧᑦ 19-
ᖑᔪᑦ ᑕᐃᒃᑯᐊ ᐃᒡᓗᓕᕆᕋᓛᒃᑯᑦ ᑖᔅᓱᒪ 
ᐊᐱᖅᑯᑎᒋᔭᖓᑦᑕ, ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᑭᖑᓪᓕᐅᓕᕐᒥᔪᖅ ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᓕᒐᓕᐅᖅᑎᐅᖃᑎᒐ ᐊᕐᕕᐊᕐᒥ ᐊᒻᒪ ᑎᑭᕌᕐᔪᐊᕐᒥ 
ᐅᔭᕋᓐᓂᐊᖅᑐᓕᕆᔨᒃᑯᓐᓂ ᐊᐱᖅᑯᑎᖃᖅᑲᐅᒻᒪᑦ 
ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ. ᐅᖃᖅᓯᒪᒻᒪᑦ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒐᕙᒪᖓᓪᓗ ᓄᓇᕗᑦ 
ᐅᖃᖃᑎᖃᖃᑦᑕᕐᖓᑕ ᐋᒡᓃᑯ ᐅᔭᕋᕐᓂᐊᖅᑎᑯᓐᓂ. 
ᑖᒃᑯᐊᑐᐊᑦ ᐅᔭᕋᓐᓂᐊᕐᕖᑦ ᖃᐅᔨᒪᓯᒪᔭᑏᑦ? 
ᐅᔭᕋᓐᓂᐊᖅᑏᑦ ᐊᓯᒃᑲᓐᓂᖏᓐᓂ 
ᐅᔭᕋᕐᓂᐊᖅᑎᓂᑦᑕᐅᖅ ᓄᓘᔮᓕᕆᔨᒃᑯᓂᑦ 
ᖃᐅᔨᒋᐊᖅᓯᒪᕕᓰ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᔅᓯᕙᐅᑖᖅ, ᓄᓇᕘᒥ 
ᖃᐅᔨᒋᐊᕈᒪᔪᒍᑦ ᓄᓘᔮᓕᕆᔪᒃᑯᓄᑦ 
ᐅᔭᕋᓐᓂᐊᖅᑎᑯᓐᓄᑦ ᒫᓐᓇᕈᓘᓛᖅᑐᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᓯᐊᓄᑦ ᒪᑉᐱᒐᖓᓄᑦ 9, ᓯᕗᓪᓕᐹᑦᑎᐊᖅ ᑖᓐᓇ 
ᑎᑦᑕᓐᖑᐊᖅ ᐅᖃᖅᓯᒪᒻᒪᑦ ᐃᓄᓐᓂᒎᖅ 
ᖃᐅᔨᒋᐊᕐᕕᖃᕐᓗᑎᒃ ᐃᓄᐃ ᖃᐅᔨᒪᔭᑐᖃᖏᓐᓂ 
ᑲᓇᑕᒥ. ᐅᓇ ᓇᕿᑦᑕᑲᒻᒪᔅᓯᒪᔪᔅᓴᐅᒐᓗᐋᖅ? 
ᐅᓇᖃᐃ ᐅᖃᕋᓱᑦᑑᒐᓘᐊᖅ ᑲᑎᒪᔨᖏᓐᓂᖅᑲᐃ 
ᑕᐃᓯᒐᓱᒃᑲᓗᐊᖅᑭᑦ ᑲᓇᑕᒦᓚᓐᖏᖔᕐᓗᓂ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐃᓄᐃᑦ ᑕᐱᕆᒃᓴᒃ 
ᑲᓇᑕᒥᐅᕙᓪᓚᐃᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᒪᔨᖃᕋᓱᒋᓕᓵᕋᓗᐊᕋᒃᑭ ᑲᓇᑕᒥ. ᑖᔅᓱᒥᖓ 
ᐅᖃᖅᑎᓪᓗᖓ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᐊᑐᕐᓂᖅᓴᐅᔪᒪᓕᖅᑐᐃᑦ ᐃᒡᓗᓕᕆᔨᕐᔪᐊᒃᑯᑦ. ᒫᓐᓇ 
ᓴᓇᕙᓕᖅᑎᓪᓗᓯ ᑲᑎᓐᖓᔪᓂᒃ ᐃᒡᓗᓂᑦ. 
ᐸᕐᓇᐅᓯᐊᕆᓯᒪᔭᔅᓯ ᑖᔅᓱᒧᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐃᒡᓗᓕᐅᖃᑦᑕᕈᒪᓕᖅᐱᓯ.  

ᒫᓐᓇᑭᐊᖅ ᓇᓃᓕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ:  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᑕᒪᒃᑯᐊ 
ᐃᒃᓯᕙᐅᑖᖅ (ᑐᓵᔨᑎᒍᑦ) ᐃᓐᓇᑐᖃᐃᑦ 
ᑲᑎᒪᔨᖏᓐᓄ ᖃᐅᔨᒋᐊᕐᓂᐅᓴᔪᒎᑦ ᑕᒪᓐᓇ ᐱᓪᓗᒍ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ (ᑐᓵᔨᑎᒍᑦ): ᖃᖓ 
ᖃᐅᔨᒋᐊᕐᕕᒋᒐᔭᖅᑭᒋᑦ ᐃᓐᓇᑐᖃᐃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᐅᔨᒋᐊᕐᕕᒌᓐᓇᖃᑦᑕᖅᑕᕗᓂᒃᑯᐊ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᐃᓐᓇᖅᐳᑦ 
ᐃᓚᐅᑎᖃᑦᑕᕐᓂᐊᕐᓂᕋᖅᑲᐅᒐᔅᓯᐅᒃ.  
 
ᐆᒧᖓ ᐊᓯᐊᓄᑦ ᓴᖑᑦᑎᐊᒻᒪᕆᓪᓗᖓ. 
ᐅᓂᒃᑳᓕᐊᕆᓯᒪᔭᔅᓯᖕᓂᒎᖅ ᐅᑕᖅᑭᕙᒃᑐᐃᑦ 
ᐃᒡᓗᑖᕋᓱᒃᑐᐃᑦ ᓇᓗᓇᐃᔭᖅᓯᒪᓐᓂᕋᔅᓯ ᒫᑦᓯ 31,  
2017 ᐊᒻᒪ ᒫᑦᓯ 31, 2018. ᐅᓇ ᐆᒃᑑᑎᒋᓚᒍ. 
ᐃᖃᓗᖕᓂᒎᖅ ᐅᑕᖅᑮᖃᑦᑕᕐᓂᖅ 
ᐳᖅᑐᓯᒋᐊᓚᐅᓂᕐᒪᑦ 116.9 ᐳᓴᓐᑎᒥ. 
ᓇᐃᓴᐅᑎᖓ ᑕᑯᒍᑦᑎᒍᑦ 166-ᒥ 360-ᒧ 
ᐅᑕᖅᑭᔪᐃᑦ. 
 
ᓇᓗᓇᓐᖏᑦᑐᒃᓴᐅᔪᖅ ᐃᒡᓗᓕᕆᔨᒃᑯᓐᓂ  

ᐅᖃᖃᑎᖃᖃᑦᑕᖅᑐᓯ. ᖃᓄᖅ ᓱᓕᑎᒋᖕᒪᑦ 
ᓇᐃᓴᐅᑎᖓ ᐅᑕᖅᑭᖃᑦᑕᖅᑐᑦ? ᖃᓄᖅ 
ᓱᓕᑎᒋᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᖓ. ᑖᓐᓇ 
ᐃᖃᓗᐃᑦ ᖁᕝᕙᓯᑲᓪᓚᓕᓚᐅᖅᓯᒪᖕᒪᑦ ᐃᖃᓗᐃᑦ 
ᒪᓂᕋᔭᖕᒧᑦ ᒪᓕᒐᓕᐅᖅᑎᖓ 
ᐱᓕᕆᕐᔪᐊᓚᐅᖅᓯᒪᖕᒪᑦ. ᑖᒃᓱᒪᑉ ᑕᐃᒪᓐᓇᒧᑦ ᑖᓐᓇ 
ᐃᖃᓗᐃᑦ ᖁᕝᕙᓯᑲᓪᓚᓕᓚᐅᖅᓯᒪᖕᒪᑦ ᑕᐃᒃᑯᐊ 
ᐆᒃᑐᓐᖏᑦᑐᕕᓃᑦ ᐃᒡᓗᑖᕋᓱᖕᓂᕐᒧᑦ 
ᐊᒥᓱᓐᖑᑲᓪᓚᓚᐅᕐᒪᑕ ᐆᒃᑐᕋᓱᓕᕋᒥ. (ᑐᓵᔨᑎᒍᑦ) 
ᑕᒡᕙ ᖁᕝᕙᕈᑎᒋᔮ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᒪᓐᓇ 
ᐊᐱᖅᑯᑎᒋᓗᐊᓵᖅᑕᕋ ᓴᓂᕋᔭ ᑕᑯᓪᓗᒍ 
ᐅᑎᕆᐊᕐᓗᖓ 2016-ᒧᑦ 67-ᖑᓚᐅᕐᓂᖅᖢᑎᒃ ᒫᑦᓯ 
31-ᕋᒥ 43-ᓐᖑᕐᓂᖅᖢᓂ ᑲᑕᒋᐊᖅᖢᓂ. ᑖᓐᓇ 
ᐊᐱᖅᑯᑎᖏᓵᖅᑕᕋ. ᖃᓄᖅ ᒪᓐᓇ, ᖃᓄᖅ ᒪᓐᓇ 
ᓱᓕᑎᒋᔪᖅ? ᓲᖃᐃᒻᒪ 
ᑲᑎᒪᖃᑎᖃᖃᑦᑕᖅᑐᒃᓴᐅᖕᒥᒐᔅᓯ ᐃᒡᓗᓕᕆᔩᑦ 
ᐊᖓᔪᖅᑳᖓᓂ. ᑐᑭᓯᔪᒪᖦᖤᕐᔪᐊᓕᕆᕗᖔᓯᑦ 
ᓄᓇᓖᑦ ᐊᓯᖏᓐᓂ ᓇᐃᓴᐅᑏᑦ ᓱᓕᒋᕚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ ᐱᖃᑦᑕᖅᑕᕗᑦ  
ᐃᒡᓗᓕᕆᔨᕋᓛᒃᑯᓐᓂ ᐊᒻᒪᓗ ᐊᕕᑦᑐᖅᓯᒪᔪᓂᑦ 
ᐊᓪᓚᕕᓐᓂ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᑕᒪᑦᓱᒥᖓ 
ᐃᒡᓗᑖᕋᓱᖕᓂᕐᒥ ᐊᓯᐊᓄᑦ. ᑕᐃᒃᑯᐊᓗ 
ᐆᒃᑐᖅᓯᒪᓐᖏᑦᑑᓐᓂᖅᐸᑕ ᓄᓇᓕᖕᓂ 
ᐃᒡᓗᑖᕆᐊᓖᑦ ᐆᒃᑐᖁᕙᕗᑦ ᖃᐅᔨᒪᖃᑦᑕᖏᓐᓇᑦᑕ  

ᐆᒃᑐᖏᑦᑐᓂᒃ ᓈᓴᐅᑎᖏᓐᓂ. 
ᑎᑎᖅᓯᖃᑦᑕᓐᖏᓐᓇᑦᑕ ᐃᒻᒪᖄ ᐊᒥᓲᒐᓗᐊᑦ 
ᐆᒃᑐᓐᖏᑦᑐᕕᓃᑦ ᐃᒡᓗᑖᕈᒪᓂᕐᒧᑦ ᑕᒡᕙᓂ 
ᓴᖅᑭᑕᐅᖃᑦᑕᖅᑐᓂ ᐃᓚᒋᔭᐅᖃᑦᑕᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐄᓛᒃ. ᑕᒪᒃᑯᐊ 
ᓇᐃᓴᐅᑏᑦ ᓱᓕᔭᕆᐊᖃᕋᓗᐊᕐᒪᑕ ᑕᒡᕘᖓ 
ᐃᒡᓗᕐᔪᐊᕐᒧᑦ. ᐅᓇ ᐊᐱᖅᑯᑎᒋᔪᒪᓕᕐᒥᕙᕋ. 
 
ᓇᐃᓴᐅᑏᑦ ᑕᑯᓐᖑᐊᖅᑐᒋᑦ ᑕᑯᓪᓗᒋᑦ, ᑕᐃᒪᖃᐃ 
ᐃᒡᓗᓕᕆᔨᒃᔪᐊᒃᑯᑦ ᒫᓐᓇᒨᖓᔪᒥᑦ ᑕᒪᒃᑯᐊ 
ᓴᓂᕐᕙᖅᑕᐅᕙᑦᑐᐃᑦ ᐃᓛᒃ, ᓅᑎᖅᑕᐅᕙᒃᑐᐃᑦ 
ᑕᑯᓪᓗᒋᑦ, ᐅᓂᒃᑳᓕᐊᕆᔭᔅᓯ ᐅᑭᐊᒃᓵᖑᓂᐊᖅᑐᖅ 
ᑲᑎᒪᓕᕈᑦᑕ ᑕᕝᕗᖓ ᐃᒡᓗᕐᔪᐊᕐᒧ 
ᐅᓂᒃᑳᓕᐊᕆᔪᓐᓇᓛᖅᐱᐅᒃ? ᑖᓐᓇᓗ 
ᑭᖑᓪᓕᖅᐹᖑᑲᓚᐅᖅᖢᓂ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓱᕙᐅᑖᖅ. ᑐᑭᓯᓐᖏᓐᓇᑦᑕ, ᐃᒃᓯᕙᐅᑖᖅ, 
ᐊᐱᖅᑯᑕᐅᔪᒥᒃ ᐊᐱᕆᒃᑲᓐᓂᕈᓐᓇᖅᐸᖅᑲᐃ 
ᑭᐅᑦᑎᐊᕐᓂᐊᕋᑦᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᔅᑕ ᖃᐃᕐᓂᖅ 
ᐊᐱᕆᒃᑲᓐᓂᕈᓐᓇᖅᐱᐅᒃ? 
 
ᖃᐃᕐᓂᖅ (ᑐᓵᔨᑎᒍᑦ): ᐅᖃᖃᑎᒋᓚᐅᕐᓚᒋᓇᐃ.  
ᑖᒃᑯᐊ ᓇᓗᓇᐃᖅᓯᔪᓐᓇᖅᐱᑦ ᑖᒃᑯᐊ 
ᐅᑕᖅᑭᖃᑦᑕᖅᑐᐃᑦ ᐃᒡᓗᖁᑎᖏᓐᓄᑦ ᑕᒪᓐᓇ 
ᐱᔾᔪᑎᒋᓪᓗᒍ ᐅᑕᖅᑭᖃᑦᑕᖅᑐᑦ ᐱᔾᔪᑎᒋᓪᓗᒍ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐆᑦᑐᕐᓂᐊᖅᐳᒍᑦ 
ᑖᓐᓇ ᐊᐱᖅᑯᑎᒋᔮ ᐅᑭᐊᒃᓵᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᔪᓐᖏᓛᖅ ᑭᖑᓪᓕᖅᐹᖑᓗᓂ?  
 
>>ᐃᓪᓚᖅᑐᑦ 
 
ᑖᒃᑯᐊ ᐅᖃᐅᓯᕆᖅᑲᐅᔭᒃᑲ ᒪᑐᐃᕈᑎᒥ ᑕᒪᓐᓇ 
ᐊᐱᖅᑯᑎᒋᔪᒪᖅᑲᐅᔭᒃᑲ ᓇᓗᓇᐃᖅᑲᐅᒐᒃᑭᑦ.  
 
ᑐᑭᓯᐅᒪᔪᖓ ᐃᓄᖕᓂᑦ ᓴᓇᑎᑦᓯᓂᖅ 
ᐅᖃᐅᓯᐅᖅᑲᐅᒻᒥᖕᒪᑦ ᐃᖅᑲᓇᐃᔭᖅᑐᓕᕆᔨᐅᑉᓗᓯ 
ᐱᓕᕆᔨᐅᑉᓗᓯ ᐃᒡᓗᓕᕆᒃᑯᑦ ᐃᓄᖁᑎᖏᑦ 
ᓇᖕᒥᓂᕆᔭᐅᔪᑦ ᑭᓯᐊᓂ ᐃᒡᓗᐊᓂᖔᖅ 
ᐅᖃᕆᐊᖃᖅᑐᖓ. ᑖᒃᑯᐊ ᐃᒡᓗᓕᕆᔨᐅᓚᐅᖅᐸᑕ 
ᐊᐅᓚᑕᐅᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐅᓚᑕᐅᔪᐃᑦ. 
ᑕᐃᒪ ᐊᖏᕈᑎᖓ ᑕᐃᒪᓐᓇᐃᑉᐸᑦ ᑖᒃᑯᐊ 
ᑐᑭᓯᐊᕙᓪᓕᐊᔭᒃᑯᑦ ᑖᒃᑯᐊ ᑎᑎᕋᕐᕕᒋᔭᓯ 
ᑐᑦᑕᕐᕕᐅᔪᖅ ᒥᓂᔅᑕ ᑎᒃᑯᐊᖅᓯᖃᑦᑕᕐᒪᑦ ᑖᒃᑯᐊ 
ᐃᒡᓗᓕᕆᔨᒃᑯᓐᓄ ᑲᒪᖃᑦᑕᖅᑐᐃᑦ. ᒥᓂᔅᑕ ᑖᓐᓇ 
ᑎᒃᑯᐊᖅᓯᖃᑦᑕᕐᒪᑕ ᓄᓇᓕᖕᓄᑦ ᑖᒃᑯᐊ  
ᐃᒡᓗᓕᕆᔨᒃᑯᓐᓄᑦ ᑲᑐᔾᔨᖃᑎᒌᑎᒎᓐᖏᑦᑐᐃᑦ. 
 
ᓯᕗᓪᓕᖅ ᐊᐱᖅᑯᑎᒐ, ᑖᒃᑯᐊ ᐃᒡᓗᓕᕆᔨᒃᑯᓐᓂ 
ᐊᖏᕈᑎᖃᐅᖅᑐᑦ ᐱᔪᓐᓇᐅᑎᖃᕐᓂᕐᒧᑦ 
ᐊᐅᓪᓛᖅᑐᐃᑦ ᐃᓱᒪᒋᓇᔭᖅᐱᒋᑦ ᐊᖓᔪᖅᑳᑦ  

ᑐᒡᓕᕆᔭᐅᔪᓐᓇᕐᓗᑎᒃ ᐃᓄᐃᑦ 
ᐊᖓᔪᖅᑳᖑᔪᓐᓇᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑐᒡᓕᕋ 
ᑭᐅᑎᒍᓐᓇᕈᖕᓂ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᑖᒃᑯᐊ ᐱᔪᓐᓇᐅᑎ-ᒐᓗᐊᖅᐸᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᒐᓗᐊᖅᐸᑦ ᑖᒃᑯᐊ ᐃᖕᒥᒍᑦ 
ᐊᐅᓪᓛᕐᒪᑕ ᐅᕙᑉᑎᓐᓄᑦ ᐊᐅᓪᓛᖅᑎᑕᐅᓐᖏᑦᑐᑦ 
ᐅᕙᑉᑎᓐᓄᑦ ᒐᕙᒪᒃᑯᓐᓄᑦ. ᑕᐃᒪᓐᓇ ᐱᔪᓐᓇᐅᑎ-
ᔭᕌᖓᑕ ᑖᒃᑯᐊ ᐊᖓᔪᖅᑳᖑᔪᑦ ᐊᕕᒃᑐᖅᓯᒪᔪᓂ 
ᑖᓐᓇ ᑲᑎᒪᔨᐅᓂᕐᒧᑦ ᐊᖓᔪᖅᑳᖑᔮᖅᑐᑐᑦ 
ᑖᒃᑯᓄᖓ ᑲᑎᒪᔨᓂ ᐊᖓᔪᖅᑳᖑᔮᖅᑐᑎᑐᑦ 
ᑕᐃᒪᓐᓇ ᑲᑎᒪᔨᖃᓐᖏᑦᑐᓂᑦ ᑲᑐᔾᔨᖃᑎᒌᖑᒃᐸᑕ.  
 
ᑕᐅᑐᓪᓗᒍ ᑖᓐᓇ ᐊᐱᖅᑯᑎᒋᖅᑲᐅᔮ ᐃᓄᖕᓂᑦ 
ᓴᓇᑎᑦᓯᓂᕐᒥᒃ ᐃᒡᓗᓕᕆᔨᒃᑯ ᐃᖅᑲᓇᐃᔭᖅᑎᖏᑦ 
ᑕᑯᓗᒋᑦ ᐃᒡᓗᓕᕆᔨᕐᔪᐊᒃᑯᑦ ᐃᓚᐅᓐᖏᒻᒪᑕ 
ᓈᓴᐅᑎᖏᑦ. ᐃᒡᓗᓕᕆᐊᓛᑦ ᐃᒡᓗᓕᕆᔨᕐᔪᐊᒃᑯᓪᓗ 
ᐆᒃᑑᑎᒋᓗᒍ ᑕᐃᒪᓐᓇ ᐊᕐᕕᐊᓂ ᐃᓛᓐᓂ ᑕᒪᒃᑯᐊ 
ᐃᒡᓗᓕᕆᔨᒃᑯᓐᓄ ᓴᓇᔪᐃᑦ ᑖᒃᑯᓄᖓ 
ᐊᕕᒃᑐᖅᓯᒪᔪᓄᑦ ᐃᖅᑲᓇᐃᔭᕐᕕᒋᖃᑦᑕᖅᑕᕗᑦ 
ᑐᑭᓯᕚᓪᓕᖁᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓪᓛᕐᓂᖏᓐᓂ. 
 
ᑕᐃᒪᓐᓇ ᑕᒪᒃᑯᐊ ᐃᒡᓗᓕᕆᔨᐊᓛᑦ ᐃᓄᖁᑎᖏᑦ  
ᑎᒍᔭᖏᑦ ᖁᕕᐊᓱᖃᑦᑕᓐᖏᑦᑑᒐᓗᐊᑦ ᑭᓯᐊᓂ 
ᑖᒃᑯᐊ ᐃᒡᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᒃᓴᑦᓯᐊᕙᐅᓂᖏᓐᓂ ᓄᓇᓕᖕᓂᑦ  

ᑖᒃᑯᓂᖓ ᐃᒡᓗᓕᕆᔨᓄ ᓴᓇᓯᒪᔪᓂᑦ 
ᕿᒥᕐᕈᖃᑦᑕᕋᑉᑕᓗ ᖃᐅᔨᓴᖅᖢᒋᑦ ᓇᓃᓕᕐᒪᖔᑕ 
ᐃᒡᓗᓕᕆᔩᑦ ᐃᓄᖕᓂ ᓴᓇᑎᑦᓯᒃᑲᓐᓂᕋᓱᐊᕐᓂᕐᒥ 
ᐃᓕᓐᓂᐊᖅᑎᑦᓯᓂᕐᒥᓗ ᑕᐃᒃᑯᓄᖓ 
ᐃᒡᓗᓕᕆᔨᓄᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᖏᓐᓄᑦ 
ᐱᔾᔪᑎᒋᓪᓗᒋᑦ ᐊᖏᖕᒪᑦ ᐱᓕᕆᐊᑉᑕ ᐃᓗᐊᓂ.  
 
ᑖᓐᓇ ᐊᐱᖅᑯᑎᒋᔭᐃᑦ ᑕᒡᕙ ᑭᐅᔾᔪᑎᒋᔮ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑭᐅᔾᔪᑎᒋᔭᐅᖅᑲᐅᔪᐃᑦ 19 
ᑲᑐᔾᔨᖃᑎᒌᖃᖅᖢᑎᒃ ᑲᑎᒪᔨᖃᐅᖅᑐᑦ 19 ᑖᒃᑯᐊ 
ᓂᕈᖃᑦᑕᖅᑐᐃᑦ. ᑖᒃᑯᐊ ᓂᕈᐊᖅᑐᓕᕆᓂᕐᒧᑦ 
ᑲᒪᖃᑦᑕᖅᑐᐃᑦ ᑖᒃᑯᐊ 7 ᓄᓇᓖᑦ ᒫᓐᓇ 
ᑲᑎᒪᔨᖃᓐᖏᑦᑐᑦ ᑎᒥᐅᔪᒧᑦ ᑲᒪᒋᐅᔪᐃᑦ. 6, 
ᑕᐃᒪᓐᓇ. ᐊᕕᑦᑐᖅᓯᒪᔪᓂᑦ ᐱᖓᓱᓂᑦ ᐃᓄᖕᓂᑦ 
ᐊᕕᑦᑐᖅᓯᒪᔪᑦ ᐃᓐᓄᒃᐸᓪᓕᐊᓂᕈᑉᓯ ᐆᑦᑑᑎᒋᓗᒍ 
ᐆᑦᑑᑎᒋᖁᔭᕋ ᑕᐃᒪᓐᓇ ᓂᕈᐊᒐᒃᓴᐅᑎᓪᓗᖓ 
ᐃᓄᖕᓂᑦ ᓴᓇᑎᑦᓯᒃᑲᓐᓂᕈᒪᒻᒪᑕ. 
 
ᑖᒃᑯᐊ ᓄᓇᓖᑦ ᑲᑎᒪᔨᖃᓐᖏᑦᑐᐃᑦ ᐃᓕᑉᓯᖕᓄᑦ 
ᐊᐅᓚᑕᐅᒻᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖏᕈᑎᐊ 
ᒪᓕᒃᖢᒍ ᑖᒃᑯᓄᖓ. ᑖᓐᓇ ᐊᑐᕈᓐᓇᖅᑕᓯ ᒫᓐᓇ. 
ᐃᓱᒪᒋᓗᒍ ᐃᓄᖕᒧᑦ ᐃᖅᑲᓇᐃᔭᖅᑎᓯᓂᖅ  
ᓴᓇᑎᑦᓯᓗᓂ ᑖᓐᓇ ᑲᑎᒪᔨᓄᑦ ᓴᖑᑉᐸᑦ ᑲᑎᒪᔩᑦ 
ᐃᓱᒪᓕᐅᕈᓐᓇᕐᓗᑎᒃ ᐃᒡᓗᓕᕆᔨᕐᔪᐊᒃᑯᓪᓗ ᑖᓐᓇ 
ᐃᓄᒃ ᐊᖓᔪᖅᑳᓐᖑᖅᑎᑕᐅᓂᐊᓐᖏᒻᒪᖔᑦ.  
ᑭᓯᐊᓂ ᑕᐃᒪᓐᓇ ᐱᓕᕆᓂᐊᕐᓗᓂ 
ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐃᓱᒪᓯᒪᕙᑦ ᑕᐃᒪᓐᓇ  

ᓯᕗᒧᑦ ᐊᐅᓪᓛᖅᑎᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ): ᑕᐃᒪᓐᓇ ᐅᖃᐅᓯᕆᔮ 
ᓇᑎᕐᒥᑦ ᐱᐅᓯᕚᓪᓕᖁᑎᒃᓴᓂᑦ ᑐᓴᕈᒪᖃᑦᑕᕐᒥᒐᑉᑕ 
ᐃᓄᖕᓂᒃ ᓴᓇᑎᑦᓯᕚᓪᓕᕐᓂᕐᒥᒃ. ᐄ, 
ᑕᑯᒋᐊᕐᓂᐊᖅᐸᕗᑦ ᐅᖃᐅᓯᕆᔮ. (ᑐᓵᔨᒃᑰᖏᑦᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᐊᓯᐊᓄᑦ. ᑖᒃᑯᐊ ᒪᕐᕉᒃ 
ᐊᐱᖅᑯᑎ ᑮᓇᐅᔭᓕᕆᓂᐅᑉ ᒥᒃᓵᓄᑦ. ᑖᒃᑯᐊ 
ᐸᕐᓇᒃᑕᑉᓯ ᒥᒃᓵᓄᑦ ᑐᒃᓯᕋᖅᑕᓯ. NHC-6. ᑖᒃᑯᐊ 
ᑐᑦᑕᕐᕕᐅᔪᑦ ᑎᑎᕋᕐᕕᒃ. ᑕᒡᕙᓐᖓᑦ ᐊᕐᕌᒍᔪᒥ 
ᑮᓇᐅᔭᒥᒃ ᐊᕐᕌᒎᒧᑦ ᑮᓇᐅᔭᑐᖅᑐᑦ ᐅᑭᐅᖓᓂᑦ. 
ᓈᓴᐅᑎᓂᑦ ᑲᑎᖅᓱᐃᓚᐅᕋᒪ $446,000-ᓂᑦ 
ᐊᑭᑦᑐᓚᐅᕐᒪᑦ ᑖᒃᑯᐊ ᑐᑦᑕᕐᕕᒋᔭᓯ ᑎᑎᕋᕐᕕᒃ. 
ᑖᓐᓇ ᓲᖅ $446,000 ᐊᖓᔪᖅᑳᖃᕐᕕᑉ 
ᐊᐅᓚᑦᑎᓂᖏᓐᓄᑦ ᐊᑖᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑕᖅᑭᐊᓪᓚᒍᓐᓇᕈᕕᑦ.  
 
(ᑐᓵᔨᒎᕈᓐᓃᖅᑐᖅ) ᕿᓄᐃᓵᕋᔅᓯᔭ. 
ᖁᔭᓐᓇᒦᒃ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐅᑎᕐᕕᒋᔪᓐᓇᕐᓂᐊᖅᐱᑎᒍᖅᑲᐃ ᐃᒃᓯᕙᐅᑖᖅ. 
ᓇᓂᒍᓐᓇᓐᖏᓐᓇᑦᑎᒍᑦ ᒫᓐᓇ. ᒪᒥᐊᓇᐅᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᖅᑎᑕᐅᒃᑲᓐᓂᓛᕈᓐᓇᖅᑐᖓ ᒥᓂᔅᑕᒥᒃ ᑕᒪᑐᒪᐅᑉ 
ᒥᒃᓵᓄᑦ. 
 
ᒪᑉᐱᒐᖅ NHC-7. ᓯᕗᓪᓕᐅᔾᔭᐃᑦ 2018-2019. 
ᑐᒡᓕᖓᓂ ᒪᑉᐱᒐᖓᓂ ᑎᑦᑕᖓᓂ. 
ᐃᒡᓗᓕᕆᔨᕐᔪᐊᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᑖᒃᑯᐊ ᐃᒡᓗᓕᕆᔨᒃᑯᑦ 
ᐃᓄᓕᕆᔨᒃᑯᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᓐᓇᐃᑦ 
ᐃᒡᓗᖁᑎᒋᔭᐅᕙᒃᑐᐃᑦ ᑖᒃᑯᐊ ᐃᓐᓇᕐᓄᑦ 
ᑐᕌᖓᔪᓂᒃ ᐃᒡᓗᖃᖅᑎᑦᓯᔪᓐᓇᕐᓂᖅ ᑕᒪᒃᑯᐊ 
ᐃᒡᓗᐃᑦ ᓴᓇᔭᐅᕙᓪᓕᐊᔪᐃᑦ ᐃᓐᓇᕐᓄᑦ 
ᑐᕌᖓᔪᓐᓇᖁᓪᓗᒋᑦ. 
 
ᐊᐱᖅᑯᑎᒐ ᑕᕝᕙᖓᑦ ᓄᓇᓕᒐᓄᑦ ᖃᒪᓂᑦᑐᐊᕐᒧᑦ, 
ᑖᒃᑯᐊ ᐃᓐᓇᐃᑦ ᓇᓴᖅᑕᐅᓚᐅᕐᒪᑕ 99-
ᖑᓂᕋᖅᑕᐅᓚᕐᒪᑕ. ᖃᐅᔨᒪᔭᒃᑯᑦ 12 ᐃᒡᓗᐃᑦ 
ᓱᕈᖅᓯᒪᔪᐃᑦ ᐅᖁᕐᒧᑦ ᐋᖅᑭᒃᓱᖅᑕᐅᕙᒡᓕᐊᒻᒪᑕ 
ᑖᒃᑯᐊ ᐃᓱᒪᒋᔭᐅᓂᐊᖅᐸᑦ? 
ᓇᓗᓇᐃᖅᓯᕙᓪᓕᐊᓕᖅᑎᓪᓗᓯ ᐃᓐᓇᐃᑦ 
ᖃᒪᓂᑦᑐᐊᕐᒥ ᐃᒡᓗᓂ ᑐᓂᐅᖅᑲᐃᓕᖅᑎᓪᓗᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ)ᐃᒡᓗᓕᕆᔨᑦᑎᒎᖃᑦᑕᕐᒪᑕ 
ᑕᐃᒃᑯᐊᓗ ᐃᒡᓗᑖᖅᑎᒃᑎᕙᒃᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ, ᓇᖕᒥᓂᖅ ᐃᒡᓗᑖᖅᐸᓪᓕᐊᔪᑦ 
ᑖᓐᓇ ᓂᓪᓕᐅᑎᒋᔭᐅᖅᑲᐅᒻᒪ 
ᒪᓕᒐᓕᐅᖅᑎᐅᖃᑎᓐᓄᑦ. 
ᓄᑖᓐᖑᕆᐊᖅᑎᑦᑎᔪᒪᔪᓄᑦ ᑐᕌᖓᔪᓂᑦ  

ᑮᓇᐅᔭᖅᑕᖃᕐᒪᑦ ᐊᕐᕌᒍᒥ ᐃᓱᓕᒡᓗᒍ ᑕᕝᕗᖓ 
ᐊᑐᖃᑦᑕᖅᑐᓂᒃ ᐊᒻᒪᓗ ᖃᑦᓯᒃᑭᐊᖅ 
ᐊᖏᖅᑕᐅᕙᒃᓗᑎᒃ, ᐃᓚᖏᑦ ᑕᐃᒃᑯᐊ ᓂᕈᐊᖅᑎᒃᑲ 
ᓇᖕᒥᓂᓇᖅᑐᑦ ᐃᒡᓗᒥᖕᓂᒃ ᑐᓴᖅᑎᑕᐅᓚᐅᕐᕋ 
ᐃᓚᖏᑦ ᐋᓐᓂᐊᓕᕐᓇᖅᑐᖃ....ᐃᓱᒫᓘᑎᒋᔭᐅᓪᓗᑎᒃ 
ᐋᓐᓂᐊᓕᕈᑎᒋᔭᐅᓲᖑᒻᒪᑕ ᐃᓚᖓᓃᓐᓇ 
ᐊᖏᖅᑕᐅᖅᖢᓂ ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᖓ 
ᐃᒡᓗᖓ. ᐊᕐᕌᒍᑦ ᐃᓱᓕᑦᑕᕌᖓᑦ 
ᓄᖑᑎᑕᐅᖃᑦᑕᖅᐸᑦ ᑕᐃᒃᑯᐊ ᑮᓇᐅᔭᑦ 
ᐅᕝᕙᓘᓐᓃᑦ ᑖᓐᓇ ᓴᓇᒃᑲᓐᓂᕐᓂᖓ 
ᐊᑐᓕᖅᑎᓪᓗᒍ ᑭᓯᐊᓂ ᐊᑐᖅᑕᐅᖃᑦᑕᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ, 
ᑕᐃᒃᑯᐊ ᐊᑐᕈᒫᕐᓂᐊᖅᑐᑦ ᒥᑭᑦᑐᑯᓗᐃᑦ 
ᓇᖕᒥᓂᖃᖅᑐᓄᑦ ᑐᕌᖓᔪᑦ $4.6 ᒥᓕᐊᓐᒦᑦᑐᑦ 
ᐊᒻᒪᓗ ᐊᒥᒐᖅᖢᑎᒃ ᑖᒃᑯᐊ ᑐᒃᓯᕋᖅᐸᒃᑐᑦ 
ᐅᓄᖅᑑᑎᓪᓗᒋᑦ. ᐊᒃᓱᕉᑎᒋᔭᕗᑦ ᑕᐃᒃᑯᐊ 
ᐃᑲᔪᕋᓱᖃᑦᑕᖅᑕᕗᑦ ᓇᖕᒥᓂᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑮᓇᐅᖕᒪᑦ. 
ᒪᓕᒐᓕᐅᖅᑎᓪᓗᖓ ᖃᒪᓂᑦᑐᐊᕐᒧᑦ 
ᓂᕈᐊᖅᑎᒃᑲᐃᒃᑯᐊ ᐅᕙᓐᓄᑦ 
ᐅᖃᓪᓚᒋᐊᖅᑐᖃᑦᑕᖅᓯᒪᖕᒪᑕ ᓇᖕᒥᓂᖃᖅᖢᑎᒃ 
ᐃᒡᓗᓂᒃ. ᐊᓱᐃᓪᓛᒃ ᑐᒃᓯᕌᕆᔭᒥᓂᒃ ᑐᒃᓯᕋᕋᒥᒃ 
ᐊᖏᖅᑕᐅᖦᖤᖅᐳᑦ ᑭᓯᐊᓂ 
ᐋᓐᓂᐊᖃᕐᓇᓐᖏᓐᓂᕐᒧᑐᐃᓐᓇᖅ ᑐᕌᖓᔪᑦ, 
ᐃᓚᖏᓪᓗ ᒪᑯᐊ ᑲᐃᓪᓗᐊᕈᑎᓂᒃ ᐊᑐᖅᑐᑦ 
ᐊᑯᓂᐊᓗᒃ ᑕᖅᑭᒐᓴᖕᓄᑦ ᐅᑕᖅᑭᖃᖅᑕᖅᑐᑦ. 
ᑕᒪᒃᑯᐊᓕᒫᖅ ᑕᑯᓐᓇᖅᖢᒋᑦ ᑐᑭᓯᑎᑕᐅᔪᒪᔪᖓ 
ᑕᐃᒃᑯᐊ ᐃᓄᐃᑦ ᓅᒡᒐᖅᑐᖅ ᓲᕐᓗ  
ᑲᐃᓪᓗᐊᕈᑎᓂᒡᓘᓐᓃᑦ ᐊᑐᖅᑐᑦ 
ᐊᖏᖅᑕᐅᔭᕌᖓᒥᒃ ᐊᒻᒪᓗ ᓇᓗᓇᐃᖅᓯᔭᕌᖓᓐᖓᒃ 
ᑳᓐᑐᕌᒃᑎᒋᓂᐊᖅᑕᒥᓐᓂᒃ  

ᓴᓇᔨᒋᐊᖅᓂᐊᖅᑕᒥᖕᓂᓪᓘᓐᓃᑦ. 
ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᔪᓐᓇᖅᐸᑦ ᑕᐃᒃᑯᐊ 
ᐱᒡᒐᕐᓂᖅᓴᐃᑦ ᓯᕗᓪᓕᐅᖃᑦᑕᖁᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᔪᓐᓇᖅᑲᒍ ᑖᓐᓇ 
ᖁᔭᒋᓇᔭᖅᐸᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᑐᒃᓯᕋᐅᑏᑦ ᑭᓱᓄᑦ ᐊᑐᕐᓂᐊᕐᒪᖔᑦ ᐊᒻᒪᓗ 
ᐊᑐᕆᐊᖃᓪᓚᕆᖕᓂᖓ ᐱᓪᓗᒍ ᐱᒡᒐᕐᓂᖅᓴᐃᑦ 
ᓲᕐᓗ ᑲᐃᓪᓗᐊᕈᑎᒃᓂ ᐊᑐᖅᑕᖅ, ᐱᒡᒐᖅᑐᓄᒃᑕᐅᖅ 
ᑐᕌᖓᔪᓂᒃ ᑮᓇᐅᔭᖁᑎᖃᕋᑦᑕ 
ᓯᕗᓪᓕᐅᑎᓇᓱᖃᑦᑕᖅᑕᕗᑦ ᑕᒪᒃᑯᐊ ᐱᒡᒐᕐᓂᖅᓴᐃᑦ 
ᐊᔪᕈᑎᓖᓪᓘᓐᓃᑦ ᐊᒻᒪ $4.6 ᒥᓕᐊᓂᒃ 
ᓇᓗᓇᐃᖅᓯᓯᒪᒐᓗᐊᖅᑎᓪᓗᑕ ᐊᕐᕌᒍᒥ ᒫᓐᓇ 
ᐋᒡᒑᖅᓯᓇᓱᖃᑦᑕᓐᖏᑦᑐᒍᑦ, ᐃᓱᓕᑦᑕᕐᕕᖃᕐᒥᖕᒪᑕ 
ᐃᓚᖏᓂᒃᑯᐊ ᐊᑐᕆᐊᖃᓪᓚᕆᖕᓂᖏᑦ 
ᓯᕗᓪᓕᐅᑎᓯᒪᖃᑦᑕᖅᑕᕗᑦ. ᐊᒻᒪᓗ ᑮᓇᔭᐅᖅᑐᕈᑏᑦ 
ᑖᒃᑯᐊ ᐊᑐᖅᑕᐅᔪᑦ ᓄᖑᓴᕋᐃᓐᓂᖅᓴᐅᓕᕐᒪᑕ 
ᑐᒃᓯᕌᕆᔭᐅᖃᑦᑕᕐᓂᖏᑦ. 
 
ᐊᕐᕌᒍᒐᓴᕐᓂᑦ ᐊᑭᓕᐅᑕᐅᔪᑦ ᖁᕝᕙᓯᒋᐊᖅᓯᒪᕗᑦ 
ᐱᔾᔪᑎᒋᓪᓗᒋᑦ ᑕᐃᒃᑯᐊ ᐊᕕᑦᑐᖅᓯᒪᔪᑦ ᐊᒻᒪᓗ 
ᐊᕐᕕᐊᓂ ᑐᑦᑕᕐᕕᒋᔭᐅᔪᖅ ᐊᑐᖅᑕᐅᓕᕋᒥᒃ 
ᕿᓚᒥᐅᓂᖅᓴᖅ ᑕᐃᒃᑯᐊ ᑲᒪᒋᔭᐅᖃᑦᑕᓕᖅᑐᑦ 
ᑐᒃᓯᕋᐅᑏᑦ ᖃᐃᑕᐅᔪᑦ ᐊᒻᒪᓗ 
ᓯᕗᓪᓕᐅᔾᔭᔪᒃᓴᓐᖑᖅᑎᑕᐅᓪᓗᑎᒃ 
ᑐᖏᓕᕇᖅᓱᓕᖅᑎᑕᐅᓪᓗᑎᒃ ᑕᐃᒪᓐᓇ  
ᐋᖅᑭᒃᓱᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᖃᐅᔨᒪᓪᓗᖓ ᒪᑯᐊ ᐱᓕᕆᐊᕆᔭᐅᖃᑦᑕᕐᓂᖏᑦ 
ᑐᒃᓯᕋᐅᑏᑦ ᓲᕐᓗ ᑐᓂᓯᔪᖅᑕᖃᖅᐸᑦ, ᐃᓚᖏᓂᒃᑯᑦ 
ᓂᕈᐊᖅᑎᒃᑲ ᐃᓚᖏᑦ ᐊᖏᖅᑕᐅᓯᒪᒐᓗᐊᖅᖢᑎᒃ 
ᓴᓇᔭᐅᓂᐊᕐᓂᖓ ᐃᒡᓗᖓ ᐱᒋᐊᓚᐅᖅᓯᒪᓐᖏᒻᒪᑦ. 
ᐃᒃᑯᐊ ᑐᑦᑕᕐᕕᒋᔭᐅᔪᑦ ᐊᕕᑦᑐᖅᓯᒪᔪᓂᒃ 
ᐃᒡᓗᓕᕆᔨᕐᔪᐊᒃᑯᓪᓗ. 
 
ᑭᓱᑦ ᐃᒡᓗᖓ ᓴᓇᔭᐅᕙᓪᓕᐊᖏᑉᐸᑦ ᖃᓄᖅ ᑕᐃᒪ 
ᑭᖑᓂᐊᒍᑦ? ᑕᐃᒃᑯᐊ ᓂᕈᐊᖅᑎᒃᑲ 
ᐅᖃᐅᑎᔪᓐᓇᕐᓂᐊᕋᒃᑭᑦ ᐊᑯᓂᐅᓗᐊᓕᖅᐸᑦ ᐅᕝᕙ 
ᑮᓇᐅᔭᑦ ᐊᖏᖅᑕᐅᓯᒪᒐᓗᐊᖅᖢᑎᒃ ᐃᒡᓗᖓ 
ᓴᓇᔭᐅᕙᓪᓕᐊᖏᑉᐸᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑎᑎᕋᕐᕕᖓᓐᓂ 
ᐊᕕᒃᑐᖅᓯᒪᔪᓂ ᐅᖃᐅᑎᓯᒪᒐᓗᐊᕐᔪᓂᔾᔪᒃ 
ᓱᕙᓪᓕᐊᖏᒻᒪᑦ. ᑕᐃᒪ ᒫᔅᓯ 31 ᑮᓇᐅᔭᓕᕆᓐᓇᐅᑉ 
ᐃᓱᐊ ᑕᐃᑲᑦᑎᐊᖑᓕᖅᖢᓂ, ᖃᓄᖅᑕᐃᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑕᐅᓯᐅᖏᑦᑐᓂᒃ 
ᐱᔾᔪᑎᖃᒃᓴᖃᓲᖑᖕᒪᑕ ᑭᖑᕙᓗᐊᖅᖢᑎᒡᓘᓐᓃᑦ 
ᑕᐃᒃᑯᐊ ᐅᒥᐊᕐᔪᐊᒃᑯᑦ ᑎᑭᑕᐅᓐᖏᒃᖢᑎᒃ 
ᑳᓐᑐᕌᑦᑐᓪᓗ ᐱᓕᕆᐊᒃᓴᖃᓗᐊᖅᖢᑎᒃ, ᑕᒪᒃᑯᓂᖓ 
ᐱᔾᔪᑎᖃᖃᑦᑕᖅᑐᑦ ᐃᓚᖏᓐᓂᒃ. ᓇᖕᒥᓂᖃᖅᑐᓄᑦ 
ᑐᕌᖓᔪᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᔭᕇᕐᒪᑦ, 
ᒪᑉᐱᕐᓗᒍ ᐊᑭᓕᒃᓴᐃᔭᐃᓂᖅ ᐊᑮᑦᑐᐃᔭᕐᓂᖅ. ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᐊᑕᐅᓯᐅᓐᖏᑦᑐᓂᒃ ᐊᐱᖅᑯᑎᒃᓴᖃᖅᖢᖓ, ᑖᒃᑯᐊ 
ᐊᑮᑦᑐᐃᔭᐃᓂᖅ ᐊᒃᑐᐃᓂᖃᓪᓚᕆᖃᑦᑕᕐᒪᑕ 
ᐃᒡᓗᓕᐊᕆᔭᐅᓂᐊᖅᑐᓄᑦ ᐊᑐᖅᑐᒃᓴᓂ  

ᐃᓘᓐᓇᖏᑦ ᑕᑯᓐᓇᕐᓗᒋᑦ ᓄᓇᕗᓪᓗ ᑕᑯᓐᓇᕐᓗᒍ 
ᖃᔅᓯᐅᓕᖅᐸᑦ ᐊᑭᓕᖅᓴᑐᖃᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᐊᓛᑦ 
ᐃᒡᓗᖁᑎᖏᑦ ᑕᒪᒃᑯᐊ ᐊᑭᓕᒃᓴᖏᑦ 
ᑕᑯᓐᓇᖃᑦᑕᖏᑦᑕᕗᑦ ᑭᓐᖒᒪᔭᐅᔪᑦ ᑕᒪᒃᑯᐊᖔᖅ 
ᓵᓐᖓᖃᑦᑕᕋᑦᑎᒃᑯᑦ. ᒪᑯᐊ ᐃᓐᓇ ᓄᓇᓕᒃ 
ᑕᒡᓕᒪᓂᒃ ᐃᒡᓗᑖᕐᓂᐊᖅᑐᑦ ᑕᒪᒃᑯᓂᖓ 
ᑲᒪᒋᔭᖃᖃᑦᑕᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᓐᓅ? ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᑕᐃᒪ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑕᑯᓐᓇᕈᑦᑎᒃᑯᑦ ᐊᒻᒪ 
ᑖᓐᓇᐅᖅᑲᐅᑎᓪᓗᒍ ᓱᑯᑦᑎᐊᓃᑉᐱᑕ ᐊᕐᕌᒍᓂ 
ᐊᒡᒋᖅᑐᓂᒃ? ᖃᓄᖅ ᒥᒃᖠᕙᓪᓕᐊᕙᑦ ᐅᕝᕙᓘᓐᓃᑦ 
ᐊᖏᓪᓕᕙᓪᓕᐊᕙᑦ ᐊᑭᓕᒃᓴᑐᖃᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐊᒃᑎᒃᓯᕙᓪᓕᐊᔪᖅ 
ᑭᓯᐊᓂ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
ᐋᔩᖃᑎᖃᖅᑐᒍᑦ 2037-ᒧᑦ, 0-ᒦᓕᕐᓂᐊᖅᑐᖅ  
ᑮᓇᐅᔭᖅᑖᕆᐊᓪᓚᕆᖕᓂᐊᖅᖢᑕᓗ ᐃᒡᓗᓄᑦ 
ᐊᑐᖅᑐᒃᓴᓂᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᖕᓂ. 
ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 
ᑐᓐᖓᓱᓪᓕ ᐃᑲ)ᑦᑎᒋᔭᐃᓪᓗ.. 
 
ᑖᓐᓇ ᐊᐱᖅᑯᑎᒋᓂᐊᖅᑕᕋᓗᑰᔾᔮ 
ᐊᐱᖅᑯᑕᐅᓐᖏᑦᑐᖅ ᐃᓚᐃ. ᐅᓪᓗᒥ 
ᐊᐱᖅᑯᑎᒋᔭᕕᓂᕋᓗᐊᕋ ᖃᓄᖅᑑᕈᑎᔅᓴᒥᒃ 
ᐃᓱᒪᓇᖅᑐᖃᖅᑎᓪᓗᒍ ᑕᐃᒃᑯᐊ ᐃᒡᓗᑭᔅᓴᖃᑦᑕᕋᑦᑕ 
ᓄᓇᕗᒥ ᐃᒡᓗᑭᔅᓴᖅᑐᐃᓐᓇᐅᒐᑦᑕ ᓄᓇᕗᑦᑎᓐᓂ. 
ᐅᑯᐊ ᐱᔾᔪᑕᐅᕘᖅᑎᓪᓗᒋᑦ ᐃᓱᒪᒋᔭᑉᑭᑦ. 
 
ᐅᓪᓗᒥ ᒪᓕᒐᓕᐅᖅᑎᐅᖃᑎᒐ ᐅᖅᓱᖅᑑᒥ 
ᐅᖄᓪᓚᒃᑯᖅ ᐊᑮᑦᑐᕆᐊᖃᖅᑐᒍᑦ 
ᐃᒡᓗᕆᔨᕐᔪᐊᖅᑎᒍᑦ $30 ᒥᓕᐊᓐ ᑕᒫᓂ 
ᖃᓂᖓᓂ. ᑖᓐᓇ ᑕᐃᒪᓐᖓᑦ ᐱᒋᐊᖅᖢᒍ 
ᐊᑭᓕᖅᑐᒐᐅᓐᖏᑦᑐᑦ, ᐃᓚᐃ ᐊᑭᓖᖃᑦᑕᓐᖏᒻᒪᑕ 
ᐃᓚᐃᓪᓗ ᐊᑭᓕᖅᓱᐃᒍᓐᓇᕋᓗᐊᖅᖢᑎᒃ ᑕᒪᕐᒥᓪᓗ 
ᐊᔾᔨᒌᑦᑐᐃᓐᓇᕐᒥᒃ ᐊᑭᓕᖅᑐᐃᓐᖏᓪᓗᑎᒃ. ᑖᓐᓇ 
ᖃᓄᖅ ᐊᓕᐊᔭᐃᔫᒥ ᑎᑎᕋᖅᓯᒪᐃᓐᓇᕐᓂᐊᒻᒪᑦ 
ᐃᒡᓗᑖᕈᑎᔅᓴᓄᑦ ᐃᑲᔪᕈᑕᐅᔪᓐᓇᒻᒪᕆᑦᑐᖅ 
ᐲᖅᓯᒪᑉᐸᑦ ᓇᓗᓇᓐᖏᑦᑐᖅ. 
 
ᑕᐃᓐᓇᓕᑭᐊᖅ ᖃᓄᖅ ᐱᓕᕆᒋᔭᐅᔪᒥ 
ᖃᓄᖅᑑᕈᑕᐅᓯᒪᕙ 
ᒥᒃᖠᒋᐊᕈᓐᓇᕐᓂᐊᕈᓐᓇᖅᑎᓪᓗᒍ 
ᐊᑭᓕᖅᑕᐅᔪᓐᓇᕐᓂᐊᖅᑎᓪᓗᒍ ᐊᑭᓕᖅᑐᐃᔪᓂᒃ 
ᐅᕝᕙᓘᓐᓃᑦ ᓇᓕᐊᓐᓂᑭᐊᖅ? ᑐᑭᓯᓐᓇᕐᓂᕈᒪ, 
ᐃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒃᑯᓂᐊ  
ᐃᒡᓗᓕᕆᔨᐊᓛᒃᑯᓐᓂᑦ ᐊᑐᖅᑐᐊᖅᑎᓂᑦ 
ᐱᓕᕆᔨᖃᓕᕋᑦᑕ ᑕᐃᒃᑯᐊ ᐊᑐᖃᑦᑕᖅᑕᕗᑦ 
ᑖᒃᑯᓄᖓ ᐊᑭᓕᒃᓴᖃᖅᑐᓄᑦ ᖃᓄᖅ ᐊᑭᓕᒃᓴᖓ 
ᖃᓄᖅ ᒥᒃᖠᕙᓪᓕᐊᒍᓐᓇᕋᔭᓐᖏᒻᒪᖔ.  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒃᑯᐊᓗ ᐊᑭᓕᒃᓴᖃᖅᑐᐃᑦ ᐱᔫᒥᓱᖅᑕᒃᑲ 
ᑕᑯᔭᖅᑐᖃᑦᑕᕐᓕ ᐃᒡᓗᓕᕆᔨᒃᑯᑎᓄᑦ. 
ᐅᖃᓕᒫᖅᑲᐅᒐᑦᑕ ᑖᓐᓇ ᐃᒃᓯᕙᐅᑕᐅᑉ 
ᐅᒃᑯᐃᕈᑎᖓ 83 ᐳᖑᓂᕋᓕᖅᖢᓂᐅᒃ ᑕᐃᒃᑯᐊ 
ᐊᕐᕌᓂ ᐊᑭᓕᒃᓴᐅᓚᐅᖅᑐᑦ ᑲᑎᖅᓱᖅᑕᐅᓚᕐᒪᑕ. 
ᑕᒪᓐᓇ ᑐᓴᕐᓇᖅᑲᐃᔪᖅ ᑐᓴᖅᓱᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 0-IV-V-
ᒦᑦᑐᖅ ᑖᓐᓇ ᐊᐱᖅᑯᑎᒋᔭᐃᑦ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ. ᑕᕝᕙᓂ 30−ᒋᓪᓗᒍ, ᒪᒥᐊᓇᖅ, 
ᑕᐃᑯᖓ ᑎᑭᒃᑯᑦᑕ ᐊᐱᖅᑯᑎᒋᑦᑎᐊᕐᓂᐊᓕᖅᐸᕋ. 
ᑖᑉᓱᒪ ᐊᓯᐊᓂᒃ ᐊᐱᖅᑯᑎᔅᓴᖃᕐᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᔭᕇᖦᖤᕐᒪᑦ, 
ᐊᑭᓕᒃᓴᐃᓂᖅ ᐊᕕᒃᑐᖅᓯᒪᔪᑦ ᑎᑎᕋᕕᑦ. ᒥᔅᑕ 
ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᓯᕆᓂᐊᖅᑲᐅᔭᕋᓗᐊᒃᑲ 
ᐊᐱᖅᑯᓯᐅᔭᕇᕋᑖᕐᖓᑕ, ᒪᓕᒐᓕᐅᖅᑎᐅᖃᑎᒐ 
ᐊᔾᔨᑦᑎᐊᖓᓂᒃ ᐊᐱᖅᑯᑎᔅᓴᖃᕐᓂᖓ ᑖᔅᓱᒥᒃ 
ᐊᐱᖅᑯᓯᔅᓴᖃᕈᓐᓃᖅᑐᖓ ᐊᒻᒪ 
ᐊᐱᖅᑯᓯᕆᔪᒪᖅᑲᐅᔭᕋᓗᐊᒃᑲ 
ᐊᑭᑑᔫᓕᕆᓂᕐᒨᖓᓗᕐᒪᑕ ᐊᑭᑐᔫᑎᓕᕆᓕᕈᑦᑕ 
ᐊᐱᖅᓲᑎᒋᖔᕈᒪᒐᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᒃᑐᖅᓯᒪᔪᓂᑦ 
ᑎᑎᕋᕐᕖᑦ ᑖᓐᓇ ᐊᐱᖅᑯᑎᑐᐊᕆᖅᑲᐅᔭᒃᑲ 
ᐊᑭᑭᓐᓂᖅᓴᐃᑦ ᐃᒡᓗᑦ. ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 
ᓯᕗᓪᓕᕐᒥᒃ ᐃᓚᖓ ᐊᐱᖅᑯᑎᒋᑖᕋᒃᑯ ᐅᓇᑦᑕᐅᖅ 
ᑐᑭᓯᔪᒪᓪᓗᒍ. ᑕᐃᒪᓐᖓᑦ ᐊᑭᓕᖅᑐᐃᓕᒻᒪᑕ  
ᐃᒡᓗᓂᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑕᐃᓂᒃ 
ᓄᓇᕗᖃᓕᓐᓂᐊᓕᖅᑎᓪᓗᒍᓘᓐᓃᑦ ᐱᒋᐊᖅᑐᖅ. 

ᑕᓴᒻᓇ ᐃᒡᓗᑦ ᐊᑭᓕᖅᑐᐊᒐᐅᓕᒻᒪᑕ. ᑕᐃᒪᓐᖓᑦ 
ᐊᑮᑦᑐᕆᔭᐅᔪᑦ ᐅᕙᖓ ᖃᐅᔨᒪᓐᖏᑦᑐᖓ 
ᐃᓱᒪᖏᓐᓇᖅᑐᖓ, ᑭᓯᐊᓂ ᐊᓕᐅᔪᖅ ᐲᓚᐃᑦᑑᒻᒪᑦ 
ᐊᑮᑦᑑᒍᓂ ᓄᓇᕗᓐᖑᕋᑉᑕ ᑕᐃᑲᓐᖓᑦ ᓯᕗᓪᓕᕐᒥ 
ᒐᕙᒪᒐᔭᐅᔪᓂ ᓅᑕᐅᓇᔭᒻᒪᑕ 
ᐃᒡᓗᓕᕆᔨᕐᔪᐊᖁᑎᑦᑎᑦᑎᓐᓄᑦ 
ᓄᓇᕗᒥᐅᑕᐅᔪᑎᒍᑦ. 
 
ᑕᓴᒻᓇᓕ ᑕᐃᒃᑯᐊ ᐊᑭᓕᖅᑐᐃᖃᑦᑕᖅᑐᕕᓃᑦ 
ᓯᕗᓪᓖᑦ ᒫᓐᓇ ᐃᓚᖏᑦ ᐃᓅᔪᓐᓃᖅᓯᒪᔪᑦ 
ᓇᓗᓇᓐᖏᑦᑐᑦ ᐊᑮᑦᑐᖏᓪᓗ ᑎᑎᕋᖅᓯᒪᓪᓗᑎᒃ. 
ᑕᓴᒻᓇᓕᑭᐊᖅ ᖃᓄᖅ ᐃᓕᔭᐅᓯᒪᓂᐊᖅᐸ 
ᐃᓅᔪᓐᓃᖅᑐᕕᓂᕐᓄᑦ ᐊᑮᑦᑐᖃᖅᖢᑎᒃ 
ᐃᓅᔪᓐᓃᖅᑐᕕᓃᑦ? ᖃᓄᐃᓘᖅᑕᐅᓂᐊᖅᐸ ᑖᒻᓇ 
ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᒪᒥᐊᕝᕕᒋᔪᒪᓪᓗ ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᓇᑦᑎᓕᒻᒥ ᐅᓪᓗᒥ 
ᐊᐱᖅᓱᖅᑎᓪᓗᒍ ᑐᑭᓯᓐᓂᖅᑲᐅᖏᓐᓇᒃᑯᑦ 
ᐄᑯᓘᖓᓗᐊᖅ. ᑕᐃᒃᑯᐊ ᐊᑭᓕᖅᓴᖃᖅᑐᕕᓃᑦ 
ᐃᓅᔪᓐᓃᔨᐊᕆᓯᒪᔭᕗᑦ ᑖᓐᓇ ᐊᑭᓕᒃᓴᕆᔭᕕᓂᖓ 
write-off-ᑕᐅᖃᑦᑕᖅᑐᑦ, ᐃᓱᒪᒋᔪᓐᓇᐃ...ᐃᓛᒃ 
ᐲᖅᑕᐅᓲᑦ ᕿᒥᕐᕈᐊᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 
ᑖᑉᓱᒥᖓ ᑐᑭᓯᑉᑕᖅᑎᑎᒋᖕᒪᑕ ᐲᖅᑕᐅᔪᓐᓇᖏᑉᐸ 
ᑕᐃᑉᓱᒧᖓ ᐊᑮᑦᑐᑐᖃᕐᒧᑦ ᐱᕈᑉᐸᓪᓕᐊᔪᑎᓂᐊᕐᒪ 
ᓇᓗᓇᖏᒻᒪ ᐊᓕᓚᔪᖅ ᑎᑎᕋᖅᓯᒪᐃᓐᓇᕐᓂᐊᒪᑦ. 
ᖁᐊᓇᓕ ᐲᖅᑕᐅᕙᓪᓕᐊᓂᐊᓕᓂ’ᒪᑕ ᑕᐃᒻᓇ 
ᐃᖢᐊᓯᕚᓪᓕᕈᑎᓂᐊᖅᑯᑦ  
ᐃᖢᐊᖅᑐᕌᓗᓕᕐᓂᐊᖏᒃᑲᓗᐊᕆᓪᓗᓂ.  
ᐆᒥᖓᑦᑕᐅᖅ ᐊᐱᕆᔪᒪᓪᓗᖓ ᒥᓂᔅᑕ, ᑕᐃᒃᑯᐊ 
ᐃᒡᓗᑦ ᐅᖁᐃᔭᖅᑕᐅᕙᓪᓕᐊᒻᒪᑕ.  
 
ᐅᖁᐃᔭᖅᑕᐅᕙᓪᓕᐊᒐᓗᐊᑎᓪᓗᒋᑦ 
ᐊᑭᓕᖅᑐᒐᐅᒻᒪᑕ ᓱᓕ, ᑖᐃᓐᓇ 
ᐊᑭᓕᑦᑐᒐᐅᓪᓗᑖᓄᑦ ᐊᑭᐊ ᐃᒡᓗ ᐅᕐᓂᓐᓂᐊᖏᑉᐸ  

ᐅᕝᕙᓘᓐᓃᑦ ᐅᖁᐃᓐᓇᐅᓂᖓᓄᑦ ᖃᓄᖅ 
ᐃᓪᓗᐊᕼᐃᓚᐅᕼᐃᒪᕙ ᐱᓕᕆᕝᕕᒋᔭᐅᔪᓂ 
ᐃᒡᓗᓕᕆᔨᕐᔪᐊᒃᑯᓐᓄᑦ? ᑐᑭᕼᐃᓐᓇᕐᓂᕈᒪ 
ᐃᒃᓯᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᔭᖓ ᑖᒃᑯᐊ ᐃᒡᓗᓕᕆᔨᕋᓛᒃᑯᓐᓄᑦ 
ᖃᓄᕉᖑᓇ ᐅᐊᑦᑎᐊᕈᐊᐃ. 
 
ᑖᒃᑯᐊ ᐃᒡᓗᓕᕆᔨᕋᓛᒃᑯᑦ ᑖᓐᓇ ᐃᒡᓗ 
ᐊᑐᖅᑐᐊᖅᑕᐅᔪᖅ ᖃᓄᐃᑦᑑᓂᖓᓄᑦ 
ᐱᐅᓐᖏᓗᐊᕐᓂᖓᓄᑦ ᐅᕝᕙᓘᓐᓃᑦ ᖃᓄᕐᖏᓛᒃ, 
ᓈᒻᒪᑎᐊᓂᓐᖏᓐᓂᖓᓄᑦ ᑕᐅᑐᒃᑕᐅᓪᓗᓂ ᑖᓐᓇ 
ᐊᑭᓕᖅᑐᖅᑕᕋᓗᐊᖓ ᑐᖓᐅᑦᑎᖃᑦᑕᖅᑐᖅ 
ᐊᑭᒋᓇᔭᖅᑕᕋᓗᐊᖓᓂᒃ, ᑐᑭᓯᓇᕐᓂᖅᐸ. ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒻᓇ ᖃᓄᒻᒪᕆᒃ 
ᒥᒃᖠᒋᐊᖅᑎᒋᓂᐊᕐᒪᑦ ᑐᑭᕼᐃᑎᑕᐅᔪᒫᖅᑐᒃᕼᐊᐅᕗᒍᑦ 
ᖃᑯᒍᑦ. ᑎᑎᖃᒃᑯᑦ ᐅᕝᕙᓘᓐᓃᑦ ᐅᖃᓘᑎᒃᑯᑦ. 
ᐆᒥᖓᑦᑕᐅᖅ ᐊᕼᐃᐊᓅᖓᐅᓗᖓ ᐊᐱᕆᔪᒪᓪᓗᖓ 
ᑕᐃᑉᕼᐅᒪ ᐃᓚᒋᒐᓗᐊᖅᑎᓪᓗᒍ ᐊᑭᓕᖅᑐᐃᔫᑦ, 
ᐊᑮᑦᑐᖅ ᐊᑮᑦᑐᑐᖃᖅ ᒥᒃᖠᕚᓪᓕᕈᓐᓇᖁᓪᓗ 
ᐱᓕᕆᕝᕕᐅᔪᖅ ᖃᓄᖅ ᐃᕼᐅᒪᖃᖅᐸᑦ, ᖃᓄᖅ 
ᐅᖃᖅᕼᐃᒪᕙᑦ ᐃᒡᓗᓕᕆᔨᕋᓛᒃᑯᓐᓄᑦ 
ᑲᔪᖏᖅᕼᐊᐅᑎᒃᓴᒥᒃ 
ᐊᑭᓕᖅᑐᐃᔪᓐᓇᕐᓂᖅᓴᐅᕚᓪᓕᖁᓪᓗᒋᑦ 
ᐊᑮᑦᑐᑐᖃᕆᔭᒥ’ᓂᒃ, ᐃᒡᓗᒧᑦ ᐊᑐᖅᑐᐊᖅᑕᒥᖕᓂᒃ? 
ᑐᑭᕼᐃᓐᓇᕐᓂᕈᒪ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᔪᖓ ᐅᐊᑦᑎᐊᖅ ᑖᒃᑯᐊ 
ᐊᑐᖅᑐᐊᑎᒋᔭᕗᑦ ᐊᑭᓕᒃᓴᕐᒥᓄᑦ ᖃᓄᖅ 
ᒥᒃᖠᕚᓪᓕᕋᔭᕐᒪᖔᑦ ᐊᑭᓕᖅᐸᓪᓕᐊᒐᔭᕐᒪᖔᓪᓗ 
ᑖᒃᑯᓄᖓ ᐃᒡᓗᓕᕆᔨᕋᓛᒃᑯᓐᓄᑦ. 
ᖃᐃᖃᑦᑕᖁᔭᕗᑦ ᐱᓕᕆᖃᑎᒋᔪᒪᒐᑦᑎᒍᑦ 
ᑕᒪᑦᓱᒥᖓ ᐊᑭᓕᒃᓴᕆᔭᐅᔪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 
ᐊᐱᖅᑯᑎᔅᓴᒻᒪᕆᐅᓐᖏᑦᑐᖅ ᐅᖃᐅᓯᔅᓴᑐᐃᓐᓇᖅ. 
ᑮᓇᐅᔭᒥᒃ ᐊᒥᒐᖅᓴᐃᓐᓇᕋᑉᑕ ᐱᔪᒪᔭᑉᑎᓐᓄᑦ 
ᓲᖃᐃᒻᒪ ᓄᓇᕗᑦ ᐱᒋᐊᓕᓵᖃᒻᒥᒻᒪᑦ ᐅᑭᐅᓄᑦ 
ᐊᕙᑎᓄᑦ ᐊᒥᓪᓗᐊᕐᓂᕐᒪᑦ ᑕᐃᓐᓇ ᐃᑲᔪᕈᑎᔅᓴᓂᒃ 
ᐅᖃᕋᓱᐊᖅᐸᑦᑐᒍᑦ ᖃᓄᖅᑑᕈᑎᔅᓴᓂᒃ 
ᐊᐱᖅᑯᑎᖃᖅᐸᑦᑐᒍᑦ ᒐᕙᒪᒋᔭᑉᑎᓐᓄᑦ ᑕᐃᒻᓇ 
ᐃᓚᖓ ᐃᓱᐊᖅᐸᓐᓂᐊᖅᑎᓪᓗᖓ 
ᐃᓱᐊᓐᖏᑉᐸᒃᑲᓗᐊᕐᓗᓂ ᐃᓱᒪᖃᑎᒌᑉᐸᓪᓗᑕ 
ᐱᕙᓪᓕᐊᓂᐊᕋᑉᑕ ᓄᓇᕗᖃᓕᕋᑉᑕ. ᑖᑉᓱᒥᖓ 
ᐅᖃᕈᓪᓗᖓ. ᖁᔭᓐᓇᒦᓪᓗ ᒥᓂᔅᑕ 
ᑭᐅᖃᑦᑕᕈᓐᓇᕐᒪᑦ ᐊᐱᖅᑯᑎᒋᔭᓐᓂᒃ, ᐃᔅᓯᕙᐅᑕᓖᒃ, 
ᐱᐊᓂᑦᑐᖓ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᕐᕌᓂ 
ᑕᑯᓇᒃᑎᓪᓗᑎᒍᑦ ᑖᑦᓱᒥᖓ ᑮᓇᐅᔭᓂᒃ ᒥᓂᒡᑕ 
ᒥᓂᔅᑕᒥᒃ ᐅᖃᖃᑎᖃᓚᐅᕐᒪᑦ ᑕᒪᒃᑯᐊ 
ᐃᖏᕐᕋᖃᑦᑕᖅᑐᑦ ᐅᖓᓯᒃᑐᒦᑦᑐᑦ 
ᐃᓄᐃᓪᓚᒦᕈᔪᒃᑐᑦ ᐃᒡᓗᖏᑦ ᐱᓪᓗᒋᑦ. 
ᓇᐅᑎᖅᑐᖅᖢᒋᑦ ᒪᑯᐊ ᓲᕐᓗᒃ ᖄᒥᓕᕐᓂᖅᐸᑦ 
ᐃᒪᕐᒧᑦ ᑲᔪᓯᓯᒪᔪᖃᖅᐹ ᐆᑦᑐᖅᑕᐅᖃᑦᑕᕐᓂᖏᓐᓂᑦ  
ᖃᓄᖅ ᑕᖅᑳᓂ ᐅᖓᓯᒃᑐᒥ ᐊᑐᖅᑕᐅᔪᓐᓇᕋᔭᖅᑐᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᐱᖅᑯᑎᐅᔪᒧᑦ. 
ᓄᓇᓕᖕᓂ ᐃᒡᓗᓕᕆᔩᑦ ᖃᐅᔨᓴᖃᑦᑕᖅᑐᑦ 
ᖃᓄᐃᓕᕐᒪᖔᑕ ᑮᓇᐅᔭᐃᑦ ᐃᓛᒃ ᐱᓪᓗᒋᑦ 
ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᑎᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑕ. ᑐᑭᓯᐊᔪᖓ ᖃᓄᐃᓕᖓᓂᖏᑦ ᑕᒪᒃᑯᐊ 
ᐃᒡᓗᕐᔪᐊᑦ ᖃᐅᔨᓴᖅᑕᐅᓂᐅᖃᑦᑕᖅᑐᑦ 
ᖃᓄᐃᒻᒪᖔᑕ. ᐅᖃᐅᓯᖃᓚᐅᕋᑦᑕ ᑕᖅᑳᓂ 
ᖃᐅᔨᓴᕈᑕᐅᔪᑦ ᑐᑭᓯᐅᒪᓂᒃᑯᑦ ᓄᓇᓖᑦ 
ᐃᒥᖅᑕᕈᑏᑦ ᓄᓇᓯᐅᑏᑦ ᐱᔾᔪᑎᐅᒻᒪᑕ 
ᖄᒥᖃᑦᑕᖅᑐᑦ ᐃᒪᕐᒧᑦ. ᑕᑕᓗᐊᕌᖓᑕ 
ᐃᒻᒪᖁᑎᖏᑦ ᐊᑖᓃᑦᑐᓪᓗ ᐃᒡᓗᕐᔪᐊᑉ ᓱᕈᖅᖢᑎᑦ 
ᐃᒪᕐᒧᑦ ᐃᒡᓗᐃᑦ ᐱᔾᔪᑎᖃᖅᑐᑦ ᐊᓯᖏᓪᓗ ᒪᑯᐊ 
ᖃᐅᓯᓕᕌᖓᑕ ᐊᑐᖅᑕᐅᖃᑦᑕᖅᑐᑦ. ᑕᒪᒃᑯᐊ 
ᐃᒡᓗᖃᖅᑐᑦ 30-ᒨᕌᖓᑦᑕ ᐅᖁᖅᓴᓗᐊᖅᖢᑎᒃ ᐊᒻᒪ 
ᐃᒐᓛᑦ ᐅᑦᑯᐃᖓᓪᓗᑎᑦ ᐱᓪᓗᑎᑦ ᑭᒃᑯᓐᓄᑦ 
ᐊᖏᕐᕋᕆᔭᐅᔪᖅ ᖃᓄᖅ ᑲᔪᓯᑦᑎᐊᕋᔭᕐᒪᖔᑕ 
ᑕᒪᒃᑯᓂᖓ ᐋᖅᑭᐅᒪᓂᖅᓴᐅᒐᔭᖅᑐᓂᑦ ᒪᑯᓄᖓ 
ᐃᒪᖅᑕᐅᑎᓄᑦ ᐃᒪᕐᓄᓪᓗ ᐃᓃᑦ ᐱᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ 
ᑭᐅᓂᐊᕐᒪᑦ ᑖᑦᓱᒧᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᑕᐃᒪᓐᖓᓂᑦ ᕿᒥᕐᕈᓇᖃᑦᑕᖅᑐᒍᑦ ᖃᓄᖅ  
ᐊᖅᑭᑉᐹᓪᓕᔪᓐᓇᕐᒪᖔᑕ ᓇᐅᑦᑎᖅᑐᖅᖢᒋᑦ. 
ᖃᓄᐃᑦᑑᓕᕐᒪᖔᑕ ᐊᑕᖏᕐᓗᒋᑦ 
ᐊᑐᖅᑕᐅᖃᑦᑕᖅᑐᑦ ᐊᔪᕐᓇᖃᑦᑕᖅᑐᖅ 
ᐃᒪᓐᓇᐃᓐᓇᓱᒃᖢᑕ ᕿᒥᕐᕈᓪᓗᒋᑦ ᐱᖁᑏᑦ ᐱᓪᓗᒋᑦ 
ᓱᓇᑦ ᐊᑐᑦᑎᐊᕈᓐᓇᕋᔭᕐᒪᖔᑦ. 
 
ᐃᓛᓐᓂᒃᑯᓪᓗ ᐊᐱᕆᖃᑦᑕᕋᑦᑕ $30,000 -
$40,000-ᓂᑦ ᓄᓇᓯᐅᑎ ᐊᑐᖅᑕᐅᖃᑦᑕᖅᑐᑦ  

ᖃᓄᐃᑦᑑᓕᕐᓂᖏᓐᓂᑦ ᐃᓕᖅᑯᓯᖏᓐᓂᑦ 
ᓄᓇᓯᐅᑏᑦ, ᐊᒻᒪᓗ ᖃᓄᖅ ᐅᖓᓯᑦᑎᒋᔪᒧᑦ 
ᐊᑐᖃᑦᑕᖅᐸ ᐅᖓᓯᓐᓂᖏᑦ ᐃᖏᕐᕋᓪᓗᑎᒃ ᐊᒻᒪᓗ 
ᖃᓄᕐᓗ ᓱᑲᓂᖃᓲᖑᕙᑦ ᓄᓇᓯᐅᑎ 
ᐃᖏᕐᕋᓕᕌᖓᑕ. ᑕᒪᒃᑯᐊᓗ $500,000 ᐊᖏᕐᕋᖅ 
ᑕᐃᒪᓐᓇ ᐊᔪᕋᔭᕐᒪᑕ. ᑕᒪᓐᓇ ᐊᑐᕆᐊᖃᖅᑕᕗᑦ  
ᐱᖁᑏᑦ ᑭᓱᑐᐃᓐᓇᐃᑦ ᑕᒪᒃᑯᓄᖓ ᓄᓇᓕᖕᓂ 
ᓈᒻᒪᑦᑎᐊᕋᓗᐊᖅᐹᑦ ᑲᓇᑕ ᑕᐅᑐᒃᖢᒍ 
ᐊᑐᖅᑕᐅᔪᓂᑦ? ᐊᒻᒪ ᓈᒻᒪᑦᑎᐊᖅᑐᒥᒃ 
ᖃᐅᔨᓴᖅᑕᐅᖃᑦᑕᕐᓗᑎᒃ. ᕿᒥᕐᕈᐃᓐᓇᖃᑦᑕᖅᑐᒍᑦ 
ᐃᒪᓐᓇ ᖃᐅᔨᓴᕈᑎᒃᓴᐅᓂᐊᖅᑐᓂᒃ 
ᓈᒻᒪᑦᑎᐊᖅᑐᓂᒃ ᑕᐃᒪᐃᑦᑐᖃᓕᕐᓂᖅᐸᑦ. 
 
ᒫᓐᓇ ᐱᐅᓂᖅᐹᑦ ᐱᓯᒪᔭᕗᑦ ᐅᓄᖅᓯᕙᓪᓕᐊᓪᓗᒋᑦ 
ᑕᒪᒃᑯᐊ ᐱᓇᓱᐊᖅᑕᕗᑦ. ᐃᓄᖁᑎᕗᑦ 
ᐊᑐᖅᑐᐊᖅᑐᑦ ᐊᑐᑦᑎᐊᖃᑦᑕᖁᓪᓗᒍ 
ᐅᖁᖅᓴᓗᐊᕌᓗᖃᑦᑕᓐᖏᓪᓗᑎᒃ ᖁᑦᑎᓗᐊᖅᑐᒧᑦ 
ᐃᒐᓛᖅ ᐅᑦᑯᐃᖓᑎᓪᓗᒍ ᓲᕐᓗᒃ ᐊᓄᕆᑎᓪᓗᒍ 
ᐃᓗᐊᓄᑦ ᐃᒡᓗᒧᑦ. ᐃᒪᓐᓇ ᐆᒻᒪᖅᑯᑏᑦ 
ᐊᑐᖅᑕᐅᑦᑎᐊᕆᐊᖃᕐᓂᖏᓐᓂᒃ ᐱᓇᓱᖃᑦᑕᖅᑐᒍᑦ 
ᓄᓇᓕᖕᓂ ᐃᒡᓗᓕᕆᔩᑦ ᐱᓕᕆᖃᑎᖃᑦᑕᖅᑕᕗᑦ 
ᑕᐃᒪᓐᓇ ᐃᓕᑦᑎᑦᑎᓇᓱᒃᖢᑕ ᓄᓇᓕᖕᒥᐅᓂᑦ 
ᐃᒡᓗᖃᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ  
ᐃᓚᐅᑎᓪᓗᒋᑦ ᐅᖃᐅᓯᕆᓚᐅᖅᑕᕋ ᑕᒡᕙᓂ ᒪᑯᐊ 
ᐱᓇᓱᐊᖅᑎᑦᑎᓂᖅ ᓲᕐᓗᒃ ᐊᑎᒋᑖᖅᑎᑕᐅᓗᑎᑦ 
ᐱᑦᑎᐊᓂᖅᐹᖑᔪᑦ ᓈᓚᑦᑎᐊᓂᖅᐹᖑᔪᓄᓪᓗ ᓲᕐᓗᒃ 
ᑕᐃᒪᓕ ᐊᑐᕋᔭᓐᖏᑕᕋᓗᐊᕗᑦ ᐅᕙᓂ 
ᒪᓕᒐᓕᐅᕐᕕᖕᒥ. 



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2591 

ᑭᓯᐊᓂ ᐱᓗᒍᓕ ᑖᒃᑯᐊ 
ᐱᑦᑎᐊᕐᔪᓴᖅᑎᑦᑎᓇᓱᐊᕐᓂᕐᒥᒃ ᓄᓇᓕᖕᓂ 
ᐃᒡᓗᕐᔪᐊᑦ ᐱᓪᓗᒋᑦ, ᖃᓄᖅ ᓴᓐᖏᓂᖃᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᑐᕋᔭᓐᖏᑕᖓ 
ᑖᓐᓇ ᐊᑎᒋ. ᑐᖏᓕᖅ ᑭᐅᓂᐊᕐᒪᑦ ᑖᑦᓱᒧᐊ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᒡᓗᓂᒃ ᐱᓖᑦ ᐱᔪᒥᓴᖅᑕᐅᑎᓪᓗᒋᑦ 
ᐊᑐᑦᑎᐊᕐᓂᕐᒧᑦ ᐊᐅᓚᔾᔭᒋᐊᖅᓯᒪᔪᖅ ᑕᒪᓐᓇ 
ᐱᓕᕆᖃᑎᒋᔪᒍᑦ ᐱᓕᕆᔪᒍᑦ ᖃᐅᔨᓴᖅᖢᒋᑦ 
ᓄᓇᓕᖕᓂ ᐃᒡᓗᓕᕆᔩᑦ ᑖᒃᑯᐊ ᐃᒡᓗᖃᖅᑐᑦ 
ᐱᔭᒃᓴᖃᕐᒪᑕ ᐊᑐᖅᑕᖏᓐᓄᑦ ᐊᒻᒪ ᐃᓚᖏᓪᓗ 
ᑐᑭᓯᐊᑦᑎᐊᖁᓪᓗᒋᑦ ᓱᓇᑦ 
ᐱᔭᒃᓴᖃᑦᑎᐊᕆᐊᖃᕐᓂᖏᓐᓂᒃ ᐃᒡᓗᒥᒃ 
ᑲᒪᑦᑎᐊᕐᓗᑎᑦ ᐱᒪᑐᑦᑎᐊᕐᓗᑎᑦ. 
 
ᒫᓐᓇ ᑕᖅᑭᖅᓯᐅᑎᖃᖅᑐᒍᑦ ᑖᒃᑯᐊ ᐊᑐᓂ 
ᑕᖅᑭᑕᒫᑦ ᐱᔫᒥᓵᕈᑎᓂᒃ ᐊᒻᒪᓗ ᑕᖅᑲᐅᖓ 
ᓴᖅᑭᑎᑦᑎᖃᑦᑕᖅᑐᒍᑦ ᐋᖅᑭᒃᐹᓪᓕᕈᑎᒃᓴᓂᑦ 
ᐃᓚᐅᔪᓪᓗ ᐃᒡᓗᓂᑦ ᐊᑐᑦᑎᐊᕋᓱᖕᓂᕐᒥᒃ 
ᑐᑭᓯᐊᖁᓪᓗᒋᓪᓗ ᑕᐃᒃᑯᑑᓐᖏᑦᑐᑦ ᓄᓇᓕᖕᓂ 
ᐃᒡᓗᓕᕆᔩᑦ ᑭᓯᐊᓂ ᐱᔭᒃᓴᖃᑑᓐᖏᑦᑐᑦ ᑭᓯᐊᓂ 
ᐃᒡᕕᑦᑕᐅᖅ ᐃᒡᓗᖃᖅᑎᓪᓗᑎᑦ ᖃᓄᖅ 
ᐱᓇᓱᒍᓐᓇᖅᑐᒍᑦ ᐋᖅᑭᒃᓯᖅᐹᓪᓕᕈᑎᒋᓗᒋᑦ. 
ᖃᓄᖅ ᐊᑐᕐᓂᕆᔭᕗᑦ ᐱᑦᑎᐊᔾᔪᓴᖕᓂᕐᒧᑦ.  
 
ᐊᒻᒪ ᐅᕙᒍᓪᓗ ᐱᓕᕆᐊᕆᔪᓐᓇᖅᑕᕗᑦ 
ᐋᖅᑭᒃᐹᓪᓕᕈᑕᐅᓇᓱᐊᖅᑐᓂᒃ ᓄᓇᓕᖕᓂ. 
ᕿᒥᕐᕈᒻᒥᔪᒍᑦ ᑖᒃᑯᐊ ᐊᑐᕐᓂᕐᒧᑦ ᐊᑎᓕᐅᕆᑎᓪᓗᒋᑦ 
ᐊᑐᖅᑐᐊᓂᕐᒧᑦ ᓄᓇᓕᖕᓂ ᐃᒡᓗᓕᕆᔩᑦ 
ᐊᑐᐃᓐᓇᕈᐃᔪᒪᔪᒍᑦ ᐃᒡᓗᖃᖅᑎᐅᔪᓄᑦ ᑮᒥ 
ᐸᓚᓐᖓᐅᖕᒥᒃ 20 ᒥᓂᔅᓯ ᑕᕐᕆᔭᖅᑎᓪᓗᒋᑦ  

ᑐᑭᓯᐅᒪᓂᖅᓴᐅᓂᐊᕐᒪᑕ ᐊᑐᑦᑎᐊᔪᓴᕐᓂᕐᒥᒃ 
ᐃᒡᓗᕐᔪᐊᕐᒥᒃ. ᐃᒡᓗᑖᖅᑐᑦ ᑕᐃᒪᐃᓕᐅᕈᓐᓇᕐᒥᔪᒍᑦ. 
ᐱᔭᒃᓴᖏᓐᓂᒃ ᐃᒪᓐᓇ ᒪᓕᑦᑎᐊᖁᓪᓗᒍ ᑕᐃᒪᓗ 
ᓴᓗᒻᒪᑦᑎᐊᕆᐊᖃᕐᓂᖅ ᐊᒻᒪᓗ 
ᓴᓇᔭᐅᒃᑲᓐᓂᕆᐊᖃᖅᐸᑕ ᐋᖅᑭᒃᓱᐃᓂᕐᒥᒃ ᐃᒡᓘᑉ 
ᐃᓗᐊᓂ ᐊᖑᒻᒪᑎᔪᓐᓇᓐᖏᑉᐸᑕ ᐊᑭᓕᖅᓱᐃᓂᕐᒥᒃ 
ᑕᒪᒃᑯᐊᓗᒃᑖᑦ ᐅᑦᑯᐃᖓᔪᑦ 
ᑐᓴᐅᒪᖃᑦᑕᐅᑎᑦᑎᐊᕐᓗᑎᒃ 
ᐋᖅᑭᒃᐹᓪᓕᕈᑕᐅᒐᔭᖅᑐᓂᑦ ᐊᐅᓚᑦᑎᓂᕆᔭᑦᑎᓐᓂ 
ᐊᓪᓚᒡᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐱᓪᓗᒋᓪᓕ 
ᐃᒡᓗᒋᔭᐅᔪᓂᒃ ᐃᒡᓗᖃᖅᑐᖅ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓂ ᐃᑲᔪᖅᑐᖅᑕᐅᒐᔭᕐᓂᖏᓐᓄᑦ 
ᖃᖓᓐᖑᑎᒌᑦ. ᓇᑭᑐᐃᓐᓇᖅ ᓱᓇᑐᐃᓐᓇᓄᑦ 
ᑲᒪᒋᔭᐅᖃᑦᑕᖅᐹᑦ ᐃᒡᓗᖃᖅᑐᑦ 
ᐊᑭᓖᔾᔪᑎᒃᓴᖏᓐᓂᑦ ᐃᒡᓗᕐᔪᐊᑉ ᐃᒡᓗᓕᕆᔨᒃᑯᓐᓄᑦ 
ᐊᒡᔭᖅᓯᓂᖏᑦ-ᖃᑦᑕᕐᓂᖏᑦ ᐊᑭᓖᔭᖅᑐᖅᖢᓂ, 
ᑖᓐᓇ  
ᖃᐅᔨᓴᖅᑕᐅᖃᑦᑕᖅᐹ? ᒐᕙᒪᒃᑯᑦ ᐱᓕᕆᕕᖏᓐᓂ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐊᔭᕋ 
ᐃᑲᔪᖅᑕᐅᖃᑦᑕᖅᑐᒍᑦ ᐃᓚᒋᔭᐅᔪᓄᑦ. 
ᐃᒡᓗᓕᕆᔨᒃᑯᓐᓅᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, 
ᑐᓴᕐᓂᖅᑐᖅ ᑐᓵᓪᓗᒍ 
ᑕᐃᒪᐃᒋᐊᖃᖅᓯᒪᔪᑐᖃᐅᖕᒪᑦ.  

ᐱᓪᓗᒋᓪᓕ ᐃᒡᓗᒋᔭᐅᔪᑦ ᐊᒻᒪᓗ ᐆᑳᓄᑦ ᖃᐅᒪᓄᑦ 
ᐊᑭᓕᖅᑑᑏᑦ ᖁᒻᒧᒋᐊᖅᐸᑦ ᑖᒃᑯᐊ ᖃᐅᒻᒪᖅᑯᑎᓄᑦ 
ᐊᑮᑦ ᐊᑭᓕᖅᑑᑏᑦ ᐃᒡᓗᓕᕆᔨᒃᑯᑎᒍᑦ ᐃᒡᓗᓄᑦ 
5,000−ᓗᑦ, ᐃᒡᓗᓕᕆᔨᕐᔪᐊᒃᑯᑦ 
ᑐᑭᓯᐊᓂᖅᓴᐅᓕᖅᐹᑦ ᑖᒃᑯᐊ ᐳᔪᕐᓗᖕᓄᑦ 
ᑖᒃᓰᔭᐃᔾᔪᑕᐅᓇᔭᖅᑐᑦ ᕿᒥᕐᕈᑎᓪᓗᑕ 
ᐊᑦᑐᖅᑕᐅᓇᔭᕐᓂᖏᓐᓂᑦ ᐊᖏᔪᐊᓘᖕᒪᑦ? 
ᐃᒡᓗᕐᔪᐊᓄᓪᓗ ᐅᑭᐅᖑᓂᐊᖅᑐᒥᒃ ᐅᖃᐅᓯᖅ, 
ᑐᑭᓯᕕᑎᒍᑦ ᖃᓄᖅ ᐊᑦᑐᖅᓯᓛᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐅᓂᒃᑳᕐᕕᐅᓯᒪᒐᓗᐊᖅᑐᖓ ᑕᒪᑐᒪᑉ ᐃᓚᖓᓄᑦ 
ᑖᓐᓇ ᖁᐊᖅᓵᓇᕐᓂᕆᓚᐅᖅᑕᕋ ᑐᓴᖅᓯᒪᔭᕋᐃᓛᒃ 
ᐃᒥᕐᒧᑦ ᐊᑭᓕᔅᓴᖅ. ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ 
ᐊᑭᓕᔅᓴᐅᖃᑦᑕᖅᑐᑦ ᐃᒥᕐᒧᑦ ᐊᐅᓚᒍᑎᔅᓴᖏᓐᓂᑦ 
ᑐᓂᕙᑦᑕᑎᓐᓂ ᐊᖏᓂᖅᓴᒻᒪᕆᐅᕙᒻᒪᒡᒎᖅ. ᑖᓐᓇ 
ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, ᑖᒃᑯᐊ 
ᐃᒥᕐᒧᑦᑕᐅᖅ ᐊᑭᓕᔅᓴᐃᑦ ᑕᐃᒫᔅᓴᐃᓐᓇᖅ 
ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ 
ᐅᖃᐅᓯᕆᓚᐅᕐᒥᔭᕋ. ᐃᓪᓗᓕᕆᔨᕐᔪᐊᒃᑯᓄᑯᐊ 
ᕼᐊᒻᓚᒃᑯᑦ ᐃᒥᖅᑕᕈᑎᖃᑦᑕᖅᑕᖏᓐᓂᑦ 
ᐊᑭᓖᖃᑦᑕᕐᖓᑕ ᑕᑯᓐᓈᖅᑐᒋᑦ. 
 
ᑕᐃᒃᑯᐊᓕ ᐃᓯᐊᕿᔪᓄᑦ ᐳᔪᕐᓗᓐᓄᑦ ᐊᑭᐅᔪᑦ 
ᑖᒃᓰᔭᐃᔭᖅᑎᑦᑎᓂᐅᓕᕋᔭᖅᑐᑦ ᐅᖅᓱᐊᓗᒻᒥ 
ᐃᑯᐊᓚᑦᑎᖃᑦᑕᕐᖓᑕ ᐳᔫᖅᐸᑦᑐᑎᓪᓗ 
ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᐊᑦᑐᐃᓂᖃᕐᒪᖔᖅ  
ᑕᒪᓐᓇ ᖃᐅᔨᒪᒐᔭᓐᖑᐊᕐᖓᑕ ᖃᓄᖅ 
ᐊᑦᑐᐃᓂᐊᕐᒪᖔᖅ ᐊᐅᓚᑦᑎᓂᖏᓐᓂᑦ 
ᐃᓪᓗᓕᕆᔨᒃᑯᑦ ᐃᓪᓗᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐳᔪᕐᓗᒧᑦ ᑖᒃᓯ 
ᑮᓇᐅᔭᑦᑎᓐᓄᑦ ᐊᑦᑐᐃᓂᐊᖅᑐᖅ. 
ᑮᓇᐅᔭᖅᑖᕆᕙᑦᑕᑎᓐᓂ. ᑭᓯᐊᓂ ᖃᓄᖅ 
ᐊᑦᑐᐃᓂᐊᕐᒪᖔᖅ ᖃᐅᔨᓪᓚᕆᓚᐅᓐᖏᑦᑐᒍᑦ ᓱᓕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᐊᐃᑉᐹᓂᓕᑭᐊᖅ ᐃᓱᒫᓗᓇᖅᑐᒥᒃ ᒥᓂᔅᑕᑉ 
ᐅᖃᐅᓯᕆᕋᑖᖅᑕᖓᑦ ᐃᒥᖅᑕᖅᑕᐅᖃᑦᑕᕐᓂᐅᑉ. 
ᒐᕙᒪᒃᑯᑦ ᐱᔨᑦᑎᕋᖅᑎᒃᑯᓐᓄᑦ ᐅᖃᐅᓯᕆᓚᐅᕐᒥᒐᒃᑯ 
ᐊᑲᐅᓈᓪᓚᕆᒻᒪᒡᒎᖅ ᑕᕝᕙ ᒫᓐᓇ ᑖᒃᑯᐊ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᕼᐊᒻᓚᒃᑯᓐᓂᑦ 
ᑕᑯᓐᓈᖅᑐᕕᔾᔪᐊᕌᓘᒻᒪᑕᒎᖅ. 
ᒪᑐᐃᖅᓯᓯᒪᓕᖅᑐᑎᓪᓗ ᐱᒋᐊᖅᑕᐅᔪᓐᓇᖅᓯᓪᓗᓂ. 
ᐅᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᔅᓯᕚᖃᑎᖃᖅᐸᑉᐸᑦ 
ᑲᑎᒪᖃᑎᖃᖅᐸᑉᐸᑦ ᐱᓕᕆᖃᑕᐅᕚᑦ ᕼᐊᒻᓚᒃᑯᑦ 
ᖃᓄᖅ ᑮᓇᐅᔭᖅᑖᖅᑎᑕᐅᕙᒻᒪᖔᑦᑕ 
ᕿᒥᕐᕈᖃᑕᐅᕚ? ᑖᓐᓇ ᑮᓇᐅᔭᐅᑉ ᐃᖏᕐᕋᓂᖓ 
ᐋᖅᑭᒋᐊᖅᑎᐊᕐᓂᐊᕈᑦᑎᒍᑦ 
ᖁᑦᑎᑦᑐᕕᔾᔪᐊᕌᓗᓐᓂᒡᒎᖅ ᐊᑭᓖᖃᑦᑕᕐᖓᑕ ᒥᓂᔅᑕ 
ᐅᖃᖅᑲᐅᒻᒪᑦ ᐃᒥᕐᒧᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᓄᑦ. 
ᒫᓐᓇ ᐊᑲᐅᓈᕕᐅᑎᒃᑲᔭᖅᑑᔮᕐᖓᑦ 
ᐋᖅᑭᑦᑕᐅᒐᓱᐊᖅᑲᑦ ᐋᖅᑭᒋᐊᖅᑕᐅᒐᓗᐊᖅᑳᑦ 
ᐱᐅᓯᒋᐊᖅᑕᐅᓗᓂ. ᐃᓪᓗᓕᕆᔨᒃᑯᑦ 
ᐃᓪᓗᓕᕆᔨᕐᔪᐊᒃᑯᑦ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑎᑯᓐᓂ ᐱᓕᕆᖃᑎᖃᓪᓚᕆᑉᐹᑦ ᑕᒪᓐᓇ 
ᐱᓪᓗᒍ? ᖃᖓᒃᑯᓪᓗ ᐱᔭᕇᕐᕕᔅᓴᒥᒃ 
ᑐᕌᒐᕐᓂᓘᓐᓃᑦ ᓇᓗᓇᐃᖅᓯᓯᒪᕕᓰ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ ᑐᑭᓯᔭᕋ.  
ᑐᖏᓕᒻᒪ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 
ᑐᖏᓕᕆᔭᐅᔪᖅ ᐊᐱᕆᓯᒪᒻᒥᒪᑦᑕᐅᖅ ᖃᖓᒃᑯᑦ  

ᑕᒪᓐᓇ ᐱᓕᕆᐊᕆᓂᐊᕐᒪᖔᑦᑎᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑲᔪᖏᖅᓴᑐᐃᓐᓇᖅᑲᕋ ᒥᓂᔅᑕ 
ᐱᓕᕆᐊᕇᓐᓇᖁᓪᓗᒍ ᑖᓐᓇ ᐱᓕᕆᐊᔅᓴᖅ 
ᓈᓴᐅᑎᓕᒃ 53-ᖑᒻᒪᑦ ᐸᕐᓇᐅᑎᔅᓯᖕᓂ ᑐᖑᔪᖅᑐᓂ. 
ᓯᕗᓂᑦᑎᐊᑎᓐᓄᓪᓗ ᑕᐃᓯᓯᒪᓪᓗᓂ. ᒫᓐᓇ 
ᓈᒻᒪᓈᖅᐸᓪᓚᐃᓕᖅᑐᖅ ᐱᓕᕆᐊᖑᓇᓱᑉᐸᑦ ᑖᓐᓇ. 
ᑕᕝᕗᖓ ᕿᒪᑐᐃᓐᓇᑲᐃᓐᓇᓕᕐᓚᒍ 
ᐅᖃᐅᓯᔅᓴᐅᓗᒍ. 
 
ᑕᒪᒃᑯᐊᓕᑭᐊᖅ ᐊᑐᖅᑐᐊᖅᑐᓄᑦ 
ᓱᕋᑦᑕᐅᖃᑦᑕᖅᑐᐃᑦ ᓱᕋᑦᑎᖅᑕᐅᖃᑦᑕᖅᑐᐃᑦ? 
ᐃᒐᓚᐃᔭᕐᓂᖃᓪᓘᓐᓃᑦ ᒪᑐᓘᓐᓃᑦ ᓱᕋᑉᐸᒍ ᓱᓕ 
ᐊᑐᖅᑐᐊᖅᑎ ᐊᑭᓖᒋᐊᖃᖅᑎᑕᐅᓲᖑᒻᒪᑦ. 
(ᑐᓵᔨᑎᒎᕈᓐᓃᖅᑐᖅ) ᐊᑭᓕᒃᕼᐊᖅᑖᖅᑕᔪᖕᒪᑕ. 
(ᑐᓵᔨᑎᒍᑦ) ᑖᒃᑯᐊ ᐊᑭᒥᓂᖏᑦ ᓱᕋᑦᑕᒥᓃᑦ 
ᐊᔾᔨᒌᑎᑕᐅᒋᕚᑦ ᐊᑭᖏᑦ ᓄᓇᓕᓕᒫᓂ? 
ᐅᕝᕙᓘᓐᓃᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐃᓛᒃᑯᑦ 
ᐊᑭᓕᖅᓱᐃᑎᑦᑎᓐᖑᐊᖅᓯᒪᕙᑦ ᒪᑐᒥ ᓱᕋᐃᒍᕕᑦ 
ᐃᒪᓐᓇᕌᕋᔭᖅᑐᑦ, ᐃᒐᓚᐃᔭᖅᓯᒍᕕᑦ 
ᐃᒪᓐᓇᕌᕋᔭᖅᑐᑦ ᑕᐃᒫᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᖅ 
ᖃᐅᔨᓴᖅᑕᐅᓯᒪᓂᖓ ᒪᓕᑦᑐᒍ ᖃᓄᑎᒋ 
ᓱᕋᔅᓯᒪᑉᐸᑦ ᒪᑐ ᐃᒐᓛᕐᓘᓐᓃᑦ ᑖᒃᑯᐊ 
ᖃᐅᔨᓴᖅᑕᐅᖅᑳᖏᓐᓇᓲᑦ ᐊᒻᒪ ᓴᓇᔭᐅᑦᑕᓕᖅᑯᑦ. 
ᐊᒻᒪ ᐊᑭᒥᓂᖓ ᑐᓂᔭᐅᓕᖅᑐᓂ ᐊᑐᖅᑐᐊᖅᑎᒧᑦ 
ᐊᑭᓕᖅᑕᐅᖁᔭᐅᓪᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 
ᐊᐱᕆᓂᓗᒃᑐᖓᐅᒐᓗᐊᖅ ᓄᓇᓖᑦ ᐊᔾᔨᒌᑦᑐᒥᒃ  
ᐊᑭᓕᒃᕼᐊᖅᑖᕋᔪᕚᑦ? ᐊᕐᕕᐊᕐᒥᐅᑕᐅᒍᒪ 
ᕼᐊᓂᕋᔭᖕᒥᐅᑕᐅᑉᐸᑦ ᐅᑦᑯᐊᕐᒥᒃ 
ᕼᐃᖁᒥᒃᕼᐃᓇᔭᕈᒪ ᐊᔾᔨᒌᑦᑐᒥᒃ ᕼᐊᓂᕋᔭᕐᒥᐅᑕᕐᓗ  

ᐊᕐᕕᐊᕐᒥᐅᑕᕐᓗ ᐊᑭᓕᒃᕼᐊᖅᑖᕋᔭᖅᐹ?  
(ᑐᓵᔨᑎᒍᑦ) ᑖᓐᓇ ᐆᑦᑑᒋᓗᒍ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᒪᒃᑯᐊ ᐊᓯᔾᔨᖅᑕᐅᔪᐃᑦ 
ᓇᓗᓇᓐᖏᑦᑐᖅ ᐃᓚᖏᓐᓄᑦ ᓄᓇᓕᖕᓄᑦ 
ᐊᑭᓗᖕᓂᖅᓴᐅᓲᖑᖕᒪᑕ. ᐃᒐᓛᕐᒥᒃ 
ᑎᑭᓴᐃᔭᕆᐊᖃᕐᓂᕈᑦᑕ ᑕᐅᓇᓐᖔᓗᒃ ᓄᓇ 
ᖃᑉᓗᓈᑦ ᓄᓇᖓᓂ. ᐃᓚᖏᑦ ᓇᓗᓇᓐᖏᑦᑐᖅ 
ᓄᓇᓖᑦ ᐅᖓᓯᖕᓂᖅᓴᐅᖕᒪᑕ ᐊᕐᕕᐊᓂ 
ᐆᑦᑑᑎᒋᓗᒍ ᑖᒃᑯᐊ ᐊᑭᑐᓂᖅᓴᐅᓇᔭᖅᑑᔭᕆᔭᒃᑲᓕ 
ᐃᓱᒪᒃᑯᑦ ᐃᒃᓯᕙᐅᑖᖅ ᐊᕐᕕᐊᕐᒥᐅᑕᐃᑦ (ᑐᓵᔨᑎᒍᑦ) 
ᓴᓂᐊᓂᓕ (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪᓕ 
ᑕᐃᒃᑯᐊ ᐊᑭᖏᑦ ᐋᖅᑭᑦᑕᐅᖃᑦᑕᖅᑑᑦ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓄᑦ ᐅᕝᕙᓘᓐᓃᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᖅᑐᐊᖅᑐᓄᑦ 
ᓱᕋᑦᑕᒥᓃᑦ ᐊᑭᖏᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓐᓂ 
ᐃᓪᓗᓕᕆᔨᒃᑯᓐᓄᑦ ᖃᐅᔨᓴᖅᑕᐅᒋᐊᖃᖅᐸᑦᑐᑦ 
ᖃᑦᑎᕌᕋᔭᕐᒪᖔᖅ ᑭᓲᒻᒪᖔᕐᓗ ᓱᕋᑦᑕᒥᓂᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ ᑐᑭᕼᐃᒐᒪ. 
ᑕᒪᓐᓇ ᐊᑮᑦᑐᖅᑖᖅᐸᓪᓕᐊᒪᒌᓐᓇᕐᓂᖅ 
ᐃᕼᐅᒪᒋᔭᐅᑎᓪᓗᒍ ᑕᒪᓐᓇ 
ᑕᑯᔭᐅᒃᑲᓐᓂᕋᔭᖅᐸᖃᐃ ᓄᓇᓖᑦ (ᑐᓵᔨᑎᒍᑦ) 
ᓴᓂᓕᕇᑎᑕᐅᓗᑎᖅᑲᐃ ᑖᒃᑯᐊ  
ᐊᑭᓖᑎᑦᑎᓂᐅᖃᑦᑕᖅᑐᐃᑦ 
ᐃᖏᕐᕋᑦᑎᐊᓛᖑᔮᖅᑐᖅ ᒪᓕᔅᓴᖅᑕᐅᒋᐊᕐᓗᓂ?  

ᐃᓚᖏᓂᓛᒃ ᐊᑭᓂᔅᓴᒥᓂᒃ 
ᐊᑭᓕᖅᓱᐃᑦᑎᐊᒃᑲᐅᓂᖅᓴᐅᒐᓗᐊᑦ ᐊᓯᖏᓐᓂ.  
 
ᒫᓐᓇᓕ ᑕᒪᒃᑯᐊ ᐅᑕᖅᑭᖃᑦᑕᖅᑐᐃᑦ ᐃᓪᓗᔅᓴᒥᒃ 
ᐃᓪᓗᓕᕆᔨᒃᑯᑎᒍᑦ ᐃᓪᓗᔅᓴᒥᒃ ᐃᓪᓗᕈᓯᒃᑯᑎᒍᑦ 
ᐃᓪᓗᕈᓯᓂᑦ ᖃᑦᑎᓂᑦ ᐅᑕᖅᑭᒻᒪᖔᑕ 
ᓂᕈᐊᓲᖑᖕᒪᑕ. ᐃᓐᓇᑐᖃᐃᓂᒃᑯᐊᑦ 
ᐃᓐᓇᑐᖃᖅᓯᐅᑎᓂᑦ ᐅᑕᖅᑭᔪᑦ 
ᐃᓛᒃᑰᖓᑎᑕᐅᓐᖏᒻᒪᑕᒎᖅ. 
ᐃᓛᒃᑰᖓᑎᑕᐅᓐᓂᖅᑲᑕ ᑕᖅᑲᐅᖓ 
ᑐᓴᖅᑎᑕᐅᓯᒪᓐᖏᓚᑦ ᑕᖅᑲᒃᑯᐊ 
ᑐᓴᖅᑎᑕᐅᓯᒪᓐᖏᓗᐊᖅᐸᓪᓚᐃᔪᑦ. ᓄᓇᓕᓐᓂᓗ 
ᐃᓪᓗᓕᕆᔨᒃᑯᑦ (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᖃᐃ 
ᑐᑭᕼᐃᑎᑕᐅᒃᑲᓐᓂᕋᔭᕈᒪ ᑕᒪᑐᒪᑉ ᒥᒃᕼᐋᒧᑦ. 
ᐃᒃᕼᐃᕙᐅᑖᖅ, ᒪ’ᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᔪᖏᖅᓴᐃᖃᑦᑕᖅᑐᒍᑦ 
ᓄᓇᓕᓐᓂ ᐃᓪᓗᓕᕆᔨᒃᑯᖁᑎᑦᑎᓐᓂ. 
ᐃᓐᓇᑐᖃᕐᓂᑦ ᖃᐅᔨᒋᐊᖃᑦᑕᖁᓪᓗᒋᑦ ᑭᓱᓂᑦ 
ᐱᒋᐊᖃᕐᒪᖔᑕ. ᒪᓕᒐᓕᐅᖅᑎᐅᑉ ᑖᓐᓇ 
ᐊᐱᖅᑯᑎᒋᕙᓪᓚᐃᒻᒪᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᕐᕕᐊᑦ 
ᐆᑦᑑᑎᒋᓗᒍ ᐃᓐᓇᑐᖃᐃᑦ ᐃᓐᓇᑐᖃᖅᓯᐅᑎᓂᑦ 
ᐃᓪᓗᓂᑦ ᐅᑕᖅᑭᔪᑦ ᖃᑦᑎᐅᕙᑦ? ᓈᓴᖅᐸᑉᐱᓯᐅᒃ, 
ᓈᓴᖅᓯᒪᕕᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. (ᑐᓵᔨᑎᒍᑦ) ᐋᒡᒐᓕ 
ᐃᓪᓗᓕᕆᔨᕐᔪᐊᒃᑯᓐᓂ ᐃᓪᓗᓕᕆᔨᑐᐃᓐᓇᐃᑦ 
ᓄᓇᓕᓐᓂ ᑕᒪᒃᑯᓂᖓ ᖃᐅᔨᒪᒐᓱᐊᖁᕙᑦᑕᕗᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᕝᕗᖓ  

ᐃᓱᓕᓕᕐᓚᖓ ᐅᖃᑐᐃᓐᓇᕐᓗᖓ 
ᐊᑑᑎᖃᕈᓐᓇᕋᔭᖅᑐᒋᔭᕋ ᓄᓇᓕᓐᓂ 
ᐃᓪᓗᓕᕆᔨᒃᑯᓕᒫᑦᑎᐊᑦ ᐋᖅᑮᑉᐸᑕ ᐃᓛᒃᑯᑦ 
ᐅᑕᖅᑭᔪᓂᑦ ᐃᓐᓇᑐᖃᕐᓄᑦ ᐃᓪᓗᓂᑦ. 
ᐱᑕᖃᕆᐊᖃᖅᑐᒋᔭᕋ ᑕᒪᓐᓇ ᐃᓪᓗᓕᕆᔨᒃᑯᑦ 
ᓇᒻᒥᓂᖅ ᑎᑎᕋᐅᔭᓲᖑᖕᒪᑕ ᐃᓐᓇᑐᖃᒃᑯᔅᓴᓂᒃ 
ᑭᓯᐊᓂ ᑕᐃᒪᐃᑦᑐᓂᑦ ᐃᓪᓗᓕᐅᕋᔪᐃᒃᑭᓪᓗᓯ. 
ᑕᑯᓐᓇᓐᓂᕈᓐᓇᕈᑦᑕ ᐃᓐᓇᑐᖃᕐᓄᑦ 
ᑐᕌᖓᓂᐊᖅᑐᓂᑦ ᓄᓇᕘᒥ 
ᐃᑲᔫᑎᖃᓪᓚᕆᒃᑲᔭᖅᑐᒋᔭᕋ ᐃᓐᓇᑐᖃᕐᓄᑦ.  
ᒥᓂᔅᑕ ᐅᖃᕋᑖᕐᖓᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᐋᖅᑮᒍᓐᓇᐅᑎᖃᕐᖓᑖ, ᑭᓯᐊᓂᓕ ᑕᖅᑲᐅᖓ 
ᑕᐃᒃᑯᐊ ᑐᓴᐅᒪᑎᑕᐅᑦᑎᐊᓂᖅᓴᐅᓱᒋᔭᒃᑲ. 
ᖁᔭᓐᓇᒦᒃ, ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ. 
ᑭᖑᓪᓕᖅᐹᖅ ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᖅᑯᑎᒨᑦᑕᐅᑎᒋᓗᖓ. ᐃᓪᓗᒨᖃᑦᑕᓂᐊᖅᑐᑦ 
ᖁᓕᕇᑦᑐᐃᑦ ᐊᑭᑦᑐᐸᓪᓕᐊᒍᑎᖏᑦ ᓄᓇᑦᓯᐊᓂᑦ 
ᑐᓂᔭᐅᓚᐅᖅᓯᒪᒐᑦᑕᓂᑦ ᐱᓚᐅᖅᓯᒪᒐᑦᑎᒍᑦ 
ᓄᓇᕗᒻᒥᐅᑕᕐᒥᒃ ᓴᓇᔭᒥᓂᕐᒥᒃ ᑕᐃᒪᐃᑦᑐᒥᒃ 
ᓴᖅᑮᓂᐅᓴᕕᓰ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖃᓕᕇᖅᑐᒍᑦ 2016-ᒥ 
ᐱᔭᕇᖅᑕᐅᔪᔪᖅ. 2015-ᒥ ᐱᔭᕇᖅᑕᐅᔪᔪᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᓄᑖᖅ ᐃᓪᓗᒨᖅᑕᐅᖃᑦᑕᕆᐊᓕᓐᓄᑦ 
ᖁᕝᕙᐸᓪᓕᐊᓲᖅ ᐊᐅᓚᓕᕐᖓᑦ. ᑕᑯᓯᒪᓕᖅᑭᑖ 
ᐊᑭᓕᔅᓴᐃᑦ ᖁᕝᕙᐸᓪᓕᐊᔪᑦ? ᐅᕝᕙᓘᓐᓃᑦ 
ᑲᑕᑉᐸᓪᓕᐊᕌᕐᔪᓕᖅᑲᑦ ᐊᑭᓕᔅᓵᓗᐃᑦ? ᖁᔭᓐᓇᒦᒃ,  
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᔅᓯᕙᐅᑖᖅ. (ᑐᓵᔨᑎᒍᑦ) ᖁᕝᕙᕆᐊᖅᐸᑦᑐᑦ 
ᑲᑕᔾᔫᒥᕙᑦᑐᓂ ᐊᕐᕌᒍᑕᒫᑦ. ᑕᐃᒃᑯᐊ ᐊᑐᖅᑐᐊᑎᓂᑦ 
ᑲᒪᔨᒋᔭᕗᑦ ᐃᖅᑲᓇᐃᔭᖅᑎᕗᑦ 
ᖃᐅᔨᒋᐊᖅᑎᖃᑦᑕᑦᑕᕗᑦ ᐊᑐᖅᑐᐊᖅᑎᖁᑎᖏᓐᓄᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓅᒋᐊᕐᓗᖓ ᐊᑭᑐᓗᐊᓐᖏᑦᑐᓄᑦ ᐊᖏᕐᕋᖃᕐᓂᕐᒥᑦ. 
ᑕᐃᒃᑯᐊ ᓇᒻᒥᓂᖅ ᐊᖏᕐᕋᑖᕋᓱᐊᕈᑏᑦ ᐱᓕᕆᓃᑦ 
ᐃᓛᓐᓂᒃᑯᑦ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ ᐊᐅᓪᓚᕈᓐᓇᐸᓐᖏᒻᒪᑕ. 
ᐊᓯᐊᒍᖔᖅ ᐊᑐᓕᖅᑎᒐᔅᓴᐅᕚᑦ ᑕᒪᒃᑯᐊ 
ᐊᖏᕐᕋᑖᖅᑎᑦᑎᒐᓱᐊᕈᑏᑦ ᓇᒻᒥᓂᖅ, 
ᑎᒃᑯᐊᖅᓯᓯᒪᑐᐃᓐᓇᕆᐊᖃᕋᔅᓯ ᐃᓪᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᖓᓂᒃ ᐊᓯᖏᓐᓂᑦᑕᐅᖅ 
ᐱᓕᕆᐊᖃᕈᓐᓇᕐᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 
ᑕᑯᔪᒥᓇᖅᑐᕐᖏᓛᒃ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖓ ᕿᒥᕐᕈᐊᕈᓐᓇᑎᐊᖅᑕᕗᑦ 
ᐊᖅᑯᑎᔅᓴᑦᑎᐊᕙᐅᑐᐃᓐᓇᕆᐊᓕᒃ 
ᐊᖏᕐᕋᖅᑖᕋᓱᐊᕐᓂᕐᒧᑦ 
ᐊᖏᕐᕋᖅᑖᕋᓱᐊᖅᑐᖃᖅᑎᓪᓗᒍᐃᓛᒃ 
ᐱᓕᕆᔾᔪᑎᑦᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᓇ ᐃᔅᓯᕙᐅᑕᐅᑉ ᑐᓴᕐᓂᕆᑦᑎᐊᓐᖑᓱᑦᑕᖓ 
ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᓕᕋᒪ.  
 
>>ᐃᓪᓚᖅᑐᑦ 
 
ᑭᖑᓪᓕᖅᐹᖅ ᑐᖏᓕᖓ, ᑕᒪᒃᑯᐊ  
ᑕᑯᓐᓇᕋᐃᒐᑦᑎᒍᑦ ᐃᓪᓗᓕᕆᔨᕐᔪᐊᒃᑯᑦ, ᐃᒫᒃ 
ᐅᑉᐱᕈᓱᑦᑎᐊᒻᒪᕆᒃᑲᒪᓕ ᐃᓪᓗᓕᕆᔨᕐᔪᐊᒃᑯᓄᑯᐊ 
ᐱᐅᔪᒧᑦ ᓴᖑᕙᓪᓕᐊᔪᑦ. ᐅᖃᖃᑎᕋᑦᑕᖅᑐᑎᑦ 
ᐃᓪᓗᓕᕆᔨᕈᓘᔭᐃᑦ. ᑕᑯᖃᑦᑕᖅᓯᒪᒐᒪ ᓄᓇᓖᑦ 
ᐃᓚᖏᓐᓂ ᑕᒪᒃᑯᐊ ᓇᒻᒥᓂᖃᐅᑎᕐᔪᐊᓖᑦ 
ᐊᐅᓚᓕᕇᖅᑎᓪᓗᒋᑦ ᐊᒻᒪᓗ ᐃᓪᓗᐃᑦ  

ᐋᖅᑭᑦᑎᑐᐃᓐᓇᒐᐃᑦ ᓴᖅᑭᐸᓪᓕᐊᑐᐃᓐᓇᕐᖓᑕ. 
ᑕᐃᒫᒃ ᓄᓇᓕᓐᓂ ᐃᓪᓗᓕᕆᔨᕐᔪᐊᒃᑯᑦᑕᐅᖅ 
ᐱᕙᓪᓕᐊᓂᐊᕆᕚᑦ? ᑕᖅᑲᒃᑯᐊᓗ 
ᐅᖃᖃᑎᒋᖃᑦᑕᖅᑭᓯᐅᒃ ᐱᖁᑎᕐᔪᐊᓖᑦ 
ᓇᒻᒥᓂᖃᐅᑎᕐᔪᐊᓖᑦ ᐅᔭᕋᓐᓂᐊᖅᑏᓪᓗ? ᓄᓇᐃᑦ 
ᓴᓂᒋᔭᖏᓐᓃᑦᑐᐃᑦ ᑕᒪᒃᑯᐊ ᓇᒻᒥᓂᖃᐅᑎᕐᔪᐊᓖᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᕋ. 
ᑲᑎᒪᖃᑎᒋᕋᑖᑦᑎᐊᓚᐅᖅᑐᒍᑦ ᑕᒪᓐᓇ ᐱᓪᓗᒍ. 
ᑕᐃᒪᐃᓕᕙᓪᓕᐊᔫᔮᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ ᒪᑉᐱᒐᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ -18 ᐱᓕᕆᐊᔅᓴᓄᑦ 
ᐸᕐᓇᐅᑎᔅᓯᖕᓂ, ᑭᖑᓪᓕᐹᑦᑎᐊᖅ ᑖᓐᓇ ᑎᑦᑕᖅ. 
ᓇᓗᖅᑯᑎᓐᖏᓪᓚᕆᒃᑲᒪ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᑐᑭᓯᒃᑲᓐᓂᕈᑎᔅᓴᓂᒃ 
ᐱᓯᒪᓕᕇᕐᖓᑕ. ᐃᓪᓗᓂᑦ ᐱᔾᔪᑎᖃᖅᑐᓂᑦ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ 
ᐱᑐᖃᐅᓗᐊᓕᖅᑐᓂᑦ 
ᓇᔪᖅᑕᐅᔪᓐᓇᕐᕕᒋᓂᐊᖅᑕᒥᓂᖏᓐᓂ 
ᐃᓱᓕᑦᑎᓯᒪᓕᖅᑐᓂᑦ. ᑖᓐᓇ 
ᑎᑎᕋᖅᑕᐅᓯᒪᑦᑎᐊᐸᓪᓚᐃᒻᒪᑦ, ᓴᖅᑭᖅᑕᐅᒍᓐᓇᖅᑳ 
ᒪᓕᒐᓕᐅᖅᑎᓄᑦ ᐅᐊᑦᑎᐊᕈᒃᑲᓐᓂᖅ? 
ᓴᖅᑭᖅᑕᐅᒍᓐᓇᓛᖅᑳ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᒐᕙᒪᑐᖃᒃᑯᑦ ᐊᒃᓱᐊᓗᒃ 
ᑐᓐᖓᕕᖃᕋᑦᑕ ᑕᒪᒃᑯᐊ ᐃᒡᓗᑐᖃᐃᑦ 
ᓄᑕᐅᓐᖏᓗᐊᖅᑐᐊᓗᐃᑦ ᐊᓯᑖᕆᐊᖃᓕᕋᓗᐊᕐᒪᑕ. 
ᑭᓯᐊᓂ ᑮᓇᐅᔭᑭᒃᓴᒧᑦ ᑕᒪᒃᑯᐊ 
ᐊᑐᕆᐊᖃᕈᓐᓃᖅᑐᑐᖃᐅᒐᓗᐊᖅ 
ᐊᑐᕋᓱᖃᑦᑕᕋᑦᑎᒍᑦ. ᐄᑯᓘᒐᓗᐊᖅ 
ᐃᑲᔪᕆᐊᓐᖏᓐᓂᓕᒫᖏᓐᓂ ᑖᒃᑯᐊ ᐊᑐᖃᑦᑕᖅᑕᕗᑦ  
ᐊᑐᐃᓐᓇᓐᖑᓱᑦᑕᕗᑦ. ᒫᓐᓇ ᐊᒃᓱᕈᕐᓇᕈᓘᔭᖅᑐᖅ 
ᑕᒪᓐᓇ ᐱᓕᕆᐊᕆᓇᓱᒃᖢᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
NHC 3 ᐅᓂᒃᑳᖅᑐᖅ ᖃᓄᐃᓕᖓᒻᒪᖔᑦ ᑕᒪᒃᑯᐊ 
146-ᖑᔪᓄᑦ ᐊᖏᕐᕋᖃᖅᑐᓄᑦ ᐊᑐᖅᑐᐊᕈᑎᖏᑦ 
ᑎᒍᒥᐊᕋᑉᓯᐅᒃ. ᑖᒃᑯᐊ ᐊᑐᖅᑐᐊᕈᑏᑦ 
ᑮᓇᐅᔭᖃᖅᑐᐃᑦ ᓱᓇᒧᑦ ᐊᑐᖅᑐᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓄᖅᑲᕐᓂᐊᕋᓱᒋᓕᖅᑲᐅᒐᓗᐊᕋᒃᑯ. 
 
>>ᐃᓪᓚᖅᑐᑦ 
 
ᑭᓯᐊᓂ ᑐᑭᓯᐊᔭᒃᑯᑦ ᓄᓇᑦᓯᐊᑉ ᐅᑉᓗᖏᓐᓂᑦ ᐱᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᒡᓗᓂ ᐊᑐᖅᑐᐊᖅᑐᐃᑦ ᓄᓇᕗᑉ 
ᐱᒋᐊᓐᖏᓐᓂᖓᓂᒃ ᐱᓚᐅᖅᑐᐃᑦ ᖃᓄᖅ ᑖᒃᑯᐊ 
ᐊᑐᖅᑐᐊᕈᑏᑦ ᓴᖅᑭᓐᓂᕐᒪᑕ 
ᐃᒡᓗᖁᑎᖃᐅᖅᑎᑦᓯᓇᓱᐊᖅᑎᓪᓗᓯ? ᑖᒃᑯᐊ ᓱᓇᒧᑦ 
ᐊᑐᖅᓯᒪᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᒡᓕᕋᓄᑦ 
ᐊᐱᖅᑯᑎᐊᓄᑦ ᑭᐅᔪᓐᓇᖅᐸᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᐊᑐᖅᑐᐊᖅᑐᐃᑦ ᑐᑭᓯᐊᔭᒃᑯᑦ 
ᐱᒋᐊᕈᑎᒋᓚᐅᖅᓯᒪᔭᖏᑦ ᑕᒪᒃᑯᐊ ᑖᒃᑯᐊ 
ᓄᓇᑦᓯᐊᑉ ᒐᕙᒪᒃᑯᖏᑦ ᐃᒡᓗᓂᑦ 
ᓇᖕᒥᓂᖁᑎᖃᐅᖁᔨᓚᐅᕐᒪᑕ ᑖᒃᑯᐊ 
ᐋᖅᑭᒃᓯᓚᐅᖅᓯᒪᖕᒪᑕ ᐃᒡᓗᓂᑦ ᓇᓗᓇᐃᖅᓯᒪᔪᓂᑦ 
ᐃᖅᑲᓇᐃᔭᖅᑎᓄᑦ ᐱᔭᐅᔪᓐᓇᖅᑐᓂᑦ. ᑕᐃᒪᓐᓇ 
ᐱᒋᐊᕈᑎᑦᓯᐊᕙᐅᓚᐅᖅᓯᒪᔪᖅ ᑭᓯᐊᓂ ᑖᒃᑯᐊ 
ᑮᓇᐅᔭᓕᐅᖅᑕᖏᑦ ᐊᑐᖅᑐᐊᖅᑎᐅᔪᑦ ᑖᒃᑯᐊ 
ᐊᑭᑐᔪᐊᓗᖕᒥ ᐊᑐᖅᑐᐊᕈᑎᖃᓚᐅᕐᒪᑕ. 
 
ᑖᒃᑯᐊ ᖁᑦᓯᕐᓂᖅᓴᐅᔪᓂᑦ ᑲᓇᑕᒥ. 
ᑕᐃᒪᓐᓇᐃᓐᓂᖓᓄᑦ ᐊᒥᓱᑦ ᑖᒃᑯᐊ ᓱᓕ 
ᐊᑭᓖᖕᒪᑕ ᓱᓕ ᐊᑭᓕᖅᑕᐅᖅᑲᒻᒥᐊᕋᔭᓚᐅᓐᖏᑦᑐᒥ. 
ᕿᑐᕐᖏᐅᕈᑎᐊ ᐊᖏᓗᐊᓚᐅᕐᒪᑦ ᐱᒋᐊᕈᑎᐊᓂ. 
ᑖᒃᑯᐊ ᐊᑯᓂ ᓈᓯᒪᓕᖅᑎᓪᓗᒍ ᑕᒪᒃᑯᐊ 
ᐊᖏᕐᕋᖃᖅᑐᐃᑦ ᐊᑐᖅᑐᐊᕈᑎᖏᑦ ᖄᖏᖅᖢᒍ 
ᒪᕐᕈᐃᖅᖢᒍ ᐊᑭᓖᓯᒪᔪᐃᑦ. 
 
ᑭᓯᐊᓂ ᑖᒃᑯᐊ ᐃᓚᖏᑦ ᐃᒡᓗᖃᖅᑎᐅᔪᑦ 
ᐊᑮᑦᑐᖃᕐᒪᑕ ᐊᔾᔨᒌᓐᖏᑦᑐᐃᑦ ᑕᐃᒪᓐᓇᐃᑦᑐᐃᑦ 
ᐊᑐᓂ ᐊᑐᖅᑐᐊᕐᓂᐅᔪᑦ ᐊᔾᔨᒌᓐᖏᒻᒪᑕ ᑖᑉᓱᒪᑉ 
ᐃᓗᐊᓂ ᑕᒪᒃᑯᐊ ᐱᓕᕆᖃᑎᒋᓇᓱᒃᑕᕗᑦ 
ᐊᑮᑦᑐᐃᔭᕋᓱᒃᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍᑕᒫᖅᓯᐅᑎᑉᓯᖕᓂ ᑭᖑᓪᓕᖅᐹᒥ ᑖᒃᑯᐊ 
ᐃᒡᓗᓂᑦ ᐊᑐᖅᑐᐊᖅᑎᐅᔪᑦ, $100,000 ᐅᖓᑖᓄᑦ 
ᑮᓇᐅᔭᓕᐅᓚᐅᕐᒪᑕ. 200-ᖑᔪᑦ 277 $100,000 
ᐅᖓᑖᓄᑦ ᑮᓇᐅᔭᓕᐅᖅᑐᑦ ᑖᒃᑯᐊ 
ᐃᒡᓗᓕᕆᕐᔪᐊᒃᑯᑦ ᐃᒡᓗᓕᕆᔨᒃᑯᑦ ᑖᒃᑯᓄᖓ 
ᑮᓇᐅᔭᓕᐅᑦᓯᐊᖅᑐᓄᑦ ᓇᖕᒥᓂᖅ  
ᐃᒡᓗᖁᑎᖃᕐᓂᕐᒥᒃ ᐅᖃᖃᑎᖃᕐᓂᐊᖅᐹᑦ ᑕᒃᑯᓂᖓ  

ᓇᖕᒥᓂᖅ ᐃᒡᓗᑖᖁᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒡᓗᓕᕆᔨᕐᔪᐊᒃᑯᑦ 
ᑖᒃᑯᐊ ᓇᖕᒥᓂᖁᑎᖃᐅᖅᑐᓂᑦ ᑖᓐᓇ ᐅᖃᐅᓯᕆᔮ 
ᐊᑐᓂ ᓄᓇᓖᑦ ᑕᒪᒃᑯᐊ ᕿᒥᕐᕈᓗᒋᑦ 
ᐃᑲᔫᑎᒃᓴᖏᓐᓂᑦ ᓇᖕᒥᓂᖃᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂ ᐅᖃᐅᓯᕆᓚᐅᕐᒥᒐᒃᑯ ᐊᖏᕐᕋᖃᖅᑐᐃᑦ 
ᓇᖕᒥᓂᖃᐅᖅᑐᐃᑦ ᓱᓇᑐᐃᓐᓇᖅ ᐱᔾᔪᑎᒋᓗᒍ 
ᐃᒡᓗᒥᖕᓂᒃ ᐊᔪᓕᖃᑦᑕᕐᒪᑕ ᐊᑭᑐᓗᐊᕐᓂᖓᓄᑦ. 
ᐊᕐᕌᓂᓗ ᒥᓂᔅᑕᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒪᓐᓇᐃᑎᓪᓗᒍ ᐃᒡᓗᒥᑦ ᐸᐸᑦᓯᓕᕈᓐᓇᕐᒪᑕ. 
ᐊᐱᖅᑯᑎᒐ ᑕᒃᑯᐊ ᖃᓄᐃᓕᐅᖃᑦᑕᖅᐸᑦ ᐃᒡᓗ 
ᓇᖕᒥᓂᕆᔮ ᐃᒡᓗᓕᕆᔨᒃᑯᓐᓄᑦ 
ᐱᒋᔭᐅᓕᕈᓐᓇᖁᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᒪᒃᑯᐊ ᐃᒡᓗᒥᓂᑦ 
ᐃᖏᕐᕋᑎᑦᑎᔪᓐᓇᐃᓕᓲᔪᕕᓂᐅᒑᖓᑕ 
ᐃᒡᓗᓕᕆᔨᒃᑯᑦ ᑕᒪᒃᑯᓄᖓ ᐃᒡᓗᓕᕆᔨᕐᔪᐊᒃᑯᑦ 
ᑕᒪᒃᑯᓂᖓ ᑎᒍᓯᔪᓐᓇᖃᑦᑕᕐᒪᑕ ᑖᓐᓇ 
ᑭᓱᒃᑲᓐᓂᕐᒧᑦ ᑭᐅᑎᑦᑐᓐᓇᕈᖕᓂ ᑐᒡᓕᕋ 
ᖁᔭᓐᓇᒦᕋᔭᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᐃᒪᓐᓇᐃᒃᑳᖓᑦ ᑕᒪᒃᑯᐊ ᐃᒡᓗᖁᑎᖃᐅᖅᑐᐃᑦ 
ᐃᒡᓗᒥᖕᓂᑦ ᐸᐸᑦᓯᓂᖅ ᐊᔪᓕᕌᖓᑕ ᐊᑭᑐᓂᖓᓄ 
ᐃᒡᓗ ᓱᕈᕐᓂᐅᔭᓕᖅᐸᑦ ᓇᖕᒥᓂᕈᓕᓂᔾᔪᑎᒃ ᑖᒃᑯᐊ 
ᐱᓕᕆᖃᑎᒋᖃᑦᑕᖅᑕᕗᑦ 
ᓂᐅᕕᖅᑕᐅᔪᓐᓇᓐᖏᒻᒪᖔᑦ ᓄᓇᓕᖓᓐᓂ 
ᓂᐅᕕᖅᑕᐅᔪᓐᓇᕐᓗᓂ ᑖᓐᓇ ᐃᒡᓗ. ᑖᒃᑯᐊ ᑕᒪᒃᑯᐊ 
ᐊᖏᕐᕋᖁᑎᖃᐅᖅᑐᐃᑦ ᐃᒡᓗᒥ 
ᓴᒃᑯᐃᖁᓐᖏᓐᓇᑉᑎᒍᑦ ᐊᑭᓗᖕᓂᖅᓴᐅᔪᒧᑦ. 
ᐅᕙᒍᓪᓕ ᐊᑭᓗᖕᓂᖅᓴᒥᑦ ᐱᑎᑦᓯᖃᑦᑕᐸᑉᑕ. 
ᑖᒃᑯᐊ ᓂᐅᕐᕈᑎᖃᕋᓱᑦᑐᑦ ᐊᔪᖅᐸᑦ ᑕᐃᑲᓐᖓᑦ 
ᐃᑲᔪᓕᖃᑦᑕᕋᑉᑎᒍ.  
 
ᑖᓐᓇ ᐃᒡᓗ ᖃᐅᔨᓴᕐᓗᒍ ᖃᓄᖅ ᐱᐅᑎᒋᖕᒪᖔᑦ, 
ᓈᒻᒪᒻᒪᖔᑦ, ᐊᒻᒪ ᓇᔪᖅᑕᐅᔪᓐᓇᕐᒪᖔᑦ ᐊᒻᒪ 
ᐊᑭᑐᓗᐊᕐᓂᐊᓐᖏᒃᑲᓗᐊᕐᒪᖔᑦ 
ᐋᖅᑭᒋᐊᕆᐊᖃᖅᐸᑦ ᑖᓐᓇ ᐃᒡᓗᖁᑎᒋᔭᐅᔪᖅ, 
ᑖᓐᓇ ᐃᓱᒪᒋᓗᑎᒍᑦ ᑖᒃᑯᐊ ᐃᒡᓗᓕᕆᔨᓄᑦ 
ᓴᖑᑎᑦᓯᒍᒪᑉᐸᒍᑦ ᐅᕙᑉᑎᒻᓄᑦ 
ᓴᒃᑯᖔᓕᖃᑦᑕᕐᒪᔾᔪᒃ. ᑭᓯᐊᓂ 
ᐊᔭᐅᓪᓚᕆᖃᑦᑕᑦᑕᕗᑦ ᓂᐅᕐᕈᑎᖃᕋᓱᓪᓗᑎᑦ 
ᓯᕗᓪᓕᖅᐹᕐᒥ ᓂᐅᕕᕈᓐᓇᖅᑐᒧᑦ ᑕᖅᑳᓐᖓᑦ 
ᓄᓇᓕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᑦᑕᐅᖅ ᐅᓂᒃᑳᖅᑕᑉᓯᖕᓂ ᐊᕐᕌᒍᑕᒫᖅᓯᐅᖕᒥᒃ 
ᐃᒡᓗ ᐊᑕᐅᓯᖅ ᑲᒪᒋᓂᐊᕐᓗᒍ ᐊᑐᖅᑐᐊᖅᑕᐅᔪᓄᑦ 
$27,000 ᐊᕐᕌᒍᑕᒫᑦ ᑖᒃᑯᐊᓗ ᐊᑐᖅᑐᐊᒃᑲᓐᓂᖅ 
ᐃᓛᒃ ᑐᒃᓯᕋᐅᑎᖃᓚᐅᕐᒪᑕ ᓴᖅᑭᑎᑦᓯᓚᐅᕐᒪᑕ 
ᑐᑦᓯᐅᖕᒥᑦ ᐱᔪᒪᑉᓗᑎᒃ ᑕᒪᒃᑯᐊ ᐃᒡᓗᐃᑦ 
ᐃᒡᓗᖁᑎᒋᔭᐅᔪᑦ ᐋᖅᑭᒋᐊᕈᓐᓇᖁᓗᒋᑦ 
ᖃᐅᒻᒪᖅᑯᑎᓄᑦ ᐊᒻᒪ ᐆᓐᓇᖅᑐᓕᐅᕐᓂᕐᒧᑦ 
ᐊᑲᐅᓯᕚᓪᓕᖁᓗᒋᑦ. ᑖᓐᓇ ᒥᓂᔅᑕ ᓯᕗᓪᓕᕐᒥ ᑖᓐᓇ 
ᖃᓄᐃᓕᖓᓕᕐᒪᖔᖅ ᒫᓐᓇᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᑐᒃᓯᕋᖅᓯᒪᒐᑉᑕ ᑖᒃᑯᐊ  



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᔪᕐᓗᖕᓂᕐᒧᑦ ᑐᕌᖓᔪᐃᑦ ᑖᒃᑯᐊ ᐃᑲᔪᕐᓂᐊᖅᑐᐃᑦ 
ᓄᓇᓖᑦ ᓇᓗᓇᐃᖅᑕᐅᔪᑦ ᐃᒡᓗᖁᑎᖏᑦ ᑕᒪᒃᑯᐊ 
ᖃᐅᒻᒪᖅᑯᑎᓕᕆᓂᕐᒧᑦ 1,000-ᖑᓪᓗᐊᖅᑐᓂᑦ 
ᑐᓂᔭᐅᓕᒑᒐᑉᑕ $8 ᒥᓕᐊᓐ ᐊᕐᕌᒍᓄᑦ ᓯᑕᒪᓄᑦ 
ᐃᒡᓗᓄᑦ ᐋᖅᑭᒃᓱᐃᓂᕐᒧᑦ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᐅᒪᒍᒪ ᑖᒃᑯᐊ ᑐᑦᓯᕋᓚᐅᖅᑕᓯ ᐃᒡᓗᓂᑦ 
ᐃᒐᓛᓂᑦ ᒪᑐᓂᒡᓗ ᐋᖅᑭᒃᑎᕆᓂᖅ ᑕᒪᒃᑯᐊᓗ 
ᓄᓇᓕᐅᑉ ᐃᓛᒃ ᐃᒡᓘᑉ ᐃᓗᐊᓂ 
ᐊᑐᖅᑕᐅᖃᑦᑕᖅᑐᐃᑦ ᐱᐅᓯᕚᓪᓕᕆᐊᕐᓗᒋᑦ ᐊᒻᒪ 
ᑖᒃᑯᐊ ᐆᓇᖅᑐᓕᐅᕈᑦ ᐊᓯᔾᔨᕐᓗᒍ. ᑎᑎᕋᖅᓯᒪᔭᖓ 
ᑕᐅᑐᒃᖢᒍ ᐆᓇᖅᑐᓕᐅᕈᑦ ᐆᓇᖅᑐᓕᐅᕈᑎᓂᑦ 
ᐊᔾᔨᐅᓐᖏᑦᑐᓂᑦ ᐃᓪᓕᕆᓗᒋᑦ. ᑖᓐᓇ ᖃᓄᖅ 
ᐆᓇᖅᑐᓕᐅᕈᑎᓂᑦ ᐃᒥᕐᒧᑦ ᐊᓯᔾᔩᓂᐊᖅᑎᓪᓗᒋᑦ 
ᑕᒪᒃᑯᐊ ᐅᓯᔾᔩᔾᔪᑎᒋᔭᓯ ᐱᐅᓂᖅᓴᐅᔪᓂᑦ 
ᖃᓄᐃᑦᑐᓂᑦ ᐊᑐᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊ ᖃᐅᒻᒪᖅᑯᑎᓂᑦ 
ᐊᑐᓗᐊᖅᑕᐃᓕᒪᓂᖅ ᐊᑐᖅᑕᕗᑦ ᒪᑐᐃᑦ, ᐃᒐᓛᑦ 
ᓇᖕᒥᓂᖅ ᐃᒡᓗᖃᕋᒪ ᑕᐃᒪᓐᓇ ᑕᒪᒃᑯᐊ ᐃᒡᓗᐊᑦ 
ᒪᑑᓗᐊᖅᑕᐃᓕᓗᒍ ᑐᒃᑑᑉ ᐊᒥᖓᓂᒃ ᐊᑐᓕᖃᑦᑕᕋᒪ 
ᐃᒡᓗ ᒪᑑᑉ ᐊᕙᓗᐊᓄᑦ ᐊᓄᕌᖃᑦᑕᓐᖏᒃᖢᓂ ᑖᓐᓇ 
ᑐᒃᑑᑉ ᐊᒥᖓ ᓂᓪᓕᐊᓗᒃᑲᓗᐊᖅᐸᑦ ᒪᑐᒧᑦ  

ᐊᑲᐅᓪᓚᕆᖕᒪᑦ. ᑖᒃᑯᐊ ᐊᓄᕌᕇᒃᑯᑎᓪᓚᕇᑦ. ᑖᓐᓇ 
ᐊᑐᖃᑦᑕᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐᖃᐃ ᐊᓯᐊᓂᒃ ᐊᐱᕆᒍᒃᑯ, ᑐᑭᓯᔪᒪᒐᒪ 
ᑖᒃᑯᐊ ᐳᔪᕈᒃᑯᑎᒧᑦ ᓇᓗᓇᐃᖅᑕᐅᔪᖅ 1,000 
ᐃᒡᓗᐃᑦ ᐊᓯᔾᔩᓂᐊᖅᑎᓪᓗᒋᑦ ᑖᒃᑯᐊ 
ᐆᓇᖅᑐᓕᐅᕈᑏᑦ ᑲᑉᐱᑎᔭᖅᑐᓂᑦ 
ᐊᑐᒃᑲᓐᓂᕐᓂᐊᕐᒪᖔᑉᓯ ᐅᕝᕙᓘᓐᓃᑦ 
ᖃᐅᒻᒪᖅᑯᑎᓂᑦ ᐊᑐᓐᖏᓂᖅᓴᓂᑦ ᐊᑐᕐᓂᐊᖅᐱᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᓇᖅᑐᓕᐅᕐᓂᕐᒧᑦ ᑖᓐᓇ 
ᑐᒡᓕᕋ ᑭᐅᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᕙᓪᓕᐊᓯᒪᔪᒍᑦ ᑕᒪᒃᑯᐊ ᐋᖅᑭᒋᐊᕈᑏᑦ 
ᐆᓇᖅᑐᓕᐅᕈᑏᑦ ᑕᒪᒃᑯᐊ ᒫᓐᓇ ᐊᑐᖅᑕᕗᑦ. 
ᑕᒪᒃᑯᐊ ᐆᓴᖅᑐᓕᐅᕈᑏᑦ ᒫᓐᓇᑲᐅᑎᒋ 
ᐆᓇᖅᑐᓕᐅᖃᑦᑕᖅᑐᐃᑦ ᑕᐃᒪᓐᓇ ᐅᔾᔨᕆᓯᒪᔭᕗᑦ 
ᑕᒪᒃᑯᐊ ᓄᑖᓐᖑᖅᑎᓪᓗᒋᑦ ᐱᐅᓂᖅᓴᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᖏᖃᒋᖕᒪᖔᒃᑯ ᓇᓗᒋᔭᕋ. ᐅᕙᖓᓕ 
ᐆᓇᖅᑐᓕᐅᕈᖕᒥᒃ ᐆᓇᖅᑐᓕᐅᖃᑦᑕᖅᑐᖅ 
ᐅᖁᖅᓴᐅᑎᒧᑦ ᐊᑕᖕᒪᑦ, ᑲᑉᐳᔾᔭᖅᑐᒧᑦ ᐊᑕᓐᖏᑦᑐᖅ 
ᐊᒻᒪ ᑕᐃᒪᓐᓇᐃᓐᓂᖓᓄᑦ ᐆᓇᖅᑐᖁᑎᒐ  

ᐆᓇᖅᑐᓕᐅᑦᓯᐊᕙᐅᓂᖅᓴᐅᔪᖅ ᑲᑉᐳᔾᔭᖅᑐᒥᒃ. 
ᑖᓐᓇ ᐊᐱᕆᒃᑲᓐᓂᖅᐳᖓ ᑖᓐᓇ ᑐᑭᖓᓂᒃ 
ᐅᓂᒃᑳᕈᓐᓇᖅᐱᓰ ᖃᓄᖅ ᑕᒪᒃᑯᐊ ᑲᑉᐳᔾᔭᖅᑐᐃᑦ 
ᐊᑐᓐᖏᓐᓂᖅᓴᐅᒻᒪᖔᑕ ᑕᒪᒃᑯᓂᖓ 
ᐊᑐᓗᐊᖅᑕᐃᓕᒪᓂᖅᓴᐅᔪᑎᑦ ᖃᐅᒻᒪᖅᑯᑎᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑭᐅᔾᔪᑎᐊ 
ᐅᑎᕈᑎᔪᓐᓇᕈᑉᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᐊᓂᒃᑐᖅ 
ᒪᑉᐱᒐᖅ. ᑭᖑᓪᓕᖅᐹᖅ ᐃᒡᓗᓕᕆᔨᒃᑯᓐᓄᑦ, 
ᑕᒪᒃᑯᐊ ᐃᒡᓗᖃᖅᑎᑦᓯᓂᖅ ᐃᖅᑲᓇᐃᔭᖅᑎᓄᑦ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐅᕙᐅᑖᖅ. (ᑐᓴᔨᑎᒍᑦ) 
ᐃᒡᓗᓕᕆᔨᕐᔪᐊᒃᑯᑦ ᐅᖃᐅᓯᖃᕈᒪᓪᓚᕆᓕᖅᑲᐅᖕᒪᑕ 
ᐃᖃᓗᖕᓂ ᐃᒡᓗᖃᖅᑎᑦᓯᓂᕐᒥᒃ 
ᐃᖅᑲᓇᐃᔭᖅᑎᑦᓯᔪᓂᑦ ᑕᐃᒪᓐᓇ ᑐᕌᕋᓱᒻᒪᑕ. 
ᓈᓴᐅᑎᖏᑦ ᑕᐅᑐᑦᓱᒋᑦ ᐊᖏᔪᑲᓪᓚᐅᖕᒪᑦ ᑖᓐᓇ 
ᐱᔭᕆᐊᑐᓂᐊᖅᑐᖅ. ᖃᓄᖅ ᑖᓐᓇ ᐃᖃᓗᖕᓂ 
ᑕᐃᒪᓐᓇ ᑕᐅᑐᑉᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐊᕐᕌᒎᒃ 
ᑕᐅᕗᖓ ᐱᔪᓐᓇᖅᑐᖅ. ᒫᓐᓇ ᐱᓕᕆᐊᕆᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 

ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓴᔨᑎᒍᑦ) ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ 
ᐃᖅᑲᓇᐃᔭᖅᑐᑦ ᐃᒡᓗᖁᑎᖏᓐᓄᑦ ᑐᕌᖓᔪᑦ 
ᕿᒥᕐᕈᓇᒃᑕᐅᑎᓪᓗᒋ ᑐᑭᓯᔭᓯ 
ᕿᒥᕐᕈᓇᖕᓂᐅᓚᐅᕐᓗᑎᒃ ᐊᓯᔾᔨᖅᓯᓂᐊᕈᔅᓯ 
ᓇᓗᓇᐃᖅᓯᓵᓛᖅᐱᓰ? ᑕᒪᑐᒪᓂ ᐊᕐᕌᒍᒥ ᑕᐃᒃᑯᐊ 
ᖃᐅᔨᓴᖅᑕᐅᕈᓘᔭᖅᓯᒪᖕᒪᑕ ᐊᓯᔾᔨᖅᑐᒃᓴᓂᖃᐃ 
ᓇᓗᓇᐃᖅᓯᓛᖅᐱᓯ? ᖃᖓ ᓂᕆᐅᓛᖅᐱᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᒐᒃᑯ 
ᑖᔅᓱᒧᖓ ᐱᕙᓪᓕᐊᔾᔪᓯᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐱᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᔾᔨᖅ ᐊᑕᐅᑦᑎᒃᑯᐊᓗᒃ ᐊᓯᔾᔨᔾᔮᓐᖏᑕᕗᑦ ᑭᓯᐊᓂ 
ᐃᓘᓐᓇᖓ ᐊᓪᓚᕕᓕᕆᓂᕐᒨᖓᔪᑦ ᑕᒪᒃᑯᐊ 
ᐊᔪᓐᖏᓐᓂᕗᓪᓗ ᐊᒻᒪᓗ 
ᐊᑐᓕᖅᑎᑕᐅᒃᑲᓐᓂᕐᓂᐊᕐᒪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑕᐅᒃᑲᓐᓂᕐᓂᐊᕐᒪᑕ 
ᓇᓕᐊᖕᓄᑦ ᐃᖅᑲᓇᐃᔮᕆᔭᐅᓂᐊᕐᒪᖔᑦ 
ᐃᓱᒪᓕᐅᖅᑳᕆᐊᖃᖅᑐᒍᑦ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓅᖓᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᑦ ᐃᒡᓗᖃᕆᐊᓖᑦ 
ᐊᒻᒪᓘᓐᓃᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 
ᐊᑐᖅᑎᓪᓗᒋᑦ. ᒫᓐᓇ ᑕᒪᒃᑯᐊ ᐅᖃᐅᓯᕆᔭᕗᑦ ᐊᒻᒪ 
ᕿᒥᕐᕈᓇᖅᑕᕗᑦ ᖃᓄᖅ 
ᐊᐅᓚᓪᓚᕆᒍᓐᓇᓪᓚᕆᓐᓂᐊᕐᒪᖔᑦᑎᒃᑯᑦ 
ᐅᕝᕙᓘᓐᓃᑦ ᐊᑭᓪᓕᒋᐊᕈᑏᑦ ᑕᒪᒃᑯᐊ 
ᐃᓚᓐᖓᖅᑕᐅᓂᐊᕐᒪᖔᖏᑦ ᒫᓐᓇ ᑕᒪᒃᑯᐊ 
ᐃᓘᓐᓇᖏᑦ ᖃᐅᔨᓴᖅᑕᕗᑦ. 
ᐊᑭᑭᓪᓕᒋᐊᖅᑕᐅᓗᑎᓪᓘᓐᓃᑦ ᐃᓛᒃ 
ᐊᑭᓪᓕᒋᐊᕈᑎᑖᖅᑎᑕᐅᓗᑎᓪᓘᓐᓃᑦ  

ᓇᖕᒥᓂᕆᔭᕐᓄᑦ ᑐᕌᖓᔪᑦ. 
 
ᑕᒪᒃᑯᐊᓕᒫᑦ, ᐄ, ᐱᕙᓪᓕᐊᔭᕗᑦ ᑕᒪᒃᑯᐊ 
ᐱᓕᕆᕝᕕᖕᓄᑦ ᐊᑕᐅᓯᐅᓐᖏᑦᑐᓄᑦ ᑲᒪᒋᔭᐅᔪᑦ. 
ᒥᓂᔅᑕᐅᑉ ᑐᖏᓕᖏᑦ ᑕᐃᒃᑯᐊ ᐅᖃᓪᓚᖃᑎᒋᔭᒃᑲ 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ, 
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᒻᒪᓗ ᐄᐳᕈᓪ 1-
ᖑᓕᖅᐸᑦ ᐃᖅᑲᓇᐅᔭᖅᑐᓕᕆᔨᒃᑯᑦ ᐱᓕᕆᕕᐊ 
ᐊᑐᓕᕐᓂᐊᕐᒪᑦ ᓇᐅᒃᑯᑦ 
ᐱᐅᓯᑎᒃᑲᓐᓂᕈᓐᓇᕐᒪᖔᑦᑎᒃᑯᑦ.  
 
ᑕᐃᒪᓐᖓᓕᒫᖅ ᑕᒪᒃᑯᐊ ᐱᓕᕆᐊᕆᔭᕗᑦ.  
ᒫᓐᓇᕈᓘᓂᐊᖅᑐᑦ ᐃᓚᖏᓪᓗ ᓄᑖᑦ 
ᓴᖅᑭᓐᓂᐊᖅᑐᑦ ᑭᓯᐊᓂ ᐃᓱᒪᓕᐅᖅᑎᐅᔪᓄᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓇᔭᖅᑐᖅ 
ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓂᐊᕐᒪᖔᖏᑦ 
ᓇᓪᓕᐊ. ᐄ, ᐱᓕᕆᐊᕆᔭᐅᖏᓐᓇᖅᑐᖅ 
ᐅᖃᓪᓚᓂᑦᑎᒍᓪᓘᓐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 
ᖁᔭᓐᓇᒦᒃ ᒪᑯᐊ ᐃᒡᓗᓕᕆᓂᕐᒥᒃ ᐅᖃᐅᓯᖃᕋᑦᑕ 
ᖃᓪᓗᓈᑎᑐᑦ ᐃᔪᕐᓇᕋᓱᒃᑐᖅ ᐅᓐᓄᓕᖅᖢᓂᓗ 
ᐅᓐᓅᓕᖅᖢᓂᓗ. 
 
ᐊᒻᒪᓗ ᐊᖓᔪᖅᑳᖅ ᐅᖃᕐᒪᑦ ᒫᓐᓇᕈᓘᓂᐊᖅᑐᖅ. 
ᑕᒪᑐᒪᓂᖃᐃ ᐊᕐᕌᒍᑦ ᖁᓕᑦ ᐊᒡᒋᖅᑐᓂ ᑕᒪᑐᒪᓂ 
ᐊᖅᑭᕐᒥ ᐊᕐᕌᒎᑉ ᐃᓗᐊᓂ? ᐄ, ᐃᓗᓕᑯᓘᔭᖏᓐᓂᒃ 
ᐅᖃᕈᓐᓇᓐᖏᑦᑑᒐᓗᐊᖅ ᖃᓄᐃᑦᑑᓂᐊᕐᒪᖔᕐᓗ 
ᐊᓯᔾᔨᕐᓃᑦ. ᐱᔭᕇᖅᑕᕐᕕᒃᓴᓂᑦ 
ᑐᑭᓯᒃᑲᓐᓂᕋᓱᑐᐃᓐᓇᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᑐᖓ 
ᐊᒡᒋᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 
 
ᒪᐃᓐ: ᒪᓐᓇ, ᐃᒃᕼᐃᕙᐅᑖᖅ. (ᑐᓴᔨᑎᒍᑦ) ᐅᑯᐊ 
ᐸᕐᓇᐅᑏᑦ ᑕᑯᓪᓗᒋᑦ ᐊᐱᖅᑯᑦ ᓇᒻᒥᓂᖃᖅᑐᓄᑦ 
ᑐᕌᖓᔪᓄᑦ ᐊᐱᖅᑯᑎᖃᐅᖅᑐᖃᖅᑲᐅᖕᒪᑦ ᐊᒻᒪᓗ 
ᐊᑐᕈᒫᕐᓂᐊᖅᑐᑦ ᐋᖅᑭᒃᑕᐅᖃᑦᑕᖅᖢᑎᒃ 
ᐊᑭᑐᔪᖅᑐᕈᑎᒃᓴᑎᒍᑦ ᒪᕐᕉᒃ ᐊᑕᐅᓯᕐᒥᒃ 
ᒪᕐᕉᓐᓂᓪᓘᓐᓃᑦ ᐊᐱᕆᑎᑦᑐᓐᓇᕈᕕᖓ. 
 
ᒪᑉᐱᖅᑐᒐᖅ 27 ᐅᑯᓇᓂ ᐸᕐᓇᐅᑏᑦ ᐃᓗᓕᖏᓐᓂ 
ᐃᒡᓗ ᑖᓐᓇᒎᖅ ᐋᖅᑭᒋᐊᖅᑕᐅᓂᐊᕐᒪᑦ 
ᓇᖕᒥᓂᖃᖅᑐᓄᑦ ᑐᕌᖓᔪᑦ ᐊᒻᒪᓗ 
ᕿᒥᕐᕈᓇᒃᑕᐅᓯᒪᓪᓗᑎᑦ ᑐᒡᓕᐊᓂ ᑐᒡᓕᐊᓂ 
ᕿᒥᕐᕈᓇᖕᓂᖅ ᐱᔭᕇᖅᑕᐅᓚᐅᖅᖢᓂ ᐊᒻᒪᓗ 
ᐱᖓᔪᐊᓐᓅᓕᖅᖢᑕ. 26 ᑕᑯᓪᓗᒍ 
ᐱᔭᕇᖅᑕᐅᓂᐊᖅᑐᑦ 2019 ᐱᒋᐊᕐᓂᖓᓂᒃ. 
ᓇᖕᒥᓂᖃᖅᑐᓄᑦ ᑐᕌᖓᔪᑦ. ᐃᓱᓕᑦᑕᕐᕕᖓᓕ ᖃᖓ 
ᑕᐃᒪ ᓄᑖᓐᖑᕆᐊᖅᓯᒪᔪᑦ ᑕᑯᓛᖅᐱᑎᒍᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓗᒃ, ᐃᓛᒃ, 
ᐊᐱᖅᑯᑎᒋᔭᐅᖅᑲᐅᔪᑦ ᒪᓂᕋᔭᖕᒧᑦ ᑕᐃᒃᑯᐊ 
ᑖᒃᑯᓄᖔᖅᑐᑦ ᓇᖕᒥᓂᖃᖅᑐᓄᑦ 
ᐃᓕᖃᓯᐅᑎᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᒪᐃᓐ: ᐄᑯᓗᒃ ᒪᓐᓇ ᐃᒃᕼᐃᕙᐅᑖᖅ. ᐄᑯᓗᒃ 
ᑐᑭᕼᐃᑦᓯᐊᓐᖏᓐᓇᒪ ᒥᓂᔅᑕ  
ᑐᑭᕼᐃᑎᑦᓯᒃᑲᓐᓂᖅᑑᓪᓗᐊᖅᐸ? ᒪ’ᓇ 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᓇᔭᖅᐸᑦ. 
ᑕᐃᓐᓇᐃᓚᒃ ᓇᒻᒥᓂᖃᖅᑎᐅᔪᓄᑦ ᐱᓕᕆᐊᖅ 
ᕿᒥᕐᕈᒐᑦᑎᒍᑦ ᐱᓕᕆᐊᕆᕙᓪᓕᐊᑲᑦᑎᒍᑦ. 
ᓴᖅᑭᑎᑦᑐᒫᖅᑕᕋᓗᐊᕗᑦ ᑕᐃᓐᓇ ᕿᒥᕐᕈᓇᒃᑕᕗᑦ 
ᑭᓯᐊᓂ ᐃᑉᐸᒃᓴᐅᕙᓪᓚᐃᔪᕐᖑᓇ ᒪᓂᕋᔭᖕᒧᑦ 
ᒪᓕᒐᓕᐅᖅᑎ ᑕᒪᓐᓇ ᓇᖕᒥᓂᖃᕐᓂᕐᒧᑦ 
ᐊᐱᖅᓱᓚᐅᕐᒪᑦ ᐊᒥᓱᑯᓘᔭᕐᓂᒃ. ᑕᐃᒃᑯᐊ 
ᑭᐅᑦᓯᐊᓚᐅᕐᓗᑎᒍᑦ ᑖᓐᓇᓗ ᐸᕐᓇᒃᑕᕗᑦ 
ᓇᒻᒥᓂᖃᕐᓂᐅᑉ ᒥᒃᓵᓄᑦ ᐊᑕᐅᑦᑎᒃᑯᑦ 
ᓴᖅᑭᑎᒍᒫᕋᑦᑎᒍᑦ ᖃᓄᐃᓕᖓᓂᐊᕐᒪᖔᖅ ᑖᓐᓇ 
ᓇᒻᒥᓂᖃᕐᓂᐅᑉ ᐃᒡᓗᓕᕆᓂᕐᒧᑦ, ᓇᒻᒥᓂᖃᕐᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓐᓂᕈᒃᑯ. 
 
ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐱᓕᕆᐊᕆᓯᒪᓕᕋᑦᑎᒃᑯᑦ ᐊᕐᕌᒎᑉ 
ᓇᑉᐸᖓᓄᓪᓗ ᓇᒻᒥᓂᖃᖅᑐᓄᑦ ᑐᕌᖓᔪᑦ 
ᐊᑐᐃᓐᓇᕈᖅᑎᖃᑦᑕᖅᑕᕗᑦ ᑕᖅᑲᐅᖓ. ᒥᓂᔅᑕ 
ᐅᖃᖅᑲᐅᖕᒪᑦ ᐊᐱᖅᑯᑏᑦ ᑕᐃᒃᑯᐊ ᑐᓴᖃᑦᑕᖅᑕᕗᑦ 
ᒪᓕᒃᖢᒋᑦ ᕿᒥᕐᕈᓇᒃᓯᒪᖕᒥᔭᕗᑦ ᓄᓇᓖᑦ ᐊᑐᓂ 
ᑲᔪᓯᑦᑎᐊᕐᒪᖔᑦ ᓇᖕᒥᓂᖃᖅᑐᓄᑦ ᑐᕌᖓᔪᑦ. 
ᐊᒻᒪᓗ ᑭᒃᑯᓐᓄᑦ ᓵᓐᖓᓂᖅᓴᐅᔭᕆᐊᖃᖅᐱᑕ. 
ᑕᒪᒃᑯᓄᖔᖅᑐᑦ ᐃᓚᓕᐅᑎᓯᒪᓂᐊᖅᑕᕗᑦ 
ᑕᒪᒃᑯᓄᖓ ᕿᒥᕐᕈᔭᑦᑎᓐᓄᑦ. 
 
ᐱᔭᕇᖅᑕᕐᕕᖓ ᑕᐃᒪᓐᓇ ᒪᓕᒃᓯᒪᑐᐃᓐᓇᖅᑐᑦ 
ᐱᕙᓪᓕᐊᔪᓄᑦ. ᐊᒻᒪ ᐅᓪᓗᒥ ᐊᑐᓕᖅᑕᕗᑦ 
ᓄᓇᕗᒻᒥ ᑕᒪᒃᑯᐊ ᐃᓚᐅᑎᓐᓂᐊᖅᑕᕗᑦ ᒪᑯᐊᓗ 
ᐊᑐᓐᖏᑦᑐᑦ ᐃᓛᒃ ᐊᑑᑎᖃᕐᓂᐊᕐᒪᑕ. 
ᕿᒥᕐᕈᓇᖕᓂᖅ ᑖᓐᓇ ᐊᑐᕐᓗᒍ ᑭᖑᓂᐊᒍᑦ  

ᐃᒪᐃᓕᐅᕐᓂᐊᖅᑕᕗᑦ ᓴᖅᑭᐸᓪᓕᐊᓂᐊᖅᑐ.  
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᒻᒥᓂᖃᖅᑐᓄᑦ ᑐᕌᖓᔪᖅ ᕿᒥᕐᕈᓂᖅ 
ᓯᕗᒧᐊᒃᐸᓪᓕᐊᒻᒪᑦ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᐱᓕᕆᕝᕕᐊᓂ 
ᐊᑭᓪᓕᒋᐊᕈᑎᒃᓴᖅᑖᑦᑎᑕᐅᓂᐊᖅᐸᑦ ᑕᐃᒃᑯᐊ 
ᓇᒻᒥᓂᖃᖅᑐᑦ ᐅᖅᓱᐊᓗᒻᒥ ᓂᐅᕕᖅᑎᓪᓗᒋᑦ 
ᐅᕝᕙᓘᓐᓃᑦ ᐊᑭᓪᓕᒋᐊᕈᑎᖃᕐᓗᑎᑦ 
ᐅᖅᓱᐊᓗᑦᑖᕈᑎᓂᒃ ᐊᑭᓖᓚᐅᓐᖏᓐᓂᖏᓐᓂ 
ᐊᑭᓪᓕᒋᐊᕈᑎᓂᒃ ᐋᖅᑭᓯᓗᑎᑦ 
ᐊᑐᖅᑕᐅᖃᑦᑕᓂᐊᖅᑐᓂᒃ ᓄᓇᕗᒻᒥ ᐃᒡᓗᓂᒃ 
ᓇᒻᒥᓂᖃᖅᑐᓄᑦ? ᐃᑲᔪᕋᔭᖅᑐᒥ ᐊᑭᑐᔫᒻᒪᑦ 
ᓇᒻᒥᓂᖃᖅᑐᓄᑦ (ᑑᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᐃᓚᒋᔭᐅᓂᐊᕐᒪᖔᖅ ᐃᓚᒋᔭᐅᓚᐅᕐᒪᖔᕐᓘᓐᓃᑦ? 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᓐᓂᐅᑉ 
ᐃᓚᒋᓐᖏᑕᕋᓗᐊᖓ ᑭᓯᐊᓂ ᓇᓖᕌᕈᑏᑦ 
ᑕᒪᒃᑯᐊᖑᒻᒪᑕ ᓄᓇᕗᓕᒫᒧᑦ ᓇᓖᕋᕈᑎᓕᒫᑦ 
ᑕᒪᒃᑯᐊ ᕿᒥᕐᕈᓇ ᖃᐅᔨᓴᕈᓐᓇᖅᑕᕗᑦ 
ᕿᒥᕐᕈᓇᒍᓐᓇᖅᑕᕗᓪᓗ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᐅᑦᑑᓗᐊᖅᐱᑖ ᑕᒪᓐᓇ 
ᐊᑐᖅᑕᐅᕙᓚᐅᖅᕼᐃᒪᔫᒐᓗᐊᖅ ᐅᑯᐊ 
ᐃᒡᓗᕐᔪᐊᖅᑖᕐᓂᐊᖅᑐᖅ ᓇᒻᒥᓂᖅᑖᕐᓂᐊᖅᑐᑦ 
ᓇᒻᒥᓂᖅ ᐃᒡᓗᔪᐊᓕᐅᖅᑎᑕᐅᓗᑎᑦ. ᖃᐅᔨᒪᒐᑉᑕ 
ᐊᒥᕼᐆᓛᓂᒃ ᐱᓕᕆᓐᖏᑦᑐᓂᒃ 
ᓄᓇᕗᒻᒥᐅᑕᖅᑕᖃᕐᒪᑦ. ᐃᒡᓗᔪᐊᖅᑖᕈᐊᖅᑐᑦ 
ᐊᒥᕼᐅᓪᓗᑎᒃ. ᓄᓇᑦᓯᐊᖑᓚᐅᖅᑎᓪᓗᑕ ᕼᐅᓖᓛᒃ 
NWT ᑕᒪᓐᓇ ᐋᖅᑭᐅᒪᕼᐅᐃᒻᒪᑦ. 
ᕼᐊᒃᑭᖃᕐᓂᕐᓂᐊᕐᓂᖓᓂ ᓂᕆᐅᑦᑑᓗᐊᓕᖅᐱᑕ  

ᖁᕕᐊᒋᔭᐅᕐᔪᐊᖅᕼᐃᒪᔪᔾᔫᒻᒪᑦ ᓄᓇᕗᒻᒥᐅᓄᑦ 
ᑕᒪᓐᓇ. ᐃᓚᖏᓪᓗ ᕼᐅᓕ ᑕᐃᒃᑯᐊ ᐃᒡᓗᔪᐃ HAP 
Program ᒫᓐᓇ ᕼᐅᓕ ᐃᒡᓗᔪᐊᕆᔭᐅᑉᓗᑎᑦ 
ᐃᒡᓗᔪᐊᓕᐅᓚᐅᖅᕼᐃᒪᔪᓄᑦ. ᑭᖑᓪᓕᖅᐹᕆᒃᖢᒍ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ 
ᐊᐱᕆᒻᒪᑦ ᑕᒪᔅᓱᒥᖓ ᓇᒻᒥᓂᑖᖃᑕᐅᓂᑰᓪᓗᖓ 
ᑕᐃᔅᓱᒪᓂ ᓄᓇᕗᑖᓚᐅᖅᑎᓐᓇᑕ. 
ᐅᖃᐅᔾᔭᐅᕙᒃᓱᖓᓗ ᑕᒪᒃᑯᓄᖓ 
ᓂᕈᐊᖅᑎᒋᔭᒃᑲᓄᑦ ᑭᓇᑐᐃᓐᓇᓄᓪᓗ ᑖᓐᓇ 
ᐱᐅᓛᖑᓂᕋᖅᑕᐅᓚᐅᖅᓯᒪᒻᒪ. ᑖᓐᓇ 
ᐃᓚᒋᔭᐅᓪᓚᕆᓚᖓᔪᖅ ᕿᒥᕐᕈᐊᑕᑦᑎᓐᓂ ᑕᒪᓐᓇ 
ᓇᒻᒥᓂᖃᕐᓂᐅᑉ ᓄᓇᕗᒻᒥ. ᖁᔭᓐᓇᒦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 
ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐊᐱᖅᑯᑎᔅᓴᒃᑲ ᐅᓄᓐᖏᑦᑐᑯᓗᐃᑦ 
ᑭᓯᐊᓂ ᑐᑭᓯᑲᓐᓂᕈᒪᔪᖓ ᑕᐃᒃᑯᐊ 
ᓇᒻᒥᓂᖅᑖᕆᔭᐅᕙᓪᓕᐊᓲᑦ ᐃᒡᓗᑦ ᑲᑎᓐᖓᔪᑦ. 
ᑕᐃᒃᑯᐊ ᐃᓄᖃᖅᑐᐃᓐᓇᐅᓕᖅᐹᑦ ᐅᕝᕙᓘᓐᓃᑦ 
ᓂᐅᕐᕈᑕᐅᓚᐅᓐᖏᑦᑐᓂᑦ ᐱᑕᖃᖅᐸ ᐊᒻᒪᓗ 
ᖃᓯᑐᖃᑦᑕᓚᐅᖅᐸᑦ ᐊᑕᐅᓯᖅ ᐃᒡᓗ 
ᑲᑎᓐᖓᔪᓃᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ ᑕᒪᕐᒥᒃ 
ᓂᐅᕕᐊᕆᔭᐅᓯᒪᓐᖏᑦᑐᑦ (ᑐᓵᔨᑎᒍᑦ) 
ᑲᔪᓯᕙᓪᓕᐊᔪᖅ ᐊᒻᒪᓗ ᑕᒫᓂ $200,000-
ᖏᓐᓃᑦᑐᖅ ᐊᑕᐅᓯᖅ 
ᓂᐅᕕᖅᑕᐅᔪᐃᓐᓇᐅᓯᒪᓐᖏᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓃᒻᒪᑕᐃᒃᑯᐊ? ᐹᓂ 4,000-ᖏᓐᓃᑉᐹᑦ 
ᐅᕝᕙᓘᓐᓃᑦ 5,000-ᖏᓐᓃᑦᑐᖃᐅᕆᕙ? ᖁᔭᓐᓇᒦᒃ,  
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑉᐸᓪᓗᐊᕇᒃ, 4,000-
ᖏᓐᓃᑦᑐᑦ ᐊᒻᒪᓗ 5,000-ᖏᓐᓃᑦᑐᑦ 
ᓇᑉᐸᓪᓗᐊᕇᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, $200,000 ᐊᑭᑭᑦᑐᑯᓗᒃ. 
ᑕᐸᐃᖅᑐᖓ ᓂᐅᕐᕈᑕᐅᔪᐃᓐᓈᓗᓯᒪᓐᖏᒻᒪᑕ. 
ᖃᓄᐃᒻᒪᑦ ᑭᓱᒥᑭᐊᖅ ᐱᔾᔪᑎᖃᖅᖢᑎᑦ 
ᓂᐅᕕᖅᑕᐅᔪᒪᓐᖏᓚᑦ ᐃᖅᑲᓇᐃᔭᖅᑎᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕋ ᑕᒪᑐᒥᖓ 
ᖃᐅᔨᒪᓪᓚᕆᒻᒪᑦ (ᑐᓵᔨᑎᒍᑦ) ᐃᓗᓕᑯᓘᔭᖏᓐᓂᒃ 
ᖃᐅᔨᒪᒻᒪᑦ ᑭᐅᖁᔭᕋ ᑐᖏᓕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᒪᓕᒐᓕᐅᖅᑎ ᑖᓐᓇ ᐊᐱᖅᑯᑎᒋᒻᒪᒍ. ᐅᓇ 
ᓯᕗᓪᓕᖅᐹᒥ ᓴᖅᑭᑕᐅᑎᓪᓗᒍ ᒫᑦᓯ 1, ᕖᕗᐊᕆ 20 
ᑕᒪᑐᒪᓂ ᐊᕐᕌᒍᒥ 120 ᐅᐸᓚᐅᖅᓯᒪᔪᑦ 
ᐃᖅᑲᓇᐃᔭᖅᑏᑦ.  

55 ᐱᓇᔪᓚᐅᖅᑐᑦ ᐊᖏᖅᑕᐅᓪᓗᑎᓪᓗ 
ᓯᕗᓪᓕᖅᐹᖑᓪᓗᑎ ᑕᐃᒃᑯᐊ ᑮᓇᐅᔭᒃᑯᕕᓐᓂᓗ 
ᐊᑐᖅᖢᑎᒃ ᓂᐅᕕᓚᐅᖅᑐᑦ. 35 ᓂᐅᕕᕈᓐᓇᖅᓯᔪᑦ, 
16 ᓂᐅᕕᖅᖤᖅᐳᑦ 5,000-ᓂᒃ 9,000, 4,000-ᓂ  
ᐊᒻᒪᓗ ᐃᒡᓗᓂᒃ ᕿᒥᕐᕈᓇᒍᓐᓇᓚᐅᖅᑐᑦ 
ᓇᒻᒥᓂᖅᑖᕆᔭᔅᓴᒥᓐᓂᒃ ᒪᐃ 16, 17 ᑕᒫᓂ ᐊᕐᕌᓂ 
ᓂᐅᕕᕈᒪᔭᓂ ᕿᒥᕐᕈᓇᓪᓗᓂᐅᒃ. ᐊᖏᕈᑏᑦ ᐋᒌᓯᒥ 
ᐱᔭᕇᓚᐅᖅᑐᑦ. ᐃᖃᓗᐃᑦ 5,000-ᖏᓐᓃᑦᑐᑦ, 16 
ᓇᓗᓇᐃᖅᖢᑎᑕᐅᓪᓗᑎ ᕖᕗᐊᕆ 2019-ᒥ. 
 
ᐃᒡᓗᒧᑦ ᓄᑦᑎᕈᓐᓇᕐᓂᖓ ᓄᓇᐃᑦ ᑕᒪᒃᑯᐊ 
ᐊᑲᐅᓐᖏᓕᐅᕈᑎᒋᔭᐅᓕᓚᐅᖅᓯᒪᒻᒪᑕ 
ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖃᑎᒋᓕᓚᐅᖅᓯᒪᔭᕗᑦ 
ᐃᓐᓄᑦᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᓂᐅᕕᖅᑕᐅᔪᑦ. 
ᐃᒃᑯᐊ ᓇᒻᒥᓂᕆᔭᐅᔪᓄᑦ ᓄᓇᒋᔭᐅᔪᓐᓇᖅᑐᑦ 
ᓇᒻᒥᓂᕆᔭᐅᔪᓄᓪᓗ ᑕᒪᒃᑯᐊᕈᓘᔭᐃᑦ 
ᐋᖅᑭᔅᓱᒋᐊᖃᓚᐅᖅᓯᒪᔭᕗᑦ.  
 
ᑕᐃᒃᑯᐊ ᐱᐅᒋᓂᖅᓴᒥᓂᒃ ᓇᓂᓯᓐᓂᕋᒥᒃ 
ᑕᐃᔅᓱᒥᖓᖔᖅ ᓂᐅᕕᓕᕐᓂᖅᖢᑎᒃ ᐃᓚᖏᑦ. 55-
ᖑᓚᐅᖅᑑᒐᓗᐊᑦ 35-ᖔᑦ ᑕᐃᒪ ᑕᐃᒪᐅᓕᕐᒥᔪᑦ 
ᐊᒻᒪ ᐊᑏ ᑕᑖᑦᑎᕆᖃᑦᑕᕆᔅᓯ. ᓯᕗᓪᓕᕐᒥ 
ᐆᑦᑐᓚᐅᓐᖏᒃᑯᕕᑦ ᑕᕝᕙ 
ᐱᕕᖃᒃᑲᓐᓂᓕᖅᐳᑎᓚᒍᓐᓇᖅᑐᑦ. ᑕᐃᒪᓐᓇ 
ᐊᑭᑭᑦᑑᑎᓪᓗᒍ ᐱᓗᐊᕐᓗᒍ ᒫᓂ ᐃᖃᓗᓐᓂ 
ᐊᑭᑐᔪᐊᓘᒻᒪᑕ ᐃᒡᓗᐃᑦ. ᐅᓄᒃᑲᓐᓂᕈᒥᓇᖅ 
ᑕᐃᒃᑯᐊ ᐱᔪᒪᔪᑦ.  
 
ᒥᓂᔅᑕᐅᑉ ᑐᖏᓕᖏᑦ ᐃᖅᑲᓇᐃᔭᖃᑎᒋᔭᒃᑲ 
ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᕋᑦᑕ ᐊᒻᒪᓗ ᖃᓄᖅ 
ᐅᓄᒃᑲᓂᖅᑐᓂᒃ ᐱᓇᔪᑦᑐᖃᕈᓐᓇᓂᐊᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒻᒪᖃ ᐱᓕᕆᐊᖑᒃᑲᓐᓂᕆᐊᖃᖅᑐᑦ ᐱᔫᒥᓵᕆᓗᒋᑦ 
ᑕᖅᑲᐅᖓ. ᑭᒡᒐᑐᖅᑕᒃᑲ ᐃᖅᑲᓇᐃᔭᖅᑐᑦ  
ᒐᕙᒪᒃᑯᓐᓄᑦ ᓄᓇᕗᒻᒥ ᐃᖅᑲᐅᒪᓐᖏᒻᒪᑕ ᑖᔅᓱᒥᖓ 
ᐋᖅᑭᓯᓚᐅᕐᒥ. ᐃᓱᒪᑐᐃᓐᓇᕋᑖᕋᒪ. ᐅᑭᐅᖑᓚᐅᖅᑐ 
ᐊᑕᐅᓯᖅ ᓴᖅᑭᑎᑕᐅᓚᐅᕐᓂᖏᓐᓂᒃ. 
ᐅᖃᐅᓯᑐᐃᓐᓇᖅ.  
 
ᐃᒫᒃ ᐊᖑᒻᒪᑎᓗᓂ ᓇᒻᒥᓂᖃᕐᓂᕐᒧᑦ ᐸᕐᓇᐅᑏᑦ 
ᐱᓕᕆᐊᓯᓐᓄᑦ ᐃᓱᒪᔪᓪᓗ ᐱᔪᒪᔪᑦ ᐱᓪᓗᒋᑦ ᖃᓄᖅ 
ᐃᒡᓗᓕᕆᔨᖅᔪᐊᒃᑯᑦ ᓄᓇᓕᓐᓂ ᐃᒡᓗᓕᕆᔨᓂ 
ᐱᓕᕆᖃᑎᓖᑦ ᐋᖅᑭᐅᒪᑎᑦᑎᓂᕐᒥᒃ 
ᓇᒻᒥᓂᖃᖅᑐᓄᑦ ᐱᔨᑦᑎᕋᕈᑏᑦ ᐃᒡᓗᖅᔪᐊᓄᑦ. 
ᐱᑕᖃᓗᐊᓐᖏᑎᓪᓗᑕ ᓇᒻᒥᓂᖃᖅᑐᓂ ᓄᓇᓕᓐᓂ 
ᐅᖁᖅᓴᐅᑎᓂᒃ ᐋᖅᑭᓱᐃᔪᓐᓇᖅᑐᑦ ᐅᕝᕙᓘᓐᓃᑦ 
ᐃᒡᓗᒥ ᐋᖅᑭᓯᔪᓐᓇᖅᑐᑦ. 
 
ᐱᓕᕆᐊᔅᓴᓯᓐᓄᑦ ᐸᕐᓇᐅᑏᑦ ᖃᓄᖅ ᐅᖃᖅᓯᒪᒻᒪ 
ᐃᒪᓐᓇ, ᒫᓐᓇ ᓄᓇᓕᓐᓂ ᑎᒥᐅᔪᑦ ᐱᔪᓇᕐᓂᖏᑦ 
ᐱᓕᕆᔪᓐᓇᖅᑐᑦ ᐊᒃᓱᕈᖅᑐᓂᒃ ᐅᕝᕙᓘᓐᓃᑦ 
ᐱᔪᒪᑦᑎᐊᖅᑐᖃᓐᖏᓂᖅᐸᑦ. ᐸᕐᓇᐅᑎᔅᓯᓐᓂ 
ᐱᓕᕆᐊᓄᑦ ᐅᖃᖅᓯᒪᒻᒪᑕ ᑯᐊᐳᕇᓴᒃᑯᑦ 
ᓄᓇᓕᓐᓂ ᐋᖅᑭᓱᐃᕙᓪᓕᐊᓂᐊᖅᑐᑦ 
ᐱᓕᕆᔾᔪᑎᖃᕐᓗᑎᑦ ᐃᒡᓗᓕᕆᓂᕐᒧᑦ.  
ᑐᑭᓯᑦᑎᐊᕈᒪᔪᖓ ᖃᓄᖅ ᑐᑭᖃᖅᑎᒻᒪᖔᔅᓯᐅᖅ 
ᑖᓐᓇ ᐅᓂᒃᑳᑦᑎᐊᕈᓐᓇᖅᐲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᓇ ᐅᑕᖅᑭᓕᖅᑕᕋ. 
ᐅᓐᓄᑦᑐᕈᓘᓕᕐᒪᑦ, ᐃᒃᓯᕙᐅᑖᖅ.  

ᑕᒪᒃᑯᐊᖏᓛᒃ ᓇᒻᒥᓂᖃᖅᑎᐅᔪᑦ 
ᑐᐊᕕᕐᓇᖅᑐᖃᓕᕌᖓᑦ ᑖᒃᑯᓄᖓᑦᑕᐅᖅ  
ᐃᒡᓗᓕᕆᔨᒃᑯᓐᓄᑦ ᐃᓚᖏᑦ ᓴᓇᔭᐅᑎᖃᑦᑕᖅᑕᕗᑦ 
ᓴᓇᔨᔅᓴᖃᓐᖏᒃᑳᖓ ᐃᓛᓐᓂᒃᑯᑦ ᑕᒪᒃᑯᐊ 
ᐃᑲᕐᕋᖏᑦ ᐃᖅᑲᓇᐃᔭᕐᓇᐅᑉ ᓯᓚᑖᓂ 
ᓴᓇᒍᓐᓇᖃᑦᑕᖅᑐᐃᑦ. ᐃᖅᑲᓇᐃᔭᖅᑎᕗᑦ 
ᐱᓕᕆᖃᑎᒋᔭᕗᑦ ᑖᒃᑯᐊᓗ ᐃᓄᓕᕆᔨᒃᑯᑦ ᐊᒻᒪ 
ᓯᓚᑦᑐᓴᕐᕕᒃᑯᑦ ᐱᓕᕆᖃᑎᒋᔭᕗᑦ ᑕᒪᓐᓇ ᖃᓄᖅ 
ᐱᕚᓪᓕᖅᑎᒋᒍᓐᓇᕋᔭᓐᖏᒻᒪᖔᑦᑎᒍ ᑕᒪᒃᑯᓄᖓ 
ᐃᑲᔪᖅᑕᐅᔭᕆᐊᖃᖅᑐᓄᑦ ᓇᒻᒥᓂᖃᖅᑎᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.   
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 
ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓᖃᐃ 
ᐃᑲᔪᖅᑕᐅᒍᒪᔪᑦ ᓇᒻᒥᓂᖃᖅᑎᐅᔪᒥᒃ 
ᑐᐊᕕᕐᓇᖏᒃᑲᓗᐊᖅᑎᓪᓗᒍ. ᖃᓄᖅ ᑖᓐᓇ 
ᐊᑐᖅᑕᐅᓲᖑᕙ?V ᐃᓪᓗᓕᕆᔨᒃᑯᓐᓅᒐᔭᖅᑲ 
ᐊᐱᕆᓗᓂ ᐅᕝᕙᓘᓐᓃᑦ ᖃᓄᖅ ᑖᓐᓇ 
ᐊᑐᖅᑕᐅᓲᖑᕙ?. 
 
ᐊᒻᒪᓗ ᐃᒪᐃᓕᖓᓯᒪᒻᒪᑦ ᑕᕝᕙᓂ ᐸᕐᓇᐅᑎᒥ 
ᐃᒪᐃᓕᖓᓯᒪᒻᒪᑦ, ᖃᓪᓗᓈᑎᑐᑦ ᐅᖃᓕᒫᕐᓂᐊᕋᒃᑯ. 
(ᑐᓵᔨᑎᒍᑦ) ᑖᒃᑯᐊ ᑲᔪᓯᓂᐊᖅᑐᑦ ᓄᓇᓕᓐᓂ 
ᐱᓕᕆᑎᑦᑎᖃᑦᑕᕐᓗᑕ ᑖᒃᑯᐊ ᓴᓇᓯᒪᔪᓄᑦ 
ᐋᖅᑭᓯᒪᔪᑦ ᑎᑎᕋᐅᔭᖅᓯᒪᔪᓂᒃ 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ 
ᑐᑭᓯᒃᑲᓐᓂᕈᒪᒐᓗᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᑖᓐᓇ ᐃᑲᔪᕈᑎᒋᖃᑦᑕᖅᑕᕗᑦ 
ᑕᒪᒃᑯᓄᖓ ᐃᒡᓗᖃᖅᑎᐅᔪᓄᑦ ᑖᓐᓇ $3,000  
ᐃᓪᓗᒧᑦ ᓇᒻᒥᓂᖃᖅᑎᐅᔪᒧᑦ ᑐᕌᖓᕙᒻᒪᑦ $3,000 
ᖃᑦᑕᕐᒪᑦ. 
 

ᐃᓚᖏᑦ ᓄᓇᓖᑦ ᑳᓐᑐᕋᖅᑎᖃᑦᑎᐊᐸᑦᓱᑎᑦ 
ᐃᓚᖏᓪᓗ ᑕᐃᒪᐃᑦᑐᖃᑦᑎᐊᖃᑦᑕᕐᓂᑯᖏᓐᓄᑦ 
ᑕᒪᒃᑯᐊ ᐃᒡᓗᓕᕆᔩᑦ ᐃᖅᑲᓇᐃᔭᖅᑎᖏᑦ 
ᐃᓛᓐᓂᒃᑯᑦ ᓴᓈᓂᒃᑳᖓᑕ ᓴᓇᓕᖅᑎᑕᐅᖃᑦᑕᖅᑐᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᑭᓯᐊᑦᑎᐊᖅᑕᕋ ᐱᓕᕆᐊᓯ ᐆᑦᑐᖅᑕᐅᔪᓐᓇᖅᑐᑦ 
ᑭᓯᐊᓂ ᑎᑎᕋᖅᓯᒪᔪᑦ ᐅᔾᔨᖅᑐᕋᒃᑭᑦ ᐅᔾᔨᕆᒐᒃᑭᑦ 
ᑕᐃᒫᒃ ᑲᓴᔾᔮᖏᑕᕋ ᒫᓐᓇ ᐋᒡᒐ. ᖃᓄᖅ ᐅᖃᕆᐊ 
ᓇᓗᓇᒐᒪ. ᒫᓐᓇ ᐊᐱᖅᑯᑎᑐᐊᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᖑᖅᑲᐅᒻᒪᑦ. M-3. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ, ᐃᒡᓗᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ. 
 
ᐊᕐᕌᓂ ᐅᖃᐅᓯᐅᓚᐅᕐᒪᑦ ᐱᔾᔪᑎᐊ ᐃᒡᓗᓖᑦ 
ᐃᒡᓗᒋᔭᐅᔪᑦ ᐃᖅᑲᓇᐃᔭᖅᑎᓄᑦ ᓴᖅᑭᑎᑕᐅᓚᐅᕐᒪᑦ 
ᐅᖃᐅᓯᐅᓪᓗᓂ ᐃᖅᑲᓇᐃᔭᖅᑏᑦ ᐃᒡᓗᖅᔪᐊᖏᓪᓗ 
ᓄᖅᑲᓂᖅᐸᑦ ᐃᖅᑲᓇᐃᔮᖓᓂᒃ ᐃᓐᓇᐅᓗᐊᓕᕐᒧᑦ 
ᐃᒡᓗᒋᔭᖏᓪᓕ.  
 
ᐊᐱᕆᔪᒪᔭᕋ ᐊᕐᕌᓂ ᐅᖃᐅᓯᕆᑎᓪᓗᑎᒍ 
ᑲᑎᒪᑐᐃᓐᓇᑎᓪᓗᑕ ᖃᖓ ᐃᒡᓗᓕᕆᔨᖅᔪᐊᒃᑯᑦ 
ᖃᓄᖅ ᒫᓐᓇ ᑕᐃᒪᐃᑦᑐᓂᒃ ᑲᒪᖃᑦᑕᖅᐸᑦ ᑖᑯᐊ  
ᐃᓐᓇᐅᓂᕐᒧᑦ ᓄᖅᑲᓂᕐᐸᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑯᐊ ᐃᖅᑲᓇᐃᔭᖅᑏᑦ ᓴᓇᑲᑖᓂᑯᐃᑦ 
ᓄᖅᑲᕐᓂᐊᓕᕌᖓᑕ ᑕᒪᒃᑯᓂᖓ ᐃᒡᓗᖁᑎᑦᑎᓐᓂ 
ᐊᑐᖅᑐᐊᕐᑐᐃᑦ (ᑐᓵᔨᑎᒍᑦ) ᕿᓂᖁᔨᖃᑦᑕᖅᑐᒍᑦ 
ᐊᖏᕐᕋᔅᓴᖓᓂ. ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᖁᑎᖏᓐᓂ ᐱᑕᖃᖅᐸᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕈᒪᔪᖓ ᒥᓂᔅᑕ ᐅᖃᖅᐹ ᐃᖅᑲᓇᐃᔭᖅᑏᑦ 
ᐊᑐᖅᑐᕕᓃᑦ ᐃᒡᓗᖏᓐᓂ ᐊᓂᑉᐸᑦ ᐊᓯᐊᓂ 
ᐃᒡᓗᑖᖅᑎᑕᐅᒐᔭᖅᑑᖅ ᑖᒃᑯᓇᓐᖓᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑕᑎᕆᔭᕆᐊᖃᖅᑐᑦ 
ᐆᑦᑐᕐᓗᑎᑦ ᐊᑎᖓ ᐃᓕᔭᐅᒐᔭᖅᑐ ᐊᒥᓲᒻᒪᑕ 
ᐆᑦᑐᖅᑐᑦ. ᐸᕐᓇᑉᐸᒌᖃᑦᑕᕐᒪᑕ ᓄᖅᑲᓛᕐᓂᕐᒥᓂᒃ 
ᐃᓐᓇᐅᓂᕐᒧᑦ ᓇᓪᓕᐊᓂᒃ ᐊᑐᕋᔭᕐᒪᖔᖅ 
ᐱᓕᕆᐊᖑᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᔪᒪᔪᖓ ᑖᓐᓇ ᐱᔾᔪᑎ ᑲᔪᓰᓐᓇᕐᒪᑦ ᐊᕐᕌᓂ 
ᖃᔅᓯᒃᑭᐊᖅ ᐃᖅᑲᓇᐃᔭᖅᑏᑦ ᐃᒡᓗᖅᔪᐊᓖᑦ 
ᐃᓐᓇᐅᓂᕐᒧᑦ ᓄᖅᑲᖅᓯᒪᒻᒪᑕ. ᖃᓄᐃᓕᖓᓕᖅᐸᑦ? 
ᑐᓂᔭᐅᓯᒪᕙᑦ ᐅᓪᓗᓂ ᖃᓄᖅᑑᕈᑎᒋᓛᕐᒪᖔᒍ 
ᑖᓐᓇ ᐃᒡᓗ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᓂᓂᑦ ᓇᓗᓇᐃᖅᓯᓚᐅᖅᑐᒍᑦ ᐅᑭᐅᓄᑦ 
ᑕᓪᓕᒪᓄᑦ ᓯᕗᓂᒥ 122 ᒐᕙᒪᒃᑯᓐᓂ 
ᐃᖅᑲᓇᐃᔭᖅᑐᑦ ᓄᖅᑲᓛᖅᑐᑦ. 
ᐃᒪᓐᓇᐃᓕᐅᕋᓱᖃᑦᑕᕋᑦᑕ ᖃᓄᐃᓕᐅᕈᓐᓇᕐᒪᖔᑕ 
ᐊᓯᖏᑦ ᐱᓕᕆᕖᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᑭᐅᖑᓛᖅᑐᒥ 
ᐱᓕᕆᖃᑎᒋᓯᒪᔭᕗᑦ ᖃᓄᐃᓕᐅᕈᓐᓇᕐᒪᖔᑎᒍ 
ᑮᓇᐅᔭᐃᓪᓗ ᖃᓄᕐᓗ ᑲᒪᒋᔪᓐᓇᕐᒪᖔᑦᑎᒍ ᑖᒃᑯᐊ 
ᐃᑲᔪᕐᓗᒋᑦ ᐸᕐᓇᒃᓯᒪᔪᓪᓗ ᓄᖅᑲᓛᕐᓂᕐᒥᓄ 
ᐃᓐᓇᐅᓂᕐᒧᑦ ᐃᖅᑲᓇᐃᔭᖅᑎᓂᓪᓗ ᐃᒡᓗᖅᔪᐊ 
ᖃᓄᕐᓗ ᐃᒡᓗᑖᕋᓱᓛᕐᒪᖔᑕ. ᐃᓚᖏᑦ ᑐᕌᖅᑕᐅᔪᑦ 
ᐱᓪᓗᒋᑦ ᒪᑯᐊ ᐃᒡᓗᕐᔪᐊ ᐊᑕᔪᑦ. 
 
ᐊᔭᐅᖅᑐᕋᓱᖃᑦᑕᖅᑕᕗᑦ ᓄᖅᑲᓛᓕᖅᐸᑕ 
ᕿᒥᕐᕈᓗᒋᑦ ᑖᒃᑯᐊ ᐊᓯᐊᒍᑦ ᐊᑐᕈᓐᓇᖅᑕᖏᓐᓂ 
ᐃᒡᓗᔪᐊᓂ. ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᓂᒃ 
ᐊᒻᒪ ᑖᒃᑯᐊ ᒪᓕᒐᐃᑦ ᐃᒡᓗᖃᖅᑐᓄᑦ. 
ᒪᓕᒋᐊᖃᕐᒪᑕ ᐊᑐᐊᒐᖏᓐᓂ ᑐᓂᔭᐅᖃᑦᑕᖅᑐᑦ 
ᖃᐅᔨᒃᑲᐅᑎᒥᒃ ᐊᓂᒋᐊᖃᕐᓂᖏᓐᓂ ᐊᑐᖅᑕᖓᓂ. 
ᑕᐃᒪᓗ ᐊᒃᓱᕈᖃᑦᑕᕐᒪᑕᓂᐊᖅᐸᑦ ᐊᒃᓱᕈᓕᖃᑦᑕᕐᒪᑕ 
ᐃᓪᓗᒋᔭᒥᓂᒃ ᐃᒡᓗᑖᕈᓐᓇᐃᓕᓪᓗᑎᓪᓗ. 
 
ᑕᐃᒪ ᕿᒥᕐᕈᖃᑦᑕᖅᑐᒍᑦ ᐱᓕᕆᖃᑎᒋᓪᓗᒍ 
ᐃᖅᑲᓇᐃᔭᖅᑐᓕᕆᔨᑐᐃᓐᓇᐃᑦ ᑮᓇᐅᔭᕐᓕ 
ᓄᓇᓕᓐᓂ ᐃᒡᓗᓕᕆᔩᓪᓗ ᖃᓄᐃᓕᐅᕈᓐᓇᕐᒪᖔᑕ 
ᐱᓪᓗᒍ ᓴᓂᕝᕙᐃᓯᒪᓂᕆᔭᖃᕐᓂᖅᐸᑕ ᐃᒡᓗᓂᒃ  
ᐊᒻᒪᓗ ᐱᓕᕆᖃᑎᒌᑦᑎᐊᕐᓗᑕ ᑖᓐᓇ 
ᐃᓂᑖᕋᔭᕐᓂᖓᓂ ᑖᓐᓇ ᐃᓐᓇᕈᖅᑎᓪᓗᒍ 
ᓄᖅᑲᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐹᖑᕋᑖᖅᑐᖅ ᐊᑎᖁᑎᓐᓂ. ᒪᒃᐱᒐᖅ M-
3-ᒨᕐᓗᑕ. ᓄᓇᕗᑦ ᐃᒡᓗᓕᕆᔨᖅᔪᐊᒃᑯᑦ ᑯᐊᐳᕇᓴᓐ. 
ᑲᑎᑦᑐᒋᑦ ᐋᖅᑭᐅᒪᓂᕐᒧᑦ ᒪᑭᒪᐅᑎᓄᓪᓗ 
$211,255,000. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓇᑦᓯᖅ ᐅᒃᑯᐊᕈᑎᓂᒃ ᐅᖃᐅᓯᔅᓴᖃᖅᐲᑦ? ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᓯ 
ᑕᕝᕙᓃᖅᑲᐅᒐᑦᑕ ᐅᖃᓪᓚᖃᑎᒌᑦᓱᑕ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᐃᔪᒪᔭᕋ 
ᐃᖅᑲᓇᐃᔭᖅᑎᒃᑲ ᐱᓇᓱᐊᕈᓯᓂ ᐸᕐᓇᐃᓯᒪᔪᑦ 
ᑕᒪᔅᓱᒧᖓ, ᒥᔅᑕ ᒪᐃᒃ ᒨᐱ, ᕿᑐᕐᖓᖅᑖᓵᖅᑐᖅ 
ᒫᓐᓇᓵᖅ ᐱᓇᓱᐊᕈᓯᐅᖅᑲᐅᔪᓂᒃ. ᖃᐅᔨᒪᔪᖓ 
ᐃᖅᑲᓇᐃᔭᖅᑏᓪᓗ ᐅᕙᓂ ᐊᐱᖅᓱᑕᐅᑎᓪᓗᑕ 
ᑭᐅᖃᑦᑕᖅᑲᐅᒻᒪᑕ. 
 
ᓂᕆᐅᑦᑎᐊᖅᑐᖓ ᓯᕗᓂᑦᑎᓐᓂ 
ᐅᖃᕈᓐᓇᓛᕋᓐᓂᕋᓂ ᐃᒡᓗᓕᕆᓂᐅᑉ ᒥᔅᓵᓄᑦ 
ᐃᒡᓗᑭᔅᓴᓂᕐᓗ  
ᐱᓪᓗᒍ ᐊᒻᒪ ᓴᓂᑭᓗᐊᕐᒥ ᑕᑉᐸᐅᖓ ᖁᑦᑎᑦᑐᒧᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᖃᑦᑎᐊᓂᐊᖅᐳᓯ. ᐅᓂᒃᑳᖁᔨᓂᐊᓕᖅᐲᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 
ᐊᓂᑎᓚᐅᕐᒥᒃᑭᑦ ᐅᖃᓪᓚᕋᑖᖅᑑᒃ ᐃᑲᔪᖅᑎᖏᒃ. 
ᖃᓄᐃᓕᐅᕈᒪᓕᖅᐱᓯ? ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᒪ’ᓇᓗᐊᕕᒃ, ᐃᒃᓯᕙᐅᑖᖅ.  

ᐅᓂᑉᑳᖁᓕᖢᑎᑦ ᓅᑦᓯᒋᐊᖅᐳᖓ. ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑎᑕᖃᕐᖓᑦ ᐊᐃᕙᔾᔪᑕᐅᔪᓐᓇᕋᓂ. 
ᐱᖁᔨᕗᖔᕈᒻᒥᒃ ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑎ ᑲᔪᓯᔪᖅ. ᑕᐃᒪ ᒪᑭᓐᓂᐊᓕᖅᐳᖓ 
ᐅᓂᒃᑳᕐᓂᐊᓕᕋᒪ ᑲᑎᒪᓂᐅᖅᑲᐅᔪᒥ.  
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑕ ᐋᖅᑯᐊᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐋᖅᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐱᓕᕆᐊᖃᖅᑲᐅᔪᑦ 
ᐃᓱᒪᔅᓴᖅᓯᐅᕈᑎᖃᖅᑐᑎ ᐱᖁᔭᒃᓴᖅ 15, 
2019/2020 ᑮᓇᐅᔭᖅᑐᕈᑎᔅᓴᐃᑦ. 
ᐅᓂᒃᑳᕈᒪᓕᖅᑕᕋ ᑲᔪᓯᓂᖓᓄ, ᐅᖃᖅᑏ. 
ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᑐᐃᓐᓇᖅᑐᑦ 
ᐅᓂᒃᑳᑦ ᐱᐊᓂᒃᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕙ? 
ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒥᒃ ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 
ᓂᕈᐊᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑯᖓ ᑲᑎᒪᔨᕋᓛᑦ 
ᒪᓕᒐᓕᕆᓂᕐᒧᑦ ᑲᑎᒪᓛᖅᑐᑦ 9-ᒨᖅᑲᑦ ᐅᓪᓛᒃᑯᑦ, 
ᓇᓄᖅ ᑲᑎᒪᕕᖓᓂ.  
 
ᑲᑎᒪᔾᔪᑎᔅᓴᐃᑦ ᒫᑦᓯ 5,  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 



ᓇᒡᒐᔾᔭᐅ, ᒫᑦᓯ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᐅᓇ ᑲᑎᒪᓂᕆᔭᕗᑦ 
ᓄᖅᑲᖔᑲᐃᓐᓇᕐᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 
ᐊᐃᑉᐹᓂᒃ ᒫᑦᓯ 5 ᐅᓐᓄᓴᒃᑯᑦ 1:30.  
 
ᐃᖅᓱᑦᑎ. 
 
>>ᑲᑎᒪᓂᖅ ᓄᖅᑲᖅᐳᖅ 21:11ᒥ



 

 

 


